BOEK 2

Jesus en Sy leerlinge in Kis en Násaret (vervolg)

Kis. Die straf van misdadigers

1 Die skatte uit die grot van Kisjonah, bestaande uit goud, silwer en `n groot gewig aan baie waardevolle geslypte en ongeslypte edelstene, kom die aand laat daar aan. Daaronder was daar ongeveer drie pond geslypte en sewe pond ongeslypte diamante, van dieselfde gewig was daar robyne, dieselfde hoeveelheid smaragde, hiasinte, saffiere, topaas, ametis en ongeveer vier pond pêrels, so groot soos groot erte. Die goud het meer as twintigduisend pond geweeg en die silwer vyf maal soveel.

[2] By die aanblik van hierdie ontsettende rykdom slaan Festus sy hande bokant sy hoof saam en sê: "O Heer! As seun van een van die rykste patriarge van die hele Rome het ek ook die geleentheid gehad om groot aardse skatte te sien, maar so iets het my oog nog nooit gesien nie! Dit oortref alle farao's en ook Croesus, wat volgens die fabel as gevolg van rykdom nie meer geweet het wat hy moet doen nie en in alle erns `n paleis van goud gebou het, sodat sy oorwinnaars die oortollige goud nie van hom kon afneem nie.
[3] O Heer, vir Wie alle dinge bekend is, vertel U vir my, arme sondaar, nou eers hoe hierdie twaalf satansknegte sulke skatte kon bymekaarmaak! Dit kon nooit op `n eerlike manier gedoen gewees het nie en sekerlik nie in so `n kort tydsbestek nie! - Hoe was dit dan moontlik?" 

[4] Ek sê: "Vriend, bekommer jy jou nou maar nie meer daaroor nie! Dit dien geen doel om verder moeite te doen en om nog meer woorde te verspil aan hierdie satansvuilgoed nie. Dat daar egter geen enkele eerlik verdiende stater (sikkel) by is nie, dit kan jy volledig van oortuig wees. Maar as jy presies sou wou nagaan met watter duisendvoudig skandalige maniere hierdie addergeslag, hierdie slangbroeisel, alles bymekaar gegryp en geroof het, sou dit tog te lank duur.
[5] Jy sal hopelik nie verder daaraan twyfel dat hierdie boewe van die allerergste soort is nie; op watter manier hulle in ‘n sekere sin nog erger as boewe is, dit hoef niemand meer te weet nie. Volgens die Romeinse wette het hulle lankal al die tienvoudige dood verdien, slegs vir die misdaad van die roof van die keiserlike belastingkaravaan; en die roof, waarvan ons hier as resultaat hierdie onmeetbare skatte sien, is selfs baie erger, al betrek dit nou juis nie so regstreeks die keiserlike belastinggeld nie.
[6] Ook al weet jy alles, kan jy hulle daarvoor tog onmoontlik meer as één keer laat sterf. Jy kan wel die marteling vererger, maar waarvoor? Die marteling in die hoogste graad - om in julle regbanktaal te praat - is ook regstreeks dodelik, en as hulle meer gematig is maar dit langer laat duur, merk die gestrafte egter nie baie méér daarvan as wat jy van `n lastige vlieg sal opmerk nie. Want die siel, wat baie vrees vir die sekerlike dood van haar liggaam, mag nog so materialisties wees dat sy haar terugtrek tot in haar innerlikste vertrek en sy begin haar dan vrywillig los te maak van haar liggaam. Die liggaam word by sulke geleenthede totaal ongevoelig. So `n liggaam kan jy dan kasty soveel as wat jy wil, hy sal weinig of heeltemal niks daarvan opmerk nie. Soos wat jy die sieleliggaam egter terselfdertyd baie meer laat pynig, sal die siel dit nie lank kan volhou nie, maar sal haar met alle krag uit die liggaam losskeur en dan kan jy so die hele dooie liggaam kook en braai sonder dat hy iets van die straf sal voel.

[7] Daarom staan Ek nie `n straf voor waar die dood op volg nie, omdat dit vir die ter dood veroordeelde van geen enkele belang is nie en ook vir watter geregtigheid daar ookal is, geen beskerming bied of nut het nie. Want het jy één gedood - dan het duisende teenoor jou wraak gesweer daarvoor! Maar Ek is vanweë die noodsaaklike goddelike orde heeltemal daarvóór om `n misdadiger die strengste straf te laat ondergaan en daarmee aan te gaan totdat `n algehele verbetering ingetree het! `n Gepaste straf wat geheel en al regverdig op die gepaste oomblik aangewend word, is beter as geld en die suiwerste goud; want deur so `n straf word die siel meer en meer losgegésel van haar materie en rig sy haarself uiteindelik na haar gees. En as die straf dít tot stand gebring het, het hulle `n siel van ondergang en so die hele mens van die ewige dood gered.

[8] Daarom moet elke regter volgens God se orde, selfs nie die grootste misdadiger straf met die liggaamlike dood, wat vir niks goed is nie, maar altyd straf volgens die graad van die misdaad. As hy dit doen, is hy `n op-die-hemel-gerigte menseregter. Doen hy dit egter nie - is hy `n op-die-hel-gerigte regter, waarvoor hy in der ewigheid nooit loon van God sal ontvang nie. Hy sal sy loon ontvang vanaf die ryk waarop sy regspraak-oordeel was! - Nou weet jy genoeg, en laat die skatte nou sorgvuldig opgeberg word! Môre kom hulle uit Gerasim ook hier aan, en dan sal die verdeling en die versending van hierdie duiwelsdrek plaasvind. - Laat ons egter nou na die eetsaal gaan, want die aandete wag al op ons! Helaas, hierdie hele geskiedenis gee My al té veel oorlas, en My tyd roep My dringend na Násaret!"

[9] Festus sê: "Heer, ek sien baie goed in dat hierdie afskuwelike geskiedenis U buitengewoon teen die bors moet stuit, maar wat is daaraan te doen as so iets ontwikkel? Vir die res versoek ek U, my Heer en grootste en beste Vriend, om nie voor my hier weg te gaan nie, want in die eerste plek is ek sonder U tot niks in staat nie, en ten tweede sou ek sonder U, ondanks my liefste vrou, doodgaan van verveling! Daarom vra ek U om hierdie plek nie nou te verlaat alvorens ek nie met hierdie baie lastige geskiedenis klaar is nie! Ek hoop dat ek met U hulp môremiddag alles in orde sal hê!" 

[10] Ek sê: "In orde! Maar Ek wil van al die skatte en die elf fariseërs niks meer sien nie; want Ek het `n groot afkeer daarin gekry."

[11] Festus sê: "Daarvoor sal gesorg word!"
Die hart van `n dief

2 Ons betree nou die eetsaal, waar `n oorvloedige aandete op ons wag. Maar nouliks het ons met die maaltyd begin, of twee knegte bring vir Judas Iskariot die saal binne, en meld aan die hoofregter dat hierdie leerling, of wat hy ookal mag wees, `n paar pond goud, waarmee hulle hom betrap het, wou steel. Hulle het die goud by hom afgeneem en hom hierheen gebring om verantwoording te doen. 

[2] Judas staan ontsettend beskaamd daarby en sê: "Ek dink nie in my wildste drome daaraan om die goud te steel nie, maar ek wou slegs `n paar stafies ondersoek of hulle regtig so swaar is as wat daar vertel word. Hierdie dwase het my egter dadelik gegryp en sleep my as `n gemene dief na binne! - Daarom versoek ek u, Festus, om hierdie beskuldiging terug te trek!"

[3] Festus sê: "Laat hom gaan! Hy is `n leerling van die Heer en daarom wil ek hom oorsien." En teenoor Judas sê Ek: "Kom in die toekoms en veral snags - behalwe as jy keiserlike belastinggaarder wil word - nie weer naby `n goudstaaf nie, anders sal jy die wetlike straf vir poging tot diefstal nie vryspring nie! Het jy hoofregter Festus goed verstaan?"

[4] Judas sê baie beskaamd: "Heer, daar was helaas nie die minste sprake van `n poging tot diefstal nie, maar dit was slegs `n - weliswaar ietwat ongeleë - toets van die gewig in pond van `n goudstaaf."

[5] Ek sê: "Gaan heen en soek `n slaapplek! Want aan die kwaad, waaraan alle diewe deur die hand van die satan sal sterwe, sal ook jy in die nabye toekoms sterwe; want jy was, is en bly `n dief! Solank jy bang is vir die wetlike gevolge, gedra jy jou openlik nog nie soos `n dief nie; maar in jou hart is jy dit al lankal! As Ek nou alle wette sou ophef, sou jy eerste die skatte hierbuite gryp, want jou hart ken geen redelikheid en regverdigheid nie. Dit is jammer dat daar in jou geen beter hart klop nie! - Gaan slaap nou en wees môre nugterder as vandag!"
[6] Met hierdie vermaning gaan Judas, rooi van skaamte, die eetsaal uit na sy slaapvertrek en gaan lê en dink ongeveer twee uur lank daaroor na hoe hy dit wat Ek voorspel het, sou kon vryspring. Maar hy vind in sy hart geen oplossing daarvoor nie, omdat deur sy gedagtes, sy gouddors opnuut begin oplaai, en so raak hy toe aan die slaap. - Ons gaan ook slaap omdat die twee voorafgaande nagte baie vermoeiend was. Die oggend laat egter nie lank op haar wag nie.

[7] Toe Festus hom nog ‘n keer wou omdraai vir `n oggendslapie, arriveer die leiers van die groep wat die skatte uit Gerasim moes gaan haal alreeds. Hulle wek hom en hy moet na buite, omdat sy amp meebring dat hy die skatte moet ondersoek, takseer en in ontvangs neem. Nadat hy met die werk klaar was, het ons ook al almal opgestaan en die ontbyt, bestaande uit vars, goed voorbereide visse, staan nou al gereed op die talle tafels in die groot eetsaal. Baie vermoeid van die werk kom Festus aan die arm van sy jong eggenote die eetsaal binne en kom langs My sit.
[8] Pas ná die genoemde ontbyt, waarby `n goeie wyn nie ontbreek het nie, vertel Festus aan My van sy oggend se werk, wat hom andersins ondanks alle ywer, `n paar weke se werk sou gekos het, dat dit nou al klaar was en dat dit alles reeds na hul bestemming versend is. Alle dokumente lê ordelik gereed op die tafel in die groot kantoor, en die geregtelike vervoerbriewe was tot in die fynste puntjies versorg. Die skatte uit die grot van Kisjonah was op die presiese manier verdeel en voorsien van begeleidingsbriewe, ook die belastinggeld en die groot tempelskat uit Gerasim, en alles was nou weggestuur. Daar lê slegs nog baie timmermansgereedskap in die groot kantoor, waarvoor daar nog geen eienaar gevind is nie. 
[9] Ek sê: "Daar aan die end van die tafel sit die twee seuns van Josef naas moeder Maria, hulle heet Joses en Joël; dit kom hulle toe! Dit is saam met die klein deposito in Násaret as `n onderpand van hulle afgeneem, en dit moet ook weer aan hulle teruggegee word!" 

[10] Festus sê: "Heer, insluitend die deposito! Daarvoor staan ek borg! O Heer en Vriend! Hoe het hierdie swartjasse nie baie onaangenaamhede aan my besorg nie; maar die dom wet beskerm hulle egter, en met die beste wil kon mens hulle nêrens uitvang nie. Voor my oë het hulle die afgryslikste onregverdighede begaan en ondanks alle beskikbare staande mag, was daar niks daarteen te doen nie. Maar nou het die satan hulle tog eenmaal in die steek gelaat, en ek het nou `n hef in die hand waarvoor hierdie kêrels sal bewe soos `n lossittende boomblaar tydens `n storm wat deur die bosse raas! Die berig aan opperstadhouer Cyrenius is `n meesterwerk, wat hy gewaarborg, saam met die belasting, direk aan Rome sal versend. Die skip van die keiser, met vier en twintig roeiers en met `n goeie wind, selfs voorsien van `n groot seil en `n roer, is vanaf Tirus, Sidon en Césarea binne twaalf dae aan die Romeinse kus en binne handbereik van die keiser! Verheug julle nogmaals vir twaalf dae daarbinne, julle swartjasse! Aan julle hoogmoed sal daar op `n besondere manier paal en perk gestel word!" 

[11] Ek sê: "Vriend! - Ek sê vir jou: Juig nie te vroeg nie! Die een kraai pik die ander die oë nie uit nie! Dit sal met die elf binne die mure sekerlik nie na wense gaan nie! Hulle sal weliswaar nie gedood word nie, maar sal in stede daarvan lewenslank in die ewige, altyd aanwesige boetedoeningsel opgesluit word! Maar in die openbare verontskuldiging aan Rome sal hulle so wit soos wol gewas word, en dan sal die mense eerstens van jou `n verdere uitleg eis, en jy sal baie moeite hê om alle vrae vanuit Rome met tevredenheid te beantwoord. Daar sal aan jou weliswaar geen haar beskadig word nie, maar jy sal `n sekere oorlas nouliks kan voorkom as jy nie met die vereiste getuies en ander aanwysings in die ope kom nie. Daarom laat Ek Pilah by jou; hy sal jou in alles goed bystaan. Laat hom egter so gou moontlik Romeinse klere aantrek, sodat hy nie deur die gestasioneerde kollegas in Kapernaum herken word nie! Want Ek kan jou wel sê: Satan het sy regiment lank nie so listig georganiseer as hierdie slanggebroedsel nie. Wees jy dan ook, behalwe om altyd so sagmoedig soos `n duif te wees, ook slinks soos `n slang, anders sal jy nie klaarspeel met hierdie saadlyn nie!"

[12] Festus sê: "Ek dank U ewig vir hierdie raad! Maar nou moet ons, omdat hierdie saak so mooi reggekom het, tog eers iets beters gaan doen!"

[13] Ek sê: "Goed so! Ek is al daar; ons wag slegs nog op Kisjonah, wat met sy invorderings gou klaar sal wees!"

Die korrekte gebruik van wonder- en geneeskrag

3 Kisjonah kom vinnig nader, groet ons almal liefdevol en vriendelik en sê vervolgens: "Oneindig geliefde Vriend Jesus! - So noem ek U slegs as ek U aanspreek; want U weet Wat en Wie U in my hart is. - Slegs aan U het ek alles te danke! Ek het slegs `n geringe totale bedrag van vyfduisend pond van die arm bewoners van Kana in die skuldboek met baie genoeë doodgetrek, en U het my daarvoor vyftigduisend pond teruggegee, die geskatte waarde van die ander kosbaarhede nie ingereken nie, wat dit miskien dubbel werd maak! Ek beloof U egter by my matelose liefde vir U, dat ek dit alles ten goede aan die armes en verdruktes sal laat toekom, en so sal die duiwelsdrek dan uiteindelik tog nog goud vir God se hemele word! 

[2] Ek sal die goud en silwer nie regstreeks aan die mense gee nie, want dan sal dit regtig `n vergiftiging vir die swak aardse menseharte wees; maar ek sal onderdak en besit aan die dak- en besitloses gee, met daarby belastingvrye grond en vee, brood en kleding. Aan elkeen wat ek hiermee geseënd sal maak, sal U woord gepredik word en U Naam sal aan hulle bekendgemaak word sodat hulle duidelik sal weet aan wie hulle alles te danke het, en dat ek slegs `n slegte en trae dienaar is! - O Heer, sterk my steeds sodat ek U in U Naam kan dien! As ek ooit die begeerte sou hê om ook maar één sintuig na die wêreld te rig, laat al my kragte dan swak word, sodat ek sal merk dat ek `n swak mens is en niks uit eie krag kan volbring nie!"

[3] Maar dan lê Ek My hand op sy hart en sê aan hom: "Vriend en broer! Bewaar My daar binne-in jou, dan sal jy nooit aan krag tekort skiet om edele werke uit te voer nie! Ja, in die lewende geloof en in die volle en suiwere liefde tot My en met die wil om in My Naam aan die mense goed te doen, sal jy die elemente gebied, en hulle sal jou gehoorsaam! Jou geroep sal nie onverstaanbaar wees vir die winde nie, en die see sal jou wil herken. En aan `n berg sal jy kan sê: "Verhef jou en laat jou in die see val!" en dit sal gebeur soos wat jy beveel het.

[4] As iemand egter, om te kan glo, `n teken van jou verlang, gee dit dan nie. Want wie die waarheid as die waarheid self nie wil erken nie, en dit geen voldoende teken vir hom is nie, vir hom is dit beter dat hy blind bly. As hy deur `n teken gedwing word om die waarheid te aanvaar, en dan die leer nie volg nie, beteken hierdie teken `n dubbele oordeel vir hom. Ten eerste is hy deur die teken gedwing om die waarheid as die waarheid te aanvaar - of hy dit in sy blindheid nou sien of nie - en ten tweede moet hy volgens die goddelike ordening innerlik duidelik in `n swaarder strafgerig val as hy nie handel volgens die waarheid wat deur `n teken opgedring is nie, of hy die waarheid nou volledig as waarheid erken al dan nie. Want die gebeur van die teken kan hy nie ontken nie, en dit is reeds voldoende; die begrip of die onbegrip is vir niemand `n regverdiging nie. 

[5] Want as iemand ter bevestiging van die gehoorde waarheid `n teken begeer en sê: ‘U verhaal oortuig my weliswaar nie van die waarheid nie, maar as gevolg van die bypassende uitlegteken wat as bewys daarvan gelewer word, wil ek die leer as volle waarheid aanneem!’ Wel, dan kan die vraer, as hy vervolgens `n teken gekry het, nie weer daarmee omheen gaan om die waarheid van die leer nie aan te neem nie, of hy dit nou heeltemal erken al dan nie, want die teken staan daar as `n vaste bewys vir hom. 

[6] Maar omdat sy blindheid hom nie toelaat om die totale waarheid te verstaan nie, en hy na sy opvatting met die navolg van die waarheidsleer in te groot lewensmoeilikhede waaraan hy nie gewoond is nie, sou kom, dink hy by homself: ‘Daar sal wel iets waars in wees, want anders was die teken nie moontlik gewees nie, maar die besonderhede daarvan ontgaan my. En handel ek volgens hierdie leer, dan beteken dit `n ontsettende selfverloëning vir my. Daarom doen ek dit liewer nie en bly ek by my ou lewenswyse, waar weliswaar geen buitengewone tekens teenwoordig is nie, maar wat desondanks tog baie aangenaam is!’

[7] Kyk, daarin lê nou juis die strafgerig wat die verlanger van die teken oor homself gebring het deur die geproduseerde teken wat op sy versoek gedoen is, wat hom die onomstootlike bewys gegee het waarteen hy niks kan inbring nie. Omdat hy daarna tog voortgaan met sy verkeerde lewenswyse, word hy dus `n bestryder van die Ewige Waarheid, wat hy dan ook feitelik heel kragtig verwerp, ondanks die feit dat hy nooit die onvernietigbare teken wat aan hom as bewys van die waarheid gegee is, tot in ewigheid ooit uit die weg kan ruim asof dit nie behoort tot die waarheid wat aan hom geopenbaar is nie. Daarom is dit ook baie beter om van woorde gebruik te maak, as om vir die bewys van die waarheid `n teken te gee.

[8] Maar tot nut en voordeel van die mense wat geen tekens vra nie, kan jy in stilte tekens doen soveel as wat jy wil, en dit sal niemand tot sonde verlei en nog minder `n oordeel vir hulle wees nie. As jy egter vóóraf tekens ten bate van die mense gedoen het, dan mag jy vervolgens aan die betreffende mense ook wel `n leer gee as hulle dit verlang. Verlang hulle dit egter nie, gee hulle dan slegs `n ernstige waarskuwing teen die sonde. Maar gee geen verdere lering nie; anders sien diegene wat geholpe is, jou aan vir `n magiese dokter en bring die teken hulle in `n verdere oordeel.

[9] Almal wat mag gegee word om in die geval van nood tekens te doen, moet hierdie raad van My getrou navolg as hulle werklik die goeie tot stand wil bring.
[10] Bo alles moet elkeen homself verhoed om in `n opwelling, of met ergernis `n teken te gee! Want elke teken kan en mag slegs op grond van suiwere en ware liefde en deemoed gegee word; As dit egter met toorn of ergernis tot stand sou kom, wat ook wel moontlik is, dan het die hel al `n aandeel daarin, en so `n teken bring dan nie net geen seën nie, maar ook `n vloek.

[11] Omdat Ek julle almal egter al meermale geleer het dat julle selfs diegene nog moet seën wat julle vervloek, hoeveel te meer moet julle dan in die gees nie `n vloek laat opwel vir die blindes wat julle sonder vloek tegemoetkom nie, maar waarvan slegs die harte blind is! 

[12] Bedink dit dus goed en handel ook daarvolgens, dan sal julle seën orals vergroot, al is dit dan nie altyd geestelik nie, dan tog liggaamlik, soos wat Ek dit Self gedoen het en nog altyd sal doen. Want dikwels het `n suiwer liggaamlike weldaad by `n ongelukkige meer invloed op sy hart en sy gees as honderd van die beste sedelesse. Daarom moet mens ook by die uitbreiding van die evangelie eerstens deur middel van liggaamlike weldade die weg na die hart van die ongelukkiges baan, en kort daarna aan die gesonde siele die evangelie predik. `n Mens moet egter nie die prediking vooraf laat gaan, en daarna die ongelukkige toehoorders met `n teken in `n duidelike oordeel, dus in `n nog groter ellende, stort as wat hul eerste liggaamlike ellende was nie.

[13] As jy na `n sieke geroep word, lê hom eers vóór die prediking die hande op, sodat hy beter kan word. As hy jou vra: ‘Vriend, hoe kon jy dit doen?’ sê dan: ‘Deur die lewende geloof in die Naam van Die Een wat deur God uit die hemel gestuur is om alle mense werklik salig te maak!’ - As hy vervolgens die Naam wil weet, gee hom dan, na gelang van die grootte van sy begripsvermoë, soveel inleiding in die leer dat hy die moontlikheid van so `n verskynsel begin insien.

[14] As hy sover gekom het, vertel hom dan met mate steeds meer en meer. Vind jy na sulke gesprekke dat die hart van die luisteraar steeds lewendiger word, gee hom dan uiteindelik alles, en hy sal dit verseker aanvaar en elke woord van jou glo. As jy hom egter op één keer te veel gee, sal dit hom terneerdruk en sy sintuie verwar, en sal hy jou nog baie werk besorg. 

[15] Soos wat `n mens egter aan pasgebore kinders nie direk die voedsel van `n volwasse man gee dat hulle sou sterf nie, so mag `n mens nog baie minder dadelik aan `n geestelike kind die voedsel van `n geestelik volwassene gee. `n Mens moet sulke kinders heel passende geestelike voedsel gee, anders word hulle gedood, en dan is dit buitengewoon moeilik om hulle weer geestelik tot die lewe te bring. - Het julle dit almal nou goed verstaan?"

[16] Almal antwoord met `n ontroerde hart: "Ja, Heer, dit is vir ons nou so duidelik soos die son op die helderste middaguur, en ons sal dit baie getrou navolg!"

[17] Ek sê: "Goed, dan gaan ons nou na die grot waarin die fariseërs hul skatte verberg het; want in die grot is nog `n grot en dit wil ons ondersoek. Maar neem voldoende fakkels saam en ook wyn en brood; want ons sal daar baie hongerige wesens aantref."
Die druipsteengrot

4 Kisjonah laat nou alles te voorskyn bring. Baram, wat nog steeds geen afskeid van ons kon neem nie, laat sy oorgeblewe wyn- en broodvoorrade deur sy mense haal. Jaïrus en JonaEl, wat My ook nie wil verlaat nie, vra My eweneens of hulle op hierdie tog saam kon gaan. 

[2] En Ek sê: "Sekerlik, want julle is selfs nodig daarvoor, en ArkiEl sal ons op sy manier goeie dienste bewys! - Ek sê julle egter nog dit: Presies nou verlaat `n afvaardiging van julle aartsvyande Sigar en is op pad hierheen om julle te oorreed om so gou moontlik terug te keer, want die volk het teen hulle in opstand gekom en het die nuwe benoemde priester eergister al verjaag. Hy sal ook by die afvaardiging wees. Hulle sal vanaand hier aankom, en dan sal ons hulle onder hande neem. Maar nou is ons op pad!" - Maar ook die vroue en meisies wil op hierdie tog saam en vra My daaroor. 

[3] Ek sê aan hulle: "Liewe dogters! Dit is geen tog vir julle nie, bly daarom maar gesellig tuis en sorg daarvoor dat ons vanaand `n goeie maaltyd aantref!" - Die vroue, ook Maria, het daar vrede mee en sy sorg vir die huishouding. Lydia sou egter baie graag wou saamgaan, maar omdat sy sien dat dit nie My wil is nie, bly sy ook tuis en doen wat die ander doen.
[4] Ons val in die pad, bereik binne `n paar uur die grot of holte en gaan dadelik met aangesteekte fakkels na binne. Kisjonah verbaas hom oor die groot ruimte en die besondere interessante druipsteen-afsetting, (stalagtiete) wat in hierdie grot wel die besienswaardigste is van die hele voor-Asië, waar mens baie van hierdie grotte vind. Reusagtige figure in allerlei vorms kom die skugtere kykers tegemoet.
[5] Selfs Festus, wat andersins nie aan Romeinse heldemoed ontbreek nie, is hier heeltemal uit die veld geslaan en sê: "Onwillekeurig sou mens hier veronderstel dat daar onderaards tog sekere soorte van gode moet woon, wat deur hul reusagtige krag sulke reusewerke tot stand gebring het. Dit is afbeeldings van mense, diere en bome, maar watter afmetings! Wat sou die reusetempels en standbeelde van Rome hierby vergeleke wees?! – Kyk daar - die pragtig gevormde Arabier! Helaas, as jy hom tot aan sy hoof wou klim en dit sou kon doen, dan sou dit jou `n uur kos om trapsgewys tot bo te kom. Daarby het hy nog `n sittende houding, en dit duisel my as ek na sy hoof kyk! Ag, dit is werklik buitengewoon besiens-en gedenkwaardig! Dit kan tog onmoontlik toevallig ontstaan het!? - Daar sien jy weer `n groep krygers met swaard en lans! En daar ver in die agtergrond gryns `n reusagtige olifant vir ons; die tekening laat niks te wense oor nie! - Heer, Heer! Hoe -hoe het dit alles so wonderbaarlik ontstaan?!"
[6] Ek sê: "Vriend, bekyk nou alles wat daar te sien is, en vra nie so baie vrae nie; die logiese verklaring kom nog. Daar sal nog baie hier te sien wees, waaroor jy nog baie meer verbaas sal wees, maar ook dan moet jy geen vrae stel nie! As ons weer uit hierdie grot buitekant kom, sal Ek aan julle al hierdie dinge uitlê."

[7] Toe gaan ons verder en bereik `n baie groot en hoë saal, wat egter nie donker, maar ook heeltemal behoorlik verlig is; want hierdie saal bevat `n aantal aardoliebronne wat al heelwat jare gelede deur mense, wat in hierdie grot gewoon het, aangesteek was en sedert daardie tyd in ligte laaie staan en met verskeie magtige vlamme brand en hierdie groot saal gedeeltelik verlig. Ook is daar in die hoë koepel van hierdie saal `n taamlik wye uitmonding na die ope lug waardeur redelike helder daglig in skyn, en sodoende is hierdie grot anders as wat reeds gesê is, heel behoorlik verlig.

[8] Op die bodem van hierdie grot of saal is allerlei vorme sigbaar. Daar lê slange, reusagtige paddas en allerlei ten dele goeie en ten dele slegte en slegs half gevormde diere-afbeeldings, en ook groot massas klein- en reusagtig groot kristalafsettings in allerlei kleure, wat `n buitengewone mooi gesig oplewer.
[9] Toe sê Festus: "Heer, daar lê keiserlike sierade in hoeveelhede waarvan geen keiser ooit werklik van gedroom het nie! Lyk dit nie na `n soort Tartarus soos wat die mites van die Grieke dit beskryf nie!? Wat ontbreek is slegs die Styx, (rivier wat deur Hades loop) die ou Charon, (veerbootmanne wat siele oor die Styx neem na Hades) die drie onverbiddelike regters oor die siele Minos, Aakus en Rhadamanthys, vervolgens die driekoppige hond Cerberus, dan nog `n paar pelsdiere en uiteindelik nog Pluto met die mooie Prosperina, en die Tartarus van die kwellinge sou kompleet wees! Die baie vuur uit die bodem en uit die wande, die duisendsoortige afskuwelike dierebeelde op die bodem - ook al is hulle dood en versteen - en nog `n hoeveelheid tartarusagtige dinge meer, lewer maar al te veel die bewys dat ons nou al in die Tartarus self is of tog minstens op die vinnigste pad daarheen; of, wat my nou die waarskynlikste lyk: hierdie of uiteindelik `n ander grot wat so lyk, is die oorsprong van die Griekse mites oor Tartarus!"

[10] Ek sê: "In die laaste is baie waarheid, alhoewel nie heeltemal nie; want die priesterdom wat altyd by alle volke die sluuste is, het daar deur alle tye en allerweë steeds die beste daarin geslaag om sulke natuurlike toestande tot hul eie voordeel uit te buit en so goed as moontlik te benut. Soortgelyke dinge benut hulle ook in Griekeland en in Rome en gee daarby hulle slegte fantasie vrye teuels, waardeur volk na volk tot nou toe saamgaan en blind gehou word en ook in die vervolg sal saamgaan en blind gehou sal word - die een keer meer, die ander keer minder. 

[11] Solank die aarde in haar noodsaaklike, uiteenlopende struktuur êrens vorme sal vertoon wat tot nadenke stem, so lank sal haar mense ook, wat deur verskillende oorsake geestelik blind en ligsku is, in hul verstandelike fantasieë allerlei karikature optower en buitengewone goddelike kragte en uitwerkings daaraan toedig, omdat hulle deur hul blindheid die ware oorsaak nie kan ontdek nie. 

[12] Kyk, daar is nou jou Styx en skipper Charon. Aan die ander kant van die ongeveer twaalf vadem breë en een el diepe stroom, wat eintlik slegs `n soort vywer is en op die vlak plek maklik oorgesteek kan word, sien jy in die skemerige lig ook jou drie regters, `n paar pelsdiere, Cerberus en Pluto met Prosperina. Hierdie figure sien egter slegs op `n bepaalde afstand so daar uit, naderby en by helderder lig lyk hulle alles behalwe na dit wat die menslike fantasie van hulle gemaak het. - Maar nou gaan ons, sonder om aan Charon veergeld te betaal, te voet oor die Styx, en aan die ander kant sal ons die Tartarus weereens van naderby bekyk."

[13] Ons stap op `n baie vlak plek deur die sogenaamde Styx en gaan deur `n taamlik nou spleet die Tartarus binne, wat in die lig van ons fakkels maar al te gou die skatte begin toon, wat nog deur geeneen van die fariseërs ontdek is nie. En so kom deur My toedoen alles wat nog verborge was, aan die lig.

Die geskiedenis van die ontdekte skatte

5 Festus klap sy hande van verbasing en roep Pilah dadelik na hom toe, terwyl hy aan hom sê: "Het jy hieroor niks vertel, omdat jy niks daarvan geweet het nie? - Spreek,- anders sal dit met jou sleg gaan!" 

[2] Pilhah sê: "Heer! Ek weet niks daarvan nie en in hierdie grot het ek nog nooit sover deurgedring soos nou nie! Die oudstes sal wel daarvan kennis gedra het; maar hulle het niks daaroor gesê nie, sodat hulle hulleself in uiterste noodsaak uit die gevangenis sou kon vrykoop. Neem egter alles; dit behoort goddank van nou af aan u!"

[3] Festus vra ook aan My of Pilah die waarheid gespreek het en Ek bevestig wat Pilah gesê het en sê teenoor Festus: "Vriend, iemand wat `n dogter uit `n vername huis tot vrou neem, kan tereg `n bruidskat verwag. Jy het nou baie te doen gehad, en by die verdeling van die ander goedere het jy daarvoor geen aandeel gekry nie,-neem daarom al hierdie skatte as jou regmatige eiendom; dit is volgens aardse skatting duisendmaal duisend pond werd. 

[4] Die groot pêrels het die meeste waarde, wat so groot is soos hoendereiers. `n Hele metaalkis, met `n inhoud van ongeveer duisend dragmas is vol van hierdie groot pêrels, wat elkeen `n onskatbare waarde het. Sulke pêrels groei tans nie meer op aarde nie, omdat hierdie skaaldiere net soos baie ander diere uit die oerwêreld, nie meer bestaan nie. Die pêrels is egter nie uit die see uitgehaal nie, maar koning Ninias, ook Ninus (Nimrod) genoem, het hulle op die bodem gevind tydens die uitgrawing van die grond toe hy die stad Ninivé laat bou het. Na baie wedervaringe het hulle gedeeltelik reeds in die tyd van Dawid hier aangekom, maar die grootste deel het eers ten tye van Salomo na Jerusalem gekom. Maar hulle is in hierdie grot gesit toe die Romeine as veroweraars Palestina en byna die helfte van Asië in besit geneem het.

[5] Die hoëpriesters, wat die grot al lankal ken, het, toe hulle berig kry van die inval van die Romeine, dadelik al die grootste en vervoerbare skatte van die tempel versamel en behoue in die grot ingebring. Die goue leeus wat die troon van Salomo gedra het en ten dele die trappe bewaar het, wat ten tye van die verwoesing van Jerusalem deur die Babiloniërs in die puin toegegooi is, maar by die latere wederoprigting teruggevind is, is deur die priesters ten bate van die tempel in ontvangs geneem. Dit is ook grotendeels hier; want die mense het al die waardevolste wat `n mens in sy haas kon gryp, hierheen gebring tydens die inval van die Romeine, net soos wat daar met die inval van die destydse magtige Babiloniërs ook `n belangrike hoeveelheid tempelskatte na die bekende grot by Gerasim gebring was. Tog vind die Babiloniërs daarna nog genoeg in die tempel om mee saam te neem na Babilon, naamlik die tempeldiens se heilige houers en skatte. Gee jy nou die mense opdrag om alles uit die grot te haal; later moet ArkiEl die ingang van hierdie grot so versper dat geen mens daarna meer toegang mag kry nie."

[6] Festus beveel nou dadelik die dienaars om al hierdie skatte na buite te bring. Maar toe hy daarmee begin, is hulle nie sterk genoeg om die talle swaar metaalkiste op te tel nie, en hy vra My of Ek hulle nie die nodige krag daarvoor wil gee nie!

[7] Toe roep Ek ArkiEl en sê: "Bring jy al die vuil kiste dadelik weg na die groot opslagplek in Kis!" - Oombliklik verdwyn die talle swaar kiste, en ArkiEl was ook op dieselfde oomblik weer aanwesig, sodat niemand kon vasstel op watter oomblik ArkiEl daar was nie. 

[8] Daarop sê Festus: "Dit is tog ongelooflik! My dienaars sou sekerlik drie dae daarvoor nodig gehad het - terwyl dit in `n onmerkbare oomblik gebeur het, en van die talle kiste is daar ook nie één meer te sien nie! Ek vra dan ook heeltemal nie meer hoe so iets moontlik kan wees nie, want jy het `n goddelike sintuig nodig om sulke verskynsels te verstaan en na waarde te skat!

[9] Ek sê: "Ja, ja, jy het gelyk! Dit sou vir die mens ook nie goed wees as hy alles so gou verstaan het wat aan hom as `n verskynsel voorgedoen word nie. Want daar staan geskryf: 'As jy van die boom van kennis sou eet, sal jy ook sterwe!' Daarom is dit beter om elke wonder te neem vir wat dit skyn te wees en daarby lewendig te bedink dat niks by God onmoontlik is nie, as om die ontstaan daarvan te probeer verklaar, waarby `n mens na die verklaring daarvan net so weinig daarvan sal verstaan as daarvoor. 

[10] Dit is voldoende dat jy sien dat die aarde daar is om die mense te dra en te voed! Sou jy weet hoe sy gemaak was, dan sou sy haar bekoring vir jou verloor en die wens sou in jou opkom om `n willekeurige ander aarde te ontleed. En as jy daarby dieselfde ontstaans- en bestaansrede sou ontdek en dieselfde ook by `n derde, vierde en vyfde, sou jy heeltemal geen sin meer hê om nog `n sesde en `n sewende te ondersoek nie. So sou jy dan traag, lusteloos, die lewe veragtend en vererg wees, die lewe verwens en die uur vervloek waarop jy jouself die kennis ingewin het, - en so `n toestand sou dan die suiwere dood wees vir jou siel!

[11] Omdat alles egter volgens die goddelike orde so ingerig is dat sowel die mens asook elke engelgees slegs geleidelik alles kan aanneem, en dan selfs ook nog maar tot op `n bepaalde graad deur die goddelike natuur in homself en in alle geskape dinge kan ontdek, behou hy die steeds groeiende lewenslus en die liefde tot God en tot die naaste, wat hom die enigste moontlikheid gee om salig te word en te kon geword het. - Verstaan jy hierdie waarheid?"

[12] Festus sê: "Ja, Heer en Vriend, ek verstaan dit duidelik! En daarom wil ek U nie meer vra oor die rede van die ontstaan van die skepping in hierdie grot nie."

Die ontstaan en die verdwyn van die druipsteengrot

6 Ek sê: "Dit is ook nie so belangrik nie. Of jy dit weet of ook nie weet nie, dit sal jou lewe nie armer of ryker maak nie. Maar jy mag tog wel weet dat daar geen mensehande by gekom het nie; die natuurlike elemente het dit alles per toeval gevorm. Die berge neem steeds vogtigheid uit die lug op; daarby kom die herhaaldelike reëns, die sneeu en die mis, wat dikwels die boonste toppe van die berge omhul. Die vog wat op die berge neergeslaan het, sypel vir die grootste gedeelte deur die aarde en deur die gesteentes van die berge, en waar dit bo `n inwendige hol ruimte kom, versamel dit self in druppels, wat byna die helfte uit opgeloste kalk bestaan. Die druppels val na benede. Die suiwer water daaruit sypel dan nog dieper na benede, of dit verdamp in so `n ruimte. Maar die slymerige kalkmassa word harder en harder, en deur die reëlmatige toename ontstaan daar uiteindelik allerlei vorms, wat min of meer nou soos die een, dan weer soos die ander aardse maaksel lyk. En so ontstaan die hele skepping in hierdie grot op `n heel natuurlike manier, hoewel daarnaas wel aan te neem is dat die satansdienaars belangrik bygedra het aan die beter vormgewing van allerlei mensagtige vorms, ten einde die swakke mense `n rat voor die oë te draai.

[2] Daarom is dit beter om so `n grot, wat die duistere bygeloof baie versterk, vir alle toekomstige tye ontoeganklik te maak. Dus gaan ons nou na buite sodat ArkiEl sy opdrag betreffende hierdie grot kan uitvoer!"

[3] Festus bedank My heel hartlik vir hierdie verklaring en sê: "Vir my is hierdie verklaring des te meer verstaanbaar omdat ek hierdie - weliswaar meer as `n vermoede - al van die Romeinse natuurkundiges gehoor het. Maar ook die toevoeging oor die medewerking van die satan is baie belangrik; want daardie lewensvyand sal sulke sake sekerlik nie onbenut laat nie, aangesien die kwade gevolge van drie wêrelddele gegryp is! Dit is nou vir my alles helder; maar slegs één ding kan ek nie so goed plaas nie - en dit is: hoe kan God gelukkig wees!

[4] Sê my eers, watter genoeë kan God nou beleef in Sy eie onverwoesbare lewe?! Hy weet tog altyd presies wat die werklike rede van alle bestaan is? Kan Hy dan vreugde hê aan die onontkombare steeds maar gelykblywende kennis? Daarby het Hy geen enkele moontlikheid om Homself te verander nie! `n Mens sou tog dan van verveling doodgaan?!"

[5] Ek sê: "Kyk na hierdie mense hier! Hulle is God se vreugde as hulle in hul ordening diegene word waarvoor hulle bestem is. In hulle vind God Sy gelyke terug. Hulle voortdurende groei in alle soorte kennis en daardeur in alle liefde, wysheid en skoonheid is God se onverwoesbare vreugde en saligheid! Want alles wat die oneindigheid bevat, is slegs daar maar vir die kleine mens, en daar is in die ewigheid niks wat nie slegs vir die kleine mens is nie. - Nou weet jy dit ook! Maar nou gaan ons uit hierdie grot uit, sodat ArkiEl sy opdrag so gou moontlik kan uitvoer!"

[6] Ons haas ons nou om die grot te verlaat en bereik spoedig die einde daarvan. Toe ons almal buite die grot is, gee Ek aan ArkiEl `n teken en op daardie oomblik klink daar `n hewige knal, en die baie groot ingang word nou `n hoë granietwand, waar geen lewende wese sou deurbreek nie, ook al sou hy hom dit nog ernstig voorgeneem het. Maar om die toegang so te sê heeltemal onmoontlik te maak, word, nadat ons onsself ongeveer drieduisend treë verwyder het van die plek waar die ingang hom bevind het, `n breuk in die grond veroorsaak, sodat die plek van die voormalige ingang op meer as honderd manslengtes afstand verwyder word van die aangrensende grond, wat in die diepte geskuif is. Nou sou mens dus `n meer as honderd manslengtes hoë leer moet hê om via die loodregte wand by die voormalige plek van die ingang te kom - wat dan tog vrugteloos sou wees, aangesien die ingang self `n harde en steile rotswand geword het.

[7] Toe Festus en ook alle aanwesiges sien hoe hierdie plek in die berge verander is, sê Festus aan My: "Heer en Vriend! Waarlik, ek kan my nou nie meer langer beheers nie! Die verskynsels kom nou te naby die skeppende; hulle bevind hulle al `n ewigheid verby die horison van my begrip! Ek weet nou egter nie meer of ek nog leef en of ek droom nie! Daar gebeur sulke vreemde, raaiselagtig wonderbare dinge hier dat `n mens selfs as mens volkome nugter is, stomdronk daarby word en nouliks meer met die eie bewussyn kan onderskei of mens tot die manlike of die vroulike geslag behoort. - Kyk nou weer na die verskriklike rotswand! Waar is die eerste een, toe ons so gemaklik oor `n goed begaanbaar bergpad ons weg na die grot gevind het? 

[8] En by alles is dit nog die vreemdste dat by die hele verandering van verskeie duisende morg grond geen spoor van enige gewelddadige vernieling bespeur kan word nie. Die hele omgewing sien daar tog net so uit asof hier sedert die ontstaan van die aarde niks verander het nie!? Werklik, as hier duisend mense honderd jaar lank gewerk het, dan is die vraag of hulle hierdie massa wel sodanig sou kon verplaas het dat so `n rotswand, wat in totaal ruim honderd-en-vyftig manslengtes is en meer as `n uur breed is, net so vry gemaak kon word as wat dit nou vrystaan! En daar was `n paar oomblikke gelede nog niks van te sien nie! En dan nog die manier wat nie die minste spore agtergelaat het van enige vernieling nie! Dit is in alle erns fabelagtig! Ek is self benoud vir die gesigte van al die seelui, wat nou op hierdie plek van die vroeëre weelderige bosstreek hierdie reusewand gaan ontdek! - Baie sal glad nie weet waar hulle is nie; en baie sal soos `n kat in `n vreemde pakhuis staan en rondkyk!" 

[9] Ek sê: "Daarom sê Ek aan julle almal dat julle hieroor moet stilbly, en selfs die vroue ook niks daarvan vertel nie; want Ek het hulle hierdie keer nie laat saamgaan nie, omdat hulle by besondere ongewone voorvalle, ondanks elke verbod, hul tonge nie in bedwang kan hou nie. Daarom moet julle julle vroue niks oor die buitengewone gebeurtenisse vertel wat op hierdie plek plaasgevind het nie! Julle kan hulle wel die vorm van die grot beskryf en hulle ook vertel oor die nuutgevonde skatte; maar geen woord verder nie!" - Almal belowe dit heel plegtig, en ons volg dan rustig ons weg na Kis en kom met sononder daar aan. Natuurlik kom die tuisgelate vroue en meisies ons gesamentlik tegemoet en hulle weet nie hoe gou hulle moet vra oor die wonderlike dinge wat ons nou weer beleef het nie. Maar hulle word gesê dat dit nog te vroeg is om te vra, en dat daar slegs maar sprake is van die opgrawing van skatte wat die fariseërs verswyg het. Hiermee is die vroue tevrede en hulle vra nie baie meer verder nie. 

[10] Ons gaan dan dadelik na die aandete, omdat almal wat saamgegaan het, geen middagete gekry het nie en al behoorlik honger was en het daarom baie na `n goed voorbereide aandete verlang.

Die loflied van Dawid

7 Pas na die bogenoemde aandete, gaan Festus in opdrag van My na die groot skuur om te kyk of die skatte wat deur ArkiEl uit die grot na Kis oorgebring is, goed aangekom het. Alles is in orde, en ook is daar `n groot lys van al die verskillende skatte wat in die grot aangetref is, met vermelding van hul waarde. Festus vra die bewakers wie hierdie lys gemaak het.

[2] Maar die bewakers antwoord: "Heer, hierdie het ons reeds aangetref toe dit hier by ons vir bewaking neergesit is. Ons kan daarom nie sê wie dit gemaak het nie."

[3] Festus vra verder: "Sê my dan eers hoe die skatte hier aangekom het en wie dit gebring het!"

[4] Die wagters sê: "Ook dit weet ons nie; daar het egter `n jongman hier aangekom, wat ons al etlike dae in die geselskap van die Wonderdokter uit Násaret opgemerk het, en ons het begin om die skatte te bewaak. Ons het toe van die Romeinse onderregter opdrag ontvang en staan nou al ongeveer twee volle ure op wag. Dit is al wat ons van die skatte en van ons diensaanwesigheid af weet, en niks meer of minder nie!" 

[5] Festus gaan daarop met die lys wat deur hom saamgeneem is na die onderregter en stel aan hom dieselfde vrae as aan die wag; maar die onderregter weet van die hele saak net so min as die eerste ondervraagde wag. Toe Festus merk dat niemand in Kis iets van die versorging van die skatte af weet nie, sê hy by homself: "Omdat hulle die minste van alles af weet, sal ek hulle niks verder wys nie, sodat hierdie saak nie onder die volk bekend word nie!" 

[6] Terwyl hy hierdie afspraak met homself maak, gaan Festus weer na sy huis toe waar sy jong vroutjie al met ope arms op hom wag. Maar toe hy haar tot ruste gebring het, kom hy eers na My toe om oor belangrike sake te praat. Maar Ek maak `n afspraak met hom vir die volgende dag en beveel hom om nou liggaam en siel rus te gee, omdat hy net soos alle ander die rus nodig het.

[7] Tydens `n goeie nagrus gaan die nag egter gou verby en dit was ook hier die geval; Die mense dink daaraan om nog `n paar minute te slaap, toe roep die heldere môrelig reeds almal om die behaaglike rusplek te verlaat en weer met die daaglikse werk te begin. Die reeds klaargemaakte ontbyt laat kom elkeen uit die verskillende slaapvertrekke na die groot eetsaal. Daar gebruik almal net soos op die voorafgaande dae die oggendete en bring na die maaltyd dank en lof aan My. Vir die eerste keer word dit gesamentlik gedoen in die naam van JaHWeH, soos wat Dawid dit gedoen het toe hy sê (Psalm 33):
[8] Verheug u in JaHWeH, Sy regverdiges; die vrome moet Hom baie prys. Dank JaHWeH met harpspel en sing vir Hom by die tiensnarige harp. Sing `n nuwe lied vir Hom en begelei dit met suiwere klanke van die snarespel; want God se woord is waaragtig, en wat Hy beloof, dit kom Hy sekerlik na. Hy hou van geregtigheid en `n suiwer oordeel; die aarde is vol met die goedheid van JaHWeH. - Die hemele is deur die woord van JaHWeH gemaak en al Sy leërs deur die Gees van Sy Mond. Hy hou die water in die see by mekaar soos in `n leersak en lê die diepte in die verborgene. Laat die hele wêreld JaHWeH vrees, en alles wat op die aardbodem woon, moet na Hom opsien; want wat Hy sê, gebeur, en wat Hy beveel, is daar. Die Heer vernietig die raad van ongelowiges en slegtes en lei die gedagtes van die volke van hulle af. Maar Sy Raad bly ewig en die gedagtes van Sy hart bly sonder ophou. Geseënd is die volk wat JaHWeH as God het; want dit is die volk wat Hy as erfgenaam uitgekies het! - Die Heer kyk uit die hemel en sien die seuns van adam. Vanaf sy onwankelbare troon kyk Hy na almal wat op die aarde woon. Hy bestuur hul hart en gewaar al hul werk. `n Koning het niks aan sy groot mag en `n reus word nie gered deur sy groot krag nie! Perde help ook nie, en hul groot sterkte bring geen redding nie! Want die Oog van JaHWeH sien slegs diegene wat Hom vrees en op Sy goedheid hoop, sodat Hy hul siel kan red van die dood en haar voed tydens skaarste. Ons hart verheug haar oor JaHWeH, en ons almal vertrou op Sy Heilge Naam! - U goedheid, o JaHWeH, sy met ons, soos wat ons op U hoop!"

Oor die ryk van die hemele

8 Nadat almal My hierdie môrelofprysing gebring het, vra Festus, wat natuurlik ook by die maaltyd en lofspraak teenwoordig was, vlugtig aan My: "Maar van waar af ken al U leerlinge hierdie waardige, glansryke en heeltemal ware loflied? So iets verhewe het ek nog nooit gehoor nie!"

[2] Ek sê: "Vra die fariseërs vir die geskrewe woord van God, en lees die Psalms van koning Dawid; daarin sal jy alles vind! Owerste Jaïrus, met wie ons vandag nog te doen gaan kry, sal wel die Skrif aan jou besorg. Want twee dae gelede het hulle sy dogter in die graf gelê; sy is dood! Hy het baie berou oor sy sonde teenoor My; daarom moet hy ook gehelp word, dan sal hy nie vir die hemelryk van God verlore gaan nie!"

[3] Festus vra: "Heer, wat se ryk is dit en waar is dit?" 

[4] Ek sê: "Ja, my liewe vriend, vir die opregte vriende van God is die eintlike, ware hemelryk van God orals, maar vir die vyande van God is dit egter nêrens. Vir hulle is die hel daarenteen orals, waarheen jy ookal jou oë en ander sintuie kan en wil wend. Benede en bo is dit dieselfde. Kyk nie omhoog na die sterre nie - want dit is aardes soos wat hierdie is waarop jy staan - en kyk ook nie na benede na die aarde nie, want sy is geoordeel, net soos jou liggaam wat eendag moet sterwe en vergaan! Ondersoek jou hart daarenteen en soek vlytig daarin; daar sal jy vind wat jy soek. Want in elke mensehart is die lewende saad gesaai waaruit die ewige môregloed van die ewige lewe sal opbloei.

[5] Kyk, die aarde sweef in `n oneindige ruimte soos die groot son, die maan en al die ontelbare sterre, wat op sigself niks anders is as ook weer sonne en aardes wat ook daarin sweef nie! Jy sou met die snelheid van `n gedagte hierdie aarde kon verlaat en met daardie snelheid in `n reguit lyn wegspoed - en as jy so ewigheid na ewigheid sou voortspoed, sou jy na talle ewighede met gedagtesnelheid gevlieg het, tog nooit êrens `n einde nader nie! Maar orals sal jy buitengewone en wonderbaar gevormde skeppinge aantref, wat allerweë die eindelose ruimte vul en tot lewe bring. 

[6] Deur die poort van jou hart sal jy na die dood van jou liggaam na buite gaan in die eindelose ruimte van God in, en na gelang van die gesteldheid van jou hart, sal jy daar `n hemel of `n hel vind! 

[7] Want daar is nêrens `n geskape hemel en ook nêrens `n geskape hel nie, maar al die dinge kom voort uit die hart van die mens. So sorg elke mens in sy hart vir die hemel of vir die hel, na gelang van die goeie of die kwade wat hy doen. En soos wat hy glo, wil of doen, so sal hy dan doen, lewe en handel volgens sy geloof wat sy wil voed.

[8] As jy die neiging van jou hart ondersoek, dan sal jy gou bemerk met watter gees jou hart vervul is. Trek jou neiging jou hart en jou liefde na die wêreld, en voel jy `n begeerte in jou om iets groots en vernaam in die wêreld te word - dan het die hart, wat hoogmoedig wil word, `n onbehae aan die arme mensdom; voel jy egter die drang in jou om, sonder dat jy deur God verkose en gesalf is, te wil heers oor ander, dan lê die saad van die hel reeds in jou hart. Die saad sal, as dit nie bestry en verstik word nie, die mens na die dood van sy liggaam verseker nêrens anders as in die hel laat beland nie.

[9] As die hart van die mens egter vol nederigheid is, en hy hom geseënd prys om die geringste onder die mense te wees, elkeen te dien, uit liefde vir die broers en die susters homself nie hoog te ag nie, sy meerdere gewilliglik in alle goeie, vir die broers nuttige sake, te gehoorsaam, en hy God bo alles liefhet, dan groei uit die hemelse saad in sy hart `n egte, ewiglewende hemel. As die mens op hierdie wyse die hele hemel in al haar volheid alreeds in sy hart dra, gevul met die egte geloof, die suiwerste hoop en liefde, dan kan hy na die dood van sy liggaam onmoontlik êrens anders inkom as in die hemelryk van God, wat hy in alle volheid al lankal in sy hart dra! As jy dit goed oorweeg, dan sal jy maklik verstaan hoe dit nou presies met die hemelryk, asook met die hel, gesteld is."

[10] Festus sê: "Beste, baie wyse Jesus, Heer en Vriend! Werklik, U woorde klink wel heel wys, maar die werklike betekenis daarvan het my hierdie keer ontgaan! Hoe hemel en hel nou op `n bepaalde manier op één plek kan lê, sodat die een die ander blykbaar moet deurdring, is vir my, as `n nog baie materialisties denkende mens, `n onmoontlike saak! Maar hoe daar uiteindelik uit my hart `n oneindig gelukkige of ongelukkige oneindigheid moet voortkom, is vir my nog meer onbegryplik as al die ander dinge! Daarom moet ek U vra of U nie vir my daaroor nog `n meer verstaanbare uitleg sal kan gee nie, want anders gaan ek, ondanks al die lig op die helderste geestesmiddag, blind van hier af huis toe!"

Die Heer gee voorbeelde van hemel en hel

9 Ek sê: "Let dan goed op, want Ek stel dit hoog op prys dat jy siende na jou huis toe gaan!

[2] Gestel dat in `n huis twee mense woon. Die een is met alles tevrede wat hy in die sweet van sy aanskyn onder God se seën vanuit die aarde ontworstel. Tevrede en opgewek geniet hy van die spaarsame opbrengs van sy vlytigheid, en dit is sy grootste vreugde om met die nog armer broers sy moeisaam verwerfde voorraad te deel. As daar `n honger mens by hom kom, gee dit hom `n vreugdediens om sy honger te stil, en hy vra hom nooit ergerlik na die oorsaak van sy armoede en hy verbied hom nie om terug te kom as hy weer honger sal word nie. 

[3] Hy mor nie oor die aardse staatsbestel nie en sê as hy die een of ander belasting moet betaal, net soos Job: 'Heer! U het dit vir my gegee; alles is van U! Wat U gee, kan U altyd weer neem; laat U ewige heilige wil geskied!'

[4] Kortom, niks kan hierdie mens steur in sy opgewektheid, sy liefde en sy vertroue in God nie, en ook nie in die daaruit voortvloeiende liefde tot sy aardse broers nie. Toorn, nyd, rusie, haat en hoogmoed is vreemde begrippe vir hom.

[5] Sy broer is daarenteen `n baie ontevrede mens. Hy glo in geen God nie en sê: 'God is `n leë begrip wat die mense gebruik om die hoogste graad van helde op hierdie aarde aan te dui. In armoede kan slegs die domste mens gelukkig wees, net soos wat die rede*- en redelose diere ook gelukkig is as hulle die bietjie wat hulle in hul stomme en afgestompte, natuurlike drang verlang, verkry. Maar `n mens, wat hom met sy verstand ver bo die dierlike verhef het, moet nie meer met die gewone varkkos tevrede wees nie, en moet nie met sy eie, vir iets beters bestemde hande in die aarde rondgrawe nie, wat slegs bedoel is vir diere en slawe. Hy moet die swaard gryp en hom opwerk tot `n magtige veldheer, en deur triomfpoorte die groot, verowerde wêreldstede binnetrek. Die aarde moet bewe onder die hoefgetrappel van sy perd, oorlaai met goud en edelstene, wat trots die meester van die magtige leërskare dra.
[*`n dier met rede is `n mensagtige wese]
[6] Deur hierdie sienswyse gaan so `n mens sy armsalige bestaan verwens, die armoede in sy hart vervloek en na middele kyk wat vir hom groot skatte en rykdom kan verskaf, om met behulp daarvan sy heerssugtige idees te laat realiseer.

[7] Sy tevrede broer verag hy, en elkeen wat nog armer is, is vir hom `n gruwel. Van barmhartigheid vind `n mens by hom geen teken nie; hy vind dit `n belaglike eienskap van lafhartige slawe en van ape van die samelewing. `n Mens pas slegs grootmoedigheid toe - maar dan wel so weinig as wat moontlik is! As `n arme hom benader, vaar hy teen hom uit met allerlei skeldwoorde en sê: 'Gaan weg, jou lui dier, vraatsugtige monster met die hawelose uiterlike van `n mens! Werk, dier, as jy voedsel wil hê! Gaan na my ontaarde broer, wat wel liggaamlik, maar beslis nie geestelik, by my hoort nie. Hy, wat self `n alledaagse werkesel is, werk vir sy soort en is barmhartig soos `n slaaf van die samelewing! Ek is slegs grootmoedig - en skenk jou nog hierdie een keer jou laag-op-die-grond lewe.'

[8] Kyk nou na hierdie twee broers, kinders van één vader en één moeder, wat saam lewe in één huis. Die eerste is `n engel, die tweede `n byna volmaakte duiwel. Vir die eerste is die armsalige hut `n hemel, vir die tweede is dieselfde hut sonder veranderinge dan ook `n pure hel vol bittere kwellinge. Sien jy nou hoe hemel en hel op één plek kan wees?!

[9] Natuurlik sal jy dink: 'En wat dan nog? Laat die heerssugtige op die troon kom, hy sal heel geskik wees om volke te beskerm en vyande te verslaan!' O ja, dit sal wel moontlik wees! Maar waar is die maatstaf wat hom sal voorskryf hoe ver hy met sy heerssugtige planne mag deurgaan? Wat sal hy met die mense doen wat nie so diep as moontlik vir hom wil buig nie? - Wel, hy sal hulle op die pynlikste manier laat martel en hy sal homself aan `n menselewe selfs minder steur as aan `n vertrapte grashalm! - Wat is so `n mens dan? - Wel, dit is `n duiwel! 

[10] Heersers en veldhere moet daar wel wees; maar verstaan goed dat hulle deur God daarvoor uitgekies en geroep word en voorts regstreekse afstammelinge van vroeëre Messias konings moet wees. Dan eers is hy geroep. Maar wee elke een wat sy arme hut verlaat en hom beywer om deur allerlei middele die heerserstaf te verkry! Werklik, dit sou beter was as hy nooit gebore was nie!

[11] Maar Ek sal aan jou nog `n beeld van die hemelryk van God gee. Die hemelryk van God lyk geheel en al soos `n vrugbare bodem, waarop daar langs doringstruike en distels die edelste druiwe groei en ryp word - en tog groei hulle in één en dieselfde vrugbare bodem! Die verskil lê slegs in die gebruik daarvan: Die wynstok maak daar iets goeds van, die doringstruik en die distel egter iets slegs daarvan, iets wat nutteloos is en deur geen mens geniet kan word nie.

[12] So stroom die hemel sowel in die duiwel asook in God se engele; maar elkeen gebruik dit anders! –

[13] Ook is die hemel te vergelyk met `n vrugteboom wat `n goeie, soet oes dra. Daar kom matige mense onder sy rykgeseënde takke wat die vrugte wil eet. Hulle eet onder danksegging slegs soveel as wat hulle nodig het. Ander mense egter, as die vrug goed smaak, wil niks aan die boom laat sit nie, maar eet alles uit naywer op, sodat die gematigdes niks meer kan vind nie, en hulle eet totdat die laaste appel op is. Daarna word hulle egter siek en sterf, terwyl die gematigdes deur die matige gebruik van die vrugte van die boom heel goed en versadig voel! En tog het beide partye van dieselfde boom geëet! 

[14] So is die hemel ook `n goeie wyn, wat die matige versterk, die onmatige egter ten gronde rig en dood; en so word één en dieselfde wyn vir een die hemel en vir `n ander, die ergste hel - en tog kom dit uit dieselfde sak! –

[15] Sê My, vriend, of jy nou verstaan wat die hemel en die hel is!"

Die wet van die orde

10 Festus sê: "Heer, nou begin ek dink! - In die hele oneindigheid is daar maar EEN God, EEN krag en EEN wet van ewige orde. Vir die mens wat hierdie wet sy eie maak, is alles en orals hemel; diegene wat egter sy vryheid wil gebruik om hierdie wet te weerstaan, vind orals hel, verdriet en marteling!" 

[2] Ek sê: "Ja, dit is so! - Die vuur is `n buitengewone nuttige element. Wie dit ordelik, wys en doelmatig gebruik, kry onskatbare nut daarvan. Dit sal te veel wees om al die voordele te lys wat die mense ontvang van die korrekte, wyse en doelmatige gebruik van vuur. As iemand die vuur egter baie dom en slegs op `n ligsinnige wyse vir sy eie plesier sou gebruik, sodat hy dit op die dakke van huise of in digte bosse sou aansteek, dan sal daardie selfde vuur alles vernietig en ten gronde rig!

[3] As dit winters vries, versamel almal graag by die vuurherd om hulself met baie genoeë te verwarm voor die vrolik knetterende vuur, wat die kaggel met verwarmende vlamme vul; maar wie in die vuur sou val, sou gedood en verteer word.

[4] Maar kom Ek sê nog iets vir jou: Die mense van hierdie wêreld moet, om waarlik God se kinders te word, deur water en vuur gelei word. Die oertoestand van die hemel is water en vuur; dit wat nie verwant is aan die water nie, word deur die water gedood, en wat self geen vuur is nie, kan nie in die vuur bestaan nie."

[5] Festus sê: "Heer, ek verstaan dit alweer nie! Wat beteken dit? Hoe kan mens tegelykertyd water en vuur word? Want almal weet dat water en vuur die mees vyandigste elemente is; die een verwoes en vernietig die ander. Giet `n mens water op `n oppermagtige vuur, dan sal die water gou in damp en in lug verander; as die water egter magtiger is as die vuur, dan doof die water die vuur uit sodra dit daardeur oorstroom word. As mens egter om in die hemel te kom tegelykertyd water en vuur moet wees, dan sou mens uiteindelik tog sonder meer oplos!? Hoe sou dit dan met die ewige lewe daar uitsien?" 

[6] Ek sê: "O, heel goed! Beide in die korrekte verhouding - en dan verwek en onderhou die één voortdurend die ander! Want weet jy, as daar in en om die aarde geen vuur sou wees nie, dan sou daar ook geen water wees nie; as daar in en om die aarde egter geen water sou wees nie, dan sou daar ook geen vuur wees nie - want die één verwek voortdurend die ander." 

[7] Festus vra: "Hoe so? Hoe werk dit?"

[8] Ek sê: "Neem al die vuur, waaruit alle warmte ontstaan, op aarde weg, en die hele aarde word `n diamantharde ysklont waarop geen lewe sou kon bestaan nie. Neem egter al die water van die aarde af weg, en sy sal baie gou tot onbeduidende stof vergaan! Want sonder water sal ook die vuur haar nie staande kon hou nie, want sonder die water ontstaan daar geen nuwe vorme op aarde nie; waar geen kopieë of nuwe vorme egter meer ontstaan nie, het die dood en die bedorwenheid die oorhand. 

[9] Kyk na `n boom wat sy sap kwytraak en jy sal sien dat die boom in `n kort tydjie sal vergaan en daardeur ten gronde sal gaan. Verstaan jy dit nou?"

[10] Festus sê: "Ja, Heer, nou verstaan ons dit almal en ons besef dat U vol is van die goddelike Gees, en Self die Skepper van alle dinge moet wees. Want watter mens kan uit homself naspeur hoe die hele skepping in mekaar sit, en watter wette daar heers? Dit kan slegs aan diegene helder en deur en deur bekend wees wat die Gees in hom het, waardeur alle dinge gemaak is en nog steeds as sodanig bestaan. - Ek kan maar net vir U vir al hierdie groot geestelike, en materiële weldade slegs met die grootste liefde vervulde hart dankie sê! Want wat sou ek as arme, swakke en sondige mens anders vir U, die Heer van die oneindigheid, kon doen?"

[11] Ek sê: "Jy het gelyk; maar hou voorlopig alles wat jy weet en hier gesien en ondervind het, vir jouself en verraai My nie vóór My tyd nie, en vergeet deur jou aardse geluk nou nie die armes nie! Want wat jy ooit in My Naam vir die armes sal doen, dit het jy aan My gedoen, en dit sal jou in die hemel vergeld word. - Maar nou is ons hier in Kis klaar met alles wat daar uit te voer was en wat in die reine gebring moes word en ons gaan onsself nou gereed maak vir die reis na Násaret."

Násaret. Die berou van Jaïrus

11 Festus vra: "Moet ek dus opdrag gee om my eiendom aan boord te bring?!"

[2] Ek sê: "Dit het al gebeur! Omdat jou skepe alleen nie voldoende sou wees nie, het Baram en Kisjonah hulle twee groot skepe nog daarby geleen, en alles is dus tot op vertrekstadium al klaar."

[3] Festus sê: "Ek verwonder my nou glad nie meer dat dit al gebeur het nie; want wat sou vir die Almagtige onmoontlik wees?!"

[4] Op daardie oomblik kom JonaEl en Jaïrus met ArkiEl en bedank My vir alles. Soos wat hy onder baie dankbetuiging afskeid neem van My en op weg na Sigar gaan, kom die afvaardiging wat reeds deur My aangekondig was, hulle tegemoet, neem hulle onder die nodige eerbetoon op en vra vir JonaEl of hy die amp van hoëpriester weer sou aanvaar; en beide JonaEl en Jaïrus herinner diegene aan dit wat Ek vroeër vir hulle gesê het.

[5] Nadat Ek die uitbeelding van die hemelryk beëindig het (Matthéüs 13:53) en die Sigariete weer laat weggaan het, en ook van Kisjonah, wat My hierdie keer aanraai om tuis bly en nie vir Festus te vergesel nie, afskeid geneem het, met die belofte om hom binnekort weer op te soek, gaan ons dan om tweeuur die middag aan boord die groot skip. Ons vaar saam met Festus, wat met sy jong vrou saam met My op die skip is, na die omgewing van Kapernaum. Daar bevind ons onsself by die normale landingsplek van hierdie stad en van Násaret, wat nie so ver van Kapernaum af geleë is nie.

[6] Nadat ons geland het en vanaf die skepe aan land gaan, sê Festus: "Heer, ek sal met U na Násaret gaan en die huis van U moeder en U aardse broers en susters weer aan hulle as hul eiendom oordra!"

[7] Ek sê: "Ook dit het al gebeur, en jy sal ook tuis en daarbuite in jou groot regsgebied alles in uitstekende en in die beste orde aantref; want tot nou toe het My ArkiEl alle sake vir jou in die reine gebring. Maar gaan jy na Kapernaum en as owerste Jaïrus jou onder oë kry - wat beslis sal gebeur - en sy nood teenoor jou sal bekla, sê vir hom dan dat Ek My nou vir `n tyd lank in Násaret sal ophou! As hy iets wil hê, laat hy dan na My toe kom - maar heeltemal net dit!"

[8] Festus vra: "Mag ek hom ook nie vergesel nie?"

[9] Ek sê: "O ja, maar slegs jy!" - Na hierdie woorde neem ons afskeid.

[10] Ek gaan nou met My groot groep leerlinge na Násaret in My aardse vaderland, en Festus laat dadelik `n aantal draers, inpakkers en waens kom waarmee hy die saamgeneemde skatte na sy huis in Kapernaum vervoer. Dit hoef nouliks vermeld te word dat daar in Kapernaum baie opskuddind was toe die mense die hoofregter, so ryk belaai aan die sy van `n wonderskone eggenote die stad sien inkom; maar dat ook die owerste van die aldaar wonende fariseërs, genaamd Jaïrus, die hoofregter in baie opsigte tegemoet kom, is nog makliker te verstane - want hy het wel `n een en ander geweet van die tog van die twaalf fariseërs na Jerusalem en ook dat Festus daarvoor na Kis geroep was.

[11] Festus ontvang hom met alle agting en sê vir hom: "`n Eerlike fariseër word gered, en die pand, wat ten onregte en in die geheim van die arme Judeërs afgepers is, het hulle tot op die laaste stater (penning) teruggegee, en elf fariseërs geniet nou vir hul veelsydige en ongehoorde bedrieëry en rowery die welverdiende straf in Jerusalem in die tempel. Dit sou te veel tyd kos om jou te vertel wat die elf alles op hul kerfstok gehad het, maar as jy egter die geleentheid het, kom en lees dan self die talle stukke deur en jou hare sal rys! - Maar nou oor iets anders! Hoe gaan dit nou met jou liewe dogter? Leef sy nog, of het sy gesterf?"

[12] Jaïrus antwoord diep bedroef en onder trane: "O vriend, waarom herinner jy my daaraan? - Helaas, helaas sy is dood, want geen dokter kon haar help nie! Die onvergelyklike arts Borus uit Násaret het gesê dat hy haar wel sou kon help, maar het dit nie gedoen nie, omdat ek baie swaar gesondig het teen sy vriend Jesus, wat sy Heer is. En so sterf my bo alles geliefde dogter. Dit was hartverskeurend, hoe die sterwende tot Jesus roep dat hy haar moet kom help, en hoe sy my nog in haar dood verwyt dat ek so baie teen Jesus, die grootste weldoener van die arme, lydende mensdom, gesondig het, dat sy nou daardeur onherroeplik sou moes sterwe. Ek het alles gedoen om Jesus te vind sodat Hy haar kon help! Maar Jesus wou nie meer na my boodskapper luister nie, alhoewel ek nou duisendmaal bitter berou het dat ek teen Hom gesondig het! Nou is alles egter verby! Vier dae lê sy al in die graf en stink soos die pes! JaHWeH het nou met haar mooie siel medelye en barmhartigheid!"

[13] Festus sê: "Vriend! Ek het van ganser harte medelye met jou; maar ek sê jou ook dat die Almagtige Heer Jesus hom nou in Násaret bevind. Vir Hom is daar volgens my herhaaldelike ervaring niks onmoontlik nie! Wat dink jy daarvan as jy self na Hom toe gaan? Ek sê jou, Hy het genoeg mag om jou dogter uit die graf in die lewe te roep en haar weer aan jou terug te gee!"

[14] Jaïrus sê: "Ook al sou die laaste nie meer moontlik wees nie, dan wil ek tog gaan en Hom duisendmaal om vergifnis vra omdat ek Hom, weliswaar slegs gedwonge en nie vrywilliglik nie, beledig en leed aangedoen het!"

[15] Festus sê: "Goed, gaan dan saam met my; ons sal Hom in Násaret in die huis van Sy moeder aantref. Maar Hy het gesê dat niemand ons mag begelei nie!" - Jaïrus, wat weer hoop gekry het, stem dadelik in met hierdie voorstel van Festus. Beide laat `n paar vinnige muildiere opsaal en ry so gou moontlik na Násaret.`n Paar uur voor sononder kom hulle in Násaret aan, stal die muildiere in `n herberg en gaan dan te voet na die huis van My moeder en tref My daar aan met Borus, een van die eerstes uit Násaret wat My met ope arms tegemoet gekom het; want hy het berig gekry dat Ek op hierdie dag in Násaret sou aankom.

[16] Toe Festus met Jaïrus die kamer binnekom, begin laasgenoemde te huil, val voor My neer en smeek My hardop of Ek hom sy groot sonde, naamlik die ondankbaarheid wat Hy teenoor My begaan het, sou vergewe. 

[17] Maar Ek sê vir hom: "Staan op! Jou misstap is vergewe, sondig egter nie vir die tweede keer nie! - Waar lê jou dogter begrawe?"

[18] Jaïrus sê: "Heer, U weet dat ek hier digby vir die plattelandskinders `n skool, met `n klein gebedshuis daarby, laat bou het. In die gebedshuis het ek vir myself `n grafkelder laat bou; maar omdat my dogter vóór my gesterf het, het ek haar daarheen gebring en in die nuwe grafkelder gelê, waarin daar nog nooit `n dooie gelê het nie. Die grafkelder lê nouliks tweeduisend treë hiervandaan. As U dit sou wou sien, o Heer, dan sou dit my uitermate gelukkig stem, alhoewel ek origens tot die dood toe bedroef is!"

[19] Ek sê: "Nou bring My dan daarheen - maar behalwe jy en Festus mag niemand ons volg nie!"

[20] Die apostels (leerlinge) vra egter of hulle nie dan óók daarby mag wees nie.

[21] Ek sê: "Hierdie keer niemand behalwe die twee genoemdes nie!"

[22] Borus sê: "Heer, U weet dat ek so swygsaam is soos `n vis; wat sou U daarvan sê as ek as dokter U begelei?"

[23] Ek sê: "Ek bly by My eerste uitspraak; slegs ons drie en verder niemand nie!"

Sarah se tweede opwekking uit die dood

12 Toe durf niemand meer verder vra en aandring nie en ons gaan na die grafkelder. Ek kyk na die lyk wat al goed stink en vra aan Jaïrus of hy nou miskien nog dink, of selfs maar glo dat sy dogter skyndood is?

[2] Jaïrus sê: "Heer, in my hart het ek dit die eerste keer ook nie geglo nie en ek weet maar al te goed dat my liefste dogter Sarah heeltemal dood was. Die mense sleep my egter daar by die hare dat ek valse getuienis teen U moet aflê, en as ek die boosaardige verklaring nie onderteken het nie, sou U nog baie erger vervolg geword het, en dit wou ek regtig nie hê nie! Omdat ek egter hierdie valse verklaring onderteken het, sien die mense U meer aan as `n arbeidsku rondloper, wat hier en daar mense gesond maak en in Israel naam wil maak, as vir `n profeet wat deur God geroep is, of selfs as die beloofde Messias, wat deur die hele hedendaagse, welvarende en ryke priesterkaste die meeste gevrees word. Want daar staan geskryf dat wanneer die hoëpriester uit die orde van Melgisédek na die aarde sal kom, alle ander priesters sal verdwyn en dat die nuwe Melgisédek met sy engele (boodskappers) vir ewig sal heers oor al die geslagte van die aarde.

[3] Ek sê vir U: Alle opperpriesters en alle onderpriesters tesame vrees nie vir die vuur of die storm wat voor die grot waarin die groot profeet verberg was, verbygegaan het nie, maar vir die gesuis van die wind bo die grot van die groot profeet is hulle bang, omdat hulle steeds sê dat die Messias uit die orde van Melgisédek soos `n dief in die nag heel stil sal kom en alles van hulle sal afneem wat hulle tot op hede vir hulself verwerf het! - Daarom wil geen enkele priester die aankoms van die Messias van God in ewigheid meemaak nie, maar wil dit liewer so ver moontlik in die verste toekoms verskuif sien.

[4] Maar omdat die hele, veral die ou priesterstand, deur U buitengewone dade en leringe ongetwyfeld so iets in U sien, stel hulle alles in werking om U - indien moontlik - ten gronde te rig! As dit nie sou geluk nie, omdat U werklik die Een is waarvoor hulle U hou, dan sal hulle hierna vir hulle bose bemoeienisse in sak en as boete doen en met groot vrees die almagtige slag afwag, waardeur hulle van ouds af vrees om alles te verloor en waarvoor hulle altyd gevrees het, want anders sou hulle nie bykans alle profete gestenig het nie. Kyk, dit is die rede waarom ek liewer verklaar het dat U `n rondloper is, as die Een wat U egter werklik is! Want mense kan hul dooies nooit in die lewe terugroep nie; dit kan slegs maar deur God se Gees gebeur, wat volgens my algeheel liggaamlik in U woon en werk."

[5] Ek sê: "Omdat Ek in die verborgene wel weet waarom jy My eintlik verloën het, kom Ek in jou groot nood weer na jou toe om jou vir `n lang tyd te help. Dit is egter ook die werklike rede waarom Ek buiten julle twee niemand anders saambring nie. As die tyd egter ryp is, dan sal hulle ook die rede hiervoor hoor. - Maar nou sal jy God se mag en glansrykheid aanskou!"

[6] Toe buig Ek My in die grafkelder neer waarin die jong Sarah in linne gewikkel lê en sê aan Jaïrus: "Kyk, dit het nag geword en die lampie in die graf gee maar weinig lig! Gaan na die bewaker van die skool- en gebedshuis en laat jy `n sterker lig bring; want as sy die lewe terug sal kry, moet sy natuurlik iets kan sien om uit die graf te klim."

[7] Jaïrus sê: "O Heer, sou dit moontlik wees? Die ontbinding is by haar al in `n gevorderde stadium! Maar ek glo dat by God alles moontlik is en daarom sal ek dadelik met `n sterker lig terugwees!"

[8] Jaïrus haas homself nou om `n sterker lig te gaan haal, wat hy egter nie so gou kan kry nie, omdat die vuur by die huisbewaker uitgegaan het en dit hom `n geruime tyd neem om twee van die geskikte vuurmaak stukke hout hard teen mekaar te vryf totdat hulle begin brand. 

[9] Maar Ek wek vir Sarah, direk nadat Jaïrus by die deur uit is, en tel haar uit die graf uit.

[10] Die wakkergemaakte vra My nog in haar slaapdronk toestand: "Om JaHWeH se ontwil! Waar is ek tog nou? Wat gebeur nou met my? Ek was nou net in `n mooi tuin met baie speelgenote, en nou is ek opeens na die smal ruimte van hierdie duistere kamertjie oorgeplaas!" 

[11] Ek sê: "Wees bly en rustig, Sarah! Want kyk, Ek, jou Jesus, wat jou nouliks enige weke gelede die eerste keer van die dood tot die lewe opgewek het, het jou nou ook weer uit die dood opgewek en gee jou nou `n bestendige lewe! Van nou af aan sal geen siekte jou meer kwel nie en as jou tyd na baie jare sal kom, sal Ek Self uit die hemel kom om jou te kom haal en om jou in My ryk in te bring, wat nooit sal eindig nie."

[12] Toe Sarah My stem hoor, lig sy haar heeltemal op en sê met die liefdevolste en vriendelikste stem in die wêreld: "O enigste, geliefde van my jong lewe en hart! Ek weet wel dat diegene wat slegs vir U bo alles liefhet die dood nie hoef te vrees nie! Uit oorweldigende liefde tot U, my eerste gewer van die lewe, het ek siek geword, omdat ek nie meer geweet het waar U heengegaan het nie; en as ek met `n liefdesbrandende hart gevra het waar U was, dan sus die mense my tot ruste deur duidelik my gevoelens te dood. Mense sê dat U gevange geneem is en as misdadiger aan die regbank oorgelewer is! Dit het my hart gebreek, ek het weldra ernstig siek geword en vir die tweede maal gesterf! - O hoe ontsettend geseënd is ek nou weer omdat ek vir U, my enigste en grootste liefde, terughet!

[13] Ek sê nog op my sterfbed: "As my enigste Jesus nog leef, laat Hy my dan nie vergaan in `n koue graf nie!' - En kyk, wat my hart vir my gesê het, het gebeur. Ek leef weer volkome en dit in die arms van my geliefde Jesus! Maar van nou af aan sal niks my ook meer van U goddelike sy kan skei nie! Ek wil U as die minste van U dienaresse volg, waar U ook al mag heengaan."

[14] Terwyl Sarah nog so besig was om haar hart teenoor My uit te stort, kom Jaïrus eindelik met `n harskers na die grafkamer toe. Toe sê Ek aan haar: "Let op, jou vader Jaïrus kom! Verberg jy daarom jouself agter die rug van Festus, sodat hy jou nie dadelik sien nie, want dit sou sleg wees vir sy gesondheid! Maar as Ek jou roep, stap dan vinnig met `n opgewekte en vrolike gesig na vore, dan sal so iets hom geen kwaad doen nie!" - Sarah volg hierdie raad direk op, en Jaïrus kom die kamer binne op die oomblik toe Sarah haarself agter die rug van Festus verberg het.

[15] Jaïrus verontskuldig homself daarvoor dat hy so lank met die gevraagde lig weggebly het.

[16] Maar Ek sê: "Dit is nie belangrik nie! Jy het jou uiterste bes gedoen, en wie eenmaal dood is, word nouliks nie in `n kwartier nog meer dood nie, maar eerder meer lewendig, as die voorwaarde vir die lewe êrens nog aanwesig is!"

[17] Jaïrus sê: "Nou, Heer, as die arme sondaar ook toegestaan word om U iets te vra, sou U dan nou nie U barmhartigheid aan my, onwaardige, maar ook aan U seker bo alles liefhebbende Sarah, wil betoon nie!"

[18] Ek sê: "Maar as voorwaarde en rede stel Ek dit dat Ek haar nie vir jou opwek nie, maar slegs vir My! Van nou af aan sal sy My volg - en nie vir jou nie; as jy so nou en dan egter ook vir My wil volg, dan sal jy by jou dogter kan wees!"

[19] Jaïrus sê: "Laat alles gebeur soos wat U wil, as my enigste kind maar net weer in die lewe teruggeroep kan word!"

[20] Ek sê: "Nou dan, skyn maar in die graf!"

[21] Jaïrus stap sugtend na die rand van die graf en kyk en kyk - en sien slegs maar die linnegoed en die hoofdoeke en die linnespelde op `n hoop saamgedruk. Toe hy die dooie dogter nie meer sien lê nie, word hy bedroef en vra vir My: "Heer, wat het daar gebeur? Die geur hang nog daar, maar niks verder nie! Het iemand dan die lyk gesteel? Waarom neem hy dan ook nie die doeke en spelde saam nie?" 

[22] Ek sê: "Omdat die nou lewende daardie dinge nie meer nodig het nie!" 

[23] Die verdriet van Jaïrus slaan plotseling om in verrukking en hy roep: "Hoe?! - Wat?! - Waar is die weer lewende Sarah dan?" 

[24] Ek roep: "Sarah! - Kom vorendag!"

[25] Toe kom die beeldskone Sarah van agter die rug van Festus te voorskyn en sê met `n heel gesonde en duidelike stem: "Hier is ek, heeltemal lewend en gesond! Maar nou behoort ek nie meer aan u nie, maar slegs aan Jesus, die Heer! Want die liefde van my hart tot Jesus, die Heer van lewe en dood, waarteen die mense my uitdruklik wou laat sondig, het my swakke liggaam vir die tweede maal gedood! Maar dit het juis deur hierdie geweldige liefde die lewe nou weer teruggekry! En, vader Jaïrus, u noem my u dogter, terwyl u my slegs éénmaal die lewe geskenk het! Wat is Hy dan vir my, en ek vir Hom, wat my tweemaal ten volle die lewe gegee het? Wie van u twee is die meeste my egte vader?"

[26] Jaïrus sê: "Jy het gelyk! Dit is duidelik Hy, wat jou tweemaal die lewe gegee het, en ek mag daarby nooit in jou liefde se pad staan nie! Volg van nou af aan heeltemal jou eie hart, en ek sal jou en jou liefde van tyd tot tyd ook volg! As jy daarmee tevrede is, jy, wat op hierdie aarde alles vir my was, en nou naas Jesus ook weer alles is?" 

[27] Sarah sê: "Ja, vader Jaïrus, daarmee is ek volkome tevrede!"

[28] Ek sê:" En Ek ook! Maar nou gaan ons na My huis! Daar wag `n goeie aandete op ons, en My dogter Sarah moet nou vóór alles eers goed eet; want haar, met nuwe lewe gevulde liggaam, het nou beslis goeie voedsel nodig. Laat ons dus gou hier weggaan!" 

Die gesprek tussen Jaïrus en sy vrou oor Sarah

13 Jaïrus ruim nou die graf op en hy sluit die deur waardeur mens in die grafkamer en so by die graf self kan inkom, agter ons goed toe, en gaan saam met ons. Maar ongeveer sewentig treë verby die skool- en gebedshuis, staan die klein woning van die opsiener en bewaker, waar Jaïrus voorheen die kers gaan haal het.

[2] Omdat dit slegs die wasige maan was wat hierdie aand lig gegee het, sien die bewaker maar al te gou die dogtertjie van Jaïrus wat in ‘n lang wit gewaad opgewek langs My loop. Heeltemal ontsteld vra hy aan Jaïrus: "Wat is dit nou?! Wat sien ek?! Is dit nie Sarah, u oorlede dogtertjie nie?! - Was sy hierdie keer dan ook skyndood?" 

[3] Jaïrus sê: "Laat sy wees wat sy is! Jy het hier niks te vra nie, behalwe om oor alles wat jy hier sien totaal te swyg of jy word ontslaan! Prent dit goed in jou geheue, bedink en verstaan dat by God alle dinge moontlik is! Maar daarby hoort `n volledige geloof en `n lewende vertroue! - Het jy dit verstaan?" 

[4] Die wagter sê: "Ja, hoogeerwaarde meester!" 

[5] Daarop sê Jaïrus: "Kom in die toekoms nie meer by my met sulke eerbetonende uitdrukkings nie en spreek my net aan as broer! Maar gaan, omdat jy geen lyk meer hoef te bewaak nie, nou gou na Kapernaum en vertel niemand, ook nie vir my vrou nie, wat jy nou hier gesien het nie! Maar sê vir haar dat sy, indien moontlik, dadelik saam met jou na Násaret toe moet gaan na die huis van Josef; want ek het baie belangrike sake om met haar te bespreek! Neem `n paar goeie muildiere sodat julle gouer by die huis van die timmerman in Násaret kan uitkom!"

[6] Die wagter, wat self `n vinnige esel gehad het, saal die dier so vinnig as moontlik op, haas homself daarmee na Kapernaum en dra daar aan die vrou van Jaïrus die boodskap oor. Die bedroefde vrou staan vinnig op en volg die bode. Die esels loop vinnig en binne `n uur is beide in Násaret in die huis van Maria, My liggaamlike moeder, wat nou weer opgeruimd en bly is omdat sy die ou huisie van Josef teruggekry het. Toe die vrou van Jaïrus die kamer binnekom, waar ons juis besig was met `n goeie aandete, wat hierdie keer deur vriend Borus versorg was, kyk sy dadelik na haar Sarah, wat langs My baie vrolik, mooi en blakend gesond, met `n groot eetlus aan `n heerlike vis sonder grate, voorberei met sout, olie en asyn, sit en peusel. 

[7] Die vrou vertrou nouliks haar eie oë en sê na `n oomblik, terwyl sy Jaïrus op die skouer tik: "Jaïrus, eggenoot, hier staan jou bedroefde vrou, vir wie jy `n bode gestuur het met die mededeling dat jy belangrike sake met haar wil bespreek! Maar ek sien reeds die belangrikste van alles! Sê my, my man! Droom ek nou, of is dit die werklikheid? Is die meisie, wat by Jesus sit en daar so goed uitsien, nie die lewende ewebeeld van ons gestorwe, allerliefste Sarah nie! - O JaHWeH, waarom het u my Sarah tog afgeneem!?"

[8] Jaïrus sê, self heeltemal ontroerd, aan sy vrou: "Wees getroos, geliefde vrou! Die meisie is nie slegs die ewebeeld van ons allerliefste Sarah nie, maar dit is in alle erns sy! Die Heer Jesus, vol van die goddelike Gees, het haar nou vir die tweede maal opgewek, soos wat Hy haar slegs `n paar weke gelede ook uit die dood opgewek het. Dat sy nou so blakend gesond daar uitsien, kom deur Sy onbegryplike, goddelike Krag. Steur haar egter nie met ete nie, want sy het baie lank gevas!"

[9] Die vrou sê, terwyl sy haarself nouliks van verwondering en vreugde kan inhou: "Sê my, wyse meester in Israel, wat jy nou van hierdie Jesus dink! Dit lyk my steeds meer waarskynlik dat Hy dan tog, ondanks Sy nederige afkoms, die beloofde Messias kan wees!? Want sulke dinge het `n profeet nog nooit gedoen nie, laat staan enige ander mens!"

[10] Jaïrus sê: "Ja, ja, so is dit! Maar die grootste swygsaamheid is gebiedend omdat Hy dit self so wil hê; want as dit te bekend sou word, sou ons dadelik die hele Jerusalem en Rome op ons nekke hê, en as Hy Sy goddelike mag nie daarteenoor sou stel nie, sou dit vir ons almal sleg daar uitgesien het! Wees daarom, vrou, so swygsaam soos `n vestingmuur! Sarah sal, om nie die goddelike Heer met haar verskyning te verraai en om `n blywende gesondheid te verkry, minstens `n volle jaar onder toesig en leiding van Homself of anders van Sy liewe, buitengewoon wyse moeder Maria bly, en ons sal haar slegs om die beurt so nou en dan besoek. Eintlik het ons albei ook nie so `n buitengewone reg meer op haar nie; want ons het haar deur ons blinde genot `n ellendige, sieklike lewe gegee en weet tydens ons gemeenskap nie wat daaruit sou voortkom nie. Ons het hierdie hemelse Sarah, wat van God `n baie gesonde siel gekry het, ontvang, maar sy het van ons `n swak en siek liggaam saamgekry! Tweemaal het die dood haar by ons weggeneem en sy sou vir ons op hierdie aarde vir ewig verlore wees! Maar Hy gee vir haar `n tweede keer `n nuwe, gesonde lewe! - Daarom is die vraag wie nou eerder haar vader en moeder is, - Hy, of ons twee, arme sondaars!"

[11] Sarah se moeder sê: "Ja, jy is wys, ken die wet en al die profete; daarom het jy altyd in alles gelyk. Dit is vir my alreeds `n hemelse saligheid dat sy weer leef en dat ons so gelukkig is om haar so nou en dan te kan sien en met haar te praat."

[12] Jaïrus sê: "Laat ons nou stilbly, want die maaltyd is klaar, en miskien wil Hy iets sê!"

[13] Maar Ek roep Festus en sê vir hom: "Vriend en broer, Ek vind dit baie jammer dat jy vandag nie by My kan oornag nie; maar tuis wag belangrike sake op jou en daarom moet Ek jou vir `n paar dae laat gaan. Kom egter daarna weer hierheen! As daar êrens oor My gepraat word, dan weet jy wat jy moet sê!" 

[14] Festus sê: "Heer, U ken my beter as wat ek myself ken! Daarom kan U U wel op my verlaat, want `n gebore Romein is geen swakke rietstingel, waarmee die wind `n gemaklik spel kan hê nie! As ek ja sê, dan sal ook die dood daar geen nee van maak nie! Maar nou gaan ek; my muildier staan nog opgesaal, en binne `n uurtjie sal ek al by die plek van bestemming wees. Die werk wat op my wag sal in U Naam, o my groot vriend Jesus, wel goed afloop. Ek stel my vertroue geheel en al in U Liefde, Wysheid en goddelike Mag." Met hierdie woorde neem Festus afskeid, terwyl hy vinnig by die deur uitgaan. 

[15] Daarna kom Sarah se moeder na My toe en bedank My, terwyl sy met `n berouvolle hart bely hoe onwaardig sy hierdie ongehoorde barmhartigheid is.

[16] Ek troos haar egter en sê aan Sarah: "My dogtertjie, hier is jou moeder!"

[17] Nou eers staan Sarah gou op en groet haar moeder baie vriendelik, maar sê dadelik daarby dat sy nou by My sal bly; want sy hou te veel van My om My te wil verlaat! Die moeder sowel as owerste Jaïrus prys die liewe dogtertjie daarvoor, maar vra haar egter tog ook dadelik dat sy hulle nie heeltemal sal vergeet nie! En Sarah gee beide die opregte versekering dat sy hulle nou meer liefhet as ooit tevore. Daarmee was beide dan ook uitermate tevrede, hulle word kalm en liefkoos hul dogter.

Goddelike mag

14 Nou kom die Griek Philopold uit Kana in Samaria na My toe en sê: "Heer, ek is nou al langer as drie dae by U, maar kry nog geen oomblik die geleentheid om met U te praat nie; hoedat ek op U bevel en volgens U wil alles in orde gebring het, en dat deur my prediking, na U vertrek uit Kana, almal die geloof in U aanvaar het. U skyn nou nie besig te wees nie; daarom vra ek U om ook na My te luister!"

[2] Ek sê: "My baie gewaardeerde vriend Philopold! Glo jy dat Ek jou nie lankal om die een of ander rede wat Kana betref sou gevra het as Ek nie presies geweet het hoe dit daar gaan nie? - Kyk al My broers is dit eens! Hoeveel praat Ek dan met hulle? Etlike dae lank met geen woord nie, maar dikwels innerlik, geestelik via hul hart; en kyk, nie één staan daar op om My te vra: 'Heer, waarom praat U dan nie met ons nie?' Ek sê vir jou, soos wat Ek lankal aan almal gesê het: Ek neem geen leerlinge aan om met hulle oor koeitjies en kalfies te gesels nie, maar sodat hulle My leer kan hoor en getuienis kan wees van My dade! Want wat hulle weet, dit weet Ek lank vantevore, en wat hulle spesiaal wil weet, dit sê Ek vir hulle op die gewensde oomblik in hul harte. As dit nou so is, vra jouself dan af waarom My ingewyde leerlinge dan nog daagliks ‘n uiterlike gesprek nodig sou hê! Jy is nou ook My leerling en moet jou daarom rig volgens hierdie reël van My skool. 

[3] Maar met ander mense, wat nie tot My naaste leerlinge behoort nie, moet Ek natuurlik uiterlike woorde wissel; want hulle sou My in hul baie wêreldse harte nie hoor en nog minder verstaan nie. Tog praat Ek ook baiekeer uiterlik met My leerlinge, as die tyd en die omstandighede dit vereis; maar dan gebeur dit nie ter wille van die leerlinge nie, maar vir die wat nie leerlinge is nie! - Sê My eers of jy dit verstaan het!"

[4] Philopold sê: "Ja, Heer, U barmhartigheid is vir my nou so duidelik soos die son op die middaguur, en ek dank U vir U vriendelike uitleg! Maar, Heer, as ek nou na die glansryke, mooie Sarah kyk, wat haarself met haar buitengewone skoonheid met elke engel in die hemel sou kon meet, kan ek dit haas nie verstaan dat sy ook maar `n sekonde in die graf gelê het nie! Want so `n lewenskragtige daad het ek nog nooit gesien nie! En tog is dit waar dat U haar tweemaal uit die dood opgewek het! Nou voel ek `n geweldige behoefte om by U uit te vind hoe U so iets kon doen."

[5] Ek sê met gedempte stem aan hom: "Ek dink dat jy in Kana tog voldoende uitgevind het wie Ek is!? En as jy dit dan weet, is dit tog baie onbegryplik dat jy vra hoe Ek `n dooie mens weer in die lewe kan bring! Het die son, maan en alle sterre, so ook hierdie aarde, nie uit My voortgekom nie, en het Ek hierdie aarde nie met tallose lewende wesens bevolk nie? As Ek dit in die begin `n bestaande en `n selfstandige lewe kon gee, waarom sou dit dan nou by `n meisie onmoontlik wees - dit wat vir tallose wesens van ewigheid tot ewigheid moontlik is? As jy dit egter weet en selfs deur `n engel onderrig is, hoe kan jy dan nog vrae hê?

[6] Kyk, selfs elke klip waarteen jy jou voet baie seer kan stamp, bestaan deur My wil; as Ek My alles skeppende en onderhoudende wil één oomblik daarvan onttrek, dan sou hy op daardie selfde oomblik totaal uit sy bestaan verdwyn.

[7] Jy kan die klip wel fynstamp, hom in `n warm vuur selfs heeltemal laat verdamp, soos wat die geheime aptekerskuns dit leer; maar dit alles kan slegs maar met die klip en met alle ander materie plaasvind omdat Ek dit tot nut en ten bate van die mens toelaat. As Ek dit nie toegelaat het nie, dan sou jy ook die kleinste klip net so min van sy plek kon optel as `n berg. Jy kan `n klip ook omhoog werp, en hy sal na gelang van jou krag en werpkuns behoorlik ver omhoog vlieg; maar as hy `n sekere, deur die werpkrag bepaalde hoogte bereik het, sal hy dadelik weer na die aarde terugval. Sien, My wil en die mate waarin Ek iets toelaat bepaal steeds die 'Tot hiertoe en nie verder nie!'

[8] `n Klipgooi wys jou heel duidelik hoe ver die krag en die wil van die mens strek. Een oomblik slegs - en die swakke wil van die mens word deur My gegryp en teruggedryf binne die ewige orde wat deur My bepaal is en wat in die hele ewige oneindigheid tot op die gewig van `n sonnestoffie afgeweeg is! Maar as dit enkel en slegs maar afhang van My wil en van wat Ek toelaat, hoe sou dit dan nie moontlik wees dat Ek `n gestorwe meisie weer die lewe kon teruggee nie? 

[9] Gaan na buite en bring vir My `n stuk hout en `n klip, en Ek sal jou wys hoedat alle dinge vir My moontlik is deur die Krag van die Vader in My!"

[10] Dadelik bring Philopold `n klip en `n heel verrotte stuk hout. En Ek sê aan hom, maar nog steeds met gedempte stem: "Kyk, Ek tel die klip op en plaas dit in die vrye lug, en sien, hy val nie! Probeer jy hom nou eers van sy plek verskuif!" - Philopold probeer dit; maar die klip laat homself geen haarbreedte verskuif nie. 

[11] Toe sê Ek: "Nou sal Ek toelaat dat jy die klip na willekeur sal kan verskuif; maar as jy hom sal loslaat, sal hy dadelik hierdie plek weer inneem en plotseling na enige kant slinger en onbeweeglik op hierdie plek bly!"

[12] Philopold sê: "Heer, laat hierdie proef maar agterweë; want U heilige woord is vir my voldoende!"

[13] Ek sê: "Goed dan; nou wil Ek egter dat hierdie klip in die niet oplos en dat die hout uitloop en blare, blomme en vrug voortbring volgens sy soort!" - Daarop word die klip onsigbaar en die ou hout word jonk, loop uit, bring dadelik blare, blomme en daarna die rype vrug voort, en wel `n aantal vye, want die hout was eens deel van `n vyeboom.

[14] Almal se aandag is nou op My en Philopold gevestig, want die meeste leerlinge het ietwat ingedut. Jaïrus en sy vrou kry nie genoeg daarvan om hul dogter te liefkoos nie. Ek en Philopold doen ons eksperimente egter op `n afgesonderde staande klein tafeltjie by `n ietwat swak lamplig en word daarom deur honderde nie opgemerk nie; maar Philopold, wat baie verwonderd is, word natuurlik gou deur `n aantal opgemerk. Maar Ek raai hulle aan om rustig te bly, en alles word weer rustig.

[15] Toe beveel Ek die klip weer om aanwesig te wees - en hy kom lê weer op die tafel - maar Ek laat die tak van die vyeboom lê, met die vrugte daaraan, wat My Sarah gretig opeet.

[16] Daarna vra Ek aan Philopold of dit vir hom nou duidelik was. En hy buig baie diep en sê: "Heer, nou is ek heeltemal op hoogte!"

[17] En Ek sê: "Goed, dan gaan ons nou slaap!"

Philopold se getuienis oor Jesus as God
15 Philopold begeef hom ter ruste, soos wat Ek vir hom gesê het. Maar natuurlik kon hy nog nie aan die slaap raak nie, omdat die voorvalle van die dag sy hart te besig gehou het; boonop was die slaapplekke ook nie besonder goed ingerig nie, omdat die pandeisers op alles behalwe `n bietjie strooi beslag gelê het en ons daarom letterlik net die leë huis aangetref het. Tydens die wederopwekking van Sarah was Borus, My broers en baie ander leerlinge druk besig gewees om beddens, tafels, banke, kombuis- en tafelgerei in voldoende hoeveelhede in die huis in te bring; maar vir `n paar honderd mense, waarvan daar natuurlik baie gedeeltelik buite en gedeeltelik in ander huise onderdak gevind het, was dit in die kort tyd net moontlik om op natuurlike wyse vir die nodigste te sorg.

[2] En daarom bring Ek Self hierdie nag op `n bank deur met `n bietjie strooi onder die hoof - en Philopold lê selfs op die grond sonder strooi. Die oggend was hy dan ook van die eerstes wat op die been was en toe Jaïrus, wat met sy vrou en sy dogter Sarah `n taamlike goeie strooibed gehad het, vra hoe hy op die harde grond kon slaap, sê hy;

[3] Philopold: "Vir sover die gesteldheid van die grond dit toelaat! Maar dit is alles `n kwessie van oorwin; in `n jaar sou `n liggaam meer daaraan gewoond raak as in `n nag!" 

[4] Jaïrus sê: "Het u maar met my gepraat! Ons het voldoende strooi gehad!"

[5] Philopold sê: "Kyk na die Heer, aan wie alle hemele en alle wêrelde gehoorsaam is, en wie se wens en wil alle engele uitvoer! Sy bed was geen haar beter as myne nie!"

[6] Jaïrus, wat nog baie fariseëragtig gedink het, sê: "Vriend, gaan jy nie nou `n bietjie te ver nie? Dit is wel nie te ontken dat hierdie Jesus vol is van die goddelike gees, meer as wat `n profeet ooit vervul was van dieselfde gees - want Sy dade oortref alle dade van Moses, EliJaH en alle ander groot en kleinere profete hemelhoog; maar dat in Hom nou juis God Hom in al Sy volheid sou bevind, lyk vir my na `n tog te gewaagde veronderstelling! Die profete het deur die goddelike gees, deurdat hulle gees daarmee vervul was, óók dooies opgewek; maar hulle het dit nooit gewaag om die resultaat aan hulleself in plaas van die God toe te skryf nie. Want as hulle die voorspoed aan hulleself toegeskryf het, dan sou hulle groot sondaars teen God geword het, en God sou hulle die gees ontneem het. Maar Jesus doen alles asof Hy dit uit Homself doen en as Heer - en dit spreek goed vir jou gewaagde veronderstelling, en in `n bepaalde opsig is ek ook heeltemal eens met jou; maar soos gesê: sonder om die Voorsienigheid uit die oog te verloor! Want dit sou ook van bo toegelaat kon word om ons te toets, waarby ons sou moet bewys of ons nog slegs aan één God glo! Maar as God se volheid werklik in Jesus woon, dan sou ons natuurlik onvoorwaardelik Sy getuienis as ewige Waarheid moet aanneem! - Wat dink jy nou?"

[7] Philopold sê: "Ek dink dis laasgenoemde en glo dat Sy getuienis oor Homself en die aanwesigheid van die volheid van God volkome waar is! HY IS - en is geen ander nie!

[8] Dit is veral in hierdie tyd van wonders moeilik te verklaar, omdat `n mens altyd kan sê: 'Ek het daar en daar towenaars gesien wat werklik buitengewone dinge gedoen het, en die ou profete het óók dooies opgewek – ja, één het selfs `n hoop doodsbeendere met vlees omhul en tot die lewe gebring, en daarom is hulle wonders nog lank geen rede om `n wonderdoener as God aan te prys nie!’ 

[9] Maar hier met Jesus, die Heer, is dit heeltemal anders! By alle profete moes daar vooraf aanhoudend gebid en gevas word voor so `n wonder gebeur het, totdat God hulle waardig genoeg bevind het om `n wonder deur hulle te doen. Die towenaars moes `n towerstaf hê en `n aantal ander tekens en formules. Daarby het hulle nog `n aantal salwe, olies, wagtertjies, metaal, klippe, kruie en wortels by hulle gehad waarvan hulle die verborge kragte geken het en moes dit by hul werksaamhede aanwend; - maar waar het iemand ooit by Jesus, die Heer, so iets gesien!? Geen spoor van bid en vas, ten minste nie gedurende die kort tyd dat ek die barmhartigheid getoon is om Hom te ken nie. Van `n towerstaf en allerhande ander magiese middele is daar nog minder te siene!

[10] Bowendien het alle profete, elkeen op gelyke wyse, in `n steeds eenderse geheime beeldspraak gepraat en geskryf, en wie nie uit hul skool gekom het nie, kon hulle onmoontlik verstaan het! Ek is weliswaar `n Griek; maar daarom ken ek julle Skrif goed en ook Moses en al julle profete! Wie dit woord vir woord wil verstaan, moet egter goed geskool wees!

[11] Maar Jesus sê die mees verborge dinge so duidelik dat selfs `n kind dit dikwels kan verstaan! Hy gee `n uitleg oor die skepping, dat ek haas self `n wêreld sou kon skep! Waar is die profeet dan en waar is die meester van alle towenaars wat dit so kon spreek soos Jesus?! 

[12] Wie kon ooit `n lettergreep verstaan het van wat `n towenaar tydens sy optrede sê? Wat hy sê is so duister soos die nag. Die woorde van die profete gee so hier en daar wel lig, maar niemand kan by die swakke skemerlig dertig treë voor hom uit sien nie. Hier straal die son egter in die middel van die dag! Wat Hy sê is die diepste wysheid van God - maar daarby helder en verstaanbaar vir byna elke menslike verstand; en wat Hy wil, gebeur oombliklik! 

[13] As die sake wat Jesus betref so daar uitsien, weet ek egter nie waarom ek nog enige twyfel sal hê om Hom te erken as die onbetwisbare Heer van hemel en aarde, om Hom bo alles lief te hê en om slegs aan Hóm alle eer te gee nie!?

[14] Kyk hier op die tafel! Hierdie vars vyetak vol oorryp vrugte is `n lewende getuienis wat Hy my gister, toe julle almal geslaap het, gegee het op my vraag, hoe dit vir Hom moontlik was om volkome dooies op te wek. Hy vra my vir `n heeltemal verrotte tak, dus `n volkome dooie tak. Ek bring die eerste een wat ek in die nag vind. Hy raak die vrot hout glad nie aan nie, maar gee slegs `n bevel en die vergane hout word groen en begin te bloei - en hier het jy die ryp vrugte! Neem en gee hulle aan die allerliefste Sarah; dit sal haar verkwik!"

Afskeid van Jaïrus

16 Jaïrus wek Sarah, wat alreeds besig was om wakker te word, en gee haar die volle tak. Dit is baie na haar sin en sy byt dadelik in die oorryp en heuningsoete vrugte en eet hulle op. Toe sy alles opgeëet het, word Ek op My bank wakker.

[2] Sarah is die eerste wat My `n heel hartlike oggendgroet gee en Ek vra haar hoe die vye gesmaak het. En sy sê vol blydskap: "Heer, dit was hemels en heuningsoet! Philopold, U vriend, het hulle vir my in U Naam gegee, en ek het hulle almal opgeëet; want hulle was buitengewoon lekker! U het hulle seker vir my hierheen gebring!? 

[3] Ek sê: "My allerliefste Sarah! Ja, vir jou; want jy was die rede waarom Ek gisternag vir vriend Philopold moes wys hoe Ek dooies opwek, toe moes Ek `n totaal verrotte vyetak weer lewend maak, sodat dit vir jou, My geliefde Sarah, nog één keer soete vrugte kon dra, en daarom was dit goed van jou dat jy hulle opgeëet het. Hulle sal jou nog meer gesond maak! - Maar nou gaan ons dadelik na buite tot die kamers opgeruim en skoongemaak is, daarna gebruik ons `n oggendete en daarna sal ons onsself aan die daaglikse werk wy!"

[4] Na hierdie woorde gaan almal saam met My na buite en geniet die skoon, kristalhelder oggend.

[5] Toe kom Jaïrus na My toe en sê: "Heer, aan my dank sal nooit `n einde kom nie! Voordat ek my ooit weer teen U sal laat gebruik, sal ek my betrekking neerlê en `n entoesiastiese volgeling van U heilige leer word; en Philopold sal my lewenslange vriend bly; want dit is juis aan hom te danke dat ek die ware lig oor U gekry het. Hy is nou wel `n Griek, maar hy is in ons Skrif meer bekwaam as ekself en al die skrifgeleerdes van die hele Judéa, Galiléa, Samaria en Palestina saam! Kortom, ek weet nou presies wie U is, en dit is inderdaad soos wat ek al dikwels in die geheim gedink het. Maar ek moet nou na Kapernaum waar sake op my wag. My vrou en dogter Sarah beveel ek egter, solank U dit geskik vind, onder U beskerming aan! Want by U sou hulle beter as in die hemel bewaar word! As ek my egter in die aande kan vrymaak, sal ek stellig met Festus en Cornelius, miskien ook met die ou Cyrenius, wat moontlikerwys vandag na Kapernaum sal kom, saam hierheen kom! En ek beveel my nou in U liefde, geduld en barmhartigheid aan." - Vervolgens neem hy afskeid van sy vrou en die liewe Sarah, laat sy snellopende muilesels bring, bestyg die sterkste en ry met groot spoed daar weg.

[6] Ek roep almal nou tot die ontbyt, en ons gaan die opgeruimde en skoongemaakte kamers binne, waar `n klaargemaak goeie maaltyd deur Borus op ons wag.

[7] Na die maaltyd roep Borus My eenkant en sê: "My innig geliefde vriend! Ek weet dat U lankal al weet wat ek onder vier oë met U graag wil bespreek; maar daar is onder U leerlinge `n paar wat volgens my nie hoef te weet wat ons met mekaar bespreek nie, en slegs daarom het ek U gevra om eenkant toe te kom!" 

[8] Ek sê: "Dit was eintlik glad nie nodig nie; want dit wat jy My hier wil vertel, het Ek die leerlinge uitgebreid in Kis vertel en openlik aangeprys. Hulle weet alles, en ons hoef daarom nie voor hulle geheimsinnig te wees nie."

[9] Borus sê: "Ag, as dit so is, dan sê ek dit heeltemal openlik!" 

[10] Daarom gaan ons weer na die geselskap terug, en Ek sê aan Borus: "My allerbeste vriend! Wat jy vir My wil sê, weet Ek, en al die leerlinge weet dit ook, en daarom beskou ons hierdie saak as afgehandel, jy word deur die besnydenis en die wet, as `n egte Judeër beskou, dan moet jy jou tong ook sterk in bedwang hou. Maar dit was goed, dit wat jy gesê het, en daarom is die saak hiermee afgehandel. – Bring My nou egter na die skool (sinagoge) van Násaret! Ek sal die volk leer, sodat hulle kan insien in watter tyd hulle nou leef!" (Matthéüs. 13:54)
[11] Moeder Maria vra of Ek gedurende die middag na die huis toe sal kom.

[12] Ek sê: "Wees nie besorg of Ek sal kom of nie; dit is voldoende dat Ek alle sorg op My neem! Maar vanaand sal Ek kom."

[13] Sarah vra of hulle met My mag saamgaan na die skool toe.

[14] Ek sê: "Sekerlik, kom jy maar, ofskoon die vrou volgens die wet die skool (sinagoge) nie behoort te betree in die geselskap van `n man nie. Maar dan sal almal nou anders word; want die vrou het net soos `n man alle reg op My Liefde en Barmhartigheid, wat van God die Vader is wat vanaf My uitgaan. En gaan jy dus maar heel bly, vrolik en vol vertroue saam en leer in die skool ook om in te sien watter tydperk nou aangebreek het - laat ons dus gaan! Maar, Sarah, jy bly naby My en sal vir My as `n belangrike getuie dien! Hou daarom hierdie grafkleding aan; want ook hierdie kleding sal vir My getuig! – Kom ons gaan nou!"

[15] Na My woorde gaan ons dadelik na die skool toe.

Die Heer lê `n teks van JeshaJaH uit

17 Toe Ek die skool binnekom, sit daar ongeveer tien oudstes van Násaret met `n aantal fariseërs en skrifgeleerdes aan `n groot tafel en behandel juis die verse uit JeshaJaH, wat so lui: 'Was en suiwer julle; laat My julle slegte aard nie meer sien en sondig nie meer nie! Leer om die goeie te doen, streef na regverdigheid; help die onderdruktes, wees regverdig vir die wese en `n voorspraak vir die weduwees! - Kom dan en laat ons met mekaar die saak uitmaak, spreek JaHWeH. As julle sonde bloedrooi was, sal dit tog sneeuwit word, en as dit roserooi is, sal dit tog soos wit wol word. As julle My gehoorsaam is, dan sal julle eet van die goeie van die land. Weier julle egter en is julle My ongehoorsaam, dan sal julle deur die swaard vergaan; want so spreek die Mond van JaHWeH! - Hoe gebeur dit egter dat die vrome stad `n hoer geword het? Sy was vol regverdigheid, en geregtigheid woon daarbinne, en nou woon daar moordenaars! Julle silwer het skuim geword en julle drank is met water vermeng. Julle vorste is afvallig en hulle verkneg; hulle belustig hulle met geskenke en neem graag gifte aan; aan die wese doen hulle egter geen reg nie, en die aansprake van die weduwees behandel hulle nie! Daarom spreek JaHWeH, die Heer van die Skeppingsleërmag, die magtige in Israel: O wee, Ek sal My troos deur My vyande, en wreek deur My vyande!” (JeshaJaH 1:16-24) Hulle bespreek die betekenis van hierdie verse en dit word nie vir hulle duidelik nie.

[2] Toe kom Ek na vore en sê vir hulle: "Wat peins julle daaroor, terwyl dit tog so helder as die middagson en aan julle dade te sien is? Kyk na julle wese, julle weduwees! Hoe gaan dit met hulle? In plaas daarvan om vir hulle te sorg, neem julle dit wat hulle nog het, ook af; en die arme wese verkoop julle as slawe aan die heidene, soos wat julle dit enige dae gelede langs `n verborge weg wou doen en sou gedoen het, as die tollenaar Kisjonah julle daarby nie sterk verhinder het nie. 

[3] Die Heer sê: ‘Wel, kom en laat ons met mekaar `n dispuut verklaar! As julle sonde bloedrooi is, sal dit tog sneeuwit word, en as dit purperrooi is, sal dit so wit soos wol word!' - maar dan vra Ek: wanneer en onder watter voorwaarde? Hoe is dit met julle en met die vrome stad wat ook 'die stad van God' heet? Hoeveel sonde van die allergrofste en ten hemel skreiendste soort is al daarin begaan en hoeveel word daar nou begaan!? 

[4] 'Was en suiwer julle en laat My julle slegte dade nie meer sien nie!' sê JaHWeH deur die mond van die profeet. Wel, julle was julle liggame sewemaal per dag en julle suiwer julle klere en julle maak twee tot drie keer per jaar die grafte van julle gestorwenes wit; maar julle harte bly verstar, en sit vol vieslikheid, en daardeur kom dit dat julle soos gewitte grafte lyk, deurdat dit van buite versierd en skoon daar uitsien, maar is van binne vol walglike geur, vol doodsbeendere en vol stinkende slyk! 

[5] Die profeet praat oor die suiwering van julle harte en vermaan julle om met julle sonde weg te doen voor die alsiende Oog van God; maar julle het hierdie betekenis nog nooit in julle harte opgeneem nie en daarom reinig julle slegs julle velle en julle laat julle harte ondergaan deur al die smerigheid van die hel! O onhebbelikheid van die hel, wie het julle dit ooit geleer?! 

[6] Natuurlik sê julle: 'Die bok, wat Moses en Aäron voorgeskryf het, word tot op die uur elke jaar belas met die sonde van die hele Israel, vervolgens geslag en in die Jordaan gewerp!' (Levitíkus 16) O julle blindes! Wat kan die bok daaraan doen dat julle steeds meer sondig en julle julle harte nie wil verbeter nie?

[7] Hierdie handeling was slegs figuurlik bedoel, en julle moes lankal daaruit geleer het dat die bok slegs maar julle slegte, wêreldse luste voorstel, soos julle hoogmoed, wat soos die bok afstootlik is en buitengewoon stink, ook julle hoerery en julle smerige gewoontes, julle inhaligheid en nyd en julle afguns! Soos met die vernietiging van die sondebok moet julle vir altyd die luste van julle harte vernietig, dan sou julle wesenlik volgens die gebod van Moses en Aäron gehandel het en dan sou julle diens ongetwyfeld seën gedra het! Maar nou het julle wel die bokke gedood, wat nutteloos vir julle was, maar julle het julle met sonde gevulde harte gehou; daarom het JaHWeH Sy bedreiging uitgevoer en sal dit later nog verder uitvoer as die maat van julle boosheid sal vol word. 

[8] Dit is mooi dat die heidene nou aan die volk geregtigheid moet verskaf en vir haar weduwees en wese moet sorg! Maar daarom is dit ook waar wat die profeet sê: 'Ek sal My troos deur middel van die vyande, die heidene, en sal My deur hulle wreek!' Waar het julle mag gebly en waar het julle krag heen gegaan? `n Klein aantal heidene heers oor die eens so magtige volk van God! Foei, wat `n ewige smaad en skande! Die kinders van die slang is wyser en meer regskape as julle, as kinders van die lig.

[9] Daarom sal ook hierdie heilige grond binnekort aan die heidene oorgelewer word, en julle sal voortaan geen land en heeltemal geen koning hê nie; maar julle sal vreemde tiranne as slawe dien, en julle edele dogters sal deur die heidene en die knegte van die heidene beken word, en hulle vrug sal gehaat word as die gebroedsel van slange en adders!

[10] Met behulp van die profeet, wat vir julle harte geskryf het, bespreek julle hoe julle die uiterlike skyn van die waardelose handeling van die was en reiniging van julle liggame, klere en grafte sou kon oppoets, sodat die seremonie nog groter gawes kon realiseer; maar julle kan julle nie voorstel wat voor God welgevallig is nie! O, slegte knegte van die duiwel! Hóm dien julle met julle seremonies en daarom sal julle ook eenmaal die loon in die poel by hóm ontvang, soos wat julle dit altyd verdien het.

[11] Die liggaam was `n mens, as dit nodig is, twee, of driekeer per dag, en mens was die klere as dit vuil word; want dit het Moses vir die gesondheid van die liggaam beveel. So bedek `n mens ook die grafte met `n handdikte leemgrond en maak hierdie leemafdigting, as dit droog geword het, elke keer wit met goeie kalk, sodat daar geen skeure in kom nie, waardeur veral in die eerste jare van die verrotting, die skadelike dampe verhoed word om maklik te kan opstyg en allerlei skadelike siektes aan mense, diere en plante aan te rig. 

[12] Sien julle - dáárvoor moet `n mens die grafte witkalk, dit kan `n kind tog verstaan! Hoe wil julle dan daarvan `n godsdienstige handeling maak?! O dwase en narre! Watter nut sou die siel van die gestorwene dan daarvan hê?!"

Die wese van God en die dien van God
18 "As die mens sterf, word die siel uit die liggaam geneem. Die siel kom dan as `n selfstandig geestelike mens op `n plek wat ooreenkom met sy innerlike gesteldheid. Op hierdie plek kan slegs die vrye wil en die liefde hom help. Is die wil en die liefde goed, dan sal die plek ook goed wees, die siel moet haarself gereedmaak met die krag en mag wat God haar gegee het. Is die wil en die liefde egter sleg, dan sal hul werk ook sleg wees - net soos wat op die aarde `n slegte boom geen goeie en `n goeie boom geen slegte vrugte kan gee nie. Gaan en versier `n doringstruik met goud en edelstene, en kyk of julle daarvan sal kan druiwe oes! Of julle egter die druif met goud versier al dan nie, dit sal julle tog soet en lekker vrugte gee. 

[2] As dit nou so is en nie anders nie, vra julle dan eers af watter nut die siele van die gestorwenes sal of kan hê deur die witkalking van grafte, waarin slegs verweerde gebeentes en stinkende vieslikheid lê!

[3] Glo julle dan werklik dat God so swaksinnig en dwaas is dat Hy Hom sou laat dien deur die dom en waardelose stoflike gepronk van die materie?!

[4] Ek sê vir julle: God is `n Gees, en hy wat Hom wil dien, moet Hom in die gees en in die volle, lewende waarheid van sy hart dien, maar nie in die materie met die materie nie. Want die materie is niks anders nie as die wil van die Almagtige Vader wat vir `n bepaalde tyd vaste vorm aangeneem het!

[5] Wat sou u aan `n mens sê wat by u kom en loon verlang omdat hy u gewas verniel het en daarby nog beweer dat hy u daarmee `n goeie diens bewys het?! - Wel, wat julle aan so `n brutale gek sou sê, dit sal die Vader eenmaal in die hiernamaals aan julle sê, en julle sal van Hom moet wyk en ook nog na die buitenste duisternis uitgestoot word, waar `n geween en `n gekners van tande julle loon sal wees!

[6] As bewys van julle sorg vir die weduwees, geld eerste My moeder Maria, van wie u alles ontneem het, en vervolgens duisende ander wat julle eenders behandel het en nog so behandel!

[7] Skrei dit nie ten hemele nie dat Judese vroue hul reg by die heidene moet soek en dan ook vind nie? Moet dit nie baie komies vir die satan wees dat sy kinders nou God se kinders by verre in reg en geregtigheid oortref nie? Ja, van nou af aan sal die wêreldse kinders óók God se kinders word; daarom sal julle kinders van hom sê dat hulle hom altyd getrou gedien het!

[8] Het julle dan, noudat julle in JeshaJaH lees, nog nie die plek gevind waar hy sê:

[9] 'Ek het `n welgevalle aan barmhartigheid en nie aan brandoffers nie!' en ook: 'Hierdie volk eer my met die lippe; maar hul hart is ver weg van My!'

[10] As julle sê: 'Dit het God deur die mond van die profete gesê!', hoeveel agting het julle dan vir Hom as julle altyd jul skandelike voorskrifte voorkeur gee bo die gebod van God, en julle voorskrifte slegs vir wêreldse voordeel toepas, maar die goddelike met die voete vertrap?! - O slegte, en steeds maar dienende knegte van die duiwel! Hoe hoop julle om eenmaal die oordeel van God te ontvlug?! Werklik, dit sal met die Sodomiete beter gaan as met julle! Want as daar in dié tyd sulke tekens plaasgevind het soos wat alreeds by julle plaasgevind het, dan sou hulle in sakke boete gedoen het, en God sou hulle nie met vuur en swael uit die hemel tereggestel het nie! - Wee julle, die tyd is naby dat dit met julle sal gaan soos wat Ek voorspel het!"

Onbeskaamdheid en verwarring by die fariseërs

19 Toe staan die oudstes, fariseërs en skrifgeleerdes baie vererg op en sê: "Melkmuil, hoe kan Jy Jou aanmatig om met ons te redetwis? - Watter tekens het dan hier plaasgevind?" 

[2] Ek sê, terwyl Ek Sarah, wat al hierdie skool- en skrifgeleerdes baie goed ken, voor hulle neus hou: "Ken julle dié meisie, en weet julle wat vir die tweede maal met haar gebeur het?"

[3] Toe maak hulle almal groot oë vir mekaar en sê saggies onder mekaar: "Liewe hemel, dit is die dogter van die owerste, soos wat sy daar uitgesien het soos toe sy geleef het! Het hy haar dan wéér opgewek? Hoe het dit gebeur? Maar as Hy haar opgewek het, en nou terwyl sy vir die tweede maal werklik dood was - wat staan ons dan nou te doen? Jaïrus blyk aan Sy kant te wees, anders sou hy sekerlik nie sy geliefde dogter aan Hom toevertrou het nie! Of sou hy ook niks daarvan af weet nie?! Het die seun van Josef haar in die geheim opgewek en wil hy haar by hierdie of met `n ander geleentheid weer aan Jaïrus teruggee? Moet ons nie vir Jaïrus daaroor inlig nie? Hierdie saak is te opvallend! – Dit is Hy, sonder enige twyfel is dit Hy! En tog was ons almal teenwoordig by haar begrafnis, net soos in Kapernaum toe sy gesterf het! Wat kan ons nou doen? Wat gaan gebeur as hierdie mens-God deur `n kuns of mag ook sulke ongehoorde dinge kan doen?" - Toe swyg hulle.

[4] Maar Ek sê, terwyl Ek hulle almal skerp aankyk: "Wel, wat sê julle slegte harte nou? Is die teken voldoende om die waarheid te bevestig wat Ek met julle gepraat het?"

[5] Die oudstes sê: "Ons is geen artse of aptekers wat die kragte van die natuur ondersoek om dit in ons kunste te gebruik nie; net so min is ons vertroud met die toorkuns wat `n mens by die duiwel kan leer; want dit sou die grootste sonde teen God wees, en daarom weet ons nie deur watter kuns of mag Jy haar opgewek het nie! Dit staan daarom vas dat ons onsself nie deur dergelike tekens op `n dwaalspoor sal laat bring wat betref ons geloof in Moses en die profete nie, of oor die uitlegging van die Skrif, wat deur die tempel by die hemel gesweer en deur `n eed bekragtig is nie! Tekens word nou deur verskeie towenaars gedoen, waarvan `n deel uit die Môreland (ooste) hierheen kom en waarvan baie ook uit Egipte kom; almal doen hulle wonderlike dinge, wat geen Judeër verstaan en ook nie wil verstaan of mag verstaan nie, omdat al hierdie toweragtige dinge duiwels is! En dit beteken vir elkeen van ons dat Jou tekens, omdat hulle ook verwant aan towery kan wees, vir ons geen waarde het nie, en dat dit ons slegs maar wys dat Jy weet hoe om dit met sukses uit te voer, en dat Jy dus `n groot meester daarin is. Maar dat ons vanweë Jou tekens ook Jou leer, wat ons walglik vind, moet aanneem, daaraan dink ons nie eers nie! Want `n dokter is vir ons nog lank nie `n priester nie, en nog minder `n profeet - en dit is Jy nog nie glad nie, want ons ken Jou tog al vir byna dertig jaar, net soos wat ons Jou vader geken het! Sorg dus maar dat jy en jou leeglopers gou uit die skool verdwyn, want anders sal ons geweld moet gebruik!"

[6] Toe sê Sarah: "Heer; ek smeek U, gaan weg van hierdie ellendelinge af! Want hulle is meer verstok as klippe, swarter as die nag en liefdeloser as `n afgrond! Tweemaal het U my my lewe teruggegee, en vir hierdie ellendelinge is dit niks nie! Daarby beskou hulle dit as godslasterlike towery en waag hulle dit in hul groot verblindheid om U selfs by die skool uit te jaag! Heer, dit is te veel! Laat ons gaan, laat ons gaan! Dit voel vir my in die teen​woordigheid van hierdie ellendelinge asof die satan by ons staan!"

[7] Ek sê: "My allerliefste Sarah! Wees jy nou maar rustig! Solank Ek dit wil, sal ons hier bly; want Ek is ‘n Heer! Hoewel die magtiges van die aarde hulle ‘meester’ noem, het hulle dikwels baie min mag; maar Ek het alle mag oor hemel, hel en oor die ganse aarde! Daarom is Ek ook sonder twyfel `n Heer en laat My nooit in iets gebied nie! Wat Ek doen, doen Ek in alle vryheid; want Ek is geheel en al `n gebieder!" 

[8] Toe die oudstes dit hoor, skeur hulle hul gewade en skreeu: "Weg met Jou! Want nou het ons baie duidelik gehoor dat Jy `n godslasteraar is! Jy doen jou werk met behulp van Beëlsebul en Jy wil daardeur en daarvoor die volke van Moses en van God vervreem; daar bly by ons daarom niks anders oor as dat Jy met klippe uit die wêreld gehelp moet word nie!"

Sarah se belewenisse in die hiernamaals

20 In alle skole (sinagoges) was daar, net soos in die tempel, klippe in voorraad waarmee hulle kon stenig, en dit was in hierdie skool (sinagoge) in Násaret dus ook die geval. Omdat die oudstes, fariseërs en skrifgeleerdes van die stadjie buite hulself van woede geword het, gryp hulle na die klippe om My te stenig. Maar al die leerlinge protesteer daarteen en hulle neem `n dreigende houding aan teenoor die rasendes; wat egter begin het om te skreeu en nog meer maak aanstaltes om die opgeraapte klippe na My te gooi. Op hierdie oomblik kom Festus, Cornelius, Jaïrus en die ou Cyrenius die groot skoolsaal (sinagogesaal) binne. 

[2] Toe die rasendes hierdie baie magtige menere opmerk, vir wie hulle goed geken het, lê hulle dadelik hul moordwerktuie neer en begin om heel diep te buig.

[3] Jaïrus loop direk en vinnig na My en Sarah toe, omarm My en sê met luide stem vir Cyrenius: "Hier staan Hy, die groot Mens van die mense, en hier is my geliefde dogter Sarah, wat Hy tweemaal uit die volkome dood opgewek het!" 

[4] Toe stap die ou Cyrenius op My af, en sê, terwyl die trane in sy oë skiet: "O my God en my Heer! Met watter woorde moet ek as arm, swak mens U dank vir al die buitengewone gunste wat U my ten deel laat val het?! Hoe is ek geseënd dat my oë nog eenmaal die onskatbare geluk het om U, my heilige vriend, te sien! Al langer as twintig jaar hoor ek niks meer van U nie, alhoewel ek elke dag talle kere aan U dink en ook meermale indringend na U navraag gedoen het!

[5] Ag, hoe was ek `n paar dae gelede nog bedroef toe die keiser in alle erns die ongelukkige belastinggeld uit Pontus en Klein-Asië by my begin opeis en ek nie geweet het waar U bly nie! Maar hoe geseënd, ja hoe onuitspreeklik geseënd was ek, toe daar ongeveer drie dae gelede nie net die verlore belastinggeld nie, maar tewens `n nog baie groot hoeveelheid skatte in goud, silwer, pêrels en edelstene deur my regskape vriende Festus en Cornelius aan my toegedeel is, en dit alles deur U heilige tussenkoms! 

[6] My Heer, my heilige grootste Vriend Jesus! O, sê my tog, wat moet ek nou doen om hierdie geweldige groot skuld maar enigsins te kan aflos! As U my kroon van opperstadhouer op U hoof sou wil plaas, met watter onuitspreeklike vreugde en waardigheid sou ek dit dan nie aan U heilige voete wil lê nie!

[7] Waarlik, Heer, U is my lewe. Soos wat U maar al te goed weet gee ek heel weinig om vir al die ydele skatte van hierdie wêreld; as dit wat ek al na Rome gestuur het, myne was, dan sou daar al lankal talle duisende arm mense daarmee geholpe wees! Maar dit was die keiser s`n, en ek was dus verplig om dit vir hom aan te bied! Maar hoe sou dit ooit moontlik wees sonder U en vervolgens sonder my liewe Festus en broer Cornelius!? - O, julle het `n hele wêreldlas van my bors afgehaal! Nou is dit tyd vir beloning en vergelding soveel as wat ek daartoe in staat is! - O sê, sê, heilige groot Mensevriend, wat ek nou moet doen!" 

[8] Tydens hierdie skitterende toespraak van Cyrenius word hulle wat My voorheen wou stenig, wasbleek en begin te bewe asof `n hoë koors hulle getref het, want hulle dink toe dat Ek nou volledig wraak op hulle sou neem en hulle sou aankla by Cyrenius, vir wie hulle meer gevrees het as die dood; want hy laat nooit met hom spot nie! Dit was bekend dat die Romeinse regters uitermate streng in die uitvoering van hul gevelde regterlike uitsprake en oordele is. Die Judeërs, - maar veral hierdie Násareense oudstes, fariseërs en skrifgeleerdes, waarvan daar `n paar kennis gedra het van die Romeinse belastingroof, was daarom onbeskryflik bang vir hulle.

[9] Maar Ek sê heel vriendelik aan Cyrenius: "Dink jy dan dat Hy die man sou vergeet het vir wat hy aan die Kind gedoen het toe dié vir Herodes uit Bethlehem na Egipte moes vlug? O, die Man herinner hom dit alles baie goed! Alles het jy sonder eiebelang gedoen omdat jy My liefgehad het - sou Ek dan nou `n beloning van jou vra? Nee, in alle ewigheid nie! Maar omdat jy as plaasvervanger van die keiser oor Asië aangestel is, kan jy gebied, gebied dan dat hierdie weerspannige dienaars, wat nie van God nie maar van die satan is, oor alles wat Ek hier gedoen het, moet swyg soos die graf, omdat hulle andersins baie swaar gestraf sal word! Want elkeen wat teen sy naaste `n klip optel, moet so swaar as moontlik gestraf word!"

[10] Cyrenius sê: "Het hierdie ellendelinge dit selfs gewaag om klippe teen U op te hef?"

[11] Sarah sê: "Ja, ja, verhewe Cyrenius! Die ellendelinge wou die Heer stenig omdat Hy hulle die waarheid vertel het! Hulle noem hulself 'dienaars van God' maar is daarby die grootste verloënaars van God; want hulle hou hulleself slegs aan hul eie self- en heerssugtige voorskrifte en begaan die skandelikste gewelddade onder die voorwendsel dat dit God se wil is!

[12] Wie hom deur die bedrieglike skynheiligheid van hulle nie laat mislei nie, word met skandelike geweld op `n syspoor geplaas en het op God se liewe aarde geen vryheid meer nie! `n Mens hoef slegs net Moses en die profete te lees en dit te vergelyk met hul stellings, dan sal jy sonder moeite uitvind wat ek as meisie van nog nie sestien jaar nie reeds lankal uitgevind het! Waarlik, hy wat hom hou by Moses en die profete is hul grootste vyand! Hy sal net soos die Samaritane, wat nog suiwere leerlinge van Moses en die profete is, elke dag opnuut as `n vervloeking beskou word en so deur die tempeldienaars gehaat word dat sy naam in die mond van `n Judeër die grootste vloek beteken! 

[13] Nou vra ek as jong meisie: Is dit God se woord, is dit `n godsdiens? Jesus het hulle duidelik bewys dat dit slegs maar `n woord uit die hel kan wees en `n diens wat slegs die satan van hulle kan verlang; en hulle wil Hom nog steeds stenig omdat Hy hulle deeglik die waarheid vertel het ten opsigte van die volk, deurdat dit hul ryk inkomste wel sou kon inperk!

[14] Verhewe Heer! Tweemaal was ek al heeltemal in die hiernamaals, en ek weet wat my siel gesien het. Ek het Moses en al die glansryke profete gesien! Hulle leef in vrede, en verheug hulle oor hierdie tyd, wat hulle 'die groot dag van JaHWeH’ noem. Maar by die heiliges van Israel het ek egter nie één fariseër of skrifgeleerde gesien nie! Daarom vra ek waar hulle woon. 

[15] Toe kom daar `n stralende engel en vra my om hom te volg. Ek volg hom toe. Kort voor lank staan ons op `n baie donker plek; dit was byna so lig soos op `n bewolkte nag. Heel in die verte gloei dit, en die engel sê vir my: 'Kyk daar! Dit is die poel waar diegene woon waarna jy vra!' En ek kyk, en sien niks as net duiwels nie en sê aan die engel: 'Bode van JaHWeH! Ek sien slegs duiwels en verder niemand nie! Waar is hulle dan waarna ek gevra het?' Toe antwoord die engel: ‘Dit wat jy sien, dit is hulle!'

[16] Toe skrik ek ontsettend en dink aan my vader, wat self owerste van die fariseërs is; maar die engel merk waarom ek beef en sê: 'Wees onbesorg! Jou vader sal op die goeie weg kom, en jy sal hom eens nog die weg wys op aarde!'

[17] Dit het ek gesien en gehoor en daarom weet ek wat ek weet, nie van hoorsê nie, maar uit ervaring! Ek hoef dus niks van hierdie domkoppe en slegte knegte van die satan te leer nie; want ek het dit gesien en die waarheid aan my lyf ondervind en dus kan ek as `n, uit die hiernamaals teruggekeerde, ter wille van die ewige waarheid van dit wat Jesus, die ewige Heer, leer, getuig dat alles wat hierdie swarttogas sê en leer `n totale leuen is, waarin geen steek waarheid is nie! - Ek het gepraat!"

Cyrenius en die tempeldienaars

21 Cyrenius sê: "Het julle gehoor hoe een wat uit die dood opgestaan het julle van nog erger dinge beskuldig as van roof en moord? Wat moet ek nou na hierdie baie ernstige beskuldiging met julle doen? Aan die kruis hang sal te gering wees! Julle tot op die gebeente `n hele dag lank laat gésel en dan die koppe laat afslaan, sou ook heeltemal te sagkens wees! Maar ek weet al wat ek sal doen, en julle sal julle nie oor my hoef te bekla nie!" - Toe Cyrenius hulle so aanspreek, word hulle almal wasbleek en begin ontsettend te kla en te smeek.

[2] Maar Cyrenius vra My heimlik of hy werklik die boosdoeners nog moet straf, naas die vonnis om ewig te moet swyg oor alles wat gebeur het.

[3] Ek sê: "Vaardig slegs die vonnis uit met daarby `n ernstige dreigement dat dit by die eerste en beste oortreding uitgevoer sal word! Laat hulle dan gaan!"

[4] Cyrenius stap na vore, gebied stilte en sê dan: "Luister na my, julle booswigte! Dat ek julle nie almal opslag die woestyn laat injaag, en daar op die afgrondsrotse laat sit en die oë laat uitsteek nie, het julle slegs maar te danke aan Hom vir wie julle ter wille van die heilige waarheid, wat Hy teen julle gespreek het, wou stenig! Maar hy wat dit waag om maar met net één woord iets aan te dui van wat hier voorgeval het, hetsy mondelings, skriftelik, deur gebare, gelaatsuitdrukkings of handbewegings, sal onverbiddelik die strengste straf ondergaan!

[5] Ook sal ek dit nie ongestraf laat as ek merk dat julle die volk kwel met onwettige afpersing, en dat julle die goddelike waarheid vervolg vanweë julle skandelike, selfsugtige voorskrifte nie! Leer vir die volk God en Sy wette en volg Hom, dan sal julle net so in aansien wees soos hierdie goddelike man, Jesus, wat beslis geen nuwe, maar slegs die oeroue leer van God verkondig aan die volk wat deur julle in hul diepste nag gedompel is. Hy is die Een wat dit die maklikste en die beste kan doen, omdat Hy – vir wie julle nie verstaan nie, maar wat ek, wat julle `n heiden noem, heel goed verstaan - in die gees dieselfde Een is wat, volgens julle leer, ongeveer duisend jaar gelede aan Moses op die berg Sinaï vir julle die wette gegee het! Pas dus maar op om hierdie Heilige te vervolg; want so `n vervolging sou julle tweevoudig die lewe kos, liggaamlik hier en geestelik in die hiernamaals! - Het julle my verstaan?"

[6] Alle betrokkenes antwoord: "Ja, verhewe meester, ons sal alles doen wat u van ons verlang! Maar dit is tog welbekend aan u dat ons mense is en geen gode nie en dat ons baie swakhede het; as iemand dus moontlikerwys tog die een of ander oortreding sou begaan, sal u dan nie, siende dat u self `n mens is, ons ook maar slegs menslik ter verantwoording roep en bestraf nie?!"

[7] Cyrenius sê: "Griekse kooplui en marskramers (handelaars) doen gewoonlik aflate, maar Romeine nooit! Bedink dit goed en handel daarvolgens, dan sal julle geen bekommernis hê nie; want slegs deur harde en onverbiddelike wette word die mens sterk en voorvegters van die orde, eensgesind en vol ywer in die nakoming van die wet!

[8] As `n soldaat nie gehoorsaam sou wees aan die baie harde en onverbiddelike wette nie, dan sou hy `n lafaard wees. En sou `n mens bevel gee om die vyand te agtervolg, te bestry en te oorwin, dan sal dit met die vyand goed gaan - en vir die noodsaaklike beskerming van die vaderland sal dit egter sleg daar uitsien! Maar as die onverbiddelike wet die soldaat elke stap om lewe en dood voorskryf wat hy ten opsigte van die vyand moet doen, dan doen hy dit verseker! Want sou hy dit nie doen nie, dan sou die dood hom inwag; doen hy egter wat hom beveel is, dan is hy nie seker of die vyand hom sal dood nie, en die moontlikheid bestaan dat hy as oorwinnaar en gekroonde held uit die stryd te voorskyn kan kom!

[9] In Rome geld die streng reël: '`n Streng wet maak ook streng en ordeliewende mense.' Daarom is daar dan ook glad nie met ons te onderhandel nie, en elkeen moet, sonder aansiens des persoons, doen wat die wet voorskryf! Nou weet julle hoe ek oor die wet voel. Volg dit na, dan is jy vry onder die wet; doen jy dit egter nie, dan sal die wet jou sonder barmhartigheid oordeel, omdat dit `n wet is. 

[10] Die hele aarde en alles wat op en in haar is, bestaan slegs deur die ewige onbuigsaamheid van die wil van God. Sou God ook maar in die geringste met hom laat onderhandel, hoe sou dit dan `n oomblik later met die aarde en met ons almal daar uitsien? Dan vlieg alles uit sy nate!

[11] Net so sou dit met `n volkeregemeenskap as staat gaan; wanneer één wet minder streng toegepas sou word, sou die ander ook hul krag en sterkte verloor, en die groot staatsgebou sal maar al te gou in `n ruïne verander! Daarom wyk ek geen millimeter af van wat ek gesê het nie!"

[12] Na die besliste antwoord van die opperstadhouer trek die oudstes en die fariseërs ontsettend bittere gesigte, en één van hulle spreek asof in `n soort smartlike geestesvervoering: "O Rome, o Rome! Jy is ontsettend hard en moeilik! - JaHWeH! U het U kinders uit die Babiloniese gevangenskap bevry toe hulle boete gedoen en U om hulp gevra het; sal U ons nooit verlos uit hierdie duisendmaal swaarder gevangenskap nie?"-

[13] Ek sê: "As julle bly soos wat julle is en as julle nie radikaal gaan verbeter nie, sal julle nie net ewige onderdane van Rome bly nie, maar eerder opgevreet word soos `n kadawer deur die adelaars! God sal dit nog maar `n kort tydjie duld, daarna sal die harde lot oor julle gewerp word, en dan sal dit met julle gaan soos wat Ek voorheen voorspel het, en mense sal julle vervolg tot aan die einde van die wêreld. - Gaan nou egter en sondig nie meer nie!"

[14] Na hierdie woorde trek hulle almal in hul sykamers terug; maar ons bly in die skool, (sinagoge) waarheen `n groot aantal Násareners alreeds gekom het om die hoë Romeinse menere te sien. Uiteindelik moes ons op die tafels en op die banke gaan staan om nie verdruk te word en om gesien te word deur die kyklustige volk.

Die ergernis van die inwoners van Násaret

22 Maar toe bring Borus self `n jiglyer na binne waarvan die hande en voete al heeltemal verdroog en sodanig verdraai en verkrom was dat dit vir `n sterflike dokter, selfs met al die middele ter wêreld, onmoontlik sou wees om hom te genees.

[2] Nadat die jiglyer deur twee draers in `n korf (mandjie) deur die sterke samedromming heen na My gebring is, sê Borus hardop vir die volk: "Hierdie sieke kan slegs deur God genees word! Ek is tog wel een van die beste dokters van die hele Galiléa, en daar kom siekes van Jerusalem en Bethlehem na dokter Borus, en hy genees hulle; maar hierdie een kan hy nie help nie! U, heilige vriend Jesus, vra ek egter, omdat ek weet en glo dat by U geen ding onmoontlik is nie, om, as dit U wil is, aan hierdie mens weer sy regte ledemate te gee!"

[3] Ek sê: "Vriend, hier is baie ongelowiges en dan is so `n genesing baie moeilik! Maar Ek sal hom wel by jou onder vier oë genees." 

[4] Daarop mompel daar `n paar onder die volk: "O, die seun van die timmerman is slim! Hierdie sieke is erg, daarom wil hy liewer in die geheim probeer om hom te genees, sodat ons nie sal sien of hy beter sal word al dan nie."

[5] Ek hoor die praatjies en sê aan die spotters: "O gekke en dwase! Ken julle die meisie langs Jaïrus? Is dit nie sy dogter nie, en was sy nie tweemaal dood nie? Wie gee haar haar lewe terug? - Julle dwase! As die Seun van die Adam mag het om dooies weer tot lewe te bring, sal Hy dan nie ook die mag hê om aan hierdie sieke te sê: 'Staan op en loop' nie? Maar sodat julle kan sien dat Ek hierdie mag besit, gebied Ek jou, mens wat ly aan jig, om op te staan en met volkome gesonde ledemate te loop!"

[6] Op daardie oomblik stroom daar `n vuur deur die ledemate van hierdie sieke, en hy voel homself sterker word, staan op en loop, en sy ledemate is totaal hernu met vlees en spiere, en hy stap vrolik rond met `n hart vol dankbaarheid. Na enkele oomblikke van groot verbasing sê hy: "Dit kan slegs maar vir God moontlik wees! Sonder medisyne, sonder handoplegging, slegs deur die woord is so `n genesing in `n oogwink volbring, dit is iets ongehoords! Heer Jesus, ek erken en glo nou heeltemal dat U God se Seun of selfs God Self is, wat `n menslike vorm aangeneem het! Ek glo dat ek U nou moet aanbid!" 

[7] Ek sê: "Laat dit so, en wees stil! Wat jy egter in jou hart voel, wees maar suinig daarop; daar sal `n tyd kom waarin jy dit nodig sal hê, bid dan tot die Vader in die hemel, wat slegs aan Sy Seun so `n mag gegee het!" Na hierdie woorde sê die geneesde man niks meer nie. 

[8] Maar die volk was baie ontsteld en sê: "Hoe kom hy aan hierdie wysheid en hierdie dade en die mag daartoe? Is hy nie die seun van die timmerman nie? Heet sy moeder nie Maria nie? En sy broers: Jakob en Joses en Simon en Judas? (Matthéüs. 13:55) En sy susters is tog almal by ons? Om hemelsnaam, waar het hy dit dan alles vandaan gekry?" (Matthéüs. 13:56)
[9] En toe hulle so onder mekaar praat en vrae stel, vererg hulle hulleself baie en sê: "Dit is haas om van gek te word! Ons seuns het in Jerusalem gestudeer en in allerlei kunste en wetenskappe kennis vergaar; hulle het ook die nog bestaande profeteskool (sinagoge) deurloop en die Egiptiese wysheid oor die verklaring van tekens heeltemal bestudeer! En hierdie timmerman, Hy wat nog nooit `n skool (sinagoge) besoek het nie, wat ons altyd met byl en saag sien werk het, maak ons en ons kinders nou beskaamd op `n manier wat maak dat selfs die allerhoogste regeringspersone hulle verbaas en dat hulle die eintlike lummelagtige timmerman al byna vir God aansien! Dit is regtig ergerlik! Hy is in alles die beste, praat elke taal asof dit sy moedertaal is, hy is `n profeet van die eerste orde en doen tekens waarvoor geen God hom sou hoef te skaam nie; en ons seuns staan daar net soos ons, wat in ons tyd tog ook wel geleer het, asof hulle nog nie tot tien kan tel nie! Weet niemand van ons dan hoe hierdie timmerman dit alles sy eie gemaak het nie?"

[10] Ander sê: "Waar sou hy dan iets sy eie gemaak het? Hy was, behalwe die laaste paar maande, altyd tuis en bou by ons en ook elders huise tesame met sy vader en sy broers; ons het nooit by hom `n spoor van iets gewyd opgemerk nie! Daarby praat hy ook nog baie min, en as mense hom iets gevra het, het hy geen of heeltemal `n kortaf antwoord gegee, sodanig dat die mense hom kru ervaar het - en nou staan hy meteens as `n man waarop die hele wêreld hulle oë moet rig! Dit is so ergerlik dat dit meer is as wat `n normale mens kan verdra!

[11] Wat het dan met hierdie mens gebeur? Uit sy eertydse kindertyd weet ons wel dat hy as seuntjie wat nog byna nie kon praat nie, dinge gedoen het wat na towery gelyk het! Vader en moeder het geglo dat hierdie seun eendag iets groots sou word; maar al die veelbelowende gawes moes in die loop van die jare geheel en al verdwyn het dat daar by watter geleentheid ookal ook nie die minste spoor daarvan meer te ontdek was nie! Selfs as seun het hy nooit `n skool (sinagoge) besoek nie en sodoende was hy sonder enige wetenskaplike opleiding `n baie eenvoudige timmerman. Ek het dikwels vir die ou Josef gevra hoe dit met Jesus gaan, of hy tuis ook so kort van draad was. En die antwoord was: 'Nog minder spraaksaam as buitenshuis!' En sy broers sê dit ook! - Maar as dit so is, waar kom hy dan nou aan die kennis?"

Teregwysing van die inwoners van Násaret

23 Maar vir hulle wat My gesien het, kom Ek tog as `n profeet voor, en `n ou Násarener sê: "Eens op `n tyd het ek van `n deurtrekkende Babiloniër, wat gewoonlik as besondere tipe bedelaars ons streke en dorpe meermale besoek het en dan vir `n paar staters (pennings) allerlei toorkunste en waarsêery gedoen het, gehoor dat hy by my buurman `n voorspelling gemaak het, waar hy die volgende gesê het:

[2] 'Násaret, binne jou mure leef `n mens wat jy nie ken nie! Hy is stil en suinig met sy woorde; as Sy tyd egter gaan kom, sal die berge vir Hom en Sy woord buig; die winde en die see sal Hom gehoorsaam wees, en die dood sal vir Hom bewe en geen mag oor Hom hê nie! Dan sal die hele volk van hierdie stad hulle vreeslik verbaas; maar niemand sal Sy mag kan trotseer nie en die dood sal vir Hom vlug soos `n angstige bokkie vir `n jagtende leeu! As Hy egter van hierdie aarde af na die hemel toe sal gaan, sal Hy toelaat dat Sy vyande Hom drie dae in die doderyk hou; maar op die derde dag sal Hy uit eie mag die dood afweer en in alle krag en glansrykheid opstaan en met vlees en bloed na die hemel opvaar! Maar wee diegene wat Hom vervolg het; hul lot sal `n verskriklike vuurgerig wees, soos wat daar nog nooit op die aardbodem plaasgevind het nie! Wee alle hoogmoedige Judeërs! Tot aan die einde van die wêreld sal hulle geen eie land meer hê nie, maar hulle sal op die hele aardbodem verstrooid ronddwaal soos vervloektes, en hulle sal wild in die woestyn vertoef, en van stoppels, dorings en distels sal hulle ongenietbare brood maak om hul honger te stil, en by die eet daarvan sal hulle sterwe!' –

[3] Die bepaalde Babiloniër het dit ongeveer drie jaar gelede gesê; en dit is wel baie merkwaardig dat hierdie Jesus so `n man is; weens woorde en dade is Hy alles wat die genoemde Babiloniër voorspel het, byna woordeliks bevestig en binne ons mure! Maar wat is daaraan te doen? As die een uitgekom het, dan sal die ander, naamlik die oordeel, ook wel uitkom! Daarom is ek oortuig dat ons Hom Sy gang moet laat gaan, soos wat Hy wil en kan; want dit kan baie moeilik word as ons met Hom in konflik sou kom! Want wie die dooies kan opwek, moet ook nog baie meer kan doen! Vir iemand waarvoor die berge buig en die wind en see stil word, sal ons nooit wen nie! Daarom, kom ons laat Hom gaan, ook omdat, soos wat julle self sien, verskeie honderde Sy leer al met liggaam en siel aanhang en Hom aansien vir die beloofde Messias!" 

[4] Hierdie toespraak van die ou Násarener maak dat baie hulle nog meer vererg, maar niemand durf nog `n woord sê nie. 

[5] Maar Ek sê dat daar met hierdie volk niks aan te vang is nie, omdat hulle geen geloof en geen vertroue het nie en daarom sê Ek baie kortliks, maar so hard dat almal dit goed kan hoor: "Waarom vererg julle julle nou eintlik? Ken julle nie die ou gesegde nie: '`n Profeet word nêrens so min geëer as in sy vaderland en in sy huis nie!’ (Matthéüs. 13:57) Maar as dit dan nou so is, soos wat al die ou ervarings reeds vir ons geleer het, waarom vererg julle julle dan? Julle dink julle is slim, maar ek sê vir julle dat julle blind, doof en baie dom is! As EK HY is, wie EK IS, en My woorde en My dade daarvan getuig, waarom glo julle dan nie? Moet `n profeet dan altyd van ver kom om geloof te vind? Moet sy geboorteplek dan onbekend en sy taal vreemd wees?

[6] As Ek uit Persië of selfs uit Indië sou gekom het en die tekens sou doen wat Ek nou doen, wat niemand ooit voor My gedoen het nie, dan sou julle voor My op julle aangesigte gelê en skreeu het: 'God het by ons gekom, en ons is vol sonde en gebreke! Wie sal ons verberg en ons teen sy toorn beskerm?' Maar omdat Ek julle bekende seun van Josef is, vra julle: 'Waar kry hy dit vandaan?' O julle blinde dwase! Is hierdie grond hier nie net so goed soos God se aarde in Persië en Indië nie? Skyn hier nie dieselfde son, en word hier nie, net soos in Persië en Indië, deur God se steeds heersende krag en mag allerlei vrugte tot wasdom gebring en rypgemaak nie? Is die maan en die sterre en die son en die aarde hier minder goddelik as in die genoemde lande?

[7] As daar egter geen twyfel bestaan dat alles hier net so goddelik en van God is as in ander verre lande nie, waarom kan die mens dit dan nie sien nie? As Ek nou in julle teenwoordigheid dade doen wat vir geen Pers of Indiër ooit moontlik was nie, waarom kan Ek dan nie minstens so goed wees as `n dom Pers of Indiër om julle agting en julle geloof te kan verwerf nie? Waarlik, as Ek vandag na die Grieke en Romeine sou gegaan het, dan sou hulle tempels en altare vir My opgerig het!

[8] Daarenteen vra julle, omdat Ek in julle midde grootgeword het en omdat julle My al van kinds af ken, heel vererg en verwonderd: 'Waar haal hierdie timmerman dit nou skielik alles vandaan, terwyl ons hom altyd as `n egte lummel geken het?' O wag maar, die lummel is geen lummel meer nie, en het baie goeie dade vir julle gedoen - vroeër as lummel en nou nog meer as Heer en Verlosser; maar voortaan sal Hy dit nie meer doen nie!"

[9] Oor hierdie woorde vererg die Násareners hulle nog meer en hulle verlaat die skool. 

Die aanneem van die ewige lewe

24 Toe sê Cyrenius: "Majesteit en Heer, dit lyk my dat hier sekerlik meer sprake is van domheid as van kwaadwilligheid! Want op `n paar na staan die Násareners as domkoppe bekend, en `n domkop is altyd die moeilikste om verstandig te maak! Weinig skoling, geen ervaring, meestal arm, weinig handel en bedryf! Hulle lewe meestal van dit wat akkerbou en van dit wat veeteelt hulle bied en kom na ons wete nooit - behalwe miskien eenmaal per jaar - in Jerusalem nie, waar hul geestelike ontwikkeling nie net stagneer nie, maar altyd afneem. Waar moet hulle dan `n beter verstand vandaan gaan haal om U goddelike leer en U goddelike dade te beoordeel? Bowendien is dom mense gewoonlik ook afgunstig, en soos wat ek opgemerk het, die ergste is dat veral hulle seuns, wat alle moontlike skole deurloop het, so ontsettend ver agter by U staan in alle Wysheid, Kennis en Geesteskrag! Ek glo dat hulle nie direk kwaadwillig is nie, maar wel baie dom is, hoewel dit soms ook kan ontaard in kwaadwilligheid, maar dit is natuurlik nie so skadelik nie, omdat `n dom mens ook op `n dom manier probeer om iemand te skaad. Laat hulle dus maar gaan!

[2] Sou iemand hom aan U wil vergryp, dan sal dit vir my en vir U nog minder besorg maak! Ten eerste het U oorvloedige, onbetwisbare goddelike krag om `n hele, goed uitgeruste oorlogsleër ruimskoots op die vlug te jaag - en hierdie pure domkoppe dus soveel te meer; en ten tweede staan ons as hoogste Romeinse gesagsdraers oor heel Asië aan U kant en dit kan U dus nooit aan beskerming ontbreek nie! Sou U hier vervolg word, dan weet U tog waar Sidon en Tirus lê! Kom daarheen, dan is U veilig teen enige soort vervolging!

[3] Dat hierdie Násareense burgers egter so goed as geen beskawing het nie, het ook wel duidelik geblyk toe hulle byna almal uit suiwer dierlike nuuskierigheid, meer om aan te gaap as vir menslike kontak, na die skool (sinagoge) toe geloop het waar hulle my en van die ander hooggeplaaste menere en gebieders ook maar met die minste gebaar begroet het! Soos esels, osse en dom skape kom hulle na binne gedrom en dit kom voor asof dit net hulle is wat die heersers van die aarde was! Ek kan hierdie mense dit egter nie as `n sonde toereken nie, want hulle is ru, dom en ongeskoold, en ek glo dat U, o Heer en Majesteit, hulle nog duisendkeer beter ken, dat U hulle dit ook nie as `n sonde sal aanreken nie!"

[4] Ek sê: "Dit kan jy wel as vasstaande aanneem, Ek sal dit sekerlik nie doen nie! Maar dit is alles daarin geleë dat hulle in hul hart besef wie Ek is; want slegs daarvan hang hul ewige lewe af! Erken hulle My nie, dan kan hulle ook nie Hom erken wat My in die wêreld ingestuur het nie - en besef hulle glad nie dat Ek en HY wat My gestuur het, Één is nie! Solank hulle harte dit nie besef nie, het hulle My nie in hulle nie en daarmee ook nie die ewige lewe nie en is hulle geestelik dood! Want juis Ek Self is tog die ewige Lewe Self, en deur My leer, die weg daarheen.

[5] Wie daarom My en My leer nie aanneem nie, die neem ook die ewige lewe nie aan nie, en daarom bly slegs die ewige dood vir hom oor. 

[6] Tog mag Ek niemand dwing om te glo nie, omdat elke dwang `n geestelike oordeel sou wees, dit net as die ongeloof die dood tot gevolg sou hê - en daarom is dit hier selfs vir God moeilik om so te werk te gaan dat die mens geen skade ly aan sy siel nie! As die mens deur die een of ander nog so onopvallende mag gedwing word, val hy in die oordeel; word hy egter glad nie gedwing nie, dan bly hy ongelowig en twyfel aan alles en bewys daardeur juis dat sy gees heeltemal dood is. Wie of wat moet dan sy gees tot lewe bring?

[7] My lewendgemaakte woord neem hy nie aan nie - en sodoende ook nie vir My nie, die enigste bron van alle lewe in die hele oneindigheid; sê eers self waarom hy dan nog verder moet lewe en waarom Ek hom daar moet gaan haal.” 

[8] Cyrenius sê: "Ja, ja, dit is vir my nou wel duidelik en dit moet ook wel so wees, omdat ek al dertig jaar weet wie U is; maar ons sal dit maar met rus laat, ek sal hierdie mense nog wel gelowig maak! Nou gaan ons egter verder en eers sien waar ons `n middagete sal kry! Dit is al taamlik ver in die middag." - Daarop verlaat ons die skool en die stad en gaan na My huis, waar `n goeie maaltyd al op ons wag. Opgeruimd eet en drink ons en ons was hierdie hele verdere dag in `n opgewekte stemming.

Die oordeel oor die burgers van Násaret

25 Daar word baie gepraat oor die gebeurtenisse in Ostrasine in Egipte*, waar Ek My kinderjare deurgebring het, en Moeder het ook baie daaroor te vertel en ervaar baie genoeë aan die verhale van die onderkoning van Asië, soos wat mens Cyrenius ook wel noem.
[*Lees “Die Jeug van Jesus”]
[2] Jakobus, die seun van Josef, wat `n kundige skrywer is, haal `n taamlik dik rol uit `n kas en gee dit aan Cyrenius met die woorde: "Verhewe meester, hierop het ek vanaf Sy geboorte alles opgeskryf tot by Sy vyftiende jaar, maar besondere dinge het Hy eintlik slegs tot by Sy twaalfde jaar gedoen. Na die twaalfde jaar verdwyn Sy goddelike gawe in totaliteit, dat daarvan ook nie die minste meer te bemerk was nie. Oor die drie jaar van Sy dertiende tot Sy vyftiende jaar staan daar dan ook niks in nie; want behalwe enkele taamlik wyse woorde vind daar niks besonders meer plaas nie, en daarom het ek dan ook na Sy vyftiende dit nie meer nodig gevind om die heel gewone, menslike belewenisse, wat ek van Hom gesien het, op te skryf nie. Hiermee kan hierdie beskrywing van Sy jeug as `n afgeslote geheel beskou word. 

[3] Maar behalwe hierdie aantekeninge van my bestaan daar nog baie foutiewe verhale, wat waarskynlik die werk van ou vissersvroue was wat niks te doen gehad het nie; daarom vra ek aan almal om slegs my aantekeninge as die enigste ware en voltooide een te beskou. As ek U, verhewe meester, daarmee `n genoeë kan aandoen, versoek ek dat U die geringe werk as `n klein erkentlikheid van my in barmhartigheid aanvaar vir die talle weldade wat U ons bewys het!"

[4] Met baie genoeë neem Cyrenius die rol, kyk `n oomblik daarin en lees dit hardop vir die ander en dit verskaf aan almal baie genot. Veral die bekoorlike Sarah en haar moeder beleef daaruit besonder baie plesier.

[5] Sarah word telkens tot trane toe bewoë en sê uiteindelik heelwat opgewonde: "Wat is daar nou nog meer vir ons nodig om Hom te aanvaar, wat ek al sedert my eerste genesing verstaan het?! God! Sulke dade, sulke tekens - en nog geen geloof, geen begrip, geen erkenning van dit wat waaragtig goddelik is nie?! Heer, ek as arme, swakke sondares voor U, vra U: Doen hier geen tekens meer nie! Want die volk van Násaret is, met enkele uitsondering na, nie werd om op gespuug te word nie, laat staan nog dat U heilige woorde en dade hulle waardig sou wees! Ek sê openlik dat ek die volk, as ek die mag daartoe sou gehad het, so lank sou laat vas, hongerly en gésel totdat hulle tot inkeer sou kom en sou erken het hoe baie hulle gesondig het deur nie hierdie heilige tyd van beproewing en groot barmhartigheid as sodanig te herken nie!"

[6] Ek sê vir Sarah: "Liefste Sarah, vererg jou nie oor die dommes en die blindes nie! Ek ken hulle en hul ongeloof, en soos wat jy wens sal Ek vanweë hulle ongeloof weinig of heeltemal geen tekens meer doen nie. (Matthéüs. 13:58). En jy, skrywer Matthéüs, noteer dat Ek vanweë die ongeloof hier in My eie geboorteplek nog min tekens gaan doen. Selfs in die laaste tye sal die hele wêreld daardeur weet watter harde en ongelowige kalante hierdie burgers van Násaret in My tyd was! Maar ons sal ons tog `n paar dae hier ophou en ons deur die inwoners as gebrandmerkte leeglopers goed laat versorg! Want omdat hulle hulle vererg, moet hulle hulleself sodanig vererg dat hulle gouer ryp kan word vir die satan en sy vervloekte ryk!"

[7] Cyrenius sê: "Dit spyt my in die besonder dat ek deur my talle regeringsake nie langer as hoogstens `n dag hier kan bly nie; maar as ek, o Heer, op die een of ander manier iets vir U kan doen met hierdie baie ongelowige volk, sê dit maar en ek sal dit dadelik doen! As U dit wil, laat ek dadelik die hele stad gésel!" 

[8] Ek sê: "Laat ons nie meer daaroor praat nie! Hulle is reeds voldoende gegésel en gestraf omdat hulle nie in My geglo het nie; want hul ongeloof sal eendag hul onverbiddelike regters wees, waarvan hulle van die duisendmaal nie eenmaal sal kan weerstaan nie! Waarlik, Ek sê vir julle, eerder en makliker sal alle hoere, egbrekers en diewe die Ryk van God binnegaan as hierdie ongelowige bokke en lomperds! O, Ek sê dit vir jou, omdat Ek dit maar al te goed weet: Hierdie bokke en lomperds is nie so ongelowig soos wat hulle daaruit sien nie; hulle wil maar net nie glo nie, sodat hulle vry kan wees om nog verder te kan sondig! Want as hulle My leer vanweë die tekens sou aanneem, dan kry hulle ook `n gewete, wat hulle sou verhinder in hul slegte doen en late. Daarom glo hulle maar liewer niks nie en redeneer hulle elkeen die voor die hand liggende waarheid uit die hart uit, sodat hulle tog maar onbelemmerd kan doen wat hulle slegte begeertes hulle influister. Vriend, daar sou nog baie meer te sê wees, maar hieroor kan mens liewer swyg! Daarom laat ons hulle soos wat hulle is, want wat eenmaal van die duiwel is, is op die gewone manier heel moeilik om goddelik te maak!"

Die mens en die wet

26 Cyrenius sê: "Dit is goed dat ek dit weet; die res kom nog! Omdat hulle U leer nie wil aanneem nie, sal ek vir `n ander een sorg. Ek sal hulle die reeds geneemde keiserlike besluite, wat my al `n halfjaar gelede uit Rome ter beoordeling toegestaan is, deur Festus en sy knegte, laat bekendmaak! Miskien sal die evangelie uit Rome hulle meer respek inboesem as U s’n uit die hemele! Die besluit bevat honderd punte, dat as `n mens hom nie daarby hou nie, hy gestraf word met die kruis en die gésel. Veelwywery word afgeskaf, ontug en hoerery baie streng met die gésel bestraf, vermenging met die kruis, diefstal en bedrog met die kruis, smokkelary met die gésel en met honderd pond silwer, en verder is daar nog `n aantal dergelike wette wat, as hulle oortree word, bestraf word met die gésel en honderd pond silwer! So sal reise sonder reisvergunning ten strengste verbode wees; die reisvergunning sal egter teen betaling van honderd pond verkrygbaar wees! - Ja, dit sal ek doen en ek sal hierdie nuwe wette veral in die stede van Galiléa baie streng handhaaf en eers sien of daar by die volk geen gewete meer is om ontdek te word en om op te wek nie!" 

[2] Ek sê: "Dit val onder jou regeringsverantwoordelikheid, en Ek kan jou daarop nòg met `n ja, nòg met `n nee beantwoord. Doen wat jy wil; maar belas My en diegene wat Myne is nie daarmee met ons noodsaaklike reise nie!" 

[3] Cyrenius sê: "Natuurlik nie; want kunstenaars, artse, wyses en profete val daarbuite! Hul getuigskrifte, hul dade en woorde is vir hulle `n geldige reisvergunning, en op strawwe van die dood mag niemand hulle daarby verhinder nie. Maar U gee ek dadelik `n offisiële verklaring saam en niemand sal U aanhou as U hom dié verklaring laat sien nie!"

[4] Ek sê: "Ek verheug My oor jou gedurige goeie wil, maar bespaar jou desondanks hierdie moeite! Want solank Ek rond wil trek sal geen mag ter wêreld My kan belet nie! Wanneer Ek egter eenmaal My lewe vir die hele mensdom sal gee, sal ook geen mag ter wêreld My beskerming kan gee nie; en wanneer hy dit My sou aanbied, dan sal Ek dit tog nie aanneem nie! Want, vriend: Hy, aan Wie hemel en aarde gehoorsaam is, sal tog sekerlik wel magtiger wees as alle mense op hierdie aarde wat My nouliks tot voetbank kan dien!? Doen jy daarom maar wat jy wil, maar dit sal weinig oplewer! Want al maak jy nog net so `n volmaakte wet, dan sal jy tog maar al te gou gewaar word hoe handig die mense die wet sal omseil, en jy sal niks daarteen kan doen nie.

[5] God se gebooie, wat deur Moses aan die volk gegee is, is beslis net so alomvattend en volmaak, maar mense het, soos wat hierdie tye dit wys, God se gebooie so handig in hul eie slegte wette omvorm, dat die hedendaagse mense nou heeltemal geen gewetensaak meer daarvan maak om die gebooie van God te oortree nie, net soos wat hulle hulle maar hou aan hul wêreldse wette!

[6] As die mense dit egter al aan die groen hout doen, wat sal hulle dan met `n dorre stronk uit Rome doen!? - Doen daarom dus maar wat jy wil, en Ek sal dit goed vind; maar Ek sê ook vir jou: 

[7] Hoe meer wette, hoe meer misdadigers waar na verloop van tyd julle kruise en gésels nie eers meer toereikend sal wees nie!" 

[8] Cyrenius sê: "Alles wat U my nou gesê het, is onteenseglik waar, maar ek vra U tog nog ter wille van myself: Wat kan mens dan doen teen die weerspannigheid van hierdie mense, want hierdie Násareners wil aan geen God en geen hoëre openbaring meer glo nie en hulle hoon die gebooie van God openlik met hul handelinge?! Moet mens hulle dan ook nog sonder streng wêreldse wette laat, sodat hulle sonder enige vrees hul losbandige luste na willekeur kan laat seëvier? Daarby steur hulle hulle al lankal nie meer aan enige goddelike wet nie, en onder mekaar en met hul bure, gedra hulle hulle erger as die verskeurende diere uit die woestyn en die bosse! Ek vind dat streng wêreldse wette hulle op hulle plek hou, sodat sulke totaal verwilderde mense weer tot orde geroep kan word en hulle sodoende tot die kennis van God teruggebring kan word!"

[9] Ek sê: "Sekerlik, want in hierdie geval is daar geen ander weg moontlik en denkbaar as die van die opdwing van die wêreldse wette nie! Maar daarby is dit baie belangrik watter wette `n mens aan hierdie mense moet gee! 

[10] Daarvoor het mens `n baie grondige kennis van die menslike natuur ook nodig; en die wetgewer mag nooit die ware rede van die ontaarding van die mens uit die oog verloor nie - anders lyk hy soos `n dokter wat met een en dieselfde medisyne by alle mense voorkomende siektes wil genees, maar nie daaraan dink dat heeltemal verskillende soorte siektes deur die menslike liggaam opgedoen kan word nie, ook dat die verskillende aard daarvan `n ander oorsprong het. So `n dokter sal so nou en dan wel hier of daar `n sieke teëkom waarvoor sy medisyne deugdelik blyk en hom daardeur genees, maar honderd ander siekes wat aan `n ander siekte ly, sal nie beter word van die medisyne nie, maar baie sieker en sal selfs daaraan sterwe!

[11] As dit nou al by `n siek liggaam, wat elke dokter tog kan sien en kan betas, moeilik is om te bepaal wat goeie medisyne is, hoeveel moeiliker is dit dan nie om vir `n siek mensesiel goeie medisyne te vind en te omskryf nie!

[12] Die wet is `n beter medisyne as die korrekte leer, waarvoor die wet gehou moet word, daarmee saamhang; maar dink nou eers self oor die volgende na:

[13] Hier het jy `n opvlieënde siel, daar `n bange, dan weer `n arglistige, `n afgunstige, `n gierige en tot bedrieëry geneigde siel; ook sal jy `n soekende siel aantref, en daarteenoor `n trae en slaperige een; in één huis sit vier gehoorsame nederige siele, in `n ander vyf weerspanniges - en so gaan dit maar aan met ontelbare eienaardighede, swakhede en hartstogte.

[14] Jy gee nou vir al hierdie ontelbare karakters dieselfde wet; wat sal dit hulle baat? Die bange sal twyfel, die toornige sal hom tot wraak en rewolusie wend, die loue sal lou bly, en die ondersoeker sal alle moed verloor en sy nuttige werk staak; die gierige sal nog gieriger word, en die hoogmoedige sal saamspan met die toornige, en die sluwe sal sy dienste aan beide aanbied! 

[15] As jy hierdie en baie duisende ander treurige gevolge bedink wat moet voortkom uit `n dom, growwe wet, dan sal jy naas die noodsaaklikheid van `n wet ook die ander noodsaaklikheid insien, naamlik dat `n wet besonder skerp en grondig ondersoek moet word of dit wél heilsaam is vir alle moontlike karakters!

[16] As `n uitgevaardigde wet nie vooraf daarop ondersoek is nie, dan moet dit nie aan die mense opgelê word nie, omdat dit in die algemeen beslis meer skade as nut teweeg sal bring.

[17] Kyk, God, die wyse Skepper, het in Sy eindelose groot Wysheid in `n sekere sin slegs tien voorskrifte gevind wat bruikbaar is vir alle karaktersoorte van die siel, en elke mens kan hulle ook baie goed onderhou, as hy maar wil. As God Self nou maar tien voorskrifte gevind het wat met die natuur en die hoedanigheid van elke mensesiel so korrespondeer dat `n mens alle nut daarvan kan verwag, hoe is dit dan moontlik dat `n heidense keiser in Rome dadelik honderd voorskrifte kan vind waarvan die navolg daarvan aan die mensesiele hul heil moet bring?"

God se Wet maak mense uit mense​masjiene 

27 Ek sê vir jou: "Gedurende die tyd dat die Judese volk regeer is deur rigters, wat slegs die wette van God gehandhaaf het, het dit hulle ook aan die lewe gehou en hulle laat handel en wandel, op `n paar merkwaardige gewoontes na, volledig binne God se orde. Maar toe daar later `n geleentheid kom om die glans van die konings van die heidene te sien, hoe dié in groot, pragtige paleise gewoon het, en hoe die volke vir hulle tot in die stof gebuig het, beveel die blinde sotte uit die Judese volk wel, en eis hulle, omdat hulle hulleself as die magtigste volk op die aarde beskou het, van God ook `n koning. Maar God wou nie dadelik aan die dom eis van die volk voldoen nie en waarsku daarteen en toon aan hulle al die kwade gevolge wat hulle onder `n koning te wagte sou wees! God se profete predik egter vir dowemansore; dit help niks, die volk wou tot elke prys `n koning hê! 

[2] En God gee aan die volk vir Saul as eerste koning en laat hom salf deur die ou troue kneg Samuel. Vanaf die oomblik dat die volk `n koning gekry het, word daar dadelik swaar, drukkende wette aan hulle opgelê en sak hulle steeds meer af - tot op die teenswoordige toestand van uiterste verdorwenheid. 

[3] Wat is nou belangrik hieruit? - Wel, dit kan gesien word dat die ondeugdelike wette wat van die mens self afkomstig is, waar hulle geen kennis gehad het van hul eie aard en nog minder van die aard van hul medemense nie, en met hul onbeholpe en slegs op die spesifieke eiebelang gerigte wette, het hulle die innerlike sielelewe geheel en al ten gronde geoordeel!

[4] Oordeel nou self, en dink goed daaroor na: Gestel dat daar êrens `n meganiese kunswerk sou bestaan, waar dit gedurende `n lang tyd goed gewerk het en beantwoord het aan die wil van die meester, maar uiteindelik tog gaan staan, omdat dit of dat, of een of ander onderdeel gebreek het. En gestel dat daar dan `n opgeblase en verwaande mens sou kom wat aan die eienaar van die masjien sou sê: 'Gee die kunswerk maar aan my, ek sal dit herstel!', en die eienaar sou dit doen met die veronderstelling dat die grootprater kundig is in sulke dinge - wat sal daar dan, as die leek met sy baie ondeskundige hande aan die kunswerk peuter, binne `n kort tydjie met die masjien gebeur? Sou hierdie geheel en al van alle kennis van meganika gespeende leek slegs daarop uit wees om die blinde eienaar van die masjien van `n paar goudstukke te ontrafel, nie die masjien meer skaad as van nut wees nie? Of sal hy uiteindelik nie die hele masjien so verwoes dat selfs die werklike meester, die bouer van die masjien, hierdie masjien nouliks weer sal kan herstel nie? 

[5] As daar by `n eenvoudige, growwe masjien, met sigbare onderdele, wat maklik getel, oorsien, saamgestel kan word, en met die hande aangeraak kan word, dit nou sondermeer kan gebeur wanneer `n dom leek dit wil herstel, hoeveel te meer sal die mens dan bederf word as `n onkundige en dom, selfsugtige wetgewer hom deur growwe en ondoelmatige wette wil probeer verbeter! Die mens is tog in al sy dele `n baie wyse en kunstig gevormde lewensmasjien, waarvan slegs God al die kennis het van die onderlinge samewerking van al die dele; terwyl die wetgewer nie eers die geringste kennis besit om eers vir `n duisendste deel te besef wat alles nodig is om slegs `n haar op die hoof van `n mens te laat groei nie!

[6] Beste vriend Cyrenius, los daarom jou voorgestelde honderd voorskrifte maar liewer tuis; want daarmee sou jy niemand werklik verbeter nie! Gebruik in stede daarvan God se voorskrifte en bekragtig hulle; deur dit in ag te neem sal jy van die mense​masjiene werklike mense maak.

[7] En wanneer die mense so geword het, kan jy hulle die behoeftes van die staat voorlê, en dan sal hulle as ware mense vrywillig meer doen as wat geknelde slawe deur harde growwe wette ooit sou kon doen.

[8] Ek sê vir jou: Slegs dit wat `n mens uit vrye wil volgens sy vrye - en daardeur goeie insig wil doen, is werklik gedoen en bring op die een of ander wyse voordeel; maar elke gedwonge werk en elke gedwonge handeling is geen stater(sikkel) werd nie. Want alles wat gedwonge is, gaan altyd met toorn en wraak teen die gebieder gepaard, en dit het vanaf die ewigheid af aan geen enkele werk enige seën gegee nie. 

[9] As jy, beste Cyrenius, grondig oor hierdie woorde van My sal nadink, sal dit vir jou volkome duidelik word dat Ek slegs die volle waarheid gepraat het!"

[10] Cyrenius sê: "Edele, goddelike Vriend, ek hoef egter nie diep daaroor na te dink nie; want U woorde is so helder en waaragtig soos die son op `n wolkelose middag, en ek sal doen wat U my aangeraai het. Die Mosaïese wet sal ek opnuut bekragtig en die volk sal weet dat ek hulle sal aanspoor om daarvolgens te handel! Edele Vriend, as U dit goedvind, sou ek met U geheime geestelike hulp die welbekende Mosaïese wet ook by die Grieke wil laat verkondig, sodat hulle dit streng in ag sal neem! Polities gesien is daar alle rede daarvoor, want dit is bekend dat daar steeds wrywing tussen die Judeërs en die Grieke is, wat veral ontstaan op grond van die verskillende gelowe in God en die eweneens verskillende kennis oor Hom. Die Judeërs hou hoog en laag aan hul opvattinge vas; die Grieke daarenteen kan baie beter redeneer as die Judeërs en gee aan die trae Judeërs met hul gladde praatjies sodanige las dat hulle op duisend vrae nie één antwoord kan gee nie. Daardeur volg daar dikwels bloedige botsings tussen beide partye, wat tog sekerlik geen wenslike gevolg is van die bestaande verskille betreffende die geloof en die wet van God nie?

[11] Maar as ek ook aan die Grieke die Judese wet gee om streng nagevolg te word, en soos gesê, dat dit ook om politieke redes deur die staat bekragtig sal word, dan sal die wrywing, wat vir my altyd uiters onaangenaam is, beslis wyk. Heer en Majesteit, het ek gelyk as ek dit doen? En as ek dit doen, sê my dan eers in U ondeurgrondelike wysheid hoe ek die saak moet aanpak om die beoogde doel te bereik!"

Die sonde toon die mens dat hy mens is

28 Ek sê: "Vriend, jou wil is goed, maar die vlees is swak! Jou goeie voornemens sal wel binne `n eeu uitgevoer word, en daarvoor sal jy nog baie goeie en voorbereidende werk tot stand bring - maar wees in die geestelike lewensake nêrens so versigtig mee as met die Romeinse 'moet' nie; want dit skaad die mens altyd meer as wat dit hom kan baat! Want elke 'moet' is `n oordeel en duld geen vryheid nie, terwyl die vryheid by die suiwer goddelike lewensake tog die enigste goeie bemeste veld is waarop die saad van die lewe kan ontkiem, opgroei en uiteindelik tot `n geseënde en rype lewensvrug uitgroei!

[2] As jy `n jong voël, wat pas uit die eier gekruip het, voer om hom sterk te maak vir sy vlug, maar jy hom naas die goeie voer kortwiek om te vlieg, sê dan eers of die beste voer iets vir die voël kan doen? Die voël sal wel aan die lewe bly, maar solank jy hom kortwiek, kom daar van sy vrye vlieg niks tereg nie!

[3] Soos wat die voël nie kan vlieg sonder vlerkvere nie, so kan die gees van die mens ook nooit vry optree as sy vlerke van die vrye kennis gekortwiek word deur die dwang van `n ‘moet’ nie. `n Gees wat nie vry kan optree nie, is alreeds dood, omdat hy dit nie het wat die basis vorm vir sy lewe en wat sy lewe is nie.

[4] Jy kan die mens `n duisend voorskrifte gee hoe om te maak met sy aardse lewensfeer en hulle dwingend voorskryf; daarmee sal jy die gees van die mens baie minder skaad as wanneer jy hom één enkele gebod van God dwingend hier op aarde voorskryf. 

[5] Die geestelike moet vry wees en moet self in vryheid die strafmaatreël bepaal, sowel die daarby behorende oordeel; en dan in en uit homself die kroon op sy lewe stel.

[6] Die vrye insig in die goeie en ware is die lewenslig van die gees; daarmee bepaal hy vir homself aan watter voorskrifte hy wil voldoen. Hy het dan vrye wette voor hom, en dit pas by die ewige vryheid van die lewe. Die geestelike wil, wat deur die insig ontstaan, is die vrye geestelike wet, en dit is ewig noodsaaklik om volgens die vrye wil te handel en dit is die ewige strafmaatreël, deur te maak dat geen gees anders kan handel, as hy ten minste vry wil handel nie. 

[7] Kyk, dit is nou die ewige, selfregulerende orde van God, waar geen wetgewer egter bo Hom staan nie.

[8] God se vrye wil bepaal, volgens die ewig volmaakte Kennis en Wysheid van Insig in Homself die wet, en bekragtig dit deur die eie nog altyd vrye noodsaaklikheid daarvan. Dit is die fondament van alle geskape, aardse dinge en hul voortbestaan vir sover dit noodsaaklik is vir die innerlike ontwikkeling, stabilisering en uiteindelike selfstandigmaking van die gees.

[9] Die menslike gees moet egter net so deur en deur volmaak word soos die Gees van God deur en deur volmaak is, want anders is die gees geen gees nie, maar `n doodsoordeel.

[10] Om dit te kan word, moet hulle die geleentheid gebied word om hulle in die tydelike net so te kan ontwikkel soos wat die goddelike Gees deur die eeue heen Hom in God Self en deur God Self ontwikkel het! 

[11] Kyk, Ek sou eeuelank genoeg mag gehad het om alle mense met onweerstaanbare innerlike geweld te dwing om presies `n bepaalde gegewe wet te volg, dat hulle daar geen haarbreedte vanaf sou kon afwyk nie; maar dan sou die mens ophou om mens te wees, en sou dan aan `n dier gelyk wees soos ander diere uit die groot diereryk. Hy sou sy werk dan natuurlik heel presies uitgevoer het, maar aan die werk self sou jy net so min verskille ontdek as aan die selbouende werk van die bye en van die tallose ander groot en kleiner diere.

[12] Sou jy dan egter met jou vrye kennis sulke diermense tot iets hoër wil oplei, dan sou jy met hulle net so min kon aanvang as wanneer jy die bye in `n skool sou wou leer hoe hulle nou eindelik hul selle op `n beter en doelmatiger manier sou moet gaan bou.

[13] Daarom moet jy die gawe van die mense om te kan sondig, nie so laag en ook nie as te misdadig aanslaan nie; want sonder die gawe om teen die gegewe wette te kon handel, sou die mens `n dier wees en geen mens nie!

[14] En Ek sê vir jou: Die sonde bepaal dat die mens `n mens is; sonder die sonde sou hy `n dier wees!"

Die seën van die vrye wil

29 "Daarom is dit weliswaar goed en tereg om sondaars te bestraf as hulle te veel afwyk van die orde wat die God Self ingestel het ten behoewe van `n vasstaande voleinding, wat in so kort moontlike tyd sal kan plaasvind; maar niemand moet met ysere dwang afgehou word van die moontlikheid tot sonde nie. Want voorwaar, Ek sê vir jou: Één sondaar, wat uit homself boete doen, is vir My beter as nege-en-negentig wat volgens die wet regverdig is en die boetedoening nooit nodig gehad het nie; die een is `n volledige mens, die ander is maar die helfte! 

[2] Daarmee wil Ek natuurlik nie sê dat Ek `n sondaar liewer het as `n regverdige nie, as die sondaar byvoorbeeld altyd `n sondaar bly - want om in die sonde te volhard beteken: ook `n dier word, wat slegs nog vanweë `n verkeerde instinkmatige motivering `n morsige bestaan lei -; maar hier is daar sprake van `n sondaar wat uit homself erken dat hy ten onregte teen die voorskrifte gehandel het, en hom op die basis van die gekonstateerde orde van God `n nuwe doel gestel het en `n mens geword het wat alle lewenslesse geleer het.

[3] So `n gees sal eenmaal in My ryk tot onnoemlike groter dinge in staat wees as een wat altyd uit slaafse vrees nooit `n haarbreedte van die wet afgewyk het en hom deur so `n deur vrees ingegewe, gedwonge inagneming van die wet, laat afsak het tot die toestand van `n willose masjien en sy lewe liggaamlik en geestelik daarvolgens ingestel het.

[4] Neem `n klip en gooi hom omhoog! Al gou sal hy volgens die wette, wat beide vir hom en die hele aarde geld, so vinnig as moontlik na die aarde terugval. Moet jy die klip dan prys omdat hy hom so presies volgens die wet gedra het? Jy kan op aarde weliswaar al die moontlike doen met `n klip, maar sodra jy die klip in die vrye ruimte bring buite alle invloede, sal hy uit homself nooit sy doodse rus verlaat nie!

[5] Daarom moet jy ook geen mense deur dwingende wette tot klippe maak nie, maar jy moet hulle slegs vorm as hulle vry is - dan het jy volgens die hele goddelike ordening gehandel.

[6] Kyk, as die maghebbers op aarde, enkeles uitgesonder, nie so traag was nie, dan sou hulle met `n klein bietjie opmerksaamheid ontdek het dat die mens, sodra hy enige graad van ontwikkeling bereik het, nooit meer tevrede is met dierlike eenvormigheid nie. Hy bou nie meer vir hom `n hut as woning uit rys, strooi en gebreide leem nie, maar hy neem klippe en maak uit leem bakstene, bou daarmee `n sterk huis met ringmure en bou sterk torings daarby waarop hy vanaf die borswering in die verre omtrek kan sien of `n vyand sy huis nader! 

[7] En op dié manier bou duisend beskaafde mense sonder twyfel duisend huise wat almal verskillend is - in vorm sowel as in inhoud. As jy daarenteen die neste van die voëls en die lêplekke van die diere bekyk, sal jy daar nêrens verskille ontdek nie! Kyk na die neste van die swaeltjies, van die muis, kyk na die web van die spinnekop, die sel van die by en duisend ander van diere afkomstige produkte en maaksels en jy sal nooit `n verbetering en ook nooit `n verslegting daaraan ontdek nie. Kyk egter na die maaksels van die mens: wat in `n byna oneindige variasie te vind is! En tog is dit steeds dieselfde mens wat dit dikwels met baie moeite tot stand gebring het!

[8] Daaruit blyk dit tog heel duidelik dat God, wat deur Hom aan die mens `n gelyke gees gegee het, die mense helaas nie geskape het om diere te word nie, maar om volledig vry aan God gelyk te word."

Samehang tussen straf en opvoeding

30 Sou `n mens (die mens), sonder onderskeid van geslag, velkleur en aardse belangrikheid, deur God geskape wees vir hierdie allerhoogste roeping - wat jy nou wel volkome duidelik sal sien - kan sy geestelike nooit gedwing word tot iets anders waarvoor God hom bestem het nie. Elke voorskrif moet sonder dwang wees en slegs vir die aanwysbare kwaadwillige teenstanders van die vrye voorskrif moet daar `n deugdelike, altyd op die vrywillige verbetering van die mens gerigte straf gegee word. Hierdie straf moet egter altyd so wees dat dit nie as `n willekeurige nie, maar as `n noodsaaklike gevolg van die nie-opgevolgde ordevoorskrif ondervind word. Dan sal die menslike gees daardeur begin om selfstandig te dink, en die gegewe voorskrif gou-gou tot sy eie maak en daarvolgens handel. Die willekeurige vasgestelde straf vir `n vergryp sal die menslike gemoed altyd verhard en verbitter en van die mens `n duiwel maak, wat weens wraaklus nie uitgedoof sal word totdat hy hom, hetsy nog in hierdie, maar heel seker in die ander wêreld op die ergste manier sal wreek nie - wat hom toegestaan moet word, omdat hy andersins in die hel van sy eie hart tot in die ewigheid nie sou kon verbeter nie!

[2] Die wetgewer en uitvoerder van die straf moet nooit vergeet dat die gees van die mens, hetsy goed of kwaad, nie gedood kan word nie, maar bly lewe! Solank hy nog sigbaar op die aarde rondwandel kan jy jou nog teen hom verweer en hom verjaag as hy jou agtervolg. Maar as hy eenmaal uit die liggaam is, kan hy jou op duisend maniere benader om jou op enige oomblik kwaad aan te doen, sonder dat jy hom kan sien of waarneem - vertel dan eers met watter wapens jy hom dan te lyf sal gaan?

[3] Neem maar van My aan dat die groot onheil wat jou totaal sou vermorsel het as Ek jou nie gehelp het nie, slegs maar te wyte is aan die geeste wat deur jou dikwels te streng handhawing van die Romeinse staatswette, onversoenlike vyande van jou geword het! Neem daarom hierdie uitgebreide les van My goed ter harte, dan sal jy daardeur self `n bekwame werker in God se wingerd word, want dit ontbreek jou nóg aan mag, nóg aan middele of aan `n standvastige goeie wil. Wat jy ontbreek het, het jy nou van My gekry. Pas dit getrou toe, dan sal seënryke vrugte jou werk sekerlik bekroon!" 

[4] Cyrenius sê, diep ontroerd deur die praktiese wysheid van die les wat Ek hom gegee het: "O heilige, eerste en grootste Vriend, Heer en God van my hart! Nou is dit eers vir my heeltemal duidelik, en ek herinner my tans duisend en nogmaals duisende ervaringe uit my lewe. Ek besef nou pas dat ek self, ondanks my eerlike en goeie wil, baie meer en erger teen die orde van God gesondig het as almal, wat ek helaas volgens die skerpte van die wet, laat teregstel het. Wie sal nou my groot sonde by U, Heer, ooit kan goedmaak?" 

[5] Ek sê: "Vriend, moenie daaroor bedruk wees nie! By God is niks onmoontlik nie, en Ek het vir jou alles lankal goedgemaak - anders sou jy nie by My gewees het nie!"

Jaïrus se toespraak oor die invloed van wonders

31 Jaïrus voeg daaraan toe: "Ja, ja, magtige Cyrenius, u het volkome gelyk as u van uself sê dat u nou heeltemal weet waar u staan; want ook ek en seker elkeen van ons weet dit nou, en kan op grond van hierdie onweerlegbare waarheid die ewige noodsaak insien van die aard van alles, en hoe die aard van die mens moet wees. Maar wat kan `n mens daaromtrent doen? Die mensdom is te diep versonke; `n sagte, vrye leer verstaan hy nie, en platweg gestel sou die mens niks daaraan wil bestee nie. Dit sou vergeefse moeite wees, wat hoogstens distels en dorings as waardelose vrugte sou oplewer! Met sagte middele werk dit dus nie, ten minste nie by die Judeërs nie, wat maar al te bekend is aan my!

[2] Maar om wonders te gebruik om die volk te leer, is dubbel so sleg. Ten eerste omdat die mens wat die waarheid aanneem ter wille van die wonder, `n veroordeelde, onvrye mens is, wat nie deur die wonder bekragtigde woorde vanweë die besefde waarheid glo nie, maar vanweë die magtige wonder. Hy volg die woorde ook nie na uit innerlike oortuiging en die daaruit voortkomende eiewil nie, maar uit pure onderdanige vrees vir die een of ander plotselinge straf. Sodra iemand egter die wonder behendig uit sy kop uit wegpraat, sal hy ook die eerste een wees wat die woord en die geloof met vreugde vaarwel sal roep! Ten tweede is `n leer wat deur `n wonder bekragtig word, sleg, omdat die wonder, wanneer dit aan die volgende geslag vertel word, as sodanig nie blywend kan wees nie. En `n wonder wat vertel word en nie beleef word nie, kan ook nie meer waarde hê as `n oorgelewerde kindersprokie nie.

[3] As `n mens egter `n wonder blywend kon maak, of as `n mens al die verkondigers van die waarhede wat hier gehoor is, die mag kon gee om altyd wonders te doen, dan sou daar in die eerste plek die blywende wonder deur die menseverstand maar al te gou in die ry van die natuurlike daaglikse verskynsels gesit word en sy groot oortuigingskrag verloor. Terwyl in die tweede plek `n wonder wat deur al die verkondigers van die waarheid steeds verrig sou kon word, daardeur óók alledaags sou word. Soos wat dit ook gaan met die alledaagse toordery van die straatgoëlaars, wat ek weliswaar nie kan na-aap nie, en waarby ek nie kan verstaan hoe en met watter middele hulle dit laat gebeur nie, maar omdat `n mens iets dergeliks te dikwels sien, verloor dit die waarde van die eintlike wonderbaarlike, en sak af tot die alledaagse en heel gewone.

[4] Is alles wat ons daagliks omring, nie `n buitengewone wonder nie? Wat ons hoor, sien, voel, ruik, proe - is `n buitengewone wonder! Maar omdat alles blywend is en in `n steeds gelyke voort​gaande orde plaasvind, verloor dit die karakter van die wonder​baarlike en is dit ook geen rede meer vir `n mensesiel om te glo nie; slegs `n paar natuurkundiges is wetenskaplik daarmee besig. Dié lê met hulle oor op die aarde en doen alle moeite om die gras te hoor groei; maar hoewel hulle ondanks al hul moeite weinig of niks daarvan leer nie, en nie kan vasstel hoe die gras groei nie, trek hulle uiteindelik tog sulke wyse gesigte asof hulle dit verstaan het. Andere leer, omdat hulle die gras nie kan laat groei nie, ou, al baie verslete toertjies, bedrieg daarmee die blindes, en laat die wat sien, lag oor die argelose wyse waarop die blindes hulleself laat uitvang.

[5] Daarom is dit so dat wonders eintlik weinig of meestal heeltemal geen waarde het vir die verbetering van die mens nie, terwyl dit wat ek nou oor wonders gesê het, maar al te waar is; dit wek wel dikwels by die toeskouers nuuskierigheid op, maar die duistere bande om die hart, verdwyn ondanks alle verontrusting van die siel tog nie. Die aangapers van die wonders bly soos wat hulle voorheen was, en vra hoogstens dikwels so dom as moontlik aan mekaar: 'Hoe sou die wonderdoener dit tog gedoen het!?' Die nog dommer deel sien egter by die wonderdoener slegs maar duiwels en hulle spokery. 

[6] As die doen van wonders egter so weinig gewenste resultate oplewer, en volgens U heldere uiteensetting, o Majesteit en Heer, wette wat van buite afgedwing word, nog geringer en slegter resultate gee, terwyl daar vir die opneem van die vrye leer nouliks vyf uit `n duisend mense geskik is, dan meen ek om geen ongelyk te hê as ek nogmaals die belangrike vraag stel: ‘Wat moet `n mens as leraar dan doen?’ Die wonder rig iemand ten gronde, die strenge wet eweneens - en vir die vrye aanname van die leer van die goddelike Wysheid is `n mens slegs selde heeltemal ontvanklik daarvoor! Hoe kan `n mens homself met sukses uit hierdie dilemma bevry? Hoe kan `n mens met `n skip sodanig tussen die welbekende Scylla en Charibdis laveer dat mens nóg deur die één, nóg deur die ander verslind word?"

Hoofkenmerke van God se wese

32 Ek sê: "Vriend, jou oordeel is heel goed, maar één ding het jy tog vergeet, en dit is dat by God baie dinge moontlik is wat die mense as onmoontlik beskou. Kyk en tel My leerlinge! Daar is weinig onder hulle wat `n skoolopleiding het; maar Ek het hulle eers deur die woord opgewek, en by My opgeneem en eers daarna die genoemde mag van die goddelike woord laat ondervind. As `n wonder volg op die gegewe, suiwere woord is dit geen oordeel meer nie, maar slegs `n bekragtiging van die woord.

[2] Ek gee die bewyse egter nie deur die wonders wat Ek doen nie, maar deur die Lig van die Woord self en sê: ‘Wie heeltemal volgens My Woord sal lewe, hy sal die lewende oortuiging in homself laat groei dat My woorde geen leë woorde van mense is nie, maar woorde van God!’ 

[3] Voorwaar, wie hierdie uitgesproke bewys nie in sy hart ten dele sal laat val nie, die sal weinig of niks van alle ander bewyse hê nie! Want My woorde is Lig, Waarheid en Lewe. 

[4] Daarom, wie My woord hoor, dit aanvaar en daarvolgens lewe, hy het Myself in hom opgeneem. Wie My egter opneem, die neem ook Hom op wat My in die wêreld gestuur het, maar wat tog ook Één met My is. Want wat Ek wil, dit wil Hy ook! En Hy is niks anders as Ek en Ek niks ander as Hy, tot en met die vel, wat ons beide omhul. As by iemand, netsoos by My, liefde en wysheid in één hart woon, dan is hy soos Ek en die Een wat My na hierdie wêreld toe gestuur het tot genesing en saligmaking van almal, en hy sal in die Seun van die Mens glo! - Verstaan julle dit?"

[5] Baie sê: "Ja, Heer!"; maar enigeen kan sê: "Heer, dit is eerstens `n baie moeilike leer, en ons verstaan nouliks die betekenis daarvan. Hoe kan U en U Woord één en dieselfde wees?" 

[6] Ek sê: "As julle nie in staat is om dinge te verstaan wat so helder soos glas is nie, hoe sal julle dan nog belangriker dinge kan verstaan? As jy die aardse nie verstaan nie, hoe sal jy dan die hemelse in jou kan opneem? - Wat en wie is die Vader dan? Kyk en luister: Die Ewige Liefde in God is die Vader! - Wat en wie is die Seun dan? Die Lig wat uit die Vuur van die Liefde voortkom, is die Wysheid in God! Soos die Liefde en Wysheid egter één is, so is Vader en Seun ook één! 

[7] Wie van julle het nie die liefde en dit wat daarby behoort, verstaan nie? Bestaan dit daarom egter uit twee wesens? Of moet hy snags in één kamer op alle plekke lig aansteek om iets te sien, as daar al `n lamp brand met `n heldere vlam, wat ook `n vuur is? Gee één helder vlam in dieselfde kamer dan nie genoeg lig vir die hele kamer nie? Kom die lig nie van die vlam, wat ook die vuur is nie? En omdat die lig van die vlam afkom, is dit daarom iets anders as die liggewende vlam self? - O, julle blindes! Sulke heeltemal natuurlike dinge kan julle nie eers as één geheel sien nie - hoe wil julle lateraan die hemelse verstaan? 

[8] Daarom sê Ek aan die van julle wat hulself ook maar enigsins oor My woorde vererg, hy moet na sy huis gaan, en doen en glo wat vir hom goed en juis lyk! Want eendag sal elkeen volgens sy geloof lewe, en die dade wat hy volgens sy geloof uit liefde gedoen het, sal sy regter wees! 

[9] Want Ek sal niemand oordeel nie, maar die regter van elke mens sal sy eie liefde wees - volgens die woord wat Ek nou tot julle gespreek het!" 

[10] Na hierdie verklaring kom hulle wat My toespraak nie verstaan het nie na My toe en vra My of hulle mag bly; want die dag begin al by hulle te breek, en hulle sou baie moeite doen om My woord beter te verstaan as wat tot nou toe die geval was! 

[11] En Ek sê: "Ek het julle tog nooit weggejaag nie, maar Ek het slegs almal wat hulleself vir my sou vererg, die raad gegee om ter wille van hulle verlossing maar liewer te gaan, eerder as om hulleself te bly vererg! Omdat Ek julle dus nie weggejaag het nie, waarom sou julle dan nie mag bly nie? Bly, as julle harte hulleself nie vererg nie!" - Na hierdie raad gaan hulle weer terug en is heeltemal gerusgestel.

Genesing van die siek familielede van `n ou Judeër

33 Dan kom daar egter onverwags `n ou Judeër uit die omgewing van Násaret die kamer binne en vra angstig na My. Die leerlinge wys My aan, en hy loop na My toe, val op sy knieë en sê huilend: 

[2] “Goeie Heer, Seun van my ou vriend Josef! Ek het gehoor van u wonderbaarlike metode om siekes te genees, en het my daarom in my groot nood na U gewend, omdat ek gehoor het dat U Uself nou weer in Násaret bevind.

[3] Weet u, ek is al negentig en baie hulpbehoewend; maar ek het kinders en kleinkinders wat my altyd met alle liefde en aandag versorg het. Hulle is egter oorval deur `n onbekende kwaadaardige siekte, sodat hulle nou almal in die bed lê, en ek, swakke ou grysaard, is die enigste in die huis wat nie siek is nie. Ek het geen raad meer nie. Geen buurman durf by my aan huis kom nie, uit angs dat hyself die kwaadaardige siekte sal opdoen, en dus staan ek hulpeloos, en weet geen raad meer nie. Ek kan myself nie meer help nie! Ek het tot JaHWeH God gebid om my te help - selfs deur die dood, as dit Sy wil sou wees!

[4] Terwyl ek egter so bid, verskyn daar `n mens in die venster van my kamer en sê: ‘Waarom twyfel jy, terwyl die Hulp so naby is?! Gaan na die huis van Josef! Die Verlosser Jesus is daar; slegs Hy kan en sal jou help!’ - Toe skraap ek al my kragte bymekaar, laat my siekes, wat ek tog nie kan help nie, onder God se toesig agter, en begeef my op die kort weg hierheen na u toe. Omdat ek so geseënd was om U, goeie, beste Verlosser, aan te tref, vra ek U nou met alle krag wat in my is, of U sou wil kom om my sewentien siekes te help wat baie onder die onbekende siekte ly. " 

[5] Ek sê: "Ek het My weliswaar voorgeneem om in hierdie omgewing, vanweë die gebrek aan geloof, geen teken meer te doen nie, maar as jy glo dat Ek jou kan help, gaan dan getroos na jou huis, en dit het geskied soos wat jy geglo het!"

[6] Na hierdie woorde bedank die diep ontroerde grysaard My en gaan na sy huis. En toe hy, self versterk, die huis nader, kom al sewentien hom tegemoet, so gesond asof hulle nooit siek was nie. Hulle begroet hom soos gewoonlik heel vriendelik en bevestig aan hom dat hulle `n halfuur gelede blakend gesond geword het. Hulle het probeer om self op te staan en terwyl hulle opstaan, het hulle baie kragtiger gevoel as wat hulle ooit vroeër tydens hulle siekte gevoel het. Hulle het hom al orals gesoek en was besorg oor hom.

[7] Toe die grysaard dit hoor, bevestig hy dat die kwaadaardige siekte sy familie op dieselfde tyd verlaat het toe Ek in My huis aan hom gesê het: “Dit geskied volgens wat jy glo!” 

[8] Pas terug in sy huis, toe sy familielede hom vra om hulle te vertel waarheen hy was, sê hy: "Ek het gehoor dat die wêreldberoemde Verlosser Jesus, Homself weer in Násaret bevind. Ek maak my toe gereed en gaan daarheen - en kyk, Hy verhoor my en sê slegs: “Dit geskied volgens wat jy glo!” En julle het deur daardie woord van hom oombliklik gesond geword ! Sê nou self of so iets ooit in die hele Israel gebeur het!"

[9] Die wat gesond gemaak is sê: "Luister vader, in dié geval moet Hy méér wees as maar net `n wondergeneser! Vader, dit is miskien selfs weer `n groot profeet, groter as JeshaJaH, JermiJaH, Esegiël en Daniël, miskien wel so groot soos Moses, Aäron en EliJaH! Hy kon slegs met die Hulp van JaHWeH sulke wonders gedoen het, omdat alle geeste, sowel onder die aarde as bo die aarde, in die water en in die lug, aan Hom onderdanig moes wees! As hulle so onderdanig moet wees aan `n groot profeet, is Hy natuurlik in staat om alles wat hy maar wil in `n oomblik te kan doen! 

[10] Maar waar kom die timmermanseun aan so `n onmeetbare barmhartigheid van God? Ons ken Hom tog almal heel goed; dit is nouliks drie jaar gelede dat hy en sy broers timmerwerk by ons gedoen het! Toe was daar niks hiervan by hom te vinde nie! Sou hy die gawe maar kort gelede gekry het? Hy was wel altyd `n heel vrome mens en sy gedrag was altyd baie beleefd. Hy was `n rustige werker en het slegs die nodigste gepraat; `n mens het hom egter nooit gesien lag nie, maar Hy het ook nooit getreur nie; dus kon JaHWeH sy deugde wel opgemerk het en hom nou hierdie barmhartigheid gegee het! Want JaHWeH let nooit op die wêreldse aansien van `n mens nie, maar slegs op die suiwere, onbesproke hart!" 

[11] Die grysaard sê: "Ja, ja, daarin kan julle wel gelyk hê, so sal dit wel wees; maar as dit verseker is, moet ons môre met alle vreugde daarheen gaan, en aan Hom ons lof en ons dank aanbied! Want vir `n sigbare, deur God geroepe en deur Sy gees gesalfde profeet, moet elke mens die knieë buig! Want nie die profeet nie, maar God Self is Hy wat deur Sy hart en mond spreek en doen!"

[12] Almal sê: "Amen, dit moet ons eerste en hoogste plig wees!" Toe gaan hierdie mense die huis in en die kinders maak `n aandete klaar, want hulle was almal honger. 

Die hebsug van die fariseërs

34 Die fariseërs van Násaret het egter verneem dat die bewoners van die huis so ernstig siek was dat genesing nie meer moontlik was nie. Daarom het hulle daarheen gegaan om vooraf afsprake te maak oor die erfenis tiendes en oor die begrafnis; want as `n sieke sonder hul bystand gesterf het, het hy geen reg meer op die nalatenskap gehad nie - die fariseërs word dan die erfgename. Toe die fariseërs dus laat in die nag vir hierdie doel by die huis aankom, terwyl die bewoners hulle na die aandete al na die bed begin te begewe, trek die hebsugtige helpers van siele na die ander wêreld baie lang gesigte, toe hulle minstens die helfte van die dood gewaande mense in die beste gesondheid aantref. 

[2] Die eerste fariseër, wat heel behoedsaam met ingehoue asem binnetree, sê: "Ja, wat is dit dan nou? Lewe julle dan nog? Ons het gedink dat minstens die helfte van julle al oorlede sou wees, en het daarom gekom om julle siele te wy en julle liggame te begrawe volgens die gebruik van ons vaders! Wie het julle dan gesond gemaak? Sekerlik nie Borus nie! Ons weet dat hy nie na julle toe sal gaan nie, al word hy geroep; want hy het sekerlik netsoos ons `n groot angs vir julle kwaadaardige siekte. Wie was dan julle dokter?"

[3] Die skoonseun van die grysaard, `n kragtige man in werke, praat en sê: "Waarom vra u dit? U het ons nie gehelp nie, en sodoende is ons mekaar wedersyds niks verskuldig nie! U het nie vir ons verlossing na ons toe gekom nie, maar vir die erfenis-tiende; en ek sê vir u: wat dit aanbetref, kan u vir ewig van ons af wegbly! Want kan, wil of waag u dit om weer aan `n bedreigde huis hulp te gee, laat iemand eers sê of hy u nodig het! Dié huis sal verseker nooit op u sit en wag nie! Waarlik, u is in al u doen en late slegter as die slegste kruipende gedierte, wat slegs maar daar is om te vreet, niks goeds te doen, maar wel allerlei goeie vrugte van die aarde sleg te maak en te bederf! Gaan dus daarom gou onder ons oë uit, anders vergryp ons onsself aan u!" 

[4] Een van die oudste fariseërs sê: "Nou ja, ons sal gaan; maar jy kan ons tog wel die plesier gee om ons te vertel wie julle gehelp het! Daagliks het ons sewe uur lank vir julle gebid, en ons sou daarom wou weet of julle dalk tog wonderbaarlik deur ons gebed genees is! Want op natuurlike wyse kon julle in elk geval nie meer gehelp word nie! Vertel daarom vir ons, so iets kos julle tog niks nie!" 

[5] Die skoonseun sê: "Gaan weg, leuenaars! U kon wel vir die erfporsie-tiende daagliks sewe uur om ons dood gesmeek het, maar sekerlik nie vir ons lewens nie; want u het nou nie hierheen gekom om ons geluk as volkome hersteldes te soek nie, maar om by ons, die vermeende afgestorwenes, die erfporsie-tiende te laat beskrywe, en om dit na ons dood hebsugtig in besit te neem! O, booswigte, ek ken u maar al te goed en ook u gebede! Verdwyn daarom, anders sal ek genoodsaak wees om van my huisregte gebruik te maak! U is van ewigheid af nie werd om die naam uit te spreek van dié Een wat ons gehelp het nie.”

[6] Die oudste fariseër sê nou: ”Laat dit so wees, dat ons so is soos wat jy dink; maar ons kan tog nie anders word nie! Want hier het `n wonder plaasgevind en dit kan heel maklik ons denke en handelswyse verander! Sê vir ons daarom!" 

[7] Die skoonseun sê opgewonde: "Op hierdie wêreld verander niks meer nie, ook nie God nie! As u te verander sou wees, dan sou u al lankal verander het; want u het Moses en al die profete wat teen u getuig! Maar u elohim is mammon en bestaan uit goud en silwer! Dié elohim dien u in u hart, en slegs vir die skyn omhul u hom met die kleed van Moses en Aäron, sodat u soos verskeurende wolwe in skaapvel makliker met u dodelike tande die kudde van die lammers kan inval om hulle te verskeur en te verslind! 

[8] Maar JaHWeH ken u en sal u ook sekerlik so spoedig moontlik u lang verdiende loon gee! God het tans vir Jesus, die seun van Josef die timmerman, geroep as een soos Moses, en hierdie Jesus, wat ons almal oombliklik deur Sy magtige woord genees het, sal u ook seker sê hoeveel u verdienstelikheid by God werd is; want Hy is vervul met God se Gees, u daarenteen is met die gees van Beëlsebul vervul! Laat daar daarom nou vir die laaste maal aan u gesê word om te verdwyn en nooit weer hierdie huis te betree nie - anders sal u sleg vergaan!" 

[9] Na hierdie woorde verlaat die fariseërs die huis, en dink snaakse dinge oor Jesus, wat hulle alweer in die vaarwater laat kom het, en oorweeg hoe hulle van Hom af kan wegkom, omdat daar gevrees word dat Hy binnekort alle Judeërs, net soos hierdie huis, teen hulle sou opstook.

[10] Toe hulle hierdie slegte gedagtes egter te veel gekoester het, klink daar agter hulle `n geluid soos van donder, met `n geweldige harde knal daarby, wat maak dat hulle almal ontsettend skrik, en vervolgens geruisloos op loop sit na die stad.

Roban se wyse raad

35 Tuis gekom, gryp hulle dadelik na die Psalms van Dawid, en die eerste die beste Psalm is die 37ste Psalm, en die oudste fariseër begin hierdie vir hulle te lees en sê:

[2] "Maak u nie kwaad oor die bose, wees nie jaloers op die boosdoeners nie; want hulle word weldra soos die gras afgemaai en hulle sal soos die groen onkruid verwelk. Hoop op JaHWeH en doen die goeie; bly in die land en leef eerlik! Verheug u in JaHWeH; Hy sal u gee wat u hart begeer: Laat u weg in JaHWeH se ontferming, en hoop op Hom! Hy sal alles goedmaak, en sal u geregtigheid aan die dag bring soos `n lig, en u reg soos die middagson.

[3] Wees stil voor JaHWeH en wag op Hom; maak u nie boos oor hom wat sy baldadigheid ongestoord uitleef nie! Laat die toorn en die woede vaar; word nie so boos dat u dan ook kwaad gaan doen nie! Want die bose word uitgeroei; maar die wat op JaHWeH wag, sal die land besit.

[4] Nog `n kort tydjie, dan bestaan die goddelose nie meer nie; en as u sy plek sal opsoek, sal dit nie meer daar wees nie. Maar die ootmoediges sal die land besit en hulle verlustig in groot vrede. Die goddelose bedreig die regverdige, en kners op sy tande oor hom. Maar die Heer lag oor die goddelose, want Hy sien dat sy dag kom. Die goddelose trek die swaard, en span hulle boog om die ootmoediges en armes neer te slaan, en die vromes te dood; maar hul swaard sal in hul eie hart dring en hul boog sal verbreek word.

[5] Die geringe bietjie wat `n regverdige het, is beter as die groot rykdom van baie goddeloses. Want die arm van die goddelose sal breek, maar JaHWeH sal die regverdiges behou. JaHWeH ken die dae van die regverdiges en vromes, en hulle besit sal ewig bly; in kwaai tye gaan hulle nie verlore nie, en in swaar tye sal hulle voldoende hê. Want die goddelose sal omkom, en die vyande van JaHWeH sal ook soos `n pragtige groen weide, tog soos rook vergaan. Die goddelose leen en betaal dit nie terug nie; die regverdige is egter barmhartig en vrygewig.”

[6] Na dié vers gaan `n fariseër staan en sê aan die oudste wat lees: "Wat se onsin lees jy daar?! Merk jy nie dat al die slegte dinge wat hier genoem word, na ons toe wys en al die goeie op niemand anders as die seun van die timmerman nie? Dit is `n verwensde getuienis teen ons en jy lees dit net so maklik en opgewek voor asof dit `n lofprysende brief van die hoëpriester uit Jerusalem is wat aan ons gerig is!"

[7] Die oudste sê: "Vriend, dit kan heeltemal geen kwaad doen as ons daardeur, ten behoewe van onsself, beter belig word as wat ons nou is nie! Dit is beter dat ons onsself vooraf beter leer ken, as dat ons binnekort voor die hele wêreld as volksbedrieërs ontmasker word, verag en deur elkeen verlaat en naak gelaat sal word! Want uiteindelik hang dit tog slegs van God af hoe lank ons nog deur kan gaan met ons huidige handelswyse, en daarom lees ek hierdie baie merkwaardige Psalm verder!"

[8] Verskeie sê: "Jy het gelyk, doen dit!"

[9] En dus lees die oudste fariseër verder:

[10] "Want Sy geseëndes be-erwe die land; maar Sy vervloektes sal uitgeroei word!"

[11] Hier vra die fariseër gou: "Wie is die geseëndes en wie die vervloektes?"

[12] Die oudste fariseër sê: "Dat ons nie die geseëndes is nie, is nou voor die hand liggend deur die steeds toenemende vervolging wat ons van die Romeine ondervind! Want as ons die geseëndes was, dan sou God nie so `n ongekende plaag in ons geseënde land ingebring het nie! Alles anders kan jy maklik vir jouself ontrafel. - Maar ek lees nou verder:

[13] ‘JaHWeH bevorder die weg van so `n man, en Hy het plesier in sy weg. Val hy, dan word hy nie weggewerp nie; want JaHWeH hou hom aan die hand. Ek was jonk gewees en het oud geword, maar ek het nog nooit gesien dat `n regverdige eensaam was, of dat sy kroos om brood moes vra nie. Want die regverdige is altyd barmhartig en leen graag aan die armes; daarom sal sy kroos geseënd wees.

[14] Gee die kwade op en doen die goeie! Bly altyd regverdig, want JaHWeH het die geregtigheid lief, en verlaat nooit die wat aan Hom gewy is nie. Hy word ewig behoed, maar die saad van die goddelose sal verdelg word. Slegs die regverdiges erf die land en bly daar vir ewig.

[15] Die mond van die regverdige spreek wysheid, en sy tong leer die reg; die wet van sy God is in sy hart, en sy voete gly nie uit nie. Maar die goddelose loer steeds op die regverdige en soek om hom te dood. Maar JaHWeH staan nie toe dat hy in die hande val van die goddelose nie, en verdoem hom nie as hy deur die goddelose veroordeel word nie.

[16] Wag op JaHWeH en bly op Sy weg, dan sal Hy u verhef om die land te erf, en u sal dan sien dat die goddelose verdelg word! 

[17] Ek het `n goddelose gesien wat baie trots was en uitbrei en groei soos `n lourierboom. Maar toe ‘n mens daarlangs loop, was hy al weg; en toe ek na hom vra, was hy nêrens te vinde nie! 

[18] Bly daarom vroom en regverdig, want aan die einde sal dit goed gaan met diesulkes! Maar die oortreders van God se wette sal gesamentlik verdelg word, en die goddelose sal uiteindelik uitgeroei word! JaHWeH help die regverdiges in elke nood en is hul enigste krag en sterkte. JaHWeH sal hulle bystaan en sal hulle red. Hy sal hulle Self van die goddelose red en hulle help, want hulle vertrou op Hom.’”

[19] Toe die oudste met die Psalm klaar is, val die ander fariseër hom woedend aan en skreeu: "Ou esel, merk jy dan nie dat ons deur hierdie Psalm uitgewys word as die goddeloses nie en diegene wat aan Jesus se kant staan, as die regverdiges nie? Sien jy nie dat ons uitgeroei word en hulle in die land bly nie? Is ons nie diegene wat trag om hulle as regverdiges te dood, terwyl God hulle bewaar nie? Dit is `n mooi Psalm vir ons!"

[20] Die oudste fariseër sê: "Ek het hom nie geskryf nie! Hy staan in die boek; en as ons bly soos wat ons is, dan sal ons ons inderdaad aan hom moet laat welgeval! Verstaan jy dit en die mag van God?!" 

[21] `n Ander sê: "Ek verstaan hierdie saak beter as julle almal! Vriend Roban is gedwing om hierdie Psalm te lees want dit het die timmerman se Seun met Sy onbegryplike towermag gedoen! Want as Hy in staat was om die hele familie, waar ons vroeër tevergeefs ons goue en silwer verlossing gesoek het, met één woord te genees, dan is Hy net so goed in staat om ons te dwing om slegs die Psalms te lees wat heel duidelik net so teen ons gerig is, as wat dit eenmaal teen die vyande van Dawid gerig was.

[22] Bowendien moet die ou Josef werklik in die regte saadlyn `n afstammeling van Dawid wees, en nou noem die mense Jesus, omdat ook Josef se tweede vrou Maria, van dieselfde stam is, `n 'Seun van Dawid'. Daarom kan dit bes moontlik wees dat die ou Josef, wat altyd `n sluwe jakkals was, hoogs waarskynlik heel in die geheim sy Seun alle moontlike kunste laat leer het, sodat Hy met sy toordery die bygelowige Romeine en Grieke sou kon beetkry en Hom as `n seun van Jupiter of Apollo voor te stel, waarop die Romeine hom verseker as hul keiser sou uitroep! En as die menere wat in Rome woon, net so blind is soos hierdie wat oor Asië bevel voer, wat Jesus so te sê al in sy sak het, dan sal dit hom ook seker geluk om binnekort die Romeine die wet voor te skryf - en dan help die hemel ons!"

[23] `n Ander sê: "Vir so `n onderneming sal `n geheime brief aan die keiser miskien wel `n stokkie daarvoor kan steek." 

[24] Die eerste sê: "Jy sal Hom moeilik kan dwarsboom. Met Sy towenaarsblik sien Hy alles, hoe verborge jy dit ookal dink! Wie anders as Hy het ons op die terugweg met die donderende knal laat skrik, omdat Hy vas en seker gehoor het wat ons elkeen van Hom sê?! En wie anders as Hy het ons die Psalm wat teen ons gerig is, laat lees? En waarom? Omdat Hy sekerlik geweet het wat ons teen hom wil afspreek! Vooruit, gaan jy maar aan die skryftafel sit en probeer maar eers om `n geheime brief aan die keiser te skryf - en ek staan daarvoor in dat jy nie in staat sal wees om ook maar één woord te skryf nie, of jy sal deur Sy onbegryplike verborge towermag gedwing word om `n verskriklike getuienis teen jouself te onderteken! 

[25] Bowendien is selfs ons owerste Jaïrus nou met liggaam en siel aan Hom verknog, omdat Hy sy dogter twee maal vir hom uit die dood opgewek het, en hy ondersteun Hom met alles wat Hy maar wil - en daarom sal ons ook nie in staat wees om in Jerusalem ook maar iets teen Hom uit te rig nie. Kort en saaklik, ons sit nou aan alle kante vas en kan niks teen Hom uitrig nie. Dit lyk my nog die beste om niks te laat blyk van ons probleem of ons volledig by Hom as leerlinge sal aansluit nie – dit sou meer nuttig vir ons wees om niks teen Hom te doen nie, omdat ons niks kan bedink wat Hy nie dadelik tot in die fynste besonderhede sou weet nie."

[26] Die ou Roban sê: "Dit dink ek ook! Daar bly vir ons werklik niks anders oor nie as om ons heeltemal afsydig te hou, of om by Sy leer aan te sluit, en te doen wat Hy ons aanraai of beveel; want voorlopig sou ons hier slegs maar teen die prikkels skop!" 

[27] Almal sê: "Ons sal ons die hele tyd afsydig hou want dit sal die beste wees; want dan maak ons beide in Rome en in Jerusalem geen vyande nie, en dit is die beleid waarna ons ons lewens moet rig." 

[28] Toe gaan hulle almal slaap, en elkeen bedink vir homself wat hy gaan doen.

Roban die soeker

36 In die môre kom Roban tog na My huis toe en vra of hy My maar kon spreek.

[2] Ek sê egter aan hom: "Wat u My wil sê, dit weet Ek; maar wat Ek u te sê het, dit weet u nie, luister u dus na My."

[3] Roban sê: "As U wil praat, praat dan en ek sal na U luister!"

[4] Ek sê: "U het gister `n Psalm voorgelees; dit was Psalm 37. Hierdie Psalm het vir u sowel as u kollegas sterk aangespreek, en daardeur is u die een wat gaan besin het, en het u uself afgevra of u My links moes laat lê en of u `n leerling van My moes word. U het u gesamentlik uitgespreek oor die afsydigheid! Vannag dink u egter self daaroor na of u nie `n leerling van My moes word nie, en u het nou gekom om dit vir My te vra.

[5] Ek sê egter nie ja of nee nie, maar as u wil bly, bly dan; as u wil gaan, gaan dan! Want sien u, Ek het genoeg leerlinge! Daar is baie kamers hier in My huis, en almal is vol leerlinge. Buite in die ope lug sien u tente opgeslaan; daar woon My leerlinge. Daar, naas die klein vertrek, is die groot werks- en eetkamer; die hoë menere uit Rome slaap nou nog daar omdat dit nog vroeg is, en ook hulle is leerlinge van My. In `n klein vertrek daarnaas loseer owerste Jaïrus met sy vrou en dogter, wat Ek twee maal uit die dood opgewek het; en ook hy is My leerling. As sulke mense leerlinge van My is, kan u ook `n leerling van My word; maar soos wat U ook kan sien, kan Ek nie op u wag nie! As u wil, bly dan; as u nie wil nie, gaan dan! Want die twee weë staan oop voor u."

[6] Roban sê: "Heer, ek bly - en dit is dalk moontlik dat daar nog meer van my kollegas sal kom en bly, net soos ek! Want ek begin nou te verstaan dat daar agter U meer moet wees as slegs die geheime toorkuns van `n towenaar uit die Môreland! U is `n gesalfde profeet van God op U eie manier soos wat daar vóór U nog nooit een was nie, en daarom bly ek!

[7] Weliswaar staan daar geskryf dat daar uit Galiléa nooit `n profeet sal voortkom nie; maar daarmee hou ek my nou nie meer op nie, want by my geld die sigbare daad meer as die raaiselagtige woord van die Skrif, wat niemand na waarheid kan skat nie. Bowendien is U volgens my wete nie eers in Galiléa gebore nie, maar in Bethlehem, en dus kan U uit die oogpunt van geboorte gesien, wel `n profeet wees! Ek voel my baie tot U aangetrokke en U nabyheid doen my goed, daarom bly ek. Ek het weliswaar geen groot vermoë nie, maar wat ek het, is vir ons almal voldoende om dertig jaar van te lewe! As U leergeld vra, staan my halwe vermoë U tot diens!"

[8] Ek sê: "Gaan na My leerlinge en vra hulle hoeveel hulle My betaal vir lering en kos, en betaal dit dan ook!"

[9] Roban vra dit dadelik aan `n aantal van die aanwesige leerlinge. Maar dié sê: "Ons heilige Heer het nog nooit eers `n oortjie van ons gevra nie, hoewel ons almal steeds heeltemal deur Hom versorg word. Hy sal van u sekerlik nie meer verlang as wat Hy van ons verlang nie! Geloof en liefde is al wat Hy vra." 

[10] Roban vra verder: "Kan julle dan ook al enige besondere, vir die menslike verstand, onbegryplike, dinge doen? En indien ja, verstaan julle dan ook hoe dit moontlik is?

[11] Petrus sê: "As dit nodig is, kan ons ook, deur die krag van die Heer in ons, sulke dade verrig en ons verstaan ook presies hoe dit sonder meer moeiteloos kan plaasvind. As u `n egte leerling van Hom wil wees, sal ook u sulke dinge kan doen en sal tewens goed verstaan wat u doen! Want hier is die liefde die wet en die wysheid voer haar uit!"

[12] Roban vra nog verder en sê: "Maar het jy al ooit opgemerk dat die satan dalk heel onmerkbaar by sulke buitengewone dade saamwerk!?"

[13] Petrus sê: "Waarom vra u arme, blinde mens tog so `n slegte ding! Hoe kan satan nou saamwerk aan sake waarin alle hemele die hoogste en magtigste invloed het!? Ek en ons almal het die hemele geopen gesien, en die engele van God in tallose skares na die aarde gesien neerdaal; en ons het gesien dat hulle Hom en ons almal dien - as dit so is, hoe kan die satan dan deel daaraan hê!? 

[14] Maar as u dit nie van my wil glo nie, gaan dan na Sigar en vra inligting daar by die opperpriester JonaEl en by die groot handelaar Jaïrus, wat tans buite Sigar in die bekende kasteel van Esau woon! Hierdie vriende van ons sal u die waarheid vertel wie Hy is, by wie ons die onverdiende, hoogste barmhartigheid ondervind om ook Sy leerlinge te mag wees! Sowel by JonaEl as by Jaïrus sal u nog dienende engele in `n skynbare liggaamlike gedaante aantref."

[15] Toe Roban dit hoor, kom hy heel eerbiedig na My toe en vra My of Ek iets daarteen sou hê as hy `n reis na Sigar sou maak. 

[16] Ek sê: "Gladnie! Gaan en win oor alles inligting in; en as u weer hierheen sal kom, stel u broers en kollegas dan op hoogte van alles wat u gehoor en gesien het! Kom dan terug as u hierdie opdrag met goeie gevolge uitgevoer het en volg My! Want u sal wel te wete kom waar Ek op daardie oomblik sal wees! As u egter deur Sibarah, die eerste tolplek hiervandaan, en dan deur Kis en Kana in Samaria gaan, en mense u sal vra waarheen en in wie se naam u hierdie reis maak, noem dan My Naam, dan sal mense u orals vry laat deurtrek. Maar moenie in die gewaad van `n oudste van die fariseërs gaan nie. Want daarmee sal u nie ver kom nie; trek daarenteen heel eenvoudige burgerlike klere aan, dan sal die mense in Samaria hulle ook nie teen u verset nie."

[17] Toe Roban dit hoor, gaan hy dadelik op weg om Hom wat hy nou tuis so digby hom gehad het, in die vreemde te soek en te vind. 

[18] Maar daar is altyd mense en geeste wat steeds meen dat `n mens in die vreemde meer sal kan sien, ervaar en leer, as tuis; en tog skyn één en dieselfde son orals. Ja, in die vreemde kan mens wel ander streke, ander mense en ander sedes en tale leer ken; maar of die hart daarby iets gaan wen, is `n ander saak!

[19] Wie slegs uit pure nuuskierigheid na die vreemde wil gaan om homself daar beter te vermaak en te verstrooi, hy sal vir die ontwikkeling van sy hart min verwerf; maar laat hy, wat na die vreemde wil gaan om die mense daar van nut te wees, en wat aan hulle `n nuwe lig bring, rondtrek en werksaam wees, en die reis sal baie wins vir hom oplewer! 

[20] Elke profeet bereik in die vreemde meer as tuis op eie bodem.

Die koms van Lydia

37 Toe Roban weg is, kom die ou man, wat Josa heet, met sy kinders en kleinkinders wat in die nag genees is en bring My dank, lof en eer en vra My of hy hom, met syne, gedurende die dag by My geselskap mag voeg.

[2] En Ek sê aan hom: "Doen wat u wil! Gister het u ter wille van My moeilikheid met die fariseërs gehad, en u almal het u in My Naam goed gedra. Daarom sal u in die toekoms van al daardie soort plae bevry wees, en geen hebsugtige Seloot sal meer die drumpel van u huis betree nie! Gaan nou na My leerlinge; hulle sal u leer wat u alles vanaf nou moet glo en doen!

[3] Na hierdie woorde kom Petrus na vore en bring die gehele geselskap na Matthéüs, die skrywer, en hy laat hulle lees wat My leerlinge alles beleef het, en wat Ek hulle geleer het.

[4] Pas nadat hulle op hierdie wyse geestelik versorg is, kom Cyrenius, Cornelius, Festus en die owerste Jaïrus met vrou en dogter uit hul slaapkamers, groet My baie hartlik en bedank My vir die goeie en buitengewone verkwikkende slaap, en vir die mooi drome wat hulle gedurende hierdie nag gehad het. Ek begroet hulle ook en toon hulle die mense wat genees is, wat ook sopas binne gekom het .

[5] En Cyrenius gaan na hulle toe en laat hulle alles haarfyn uitlê. Toe hy egter van die nagtelike intriges van die fariseërs hoor, word hy baie kwaad en sê: "Nee Heer, by U heilige Naam wat bo alles is, dit kan ek nie van hierdie satanskinders toelaat nie! Ek moet hulle laat tugtig, ook al sou ek my lewe daarvoor verloor! Hulle is tog wolwe, hiënas en jakkalse wat jy nooit weer in die hele Palestina, of selfs in die hele Asië sal teëkom nie! Wat is dan die verskil tussen hulle en die ergste diewe en straatrowers? O boosaardige diere van die eerste en verskeurendste klas! Dienaars van God noem hulle hulleself en hulle laat hulleself oordag orals hemelhoog eer en prys; maar snags trek hulle uit om sonder meer te roof! Nou, wag maar, wag maar, ek sal julle nagtelike rooftogte wel op so `n manier belet dat hoor en sien vir julle sal vergaan!"

[6] Ek sê aan die woedende opperstadhouer: "Vriend, hou op; want wat jy wil doen, dit het Ek alreeds op geestelike wyse gedurende hierdie nag op `n baie gevoeliger manier gedoen en die gevolg daarvan sal wees dat hulle almal spoedig My leer sal aanneem. Hulle oudste, wat Roban heet, was nou al hier en het My leer aangeneem; en Ek het hom daarom ook al as `n nuwe leerling na Sigar gestuur, waar hy baie sal sien en leer. Binne twee dae sal hy weer terugkom en sal beslis sy kollegas in My huis inbring! Sien jy, dit is beter as roede, kruis en byl!"

[7] Cyrenius sê ietwat minder opgewonde: "In daardie geval trek ek weliswaar my woorde terug, en sal ek hulle aan geen streng en pynlike oordeel onderwerp nie; maar hulle moet rekenskap aan my gee!" 

[8] Ek sê: "Maar nie vóór die middag nie, maar na die middag! Want hierdie mooi tyd wil ons aan iets beters bestee. Nou gaan ons egter eers ontbyt nuttig!"

[9] Borus het naamlik in die ope lug baie tafels laat opstel, met welke werk My broers hom as timmermans natuurlik goed gehelp het, en dus sou vandag, synde die dag voor die Sabbat of te wel op Vrydag, die oggendmaaltyd buite genuttig word. Ongeveer vyftig lang tafels, voorsien van banke, was belaai met spys en wyn, en dit was werklik `n skouspel om van te geniet soos wat daar honderde verskillend geaarde gaste aan al die tafels gesit het, lofpsalms gesing het en besig was om die oorvloedige maal te geniet. In die middel van die talle tafels was `n soort platvorm opgerig, waarop `n groot, sierlik getooide tafel met spys op ons gewag het en waaraan ons - Ek, Cyrenius, Cornelius, Festus, Jaïrus met sy vrou en dogter, My moeder en die twaalf apostels plek ingeneem het en onder allerlei verheffende, blymoedige gesprekke die oggendete gebruik het wat Festus en Borus so versorg het. 

[10] Lydia , die jong vrou van Festus, ontbreek egter omdat hy haar in Kapernaum tuis gelaat het vanweë haar talle huishoudelike sake, hoewel sy besonder graag ook met ons na Násaret sou wou gaan. My moeder verwyt hom ligtelik daaroor, en hy betreur dit dat hy sy liewe vrou tuis gelaat het, en besluit om haar dadelik self te gaan haal.

[11] Ek sê egter aan hom: "Doen dit nie. As Ek dit wil, sal sy op die middaguur gesond en wel hier wees!" Festus vra My om dit te doen en Ek beloof dit aan hom.

[12] Dadelik staan daar twee buitengewone innemende jongmanne in ligblou gewade by My. Hulle buig baie diep voor My en sê: "Heer, U diensknegte wag eerbiedig op U heilige bevel!" 

[13] En Ek sê aan hulle: "Gaan haal vir Lydia, sodat sy ook by ons kan wees!" 

[14] Beide verdwyn, en Cyrenius vra My heel verwonderd: "Vriend, wie was die twee buitengewone seuns en innemende jongmanne? My hemel, sulke pragtige figure het my oog nog nooit gesien nie!"

[15] Ek sê: "Wel, elke meester het diensknegte, en as hy hulle roep, moet hulle kom om hom te dien. Omdat Ek ook `n Heer is, het Ek ook dienaars. Hulle moet My bevele aan die hele oneindigheid verkondig. Hulle is weliswaar nie vir jou sigbaar nie, maar wel vir My; en waar jy niks vermoed nie, daar wag nog steeds tallose legioene op My wenke! En daarby is die dienaars van My - hoe teer hulle ook daar uitsien - tog sterk genoeg om hierdie aarde, as Ek hulle sou opdrag gee, in `n oogwink te vernietig! - Maar kyk, daar kom hulle al terug met Lydia!"

[16] Byna elkeen aan My tafel is met stomheid geslaan, en Cyrenius sê: "Hoe is dit nou moontlik? Die twee kon tog maar nouliks vyfhonderd treë afgelê het - na Kapernaum is dit byna twee uur se loop hiervandaan - en hulle is nou al weer terug! Ag, dit oortref tog alles wat `n arm mens op hierdie aarde ooit sal kan beleef!" 

[17] Toe Lydia, wat liefdevol deur die verbaasde Festus ontvang word, na ons tafel gebring word, vra Cyrenius haar dadelik: "Maar liefste Lydia, hoe het jy nou tog so vinnig van Kapernaum hier gekom?! Was jy alreeds onderweg?"

[18] Lydia sê:" Sien u dan nie die twee engele van God nie? Hulle het my bliksemsnel hierheen gedra. Ek het onderweg nóg aarde nóg lug gesien, maar hier en daar was dit oombliklik, en nou is ek hier. Maar vra die twee engele; húlle sal dit beter kan uitlê as ek."

Die menslike en die goddelike van Jesus
38 Toe rig Cyrenius hom tot beide engele en vra hulle hoe dit dan moontlik was. Maar hulle wys met hul hemelsmooie hande baie eerbiedig na My en sê met heldere en welluidende stemme: "Sy wil is ons bestaan, ons krag en ons snelheid! Uit onsself kan ons niks doen nie; as Hy wil, neem ons Sy wil in ons op, en kan dan daardeur alles doen. Ons skoonheid, wat nou al u aandag opeis, is ons liefde tot Hom, en hierdie liefde is niks anders as Sy wil in ons nie! As u egter net soos ons wil word, neem dan Sy lewende Woord in u hart op en volg dit vrywillig, dan sal u daardeur ook net soos ons die almagtige Krag en Sterkte van Sy woord in u hê. As Hy u dan sal roep om na Sy wil te handel, dan sal alle dinge moontlik wees, en u sal meer kan doen as ons, omdat u geheel en al uit Sy liefde ontstaan het, terwyl ons slegs nog maar uit Sy wysheid voortkom. - Nou weet u hoe maklik ons dit, wat u so verbaas het, kon gedoen het. Handel in die toekoms heeltemal volgens Sy woord, dan sal wonderbaarlike dinge ook vir u heeltemal moontlik wees!"

[2] Nou sê Cyrenius met groot oë: "Dus het ek dan tog gelyk as ek Jesus beskou as die enige God en Skepper van die wêreld!?" 

[3] Die Engele sê: "U het wel gelyk, maar sê dit nie so hard nie! En as u Hom menslik vind, vererg u dan nie; want al die menslike sou nie menslik wees as dit nie in alle ewigheid voorheen goddelik was nie. As Hy Hom daarom vir tyd en wyl volgens u bekende en gewone maniere gedra, dan gedra Hy Hom nie op `n manier wat vir Hom onwaardig is nie; want elke vorm, elke gedagte was eers in Hom voordat Hy deur Sy wil `n vrye wil wat buite Hom bestaan het, begin aanneem en gevorm het. Daar is in die oneindigheid geen voorwerp en geen wese wat nie uit Hom voortgekom het nie. Hierdie aarde en alles wat in en op haar leef, is niks anders as Sy ewige, onveranderlike vasgehoue gedagte, wat deur Sy woord werklikheid geword het nie. As Hy hierdie werklike gedagte nou in Sy gemoed en wil sou laat val, iets wat vir Hom glad geen moeite sou wees nie, dan sou daar op dieselfde oomblik ook geen aarde meer wees nie en alles daarin en daarop sou haar vernietigende lot deel.

[4] Maar die wil van die Heer is nie soos die wil van `n mens wat jammerlik genoeg, vandag so en môre anders is nie. Die wil van die Heer is vir ewig dieselfde en niks kan hierdie binne die reeds eeue bestaande orde verander nie; maar tog heers daar binne hierdie orde die grootste vryheid en die Heer kan doen wat Hy wil, soos ook elke engel en elke mens. Dat dit so is sal u aan u eie wese en aan duisend ander verskynsels ontdek.

[5] U kan binne u persoonlike eie vorm doen wat u wil; slegs u wil is die enigste wat u daarby sal kan verhinder. Maar die persoonlike eie vorm self is beslis nie te verander nie, omdat dit in die vaste goddelike orde tuishoort.

[6] Ook kan u die uiterlike van die aarde aanmerklik verander; u kan berge laat afgrawe, riviere verlê, mere drooglê, en vir nuwe mere beddings laat grawe; u kan oor seë brûe bou en die woestyn met vlyt en moeite omvorm tot geseënde en vrugbare grond, kortom, u kan ontelbare veranderinge aanbring op die aarde; -maar u kan die dag geen sekonde langer, en die nag geen sekonde korter maak nie, en u kan die winde en die storms nie beheer nie. 

[7] Die winter moet u verdra, en die hitte van die somer moet u duld, en u kan geen enkele skepsel, ondanks u wil, `n ander vorm en aard gee nie. Uit die lam sal u in ewigheid geen leeu, en uit die leeu in ewigheid geen lam verkry nie. Weet u, dit is alweer God se vaste orde waarbinne u wel `n groot vryheid van handeling gegee is, ofskoon u die grense van die eintlike orde van God geen haarbreedte kan versit nie.

[8] Maar hier by u is dié Een wat hierdie orde vir ewig gevestig het, en die enigste Een wat in staat is om haar weer op te hef, as Hy dit wil. Net soos wat u nou binne hierdie vaste orde van God is, wat in die eerste plek die basis van u bestaan is en die bestaan is van alles wat u omring, tog vry is om te dink, te wil en te handel, so is die Heer nog vryer en Hy kan doen wat Hy wil.

[9] Daarom sê ons u weereens: Vererg u nie as die Heer Hom in u teenwoordigheid as mens gedra nie, want die vorm het uit Homself voortgekom."

Engele se woorde in die hart

39 Toe Cyrenius hierdie verklaring van beide engele hoor, oortuig dit hom en hy raai nie meer of Ek wel `n hoër wese is nie, maar hy sê nou vir homself: "Ja, HY IS !" Daarop kom hy heel eerbiedig na My toe en sê: "Heer, nou is alles vir my duidelik! U IS HY!

[2] My hart het dit reeds lankal vir my gesê, maar dan sê ek maar steeds weer; U menslike gedaante en bewegings laat telkens my geloof wankel. Maar nou het al my verborge twyfel uit my gemoed verdwyn en nou kan gebeur wat wil, my geloof sal so vas soos `n rots staan. O, hoe ontelbaar geseënd is ek dat my liggaamlike oog nou My Skepper kan sien, Hy, wat my in die lewe hou en ewig in die lewe sal hou!"

[3] Ek sê: "Liewe vriend, wat jy nou het, sal jy vir ewig behou! Maar hou dit voorlopig vir jouself en vir `n paar van jou intiemste vriende, want as jy daaroor openlik sou praat, dan sou jy My saak, en daardeur die mense, meer skaad as help! Dink daaraan dat jy jou nie vererg as jy hier of daar die menslike aan My ontdek nie, want EK IS voor engele of mense was, en was voor alle ewigheid reeds die eerste mens, en daarom het Ek regtig wel die reg om te midde van My geskape mense ook Mens te bly!"

[4] Cyrenius sê: "Doen wat U wil, U bly tog ewig onveranderlik. Dié Een wat U nou sonder enige twyfel vir my is! Maar hierdie twee engele sou ek graag tot aan my aardse lewenseinde by my wil hou! Hulle is so besonder mooi, vriendelik en wys!"

[5] Ek sê: "Dit is nie moontlik nie, want jy sou hul sigbare, persoonlike aanwesigheid nie kon verdra nie, en dit sou geen nut vir jou siel hê nie. Maar onsigbaar vir jou aardse sintuie sal hulle voortaan jou beskermers bly, soos wat hulle dit vanaf jou geboorte reeds was. Jy kan nou egter, omdat hulle gedurende hierdie dag hier sigbaar aanwesig moet wees, nog `n geruime tyd in hul geselskap bly.

[6] Maar ook as jy hulle nie sien nie, kan jy met hulle praat, en alles vir hulle vra, en dan sal hulle hul antwoord in jou hart kenbaar maak, wat jy altyd in jou hart sal hoor as `n duidelik uitgesproke gedagte. En dit is beter as die uiterlike gesproke woord! Ek sê vir jou: Een woord wat `n engel in jou eie hart gegee het, is vir jou siel heilsamer as `n duisend woorde wat die oor van buite af gehoor het! Want wat jy in die hart hoor, is al van jou; wat jy egter van buite af hoor, moet jy eerstens nog jou eie maak deur die waarmaak van die gehoorde woorde.

[7] Want as jy die Woord in jou hart het, terwyl jy uitwendig tog nog so nou en dan sondig, doen jou hart nie daaraan mee nie, en dwing jou weldra tot die besef van die sonde en die berou daaroor, en daardeur is jy geen sondaar meer nie. As jy egter die woord nie in die hart het nie, maar slegs in die hoof het waar dit deur die oor ingebring is, en jy sondig dan, dan sondig die leë hart saam en dwing jou nie tot die besef van die sonde, of die berou daaroor nie, en die sonde bly in jou, en jy maak jou skuldig voor God en die mense!

[8] Daarom vriend, is dit beter vir jou om jou geestelike beskermers nie te sien solank jy in jou liggaam moet bly nie. As jy egter eendag die liggaam sal verlaat, dan sal jy hulle sonder meer ewig as gees kan sien en aanraak - nie slegs hierdie twee nie, maar ontelbaar baie."

[9] Cyrenius sê: "Ek is alweer selfvoldaan, maar ek wil vandag geheel en al op `n hoë geestelike toestand met hulle verkeer!"

[10] Ek sê: "Maar hoe moet dit dan? Jy het tog in My Naam gesweer om die hardvogtige en roofsugtige fariseërs `n skerpe berisping te gee; dan sal jy vanmiddag tog nie in die geselskap van albei die engele kan wees nie!?"

[11] Cyrenius sê: "Ja waaragtig, dit het ek byna heeltemal vergeet! Eer, eer, dit kom my nou wel heel ongeleë te pas! Wat moet ek daaraan doen?"

[12] Ek sê: "Wat sou jy daarvan sê as Ek jou van jou eed ontslaan, as jy heeltemal daarvan sou afsien om die fariseërs hulle verdiende berisping te gee, omdat hulle jou dreigement van gister tog al goed verwerk het?"

[13] Cyrenius sê: "Heer, as U dit wil, dan ontslaan ek hulle heel graag van die voorgenome berisping, en laat alles aan U en die ou Roban oor, wat hulle oor `n paar dae wel op die regte pad sal bring."

[14] Ek sê: "O, daarop het Ek allermins iets teë! Want daarom het Ek jou plan met die fariseërs al na die middag verskuif, omdat Ek maar al te goed geweet het dat jy baie gou iets anders sou beplan. Maar omdat dit vandag sulke mooi weer is, gaan ons nou na die see om vis te vang vir vanmiddag en vanaand. Laat diegene wat wil saamgaan, opstaan!"

Skepper en skepsel

40 Petrus en Nathaniël vra: "Maar Heer, ons het geen visgerei by ons nie, hoe moet dit dan? Sal ons vooruitgaan en by die vissers van die meer visgerei leen?"

[2] Ek sê: "Dit is nie nodig nie, maar wat jy wel nodig het, is jou geheue, wat elke oomblik skyn te vergeet dat Ek die Heer is vir Wie niks onmoontlik is nie! Bly daarom by die geselskap en gee tydens die visvangs uitleg aan die ou Josa en sy familie oor die krag en die mag van God, wat ook in die mens is!" - Na hierdie woorde van My trek beide hulle terug en dink daaroor na hoe hulle so blind kon wees om met so `n wêreldse vraag by My aan te kom. Selfs Josa sê aan hulle dat hy nouliks kon verstaan hoe hulle dit vir My kon gevra het!

[3] Nathaniël sê: "Vriend, ons is net soos jy nog mense, en as sodanig nog te veel aan die wêreldse verhoudings gewoond om te voorkom dat ons so nou en dan nog so iets oerdoms doen; maar in die vervolg sal ons meer spesifiek daarop let! Van ons jeug af was ons immers vissers gewees en as ons iets oor visse hoor, val ons gemaklik weer na ons ou beslommernisse terug, en dan vergeet ons die geestelike daarby. Maar nou is dit weer in orde."

[4] Ook Sarah kom na My toe en vra vir My of hulle mag saamgaan.

[5] Ek sê: "Vanselfsprekend; Ek organiseer dit dan juis vir jou! Jy is tog nog steeds My beminde! Waarom het jy dan nie vandag by die oggendete langs My gesit nie?"

[6] Sarah sê, terwyl haar stem van liefde bewe: "Heer, ek durf dit nie; dink U eers in, - die drie hoogste Romeinse bestuurders in U geselskap, en dan ek as arm meisie! Waar moes ek die moed vandaan kry?"

[7] Ek sê: "My liefste, tog het Ek maar al te goed aan jou gemerk dat jy baie liewer by My as waar ookal wou wees! O, vir My ontgaan daar niks van wat afspeel in iemand se hart nie en daarom hou Ek ook so besonder baie van jou!

[8] Maar sê My nou eers, allerliefste Sarah, hoe beval hierdie twee jongmanne jou? Sou jy die een of die ander nie eerder wil hê as vir My nie? Want kyk eers, Ek is uiterlik tog nie so mooi soos die twee nie!" 

[9] Sarah sê: "Maar Heer, U wat vir ewig my enigste liefde is, hoe kan U dan nou so iets vra? Ek sou geen hele hemel vol duisend maal mooier engele wil hê vir één haar van U hoof nie, laat staan nog een van hulle in plaas van U, as die hele hemel vol liefde in my hart woon. Ook al is hulle hoe mooi, dan vra ek tog: Wie gee hulle hul skoonheid? U doen dit! Maar hoe sou U hulle hul skoonheid kon gee as dit nie eers in U gewees het nie!?”

[10] Sarah sê “U is vir my alles in alles, en ek sal U nooit verlaat nie, ook al sou U My al die hemele gevul met die glansrykste engele wou gee!"

[11] Ek sê: "Dit is goed so, so het Ek jou die liefste! Wie My liefhet, moet My geheel en bo alles liefhê, as hy wil dat Ek hom ook bo alles moet liefhê. Kyk, altwee die engele is sekerlik buitengewoon mooi, maar Ek is nou vir jou ook liewer as tallose skares van die suiwerste engele, en jy bly daarom nou maar onverbreeklik by My! Ek sê vir jou: jy is uit baie `n egte bruid van My! - Verstaan jy dit?"

[12] Sarah sê: "Heer dit verstaan ek regtig nie! Hoe kan ek nou U bruid wees? Kan Ek vir U dan dieselfde word wat my moeder vir my vader is? U is die Heer van hemele en aarde, en ek is slegs een van U skepsels; hoe sou die laagste haar met die allerhoogste kan verbind?"

[13] Ek sê: "Wel, dit gaan heel goed, en wel eenvoudig omrede jou gedagte laagste ook voortgekom het vanuit die allerhoogste - en dus ook by die Allerhoogste hoort.

[14] Ek is `n Lewensboom, en jy is sy vrug. Die vrug lyk uiterlik kleiner en onstandvastiger as die boom; maar in haar middel rus `n saad wat deur die vrug gevoed en rypgemaak is en in die saad lê weer bome van dieselfde soort, in staat om self dieselfde vrugte te dra, ook weer met lewendige sade, terwyl dit self uit één so `n saadjie voortgekom het.

[15] Daaruit kan jy dan ook heel eenvoudig vasstel dat die verskil tussen Skepper en skepsel in `n bepaalde opsig nie so besonder groot is as wat jy jou dit wil voorstel nie; want die skepsel is geheel en al die wil van die Skepper, wat beslis volkome goed en waardig is. As hierdie vrye wil, wat van die Skepper uitgegaan, en Sy beeld dra, self in sy vrye persoonlike bestaan erken wat hy eintlik is, en daarvolgens handel, is hy aan sy Skepper gelyk, en in die kleine volkome gelyk aan wat die Skepper in die oneindige grote is. Erken die deel wat deur die Skepper vrygelaat is egter nie wat hy is nie, dan hou hy weliswaar nie op om die een te wees wat hy is nie, maar hy kan die hoogste bestemming nie eerder bereik alvorens hyself nie ontdek het wat hy eintlik is nie.

[16] Vir sulke vrygelate wilsdeeltjies, wat 'mense (mense)' heet; om die herkenning van hulleself te vergemaklik, het die Skepper deur alle tye heen openbaringe, wette en leringe vanuit die hemele aan die mense gegee, en het nou selfs liggaamlik Self na die aarde toe gekom om die mense te help met die werk van selfherkenning, en wil vir hulle vir die toekoms meer lig gee, sodat dit vir hulle minder moeite sal wees as tot nou toe.

[17] Nou sal jy wel die verhouding tussen Skepper en skepsel tot mekaar, en tewens ook met weinig moeite verstaan hoe jy, omdat jy geheel aan My gelyk is, baie goed My bruid en My vrou kan wees, vir ewig verbonde deur jou groot liefde vir My! - Verstaan jy nou wat Ek vir jou uitgelê het?"

Die wese van die ware liefde

41 Die baie mooie en minlike Sarah sê: "Ja, nou is dit vir my al heelwat duideliker; maar dan het alle dogters van Eva (mense: vertaler) dieselfde reg op U as ek!?"

[2] Ek sê: "Natuurlik, as hulle so is soos wat jy nou is; maar as hulle nie so is nie, dan kan hulle wel diensmaagde, of ook bruide, maar egter nie vroue van My word nie. Dawid, die oervader van My liggaam, het tog ook baie vroue gehad en was `n man na die hart van God; waarom sou Ek nie die vryheid kon hê om baie vroue te hê nie, terwyl Ek tog meer is as Dawid? En Ek sê jou nog daarby dat Ek in staat is om soveel vroue geluksalig te onderhou as wat daar sandkorrels in die see is en grassprietjies op die aarde, en dat elkeen van hulle so versorg sal wees dat hulle nooit één wens sou hê wat nie volkome uitgevoer sal word nie. As dit nou so is, sal dit jou dan hinder as Ek vir baie die geluk wil gee wat Ek in oorvloed vir jou gee?" 

[3] Sarah sê: " Slegs U is die Heer en die onbegrensde Liefde en Wysheid Self, en wat U doen is wys gedoen; maar ek kan dit tog nie help dat ek so sielsbaie van U hou nie, en U daarom ondeelbaar sou wou besit nie! U moet dit maar vanuit my kinderlike hart oorsien, want sy is nog so dom in die liefde!" 

[4] Ek sê: "Dit is heeltemal goed so, sê Ek jou. Wie My nie net soos jy heeltemal jaloers liefhet nie, en My nie in sy hart byna sonder mededinging wil besit nie, hy besit nog geen egte liefde vir My nie! As hy dit nie het nie, dan besit hy ook nie die volheid van die lewe nie; want in die mens is Ek die werklike lewe deur die liefde tot My in sy siel, en hierdie liefde is My Gees in elke mens.

[5] Wie dus die liefde tot My opwek, hy wek sy gees wat deur My aan hom gegee is, en omdat Ekself hierdie gees is en moet wees, omdat daar in ewigheid geen ander lewensgees buiten My bestaan nie, wek hy daardeur dus Myself in hom op en is daardeur heeltemal in die ewige lewe ingebore, en kan dan voortaan tot in ewigheid nooit sterf en nooit vernietig word nie - ook nie deur My almag nie, omdat hy een is met My. Ek kan Myself ook nie vernietig nie, omdat My oneindige bestaan van ewigheid af nooit in die non-bestaande kan verander nie. Dink daarom dus nie dat jou liefde vir My dom is nie, maar dit is juis soos wat dit moet wees! Volhard daarin, dan sal jy ewiglik geen dood voel of smaak nie!" 

[6] My uitleg aan Sarah maak haar so bly dat sy My met al haar krag omhels en selfs heel innig begin te liefkoos. 

[7] Sarah se moeder berispe haar daaroor en sê: "Maar my liewe Sarah, dit pas tog nie! Gaan weg, jy is nou baie onbeleef!" 

[8] Sarah sê: "Wat nou, pas of nie pas nie! Dit pas ook nie om te sterf en dan lekker dood te wees nie; maar as die Heer dan kom en die dooie opwek en uit die graf trek, wat ook seker heel ongewoon is, hoe pas dit dan vir die wêreld? O moeder, om die Heer in die openbaar bo alles lief te hê, dít pas vir elke mens die beste! - Nie waar nie, Heer Jesus, het ek korrek geoordeel?!"

[9] Ek sê: "Heel korrek en volkome waar! Wie hulleself in die wêreld skaam om My openlik bo alles lief te hê, vir hulle skaam Ek My ook om hulle ten aanskoue van alle hemele lief te hê, en om hulle op die jongste dag tot die ewige lewe op te wek!"

Aan die see. Die jongste dag

42 Toe vra baie wanneer die 'jongste dag' sou kom. 

[2] Ek sê: "As die oue verby is, kom daar na die ou dag steeds `n jongste; en omdat Ek niemand op `n reeds verbygegane dag kan opwek nie, moet dit natuurlik op `n jongste dag gebeur, omdat `n ou dag wat reeds verby is, onmoontlik meer daarvoor gebruik kan word nie. Is elke nuwe dag wat die mens beleef nie `n jongste dag nie? Of kan iemand miskien nog `n jonger een beleef as die een waarop hy leef? Kyk eers, ons leef almal vandag tog seker op so `n jong moontlike dag! Want dié van gister kan geen jongste meer wees nie, en dié van môre het nog lank nie aangebreek nie. Daaruit is dit tog hopelik vir elkeen duidelik dat daar uiteindelik vir elke mens net soveel jongste dae is en moet wees as die aantal wat hy beleef het! Ek sê u dat u almal op die jongste dag sal sterwe en ook onmoontlik anders as op `n jongste dag uit die dood na die lewe opgewek sal word; en as `n mens, of alle mense dit moet deurstaan, dan sal dit ook onmoontlik op `n ou vergange dag kan gebeur, maar op die een of ander toekomstige, dus duidelik, jongste dag plaasvind! Watter een daarvoor bestem word, is nóg deur My, nóg deur die een of ander hemelse Gees vooruit bepaal; want daarvoor is elke komende dag volkome geskik en baie bruikbaar. - Verstaan julle dit nou?" 

[3] Die vraendes trek hulleself `n bietjie verbouereerd terug en sê: "Werklik, die onderwerp is so helder soos glas, en tog stel ons so `n dom vraag!? Dit is so voor die hand liggend! As ons so dikwels oor die ou dae praat, dan moet daar ook jong en jongstes wees! Dit was tog baie dom van ons! Vanuit Sy oneindige Wysheid moet daar tog oneindig baie geduld wees om ons te duld!" 

[4] Sarah sê met `n glimlaggie: "Ja, die Heer het regtig baie geduld met ons almal! Maar wat `n jongste dag is, en wanneer dit sal kom, dit het ek al in die wieg geweet. As iemand my dit gevra het, het ek altyd gesê: 'Môre sal die jongste dag kom!' Het julle dit werklik nie geweet nie?"

[5] Die vraers sê: "Ja, ja, ons was regtig so dom om dit nie te weet nie en het altyd `n verskriklike angs gehad vir so `n dag wat eendag moes kom! Nou weet ons egter wat dit beteken; maar nou skaam ons ons ook behoorlik dat iets wat vir almal so duidelik sigbaar was, ons kon ontgaan!"

[6] Ek sê: "Tel maar nie te swaar daaraan op nie; want dit is ook `n klip waaroor in die toekoms nog baie duisend maal duisende sal val, profeteer, voorskryf en aan die blinde volk sal predik. 

[7] Maar laat ons nou eers sien hoe ons met die visse sal klaarspeel, want soos wat julle kan sien, staan ons al op die strand en genoeg vissersbote is hier vir ons gebruik aanwesig. Nette en ander nodige visgerei ontbreek ook nie, dus kan ons begin. Beide jongmans, waarmee Cyrenius nog baie entoesiasties in gesprek is, sal ook goeie dienste aan ons verleen! Laat ons dus maar dadelik aan die slag gaan!"

Groot en klein visse

43 Almal begin hulself nou verbaas af te vra hoe ons so blitsig vanaf My huis tot hier langs die see gekom het.

[2] Maar Ek sê: "Hoe kan julle julleself nou nog verbaas?! Het julle dan nie reeds verskeie kere dieselfde met My meegemaak nie? Dat die ou Josa met sy kinders en kleinkinders hulleself verbaas, is te verstane; maar by julle, my ervare leerlinge, is dit eintlik onbegryplik dat julle julleself nog kan verwonder, want julle moet tog al heeltemal oortuig wees dat geen ding vir My onmoontlik is en kan wees nie!

[3] Luister, Ek sê nie sonder rede 'onbegryplik' nie, want elke verbasing oor die een of ander buitengewone handeling wat deur My gedoen word, ontstaan deur die een of ander klein, nog êrens in die siel verborge, ongeloof. Die mens twyfel vooraf aan die moontlikheid van die een of ander buitengewone daad of gebeurtenis; as die daad egter ondanks sy twyfel tog uitgevoer word, dan twyfel die getuie aan die moontlikheid daarvan, staan daar verbluf by, verbaas hom en vra: 'Hoe was dit moontlik?' Maar wat sê hy met die vraag? Ek sê julle, niks anders nie as: 'Ek twyfel aan die moontlikheid dat dit sou slaag, en tog het dit geslaag! Dit is merkwaardig en vreemd!'

[4] As `n oningewyde homself so verwonder, dan is dit wel te verstane; maar as al die ingewydes hulleself nog verwonder, dan gee hulle daardeur aan dat hulle self ook nog oorwegend tot hulle behoort wat met reg 'oningewyd' genoem kan word! Julle moet daarom, veral as daar vreemdes by is, julleself nie so verbaas as Ek die een of ander buitengewone daad uitvoer nie, sodat die vreemdes julle ook nie as medevreemdes aansien nie!"

[5] Die leerlinge sê: "Heer, U weet tog dat ons U bo alles liefhet en baie goed weet Wie en Wat U is; maar ondanks dit kan ons dit tog dikwels nie nalaat om ons ook weer opnuut te verbaas oor `n nuwe wonder nie, omdat U duidelikste wonders meestal so heel onverwags en onvoorbereid kom, dat `n mens ondanks alle begrip en geloof dan tog ietwat verbluf daarby staan. - Kyk, die son het mens tog ook dikwels genoeg op en onder sien gaan, maar waar is, of waar leef daar `n mens wat enigsins maar `n ontwikkelde gevoel het, wat nie by elke nuwe glansryke sonsopgang `n soort verwondering in homself voel opkom nie?! Weet U, Heer, so gaan dit nou ook met ons! U is egter oneindig baie meer as tallose sonsopgange, en ons hoop dat U dit daarom `n bietjie sal oorsien as ons elke keer opnuut met ons harte wat U bo alles liefhet, sulke foute maak waartoe U ons eintlik dwing."

[6] Ek sê: "Nou, dit is alweer in orde, maar hou julle in die vervolg ter wille van die vreemdes aan hierdie raad, sodat hulle in julle My leerlinge kan herken! - Maar nou gaan ons visvang! Daarby sal daar ook weer klein wonders gebeur, maar maak dan asof dit geen wonders is nie! Die vreemdes moet self ontdek en beoordeel of dit heeltemal normale of buitengewone dade is!"

[7] Na hierdie noodsaaklike les klim die leerlinge gou in die bote, span die nette en werp hulle op vissersmanier in die water en doen die een trek na die ander, maar die vangs was gering. 

[8] Petrus merk op dat die taamlik harde westewind `n ongunstige invloed het en die visse na die bodem dryf.

[9] `n Ander sê weer dat die vangs vir die aand nie baie sou word nie, want die son skyn te fel aan die onbewolkte hemel, en omdat hulle die helder lig nie kan verdra nie, verskuil die visse hulleself in die diepte.

[10] Toe klim die twee jongmanne ook in twee bote, span `n groot net en gaan baie ver die see in.

[11] Daarop sê Andréas, wat ook `n deurwinterde visserman was: "As hulle nie op `n wonderbaarlike wyse, deur hul geestelike mag, visse in hul net dryf nie, kan hulle wel tien jaar lank buite in die volle see visvang sonder om ook maar één voorbeeld aan land te bring!"

[12] Maar beide jong manne trek die net na `n ruk in, kom gou na die oewer en bring dertig mooi eksemplare aan land.

[13] Daarop sê Andréas: "Dit is weliswaar geen wonder nie, maar tog wel `n behoorlike prestasie om uit die diepsee dertig meevallers te vang."

[14] Ten slotte klim Ek ook in `n boot en die moedige Sarah in `n ander. Ons span `n baie groot net en laat dit in die water sak. Toe ons, nie ver van die oewer nie, `n klein trek maak, was die net reeds gevul met vyfhonderd salm en meevallers, sodat altwee jong manne gou vir Sarah moes help, anders sou sy die net nie kon hou nie. Die visse word dadelik aan land gebring en daar in die talle vate gesit waarvan daar voldoende byderhand was.

[15] Die leerlinge maak nog `n trek, en toe hulle die net aan land trek, vind hulle weer net `n paar visse in die net, en hulle was ook nog klein.

[16] Petrus sê: "Vir vandag het ek nou wel die laaste trek gedoen! So `n trek is in die verste verte nie die moeite werd om as ou ervare visserman in die boot te klim nie!" - Vervolgens wou hy die klein visse weer in see laat teruggooi.

[17] Maar Ek sê aan hom: "Hou wat jy gevang het, want die klein visse is dikwels baie lekker, en Ek is liewer vir hulle as die grotes, wat dikwels taai en slegte verteerbare vleis het. Vestig jou aandag eers op die simboliese verskynsel!

[18] As jy as visser van mense hulle sal uittrek, treur dan nie as daar klein visse in die net van die evangelie kom nie, want waarlik, Ek is vir hulle liewer as vir die grotes! Want alles wat vir die wêreld groot en waardevol is, is in `n bepaalde opsig vir My `n gruwel! – Maar laat ons nou met visse ophou en weer huistoe gaan! Vir vandag en môre is ons versorg, op die nasabbat kyk ons, as dit nodig mag wees, dan weer verder."

[19] Mense trek nou al die nette in en bring nog `n groot hoeveelheid van allerhande visse aan land, sit hulle in die vate, en vervoer hulle op karre en draagbare na die taamlike groot visdam by My huis, wat Josef in sy tyd self gemaak het.

Borus en Sarah

44 Toe ons na die visvangs om ongeveer éénuur in die middag by die huis aankom, wag daar weer `n goeie middagete op ons, wat Borus hierdie keer voorberei het. Daarom het hy nie met ons saamgegaan om vis te vang nie. Hy het daar besonder baie plesier uit geput om vir `n groot geselskap `n gastemaaltyd te voorsien, en hy kook baie graag met sy kokke in die opelug. Daarby was hy ook, net soos Kisjonah, ryk genoeg om daagliks op die minste ses- tot sewe duisend mense te voed en die beste wyn te laat drink. Want ten eerste was hy die seun van `n buitengewone ryk Griek uit Athene, wat ook in Asië groot eiendomme en `n aantal klein eilande besit het, in die tweede plek was hy die enigste erfgenaam van die groot en uitgestrekte besittings, en in die derde plek was hy veral die bekwaamste arts in die hele Judea, en verdien met sy kennis, veral by die gesienes en die rykes, groot somme goud en silwer. Daarenteen gee hy vir die arm siekes alle moontlike versorging verniet, en daarom word hy deur hulle as die grootste weldoener van die land geprys.

[2] By dit alles was hy ongetroud, met geen vrou of kinders nie, maar het tog baie plesier daaruit geput om arme jong manne aan jong en gesonde meisies te koppel en om hulle met woorde en `n voldoende bruidskat te seën. En so was hy ook nou in sy beste luim omdat hy in die geheim gedink het dat Ek werklik met die beeldskone en tere Sarah wou trou.

[3] Toe ons almal gemoedelik aan tafel sit, en eet en drink, kom hy by My en vra saggies of daar tog iets van sou kom? 

[4] Ek antwoord hom: "Liewe vriend en broer! Ek ken jou goeie en edele hart deur en deur. Ek weet maar al te goed dat jou siel maar altyd uit haar voeë bars van vreugde as jy ander geseënd gemaak het. Aan jouself het jy bykans nooit gedink nie, en omdat jy tussen My en die mooie Sarah `n werklike groot liefde ontdek het, en ook gehoor het hoe ons vanmôre oor bruid en vrou gepraat het, het jy self heimlik tot die verheugde oortuiging gekom dat daar tussen My en die baie aantreklike Sarah baie binnekort `n egtelike verbinding sal plaasvind. Maar Ek sê vir jou; daarmee vergis jy jou `n bietjie! Want weet jy, alle vroue wat op die aarde lewe, geleef het, en nog sal lewe, is, as hulle `n rein lewe lei, min of meer My bruid en ook net so goed My vrou. Maar so `n verbinding kan nooit so innig wees dat dit hulle ooit sal verhinder om die vrou van `n goeie man te word nie - en noodsaaklikerwys ontstaan die hele ooreenkomstige verhouding juis nou tussen My en die allerliefste Sarah. Maar sy kan daarby net so goed jou vrou word en tog geestelik, sowel nou as ewig, waarlik ook My vrou wees!

[5] Daarom is dit nou My mening: Omdat jy al so baie regskape manne, ook al was hulle hoe arm, aan liewe en brawe vroue gehelp het wat, ofskoon die jonges, soos altyd by die jeug, nog vurige manne was, hulle aansien as bron van die hoogste blydskap, daarom wil Ek jou óók die blydskap skenk! Kyk, juis hierdie werklike hemelse mooi Sarah sal jou vrou word! Jy het My verdedig na haar eerste opwekking, toe sy vir die tweede maal op die sterfbed lê, en Ek het haar die tweede maal vir jou opgewek, en het haar toe al bestem as jou verdiende loon. Haar uiterlike van nou sal sy in haar sewentigste lewensjaar nog hê; die kind sal op hierdie aarde nie ouer word nie! Kyk eers of beide engele waarmee Cyrenius nou praat, so mooi is soos hierdie meisie! Sê My eerlik of jy hierdie allerliefste Sarah al nie `n paar keer heel betekenisvol aangekyk het nie en of jou hart heeltemal niks daarby gemerk het nie!"

[6] Borus sê `n bietjie verleë: "Heer, om dit vir U te verberg sou heeltemal onmoontlik wees! Daarom sê ek dit liewer padlangs: Sarah is die enigste wese op aarde wat ek eerder self sou besit, as dat ek haar vir iemand anders sou gun! Ek is weliswaar al ietwat oor die dertig, en sy sal pas sestien lentes tel, maar my hart is in daardie opsig nouliks so oud soos sy. As sy moontlikerwys tog my vrou kan word, dan sou ek haar oneindig meer as my eie lewe liefhê!"

[7] Sarah het heimlik heel opmerksaam saamgeluister, en toe Ek haar aanspreek en vra hoe die gesprek tussen My en die fors geboude Borus haar geval het, slaan sy `n bietjie blosend die oë neer en sê na `n oomblik: "U sien tog ook alles! Ek het die vriendelike Borus net één enkele keer heel vlugtig aangekyk omdat hy so `n aardige en behulpsame man is!"

[8] Ek sê `n bietjie skertsend: "Maar in jou hart het jy hom, as Ek My nie vergis nie, al meerdere male aangekyk!?"

[9] Sarah sê, terwyl sy haar gesig nog meer verberg: "Maar Heer, U begin dit vir my nou tog te lastig maak! Dat U nou tog ook alles moet weet!?"

[10] Ek sê: "Sarah, as dit dus werklik daarby sou kom, en hy jou heel welmenend om jou mooie hand sou vra, sou jy dit dan vir hom weier?"

[11] Sarah sê, aangenaam verras deur die vraag: "As ek dit nie sou doen nie, hoe sou ek dan U vrou kon word? Ek kan tog maar net vir U liefhê, hoewel ek ook openlik aan U moet beken dat ek die liewe Borus baie hoog ag en waardeer; want na U, skyn hy vir my wel die beste mens te wees in die hele Judea, hoewel hy `n gebore Griek is, en pas kort gelede slegs deur sy opleiding, maar nie deur die besnydenis nie, `n Judeër geword het."

[12] Ek sê: "Nou ja, dit sal wel regkom! Dink maar self daaroor na en kyk eers na Lydia wat teenoor ons sit, wat ook nog steeds geestelik My vrou is, maar liggaamlik tog die vrou is van die regskape Festus! Maar dit versteur ons verhouding nie in die minste nie, want jy bly altyd My bruid en My hemelse vrou."

[13] Na `n oomblik sê Sarah: "Ook al sou ek my hand aan Borus wil gee, dan weet ek tog nie wat my aardse ouers daarvan sal sê nie! Hulle sal ek dan ook om toestemming moet vra! Ek sou Borus weliswaar net daaroor al aanvaarbaar gevind het, omdat U dit graag sou wou hê, maar aan vader en moeder moet dit tog ook gevra word!"

[14] Ek sê: "Nou ja, kyk, daar is dit al aangevra, en Ek is heel eens daarmee; maar natuurlik dwing Ek jou nie. Jy gaan heeltemal vry daarin!"

[15] Sarah sê, terwyl sy steeds meer verleë word: "Heer, - ja, dit weet ek wel, - maar - ek, - ja, ja, ek - wil egter - egter - tog nie!"

[16] Ek sê: "Wat wil jy nie?"

[17] Sarah sê: "Haai, U bring my nou tog wel in `n groot verleentheid! Ag, het ek Borus, wat tog baie lieftallig is, maar nie aangekyk nie!"

[18] Ek vra: "Ja, maar nou het jy My nog nie gesê wat jy eintlik wou nie! Dus, uit daarmee, liefste Sarah, sê ronduit wat jy nou nie so heeltemal nie sou wil nie!"

[19] Sarah sê: "Maar Heer, waarom vra U my dit nog!? U weet tog sonder meer wat ek nie sou wil nie! Vra U maar, dan sal ek deur met my hoof te knik wel aangee wat ek nie sou wil nie!"

[20] Ek sê: "Nou dan, omdat jy dit wil, daarom sal Ek jou laat raai wat Ek dink dat jy nie sou wil hê nie. Luister dan: Jy sou beslis nie wil hê dat die goeie Borus miskien van verdriet siek sou word as jy hom nie jou mooie hand sou gee nie!?"

[21] Sarah staan op en klop met haar hand op My skouer en sê vir die skyn, liggies vererg: "Ehhh – laat hom maar raai, as mens dadelik met ....- daar het ek my nou byna verspreek!"

[22] Ek sê: "Nou, - laat ons die waarheid nou maar hoor!" 

[23] Sarah sê: "Nou ja, U sê nou self al 'die waarheid'; maar dit is ook waar dat dit geen 'raai' kan heet as mens dadelik met die waarheid vorendag kom nie!”

[24] Ek sê: "Sien jy, Ek weet wel dat jy vir My liewe vriend Borus meer voel as wat jy ons wou laat sien! Maar dit is goed so! Die meisie moet tot op die laaste oomblik maar baie min laat merk dat sy in haar hart tot `n man op `n spesiale manier toegeneë is; veral as dit ernstig word, moet sy die man wat haar tot vrou wil neem, `n kykie in haar hart gee - anders verlei sy hom op `n ongeleë oomblik, en as daar dan moontlik hindernisse opduik, maak sy sy hart treurig en sy gemoed onrustig! En dit sal haar baie kwalik geneem word."

[25] Sarah sê: "Maar Heer, dit het ek helaas tog nie gedoen nie!?"

[26] Ek sê: "Nee, nee, liefste Sarah; daarom het Ek jou tog as voorbeeld aangeprys! - Maar nou kan jy Borus wel bietjie vir bietjie vertel wat jy alles in jou hart beleef!"

[27] Sarah sê: "Ag - nou sê ek hom dit nog nie; maar as hy my man word, dan is daar nog tyd genoeg daarvoor!"

[28] Ek sê: "As hy nou byvoorbeeld, wat My betref, alreeds jou man sou wees, wat dan?"

[29] Sarah sê, heimlik bly-verras: "Nou ja, wat dan? - Nou ja, dan — dan — nou ja, - dan - sou ek my hart natuurlik heeltemal aan hom openbaar!"

[30] Ek sê aan Borus: "Kyk nou hoe onbeskryflik lieflik sy is! Neem haar, hou opreg van haar, en sorg vir haar soos vir `n heel tere blom; want Ek gee haar aan jou uit die hemele as welverdiende loon. Gaan na haar ouers toe om jou te laat seën, en kom dan na My sodat ook Ek julle nogmaals kan seën!"

[31] Borus bedank My, terwyl hy van pure vreugde nouliks iets kan sê, en Sarah lig haar heel sedig van haar sitplek af op en sê met `n vrolike, opgewonde stem: "Heer, slegs omdat U dit so wil hê, doen ek dit graag; tog sou ek, as dit U wil sou wees, my hart bestry het - maar nou dank ook ek U vir die beste man in die hele Judea!"

[32] Na hierdie woorde gaan beide na die ouerpaar en vra hulle om die seën, en toe hulle dit met alle vreugde kry, kom hulle weer na My terug, en Ek seën ook dadelik hul huwelik in as `n egte, ook vir die hemel geldige huwelik, waarvoor beide My hartlik met ontroerde harte bedank.

[33] So is hier `n heel onverwagse huwelik gesluit, wat wel een van die gelukkigste op die hele aarde genoem kan word. En daaruit blyk dit dat iemand van hulle wat My die hele aanbieding bring, nooit sal verloor nie, maar dit gevul met die grootste seën terugkry op `n oomblik waarop hulle dit wel die minste sal verwag. Borus was baie verlief op Sarah en sou, as mens dit van hom geëis het, alle skatte van die wêreld vir haar gegee het; want haar wonderbaarlike skoonheid, veral na die tweede opwekking, was vir Borus iets wat hy nie kon beskryf nie - en tog het hy haar volkome vir My aangebied, en wou hy met alles wat hom ten dienste staan, My vermeende bruilofsdag vier. So het Sarah ook baie vir Borus gevoel, maar dra hom ook geheel en al aan My op, en wou beslis net aan My behoort. Maar toe draai Ek die blaadjie opeens om en gee aan beide dit wat hulle egter van ganser harte vir My gegee het. - Wie so doen soos hierdie twee, aan hulle doen Ek ook dit wat Ek aan hierdie twee gedoen het! 

[34] Dit is `n lering vir elkeen wat dit hoor of self sal lees, want op hierdie wyse kan mens alles van My verlang. Wie alles vir My aanbied, vir hom bied Ek ook alles; wie egter ruim aanbied, maar daarby tog nog baie vir homself hou, hy ontvang slegs dit terug wat hy gebied het. - En nou weer verder!

Engeleliefde

45 Na hierdie heerlike gebeurtenis kom Cyrenius weer na My toe en sê: "Heer, ek het baie dinge met beide engele bespreek, maar uit alles wat hulle aan my gesê het, het ek niks meer geleer as wat ek deur al U goedheid en barmhartigheid geleer het nie. Dit het dus niks nuuts opgelewer nie! Maar waaraan ek my in elk geval baie verwonder het, is dat die twee onbeskryflike mooi jongmanne in `n sekere sin alles so ongeërg aansien! Wat hulle sê, getuig van diepe wysheid, en die klank van hul stem is mooier as die verruklikste harmonie van die eolusharp*. Hulle gelaatstrekke is steeds soos die suiwerste môrerooi, hul asem gegeur soos rose, jasmyn en amber, hul hare lyk nes suiwer goud, en hul albasterwit hande is so rond en vertoon so `n buitengewone tere simmetrie, dat ek daarvoor op aarde werklik niks vergelykbaar kan vind nie. Hul bors is volkome soos die van `n ontluikende maagd, soos wat ek slegs eenmaal gesien het in `n streek aan die Pontus en hul voete is ewe mooi en het heerlike, weelderige verhoudings; kortom, mens sou rasend word uit pure liefde vir beide hierdie wesens! Maar by al hierdie glorieryke, onbeskryflik voortreflike eienskappe, wat slegs liefde, en duisendvoudig meer liefde uitstraal, waarmee hulle selfs die hardste klip so sag soos was sou kon maak, is hulle tog so koud en ongeïnteresseerd soos `n marmerbeeld in die hartjie van die winter! En dit maak my ook byna so koud soos wat hy is.
[*eolusharp, Harp v.d. windgod Eolus, 2. Snaarinstrument wat geluide maak wanneer die wind dit laat tril. HAT]
[2] Hulle het beslis niks afstootliks nie, nie in hulle woorde, en nie in hulle gebare nie, maar niks tref hulle nie en niks bring hulle uit hul stoïsynse onbeweeglikheid ten spyte van alles wat bestaan en gebeur nie. Hulle praat weliswaar baie wys oor U, maar wat hulle sê, lyk vir my soos die voorlees van `n brief in `n taal wat `n mens nie kan verstaan nie.

[3] Sê my tog hoe dit nou by die twee suiwer hemelse wesens moontlik is! Is dit gebruiklik by die suiwer geeste in U hemele?"

[4] Ek sê: "Sekerlik nie! Maar beide gedra hulle hier slegs maar so omdat hulle hulle so móét gedra. Hulle wil is egter volkome vry en hulle harte gloei so van liefde dat hulle jou in `n oogwink sou kon verteer as beide hul liefde ten volle vrye teuels sou gee!

[5] Die aardse mens kan wel die grootste wysheid van die engele verdra, maar hul liefde kan hy slegs verdra as hy in sy hart op één vlak staan met hul liefde.

[6] Dat dit so is, kan jy op `n heel eenvoudige wyse verklaar, naamlik by die heel natuurlike verband tussen aardse vuur en die lig daarvan. Die lig wat die vlam afgee kan jy wel verdra, maar kan jy daarom ook die vlam self, wat die lig afstraal, verdra?

[7] Die son gee aan die wêreld beslis die sterkste lig, en tog kan jy dit nog heel aangenaam verdra! Sou daar met die toename van die lig die warmte ook toeneem, kan jy die lig natuurlik moeiliker verdra. Maar sou jy ook soos `n engel, wat `n liggaam hoog bo jou begrip het, van lig gloeiende, sonlig kon bestaan? Ek sê vir jou: Hierdie sonlig sal die aarde met alles wat daarop is in `n oogwink vernietig, soos wanneer `n druppel water op witgloeiende metaal val!

[8] Wie in die lig en die vuur wil bestaan, moet eers self uit sulke vuur en lig bestaan! Wel, daarom moet beide engele hul liefde vir jou onder beheer hou, omdat hulle te sterk liefde jou sou vernietig! - Verstaan jy dit?"

[9] Cyrenius sê: "Ek verstaan dit, maar egter nog nie heeltemal soos baie ander dinge nie! Want hoe `n te sterk liefde my sou kon dood, is vir my nog nie so baie duidelik nie!"

[10] Ek sê: "Goed, laat ons dit dan vir jou so duidelik maak as wat moontlik is; dus luister: Jy het ook `n seun en `n baie liefdevolle dogter. Van hierdie twee kinders hou jy ongelooflik baie, dit is selfs so dat jou hart, van pure liefde, nouliks kan beoordeel hoe sterk sy beide kinders liefhet, omdat die kinders van hul kant ook ongelooflik baie van jou hou. Maar stel jou nou voor dat beide kinders gesterf het, en vra jou af of jou hart die verdriet oor so `n verlies sou kon verdra! Kyk, jy kry sommer nou al klam hande, noudat Ek maar slegs die moontlikheid aandui! Hoe sou dit met jou gaan as dit werklik so sou wees? Ek sê vir jou, omdat Ek jou hart ken, sal jy daardie verdriet nie drie uur lank uithou nie, dan sou jy sekerlik sterf! 

[11] Wel, hoe is die verhouding tussen die liefde en vriendelikheid van jou kinders nou ten opsigte van die liefde en buitengewone vriendelikheid van hierdie twee hemelbodes!? As beide jou ook maar selfs met `n liefhebbende blik sou aankyk en jou slegs één vinger sou gee om te streel, dan sou die liefde in jou eie hart hom tot so `n hoogte verhef het dat jy dit nie langer as `n paar oomblikke sou kon verdra nie. En sou die engele jou dan ook skynbaar alleen laat, sou jou hart deur só `n droefheid oorweldig word, dat jy sou sterwe!

[12] Want weet dit, hoe mooi beide My lieflingsengele nou ookal is, hierdie skoonheid is niks vergeleke met die skoonheid wat hulle verkry as hulle wese deur My Liefde in hulle harte vervul word nie! Ek sê vir jou: Dan raak alles wat die wêreld as rein en liefs aan te bied het, eindeloos ver op die agtergrond! - Ek glo nou dat jy My goed verstaan het!?"

Opdrag aan Borus en Sarah

46 Cyrenius sê: "Ja, my Heer en onmiskenbaar my God, nou verstaan ek ook dat hulle skynbare koudheid tog suiwere liefde is! 

[2] Ek herinner my plotseling die mite van `n jong vrou wat deur `n wonderlike samespel van die natuurkragte, onbeskryflik mooi en aantreklik was. Jongelinge, manne en grysaards bemerk dit toe en die raak baie gou in `n groot stryd gewikkel waardeur beslis moes word wie se vrou sy nou sou word. Maar die vegtende skare word elke dag groter tot verderf van die talle strydendes. Toe die manne uiteindelik insien dat die mens met die geveg om lewe en dood nooit die doel sou bereik nie, kom die strydendes onderling tot `n ooreenkoms en sê: 'Hierdie wese hoort nie op hierdie aarde tuis nie, maar in die hoë hemele, want sy is `n godin! Daarom moet offervaardigheid hier die deurslag gee! Aan die een van die baie wat offers bring, sal sy haar mooie hand gee en hy sal haar dan verder ongestoord besit!' Na hierdie besluit bring die manne onmeetlike skatte van alle kante af as offers en die manne vereer haar as `n godheid. Ten slotte gaan die verering van hierdie skoonheid só ver dat die mense die verering en aanbidding van die gode heeltemal verwaarloos. Toe word die gode toornig, en maak die skone jong vrou nog aantrekliker, maar maak haar asem giftig, sodat elkeen wat ook maar in die verte met haar asem in aanraking gekom het, bewusteloos op die grond geval het en so ure lank verdoof bly lê het. Boonop sit hulle `n giftige naald in die tong van die jong vrou waarmee sy na willekeur elkeen kon dood wat teen haar sin by haar mond uitgekom het. 

[3] Toe daar egter `n besondere aantreklike jongeling gekom het, begin die hart van die jong vrou opeens vinniger te klop. Sy was seker daarvan dat die jongeling haar vurig bemin het, maar op watter manier sou sy hom nou kon bemin? Laat sy hom gelate toe, dan sou haar liefling verdoof op die grond val; kus sy hom, dan sou hy sterwe. Daarom wend sy uit liefde haar gesig van die jongeling af, en tree koel teenoor hom op, sodat hy haar mond nie sou nader nie. Om te voorkom dat haar liefling sterwe, moes sy hom skynbaar met die grootste moontlike kilheid liefhê.

[4] En so, identies aan hierdie mites, hou beide hierdie jongmanne ook op `n skynbaar baie kille manier van die mense van hierdie armsalige aarde, omdat hulle maar al te goed weet dat die mense die liefdesgloed van hul hemelse harte nie sou kon verdra nie!"

[5] Ek sê: "Ja, ja, dit is so, behalwe dat hulle asem natuurlik nie giftig is nie en hul tong geen dodelike stekel het nie; maar hul asem maak lewend en hul tong seën die aarde."

[6] Toe keer Borus en Sarah weer na My toe terug en hy vra wat hy nou tog kon doen om sy dankbaarheid te toon vir die oorvloedige barmhartigheid wat hy nou op hierdie geluksalige oomblik ervaar! 

[7] Ek sê: "Sê eers, vriend en broer, waar is die mens wat van sy jeug af My meer toegedaan was as jy!? As jongelinge het ons daagliks met mekaar omgegaan, en jy het vir My alles waarvan jy maar aan My oë kon sien dat dit My vreugde sou gee, gedoen. Toe jy elke jaar met jou ouers na hul besittings in Griekeland gegaan het, en na `n aantal weke weer teruggekom het, was Ek altyd die eerste wat jy opgesoek het, en waarvoor jy allerlei goeie en dikwels kosbare, mooi dinge as geskenke saamgebring het. En jy het jou nie vererg toe Ek eers `n geskenk van `n silwer Diana tempel met `n hamer stukkend geslaan het en jou verbied het om ooit weer so iets as geskenk saam te bring nie!

[8] Toe Ek `n jong man geword het en haas niemand hom met My bemoei het nie, was jy die enigste wat nie verander het nie, en soos wat jy altyd was, so is jy nog en sal jy altyd bly. Daarom het Ek jou hiermee niks anders as `n al gedurende talle jare verskuldigde vriendskapsweldaad bewys nie. Maak daarom nie te groot ophef daarvan nie! Jy het ongetwyfeld die beminlikste jong, en ook mooie, maar tewens ook geestelik mees ontwikkelde vrou gekry - en Sarah het aan jou die beste, getrouste en in elke opsig rykste man met die meeste aansien. Wat My betref sal julle in alle opsigte deur My geseënd wees, en jy sal die beste dokter bly, nie net van die land nie, maar van die hele wêreld! En Ek glo dat julle só baie geseënd sal kan lewe!?

[9] Vergeet veral nie die ware armes nie, en laat jou deur geen mens vir geneeskundige dienste deur `n arm burger en nog minder deur `n bediende betaal nie, hetsy met geld, dienste, graan of vee! 

[10] Maar laat die rykes, makelaars en wisselaars, kooplui en groot grondbesitters na reg en billikheid vir jou kuns betaal; want wie het en wil lewe, moet so nou en dan vir sy lewe iets oorhê! Dan is daar nog genoeg armes vir wie jy kan volstop met dit wat `n gegoede ryke vir sy lewe oor het.

[11] `n Dokter soos jy verkoop `n lewe aan die mense, en dit is veral vir die wêreldse mense die grootste besit. Daarom moet daar dan ook iemand wees by wie`n lewe vir dierbare geld en goed gekoop kan word, sodat dit hierdie mense tewens baie bly kan maak.

[12] Want Ek sê vir jou: Dit is waarlik `n groot en unieke kuns in hierdie wêreld wat geen wêreldling ooit sal kan leer nie: om deur die woord, deur die wil en soms deur die oplegging van hande, alle siektes, vanaf die ergste besetenheid - alle soorte pes daarby inbegrepe - tot `n ligte verkoue in één oomblik te kan genees, en alle melaatses te suiwer, die blindes te laat sien, die dowes te laat hoor, die verlamdes te laat loop en die kreupeles reg te maak - en daarby aan die armes nog die ryk van God te verkondig! Vriend, gaan heen in die hele wêreld en soek of jy daar één sal vind wat net so is soos jy! Ek sê vir jou, buiten jou en My is daar nie één nie! 

[13] In Sigar het Ek ook wel `n dokter ingewy sodat hy belangrike genesings kan doen, maar hy kon hom nie heeltemal van sy kruiesap losmaak nie en staan daarom ver agter by jou. 

[14] My leerlinge sal jou ook binne `n aantal jare volg, maar nie almal wat jy hier sien nie.

[15] My allerliefste Sarah moet egter ook `n kuns haar eie maak, naamlik dié van vroedvrou; want vir God is dit `n baie waardevolle diens om die barende vroue met baie pyn te help. En so is julle beide sekerlik so versorg soos wat `n koninklike paar nog nooit versorg was nie!

[16] Maar Ek gee jou ook nog hierdie raad: As `n sieke by jou kom of as jy na hom geroep word, vra hom dan altyd uitdruklik: 'Glo jy dat ek jou in die Naam van Jesus, die Verlosser uit die hemele, kan help?' Antwoord die sieke daarop ernstig: 'Ja, ek glo!', genees hom dan; twyfel hy egter, genees hom dan nie voordat hy glo dat jy hom in My Naam kan genees nie! - Nou nog `n woord vir jou, Jaïrus!"

Voorstel aan Jaïrus

47 Jaïrus sê: "Heer, spreek, ek sal na U luister en doen wat U sê!"

[2] Ek sê: "Heeltemal goed. Deur dit te doen sal jy in die tydelike en in die ewige geseënd wees. Luister dus:

[3] Jy is nou `n owerste van die fariseërs en hul skole in hierdie hele omgewing van Násaret, Kapernaum en Gerasim, van Kana in Galiléa en baie ander markte, dorpe en gehuggies. Jy is daarom in Galiléa in groot aansien, en dit is nie baie minder as van die hoëpriester in Jerusalem nie. Maar kyk, al jou groot aansien kon die dood van jou dogter nie twee maal teëgehou het nie, en haar nog minder opgewek het uit die dood toe sy eenmaal gesterf het !

[4] Jy sien dat so `n vername amp bykans maar net geskik is om voor alles die hoogmoed van die hooggeplaasde nog meer te laat toeneem, en hom bewus te maak van groot luukses. Sy prestasies en hulpvaardigheid vir die mense neem daardeur egter steeds meer af, sodat hy homself daarna hulpeloos of onmagtig om te help teenoor die hulpsoekendes moet opstel; want wie iemand wat hulp dan ook nodig het, nie kan of wil help nie, is net so hulpeloos soos die hulpsoekende self.

[5] Daarom is `n vername amp, veral die een van jou, heeltemal onbelangrik. Wat sou jy daarvan sê as jy dit weer in die hande van die hoëpriester in Jerusalem teruggee, en vervolgens by jou huidige skoonseun intrek, by wie jy beslis beter en met meer respek versorg sal word as nou deur die stokblinde Jerusalem? Jy sou aan Borus die Skrifte, waarin jy heeltemal goed tuis is, gaandeweg steeds duideliker kan maak, wat vir hom baie nuttig sou wees; hy van sy kant kan jou as teenprestasie baie uit die geneeskunde leer. Dit is geen opdrag van My nie, maar dit is `n heeltemal vry blywende voorstel! As jy hierdie raad van My wil volg, dan sal jy goed doen; wil jy dit egter nie, dan begaan jy daarom nog geen sonde nie."

[6] Jaïrus sê: "Heer, hiermee loop U my mees geheime wens vooruit! Dit is nie nou van pas nie, maar dit was lankal my wens gewees om my nare amp neer te lê; maar aangesien alles nou so wonderbaarlik ten gunste van my bestaan ontwikkel het, sal ek al môre `n bode met my bedanking na Jerusalem stuur, met die versoek om die amp aan `n ander te gee! Liefhebbers van die soort amp is daar in Jerusalem altyd genoeg. Hy moet vir die verlening van so `n amp `n tienvoudige belasting aan die tempel betaal, en daarom sal die versoek vir die menere in die tempel seker baie welkom wees. Hulle sal selfs aan die een wat die een of ander hoë amp beklee, voorstel om daarvan af te sien. Sodoende kry `n nuwe liefhebber dan die geleentheid om die tempel nog `n paar honderd pond silwer en goud ryker te maak! Met die ampte word daar nou in Jerusalem `n heel winsgewende handel gedryf!"

[7] Ek sê: "O, Ek weet baie goed wat in Jerusalem aangaan! Daar kyk die mense slegs na die gewig van die silwer en die goud, en die pêrels en edelstene, maar nooit na die menslike gees nie. As jy as `n groter profeet as Moses of EliJaH na die tempel sou kom, en as sodanig sou gaan predik, dan sou mense jou maar al te gou die vervloekte klippe laat sien waarmee die meeste van die profete gestenig is; maar as jy met tienduisend pond goud sou kom, dan sou die mense jou die grootste eer bewys! Dryf maar eerder twee vet osse in die tempel in, en jy kan daarvan verseker wees dat hulle dit baie liewer sal hê as Moses en EliJaH. - Maar hou ons ons daaroor op! Die tyd is nie meer ver dat die tempeldienaars en die hele Jerusalem hul verdiende loon sal kry nie; want vir baie lank sal mens hierdie gruwels nie meer kan verdra nie. - Nou eers oor iets anders!

[8] Wat is die berig nou oor Johannes? Hou Herodes hom nog gevange?"

[9] Jaïrus sê: "Ek het niks daarvan gehoor dat hy uiteindelik weer vrygelaat sal word nie! Maar ek sal my deur die bode, wat ek môre vir die bepaalde saak na Jerusalem sal stuur, heel grondig daaroor laat inlig, as U dit goed sal vind, o Heer!"

[10] Ek sê: "Doen dit nie, want Herodes is `n sluwe jakkals en jou bode sou as Galileër wel moeilikheid kon optel. Ek sien egter tog al in die gees hoe dit vorentoe met Johannes gaan. Oormôre sal ons treurige berigte ontvang, wat niemand sal verheug nie." 

[11] Toe vra Cyrenius en Cornelius My of Ek ook sou wou hê dat hulle hulle hoë ampte moes neerlê.

[12] Ek sê: "O, glad nie! Julle ampte is van `n heel ander aard en besonder noodsaaklik en baie belangrik! Oefen julle gewigtige en hoë ampte egter steeds regverdig en redelik uit, en beoordeel elkeen op gelyke wyse volgens die wet! Maar - soos wat julle reeds van My gehoor het - stel die liefde altyd bó die wet. Oordink dat die sondaar iemand is wat volledig onbekend is met die baie wette, en daarom by die minste of geringste, teen die baie uitgebreide staatswette `n vergryp begaan het. Oordink dat dit ook `n mens is wat netsoos julle bestem is vir die ewige lewe in die ryk van God! As julle steeds so julle wet sal handhaaf, dan sal julle optree soos die engele, wat God se dienaars is, net soos wat julle die keiser se dienaars is." 

[13] Cyrenius sê: "Dit wil ons en dit sal ons doen! Maar nou het ons nog `n baie belangrike vraag en dit is: Ons is, soos wat aan U maar al te goed bekend is, Romeine, en daarom soos wat die mense sê, heidene. Moet ons vir die uiterlike vorm bly wat ons is, naamlik heidene, of moet ons openlik die heidendom afsweer en ons laat besny?" 

[14] Ek sê: "Niks van beide nie! Want wie ookal soos julle in die hart besny is deur die geloof en die liefde tot God, het niks verder nodig nie; want dit is ruimskoots voldoende om die ewige lewe te bereik. Maar oor `n aantal jare sal My leerlinge, vervul met God se Gees, na julle toe kom en julle doop met die Gees van God, en julle sal daardeur alles kry wat julle nodig het. - Nou weet julle alles. Die aand breek aan en ons sal ons ter wille van die Judeërs, omdat dit vóórsabbat is, ietwat vroeër ter ruste begeef as op ander dae. Na die aandete sal ons dan vandag geen verdere dinge bespreek nie." 

[15] Toe kom die twee engele heel eerbiedig na My toe en vra My of hulle die paar dae nog sigbaar hier in My nabyheid kon bly, want dit was vir hulle die hoogste saligheid wat hulle ooit beleef het.

[16] En Ek antwoord hardop: "Van ouds af was julle volkome vry, doen dus wat julle goeddink, maar vergeet daarby nie watter werk julle te doen het nie! Die middagson het baie versorging nodig, en julle weet hoeveel daar daarvan in die oneindige ruimte van God is!"

[17] Albei die engele sê: "Heer, daarvoor is gesorg en bly in die toekoms voor gesorg!"

[18] Ek sê: "Ja, ja, dit weet Ek, daarom mag julle ook volgens julle wens hier bly, want die minste van hierdie mense wat hier by My is, is meer as tallose middel-, by- en planetêre sonne! Maar die sonne is ter wille van die mense gemaak en moet daarom ook steeds baie sorgvuldig versorg word!" - Die engele buig heel geluksalig en gaan weer na My leerlinge toe waarmee hulle verder praat en aan hulle oor baie wêreldse sake baie belangrike inligting gee.

[19] Borus gaan nou gou die huis in en laat `n goeie en ryklike aandete voorberei.

Jerusalem, die 'God se stad'

48 Na die aandete, wat bykans `n uur geduur het, vra Cornelius aan Cyrenius: "Verhewe broer, wat dink u daarvan?! Sal ons vandag nog hier bly of sal ons maar - in verband met die uiteindelike belangrike sake wat op ons lê te wag - weggaan? Ek is geheel u dienaar en skik my na u woord."

[2] Cyrenius sê: "Eintlik moes ek al vanmôre vroeg afgereis het, omdat daar al beslis dringende sake op my lê en wag. Maar sê nou self: Wie kan, as hy weet wat hier is, daarvan afskeid neem? `n Mens sou tog moeilik `n vriendelike keiser kon verlaat as hy sou sê: 'As jy wil bly, bly dan!' Maar wat is `n keiser vergeleke met wat hier is, waar die Skepper van hemel en aarde onmiskenbaar as mens by Sy mense en Sy engele vertoef?! Bowendien het Sy engele óók verlof gekry om langer hier te bly, en van hulle kan ons nog baie leer en gewaar word. Ag wat, nou sal ek sekerlik nie weggaan nie! Nie vir die hele Romeinse keiserryk sou iemand my nou van my plek kon wegkry nie, al gebeur daar wat ookal! - Bly jy in elk geval ook! Ek gee jou volledig toestemming daarvoor; en as daar iets sou gebeur, dan sal die aarde vanweë die paar dae nog lank nie vergaan nie! Bowendien glo ek dat ons by hierdie Heer baie beter versorg sal word as in Rome!? En sou iets baie dringends nie deurgaan nie, dan is daar in die hand van die Almagtige genoeg middele om ook die dringendste oombliklik te help." 

[3] Cornelius sê: "Verhewe broer! Die besluit geval my besonder en ek het geen verlange om hierdie plek te verlaat nie! Ek stel hierdie vraag slegs maar in verband met die politiek staatsregtelike orde. Maar in `n bepaalde opsig sal dit miskien tog goed wees om ons mense van die wag, wat ons by ons het, vannag heimlik in die stad te laat spioeneer om te uit te vind wat die mense van ons aanwesigheid dink, en wat hulle almal daaroor te sê het!?"

[4] Cyrenius sê: "As die Heer niks daarteen het nie, kan ons dit laat doen, maar ek dink dat ons in die eerste plek aan die Heer, en vervolgens ook aan die twee engele, `n heel betroubare geheime polisie het, en dat dit nie nodig sal wees om solank as wat ons hier is, `n ander te gebruik nie. As ons later weer geskei word van die heilige geselskap uit die hemele, dan sal ons onsself, jammerlik genoeg, weer van geheime verkenners moet laat bedien om op die hoogte te bly van die gesindheid van die mense, en dadelik voorsorgmaatreëls moet tref daaroor, waar hulle ongunstige samesweringe teen die staat mag smee. Maar as die Heer dit goed vind en as dit Sy wens is, is ek dadelik bereid om die noodsaaklikste uit te vaardig." 

[5] Ek sê aan Cyrenius:"Hou maar op, want voorlopig weet Ek van alfa tot omega wat daar nou in die stad vir en teen ons gesê word. Oor die algemeen is dit verseker nie gevaarlik nie, want die volk is heeltemal te blind en te dom vir bepaalde boosaardighede. Hou dus maar op! Vanuit Násaret sal `n opstand nooit begin nie, daarvan kan julle verseker wees. Origens is My vriend Borus steeds die betroubaarste geheime polisie; letterlik niks ontgaan hom nie - wat in die stad wat nie so groot is nie, nie so moeilik is nie. Bowendien sou Ek My engele kon opdra om te spioeneer, en dan sou julle in één oomblik meer kan uitvind as wanneer julle tien jaar lank die beste spioene sou gebruik. Maar hier is sowel die een as die ander nie nodig nie - en daarom gaan ons heeltemal onbesorg slaap. Net Jaïrus sal nog `n bode na Jerusalem moet stuur en hom die berig saamgee van die afstanddoening van sy amp. Môre sal ons heeltemal ander dinge behandel."

[6] Jaïrus sê baie treurig, omdat hy die geselskap nou moet verlaat: "Heer sou dit dan nie moontlik wees om die oorkonde hier uit te vaardig nie, en dit hiervandaan met `n bode na Jerusalem te stuur nie? Die huis in Kapernaum is tog alles my eiendom, met alles wat daarin is. Landerye, akkers en weiveld mag ons priesters nie as besittings hê nie, en dus is alles van my in my huis, wat aan U welbekend is. Voorlopig het ek dus in Kapernaum niks te doen nie, en waarskynlik sal ek hierna ook niks daarmee te doen hê nie; my huis met alles wat daarin is, gee ek hierby aan my brawe skoonseun. Met `n magtiging van my sal hy daarheen kan gaan en alles met behulp van die staatsreg in besit kan neem - as `n regmatige erfgenaam na my dood, en ek en my vrou is regtig nie nodig daarby nie. Wat die vriende in Kapernaum betref, die is hier; die wat hulleself nog in Kapernaum bevind en meen dat hulle my vriende is, is egter geen afskeidsbesoek werd nie. Hulle is vriende voor jou, maar in hulle hart dra hierdie vriendskap geen gewig nie! 

[7] Ek sê: "Nou bly jy dan ook maar, en Ek sal in jou plek een van My twee bodes wat hier aanwesig is, na Jerusalem stuur; hy sal so `n boodskap gouer afhandel as wanneer jy `n bode na Jerusalem sou stuur. Maar nie meer vandag nie, maar wel môre op die Sabbat!" 

[8] Jaïrus sê: “Op die Sabbat sal dit in die tempel wel die minste geleë wees, want die hoëpriester en opperpriester in die tempel is met niks so streng as met die hou van die Sabbat nie!"

[9] Ek sê: "Laat dit maar! Hulle vind die hou van die Sabbat maar net so belangrik omdat daar soms noodsaaklikerwys daarvan afgewyk word en moet word, omdat elke mens tog dikwels genoodsaak is om op die Sabbat iets te doen. So kry die fariseërs dan juis die meeste kans om die oortreders van die Sabbatsrus heel growwe strafboetes op te lê. 

[10] Bring hulle op `n Sabbat maar goud en silwer soveel as wat jy wil, dan sal hulle in die tempel die Sabbat ophef en vervolgens heel genoeglik jou goud en silwer aanneem. Daarom kan jy oor die Sabbat, wat die tempel aanbetref, gerus wees, My bode sal hom met die toevertroude karwei baie goed onderskei!

[11] Dink jy dan dat die fariseërs dit aangenaam sou vind as daar niemand sou wees wat vir dringende noodsaak dan ook so nou en dan die sogenaamde dag van JaHWeH sou skend? O, skreeu tog uit! Hoe meer skendings van die Sabbat, veral wat deur die rykes begaan word, des te meer lag die tempelhere in hulle mou!

[12] Daarom nogeens: Moenie meer daaroor besorg wees nie. My bode sal môre, nog wel tydens die offer, wat op elke plek waar die Sabbat gehou word, uitstekend ontvang word! Want hy sal met `n swaar goue geskenk die tempel binnegaan en so te sê deur die fariseërs met die vriendelikste gesigte en wyd geopende arms ontvang word; bowendien wag daar al tien aspirante op `n betrekking as owerste, waarvoor hulle groot somme aanbied. En daarom sal hulle, maar ook die tempeldienaars, `n vrygeraakte plek goed kan gebruik. 

[13] Die Sabbat in die tempel sal tydens die bekende seremonie dadelik onderbreek word en die veiling van die amp van owerste te Kapernaum sal direk begin, en van die terugkerende bode sal jy selfs die naam van jou opvolger verneem.

[14] Kyk, so gaan dit tans in die huis van God te Jerusalem, wat ook 'die stad van God' genoem word, maar wat nou, op die keper beskou, die stad van die satan is. Omdat alle sake nou goed gereël is, sal ons nou gaan slaap, want môre sal dit vir ons `n vroeë dag wees!"

Verdeeldheid in die sinagoge

49 Nadat Ek dit gesê het, gaan almal slaap, slegs My broers, moeder Maria en Borus is nog in die kombuis besig om vir die komende Sabbat al die noodsaaklike voor te berei. Ook Sarah en Lydia help Maria en werk baie ywerig in die kombuis mee. Wanneer hulle alles in orde het, gaan hulle ook slaap. Soos gewoonlik is Maria vanmôre weer eerste op die been en wek haar helpers al lank voor sonop om alles, wat ons gedurende die dag nodig sal hê, volgens Judese gebruik nog vóór die begin van die Sabbatdag in orde en gereedheid te hê. Borus is ook druk besig, en toe ons uit die slaapkamers stap, staan al die tafels vir die oggendete al klaar.

[2] Buite word oggendpsalms gesing en op die talle tafels onder die vrye hemel wag reeds goed voorbereide visse, brood en wyn op diegene wat daarvan wil geniet.

[3] Ons gaan dan ook aan tafel sit vir die ontbyt en Ek stuur na die maaltyd die bode vir die bewuste aangeleentheid na Jerusalem. Jaïrus wag in groot spanning op die terugkeer van die bode, wat natuurlik slegs solank wegbly as wat hy nodig gehad het om op suiwer menslike wyse met die tempelpriesters te onderhandel. Aangesien die onderhandeling egter tog ongeveer twee uur geduur het, het die bode ook net na twee uur teruggekom, tot groot vreugde van Jaïrus, en bring vir Jaïrus, behalwe die berig oor die verheugde aanvaarding van sy akte van afstand as owerste, ook `n lof- en danksertifikaat vir sy getroue vervulde amp. Tewens word hom die naam van sy opvolger meegedeel, met die versoek daarby om in geval van nood sy opvolger met raad en daad by te staan, indien hy dit nodig sou hê.

[4] Jaïrus is nou baie opgewek en sê aan My: "Heer, ek dank U uit die diepte van my hart vir hierdie wonderbare redding uit `n amp wat my deur sulke God weersinwekkende lewensomstandighede verseker in die hande van satan sou gebring het!"

[5] Ek sê: "Wel, het Ek jou nie gesê nie dat as daar voordelige sake te doen is vir die tempeldienaars, dan kan die Sabbat selfs tydens die offerande enige uur van die dag verbreek word! Daarom kan jy goed sien hoeveel die tempeldienaars vir God en Sy gebod omgee!

[6] Maar nou sal ons ter wille van die volk tog weer die sinagoge besoek en weereens sien wat die fariseërs almal doen en leer; maar ons gaan heel agter sit, sodat die grootdoenerige fariseërs en volksoudstes ons nie so gou sal opmerk nie!"

[7] Jaïrus sê: "Maar ek gaan nie na binne nie, want vir my ken elke seun; as ek in die sinagoge is, moet ek voor by die raad van oudstes plek inneem, en dan sou julle daardeur verraai wees!"

[8] Ek sê: "Moet jou nie bekommer nie! Want as Ek jou iets aanraai om te doen, dan kan jy dit sonder enige sorge doen, en daar sal geen haar van jou geskaad word nie! Dus gaan ons nou saam op pad!" – Toe vertrek ons en bereik spoedig die sinagoge.

[9] Toe ons daar binnegaan, blyk dit baie leeg te wees en slegs die diensdoende fariseërs vul die plek van die raad van oudstes. Geleidelik kom daar heelwat ou Judeërs aan en neem in hul banke plek in om daarin met alle liefde hul oggendslapie te geniet.

[10] Na afloop van die offerande en die dooie aframmeling van die wet, enige toepaslike Psalms en die hooglied van Salomo, klim `n spreker op die verhoog, en begin met `n skorre stem die volgende toespraak: "My geliefdes in ons vaders Abraham, Isak en Jakob! Ons lewe nou in `n baie benarde tyd - byna soos aan die dae toe Noag die ark gebou het en uiteindelik op bevel van JaHWeH homself met sy familie daarin opgesluit het! Ons staan nou op die heilige plek waarvan Daniël geprofeteer het, ons sien die gruwels van die verwoesting aan - soos wat die verbanne slawe van die heidense heks Megera die kwellinge van hul broers moes aansien en smartlik moes wag totdat die mense ook vir hulle in kokende metaal sou lê - en kan ons in geen enkele rigting beweeg nie! Ons staan daar so verlate by soos `n reeds lank afgestorwe boomstomp op `n bergspits, as `n skreiende bewys dat daar eens op die hoogte weelderige bosse gestaan het! Wat kan mens egter daaraan doen? Dit is `n lewensvraag! `n Diamantekroon vir iemand wat in staat is om daarop `n deugdelike antwoord te gee! Maar hy moet goed rekening hou met ons swaar geboeide, en deur alle kettings van die wêreld gekluisterde plek!

[11] Aan die een kant sit die Romeine soos die berg Sinaï byna op ons nek, aan die ander kant die Seun van die timmerman wat opeens, asof uit die hemel gevalle, van `n lummelagtige krulkop jongetjie getransformeer is in `n profeet, soos wat daar sedert Abraham nog nooit een onder die Judeërs geleef het nie. Almal loop Hom na, groot en klein en jonk en oud! As JaHWeH nou Self na die aarde sou afdaal, dan is dit maar `n vraag of Hy groter dinge sou doen of sou kon volbring! Iedere siekte genees Hy deur slegs maar op `n afstand iets te sê, die dooies roep Hy uit die grafte en gee hulle `n volkome gesonde lewe terug! Ook beveel Hy die winde en die golwe van die see en hulle gehoorsaam Hom soos die slawe hul meester! As Hy praat, is alles deurtrek van die diepste goddelike wysheid, en elkeen is in die ban van die mag van Sy woord en volg Hom van die een stad na die ander. Bowendien het Hy die grotes uit Rome heeltemal aan Sy kant, wat Hom as Hy dit nodig sou hê, met hul legioene ten dienste staan. Maar ons staan juis op die rand van die verskriklikste afgrond, en kan elke oomblik verslind word, en het ook nie één sterflike wese aan ons kant nie - behalwe hierdie ou slapers in die sinagoge! Dus vra ek nogmaals: Wat moet ons doen?

[12] Wat het ons nou van Moses en al die profete, waar selfs JaHWeH met Moses en die profete gespreek het, maar ons nou al meer as `n eeu in die diepste moeras laat beland het!? Of ons nou roep sodat `n mens ons tot aan die sterre hoor, tog meld geen JaHWeH Homself nie en Hy laat ons erger in die skandelikste narigheid sit as `n totale ligsinnige bruidegom sy arme, tienmaal verleide en ongelukkig gemaakte bruid! Daarby het ons nog die eer om 'God se volk' te heet, terwyl dit juis die sogenaamde goddelose heidene is wat hierdie hoë aansien het en in besit is van al die mag en al die rykdomme van die aarde, wat JaHWeH aan Sy kneg Dawid volgens die Skrif beloof het - wat egter nooit vervul is nie!

[13] Daar staan met goddelike hoofletters: 'En jou ryk sal in ewigheid nie ophou nie!' Kyk ons nou eers na die ewige ryk van Dawid! O skitterende leuen van `n profeet wat vir Dawid vlei! Hoe dikwels het die ryk van Dawid nie reeds geëindig nie! Hyself het al die genoeë gesmaak om dit aan die sy van sy seun te beleef, en sou die seun nie deur `n eik gevang was nie, dan sou die brawe Dawid nog tienduisend Psalms vir sy liewe JaHWeH kon gesing het, maar dan het Absalom tog op die troon gesit! – Kom ons laat die verlede egter met rus, en kom laat ons die beloofde ewige ryk van Dawid in hierdie tyd beskou! O pragtige ryk! Miskien bevind die siel van Dawid hom in die keisers van Rome, wie se ryk in elk geval nou baie beter daar uitsien om vir ewig voort te duur as die slakkeryk van die groot man na die hart van God! Broers, is dit vir julle nog nie sonhelder dat ons hele ou leer `n pure fabel is nie, wat maar slegs bestaan uit versinsels geneem uit die oertyd?! En ons is nog steeds die dwase, en is daaraan geheg asof daar werklik die een of ander verlossing te verkry sou wees! Watter esel of os in mensgedaante sal nog `n ou, gerafelde mantel aan sy liggaam duld, as hy vir die oue, tien nuwes van die beste kwaliteit kan kry?! 

[14] Die geskiedenis en die persoonlike ervaring leer ons sonhelder dat daar aan die hele Mosaïese leer, en aan al die profete niks meer egte betekenis in sit nie as aan `n holle los noot nie - en tog bly ons asof verhongerd daaraan vashou soos aan iets sekers. En van pure, van ouds af ingewortelde, domheid staan ons nog geen tree opsy nie al loop die water al by ons liggaamsopeninge na binne soos die Jordaan in die Dooie See!

[15] Staan daarom op, broers, laat ons onsself ook aansluit by die Seun van die timmerman, dan is ons geborge! Want Hy laat ons dit sien wat die oudstes in hul fabeltjies oor JaHWeH, wat hulle net so min soos ons ooit gesien het, aan ons vertel het! Ek glo met hierdie voordrag deur my het ek die opgestelde moeilike vrae in één klap beantwoord ; doen dit en dan sal dit met ons almal dadelik fisiek en moreel beter gaan!

[16] Roban, ons oudste, het ons met `n goeie voorbeeld voorgegaan; laat ons doen soos hy, dan kan daar met niemand van ons iets fout gaan nie! Miskien is juis hierdie, tot nog toe weinig aandagtrekkende, timmerman Jesus, heel geskik daarvoor om die ongelukkige, sogenaamd ewige, ryk van Dawid ten minste vir `n oomblik weer te herstel! Want met Sy onbegryplike magiese mag, waarmee jy Hom met geen mag ter wêreld kan meet nie, is dit net moontlik om die baie bygelowige Romeine sodanige respek in te boesem dat hul magtige legioene daardeur maar al te gou duisend voete sou kry om op loop te gaan." 

[17] Nou gaan die oudstes, die skrifgeleerdes, fariseërs en leviete staan en sê: "Jy verstaan die Skrif sleg as jy so `n ketterse toespraak kan hou. Vanuit `n bepaalde aardse standpunt skyn daar weliswaar iets waars in te sit, maar vanuit `n hemelse standpunt is Hy `n donker misdaad teen die onmiskenbare majesteit van God. Ons is daardeur verplig om jou ter wille van ons verlossing uit ons geselskap te druk en by die heidene te rangskik!"

[18] Die spreker sê: "Dink julle dalk dat julle my daarmee straf? O, dan vergis julle julle geweldig! As julle dwase wil bly en verhonger, doen dit dan maar en bly in julle ou nag en duisternis! Ou domkoppe, gee my eers `n voorbeeld van `n getuie van God, wat `n dooie uit die graf teruggeroep het soos hierdie Timmerman van ons!"

[19] Die oudstes sê: "Dit sal God op die jongste dag doen!" 

[20] Die spreker sê: "Julle elohim sal julle op die jongste dag sien kom! Geen mens weet ook maar iets of God, soos wat ons Hom uit die Skrif ken, ooit `n mens uit die dood in die lewe teruggeroep het nie! Omdat geen mens dit ooit beleef het en aan die einde van sy kort aardse lewe slegs maar die sekerlike dood voor oë het, word hy baie bang en begin met `n bedroefde gemoed angstig te vra: 'Wat is ek, en wat word van my as die lewe eindig?' En omdat aan die sogenaamde knegte van God, wat ons die bespotlike slegte eer het om te wees, nooit ontbreek het nie, moes dit as troos dien vir die talle vraendes, en moes ten bate van hul eiebelang tog iets uitdink wat die talle moeilike vraestellers ietwat rustiger sou maak. So ontstaan dan die opwekking op die jongste dag, wat die hemel waarskynlik nooit sal laat aanbreek nie. Ons denkende dwase laat ons daarmee ook nog vir die gek hou, en is daardeur blind vir die ongelooflike dade en gebeurtenisse wat voor ons oë, neuse en ore plaasvind! Is dit dan werklik so iets groots vir `n man, as hy hom as grysaard nog steeds nie kan losmaak van die reeds algeheel beskimmelde kindersprokies nie?

[21] Wat wil julle dan verder nog met die ou handelinge van die Judeërs, wat met die huidige verligting van die volke geen halwe eeu meer sal kan uithou nie? So gek sal ek in elk geval nie wees om die einde van hierdie blinde leer af te wag nie, wat slegs bestaan uit inhoudlose geskiedkundige feite, of ook welmenende en sprokiesagtige fabels, wat die bakkers wel uit die vuis aan hul suigelinge sal vertel, en waaruit die volgroeide suigelinge dan `n pragtige godsdiens van alles saamgeflans het, waarin geen sisteem en geen vonk van die een of ander Griekse logika te ontdek is nie!

[22] As JaHWeH nie eens so logies kan praat en leer soos `n armsalige Griekse filosoof nie, dan moet Hy eerder eers by die Grieke gaan lesse neem, vóórdat Hy Sy volke, wat sekerlik nie almal op hulle agterkoppe geval het nie, die waarheid, orde en wysheid gaan leer! 

[23] Maar dit is van die ewigheid ver van my af om my JaHWeH nie wyser voor te stel as `n profeet wat deur sy kinderjuffrou gevorm is nie, wat by al sy domheid nog net genoeg gesonde verstand oor het om `n so duistere leer te bedink dat hy dit self volstrek nie verstaan en nie kan verstaan nie, en wat ook aan sy bedoeling beantwoord omdat die leer dan deur elke ander mens nog minder verstaan sal kan word! - Sê my maar niks meer oor julle JaHWeH nie! Waarlik, as eerlike mens moet ek my nou eers regtig gaan skaam dat ek ooit so `n onmenslike dom leer kon aangehang het!

[24] Gestel egter dat daar aan die leer van Moses in die begin iets was, dan is daardie 'iets' nou seker so verdraaid deur die laagste menslike gemeenhede dat ons daarvan nou wel niks anders meer besit as die miskien wel heel verkeerd uitgesproke Naam nie!

[25] Daarom word ek vandag nog `n leerling van die timmerman Jesus! Hy is goed, en sal `n eerlike man soos ek sekerlik nie afwys nie!"

Verdediging van die oudstes

50 Die oudstes sê woedend en verbaas aan die spreker: "Godleuenaar! godslasteraar! Weet jy dat jy volgens Moses nou deur jou godslasterlike toespraak verdien om dadelik in die sinagoge gestenig te word? Hoe durf jy ander mense in hul onwankelbare geloof skok, en hulle aan God en Moses laat twyfel omdat jy geen geloof het nie?

[2] Het jy dan werklik so droewig min verstand dat jy nie kan verstaan dat geen enkele mens oud genoeg word om selfstandig, selfs deur `n ervaring van verskeie duisende jare, wys te word en slegs maar op eie ervarings te vertrou nie? Daarom het God deur Sy Gees die mense skriftekens geleer waarmee hulle dit wat hulle beleef het, en wat hul nakomelinge waarskynlik nooit weer sal beleef nie, dat hulle dit vir hierdie nakomelinge sou opskrywe sodat ook hulle `n heilsame kennis sou kry van dit wat hulle self in hul tyd nouliks kon beleef het omdat elke tyd iets anders bring. Dit leer ons reeds duidelik uit ervaring tydens die min dae wat ons op aarde leef, waarin geen jaar, geen maand, geen week en selfs geen dag dieselfde gebeurtenisse bevat nie! Ondersoek die kronieke en ons gee jou alles wat ons besit as jy vir ons `n tyd kan wys waarin presies gebeur het wat ons nou ervaar!

[3] As daar nou geen twyfel bestaan dat alles op aarde so is en nie iets anders voorstaan nie, wat wil jy dan met jou lelike en growwe verdagmaking van die Skrif, wat `n heilige erfenis van ons oervaders aan ons, hul nakomelinge is en wat ons in duidelike trekke leer wat hulle as vroom, op God vertrouende mense almal beleef het, en watter maatreëls geneem was waardeur hulle nakomelinge makliker en ordeliker `n lewe wat aan God welgevallig sou wees, kon lei soos wat hulle dit waarskynlik gedoen het?!

[4] Glo jy dat ons regtig so dom is dat ons nie sou kon beoordeel wat nou voor ons oë gebeur nie? O, dan vergis jy jou lelik! Maar ons gebruik die wysheid van ons vaders, wat dit alles vroeër oor talle jare nougeset beproef het, vóórdat hulle dit aangeneem het soos wat dit was!

[5] As ons voorouers net so liggelowig was soos jy, dan sou hulle die profete nie gestenig het nie! Wanneer hulle egter sien dat `n egte profeet ook onder die dodende klippereën geen haarbreedte van sy getuienis afgewyk het nie, dan kry sy getuienis natuurlik `n ander betekenis, en die vaders neem dit dan aan asof dit deur God gestuur is!

[6] Maar as ons vaders nou so krities te werk gegaan het by die aanvaarding van `n nuwe verkondiging van die Wil van God wat deur `n profeet opgestel is, is dit dan nie baie onverstandig om aan te neem dat ons leer van God niks anders sou wees as `n geskrif van die een of ander goedmoedige ligsinnige klant uit die oertyd wat `n leek gevind het om alle latere generasies vir die gek te hou nie?!

[7] Jy het ons dwase en domkoppe genoem; maar is dit nie `n groot vraag of jy nie die allergrootste onder ons is nie!? Want om so liefdeloos oor sy broers te oordeel, pas nie by `n man uit die stam van Levi nie!

[8] As jy ons egter deur jou misplaasde toespraak maar slegs wou toets, of ons deur die buitengewone gebeurtenisse van hierdie tyd nog wel is wat ons as egte Judeërs behoort te wees, dan het jy `n slegte manier daarvoor gekies en eintlik self aan ons onthul hoe dit daar in jou hart uitsien.

[9] Want elke mens verraai homself die meeste as hy te oorywerig is en gee oor homself `n getuienis hoe sy gemoed daar uitsien; want dan gee hy sy lieflingsidees, neigings en hartstogte volledig vrye teuels.

[10] Maar die nugtere toehoorder het sy eie idees daarvan en het daarby die voordeel dat hy sy vriend grondig leer ken. 

[11] Glo jy dalk dat ons nie weet dat daar in ons godsdiens, veral in die toepassing daarvan, baie groot misbruike ingenestel het nie, wat jammerlik genoeg, vir Moses en die profete dikwels nog sterker bedek het as die dikste onweerswolke die son? Maar die suiwer, onvervalste Skrif kan nie met sulke wolke bedek word nie, en `n egte skrifgeleerde sal tog steeds weet wat die suiwer waarheid is.

[12] Ons almal sien net so goed soos jy dat hierdie misbruike uiteindelik die suiwer leer van God by die mense sal doodmaak, net soos wat die kwade houtwurms `n lewende boom doodmaak; maar dit gebeur slegs maar by mense wat soos jy is. Die leer self bly daarenteen rein en sal te alle tye haar suiwer en standvastige aanhangers hê.

[13] Het jy dan nog nooit `n boom gesien op wie se takke daar, ten nadele van die waarde wat die boom vir die mense het, parasitiese plante genestel het en hul voeding uit die boom onttrek nie? Hou die eintlike boom daarom op om te wees wat hy oorspronklik was? 

[14] Ons mense met ons dom verstand kan natuurlik nie die rede vir sulke degenerasie verstaan nie, maar ons sien wel in dat dit onmoontlik sou kon ontstaan het as die almagtige en wyse God dit nie wou gehad het nie. Waarom moet daar andersins wolwe bestaan, wat maar slegs daar is om die vreedsame en heel onskadelike skaapkudde te verwoes en hom te versadig met hulle bloed en vleis? Waarom moet die leeu, die beer, die tier, die hiëna en ander verskeurende roofdiere daar wees, waarom naas die sagte duif, die magtige vraatsugtige adelaar? Kyk, dit is ondeurgrondelike geheime vir ons kortsigtige mense en ons kan hulle nie oplos nie!

[15] `n Boer verbou sy land, alles staan geseënd daarop, hy vergroot al sy voorraadskure om die nuwe seën te kan opberg. Maar op `n dag kom daar opeens heel onverwags `n storm - en die hele seën word vernietig! Sou mens dan nie tereg die vraag kon stel nie: 'God, as U gewil het dat die veld geen vrugte moes dra vir die boer nie, omdat hy miskien `n sondaar is, dan sou U tog genoeg Mag gehad het om die seën van die land in die kiem te smoor, waardeur die boer kos en moeite bespaar was!' Maar kyk, so iets sien ons baie dikwels gebeur en niemand is in staat om `n verstandige rede daarvoor te gee nie.

[16] Op dieselfde wyse sien ons, hier meer, daar heelwat minder, praktiese afwykings sowel by die suiwer leer van Moses in die tempel, as by alle aanhangers daarvan; ons sien die betreders van dwaalweë, ons sien op die ou boom van die lewe `n groot aantal parasiete. Maar wat moet ons daarmee maak en wat kan ons daaraan doen? Ons het dit nie veroorsaak en dit so gewil nie, maar ons het dit so aangetref, en moet dit duld al smaak dit vir ons so bitter!

[17] Maar daarom is daar aan ons gees geen paal of perk gestel dat ons die parasiete as `n deel van die lewensboom moet aanvaar nie. Vir ons bly die oorspronklike egte boom nog bestaan en sy parasiete neem ons vir wat hulle is; en teen hierdie lewenswysheid kan geen God enige besware hê nie. God sou tog wel `n dwase God wees as Hy afsonderlik aan elkeen van ons sou sê: 'Gaan heen en breek die tempel af wat heeltemal vervuil is; want Ek, God, het `n groot misnoeë aan hierdie gruwels!' Sou die swakke enkeling dan nie aan sy God kon sê nie : 'Heer, kyk nou wat se onsinnigheid verlang U van my, U armsalige, swakke skepsel? As my bestaan U hinder, kos dit U slegs een gedagte, en dan is ek nie meer daar nie, maar om van my die onmoontlike te verlang, is dieselfde as om `n muggie te beveel om met haar eie natuurlike krag, `n olifant op haar rug te neem en weg te dra!'

[18] Ons meen egter dat God heeltemal te wys is om nie in te sien dat geen mens teen die sterk stroom kan swem nie! 

[19] Sê nou vir ons of jy met ons eens is dat ons die volle waarheid gepraat het, dan sal ons alles oorsien wat jy so blind en dom voor ons voete gewerp het!"

Die nagemaakte Ark van die Verbond

51 Die spreker, wat tydens hierdie ernstige, grondige les nie vir `n oomblik sy stoïsynse rus verloor het nie, sê: "Beste vriende en broers! Dit wat julle nou uitgespreek het teenoor my, weet ek net so goed soos julle, maar dit gee nou vir my die eerste keer gedurende my lewe, en te midde van julle, genoeë dat ek by hierdie geleentheid die geluk het om te ervaar dat julle, net soos ek, nie op julle agterkoppe geval het nie! Wat julle gesê het, is waar, maar my vraag is daardeur nog nie beantwoord nie. 

[2] Dit is waar wat julle gesê het; dit sien ek self baie goed in, hoewel ek julle met skynbare teenargumente `n por tussen die ribbes sou wou gee, omdat julle nou eindelik die swygsaamheid verbreek het. En sien, dit het my geluk dat julle vir die eerste keer gedurende die twintig jaar wat ons tesame is en saam gewerk het, heel openlik met my gepraat het!

[3] Maar nóg my, nóg julle duidelike begrip verminder nie die kwaad waarin ons ons so sigbaar bevind nie. Dit is en bly die grootste en belangrikste vraag waar ons nou moet begin.

[4] Ek, as seun van `n opperpriester uit Jerusalem wat in die tempel grootgeword en opgevoed is, weet maar al te goed wat met die Ark van Verbond gebeur het. Hout, silwer en goud is nog van ouds, maar die ewige groen staf van Aäron is so droog dat dit byna verpoeier het, die tafels van die Wet is gebreek, die manna bestaan maar slegs nog as `n begrip! En waar sal die vuursuil wees?! Uit die annale van die Skrif weet `n mens dat elke onbevoegde sy lewe verloor het as hy met ongewyde hande aan die ark raak. Nou kan `n mens op die ark klim en haar aanraak soveel as wat `n mens maar wil, en daar kom geen dodelike vuur uit haar uit nie. 

[5] As vreemde reisigers vir baie geld en onder heilige eed van geheimhouding die ou wonder wil besigtig, word dit hulle sonder enige beswaar toegestaan. Die vuursuil word dan weer kunsmatig geproduseer, maar let op: nie bo-op die egte oue nie, maar bo-op `n kunstige ark wat uit metaal nagemaak is! Hierdie ark het aan die boonste sy in die middel `n swart beker, sodanig dat mens hierdie beker, wat heeltemal versonke in die boonste deksel is, in die heeltemal donker heilige kamer met die opwellende helder en gekonsentreerde vlam, nie so maklik kan sien nie. In hierdie beker word baie fyn eteriese naftaleen olie gegooi, vermeng met ander baie welriekende fyn olies, en wat ongeveer `n uur vantevore aangesteek is; daar brand dan `n vlam van ongeveer ses handbreedtes hoog wat dan die vuursuil uitbeeld. 

[6] As die nuuskierige hierdie skitterende vuursuil met groot welgevalle aangaap en verlang om die binneste van die ark te sien, word daar onder voortdurende seremoniële en losse, onsamehangende gebede die bo-deksel met die konstante hoog oplaaiende vuursuil geheel behoedsaam op `n vergulde onderstel geplaas, en die kykers kry natuurlik die nuwe tafels van Moses as die egte voorgestelde, te siene net soos die manna, wat ook heeltemal vars is, sowel as die uitlopende staf van Aäron en nog meer van die ander dinge wat in die ark behoort te wees.

[7] Baie besoekers word baie ontroer daardeur, maar ander, veral die Grieke, verlaat die allerheiligste en sê daarna heimlik en smalend: 'Dit is werklik `n heel aardige versameling!' Die meeste vind dit egter jammerlik dat die res van die tempel so vuil is. Ek sê julle, en ek sal selfs iets duurs daarop verwed, dat die ou Ark van die Verbond mettertyd vir altyd sal verdwyn en dat die nuwe van metaal gemaakte een voortaan definitief haar plek en haar funksie sal vervul. 

[8] As julle my egter nie glo nie, laat ons onsself dan as voorbeelde soos Romeine verklee, na Jerusalem toe gaan, die tempel ingaan en ons daar as vreemdelinge gedra; dan sal `n diensbare gees hom dadelik aanmeld, wat ons haarfyn sal uitvra oor: waar ons vandaan kom, wat ons in Jerusalem soek, hoe lank ons in die 'stad van God' sal bly, waarheen ons daarna sal gaan, of ons baie geld by ons het, of ons geen goud of silwer te koop aanbied nie, en of ons dalk vir `n heel geringe bedrag die allerheiligste sou wou sien. Dan vra ons slegs maar die prys, en hy sal honderd pond silwer vra. Dan sê ons dat dit te veel is en dat ons nie heeltemal daarop uit is om sulke sake te doen nie; as die prys dan tot tien pond gesak het, toon ons belangstelling. En ons kom almal vir tien goedkoop ponde in die allerheiligste as ons die betrokke opperbewaker vooraf plegtig by alles wat ons liefhet, belowe dat ons nóg in die Judese land, nóg in die verre vreemde lande ooit iets daarvan sal verklap nie, en ook niemand sal vertel dat ons in die allerheiligste was nie. Dit belowe ons moeiteloos en so kom ons as nagemaakte Romeine in die allerheiligste en dan kan julle julleself oortuig van alles wat ek julle oor die Ark van die Verbond meegedeel het!

[9] En, beste vriende en broers, as `n mens met `n redelike verstand sulke dinge in die allerheiligste met sy eie oë gesien het, en `n mens het self by sulke geleenthede as `n bruikbare helper diens gedoen, dan word dit vir `n eerlike mens baie moeilik om op te tree as `n skandelike, betaalde bedrieër en leuenaar van die volk! Hoe dikwels mymer ek dan nie en sê vir myself: 'As die allerheiligste, wat alle lewe moet bevat en waarop die algehele leer van God en al die wette op gebaseer is, `n doodgewone en geheim gehoude bedrog is, wat moet dan van die algehele leer en die wette gedink word?' - Ek het nou gepraat, nou is julle weer aan die beurt; ek is bereid om na julle te luister." 

[10] `n Oudste sê: "Word dit jou dan toegestaan om hierdie geheim te verraai? Het jy geen eed van ewige geheimhouding moes aflê, voordat hulle jou as ingewyde uit die tempel laat gaan het nie?" 

[11] Die spreker sê: "Sekerlik, maar ek is nou vry van hierdie dom eed, wat vir my heeltemal geen waarde het en kan hê nie, dat ek dit nie meer wil hou nie, maar aan die hele wêreld luidkeels wil verkondig hoe hulle bedrieg is! En hier in Násaret benader ons sulke sake nie so eng nie, sodat mense wel kan weet dat hulle sonder gewetensbeswaar hulle nie aan so `n valse eed hoef te hou nie."

Die verdwene vuursuil bokant die Ark van die Verbond

52 Die Oudstes sê: "Ons sien nou wel in dat jy in `n bepaalde opsig gelyk het, maar oor die algemeen tog nie, daarvoor het jy minstens twintig jaar te min ervaring. Dit sien daar in die tempel nou wel so uit soos wat jy gesê het, maar dit was nie altyd so nie. Want weet jy, as jy in staat was om grondig en logies te dink, dan moet jy onherroeplik die volgende stelling as waar aanvaar: 'As daar nooit iets eg en realisties was nie, dan sou geen mens ook daaraan kon dink om so iets oneg en bedrieglik na te maak nie.' Waarom kry mens maar al te dikwels in ons kundige, ooraktiewe tye allerhande vals diamante, vals pêrels, asook vals goud en silwer? 

[2] Ons weet dat die Perse die beste en fynste sjaals en ander kledingstowwe maak en ook volgens hul geheime kuns die houbaarste kleur daaraan gee, waardeur hul produkte ook baie waarde het. As jy egter hede ten dage na die mark van Jerusalem, Sigar of selfs Damaskus toe gaan, moet jy baie vakkennis hê om nie vir `n groot bedrag geld, waarvoor mens gewoonlik Persiese stowwe opkoop, pure namaaksels uit ons land, en dus valse en slegte stowwe op te koop nie! - Maar wat blyk hieruit?

[3] As daar nooit `n egte diamant, nooit `n egte pêrel, nooit egte goud en silwer en nooit egte kunstige, Persiese stowwe was nie, dan sou `n mens ook nooit daaraan gedink het om so iets te vervals nie! En as die egte nie soveel waarde sou hê nie, dan sou daar ook sekerlik geen namaaksels van gekom het nie, want geen mens sal dit in sy kop hê om nagemaakte kalksteen te maak nie, want daar is `n ontsaglike hoeveelheid voorhande. Nou kan jy jou wel voorstel dat `n mens om dieselfde rede nooit `n vals Ark met `n vuursuil sou nagemaak het as daar nie vroeër werklik `n egte en ware een bestaan het nie." 

[4] Die spreker, wat Giwar heet, antwoord: "Heeltemal goed so! Dit is duidelik, maar die vraag is, wat is die rede vir die - in `n sekere sin, afsterwe van die Ark van die Verbond! Bestaan sy nog en staan sy so nou en dan nog op die plek van die valse in die Allerheiligste? - wat egter in hierdie tyd haas nie meer gebeur vanweë die gedurige besoek wat die allerheiligste ruimte tans ten deel val nie. `n Mens weet tog maar al te goed dat vir nouliks dertig jaar, behalwe die hoëpriester wat die reg het om op die stoel van Aäron te sit, geen mens in die allerheiligste mag kom nie, en die hoëpriester self maar tweemaal per jaar, volgens die gebruiklike voorskrifte; slegs in buitengewone omstandighede mag hy ook wel drie- of viermaal in die allerheiligste kom.
[5] Hoe het dit dan gekom dat die allerheiligste slegs in naam allerheiligste gebly het, maar eintlik net so weinig `n allerheiligste is as hierdie sinagoge hier?"

[6] `n Ervare oudste sê: "Wat die aanleiding en die oorsaak ookal daarvan was, weet ek ook nog van `n ander ingewyde in Israel wat hiervan weet; dit is egter `n bewese feit dat die vuursuil ná die gruwelike moord op priester Sagaria tussen die offeraltaar en die allerheiligste, plotseling verdwyn het, en sedertdien ondanks alle gebede en smekinge nie weer te voorskyn gekom het nie.

[7] Dat `n mens egter hierdie gebeurtenis nie aan die volk kon vertel nie, sal jy hopelik kan verstaan! Want dit sou sekerlik te veel opwinding by die volk veroorsaak het, en dan ook met die Romeine in die land! Wat `n bloedbad en wat `n puinhoop sou dit meegebring het!

[8] Buiten ons ingewydes, weet geen mens in die hele Israel dus iets daarvan nie, en hierdie Galileërs, wat hier slaap en ons sagte gefluister moeilik sou kon verstaan, selfs al het hulle nie geslaap nie, sou ook niks gedoen het as hulle dit wél sou geweet het nie, omdat hulle almal weinig glo en merendeels Grieke as Judeërs is. Vir die praktiese lewe gaan hulle lankal van die grondslag uit dat `n godsdiens nodig is om die gewone volk daar onder te hou. Die klein ontwikkelde bolaag kan hulle dan makliker uitbuit, en dit is volkome onbelangrik watter geheim `n godsdiens ten grondslag lê.

[9] Wat sal dit vir die beter geleë Galileër saak maak of die Ark eg of nagemaak is, as dit maar net die gewenste indruk sal maak op die gewone volk wat bygelowig is en hulle baie maklik sand in die oë kan laat strooi?! Daaroor kan mens hier in Násaret, in Kapernaum en Gerasim onder goeie bekendes en vriende taamlik openhartig wees, sonder om daardeur skade aan te rig; en wat betref die Grieke en die Romeine weet ons wel met wie ons te doen het!

[10] Veral daarom het die mense die prediker Johannes, wat al `n aantal jare by Betabara gewerk het, in die gevangenis geplaas. Want hulle was bang dat hy as seun van Sagaria, beslis geen goeie getuienis oor die priesters in Jerusalem sou gee nie, maklik iets oor die nagemaakte Ark sou kon weet en dit aan die volk vertel!

[11] Daarom word die Timmerman ook so vervolg, omdat die mense Hom ook vrees vanweë Sy duidelike profetiese gawe, waarmee Hy die volk sou kon inlig! Daarom moet ons dit nog as `n geheim bewaar, en mag ons nie ons naam so rondgooi nie!"

[12] Giwar sê: "Dit is wel `n wanhopige geskiedenis. As hulle daar onder by die hoofingang maar net nie iets van ons bespreking gehoor het nie!"

[13] Die oudste sê: "Wel, ons het eintlik meer gemompel as gepraat en hulle daar onder sou weinig of niks daarvan gehoor het nie! Ook al sou hulle dit gehoor het, is hulle tog merendeels Grieke en Romeine en verstaan hulle nie waaroor ons onder mekaar gepraat het nie."

[14] Giwar sê: "Maar ek het die timmermanseun Jesus, en die opperstadhouder Cyrenius, die owerste Jaïrus, die owerste Cornelius, Festus en ander bekende mense by Hom gesien!"

[15] Die oudste sê: "Dit is mense waarteen ons ons tog nie kan beskerm nie. Of hulle dit gehoor het of nie, maak nie saak nie! As Hy dit aan die volk wil bekendmaak, dan het hulle ons bespreking nie daarvoor nodig nie, omdat Hy seker ook sonder ons lankal maar al te goed weet wat daar met die Ark in die tempel aan die gang is. Wil Hy dit nie, dan sal hierdie bespreking van ons seker geen aanleiding daarvoor gee nie - en sodoende hoef ons onsself in hierdie hele saak glad nie te bekommer nie! Ons moet nou egter daarop bedag wees dat ons, as ingewydes, die tersaaklike saak nêrens laat uitlek nie, en as dit eendag sal gebeur, dan sal dit met baie versigtigheid gepaard moet gaan!"

Die oudstes kan geen besluit neem nie

53 Giwar sê: "Waarlik, ek moet julle wysheid prys! Ons lewe en werk nou al so lank saam en tog het daar nog nooit `n geleentheid hom voorgedoen om julle, my metgeselle, op `n wyse soos wat hom nou hier voorgedoen het, te leer ken nie. Dit verheug my dan ook in die besonder dat ek julle as mense in plaas van dom tempelknegte in my geselskap het. Nietemin bly die verskyning van die timmerman as die mees buitengewone wat ooit, solank die aarde deur mense bewoon was, deur menslike sintuie waargeneem is. Daarby versink `n mens met al sy duisendjarige belewenisse en gesigte in die niet! `n Henog kan by die geestelike bedelvolk gerangskik word; Abraham, Isak en Jakob, Moses, Aäron en EliJaH was arme swoegers teen ons vergeleke! Eén dag skenk ons nou meer wonderbaarliks en ongehoords as wat alle oer- en aartsvaders ooit beleef het! 

[2] Ek het gister self en ook al vandag op `n afstand in die geheim waargeneem wat daar alles in en buite die huis van die ou Josef gebeur het. Ek sê julle: slegs wonders en nogmaals wonders! Twee sigbare, volmaakte lewende engele dien hom! Die vrou van Festus was in Kapernaum en die timmerman wou haar by die oggendete hê, maar dit sou byna vier uur geneem het om haar van Kapernaum na Násaret te bring. Maar wat gebeur daar? Die timmerman wink die twee engele nader. Hulle verdwyn enige oomblikke later en verplaas die heel blymoedige en mooie Lydia, die vrou van Festus, na Násaret! - Wat sê julle daarvan? Dit is tog duidelik bo ons verstand?!"

[3] Die oudstes vra: "Wat het jy nog verder gesien?" 

[4] Giwar sê: "Julle ken die dogter van Jaïrus tog goed en julle weet ook dat sy tweemaal gesterf het, en dat sy die tweede maal al `n paar dae in die graf gelê het. Maar wat julle nie weet nie, is dat hierdie Sarah, die hemels mooie dogter van Jaïrus, die vrou geword het van Borus! Is dit nie ongelooflik dat `n tweemaal totaal gestorwe vrouelyk, die vrou van `n man kan word, en dan nog op `n manier waarop die aarde nog nooit `n huwelik meegemaak het nie?! Toe die Seun van die timmerman haar seën, sê Hy dat die hemele moet open en `n tallose skare vul die lug en loof God omdat Hy die mense die eer en barmhartigheid toegestaan het. Toe die paartjie deur Jesus geseën was, sluit die hemele haar weer op `n sigbare teken van die Timmerman en slegs die twee engele bly soos wat hulle voorheen was, en soos wat julle hulle hier in die sinagoge kan sien, dat hulle daar vlakby die deur staan as twee hemels mooie jongmanne. Kyk na hulle en sê of hulle êrens anders vandaan kan kom as maar slegs uit die hemele!

[5] As dit vir almal nou so wonderbaarlik is, wat niemand van ons kan ontken nie, waarom sal ons die Seun van die timmerman dan nie vir iets hoër hou as `n leerling van die Esseners nie? Na my wete kon Hy hulle trouens nooit gesien het nie, omdat Hy nog nooit uit hierdie omgewing weggegaan het nie, behalwe `n paar keer met Sy vader en Sy broers na Jerusalem en, glo ek, één keer na Sidon om daar `n huis te bou; maar verder was Hy altyd tuis.

[6] Hoewel dit bekend is dit Hy altyd `n stil, teruggetrokke werker was en dat mense Hom selfs ietwat onnosel gevind het, weet `n mens tog ook dat daar vanaf sy geboorte tot ongeveer Sy twaalfde jaar heel vreemde dinge by Hom voorgekom het. Selfs Sy geboorte moes heel wonderbaarlik gewees het - volgens die verhaal van die Romeinse owerste Cornelius, wat dit kort gelede by `n feestelike geleentheid in Kapernaum aan my vertel het!

[7] As die sake dan nou só daar uitsien, dan vra ek tog heel ernstig of `n mens nog moet aarsel om hierdie Jesus nie ten minste as `n Seun van God aan te neem nie. Wat Hy doen en soos wat Hy die engele beveel en soos wat hulle Hom op Sy wenke dien, dit alles gee tog alle grond vir die gevolgtrekking dat die volheid van die OerGees van God regtig in hierdie Jesus moet wees!

[8] Maar as dit so is - wat Sy dade en leringe aantoon - dan weet ek werklik nie waarom ons nog voortgaan om die dooie Ark aan te hang nie, terwyl die Lewende hier handel en wandel! Vir die skyn kan ons voor die volk bly soos wat ons nou is, sodat dit nie te opvallend sal wees nie, maar in ons harte sal ons almal definitief Sy kant moet kies!" 

[9] Die wyse oudste sê: "Alles of niks! Want as die goddelike in Hom is, dan sal Hy elke halfgebaktheid verafsku; as dit egter nie in Hom is nie, dan is dit tog beter om by die Ark te bly met `n lewendige herinnering aan haar vroeëre toestand as om iets aan te neem waarvan mens die oorsaak nie ken nie!"

[10] Giwar sê: "Daarom sal ons vir julle die saak ondersoek, want vir my is dit egter nie nodig nie. Ek is op hoogte en weet presies wat ek doen as ek Hom volg." 

[11] Die oudste sê: "Dink jy dan dat die tempel geen stappe sal neem as die gemeente en plekke die een na die ander soos ryp vrugte van `n boom van haar afval nie? Ek glo dat die tempel beslis nie lank op haar sal laat wag om haar strafpriesters na alle plekke uit te stuur nie! En wee dan die afgevalle mense, hulle sal bitterlik met allerhande dinge geplaag word! Met hulle wat die leer van die wyse Grieke aangeneem het, sal dit nog beter gaan as met die leerlinge van Jesus. Veral as hy nie heeltemal `n Judeër en nog minder Griek is nie, en as hulle wel bewus word dat hy, of minstens enigeen van hulle, die slegte en nou algeheel niksseggende tempelinstituut en haar heilige misterie heel goed leer ken het!

[12] Ek sê vir julle: niks sal die tempeldienaars nou in `n groter, natuurlik geheel en al in die geheim gehoude, maar vir ons des te gevaarliker, onrus bring nie - as die duidelik profetiese gedrag van Jesus en sy leerlinge nie! En so `n onrus sal alle satanstreke oproep om die leer te vernietig wat die ondergang van die tempel voorspel het. 

[13] Of het julle nie die vorige jaar gesien wat die tempeldienaars met `n Griek gedoen het wat die mense vertel het dat die manne in die tempel nou ook Romeinse silwer- en goudgeld as offergeld aanneem nie, terwyl daar behalwe die munte van Aäron nooit ander geld aangeneem mag word nie? Wel, die manne het hom met beloftes van winste in die tempel ingelok en toe die manne hom op hierdie slinkse manier in die tempel vasgetrek het, is hy dadelik op `n manier om die lewe gebring wat nie eers in die kronieke voorkom nie! - Daarom moet groot versigtigheid aan die dag gelê word! Ons het die keuse tussen om heeltemal Grieks te word en ons dan met liggaam en siel aan te pas en om by die leerlinge van Jesus aan te sluit, of om te bly soos wat ons is, want aan halfgebaktheid het ons niks nie!" 

[14] Giwar sê: "Jy het gelyk in soverre dit die wêreldse versigtigheid vereis. Maar onder ons van man tot man gesê: As hierdie skynbare timmerman regtig die beloofde Messias en dus - soos wat Dawid Hom in diepste eerbied noem - JaHWeH Self is, moet ons dan nog langs `n slinkse weg Sy leerlinge word? Is dit dan nie beter om onsself dadelik onder Sy hemelse vaandel te skaar nie en om ons nie deur die streke van satan te laat afskrik nie? Ons kan deur Hom tog heeltemal verseker wees van die ewige lewe, gestel dat ons die kort, armsalige aardse lewe, wat maar baie kort duur, in die wind slaan?!"

[15] By hierdie voorstel van Giwar hou almal hul asem op en weet nie meer wat hulle nou moet doen nie.

Die raad van die engele aan die tempeldienaars

54 Toe kom die twee engele na hulle toe en sê: "Giwar het van sy kant af goed gepraat en, oudste, jy het gelyk deur te sê dat die mens heeltemal vír God sou moet wees, omdat God elke halfgebaktheid verafsku! Maar ons sê vir julle as Sy getuies uit die hemele: Wees nie bang vir hulle wat julle siel nie kan doodmaak nie, maar vrees baie meer vir Hom wat Heer is oor alle lewe in die hemel en op aarde! Sonder Hom is daar geen lewe nie, nóg in die hemel nóg op aarde! Laat julle daarom deur ons, Sy waaragtige getuies uit die hemele, raad gegee word om dit te doen wat vriend Giwar julle aangeraai het." 

[2] Die oudste sê: "Vriendelike jongmanne, wie is julle dan, dat julle julself teenoor ons 'getuies uit die hemele' noem?" 

[3] Beide sê: "Vra dit aan Giwar, wat Festus se vrou uit Kapernaum gesien het toe sy gaan haal is, en hy sal julle sê wie ons is!" 

[4] Die oudste sê: "In hierdie geval hou alle bedenkinge op, die tempel moet die rug toegekeer word!"

[5] En beide sê: "Nie op hierdie manier nie, liewe vriende, want die Heer is in alles regverdig! As julle in julle hart Hom toegedaan is, dit in julle lewe toepas, en glo dat slegs deur Hóm die Skrif vervul word en vir die grootste deel al vervul is, dan doen julle genoeg. Maar bly verder wat julle is, sodat die dienaars van die wêreld en van duiwels, waarmee die tempel volgeprop sit, nie voortydig gewek word nie! Leer die volk oor Moses en die profete, en hou julleself by die ware gebod van God. Maar weerhou julle van die wêreldse voorskrifte van die tempel asof hulle nie bestaan nie, dan sal julle daardeur net so goed Sy leerlinge wees as hulle wat Hy uit die vissers geroep en uitgekies het." 

[6] Oor twee dae sal julle egter `n nuwe owerste uit Jerusalem kry, wat in die begin die tempel baie sal aanhang. Later sal daar heel goed met hom te werk gegaan word en hy sal vir geld uitsondering op uitsondering toestaan, want sy eie geloof aan die tempel is nog nie so groot soos `n sonnestoffie nie en sodoende sal julle nie baie moeite daarmee hê nie. Jaïrus is stil en gaan leef en woon by sy skoonseun in sy huis. Sê egter niks aan die nuwe owerste van al die wonderbaarlike wat hier plaasgevind het nie!"

[7] Giwar sê heel eerbiedig: "Dienaars van God uit die ryk van die Lig en die Ewige Lewe! Die raad wat julle ons volgens die barmhartigheid van die Heer gegee het, is heeltemal goed om uit te voer, maar vir myself sou ek tog iets beter wil hê! Wat dink julle daarvan as ek self, as leerling, myself geheel en al by die leerlinge sou aansluit?" 

[8] En beide sê: "Elke mens op aarde is vry en kan doen wat hy wil, en glo en sê wat hy wil; maar as iemand, soos wat julle nou, uit die hemele die barmhartigheid geskenk word om raad te kry, dan doen julle goed as julle dit navolg. Die leerlinge, wat nog steeds by die Heer is, sal nog tye van groot versoeking meemaak, waarin hulle ook in die vuur geestelik staande sal moet bly, en dan sal baie swak word en afval! Julle sal dit egter makliker hê en in alle rustigheid diegene kan bereik wat die leerlinge in groot angs en onder vervolging bereik het! Giwar, jy kan nou doen wat jy wil, maar vir jou is dit beter as jy in jou pos bly." 

[9] Giwar sê: "Ja, ek sal bly, maar solank die Heer nog hier sal wees, sou ek tog graag in sy omgewing verblyf wil hê en nog baie van Hom wou hoor en sien! Kan ek dit ook nie later doen nie?" 

[10] En beide sê: "Ag, dit kan jy wel doen, hoewel die Heer hier nie baie sal sê en nog minder iets besonders sal doen nie, omdat die mense hier byna sonder geloof is en dink dat die Heer `n towenaar is. Maar julle sal voldoende geleentheid hê om hierdie mense bietjie vir bietjie op te voed, waarvoor die Heer julle loon nie sal terughou nie. Vandag teen die aand sal Roban ook weer na julle toe kom en belangrike getuienisse ten gunste van Jesus, die Heer lewer, en vir julle saambring en julle sal in hom `n baie verstandige en wyse leier hê, want Roban is een van die grootste geeste onder julle." - Na hierdie woorde verwyder beide die engele hulleself en voeg hulle weer by ons geselskap.

Volk en bestuur

55 Toe vra Cyrenius aan My of dit dalk nuttig sou wees om volgens hom alle bekeerde fariseërs, oudstes, leviete en skrifgeleerdes te onthef van die streng wette wat hy hulle opgelê het. 

[2] Ek sê: "Mens moet, as mens die reg het om wette uit te vaardig, nooit `n nuwe wet te voorbarig uitvaardig nie! As daar egter `n wet is, dan moet `n mens nog minder gou wees om die gegewe wet op te hef, want die advies van die raad van wyses moet dit juis aantoon. Kyk, as jy `n nuwe wet gee, sal jy al hulle tot vyand maak vir wie die wet geld. Hef jy egter die wet daarna op, dan sal niemand jou daarvoor dankbaar wees nie, maar mense sal jou van swakheid betig en seëvierend sê: 'Dit is `n tiran! Noudat hy die oormag van sy vyande gesien het, sou hy graag deur die plotselinge ophef van die harde wet weer by die volk in guns wil kom! Maar hy sal weinig vriende by die volk vind, want wie eenmaal `n tiran was, sal vir die tweede keer dat hy aan die mag kom, dubbel so erg wees!'

[3] Daarom is dit beter om`n gegewe wet te handhaaf, as om dit gou weer op te hef. In stede daarvan kan `n mens die wet wel ongemerk buite werking stel en by oortreding daarvan in gedagte hou om nie te streng te oordeel nie. As daar dan `n ander bestuurder kom, het hy die vryheid om die nagelate wette van sy voorganger heeltemal op te hef en dienooreenkomstig die gees van die volk te vervang deur minder streng wette. Slegs in die geval waar mense jou daarom sou smeek, kan jy wel die strengste deel van `n eenmaal gegewe wet nie toepas nie, maar altyd met die voorbehoud dat die wet direk weer in alle strengheid toegepas sal word as daar vir jou tekens sou wees wat aantoon dat die mense voortgaan met die benadeling van die wet en die beoogde goeie saak!

[4] Kyk, elke bestuurder aan wie die volke toevertrou is, moet op `n verstandige manier lei as hy voorspoedig wil regeer! `n Lou en nalatige bestuurder sal dit egter spoedig betreur as hy, deur te groot toegewendheid, toelaat dat die volke bo sy hoof uitgroei!

[5] Want die volke gedra hulle teenoor hul regeerders soos kinders teenoor hul ouers. Streng en tewens wyse ouers sal ook goeie, gehoorsame en behulpsame kinders hê wat hul ouers sal liefhê en eer. Terwyl daarenteen by toegeeflike ouers die kinders hulle maar al te gou bo die hoof sal uitgroei en hulle uiteindelik uit die huis sal jaag of stel.

[6] Liefde met erns en wysheid is `n ewige wet; wie daarvolgens handel doen geen misstap nie, en die vrugte daarvan sal goed en heerlik smaak. Het julle My heeltemal verstaan?"

[7] Cyrenius sê: "Ja Heer, volkome en so was dit maar altyd in die wêreld gewees. `n Te goeie, toegeeflike bestuurder is gou klaar met regeer, maar ook `n te despotiese strenge bly selde lank aan regeer. Ek meen, ongeveer in die middel tussen beide vind hy die wysheid, geluk en daarby behorende duursame bestendigheid!?"

[8] Ek sê: "Ja, ja, so is dit: in die middel, soos wat Ek jou laat sien het! Nou gaan ons egter weer huis toe, want dit is al ver in die middag in!"

[9] Cornelius vra: "Maar Heer, bly die ou inwoners nou hier sit en slaap? Hierdie mense sou tog ook tuis die loflike manier van sabbatsviering kon toepas, sodat hulle deur hul geweldige gesnork nie die aanwesiges sou steur nie! Want dit is nie aangenaam om te hoor soos wat hierdie mense kan snork nie - `n verskynsel wat vir my hoogs onaangenaam is! Ek kan baie ongemak verdra, maar die gesnork van `n slapende kan my in `n soort vertwyfeling bring!"

[10] Ek sê: "Toe nou, hou maar daarmee op! Solank hulle snork begaan hulle geen sonde nie! Dit is goed dit hulle nou snork, want as hulle wakker was, het hulle dit gehoor wat hulle baie vererg sou gelaat het, en dit sou nie goed gewees het nie! Omdat hulle egter vas geslaap het, het hulle van al die voorvalle niks gehoor en gesien nie, en hulle daarom ook nie vererg nie, en kyk, dit is goed! Maar ons gaan nou, en laat hierdie mense slaap!"

[11] Toe begin ons in die rigting van die deur te beweeg, maar die fariseërs en oudstes hardloop na die deur, wat half geopen was, en gooi vinnig die groot deur heeltemal oop en sê: "Heer, daar staan geskryf: 'Verhoog die deur en verbreed die poorte, sodat die Koning van eer kan binnekom! Wie is egter die Koning? Dit is JaHWeH van die Skeppingsleërmag! Slegs Hy kry alle lof, alle eer en alle prysinge van ewigheid tot ewigheid!"

[12] En Cyrenius sê met `n vriendelik gesig: "Ja, so is dit en moet dit vir ewig bly! Die Heer is steeds met julle!" 

[13] En hulle roep: "En met u gees, sodat u ons net soos Hy, barmhartig kan wees! Want tot op hede druk u wette swaar op ons, erger as die dood. Maar omdat ons nou self onvoorwaardelik Sy leerlinge geword het en ons u wette nou self oplê, bestaan u harde wette haas nie meer vir ons nie. Ons dank u selfs vir hierdie wette, want sonder dit sou ons maklik verraaiers van hierdie allerheiligste saak kon geword het! Daarom vra ons u ook nie meer vir die opheffing van die uitgevaardigde streng wette nie, want ons self, wat net soos u dink, glo en handel, hef juis hiermee deur ons persoonlike handeling, vir alle tye der tye die wet tot op die laaste strepie op!"

[14] Cyrenius sê: "Op daardie wyse is die wet ook deur my vir julle opgehef, en ek hoop beslis dat ek hierdie strenge wet nooit vir julle hoef te vernuwe nie. Laat julle daarom nooit op `n dwaalspoor gebring word nie en hou julle streng aan wat beide die engele julle aangeraai het, dan sal ons die beste vriende in JaHWeH God bly, en my regering sal julle nie swaar beval nie! En mag die nuwe owerste van julle skole uitblink, dat hy julle nie meer soos voorheen sal vervolg omdat julle vriende van Jesus, die ewige Heer is nie, en tewens vriende van julle goedgesinde Romeine te wees, dan sal julle wel weet waar om my te vind, en dan sal die maatreëls wel geneem word dat julle liggaamlike en veral geestelike regte die beste beskerm sal word! En nou sê ek nogmaals: Die Heer sy met julle almal!"

[15] En hulle roep almal weer toe: "En vir ewig met u gees!" 

[16] Toe buig hulle almal diep vir ons en ons gaan deur die wydgeopende deur en gaan na die huis waar `n goeie maaltyd op ons wag, bestaande uit brood, wyn en allerlei soet en ryp vrugte. Ons neem plaas by die tafels, dank en eet op ons gemak wat op die tafels is, bly egter tot sonsondergang aan tafel sit onder die hou van allerlei verheffende toesprake en gesprekke.

Verslag van Roban en Kisjonah

56 Na sonsondergang kom Roban, begelei deur Kisjonah uit Kis, by My huis aan en groet al van ver af elkeen wat hy teëkom. Kisjonah hardloop met ope arms na My toe, begroet My heel eerste baie hartlik met trane in sy oë en groet dan na `n oomblik sy dogter, wat lank sy hand vashou en met soene oordek. Aldus begroet hy ook sy skoonseun Cornelius, en hy verneem dat die luisterryke Romein wat langs My sit, die opperstadhouer Cyrenius is, en vra hom om vergifnis dat hy hom oor die hoof gesien het! 

[2] Maar Cyrenius gryp die ontroerde Kisjonah se hand, druk dit teen sy bors en sê hardop: "Jy moet nie vir my nie, maar ek moet vir jou om vergifnis vra dat ek jou nie eerder gegroet het nie; maar my verontskuldiging is dat ek jou nie persoonlik geken het nie! Want behalwe aan die Heer Jesus, waaraan natuurlik slegs alle lof en alle eer toekom, is ek ook aan jou, troue opregte man, oneindige dank verskuldig, want onder alle mense van die streek het jy beslis die meeste daartoe bygedra dat ek uit `n moeilike situasie gered is, wat my andersins sekerlik die lewe sou gekos het! Dit doen my werklik heelwat genoeë om jou, my baie gewaardeerde vriend, nou persoonlik te leer ken." 

[3] Kisjonah is nou weer heeltemal gelukkig en vertel ons baie oor wat hy in die tussentyd beleef het, en vertel ons daarna ook hoe hy saam met die opregte ou Roban, Sigar besoek het en daar met JonaEl, Jaïrus en heel dikwels met ArkiEl gepraat het, wat nou heeltemal gewoonweg as mens geleef en gewerk het, sodat `n vreemde nie eers in die verste verte daaraan sou dink dat hy `n suiwer geestelike wese is nie. 

[4] So het hy ook dokter Joram en sy wonderlike, glansryke huis benewens sy liewe vrou besoek en van beide buitengewone wonderlike dinge gehoor. Roban was by alles die heeltyd oë en ore gewees en het hom grensloos oor alles verwonder. Op daardie oomblik toe hy heeltemal diep onder die indruk was, het hy nog by homself gesê: "Ja, ja, bloed en lewe vir die goddelike Heer uit Násaret! Want Hy kan geen mens wees nie, maar Hy moet God Self wees, anders sou Hy sulke dinge nie kon gedoen het nie!"

[5] Terwyl Kisjonah dit nog aan die vertel is, kom Roban na My toe en sê: "Heer, ek is U s`n, en geen mag behalwe U kan my van U skei nie!"

[6] Ek sê: "Ek het wel vooruit geweet dat jy Myne sou word; maar jy weet nog nie dat ook al jou broers en ampsgenote nou aan My behoort nie, sonder om op te hou om dit vir die wêreld te wees wat hulle eers was. Op dieselfde wyse sal jy ook voorlopig bly wat jy is, en wel net vir solank as wat die nuwe skoolowerste, wat oormôre die amp van Jaïrus sal oorneem, ingewerk is. 

[7] Maar jou broers sal jou wel alles uitlê wat jy moet doen en sê, en hoe jy jou moet gedra teenoor die nuwe owerste. Hy sal in die begin weliswaar soos `n nuwe besem vee, maar binne `n halfjaar sal julle vir geld alles met hom kan doen, want hy glo nie aan die tempel nie, maar voorlopig slegs aan geld, later sal hy wel in staat wees om in iets beters te glo. - Gaan nou egter na jou broers en vertel hulle alles wat jy gesien en gehoor het!" 

[8] Na My woorde neem Roban afskeid van Kisjonah, dank hom vir al die goeie dade wat hy aan hom bewys het en sê dan: "Ek glo nie dat daar op die wêreld nog baie Kisjonah's te vinde sal wees nie! Daarom is jy die enigste wat my hart geraak en gevind het! Die Heer seën julle vir al die goeie wat julle aan my en duisend ander bewys het!" - Na hierdie woorde buig hy diep voor ons en gaan vinnig na sy broers, wat vandag nog in die sinagoge byeen was - egter sonder die slapendes, wat kort na ons vertrek uit die sinagoge verwyder is. Hy word verrassend vriendelik ontvang, en hy vertel almal vrolik en opgewek onder baie verbaasde uitroepe alles wat hy beleef, gehoor en gesien het.

[9] Ons is egter ook in `n goeie gemoedstemming, want Kisjonah het nie met leë hande gekom nie, maar vergesel van `n aantal volbloed lasdiere met hul begeleiers, en hy het wyn, meel, kaas, brood, heuning en `n groot hoeveelheid uitgelese gerookte visse saamgebring, sodat moeder Maria skaars plek gehad het om al die saamgebragte goedere op te berg. 

[10] Daarom word daar vir `n buurman gevra om die oorskot sorgsaam in sy groot stoorkamer op te neem, wat hy ook doen, hoewel dit nie soseer uit vriendelikheid was nie. Hy was altyd `n hebsugtige vrek. Maar omdat Kisjonah hom nou `n paar goue stukke vir sy moeite en behulpsaamheid beloof het en gee, word hy dadelik goedgesind en buitengewoon gedienstig. Met die dra van die sak stoot hy dit egter, omdat dit al behoorlik smerig geword het, `n keer hard teen leerling Johannes vas. Dié sê vir hom: "Vriend, wees versigtiger in jou betaalde ywer, anders veroorsaak jy vir jouself en ander skade! Dit sou goed vir jou wees as jy vir die Ryk van God, waarby jy so naby gekom het, so ywerig sou wees as vir die twee ellendige goudstukke, en daarby sou jy jou teen niemand gestamp het nie! O die groot blindheid van die wat die Allerhoogste nooit kan en wil herken nie!"

[11] Maar die buurman laat nie sy aandag aflei nie, hy doen sy afgesproke werk en bekommer hom oor niks verder nie.

[12] Toe vra Johannes: "Heer, hoe is dit moontlik dat `n mens soveel stompsinnigheid in sy liggaam en siel kan hê?" 

[13] Ek sê: "Laat hom gaan! Van sy soort is daar nou talle duisende in die Judese land, wat selfs meer bot en eiesinnig as `n esel is! Daarom kry hy ook slegs die loon van `n esel!"

[14] Dit veroorsaak `n gelag by die geselskap, wat nog verder aangewakker word deur Philopold met sy gevatte opmerkings, waarmee hy aantoon dat `n mens meestal alles beter sien as nou juis diegene waar hy met sy neus bo-op sit! En elkeen bewonder sy buitengewone welsprekendheid.

[15] Maar na die voorval staan ons van die tafel af op en begeef ons weldra ter ruste.

`n Heelalsfeer* (‘Hülsenglobe’ in Duits)

57 Elkeen soek nou sy rusplek op en slaap tot laat in die oggend. Ek rus ook en slaap `n paar uur. Altwee engele was egter die nag besig met die bestuur van die wêrelde en na sonsopkoms was hulle alweer by ons, kom na My toe, bedank My en sê: "Heer, tot in alle uithoeke van die groot ‘wêreldmens’ is alles in orde. Die hoofmiddelsonne staan onwrikbaar op hul plekke en hul omwentelings is reëlmatig, die baan van die sekondêre middelsonne wyk nie af nie, die baan van die derde klas middelsonne om die tweede is ook heeltemal in orde, so ook die middelsonne van die vierde klas met hul ongeveer tienmaal honderdduisend planete en sonne - soos wat U, o Heer, dit vanaf die oerbegin bepaal het! Omdat die tallose planetêre sonne met hul klein, meestal donker, planete en mane tog afhanklik is van die stelsel van die groot leidingsonne, is in hierdie heelalsfeer wat onder ons toesig geplaas is, alles in volmaakte orde, en ons mag daarom weer `n skitterende dag hier by U deurbring, heilige Vader, en by U kinders wat vir ons so dierbaar is!"

[2] Ek sê: "Goed so, gebruik egter elke oomblik ten volle vir allerlei nuttige lesse, want My kinders het dit nog baie nodig!" 

[3] Beide die engele verwyder hulleself nou baie bly en hoogs gelukkig groet hulle vir Maria en vervolgens die leerlinge, Cyrenius, Cornelius, Festus, Jaïrus, Kisjonah en Borus. Maar Cyrenius, wat iets oor die talle sonne gehoor het, vra beide die engele dadelik oor watter sonne hulle met My gepraat het, omdat hy slegs één son ken.

[4] Beide van hulle sê baie liefdevol: "Liewe vriend en broer in die Heer, begeer nie om te weet wat jy nou onmoontlik nie sal kan verstaan nie, en waarin die heil van jou siel ook nie heeltemal van afhang nie! Dit, wat ons met die Heer bespreek het, sou jou dood beteken as jy dit in die mate sou verstaan en insien soos wat ons dit verstaan en altyd moet insien. Want al die sterre wat jy tydens `n mooie nag sien en nog talle ander, wat jou oog vanweë hul groot afstand van hier af nie kan sien nie, is letterlik sonnewêrelde wat vir jou verstand van onmeetbare grootte is. Die een son wat jy sien, is een van die kleinste planetêre sonne; maar tog is hy alreeds meer as `n duisendmaal duisend keer groter as hierdie aarde. Stel jouself dan eers `n vierde klas middelson voor, waaromheen minstens tienmaal honderdduisend van sulke planetêre sonne in `n groot kring tesame met hul planete, of liglose klein aardes, soos die wat deur julle bewoon is, in hul baan trek! Die omtrek van so `n middelson alleen, is so groot soos duisendmaal die som van die omtrek van al die planetêre sonne en hul bybehorende aardes en mane. - Sê my eers, vriend, kan jy jou nou `n voorstelling van die grootte maak?" 

[5] Cyrenius sê: "Lieflike dienaars van God, vertel my niks meer verder daaroor nie, want dit begin my te duisel! Wie sou dit nou ooit kon droom? En julle kon dit almal so te sê in één oomblik oorsien? Wat `n mag en diepe goddelike wysheid moet julle nie besit nie! Maar omdat ek so weetgierig is, vertel my dan tog net in die algemeen wat daar eintlik op die eindelose talle en eindelose groot sonne te vinde is!?"

[6] Beide van hulle sê: "Wat jy op aarde sien, kan jy baie meer edel en dikwels ook reusagtig baie groter op `n groot sonnewêreld vind. Mense, diere en allerlei soorte plante is daar net soos hier, daarby is daar baie groot en onbeskryflike pragtige woonhuise, waarby vergeleke met die tempel van Jerusalem en die paleis van die keiser in Rome, dit heel misrabele slakkehuisies is, en orals is hierdie Een alleen maar die Heer en die ewige voortdurende Skepper!"

[* "Heelalsfeer" (Hülsenglobe) is die naam vir die groepering van tientalle miljoene maal tientalle miljoene sonne, wat hulle as sentrale sonne van die eerste, tweede, derde en vierde klasse saam met die tallose ander planetêre sonne, soos wat ons van die aarde af kan sien, rondbeweeg. Almal is in `n groot uitgestrekte baan en beweeg om één gemeenskaplike, onmeetlike groot middelpunt, wat bestaan uit `n byna eindelose groot hoofmiddelson. - Ontelbaar baie van sulke ‘heelalsfere’, wat vir die mens ondenkbare groot afstande van mekaar verwyderd is wat die ewige oneindige ruimte vul, heet as `n geheel "Die groot wêreldmens". - Hierdie aantekening is bedoel om die oggend se mededeling van die twee engele aan Jesus, die Heer van die oneindigheid, beter te verstaan. Jakob Lorber.]

Die omgang van die aardse mens met die hemelse Vader

58 Toe hy dit hoor, word Cyrenius met groot eerbied vervul en sê: "Vriende en dienaars van JaHWeH, nou weet ek eers wie die Heer is, en wie ek is! Ek is totaal niks nie en Hy is eindeloos - alles! Ook verstaan ek nie ons menslike vermetelheid dat ons so onbekommerd met Hom kan praat asof Hy ons gelyke is nie!"

[2] Beide engele sê: "So wil Hy dit self hê, want die kinders het altyd alle reg om na hartelus met die Vader te praat! Praat daarom nie oor dom dinge en omstandighede nie, want by jou lê dit nie dat jy `n mens is nie, maar slegs by Hom, wat jou so, soos wat jy is, uit Homself geskape het en Hom daarby deur niemand laat raad gee as slegs deur Homself nie. Hoe sou Hy dan ook iets aan `n ander as slegs Homself kon vra, terwyl daar buite Hom geen enkele wese in die hele oneindigheid bestaan nie?! 

[3] As jy dus met Hom praat asof jou gelyke, doen jy heeltemal goed, want God het niemand buite Homself waarmee Hy sou kon praat nie. Maar Sy skepsele, wat uit Hom voortgekom het, is so vry dat hulle nou met God kan praat en God met hulle, soos een mens met `n ander, en daarom is dit volkome korrek dat jy met Hom praat asof jou gelyke; want die skepsel is sy Skepper werd en die Skepper Sy skepsel.

[4] Elke skepsel is `n getuienis van die Almag, Wysheid en Liefde van God. Sonder Sy mag is ook die magtigste gees nie in staat om uit homself iets te skep nie; slegs God kan dit doen! Maar omdat elke skepsel `n getuienis is van Sy goddelike Almag, Wysheid en Liefde, waarom sou hy dan nie sy Skepper werd wees nie? - Verstaan jy dit?" 

[5] Cyrenius sê: "O buitengewoon wyse dienaars van die Almag​tige God, hoe helder en besonne is julle baie wyse lesse nie! Ja, so is dit! Die mens hoef hom regtig nie te skaam vir wat hy is nie, want hy is die waarste meesterwerk van die Skepper, as hy volgens die wil van God wat in vryheid aanvaar is, leef. Maar as `n mens teen die wil van God handel, dan glo ek dat hy homself verknoei en nie meer voldoen aan dit wat hy in die begin was en vir ewig sal moet bly nie. 

[6] So is die sonde dan `n handeling teen die oorspronklike orde van God, waardeur die mens self, as skepper van die deel wat in hom tot ontwikkeling moet kom, sy eie aan-God-gelyk-moet-word natuur verspeel en daardeur homself onwaardig maak om `n skepsel van die Ewige Almagtige Heer te wees!"

[7] Die engele sê: "Daarin het jy heeltemal gelyk ! Elke mens bly in soverre wel `n waardige meesterwerk van God, omdat hy deur sy vorm, deugdelikheid, kennis en lewende vryheid in `n sekere sin `n egte masjien is waarin die gees hom vry en lewend kan uitleef. 

[8] Maar wat betref die noodsaaklike morele ontwikkeling van sy hart en sy siel wat aan homself oorgelaat is, kan hy homself egter verlaag tot `n gedrog uit die hel en juis die grootste sonde begaan, deur in homself die grootste meesterwerk van God te omvorm tot `n onwaardige knoeiwerk vir die erbarmlike God, waarop dit dan vir God self weer baie moeite en onbegryplike geduld kos om van die verknoeide werk weer `n meesterwerk te maak. 

[9] Vanweë die onnoemlike groot aantal werke wat hulleself verknoei het, het die Heer Self hierdie keer in hierdie wêreld gekom om die werke vir alle tye der tye in orde te kry! Maar die werke sal hulle ook in die vervolg bly bederwe, daarom sal Hy op hierdie wêreld `n nuwe instituut vestig waarin alle bedorwe werke hulleself in orde kan bring. Maar wie uit vrye wil geen gebruik van die instituut wil maak nie, sal ewig bedorwe bly, tensy hy homself sal wil verander! Verstaan jy dit?"

[10] Cyrenius sê: "Dit verstaan ek ook heeltemal en juis daarom dink ek dat die mens die mense deur geselekteerde, maar streng wette moet aanspoor om van die instituut soveel moontlik gebruik te maak!" 

[11] Die engele sê: "Dit sal wel gebeur, maar dit sal die mensdom weinig baat, want slegs dit wat die mens vry uit homself doen, baat die mens. Al die ander bring vir hom baie skade. 

[12] Want as die mens deur een of ander dwang van buite af of van binne af volmaak sou kon word, dan sou ons meer as genoeg mag hê om alle mense so te bind en te dwing dat hulle onmoontlik ooit teen welke wet ookal sou kon ingaan! Maar daardeur sou ons van die mens wat in alle vryheid volledig aan-God-gelyk-moet-word slegs `n stomme, lewende masjien maak, wat homself net so min as ooit sou kon opwerk tot `n doelmatige vrye besigheid – selfs al was so `n skerp moontlike swaard van geregtigheid deur `n geoefende hand vasgehou!

[13] Daaruit kan jy al baie duidelik sien dat met dwang dit dan ook nie kan gebeur nie. Dit kan slegs gebeur deur die ware leer en vervolgens deur in vrye selfbeskikking te handel en te wandel volgens die aangehoorde leer, wat orals aan elkeen die goed verligte weg van die goddelike orde openbaar. - Verstaan jy dit ook?"

Die menslike leerskool

59 Cyrenius sê: "Ja, dit verstaan ek jammerlik genoeg ook, want ek sien dat daar weinig goeds uit voortkom! Waar is die mense en hoeveel is daar, wat in staat sou wees om ook maar één les in hulle op te neem en te verstaan? En hoeveel is daar dan, selfs uit die aantal wat die onderrig gevolg het, wat sodanige sterke wil het, dat hulle dit ontvang en goed verstaan en die leerstelling volledig in `n daad kan omsit? Ek wed jou alles dat daar uit ‘n duisend ingewydes, maar tien te vind sal wees wat die egte en regte wil en ook die benodigde moed besit om - veral onder fanatieke bygelowige volksmassas - die gehoorde en goed begrypte leer uit te voer! Want wat sou hulle daaraan hê om die leer van die ewige, suiwere waarheid uit te voer as hulle dan die volgende dag al deur die selfsugtige en onmenslike fanatici op die pynlikste manier gewurg word?!

[2] Julle is weliswaar oneindig wyse en magtige dienaars van die Allerhoogste, maar in dié geval sê ek as ervare staatsman: Heeltemal sonder enige dwang sal hierdie waaragtig goddelike lewensleer nooit maklik aanvaar word nie! Op die minste moet die ergste fanatieke bygeloof met die grootste moontlike onderdrukking verdrywe word, anders sou dit ewig jammer bly om haar ook maar `n dagreis van hier uit te dra!

[3] Hier glo ons natuurlik ongetwyfeld rotsvas in die suiwere, ewige waarheid, wat vir ons so ryklik geopenbaar word, maar tog is hier sprake van enige dwang. Want julle altwee, en die Heer met Sy dade, is nou juis ook nie sulke geringe dwangmiddele, waarsonder hier nie `n duisend toehoorders en volgelinge van die leer by mekaar sou wees nie. Maar as die baie opmerklike dwangmiddel nog steeds geen dooie masjiene van ons gemaak het nie, soos wat die verwering voldoende laat sien, dan sou `n uiterlike dwangmiddel die mense, wat hulle in die toekoms moet omvorm tot egte kinders van God, ook hulle baie kwaad aandoen!" 

[4] Beide engele sê: "Jy het in één opsig sekerlik gelyk, en uiterlike dwangmiddele sal ook nie agterweë bly nie, maar daarnaas sal jy ook tot die oortuiging kom dat `n uiterlike dwang eintlik nog slegter is as `n onsigbare innerlike! Want satan bedien hom ook van die uiterlike dwang om die kwade bygeloof in stand te hou. As ons ons egter by die uitbreiding van die hemelse leer ook van die kwade middele van die satan bedien en op die wyse in sy voetspoor tree, dan is die vraag - Wat kan ons daarmee vir die ewige heil van die mens wen?

[5] Met vuur, swaard en baie bloedvergieting het die kwade bygeloof hom nog altyd die weg en die toegang tot die wêreld verskaf, maar as die suiwere woord van God hom nou ook op dié manier toegang sou verskaf, sou dan ooit `n mens, wat met `n bietjie gees begenadig is, dit as `n woord van vrede van God uit die hemel kon herken? Sou hy nie moet sê: 'God, is dit vir U dan nie voldoende dat die mensdom vreeslik deur die satan geplaag word en moet U, Almagtige, nou óók nog op sataniese manier die arme en swakke mense benader?'

[6] Kyk eers, liewe vriend en broer, hoe ongerymd dit sou wees as God die Heer Hom vir die uitbreiding van Sy leer onder die mense, ter wille van hul ewige heil Hom ooit van sulke middele sou wou bedien, terwyl die hel hom daarmee altyd bedien het om haar harde vrugte en voedsel by die mense in die wêreld voor te stel! 

[7] Ja, eendag sal daar, jammer genoeg, tye kom waarin die mense die verontreinigde leer van Jesus die Heer, met vuur en met swaard aan die volke sal predik, maar dit sal `n groot ramp vir die mense wees! - Verstaan jy dit?"

[8] Cyrenius sê: "Dit verstaan ek tot my spyt ook en tog vra ek of sulke uiterlike rampe deur die Almagtige hemele nie voorkom kan word en waarom trouens die bose ooit eenmaal volledige toegang tot hierdie wêreld moes of mag gegee word!" 

[9] En beide sê: "Liewe vriend en broer, as jy enige wysheid het, oordeel dan self of daar sonder `n téén ooit `n vóór kan wees! Waar het ooit `n mens sonder stryd `n held geword? Sou daar ooit by die mense oorlog gekom het as daar by hulle slegs maar vrome lammetjies was? Of sou jy ooit jou krag kon uitprobeer as daar geen voorwerpe was wat jou krag kon weerstaan nie? Sou daar ooit `n bo kon wees as daar geen benede was nie? Of sou jy iemand iets goeds kon aandoen as daar nooit iemand is wat hulp nodig het nie? Wat is dan `n goeie daad, as niemand daar behoefte aan het nie? Of sou jy `n alwetende ooit iets kon leer wat hy nie alreeds weet nie?

[10] Kyk, in `n wêreld waar `n mens homself moet vorm tot `n ware kind van God, moet daar aan hom ook alle moontlike goeie en kwade geleenthede ten dienste staan om die leer van God volledig te kan uitprobeer!

[11] Dit moet warm en koud wees, sodat dit die ryke geleentheid verskaf om sy arme en naakte broer van klere te voorsien. So ook moet daar armes wees, sodat die ryke hom ook in die barmhartigheid en die arme hom in die dankbaarheid kan inoefen. Eweso moet daar sterkes en swakkes wees, om die sterkes geleentheid te gee om die swakkes te ondersteun, en om die swakkes in die nederigheid van hul harte te laat erken dat hulle swak is. So moet daar in `n sekere opsig ook dommes en wyses wees, omdat die lig van die wyses anders vir niks sou wees nie! 

[12] As daar geen slegtes was nie, waaraan sou die goeie dan gemeet kon word of, in hoeverre hy werklik goed was?!

[13] Kortom, in die instituut vir selfontwikkeling van mense tot vrye kinders van God moet daar vir hulle soveel moontlik vir- en teen-situasies voorkom, waardeur die kinders hulle grondig in alles kan oefen en ontwikkel, omdat hulle anders onmoontlik ware, almagtige kinders van die Allerhoogste sou kon word!

[14] Neem maar van ons aan: Solank `n mens nie by alle moontlike sake en omstandighede met sy hele mag die satan van die gevegsterrein verdrywe nie, is hy nog nie volledig `n kind van God nie! Maar hoe sou hy ooit die oorwinnaar van hierdie vyand kon word as mens alle geleentheid ontneem sou word om ook maar net met `n haar van die vyand in aanraking te kom? Ja, die ware Ryk van God kos baie stryd ter wille van die algehele vryheid van die ewige lewe, en daarom moet julle tussen hemel en hel geleentheid kry om te veg!"

Die nut van die hartstogte

60 "So sal jy merk dat verskillende hartstogte die mense beheers. Daar is mense wat die behoefte het om alles wat maar enige waarde het, te besit. Dit is duidelike gierigheid, en dit is `n sonde. En aan hierdie sonde het jy die skeepvaart te danke, want slegs hebsugtige en op winsbejagte mense kon die lewens​gevaarlike begeerte bekruip, om middele te vind om oor die baie ver uitgestrekte see te vaar, om te ondersoek of daar aan die ander kant van die see ook nog lande sou wees, met miskien `n oorvloed aan ongelooflike skatte. Na baie uitgestane moeilikhede en lewensgevare kom hulle werklik aan by die anderkant van die see waar daar nog onbewoonde lande was. Die uitgestane groot gevare het hul hartstogte van hebsug baie afgekoel en hulle die moed ontneem vir die terugtog. Hulle vestig hulle direk daar waar die wind hulle gebring het, bou hutte en huise en bevolk op die manier `n nog algeheel onbewoonde land. - Sê nou self eers of die mens ooit sonder die hartstog van die hart- en winsbejag die vreemde land sou ontdek het!? 

[2] Bekyk nou die hartstog van die liggaamlike sinnelikheid. Bedink hierdie hartstog eers op sy hele weg en stel jou die mensdom eers so hemels kuis voor as wat maar moontlik is, en dan sal jy `n lofwaardig behae skep tot in die gryse ouderdom gedurende so `n rein moontlik maagdelikheid en so `n kuis moontlik vrygeselle-lewe. Stel jou nou egter alle mense in `n baie kuise toestand en vra jou dan eens af: Hoe sal dit dan gaan met die ingestelde orde van God, die vereiste voortplanting van die menslike geslagte? Hieruit kan jy dus opmerk dat ook hierdie hartstogte by die mens hoort, omdat die aarde anders maar al te gou ontvolk sou word! Dat daar te veel mense, jammerlik genoeg, besete is deur hierdie hartstogte, soos wat daagliks te sien is, is sonder meer waar, en so `n ontaarding is altyd teen die orde van God en dus `n sonde. Maar tog is die herhaaldelike ontaarding van hierdie hartstog altyd nog baie beter as die algehele uitroeiing daarvan.

[3] Alle kragte wat die mense gegee is en wat hom aanvanklik voordoen as moeilik te beteuelde hartstogte, moet in staat wees om hom sowel na bo as na benede volledig te ontwikkel, omdat die mens anders maar lou water sou bly en in `n stinkende traagheid sou versink.

[4] Ons sê vir jou: Niks kan jou `n waarheidsgetrouer getuienis gee oor die goddelike bestemming van die mens, as die ergste sonde teenoor die grootste deugde van die mens, want daaruit word gou sigbaar watter oneindige vermoëns die mense van hierdie aarde gegee is! Die weg van die mens gaan na die allerhoogste hemel van God, wat selfs vir die engele ontoeganklik is, tot in die diepste hel, en as dit nie so was nie, sou hy nooit `n kind van God kon word nie! 

[5] Ons kom in aanraking met mense van tallose ander wêrelde, maar wat `n verskil is daar tussen hier en daar! Die mense daar is in geestelike en ook in liggaamlike opsig begrens, wat hy heel moeilik ook maar met één stap kan oorskry. Julle mense van hierdie aarde is geestelik net so min as die Heer Self begrens en kan doen net wat julle wil. Julle kan julle verhef tot in die binneste woning van God, maar juis daardeur ook net so diep val soos die satan, wat eenmaal óók die hoogste vrye gees uit God was. En omdat hy moes val, moes hy desnoods in die diepste diepte van alle verderf val, waaruit hy nouliks ooit `n terugweg sal vind, omdat God die sonde net so `n vervolmakingsmoontlikheid gegee het as vir die deugde."

Die waarde van die vrye wil

61 Dus kom alles op hierdie aarde by die mense slegs maar op die vrye wil neer en op `n onderrig met die minste moontlike dwang. Hierdie leer is deur die Heer ook so geformuleer dat die verstand van elke welwillende mens wat dit maar éénmaal gehoor het, dit kan verstaan. Niemand kan hom daarom verontskuldig deur te sê dat hy die leer nie verstaan het nie. Want die gebod 'Jy moet God liefhê bo alles en jou naaste soos jouself!' is so verstaan​baar soos wat dit maar kan kom! En as iemand daadwerklik hierdie kort, goed verstaanbare, maar tog allesomvattende leer toepas, dan sal hy vanuit sy hart sonder meer deur die Heer Self in alle wysheid gelei word, en so self leraar van sy naaste word. En so kan die een die ander sover saamneem totdat die Heer hom self beetkry en opvoed tot `n ware kind van God.

[2] Dit is dan die ware uitleg van die heilige leer in die hemelse orde; alle verdere aanhangsels is uit die bose en bring aan die plante van God se hemele weinig of geen seën nie. - Het jy alles goed verstaan?" 

[3] Cyrenius sê: "Ja, ek het alles verstaan! Ek sien nou duidelik vir watter groot dinge hierdie aarde en haar mense deur God voorbestem is, die enigste noodlottige ding daarby is dat daar egter naas die kinders van God ook die kinders van die hel is, en hulle word in ‘n sekere sin in dieselfde skool opgevoed, en wel elkeen vir sy eie sfeer! Maar ek sien nou ook werklik in dat, gesien uit die oogpunt van die diepste hemelse wysheid, dit nie anders kan nie. Die Heer is egter wys, goed en almagtig genoeg om die hel ook eenmaal `n ander rigting te gee! Die ewigheid is regtig lank genoeg om tydens haar eindelose duur allerlei omstandighede te skep waardeur haar kinders hulle ten slotte tesame met hul verleiers en opvoeders sal moet oorgee!"

[4] Beide engele sê: "Jy gaan nou met jou veronderstelling al ver oor die horison van ons wysheid! Maar jy, as `n kind van die Heer, staan blykbaar nader aan jou Vader as ons wat maar Sy suiwer skepsele is, en daarom kan jy ook eerder `n suiwer goddelike behoefte in die hart waarneem as ons; maar ons weet ook dat niks by God onmoontlik is nie. Verder kan ons jou daaroor ook geen woord meer sê nie. 

[5] As jy meer hieroor wil weet, vra dan maar die Heer Self. Vir Hom is dit glashelder wat die toekomstige ewigheid diep verborge hou. Maar ons dink dat Hy, vanweë die skerpe ore van die satan, dit waarskynlik aan geen sterfling sal openbaar nie. Want die vyand het duisendmaal duisend ore, en as mens oor hom praat, moet mens heel behoedsaam wees en sal `n mens hom nie nog erger wil maak as wat hy alreeds is nie!"

[6] Cyrenius sê: "Ek verstaan dit! Ek sal dit dan ook nie met die Heer opneem nie!"

[7] Ek sê: "Jy hoef dit nie hardop te sê nie, want Ek hoor ook dit wat jy in jou hart heel in stilte sê en vra."

Die dink in die hart

62 Cyrenius sê: "Heer, met die dink in die hart wil dit by my nie heeltemal regkom nie, omdat ek al sedert my jeug gewoond was om met my hoof te dink; dit lyk my haas onmoontlik om in die hart te kan dink! Hoe moet dit dan aangepak word om in die hart te kan dink?"

[2] Ek sê: "Dit is baie maklik en natuurlik! Alles wat jy jou maar kan indink en wil, volgens die gevoel in jou harsings kom eerstens vanuit die hart. Want elke nog geringe gedagte moet tog eers een of ander prikkel kry wat hom opwek. Nadat die gedagte in die hart deur een of ander noodsaaklikheid geprikkel en opgewek word, styg dit op na die harsings om deur die siel ondersoek te word. Sy sit dan die ledemate van die liggaam in die gewenste beweging, sodat die innerlike gedagte in woord of daad omgesit word. Dat `n mens ooit met sy hoof sou kon dink, is werklik `n onmoontlikheid! Want `n gedagte is `n suiwer geestelike skepping en kan daarom nêrens anders ontstaan as slegs in die gees van die mens nie, wat in die hart van die siel woon en wat die ganse mens daaruit besiel. Hoe kan enigiets geskape word uit materie, al is dit hoe fyn ookal? Alle materie, dus ook die harsings van die mens, is tog slegs skepping en kan tog nooit skepper wees nie?! - Verstaan jy dit nou goed en voel jy nou dat geen mens iets in sy hoof kan bedink nie?" 

[3] Cyrenius sê: "Heer, ja dit voel ek nou baie lewendig! Maar hoe is dit dan? Nou voel dit werklik of ek altyd slegs maar in my hart gedink het! Merkwaardig! Hoe is dit dan nou? Ja, ek voel duidelike woorde in my hart, asof hulle uitgespreek word, en dit lyk vir my nou heeltemal onwaarskynlik dat dit moontlik is om in jou hoof `n gedagte te kry!"

[4] Ek sê: "Dit is `n heel natuurlike gevolg van jou steeds meer en meer lewend wordende gees in jou hart, dit is die liefde tot My en deur My wat vir alle mense is.

[5] Maar by die mense waarby die liefde nog nie ontwaak het nie, ontwikkel die gedagtes hulle weliswaar ook in die hart, maar hulle word nie daar, omdat die hart te materieel is, waargeneem nie. Slegs in die harsings, waar die gedagtes uit die hart stofliker word, word hulle deur die handelingsimpuls omgesit in beelde en dit vermeng daar met die beelde wat na hom toe kom vanuit die buitewêreld, via die uitwendige sintuie wat die harsingsvlakke daar ingegriffel het. In hierdie vorm is hulle vir die oë van die siel materieel en sleg en dit moet dan ook gesien word as die oorsaak van die slegte handelinge van die mense. 

[6] Daarom moet elke mens eerste in die hart geestelik wederge​bore word, omdat hy nie anders kan ingaan in die Ryk van God nie!" 

[7] Cyrenius sê vir Petrus wat langs hom staan: "Verstaan jy die wedergeboorte van die geestelike in die hart nou goed, en wat en waar die Ryk van God nou presies is, waaroor Hy en beide engele steeds maar praat, en wat Hy vir ons in die toekoms beloof het vir ons geloof?" 

[8] Petrus sê: "Sekerlik verstaan ek dit, want as ek dit nie verstaan het nie, sou ek nie hier gebly het nie, maar dan sou ek tuis vir my huis gesorg het. Maar, verhewe meester, soek tog in u eie hart, daar sal u gou meer vind as wat ek u in `n honderd jaar sou kon uitlê!

[9] Kyk maar na ons, Sy eerste leerlinge en getuies, of ons sigbaar baie met Hom praat! Tog praat ons meer met Hom as u en baie ander, want ons praat suiwer en alleen in ons hart met Hom en vra Hom honderde dinge uit, en Hy antwoord ons in helder, goed verstaanbare gedagtes, en so het ons `n dubbele wins. Want `n antwoord van die Heer in die hart van die mens is in `n sekere sin al `n deel van sy lewe, terwyl die uiterlike woord eers `n deel van die lewe moet word deur die uitgevoerde daad, ter wille van die oefening van die siel. 

[10] Dus kan u, verhewe meester, dit aangaande die ding van satan ook in u hart vra, en dan sal die Heer in u eie hart die korrekte antwoord so stil en heimlik inbring dat satan met sy skerpe gehoor onmoontlik in staat sal wees om dit te hoor! En op dieselfde manier kan u ook die Heer vra oor die wedergeboorte van die gees in die hart, en oor die Ryk van God, en u sal weldra so duidelik moontlik `n antwoord kry!" 

[11] Cyrenius sê: "Ja, nou verstaan ek waarom julle - wat my al `n paar maal baie verbaas het - haas nooit met die Heer praat nie! Wel, ek sal dit probeer. As die Heer julle in die verborgene so barmhartig is, dan sal Hy dit vir my ook kan wees! Want dat ek Hom bo alles liefhet, blyk wel daaruit dat ek my uitgebreide en belangrike regeringsake intussen opgeskort het, en nou by Hom is en my siel voed met elke woord uit Sy heilige mond!

[12] Ek glo ook dat ek, uit suiwer liefde vir Hom, meer doen en meer gedoen het as elkeen van julle, want ek ken Hom al as `n klein kindjie en ek het in die vreemde heidense land vir Hom, Sy ouers en broers gesorg! En terwyl julle slegs julle visnette vir Hom opgeoffer het, is ek, as Hy dit sou aanvaar, dadelik bereid om my hele wêreldse waardigheid af te lê en Hom dan as die minste onder julle getrou te volg, en elke oomblik van my lewe vir Hom en vir julle almal in die bres te gaan staan, soos wat ek al `n paar maal gedoen het. Desnieteenstaande dit wat my as gevolg daarvan maklik vanuit Rome kon getref het!

[13] Omdat ek dit alles doen uit suiwer liefde vir Hom, sal Hy my tog ook barmhartigheid laat vind, dit wat Hy julle in so `n groot mate gegee het!?"

[14] Ek sê: "Jy het dit alreeds, liewe vriend en broer van My! En na wat jy het hoef jy nie meer te soek nie en jy hoef jou daaroor nie meer te bekommer nie asof jy dit nog nie sou gehad het nie! Hou jou daarom kalm en probeer eers om in jou hart iets vir My te vra, en Ek sal die antwoord helder, duidelik, sinvol en goed verstaanbaar in jou hart lê, wat My werklik bo alles liefhet!"

Die terugkeer van satan

63 Na hierdie advies van My vra Cyrenius wat uiteindelik met satan sal gebeur en of daar van sy kant ooit gedink word aan `n terugkeer. 

[2] En Ek lê die volgende antwoord in sy hart: "Wat gebeur het is die volgende: Die verlorene word gesoek en die groot sieke word `n geneesmiddel gegee, maar sy wil bly vry en moet vry bly, want as sy wil belemmer word, dan sou dit beteken dat die hele, byna eindelose materiële skepping en al haar bestanddele in die hardste klip sou verander, waarin geen lewe moontlik is nie. Die algehele materiële skepping is die so ver moontlik geoordeelde groot gees en hy is daarby verdeel in tallose wêrelde, wat egter met hul oneindige aantal tog sy totale wese vorm. Maar uit die een wese word ontelbare van ontelbare wesens, soos die meeste mense van hierdie aarde, geneem en deur God se Krag, Mag, Liefde en Wysheid tot volmaakte, na God lykende wesens omgevorm, en dit is `n betroubare terugkeer van die een groot gees! 

[3] As alle aardes en sonne egter in hulle volheid in mense opgegaan het, sal ook van dié een niks meer oorbly nie as slegs maar sy 'ek' wat dan in volkome eensaamheid hom na tye der tye sal moet omkeer, as hy hom nie wil prysgee aan `n ewige versmagting nie. Dan sal daar geen stoflike son en geen stoflike aarde meer in die ewige eindelose ruimte rondsirkel nie, maar orals sal `n wonderheerlike nuwe geestelike skepping met salige vrye wesens die eindelose ewige ruimte vul, en Ek sal altyd dieselfde God en Vader van alle wesens van ewigheid tot ewigheid wees en hierdie geluksalige toestand sal daarna nooit eindig nie. Daar sal een kudde, een skaapstal en een herder wees!

[4] Maar wanneer dit alles so sal word, is, in aardse jare gemeet, nie omskryfbaar nie! En sou Ek die getal meedeel aan jou, dan sou jy dit onmoontlik nie kon verstaan nie. En sou Ek die getal omskrywe deur te sê dat daar duisendmaal duisend periodes van duisend jaar sal verbygaan, waarby die aantal periodes gelyk is aan die getal van die korrels sand in die see en op die hele aarde, vermeerder met die getal van die aantal grassprietjies in alle lande en op alle berge van die aarde, vermeerder met die getal van alle druppels in die see, in alle mere en strome, riviere, berge en bronne, dan sou jy dit egter tog nie kon tel om sodoende die oomblik van die uiteindelike verlossing te bepaal nie!

[5] Wees daarom tevrede met die volgende: Streef jy slegs vóór alles na die Ryk van God en die ware Geregtigheid daarvan, dan sal jy na die dood van jou liggaam dadelik deur My opgewek word tot die ewige lewe, en in die ryk van die suiwer geeste sal duisend jaar verbygaan soos één dag!

[6] En, vriend, in My ryk wat gevul is met al die hoogste salighede, sal die Een wat jou nou hier oneindig ver weg beskyn, op `n salige ligte wyse en baie gou kom! Nou kan jy en geeneen van My leerlinge op hoogte gebring word van alle hemelse wysheid nie, maar oor etlike jare wanneer jy gedoop sal word met die heilige Gees uit God, dan sal hierdie Gees jou en alle andere inwy in alle hemelse wysheid. Eers dan sal jy alles heel duidelik kan sien, wat nou nog donker en verwarrend vir jou moet wees! - Maar bewaar dit wat nou aan jou geopenbaar is slegs vir jouself en laat niemand iets daarvan uitvind nie, want dit moet nog lank geheim bly!"

[7] Toe Cyrenius dit in hom hoor, is hy geweldig verbaas en sê na `n oomblik van intensiewe denke: "Dit was sonder meer U woord, wat ek nou as’t ware as `n woordevloed in my hart getrou en duidelik gehoor het. Moet die vermaning aan die einde egter wel so streng gehandhaaf word? Heeltemal betroubare, redelike en eerlik denkende en gelowige mense sou so iets tog wel - byvoorbeeld `n paar dinge daarvan losweg gesê - meegedeel mag word!? Want so iets sou tog geen mens kan skaad nie!"

[8] Ek sê hardop: "Ja vriend, dit wat jy innerlik ontvang het, skaad `n mens sekerlik nie, anders sou Ek jou dit nie meegedeel het nie. Maar as baie mense so iets van buite af sou ontvang, dan sou dit hulle geweldig skaad. Hoe en waarom - dit het My engele jou voldoende uitgelê, en daarom hou ons op daaroor, want ons het nog baie ander sake van groot belang om af te handel en dis voor-die-hand liggend baie meer noodsaaklik as hierdie vraag van jou, waarop die hele antwoord eers in die ewigheid sal moet rypword."

Essensie, lewe en werk van die natuurgeeste

64 Cyrenius is tevrede gestel, maar in sy plek staan Kisjonah nou op en vra My of hy ook `n vraag mag stel oor `n reëling wat deur My getref was en wat nie vir hom duidelik is nie. 

[2] Ek sê: "Praat, vriend van vriend en vyand!"

[3] Kisjonah sê: "Wel, toe ons die oorblywende deel uit die grot in my berge gaan uithaal het, het U versoek dat daar voldoende brood en wyn saamgeneem moes word omdat ons daar baie hongeriges en dorstiges sou aantref! Daarop laat ek dadelik `n groot hoeveelheid brood en wyn saamneem en wag toe by en in die grot tot daar iemand sou kom wat die brood en wyn nodig sou hê! Maar, Heer, daar het niemand gekom aan wie ek die saamgeneemde kon gee nie!

[4] Toe ons egter by die grot uitkom, wat U deur U mag in ArkiEl vir ewig laat afsluit het, was ons sonder brood en wyn, en geeneen van die draers kon my vertel wie die brood en die wyn van hulle afgeneem het nie. Ek het dit in die grot en ook daarbuite tydens die wonderlike oomblik nie gesien nie. `n Dag later, toe U Kis verlaat, praat my hele huis natuurlik slegs maar oor U, en - soos wat dit met mense gaan, veral by sulke wonderbaarlike gebeurtenisse - word daar ten minste dubbel soveel dade vertel as wat ek geweet het wat U verrig het! Baie van die dade wat vertel was, wat die mense beweer dat hulle U dit gesien doen het, laat ek deur die vertellers terugtrek en verklaar dit as `n uiting van hulle verhitte fantasie en tot vrome leuens. Maar die verhaal oor die verdwyning van die saamgeneemde brood en die wyn het selfs vir my ernstig aan die dink gesit, want ek kon my regtig nie herinner wat daar met die baie saamgeneemde brood en die wyn gebeur het nie, want ons het niks daarvan gebruik nie."

[5] Ek sê: "Ek het wel geweet dat jy nog na My toe sou terugkom, maar dit is egter nie so ingewikkeld as wat jy jou dit voorstel nie. Maar omdat jy nou eenmaal gekom het om ook daaroor klarigheid te kry, sal Ek die saak tog vir jou ophelder en verduidelik. Luister dus:

[6] Daar is in die berge net soos in die lug, net so ook in die aarde, in die water en in die vuur, bepaalde natuurgeeste wat nog nie in `n vleeslike liggaam geleef het omdat die geleentheid, waarby hulle tydens `n menslike geslagsdaad die weg sou kon vind om deur die liggaam van `n vrou in die vlees op die wêreld te kom, hom nog nie voorgedoen het nie. In alle elemente is daar nog massas van sulke ongebore siele voorhande.

[7] Nou is daar in die berge inwonende natuurgeeste uit die lug wat meer vastigheid opgeneem het. Hulle het nie so `n besondere behoefte om in die vlees verwek en dan vleeslik uit `n vrou gebore te word nie; hulle bly liewer, as hulle `n redelike goeie intelligensie besit, so lank moontlik in hul vrye, ongebonde toestand. Hulle het selfs `n gevoel vir regverdigheid en hulle vrees God se Gees, waarvan hulle dikwels `n taamlik duidelike begrip het, dit wil sê altyd maar net `n paar uit hul midde wat al oud geword het. Die jonger opgeneemde geeste in die geselskap is gewoonlik nog baie duister en dikwels ook kwaadaardig en sou baie kwaad kon aanrig as hulle nie deur die oueres in toom gehou word nie. Hul vernaamste taak is die omvorming van allerlei metale in die berge, om dit te orden en om dit in die splete en gange van die berge te laat groei.

[8] Sulke geeste gebruik soms ook voedsel uit die natuur, en wel uit die planteryk. Dit doen hulle in die berggebied by die verrigting van swaar werk tydens die omvorming van die rotse, by die losslaan van `n groot deel van die berge, by die leegskepping van inwendige, ondergrondse gate wat te veel water bevat en meer soortgelyke werk waarmee hierdie geeste dikwels oorlaai word. Die bedoeling daarvan is dat hulle deur die baie werk hul liefde vir die berge sal verloor en in die vlees verwek sou wil word, omdat veral van nou af geen gees die volle, lewende vrye saligheid sal kan bereik as hy nie die weg van die vlees deurgemaak het nie. 

[9] Hierdie geeste, My beste Kisjonah, en spesifiek hulle wat vir jou berge sorg, het met die afsluiting van die groot grot baie swaar werk gehad om te doen en moes daarvoor met brood en wyn versterk word! Kyk, dis wat Ek bedoel het toe Ek gesê het: 'Ons sal `n groot aantal hongeriges en dorstiges aantref, wat aan so `n versterking behoefte sal hê!' Alles is toe ook opgeëet, en vervolgens is al die baie swaar werk tot op die laaste puntjies uitgevoer op bevel van My engel. Dit is die volledige antwoord op jou vraag. - Het jy dit goed verstaan?"

Oor towenaars en waarsêers

65 Kisjonah sê: "Ja, Heer, ek het U heeltemal verstaan, en dit merendeels omdat my mynwerkers, wat in my bergskagte allerlei erts uitgrawe, dikwels sulke dinge vir my vertel het. Dikwels verdwyn hul brood en wyn, terwyl hulle nie weet wie uit hul midde so `n grap gemaak het nie! As die hongerige mynwerkers dan behoorlik kwaad word, hoor hulle dikwels `n skaterende gelag, en `n paar van hulle meen dat hulle ook mensegestaltes so klein soos kinders voor hulle gesien huppel het in die kleure blou, rooi, groen, geel en heeltemal swart.

[2] So vertel my oudste mynwerker my nog kort gelede dat `n blou mannetjie hom aangeraai het om voortaan sy brood en wyn in `n leertas om die nek te dra, dan sou die hongerige berggeselle nie daaraan kon raak nie. En ook dat niemand in die bergskagte te hard moet praat nie, veral nie fluit of selfs vloek nie, want die berggeselle kan dit alles nie verdra nie en doen daarom almal wat hierdie gebod nie wil hou nie, kwaad aan! Ook mag niemand diep in die berg lag nie, want `n gelag kan die berggeeste ook nie verdra nie. As my mynwerkers gereeld brood en wyn vir die berggeselle sou agterlaat, sal die berggeselle hulle behulpsaam wees met die ryke vonds van edelmetale. 

[3] Ek het sulke oorlewerings meestal as fabels beskou, omdat ekself nooit iets dergliks kon vasstel nie, hoewel ek heel dikwels die skagte van my berge betree het, maar nou na hierdie welwillende verklaring van U, is dit vir my alles glashelder! Slegs hierdie een ding kan ek, ten minste op die oomblik, nog nie verstaan nie: hoe kan die berggeselle, wat tog eintlik geeste is, natuurlike voedsel eet! Hoe eet en drink hierdie ietwat grieselige wesens dan?"

[4] Ek sê: "Ongeveer op die manier waarop die vuur die dinge verteer wat dit beetkry! Laat daar maar net `n druppel wyn of `n stukkie brood daarin val en jy sal beide gou sien verdwyn! Wel, op ongeveer dieselfde manier eet die geeste of berggeselle die natuurlike kos. Hulle los die materiële vinnig op en verander dit in geestelik-substansiële wat in die materie in hul sielewese aanwesig is, deur dit in hulleself op te neem - en dit gebeur in `n oogwink! - Nou weet jy dit ook en hoef jy jou nie verder daaroor te bekommer nie."

[5] Kisjonah sê: "Heer, ek dank U vir hierdie uitleg, want dit verlig my hele gemoed en ek sien nou nog duideliker dat alles wat my van alle kante omgewe, slegs suiwer lewe is."

[6] Ek sê: "Baie goed, My liewe vriend! Maar Ek vra jou net dit: dat sowel jy as elkeen wat nou hiervan weet, dit vir hulleself sal hou. Want so iets is nie vir elkeen heilsaam as hy dit sou weet nie, aangesien daar baie Egiptiese en Persiese towenaars is wat dikwels in verbinding staan met die geeste en kabouters en met hulle hulp allerlei toorkunste doen. Al hierdie soorte toordery is `n gruwel vir God, en wie dit beoefen, voorwaar, hy sal nie maklik in die Ryk van God kom nie! Sulke towenaars verhoed die bogenoemde geeste hul ingang tot die vlees, en as die towenaar sterwe, word hy die gevangene van sulke onryp siele en kan baie moeilik bevry word, omdat hy voortdurend iets van die geaardheid van die onrype, naakte natuursiele in hom opneem. Ek sê vir julle: `n Towenaar is vervloek! Want die mensdom het dit nog nooit ervaar dat `n egte towenaar met sy toordery, ook maar net halfpad, `n goeie doel gedien het nie! Orals drup daar duimedik die grofste heb- winssug daaruit, en ook die brutaalste heerssug, en sulke geeste moet in die diepste hel hul vernederende loon kry!" 

[7] Festus merk op: "Heer, Heer, dan sal dit daar vir die talle towenaars en waarsêers in die groot Romeinse ryk maar sleg uitsien! Want dié soort mense het juis in Rome `n soort goddelike aansien en kan met één woord sowel die wil van die keiser, sowel as die van elke nog so groot en dappere held, verlam - daarenteen ook so stimuleer dat die berge moet bewe vir hul moed!"

[8] Ek sê: "Ja, vriend, met hierdie mense wat hulle soos halwe gode gedra, sal dit eendag nie so goed mee gaan nie, want hulle weet dat hulle die wat nie in hul kuns ingewy is nie, skandelik bedrieg en dat hulle deur sulke bedrieëry dikwels tot allerlei gruwelikhede verlei word. Daarom kan dit met sulke booswigte ook nooit goed gaan nie, want hulle verkoop niks vir baie geld en is die ergste verwekkers van tallose gruwels en sondes, tot verderf van die mense!"

[9] Verskeie van hulle sê: "Maar as hy hom sou verbeter, kan hy dan ook nie salig word nie?"

[10] Ek sê: "Ja, ja, as hulle hulleself sou verbeter dan kon hulle ook salig word, maar dit is nou juis so droewig dat sulke mense hulle nie in die minste wil verbeter nie! Moordenaars, rowers, diewe, hoere en egbrekers kan jy bekeer, en `n keiser, `n koning kan maklik sy kroon afstaan, maar `n towenaar laat sy towerstaf nooit los nie! Want sy onsigbare geselle laat hom dit nie toe nie, en hulle is altyd die baas as hy hom van hulle sou wil losmaak.

[11] Daarom sê Ek weereens: Die bose towery is vervloek, want deur haar kom alle sonde in die slegte wêreld in!

[12] Wie wonders wil doen, moet die innerlike krag uit God daarvoor hê, en dan moet hy slegs één wonder doen daar waar dit noodsaaklik is!

[13] Wie egter nagemaakte wonders doen en deur allerlei spreuke en tekens as waarsêer optree, hulle hoef nie meer verdoem te word nie, want hulle is deur hulle eie wil al geheel en al verdoem. Waak julle daarom altyd, sowel vir die skadelike toordery as vir die waarsêery, want dit alles is baie skadelik vir die menslike gees!"

[14] Na hierdie woorde was almal wat dit gehoor het, byna versteen van skrik en vra of die mens ook geen waarde meer mag heg aan weervoorspellings wat uit oeroue betroubare ervaringe ontstaan het nie. 

[15] Ek sê: "O ja, maar slegs as dit op `n suiwer wetenskaplik berekende basis berus; as dit egter nie die geval is nie, dan is dít ook `n sonde, omdat die mens dan `n tweede geloof aanneem, sodat die suiwer geloof aan `n goddelike voorsienigheid verswak, en daar ten slotte meer aan die tekens as aan slegs die een ware, Almagtige God geglo word.

[16] Wie hom by die suiwer geloof hou, hy mag vra. En wat hy gevra het sal hom gegee word ook al sou die slegte voortekens van die aarde en lug wat deur ervaring bevestig is, `n skrille teenstelling daarmee vorm; maar wie hom op tekens verlaat, hy sal ook saam met die tekens vergaan. Die fariseërs glo in tekens en laat hulle deur die mense met baie geld betaal vir hul advies; hulle sal egter ook eendag des te meer verdoem word! 

[17] Het God dan nie alles geskape wat die mens tot teken dien nie? Maar as God alles geskape het, dan sal Hy tog wel blywend Heer wees daaroor en alles lei en bestuur! En as God alleen die Heer en Bestuurder van alle geskape dinge en verskynsels is, hoe kan hulle dan sonder Hom iets aangee? As hulle egter nie daartoe in staat is nie, dan moet die mens tog aan God, wat alleen alles kan doen, vra wat die tekens aandui! Is dit nie troosvoller as duisend van die betroubaarste wiggelarye nie?"

[18] Alle aanwesiges aan My tafel sê: "Heer, dit is verseker en waar! As U kon maak dat die hele wêreld ook so daaroor kon dink en doen, dan sou dit in die wêreld anders uitgesien het as nou! Ons, wat hier om U heen versamel is, het dit nou natuurlik maklik, omdat ons U as die grondslag van alles en van alle verskynsels by die hand geneem het. Maar met talle honderdduisend maal duisende, wat nie die onskatbare groot voordeel het om in U aller heilige geselskap te wees en uit U mond die woorde van die lewe te hoor nie, gaan dit nie soos met ons nie! Hulle verlang sekerlik ook na Hom, waarvan die hele skepping maar al te dikwels getuig, maar hulle verlangende blikke na die sterre ontdek U nooit, en hulle groot verlange word nooit bevredig nie. Dit is dan geen wonder dat die wonderbaarlike towenaars en die tekens en hul uitlêers maar al te maklik by sulke mense `n gehoor vind, omdat hulle die mense wat na goddelike dinge verlang iets aanbied, wat, ook al is dit nie eg nie, tog in elke geval `n God-gelykende titseltjie het!?"

Die dwaling van Cyrenius

66 Nou neem Cyrenius weer die woord en sê met `n baie ernstige gesig: "Heer, dit is waar dat U sekerlik die Een is waarvoor ons U al lankal beskou, en niemand van ons kan dit betwyfel nie. Maar ek moet aan U nou tog openlik beken dat ek in U sopas afgelegde verklaring oor die towenaars, wiggelaars en waarsêers heeltemal niks ontdek het van U maar al te goed bekende barmhartigheid en liefde nie! Dan lê die oorsaak tog eintlik by Uself, want U gee Self die mens raak klappe, wat baie pynlik is, maar wee dan die geslane mens as hy tydens die klappe begin om homself te bejammer! Maar of ek nou hiermee gelyk het, weet ek eintlik nie!

[2] Kyk, die mense van die aarde is baie blind en dom en daardeur ook sleg. Maar ek vra my af waar die skuld daarvan lê, en waardeur die kwaad veroorsaak word! En net soos ek, vra talle honderdduisende Romeine, wat sekerlik nie agterlik is nie, hulleself dit ook af! 

[3] Dit kan tog nie aangeneem word dat U hand die mens oorspronklik sleg gemaak het nie, net soos wat geen kind al as `n duiwel in die wêreld inkom nie. As die eerste mens egter goed was, hoe word die tweede of die derde daarna dan sleg? Was dit U wil, of dié van hulle wat hul naderhand verwek het? Alles soos wat dit is, moes tog volgens U wil gebeur het! Maar as U dit so gewil het, waarom dan die ergste verdoemenis oor sulke mense, wat op die keper beskou, die arme mensdom slegs van `n sekere vertwyfeling red omdat U geen gehoor wil gee aan hul geroep nie?! Daarom vra ek U om wel regverdig, maar nie hard te wees nie, want die skepsel het geen verweer teen sy Skepper nie - hy kan slegs vra, duld, ly en twyfel!" 

[4] Ek sê: "Maar vriend Cyrenius! Het jy dan alweer alles vergeet wat jy van My asook van beide die engele gehoor het? Sê Ek dan dat Ek self sulke mense sal veroordeel of verdoem? `n Paar dae gelede wou jy nog die fariseërs oombliklik laat tugtig omdat hulle my wou stenig, en Ek laat jou dit nie toe nie! En nou lyk dit asof dat jy byna aan hulle kwade kant sal wil gaan staan! Of is jy dalk beter in staat om die mens so te plaas dat hy in die situasie `n kind van God moet word, net wanneer hy wil? Besef tog hoe swak jy nog is!

[5] Weet jy dan so meesterlik baie van die mees algemene geskiedenis van alle mense af dat jy op grond daarvan My kan verwyt dat Ek My nou eers bekommer oor die roependes en soekendes, en nog nooit voorheen nie? 

[6] Het die eerste mense nie onafgebroke met My omgegaan nie? Wie was van Noag tot Moses die hoëpriester van Salem, wat die Melgisédek Orde heet, en wat daarby as `n egte Koning van die konings in Salem gewoon het? Wie was vervolgens die Gees in die ark van die Verbond? En omdat die Gees uit die ark in My oorgaan, vra ek: Wie is Ek dan? 

[7] Die roependes wil My ewenwel van die sterre na benede hê, omdat Ek, toe Ek by hulle was, vir hulle te algemeen en te weinig goddelik was, want Ek wou nie so straal soos die sterre nie!

[8] Kyk, wat jy nou so beweer het, was totaal verkeerd. Die satan, wat iets daarvan opgemerk het dat jy sy geheim besit, het jou maar net aan die tand gevoel, en meteens wil jy met My begin twis! Bedink nou eers of dit wel regverdig was wat jy gesê het!?

[9] Was Ek ooit hard of onregverdig teenoor iemand? Of was Ek onregverdig as Ek vir jou vir die valse nagemaakte goud die egte, suiwere aanbied? Of moet Ek julle dan in die ou slegte en ook nuttelose bygeloof laat? Sou Ek as Heer nie meer reg daarop gehad het om die slegte, weerspannige fariseërs ten gronde te rig as jy nie?! Maar het Ek hulle geoordeel? Ja, hulle sou selfs aan hul eie innerlike regter oorgelewer gewees het as Ek hulle nie op wonderbaarlike wyse gered het nie! 

[10] Kyk eers hoe kortsigtig jy nog is! Ek vind, vriend, dat desondanks alles wat jy al gehoor en gesien het, Ek jou tog `n ruimer blik moes gee!"

[11] Cyrenius vra My om vergifnis, net soos al die ander, en hy sien die verkeerdheid van sy argument in, maar Ek troos hulle en sê: "O, julle sal nog heel dikwels in nog groter beproewinge kom, maar vergeet dan nie die voorval waar Ek vir julle geleer het nie, anders sal julle, ondanks dit wat julle almal van My gesien en gehoor het, in nog groter versoekings raak. Dan sal julle ook van My afval en weer terugkeer in die wêreldse in met haar leuens en bedrieëry. Julle sal word net soos hulle, van wie julle meen dat hulle My gesoek en geroep het, terwyl Ek hulle, om hulle makliker te kon verdoem, in My plek towenaars en wiggelaars vir hulle sou gegee het!" - Almal vra egter nogmaals om vergewing, - en Ek seën hulle almal.

Die genesing van die rasende

67 Dadelik daarop kom daar uit die stad `n groot aantal inwoners met die mededeling dit daar `n man is wat rasend geword het.

[2] Ek vra hulle egter wat Ek met die rasende moet doen. 

[3] En die inwoners sê: "Ons weet dat u `n wonderdokter is, omdat die fariseërs dit vandag vir ons gesê het. Hulle vertel dat slegs U wil voldoende was om die familie van die ou Josa en almal te genees, en dat U meer is as slegs maar ons timmerman Jesus, wat aan almal welbekend is! Daarom vra ons aan U, ons welbekende landgenoot, of U hierdie rasende mens nie weer gesond wil maak nie!"

[4] Ek vra: "Hoe het hy dan aan die raserny gekom?"

[5] Die inwoners sê: "Ja, beste meester, dit het hy gekry van `n dol hond, wat hom gebyt het, en dit is `n baie gevaarlike siekte, wat tot op hede nog nooit deur `n arts genees kon word nie! As hy sterf, moet die hele huis tesame met hom verbrand word, want wie hom maar sou aanraak, sou kort daarna ook deur die verskriklike raserny oorval word! Daarom het ons hom goed opgesluit in sy huis, sodat hy nie na buite kan gaan nie, waar hy andersins groot skade sou kon aanrig nie. Beste meester, bevry ons tog van hierdie plaag!"

[6] Ek sê: "Gaan en haal hom daaruit sodat hy gesond kan word, en ook almal wat hy besmet het toe julle hom gevang en in die huis opgesluit het!" 

[7] Die inwoners sê: "O Heer, wie sal hom daaruit gaan haal? Wie hom net aanraak, is seker van `n verskriklike dood!" 

[8] Ek sê: "As julle nie glo en geen vertroue het nie, kan Ek hom sowel as julle nie help nie!"

[9] Die inwoners sê: "U het tog die familie van Josa gehelp, wat aan `n byna soortgelyke kwaal gely het en die siekes was nie na U toe gebring nie. Dan sal U tog ook hierdie rasende kan help sonder dat dit nodig sal wees om hom na U toe te bring!?"

[10] Ek sê: "Josa glo, maar julle glo nie en het veel eerder gekom om My, terwyl julle maar halfpad glo, te toets, om te sien wat Ek met die ongeneeslike rasende sou doen. Daarom sê Ek julle nog één keer: Gaan haal hom, dan sal Ek hom, sowel as vir julle, help! Want soos wat julle daar staan, het julle reeds almal dieselfde siekte in julle en dit kan al gou uitbreek. As julle egter glo en hom hierheen bring, dan sal die gif van die satan in julle daardeur vernietig word!" 

[11] Na hierdie woorde van My gaan hulle weg en bring weldra die gebonde rasende, wat daar ontsettend wild uitsien en wat net so woes brul soos `n hongerige leeu. Toe My talle gaste hierdie rasende sien aankom, oorval `n groot angs hulle en die vroue vlug met almal die huis in, want hulle durf nie na hierdie verskriklik vertrekte en vreeslik brullende figuur kyk nie. Selfs My moeder verberg haar in die huis en My leerlinge maak die kring om My heen ook groter, Judas verberg hom agter `n boom. Slegs Cyrenius, Festus, Cornelius, Kisjonah en Borus bly standvastig by My.

[12] Toe sê Ek vir die inwoners: "Maak hom los en laat hom vry!" 

[13] Almal is hewig ontsteld en roep: "Heer, dan is ons verlore!" - En die inwoners durf dit ook nie doen nie omdat die orige volk en die leerlinge baie hard skree!

[14] Daarop sê Ek vir Borus: "Gaan jy en maak hom los, want hy is al genees en kan niemand meer kwaad aandoen nie!"

[15] Toe gaan Borus heel kordaat na die nog rasende toe en sê: "Die Heer Jesus is met jou, en wees genees in Sy naam!" 

[16] Op dieselfde oomblik word die rasende rustig, sy al byna swart gelaatskleur neem weer die natuurlike kleur aan en hy vra Borus met `n dankbare gesig of hy die boeie kon afneem, en Borus maak dadelik die boeie los, wat heeltemal skoon en onbesmeerd is. En die geneesde man kom na My toe en bedank My heel innig vir die ongehoorde weldaad wat aan hom bewys is, maar vra My ook of hy in die toekoms van so `n besoeking sou kon skoonbly. 

[17] En Ek sê vir hom: "Jy en almal, wat ongetwyfeld jou lot sou gedeel het, julle is nou heeltemal genees, maar wees in die toekoms vriende van mense en nie vriende van honde nie! Waarvoor moes julle so buitengewoon baie honde aanhou? Julle moet slegs dit hou wat julle nodig het by die jag van wilde, verskeurende diere en deur die skaapherders van groot kuddes as beskerming teen die wolwe, bere en hiëna's. Niemand anders het `n hond nodig nie. Maar wie tog een wil aanhou, moet hom goed aan `n ketting hou, sodat die armes nie vanweë die kwaai hond bang word om julle huis binne te gaan en julle om `n aalmoes te vra nie. Wie van julle in die vervolg hierdie raad nie sal navolg nie, sal van sy honde dieselfde loon ontvang wat jou ten deel val.

[18] Neem eerder kinders van arm ouers in julle ryk huise in as sulke nuttelose honde wat so maklik groot gevaar kan oplewer, dan sal julle nooit deur erge raserny, wat afkomstig is van die gif van die satan wat die honde by hulle dra, oorval word nie!" 

[19] Na hierdie woorde belowe almal My dat hulle daardie selfde dag nog hul honde sal opruim en dat hulle in die vervolg nooit weer sulke diere sal aanhou nie. Tog vra `n paar swakkes in die geloof nog aan My of hulle nou wel heeltemal van hierdie kwaal bevry is en of hulle dit nooit weer sal kry nie.

[20] Ek sê: "O julle kleingelowiges! Sien julle dan nie dat hy wat julle hier gebring het, heeltemal genees is nie? Maar as hy dan beter geword het, dan sal julle tog ook beter geword het, julle was nog lank nie rasende nie! As Ek dooies uit die graf kan roep, dan sal julle kwaal tog nie erger wees as die werklike dood nie! Die tyd sal julle die bewys lewer dat julle almal weer heeltemal beter is! Maar gaan nou weer rustig na julle huise. Gaan egter ook na die oudstes en die fariseërs, laat hulle sien dat julle heeltemal genees is en gee dan op die altaar die offer wat Moses aanbeveel het vir melaatses as hulle weer rein geword het!"

[21] Na hierdie woorde dank almal My innig en hulle vra My wat hulle My vir hierdie onbeskryflike weldaad kan aanbied. 

[22] En Ek sê: "Glo en doen wat die fariseërs en skrifgeleerdes julle sal leer!"

[23] Na hierdie woorde gaan hulle getroos na hulle huis terug, gaan dadelik na die sinagoge en vertel die fariseërs alles wat hier gebeur het, en gee daarvoor `n groot offergawe.

[24] Die fariseërs, wat nog niks van hierdie rasende gehoor het nie, begin hulle baie te verbaas en sê: "Waarlik, dit is `n genesing wat slegs deur die God moontlik kan wees! Dit is in die hele Israel nog nooit gehoor nie! Waarlik, hierdie mens doen dinge wat die allergrootste profete nog nooit gedoen het nie! Daar is geen siekte wat Hy nie sou kon genees nie, en geen dooie in die graf, wat Hy nie weer in die lewe sou kon terugroep nie! Dit is tog `n mens soos wat die aarde nog nooit gedra het nie! Gaan nou na julle huise en kom môre weer terug, dan wil ons julle nog verder oor hom uitvra!"

`n Evangelie vir die welgesteldes

68 Die inwoners gaan nou na hulle huise en bring die geneesde man terug na sy kinders en na sy baie bedroefde vrou toe wat eerstens haar oë skaars kan glo, maar dan direk in `n stroom van trane van dank en vreugde uitbars. Met haar tien kinders hardloop sy die huis uit na My toe, en tesame met haar kinders bedank sy My op haar knieë vir die ongekende weldaad wat aan haar en haar kinders bewys is. Daarby vra sy My of sy My huis met alle moontlike bestaande kragte tot haar beskikking mag dien, benewens elke ander wat Ek haar ook maar sou wou aanbeveel om te dien! 

[2] Ek sê: "Alles wat jy in My naam vir die armes sal doen, sal beskou word asof jy dit vir My doen! Vir My huis word egter gedurende die tyd wat Ek nog hier sal deurbring, voldoende voor gesorg. Maar as Ek weer kom, sal jy dit wel hoor." 

[3] Die vrou huil van vreugde en dankbaarheid en sê: "Heer, waaragtige Heer, uit die hemel vir ons gegee! Ek besit baie; die helfte wil ek dadelik skenk aan die werklike armes, en die ander helfte sal ek vir hulle beheer, sodat hulle altyd by my iets byderhand sal hê. Want volgens my is dit beter, omdat ek weet dat die armes `n groter vermoë nie goed sal kan beheer nie, meestal te veel op een slag uitgee en in tye van nood het hulle dan weer niks oor nie!"

[4] Ek sê: "Doen dit, liewe vrou! As alle rykes so sou optree, dan sou die armes nooit noodlydend wees nie. Want die armoede is `n kwade ding en verlei die mens dikwels tot groter sonde as die rykdom. Die ryke behou ten opsigte van die wêreld ten minste sy aansien en veroorsaak selde soveel wêreldse aanstoot as `n arme, wat maar al te maklik deur nood tot die slegste dade gebring kan word. Maar die onbarmhartige ryke wat die armes gebruik vir die uitvoering van sy sonde, is ondanks al sy wêreldse aansien, duisendmaal slegter as die arme wat sondig. Want die arme begaan die sonde uit nood, maar die ryke is die aanstigter van die sonde terwyl hy swelg in sy rykdom. 

[5] Maar die manier waarop jy, goeie vrou, jou rykdom nou wil en ook sal bestee, maak van die rykdom `n seën uit die hemele en dit sal in die tydelike en ewige haar beheerders die grootste wins oplewer! Dus, wie regtig deugsaam wil wees, moet altyd spaarsaam en suinig wees, sodat hy in tye van nood in staat sal wees om die armes en die swakkes te ondersteun.

[6] Ek sê vir julle en aan almal: Laat julle liefde vir julle kinders soos `n kers brand, maar laat die liefde vir die vreemde kinders van arm ouers `n groot fakkel wees! Want niemand in die wêreld is armer as `n arm, verlate kind nie, ongeag of dit `n seun of `n meisie is. Wie so `n arm kind in My naam opneem en hom liggaamlik en geestelik versorg soos sy eie bloed, die neem My op, en wie My opneem, neem ook Hom op wat My in hierdie wêreld gestuur het en heeltemal Eén is met My! 

[7] As julle God se seën in julle huis wil inbring en dit soos `n goed versorgde landery vir die ryke oes wil gereedmaak, versorg dan arm kinders in julle huise, dan sal julle so deur alle seën oorspoel word soos wat `n vallei deur `n sterk geswolle stroom oorspoel word en bedek word met sand en rolstene. Maar as julle arm, hongerige, en klein kindertjies wegjaag en hulle bowendien nog kwaad aandoen asof hulle julle onherstelbare skade berokken het, dan sal die seën uit julle huise verdwyn soos wat die sterwende dag verdwyn vir die agtereenvolgende nag. Wee dan die huise wat deur so `n nag ingehaal word! Waarlik, daarin sal die dag nooit weer terugkom nie! En nou, liewe vrou, gaan nou na jou huis en doen wat jy jou voorgeneem het en dink veral aan die arme weduwees en wese!"

[8] Na hierdie les staan die vrou met haar kinders op, dank My nog eenmaal saam met haar kinders en roep ten slotte hardop uit: "O God van Abraham, Isak en Jakob, hoe groot, goed en gewyd en hoe oneindig magtig en wys is U, wat ons arme sondaars `n Mens uit U hart gegee het wat die mag gekry het om al ons liggaamlike en geestelike gebreke te genees! U, heilige Vader, slegs aan U alle lof vir ewig, alle liefde, alle eer en alle lofprysinge! U, o goeie Vader, hoe goed is U vir hulle wat slegs op U vertrou! Wel bestraf U almal hard wat U gebod nie navolg nie, maar as die berouvolle sondaar dan weer tot U roep: 'Goeie heilige Vader, vergeef my as swakke!', O, dan verhoor die heilige goeie Vader hom dadelik weer en help hom met Sy Almagtige Arm uit elke nood!

[9] O mense, neem almal `n voorbeeld van my! Ook ek was `n sondares, en God het Sy altyd heilige tugroede verskriklik op my laat neerkom, maar ek het nie gewankel in my vertroue nie, ek het berou oor my sonde en het vuriglik tot die Vader in die hemel gebid, en kyk, Hy, slegs Hy, het my smekinge gehoor en my wonderbaarlik gehelp uit die grootste en verskriklikste nood!

[10] Vertrou en bou daarom almal slegs op Hom! Want as geen mens meer kan help nie, kom Hy en help hulle wat in die benoudheid verkeer! Almal loof Hom sonder ophou daarvoor! Want slegs Hy kan elkeen waaragtig help! Maar vir U, goeie gestuurde uit die hemele, dank ek ook nog `n keer, want U moet self `n heilige Werktuig in die hand van die Almagtige God wees!"

[11] Hierdie uitroep, sonder dat die vrou dit weet, het My getref, en gee My selfs trane van groot ontroering, sodat Ek My van haar moes afwend.

[12] Dit merk Cyrenius en hy sê: "Heer, wat is dit met U dat U ween?"

[13] En Ek antwoord: "Vriend, sulke kinders is daar maar weinig op die aarde! Sou Ek as die Vader, vir wie sy so heerlik prys, dan nie van vreugde tot trane geroer kon word nie? O, Ek sê vir jou: Meer as elke ander vader! Kyk, sy is nou een soos wat elke een moet wees, en sy gee My onbeskryflik baie vreugde! Maar sy moet ook merk wat dit beteken dat Ek van oorgrote vreugde oor haar gehuil het!" 

[14] Na hierdie woorde droog Ek die trane van My oë af en sê vir die vrou en kinders wat nog heeltemal van liefde tot God gloei: "Liewe vrou! Omdat jou liefde en jou geloof in God so sterk is, soos wat dit nog maar selde voorgekom het, daarom kan Ek jou nie net so laat gaan nie. Stuur die oudste seun na jou man toe om hom te gaan haal, want Ek het nog iets baie belangriks om met hom te bespreek!"

[15] Na hierdie woorde hardloop die seun dadelik na die stad en kom gou met die geneesde vader terug.

[16] Toe beide opdaag, sê Ek vir hom: "Vriend, Ek het jou laat roep sodat jy nie slegs na liggaam nie, maar veral ook na siel heeltemal gesond kan word sodat jy sal weet waarom dit alles met jou gebeur het. In die eerste plek sal jy gedurende hierdie aand My gas wees saam met jou liewe vrou en jou kinders, en ten tweede sal jy hier soveel sien en hoor, dat jy daardeur maklik te wete sal kom wie die Een is wat jou genees het. Nadat jy en jou vrou dit verstaan het, sal dit vir julle nog duisendmaal ligter in die gemoed word, en jy sal insien dat jy werklik volkome genees is. 

[17] Maar nog voordat die tyd vir die aandete aanbreek, sal ons nog na die nuwe sinagoge wat deur Jaïrus gebou is, gaan, en Jaïrus, sy vrou, sy dogter, haar man Borus, Cyrenius, Cornelius, Festus, Kisjonah, jou vrou en jou kinders sal ons begelei. Daar moet jy iets gewys word wat jou baie sal versterk in jou geloof!" 

[18] Die geneesde man, wat Bab heet, sê: "Heer, dit geskied soos wat U wil! Ek is bereid om U tot aan die einde van die wêreld te volg." 

[19] Na die woorde van Bab begewe ons ons dadelik na die sinagoge, wat jy as jy `n bietjie vinnig loop in `n kwartier, maar as jy gemaklik loop, in `n halfuur kan bereik.

Weer in die grafkelder van Jaïrus

69 Weldra kom ons daar aan, betree die sinagoge en gaan na die grafkelder waarin Sarah meer as vier dae gelê het, waar die lykbande en doeke nog steeds lê waarmee Sarah as dooie in toegedraai was, waar daar egter ook `n dooie uit die vriendekring van Jaïrus lê. Hy was `n seun van twaalf jaar oud, wat al anderhalf jaar gelede aan `n kwaadaardige siekte oorlede is. Hy lê in `n kis van sederhout en was al geheel en al tot op die gebeente vergaan.

[2] By die aanskoue van hierdie kis kry Jaïrus trane in sy oë en hy sê half huilend: "Is die wêreld tog nie vreeslik nie! Die teerste blomme ontluik op haar bodem en wat is hulle lot? Om te sterwe en te vergaan! Die welriekende geur van die roos word maar al te gou die geur van walging en die tere, onskuldige lelie versprei tydens haar ontbinding `n weersinwekkende aroma; die hemelsblou van die hiasint word dofgeel soos die dood en die angelier sterf – net soos duisende van haar welriekende susters.

[3] Hierdie seun was, as `n mens dit kon sê, `n engel! Die vrees van God het hom reeds vanaf die wieg besiel, en op sy tiende jaar het hy die Skrif al geken en het hy die gebooie soos `n vrome, volwasse Judeër onderhou, kortom, sy waarlik kinderlike vrome lewenswandel en sy verbasende lewendige geestelike vaardighede was regverdiging vir ons mooiste verwagtinge. Maar hy kry toe `n kwaadaardige siekte en geen dokter het daarmee raad geweet nie, en so sterf hierdie seun met alles wat `n mens met reg binne `n afsienbare tyd van hom sou kon verwag het. 

[4] Dan vra jy jou tog af waarom JaHWeH God, wat vol liefde en barmhartigheid is, dit doen aan mense wat op Hom hoop en vertrou! Duisende arm kinders dwaal sonder onderdak en beskaafdheid rond, en God roep hulle nie van hierdie aarde af weg nie, maar kinders van ouers wat alle moontlikhede besit om hul kinders `n opvoeding te gee wat aan God welgevallig is, moet gewoonlik die onderspit delf! Waarom dan op hierdie manier?

[5] As dit vir God welgevallig is om maar slegs verwilderde kinders op hierdie aarde te stel, wat nouliks vyf woorde kan praat, dan doen God goed daarmee deur elke kind wat wys dat hy meer verstand besit, dadelik van die aarde af weg te neem en slegs die sukkelaars naas die ape in die lewe te laat oorbly! Maar as God die bedoeling het om geestelik aktiewe, vrome, God kennende en liefhebbende mense op hierdie aarde te hê, dan voel ek dat God meer op die lewe van sulke kinders moet let, as wat tot nou toe treurig genoeg die geval was!"

[6] Ek sê: "Beste vriend Jaïrus, jy praat soos wat jou menslike verstand dit vir jou ingee, maar God doen dit wat Hy op Sy goddelike manier al die eeue insien en verstaan, en wat Hy moet insien en verstaan, omdat jy en alles wat bestaan andersins nie sou bestaan het nie! Maar daarnaas doen jy met jou verwyte tog vir God `n onreg aan.

[7] Want as God alle kinders, wat reeds in hul jeug gees en talent vertoon het, van die wêreld af sou wegneem, dan sou julle almal, die wat nou hier by My is, al in die aarde vergaan het! Maar omdat julle nog behoorlik op julle leeftyd hier is, is jou verwyte aan God nie geregverdig nie! Want julle was in julle jeug ook geestelik veelbelowend, julle was ook kinders van, in elke opsig, baie vermoënde ouers, en tog het God julle laat lewe, terwyl Hy elders by die heidene talle duisende kinders deur maagkoors en baie ander kwaadaardige siektes van die aarde af weggeneem het. En daarvoor het die arme ouers net soveel leed gedra as die ouers van hierdie seun, wat tans nog lewe en in sy plek drie arm kinders aangeneem het. Hierdie drie kinders is nou heel waardige opvolgers van hierdie een kind, wat in die loop van tyd vanweë sy aansienlike talente te veel vertroetel en verwen sou word deur sy ouers, wat hom meer liefgehad het as vir God. Hy sou ten slotte geheel en al nie voldoen het aan die hoë verwagtinge van sy ouers nie, want hy sou slegs `n ingebeelde, trotse en eiesinnige sukkelaar geword het, waarmee geen hoëpriester iets te doen sou wou hê nie!

[8] God sien dit egter al aankom, neem hom op die regte oomblik weg van hierdie wêreld af en gee hom in die hiernamaals aan die engele vir `n beter opvoeding, sodat hy vinniger die bestemming kan bereik wat God heilig vir elke mens vasgestel het. 

[9] Bowendien het God ook voorsien dat die tyd nou sou aanbreek waarin God se Naam voor julle verheerlik sal word. En kyk, daarom laat God hierdie seun al anderhalf jaar gelede tot sterwe kom, sodat hy ver genoeg ontbind sou wees wanneer God die Heer hom weer sal opwek. Daarom, tel die kis nou uit en maak hom oop!"

Die opwekking van Josoë

70 Met hierdie woorde klim Borus en Kisjonah dadelik in die grafkelder in en probeer om die kis op te tel. Maar hulle kon hom nie van sy plek af beweeg nie, want hy was baie swaar omdat hy van massiewe sederhout gemaak was en boonop met `n aantal swaar ornamente van metaal, goud en silwer versier was. Na verskeie pogings sê Borus: "Heer, die kis is te swaar, ons kan hom beslis nie optel nie! Vir sover ek weet, gebruik die mense werktuie om hierdie kis daar te plaas en hy sal langs natuurlike weg maar slegs met behulp van werktuie weer uitgehaal kan word!"

[2] Ek sê: "Klim dan maar uit; die twee jongmanne hier by ons sal hom daaruit lig!" - Borus en Kisjonah klim nou vinnig uit die graf en die twee jongmanne tel die kis so gou en so maklik daaruit, asof dit `n donsveertjie is.

[3] Bab se oë rek, so ook sy vrou en sy kinders s`n, en hy sê, erg verbaas oor die krag van die twee jongmanne: "Julle is tog wel baie sterk! Hierdie twee tingerige knape, wat nie ouer as vyftien kan wees nie, speel met die gewig soos `n stormwind met `n veertjie, terwyl die krag van twee sterk manne niks vermag het nie! Ag, so iets is tog ongehoord!"

[4] Ek sê: "Sê niks meer nie, want nou sal julle getuie wees van nog groter dinge! Maar laat julle aan julle harte gebonde wees dat julle hieroor aan geen mens, selfs nie teenoor My leerlinge, iets sal vertel nie! Want vir hulle is die tyd nog lank nie ryp nie; maar as die tyd daar is, dan sal hulle tog wel alles te wete kom. - Open nou egter die kis sodat ons kan sien hoe ver die seun al vergaan het!"

[5] Dadelik word die kis geopen en die seun, waarvan die hele liggaam tot op die gebeente vergaan was, word vir alle aanwesiges sigbaar gemaak deur die vaardige hande van Borus, wat die doeke en bande verwyder. Almal kyk met sigbare huiwering na die jammerlike uitstaande skelet. 

[6] En Festus sê: "Ecce homo! Kyk, dit is ook `n mens! `n Mooi lot vir die sinlike vlees van die mensdom! `n Afskuwelike, uitstaande beenderige kop, spaarsamig voorsien van `n paar hare wat aanmekaar kleef, `n ingevalle, groenagtige bruin borsvel, waar hier en daar half weggerotte ribbes deursteek, en die swart werwels van die ruggraat, waaroor nog spore van verteerde met skimmel bedekte derms hang. Dan die voete - dit sien heeltemal verskriklik misvormd daaruit, vol verrotting en skimmel! En ons neuse merk ook dat ons onsself nie in die magasyn van `n balsemverkoper bevind nie, want die stank is erger as wat ek verwag het! Nee, dit is `n gesig wat heel geskik is om aan die mens sy bestaan so smartlik as moontlik voor te stel, want ten slotte is elkeen van ons so `n lot te wagte! Daarom gee ek baie meer voorkeur aan die verbranding van lyke bo die begrawe daarvan." 

[7] Ek sê: "Maar as die Menseseun (Seun van Adam) die mag het om ook súlke liggame op te wek en in die lewe terug te roep, en ook almal wat sedert Adam ten volle vergaan het en wat in die aarde rus, is dit dan ook `n skrikbeeld vir die aardse mense? Kan die dood nog iets vreesliks wees as hy `n Heer gekry het? Omdat julle egter almal wat hier aanwesig is, sal sien dat Ek as Menseseun op hierdie aarde volkome mag het om ook sulke liggame in die lewe terug te roep en om hulle `n nuwe en onsterflike lewe te gee, sal juis dié seun vir julle daarvan `n getuie word!" 

[8] Daarop sê Ek vir die seun: "Josoë, Ek sê vir jou, staan op en leef, en getuig van My mag om ook sulke dooies soos jy op te wek!" 

[9] Op daardié oomblik ontstaan daar `n sterk lugstroom, die verrotte skimmel verdwyn, oor die beendere vorm daar gou `n vel en daarbinne begin die liggaam net so tot op die regte afmetings op te swel, soos met gis vermengde brooddeeg in die broodvorm, en binne enkele oomblikke stap die seun lewend en gesond uit die geopende kis, herken dadelik vir Jaïrus, Festus en Cornelius, vir wie hy uit Násaret heeltemal goed geken het, en vra spesifiek vir Jaïrus: (Josoë) "Maar liewe oom, hoe het dit gebeur dat ek nou hier in die kis is? Wat het dan met my gebeur? Ek was nog in baie aangename geselskap en ek weet regtig nie hoe ek nou meteens van daar af hiernatoe gekom het nie!" 

[10] Jaïrus sê: "Liewe Josoë, kyk na Hom wat daar langs jou staan, Hy is Heer oor die lewe en die dood! Liggaamlik was jy dood en jy lê al anderhalf (een `n half) jaar in hierdie kis, en geen menslike mag sou in staat gewees het om jou hier op aarde weer die lewe te gee nie. Maar Hy, wat weliswaar soos `n mens daar uitsien, maar baie méér is as `n mens, het jou vanuit die dood weer in die lewe teruggeroep! Daarom moet jy Hóm alleen dank vir die lewe wat nou weer aan jou geskenk is!" 

[11] Die seun kyk My verwonderd aan en bekyk My van kop tot tone en sê, nadat hy ietwat dieper en beter in sy herinneringe gesoek het: "Hy is tog die Een wat my by die aangename geselskap weggeroep het en vir my gesê het: 'Josoë, kom, want jy moet op aarde vir My getuig dat alle mag in die hemel en op aarde aan My gegee is!'

[12] En ek het Hom gewilliglik gevolg, want ek het dadelik gemerk dat Hy deur die God gestuur is en dat Hy die volheid van die goddelike krag in Hom dra en mag het oor alles in die hemele en op die aarde. Want presies soos wat Hy nou hier is, het ek Hom regtig in die geesteswêreld gesien, waarin ek was toe ek deur Hom geroep is om na hierdie wêreld terug te keer. 

[13] Dit word vir my nou eers baie duidelik, en ek sien nou ook dat ek al vroeër op hierdie aarde geleef het en toe gesterf het; maar hoe my sterwe plaasgevind het, dit weet ek nie! Want ek het maar nouliks hierdie wêreld verlaat - hoe en op watter manier weet ek nie – of ek was al in `n mooi huis in heel aangename geselskap, waar dit my baie goed geval het. So nou en dan het ek ook my ouers en broers en susters gesien en het oor verhewe dinge met hulle gepraat, wat my ervare geselle my gewys en geleer het . Maar hierdie Heilige van die heiliges het ek voorheen nie gesien nie, behalwe `n paar oomblikke gelede toe ek na hierdie wêreld teruggekeer het!" 

[14] Toe sê Ek vir die twee jongmanne: "Gee hom `n gewaad en brood en wyn, sodat sy liggaam versterk kan word en hy saam met ons na Násaret kan gaan!" - Toe Ek dit aan die twee opdra, was hulle alreeds daar met die verlangde brood en wyn.

Die onsterflikheid van Josoë

71 Dit was te veel vir Bab en sy vrou, en sy sê vir haar man: "Liewe Bab, merk jy nie dat ons beide groot sondaars is nie, en dat God Self hier in die mens Jesus, aanwesig is nie? Is Hy nie die Een oor wie alle profete tot en met Sagaria en sy seun Johannes geprofeteer het nie? Is Hy nie die Een wat Dawid sy Heer noem as hy sê: 'Die Heer praat tot my Heer'? Is Hy nie die Een van wie die groot Dawid praat wanneer hy sê: 'Maak die poorte van die stad hoog en die ingange breed, sodat die Koning van ere kan binnekom! Maar Wie is die Koning van Eer? Dit is my Heer JaHWeH van die Skeppingsleërmag!'? Liewe man, JaHWeH is hier en niemand anders nie! Ons is egter sondaars en onwaardig om in Sy omgewing te bly! Kom, laat ons onsself volgens die wet van Moses reinig, dan kan ons daarna terugkom en by Hom bly!" 

[2] Ek sê vir die diep ontroerde mense: "Wie die dooies kan opwek, kan julle ook sonder Moses reinig! Bly daarom hier, want Moses is nie meer as Ek en die Een wat hom geroep het vir wat hy was nie! Julle sonde is julle vergewe en dus is julle rein en het Moses nie meer nodig nie, want Moses is niks sonder My nie!"

[3] Bab sê: "As dit so is, en daaraan twyfel ek nou allermins nie aan nie, dan bly ons, want skoner as die Almagtige Self sal Moses ons nooit was nie!"

[4] Die vrou sê: "Ek is slegs `n diensmaagd van my meester (man), en dus sal ek doen wat jy wil en wat jy as korrek beskou! Maar hierdie buitengewone heilige teenwoordigheid van God verpletter my inderdaad!" 

[5] Ek sê: "Vrou, Ek het in Násaret jou verering van God gehoor, en veral vir joú doen Ek nou dit wat jy sê! Daarom moet jy beter by My uithou! Maar Ek sê nou aan almal van julle dat julle aan niemand `n woord hiervan mag vertel nie! Dit is nie vir My of vir julle nie, maar slegs ter wille van die talle ongelowige mense, sodat hulle nie daardeur gedwing word om in die Seun van die Adam te glo nie, maar vry daarin is as die evangelie aan hulle gepredik word!

[6] Want die hedendaagse mense sou deur so `n getuienis soos met ysterkettings gedwing word om in My te glo, waardeur hul vrye lewe grootliks skade sou ly. Hulle latere nakomelinge sou sulke oorvertelde getuienisse te oordrewe vind en as pure bedenksels van menslike fantasieë tog nie aanneem nie, en hulle daardeur vir die suiwere leer en die ewige waarheid vererg. Daarom is dit beter as sulke dade van My heeltemal geheim bly, omdat niemand iets daaraan sou hê nie - sekerlik nie tydens hierdie eerste leertyd van My nie.

[7] Jaïrus, jy moet egter, omdat jy oor `n rukkie as die tyd daarvoor ryp is, die seun weer na sy ouers moet bring, hom heel presies vertel hoe hy hom dan moet gedra. Hy moet glo, maar hy moet ook by die mense geen opslae maak nie! Hierdie uit die dood opgewekte seun sal egter, omdat hy die ontbinding deurgemaak het, liggaamlik nie weer sterwe nie. As sy tyd gekom het, sal hy deur `n engel geroep word en hy sal hierdie roep vrylik volg, - en daarna sal geen sterflike oog hom ooit êrens op hierdie aarde lewend sien nie.

[8] Laat ons nou, omdat die jongeling sy brood en die wyn heeltemal opgeëet het en dit al merkbaar skemer word, huiswaarts keer!" 

[9] Ons gaan nou dadelik uit die sinagoge uit. Jaïrus en Borus sluit die grafkelder weer agter hulle toe, nadat hulle beide die jongmanne gevra het om die kis terug te plaas in die groef, wat hulle ook in `n oogwink gedoen het.

Die ware dien van God
72 Buite sê Cyrenius vir My: "Heer, as so iets in Rome moes gebeur, dan sou selfs die klippe vir U neerval en U hardop aanbid; en ons gedra ons asof hier iets heel normaal gebeur het! Heer, wees tog geduldig met - óf ons swakheid óf ons domheid!" 

[2] Ek sê: "As Ek dít wou, dan sou Ek in Rome in plaas van in Násaret in die wêreld gekom het! Doen slegs dit wat Ek van julle verlang! Alles wat jy meer doen, is heidens en sondig. Weet jy dan nog nie dat 'Om God lief te hê bo alles en jou naaste soos jouself’ onuitspreeklik meer is as om vir die Heer van hemel en aarde tempels van klip en hout te bou nie?

[3] As, soos wat Salomo sê, die hemele en aardes al te klein is om die majesteit van God te bevat, wat sukkel jy dan met `n armsalige kliphuis van gekapte of gebakte stene, terwyl die hele aarde immers sowel as die hele oneindigheid deur God geskape is?! 

[4] Sê My: Wat sou `n vader vir sy kinders sê as hulle dom genoeg sou wees om van die uitwerpsels van hul vader `n piepkleinhuisie, of miskien groter, te bou en dan uit die uitwerpsel van die vader ook `n beeld te maak wat die vader voorstel, en nadat alles klaar is, voor die tempel van drek sou kniel om hul vader op hierdie manier te vereer en te aanbid? Wat sou jy doen as jou kinders so iets aanvang? Nadat jy vervolgens hulle so iets verbied het as synde dom en smerig en dat dit jou heeltemal onwaardig is, word hulle nog yweriger om in die smerige tempel heen en weer te kruip en jou gelyksoortige beeld te vereer. En as hulle selfs teen jou wil hulle moontlik verstandiger broers onder bedreiging van die doodstraf ook daartoe sou dwing en bowendien aan hulle `n skynbaar heilige belasting te laat betaal? Sê eers, wat sou jy in so `n geval gedoen het? Sou so `n uiters dom en smerige verering van jou kinders jou genot kon verskaf?

[5] Kyk, in jou hart ontken jy dit ten seerste, maar Ek sê vir jou dat so `n verering van die dom kinders vir hul aardse vader nog stukke beter sou wees as die verering van die mense in die tempel vir hul God! Want die kinders gebruik vir hul tempelbou tog nog dit wat hul vader as voedsel gebruik het, maar die mense bou tempels van die uitwerpsels van die satan en aanbid hul God en Vader daarin! Sê nou eers hoe vind jy so `n verering en aanbidding van God?" 

[6] Cyrenius sê: "Heer, nou sou ek graag met `n duisend bliksems alle tempels op aarde wou vernietig! Maar dit sou beide U engele tog maar net `n oogwink kos om alle tempels te verwoes!?" 

[7] Ek sê: "Vriend, dit het gebeur, gebeur nog en sal in die toekoms nog heel dikwels gebeur, en tog sal die mense nie ophou met die bou van tempels nie! Die een te Jerusalem sal verwoes word, en van die afgodetempels sal niks teruggevind word nie. Maar in die plek van die geringe aantal sal daar talle duisende kom, en solank daar op aarde mense sal woon, sal hulle ook tempels bou, groot en klein, en hulle sal hulle heil daarin soek. Maar slegs min sal vir God `n lewende tempel in die hart bou, die enigste plek waar Hy waardig gedien, vereer en aanbid kan word en ook moet word, omdat dít alleen die voorwaarde is vir die ewige lewe van die siel! 

[8] Solank die mense in paleise woon en hulle deur middel van die paleise en vanweë die paleise sal laat eer en roem deur hulle wat hulle geen paleise veroorloof nie, sal die mens ook naas die paleise `n tempel vir die een of ander god bou en hom daarin vereer, en ook al het dit niks met waarheid te make nie, dan is dit tog tot meerdere eer van die paleis- en tempelbouers.

[9] En so sal dit gebeur dat mense die eer na hulle toe sal trek, dit wat hulle aan God behoort te gee. Die loon vir hul werke sal egter dan ook baie nadruklik bestaan uit dit wat hulle vir hulleself toegeëien het! In die hiernámaals sal mense hulle egter nie ken nie en hulle sal in die grootste duisternis gestort word, waar `n geween en `n gekners van tande hul lot sal wees, omdat die groot duisternis ewige rusie en onenigheid veroorsaak! Daarom laat ons voorlopig alles soos wat dit is, want alle knope sal eers in die hiernámaals geheel en al ontrafel word!"

Násaret. Nie alle kennis is goed vir die siel en gees nie

73 Nadat Ek dit vir Cyrenius gesê het, het ons net tuis aangekom, waar `n goeie aandete al op ons gewag het, wat soos gewoonlik bestaan het uit brood, wyn en baie heerlik voorbereide visse. Die jong Josoë was baie lus vir die visse en was verheug oor die goed belaaide tafels.

[2] Maar Jaïrus sê vir hom: "Beste neef, jy moet nou nie so gulsig eet nie, want dit kan sleg wees vir jou maag, wat in `n sekere sin nuut geskape is, en wat nog nie in staat sal wees om `n groot hoeveelheid van hierdie aardse voedsel te verdra nie!"

[3] Die jongeling sê: "Beste oom, moet uself maar nie daaroor bekommer nie! Hy wat my uit die dood opgewek het, sou sekerlik my maag nie so `n groot eetlus gegee het, as dit skadelik vir die maag sou wees om meer voedsel in te neem as andersins by `n reëlmatig versadigde toestand nie, want dit is geen grap vir `n mens om `n anderhalf jaar dood en sonder voedsel te gewees het nie! As u dit eers self sou ondervind en my nuutgeskape maag sou hê, dan sou u my eetlus maklik verstaan het. Maar nie elke mens kan dit deurmaak nie, en daarom het dit geen sin om met my daaroor te redetwis nie. Afgesien van die Een wat my opgewek het, weet ek nou die beste hoe dit met my gaan, en bekommer u uself maar nie oor `n paar visse, `n stuk brood en `n beker wyn wat my ook maar nie in die minste sal skaad nie!"

[4] Jaïrus sê: "Wat my betref, gun ek jou alles van harte; ek bedoel dit slegs maar goed met jou."

[5] Na die gesprek tussen Jaïrus en sy neef Josoë gaan ons aan tafel en geniet vrolik en opgewek van die aandete, en daarby word uitvoerig bespreek alles wat daar plaasgevind het en wat moontlik in Jerusalem daaroor gesê sou word.

[6] Die leerlinge vra uit oor die jongeling, en het nie geweet wat hulle van hom moes dink nie. Dán vra hulle die jongeling, dán weer vir Jaïrus, dán weer beide die jongmanne wat ook by ons aan die hooftafel gesit het, wat daar tog met hierdie jongeling aangaan. Daar moes tog wel iets heel besonders daaragter wees, want hulle het maar al te goed geweet dat die Heer Homself nooit meer as wat nodig is met heel gewone jongelinge bemoei het nie. Maar die uitvraery van die leerlinge het geen resultaat opgelewer nie, omdat niemand vir hulle `n bevredigende antwoord kon gee nie.

[7] Maria merk egter die ongeduld van die leerlinge en sy sê vir hulle: "Julle kry tog wat julle nodig het; waarom probeer julle dan te wete kom wat julle kennelik nie nodig het nie? Doen wat Hy vir julle sê en smag nie om meer te weet as wat Hy dit vir julle noodsaaklik ag dat julle moet weet nie, dan sal julle volgens Sy wil lewe en handel en sal verseker wees van julle ewige loon. Alles wat julle teen Sy wil verlang, is `n sonde teen die Heer wat julle Verlosser is - liggaamlik en geestelik! Onthou hierdie les!"

[8] Na hierdie wyse vermaning van moeder Maria hou die leerlinge op met hul vrae oor die jongeling en praat slegs verder onder mekaar oor hom en Petrus rig hom tot My geliefde Johannes en vra hom wat hy van hierdie jongeling dink.

[9] Maar Johannes sê vir hom: "Het jy sowaar nie die vriendelike woorde van die verhewe moeder gehoor nie, dat jy nog steeds nuuskierig is oor wat die Heer stellig uit `n heel wyse oogpunt voorlopig nie aan ons wil vertel nie? Kyk, dit interesseer my nou glad nie meer nie; ons weet wat ons weet en dit is genoeg! As ons ook die eindelose ver bokant ons wete en uitgaande kennis van die Heer sou wou bevat, dan sou hierdie verlange van ons stellig die grootste dwaasheid gewees het, en dan verdien ons alles - behalwe om Sy leerlinge te wees!"

[10] Petrus sê: "Ja, ja, jy het wel gelyk, maar die weetgierigheid is tog ook `n groot noodsaaklikheid wat deur die Heer Self in die hart van die mens gelê is. As die mens hierdie edele drang nie sou gehad het nie, dan sou hy net soos `n dier gewees het wat volgens my mening beslis geen spoor van dors na kennis in sy bot siel het nie. Die suiwer goddelike van die weetgierigheid lê volgens my daarin dat dit is soos `n droom waarin mens dors het, waarby die dromende siel dikwels enorme vate vol water of wyn drink om dit te stil en daarby tog steeds dorstig bly en `n onoorwinlike begeerte kry om steeds groter hoeveelhede dorslessende drank te verorber. Ons onversadigbare weetgierigheid maak ook aan ons duidelik dat daar in God `n oneindige oorvloed aan wysheid moet wees, wat geen soekende gees in der ewigheid sal kan deurgrond nie! Daarom meen ek, liewe broer, dat my huidige dors na kennis geen sonde is nie. 

[11] Kyk, met my en verskeie van ons broers gaan dit soos wat dit met baie snoeplustige kinders gaan, wat geen trek het vir allerlei lekkernye solank hulle niks van die derglike soetighede weet of sien nie. Maar as hulle by `n tafel aansit met allerlei soet voedsel en verbied word om iets daarvan te gebruik, dan sal jy gou trane in hul oë en nog meer water in hul mond ontdek. Maar ondanks dit het jy tog gelyk. Soos wat `n wyse vader sy kinders, as oefening in die belangrike deugde van die selfverloëning, so nou en dan iets lekkers voorsit waarvan hulle nie mag eet nie, so skyn ons hemelse Vader ons ook so nou en dan geestelike voedsel voor te sit, waarvan ons nie mag geniet voordat ons `n bepaalde graad van selfverloëning bereik het nie. As ons volgens Sy orde die graad bereik het wat Hy vir ons siel nodig vind, dan sal Hy ons laat geniet van die spys wat ons nou so graag wil hê. En dus sal ons vir die oomblik, en solank Hy dit wil, heeltemal tevrede wees met wat ons weet en sal slegs Sy heilige wil altyd laat geskied!"

[12] Ek sê: "Liewe broer Simon Juda, (Jona) dit is korrek en waaragtig! Nie alle kennis en ervaring deug vir die opwekking van die gees en tot stimulering van die siel nie. Want sien, daar staan geskryf: 'En God spreek tot die mens: As jy sal eet van die boom van die kennis, sal jy sterwe!' En so is dit!

[13] Die wet en die oordeel is na gelang van die kennis. Want solank `n wet jou nie gegee of bekend gemaak is nie, so lank is daar ook geen oordeel wat die wet aanbetref nie. Wees jy dus slegs maar nuuskierig oor dit wat Ek aan jou onthul, dan weet jy wat jou betref vir ewig genoeg. As die tyd daar is, sal alles vir jou duidelik word."

Onenigheid tussen Judas en Thomas

74 Met die antwoord neem alle leerlinge, behalwe Judas, genoeë mee en loof My goedheid, wysheid en die mag van God, wat deur My werksaam is. Judas spot egter, en sê hardop teen niemand in die besonder nie: "Oor fariseërs wat aan die vreemdelinge die Allerheiligste heimlik vir baie geld laat sien, roep Hy byna `n reën van swael uit die hemel, maar as Hy Sy heilighede deur vreemdes laat sien en óns, Sy eie kinders, buite uitsluit, is dit goed en alles volgens die goddelike orde! Het één van ons al so iets beleef? As hulle dit in Jerusalem doen, is dit sowel in die hemel as op aarde foutief, maar as Hyself byna dieselfde doen, is dit korrek en geheel en al volgens die orde van Melgisèdek! Daar is natuurlik niks daarteen te doen of te begin nie, maar dit maak jou tog ergerlik!"

[2] Thomas, die leerling wat Judas Iskariot nog steeds goed op sy plek hou, sê: "Wel, is jy nou eindelik weer nie eens met iets nie? Dit is vir my baie snaaks dat jy die Heer nie al lankal verwyt het dat Hy die son so ver van die aarde geplaas het nie, sodat jy jou potte in sy baie warm nabyheid goedkoper kon droogmaak as by die gebruiklike houtvuur!

[3] Bedink eers hoe goed dit sou wees om soos `n voël te kon vlieg! Ja, selfs my skouers het al meermale gejeuk, en dan dink ek dat ek moet saamtrek met `n groep vrolike kraanvoëls wat voortsweef; ek probeer te huppel en te spring, maar die sware liggaam wou hom natuurlik ook maar geen el bo die grond verhef nie! 

[4] Al gou lê ek my egter daarby neer en dink: As God dit sou wou hê dat die mense net soos voëls sou kon vlieg, dan sou Hy hulle net soos die voëls deeglike vlerke gegee het. Maar God sê dat so `n eienskap die mens meer sou skaad as baat, en gee hom daarom liewer `n paar goeie en sterk voete wat hom baie goed van die een plek na die ander kan dra. Ook gee Hy hom behalwe die twee sterk voete `n paar baie bruikbare hande en `n verstand wat bo alle sterre uitreik, waardeur hy hom in plaas van `n deeglike paar vlerke, duisend ander gemakke kan verskaf, wat hom duidelik meer genoeë sal kan verskaf as vlerke aan `n voël, want dit is `n vraag of die voëls weet hoe om hul vlerke te waardeer soos wat die mens sy voete, sy hande en sy verstand waardeer! 

[5] Kyk, die mens kan ook in die water baie sleg vorentoe gaan - want hy het geen vinne en geen swemvliese tussen sy tone en vingers nie, maar die verstand wat hy van God gekry het, leer hom om skepe te bou, waarmee hy nou meer waterreise kan maak as `n vis, wat die waterpoel as sy woonhuis beskou, en hom nooit te ver daarvan verwyder nie. En ons kan dit as vasstaande aanneem dit ons latere nakomelinge nog baie groot vordering sal maak in die kuns van die skeepsbou. Wie weet of dit hulle nie op een of ander wyse tog nog sal geluk om met behulp van kunsvlerke, net soos die ou Indiërs, in die vrye lug rond te vlieg nie."

[6] Op dié oomblik onderbreek Judas vir Thomas en sê `n bietjie ergerlik: "Het ek jou dan ooit as huisleraar aangestel, dat jy by elke geleentheid `n preek vir my het? Hou jou wysheid vir jouself en jou kinders en laat my met rus, anders dwing jy my om jou `n skerp antwoord terug te gee! Want dit kan ek baie maklik doen as ek dit so wil. Ek het jou, wanneer jy net so vry praat en doen soos ek, nog nooit gekritiseer nie en daarom weet ek regtig nie waarom jy nog steeds so op my hakke sit en vit nie! Vee jy jou eie straatjie maar goed, dan sal ek wel vir myne sorg! As ek iets nie korrek en waar vind nie, dan geld dit maar net vir my en dan hoef jy nie met my saam te stem nie; jy het niks met my te make nie, en dit geld van nou af en vir altyd! - Verstaan jy dit? 

[7] Dink maar weer terug aan Kis, toe die Heer die omstrede saak tussen my en jou besleg het; dit moet vir jou en my voldoende wees en vir meer as dit is daar vir beide van ons niks verder te reël nie! As ek jou êrens iets sal vra, kan jy my op die vraag `n goeie antwoord gee - op voorwaarde dit jy daartoe in staat is! Maar dit sal baie lank duur voordat ek jou dié eer sal aandoen!"

[8] Thomas sê: "Maar, broer Judas, sê eers, watter kwade en beledigende ding het ek nou aan jou gesê dat jy so kwaad vir my is? Is dit dan nie waar dat jy maar al te dikwels, sover ek weet, met God die Heer getwis het omdat Hy die son so ver van die aarde af gesit het en omdat Hy jou geen vlerke gegee het om te vlieg soos wat alle stomme voëls dit in die lug kan doen nie?"

[9] Omdat Judas Iskariot niks daarop wil antwoord nie, gaan Thomas self verder: "As jy kwaad vir my wil wees, wees dit dan maar sonder enige aanwysbare rede! In die teenwoordigheid van die Heer lyk so `n onbroederlike houding nie baie prysenswaardig nie! Iemand met so `n inbors soos jy, hoort ook volstrek nie tuis by die leerlinge van die Heer nie en jy sou duisendmaal beter doen as jy teruggaan na jou pottebakkery, in plaas van om hier volkome sinloos die geselskap van God te pla en te verontreinig met jou karakter wat teen die goddelike orde ingaan. Het jy dan die bergrede van die Heer in Samaria al heeltemal vergeet, waar die Heer gebied het om selfs vyande lief te hê, en om die wat ons vervloek te seën, en om goed te doen aan die wat ons kwaad aandoen?

[10] As jy egter nie volgens God se woord wil lewe nie en jou nie by elke geleentheid in selfverloëning wil inoefen nie, vra jou dan in die Naam van God af waarom jy ons geselskap met jou aanwesigheid lastig val! 

[11] Dae lank praat jy met niemand van ons selfs ook maar `n enkele woord nie, en vra jy ook niemand na iets uit nie, of jy gee iemand heeltemal geen antwoord nie of jy snou hom so ru en grof as moontlik toe, sodat hy jou verseker vir `n tweede keer geen vraag meer sal vra nie. Is dit dan die manier van doen van `n leerling van die Heer? Foei, skaam jou en word `n ander mens – anders, maak dat jy wegkom!

[12] Werklik, dat dit nou juis ek moes wees wat jou by die geselskap aangebring het, spyt my meer as sou ek `n roofmoord gepleeg het! Ek sal die Heer op my knieë smeek dat Hy jou deur Sy Almagtige geweld van ons verwyder, as jy nie langs `n minlike weg wil weggaan nie!" 

[13] Nou antwoord Judas met sigbare ingehoue woede, maar met `n glimlaggende gesig: "Nie jy nie, nóg die Heer kan my beveel om te gaan of om te bly nie! Want ek is net so goed soos elkeen van julle, `n vry mens en kan doen wat ek wil! Kyk, as ek nie geweet het dat ek die doring in jou oog was nie, wat ek beslis is, dan sou ek julle geselskap lankal verlaat het en `n ander een opgesoek het. Maar om jou goed te kan kwaad maak, bly ek, en ek wil vir jou `n toetssteen wees vir die ideale beproewing van jou geduld, lankmoedigheid en liefde vir jou vyande, en ek wil dan van jou die toegepaste bergprediking leer en dit dan self toepas! - Het jy my verstaan, wyse Thomas?" 

[14] Thomas wend hom na My en sê: "Heer, ek en ons almal smeek U om die verwydering van hierdie skurwe skaap! Want in sy nabyheid is broederlike samesyn nie denkbaar nie en so is dit vir ons nie moontlik om tot U heilige leer toe te tree nie, want hy is en bly steeds `n opruier en `n verraaier! Waarom moet hy dan hier by ons bly, as hy maar niks van U heilige leer in die praktyk wil toepas nie, maar altyd meerderwaardig vir ons smaal wanneer ons onsself inspan om volgens U woorde te lewe en te handel?" 

Die geheim van die selfontwikkeling van die mens

75 Ek sê vir Judas Iskariot: "Broer Thomas kla met reg oor jou! Ek sê vir jou: Neem die waarskuwing ernstig ter harte en word `n mens! As duiwel vind Ek jou walglik en dan kan jy maar gaan! Want My geselskap is `n heilige geselskap omdat die Gees van God daardeur waai, en in so `n geselskap kan en mag geen duiwel bestaan nie!"

[2] Hierdie woorde maak dat Judas dadelik voor Thomas op sy knieë val en hom om vergifnis vra.

[3] Maar Thomas sê: "Vriend, moet jou nie by my verontskuldig nie, maar by Hom teen wie se heilige leer jy ten opsigte van my sleg opgetree het!"

[4] Dan staan Judas op en kom gou na My toe, val voor My op sy knieë neer en begin My om vergifnis te vra.

[5] Ek sê egter aan hom: "Vermaan jouself in jou hart, want die versoek van jou mond het sonder die innerlike, waaragtige verbetering nie die minste waarde vir My nie, want ek deursien jou hart en bemerk dat dit heeltemal sleg is. Slegs uiterlik is dit vriendelik, maar dit lyk soos `n slang wat deur haar sierlik kronkelende bewegings die voëls van die hemele betoor, sodat hulle dan as prooi in haar bek invlieg. Ek sê vir jou: Neem jouself in ag dat jy nie binnekort tot buit van die satan word nie! Want hy laat hulle wat hy eers eenmaal syne genoem het, nie graag los nie."

[6] Na hierdie woorde staan Judas weer op en sê vir My: "Heer! Die dooies roep U uit die grafte, en hulle lewe, waarom laat U dan my hart in die graf van die verderf ten gronde gaan? Ek wil `n beter mens word en tog kan ek dit nie regkry nie omdat ek my hart nie kan verander nie. Omvorm U daarom my hart, dan word ek `n ander mens!"

[7] Ek sê: "Daarin lê nou juis die groot geheim van die selfontwikkeling van die mens! Ek kan alles vir die mens doen en hy bly daarby `n mens; maar sy hart is sy eie, dit moet hy geheel en al vir homself bewerk as hy vir homself toegang wil kry tot die ewige lewe. Want as Ek eers self die hart van die mens moes regskaaf, dan sou die mens `n masjien gewees het en nooit vry en selfstandig kon word nie; maar as die mens geleer word wat hy moet doen om sy hart vir God te vorm, dan moet hy dit ook ongedwonge ten uitvoer bring en sy hart vorm volgens die leer!

[8] As sy hart so omvorm, gereinig en gesuiwer is, kom Ek geestelik daarin en gaan daar woon, en die hele mens is dan geestelik opnuut gebore en kan daarna vir ewig nie meer verlore gaan nie. Want daardeur het hy één met My geword, soos wat Ek één is met die Vader, van wie Ek uitgegaan en in hierdie wêreld gekom het om alle mensekinders (kinders van die adam) die weg te wys en te baan wat hulle geestelik moet gaan om by God in die volheid van die waarheid te kom!

[9] Daarom moet jy, net soos elkeen van julle, eerste begin met die bewerking van julle harte, anders is julle verlore - ook al sou ek julle duisendmaal uit die graf na die vleeslike lewe teruggeroep het!"

[10] Judas Iskariot sê: "Heer, dan is ek verlore! Want ek het `n ontembare hart en kan myself nie help nie!"

[11] Ek sê: "Luister dan na die broers en wees nie kwaad vir hulle as hulle jou vriendelik met liefde vermaan nie, want hulle help jou om jou hart te bewerk!

[12] Kyk na Thomas, wat hom deur al jou grofheid nie laat afskrik het om jou te vermaan toe jy jou bose hart te veel vrye teuels begin gee het nie. Luister daarom na sy vermanings wat deur sy besorgdheid vir jou ingegee is, dan sal jou hart stuk vir stuk beter word! As jy egter voortgaan soos wat dit tot op hede die geval was, deurdat jy jou deur niemand iets laat voorsê nie, dan sal jy binnekort ten gronde gaan en, soos wat gesê is, ten prooi val van die satan, want dan sal nie Ek nie, maar die satan in jou hart gaan woon.

[13] Neem jou vóór alles die toorn en die hebsug in ag, want anders sal jy `n kind van die ewige dood word! Want die berou en die boetedoening aan die ander kant van die graf het weinig waarde en kan `n onreine, swart siel weinig help. Gaan nou, en dink goed oor hierdie woorde van My na!"

[14] Judas stap nou nadenkend agteruit, neem tog so half-en-half `n besluit om hom ooreenkomstig My woorde te verbeter, en sê vir Thomas: "Nou, broer, jy sal nou sien hoe Iskariot `n heel ander mens gaan word en uiteindelik nog `n voorbeeld vir julle almal gaan stel! Want Iskariot kan baie as hy wil; nou wil hy dit regtig en sal daarom ook tot baie in staat wees!"

[15] Thomas sê: "Broer, as jy jouself vooraf al prys, dan sal die daad waarskynlik geen aandag kry nie, en jy sal daardeur wel `n voorbeeld kan word, maar nie om na te volg nie, maar om af te skrik - en dan sal dit in hierdie wêreld nie met jou beter gaan nie! 

[16] Want kyk, as jy beter wil wees as ons almal, wat ons groot swakhede ook sónder jou voorbeeld ken, en maar al te goed insien hoe ellendig en onwaardig ons voor die Heer is, dan moet jy jouself altyd voor die Heer minder ag as jou broers, en selfs nooit daaraan dink om vir ons `n navolgenswaardige voorbeeld te word nie, maar jouself steeds sien as die laaste en die geringste. Dan sal jy, sonder dat jy dit wil, daadwerklik die een vir ons wees wat jy jou nou nog baie hoogmoedig voorgeneem het om te wees. - Leef dus volgens hierdie reël, wat nie van my afkomstig is nie, maar van die Heer wat dit vir jou vasgestel het, en dit berus op die ware nederigheid en selfverloëning, dan sal jy volgens die goddelike ordening dit bereik wat jy wil bereik! - Gaan egter na die Heer en vra Hom of ek jou verkeerd en onwaar ingelig het!"

Nederigheid en selfverloëning

76 Judas vra toe aan My: "Heer, is dit waar wat Thomas my nou weer so oortuigend gesê het?"

[2] Ek sê: "Ja, so is dit! Wie van julle homself as die minste ag van sy broers, is die hoogste in die Ryk van God; elkeen wat hom beter ag as iemand anders, ontsê homself egter sy plek in die Ryk van God, en val terug na die laaste plek. 

[3] As iemand van julle nog een of ander hoogwaardigheidsgevoel ronddra en dus `n gevoel van ‘beter as `n ander te wees’ by homself opmerk, dan is hy nog nie vry van die alles verterende gulsige hel en nog lank nie geskik vir die Ryk van God nie, want so `n mens het geen vrye gees nie. 

[4] As iemand hom egter die minste onder sy broers ag en so bereid is om almal na vermoë te dien, dan is hy die eerste in die Ryk van God, en al die ander kan hulle heel tereg aan hom spieël. Hulle wat egter besiel word deur `n groot, goddelike gees is slegs hulle wat in staat is om hulle laer te ag as alle ander menslike (adamitiese) skepsels!"

[5] Judas sê: "Dan kan slegs `n mens wat die kuns verstaan om homself die meeste te verneder, die eerste in die Ryk van God word!? Want as hy daarna streef om almal na vermoë te dien, dan moet die ander hom tog duidelik eerste die plesier gun om deur hom gedien te word, om hom daardeur te help om die hemelse eerste te word! - Maar wat nou, as die ander sy dienste heeltemal nie wil aanvaar of self hul dienste aanbied om die eerste te word om in die hemelryk te kom? Wie sal dan die eerste in die Ryk van God word?" 

[6] Ek sê: "Elkeen met `n opregte hart wat hom inspan om dit te doen! Maar mense wat in `n sekere sin uit selfsug die dienste van hul broer nie wil aanneem nie om hom elke geleentheid te ontneem om eerste in die Ryk van God te kan kom, sonder om self ooit na die voorreg te streef sal tog die laaste wees en hy die eerste, omdat hy opreg uit liefde en ware nederigheid alle broers wou dien!

[7] Ag, dit sou tog iets heeltemal anders wees as iemand op hierdie wêreld hom net sou toewy om die toekomstige eerste in die hemel te wees, die minste te wees en om dienaar van almal te word! O, hierdie een sal óók van die laastes in die Ryk van God wees! Aan die anderkant word alles met die suiwerste weegskaal afgeweeg en met die sekuurste maat gemeet. Waar daar ook maar iéts selfsugtigs te voorskyn kom, sal die weegskaal geen uitslag gee nie en nie voldoen aan die hemelse maat nie! Daarom moet jy sonder enige voorbehoud die volle waarheid in jou hê, anders kan jy die Ryk van God nie binnegaan nie. Slegs die suiwer waarheid sonder valsheid en agterbakse bedrog kan en sal julle vrymaak vir God en al Sy skepsels! -Verstaan jy dit?"

[8] Judas Iskariot sê: "Ja, dit verstaan ek goed, maar ek besef daarby ook dat so iets onmoontlik is om uit te voer, want dit is vir die mens onmoontlik om alle eieliefde te laat vaar! Hy moet tog eet en drink en vir woning en kleding sorg - en dit gebeur dan ook uit `n sekere vorm van eieliefde! `n Mens neem `n liewe vrou en wil haar slegs vir homself hê, en wee diegene wat dit sal waag om die vrou van sy naaste te begeer! Dit is dan tog ook `n vorm van eieliefde!? 

[9] Sal ek, as ek `n goedbewerkte stuk grond het, teen die oestyd uit pure selfveragting en met `n totale gebrek aan eieliefde na my bure gaan en sê: 'Vriende, gaan en oes wat op my veld is wat ryp geword het, want ek het as die minste van julle as kneg sonder enige waarde slegs vir julle gewerk!' Ek voel dat so `n hooggeroemde selfverloëning en selfveragting tog bepaalde grense moet hê waarsonder dit selfs onmoontlik sal wees om U leer aan die mense mee te deel, omdat die mens daarmee duidelik sou sien dat die mens sy broers dommer en blinder beskou as homself! Want om hom geestelik beter te ag as sy broer bevat tog seker ook wel iets van hoogmoed! As dit so is, laat ons dan weer oor `n honderd jaar na die mensdom kyk, dan sal ons hulle soos osse in die weigras sien eet, en van `n taal sal daar geen spoor meer te vinde wees nie en net so min van woonhuise of selfs maar van `n stad! - Hoe ver mag die eieliefde van die mens dan gaan?"

Die maat van die liefde tot God, die naaste en homself

77 Ek sê: "Dan is dit beter dat Ek vir jou `n maat gee waardeur jy en almal sal weet hoe dit staan met betrekking tot die eieliefde, die naasteliefde en die liefde tot God.

[2] Neem die getal 666, wat onder goeie en bose omstandighede respektiewelik `n volmaakte mens of `n duiwel homself aandui!

[3] Deel die liefde in die mens presies in 666; gee dan daarvan 600 aan God, 60 aan die naaste en 6 aan jouself! Wil jy egter self `n duiwel wees, gee daar dan 6 aan God, 60 aan die naaste en 600 aan jouself! 

[4] Kyk, die opregte werkers en knegte en maagde bewerk die landerye van hul meester. Na jou mening moet die oes dan ook hulle s`n wees, omdat dit die resultaat van hul vlyt en moeite is. Maar hulle bring dit in die skure en loodse van hul meester en verheug hulle as hulle vir hul meester kan sê: 'Heer al u skure en loodse is al vol, en die helfte staan nog op die land! Wat moet ons doen?' En hul vreugde word groter as die meester vir hulle sê: 'Ek prys julle groot en onbaatsugtige vlyt en ywer; gaan en bring bouers hierheen sodat hulle so gou as moontlik voorraadkamers kan bou sodat ek die seën van die landerye kan bewaar vir die jare wat miskien minder geseënd sal wees as wat hierdie vrugbare jaar was!' Kyk, niks behoort aan die werkers nie, hulle het geen skure, geen loodse en geen voorraadkamers nie, en tog werk hulle vir `n geringe loon asof dit húlle skure, loodse en voorraadkamers was; want hulle weet dat hulle geen nood sal ly as al die meester se voorraadkamers vol is nie.

[5] En kyk, in hierdie handeling van `n opregte diensbare sien jy die hele verhouding van elke ware mens tot homself, die naaste en God. Die egte dienende sorg 6-voudig vir homself, 60-voudig vir sy mededienende omdat hulle hom goedgesind is, en 600-voudig vir sy meester, en sorg daardeur, sonder dat hy dit wil, tog 666-voudig vir homself. Want die mededienende sal hul metgesel, by wie hulle die minste eieliefde teëkom, die meeste toegeneë wees, en die meester sal hom weldra bo almal stel. Maar `n dienaar wat slegs vir homself sorg, by die werk graag die laaste wil wees en slegs maar die ligste werk wil doen en sy metgeselle met skewe oë aankyk, sy meester sal baie goed kan sien dat hy `n selfsugtige dienaar en `n lui kneg is. Hy sal hom daarom nooit die leiding gee nie, maar wel sy loon verminder en sal hom heeltemal onderaan die eettafel laat sit. En as hierdie selfsugtige, lui kneg hom nie verbeter nie, sal hy met `n slegte getuigskrif uit die diens ontslaan word en op dié manier moeilik ooit weer `n werk kry. Maar as hy ook nog maar één vriend het, teenoor wie hy hom onselfsugtig gedra het, dan kan dié hom in sy huis opneem sonder dat die meester hom daarvoor sal verguis. - Verstaan jy dit? 

[6] Elke mens het `n bepaalde graad van eieliefde, en moet dit ook hê, omdat hy andersins nie sou kon lewe nie - maar, soos wat aangetoon is, slegs die minste graad! Eén graad méér doen die suiwer menslike verhouding reeds skade aan, en dit is op die weegskaal van die goddelike orde presies afgeweeg! - Nou is die grense sigbaar gemaak, en ons sal sien hoe jy dit in die praktyk gaan toepas!" 

[7] Judas sê: "Daarvoor is baie wysheid nog nodig om te beoordeel of die mens die presiese maat hou by die eieliefde! Hoe kan die kortsigtige mens dit beoordeel?"

[8] Ek sê: "Laat hy in alle redelikheid dit doen wat hy kan, die ontbrekende sal wel deur God toegevoeg word. Jy hoef jou egter gladnie te bekommer dat daar `n mens is wat minder as 6 dele vir homself sal hou nie! En definitief nie by mense van jou soort nie!" 

[9] Judas swyg nou en verlaat nadenkend die tafel om vir homself vir die lang nag `n slaapplek klaar te maak. 

[10] Nou kom die jong Josoë na vore en sê: "Die domheid van hierdie mens het my baie ergerlik gemaak! As leerling is hy nog so dom soos `n naguil op `n helder verligte dag. Ek het onmiddellik alles verstaan wat U, o Heer, vir hom gesê het. Maar hy het niks verstaan nie, terwyl hy maar aanhou vra en allerlei teenstellings maak, en nou ten slotte nog net so dom weggaan asof U, o Heer, geen woord vir hom gesê het nie! As `n kind vra, is dit te verstane, maar as `n volwassene, wat daarby ook nog wyser wil wees as sy medemens, ook aanhoudend vra - en dit duidelik nie uit goeie bedoelinge nie, maar uit kwaadwilligheid - dit moet tog ergerlik maak! Ek sal nog driekeer sterf as hierdie mens hom ooit op hierdie wêreld sal verbeter! Hy is heel waarskynlik `n vrek en bereken nou hoe hy, as hy dit sou kon doen wat U kan doen, o Heer, in die kortste moontlike tyd berge goud en silwer sal kan vergaar! En so waar as wat ek Josoë heet, ek sit alles op wat ek het en sal alles deurgaan wat `n mens maar kan deurstaan, as hierdie mens hom ooit sal verbeter!"

[11] Ek sê: "Liewe Josoë, hou nou maar op daaroor; want ons het allerhande helpers nodig met die bou van nuwe hemele en `n nuwe aarde, en Judas is ook een wat ons kan gebruik! - Maar sê my nou eers wat jy vir jou aardse ouers sal sê wanneer jy hulle weer gaan ontmoet! Wat sal jy sê?"

Die hemelse wysheid of die duiwelse leuen

78 Josoë sê met `n vrolike laggie: "Heer, ek glo dat dit baie eenvoudig is! Oom Jaïrus moet my na die huis van my ouers bring, wat sekerlik nog oor my sal treur. Hulle sal verwonderd groot oë maak as hulle my sien, omdat ek net so baie na hulle Josoë lyk soos die een oog op die ander. Jaïrus kan dan sê dat ek `n vondeling is, wat selfs eenders heet as die gestorwene, en dan sal my ouers my sonder meer in die plek van hul kind opneem en nog meer van my hou as van hulle Josoë. Bietjie vir bietjie kan hulle dan deur allerlei terloopse opmerkings die volle waarheid te wete kom, en ten slotte sal hulle dan tog moet glo dat ek hul ware seun Josoë is. Maar U, o Heer, kan bepaal hoe gou hulle die volle waarheid mag hoor. -Is dit so goed, o Heer?"

[2] Ek sê: "Die hele idee is gladnie nie so gek uitgedink nie, beste Josoë, maar daar is `n komplikasie wat hom nou voordoen, en wel dat daar duidelik gelieg sal moet word, en elke leuen kom uit die bose en veroorsaak weer boosheid. Kyk, `n vondeling is jy duidelik nie, hoe sal jy dit dan later vir jou ouers en God regverdig?" 

[3] Die jongeling sê: "Heer, as U glimlag, is dit sekerlik `n goeie teken, en voor U is ek dan geregverdig soos wat Jakob eens met sy hande wat in lamsvel gewikkel was teenoor sy blinde vader Isak was! Kyk, Heer, dit was tog `n groter leuen as myne, as ek as vondeling na my ouers toe gebring word, en tog was Jakob se seën as eersgeborene deur God as regverdig aangeneem! As God egter toe `n duidelike bedrieëry, `n aanwysbare leuen, met barmhartige en seënende oë kon aanskou, dan sal die huidige vondeling Josoë hom tog nie teenstaan nie, aangesien hy bowendien tog `n egte vondeling is soos waarvan daar geen tweede is op die hele groot aarde van God nie! Daarmee bedoel ek, my God en my Heer, dat daar op hierdie aarde wel niks so verlore is as iemand wat gesterf het nie; daarom sou daar in die waarste sin van die woord niks wees wat meer 'gevind' is as `n ....- Heer, U verstaan wel wie ek hier bedoel!"

[4] Ek sê: "Dit het jy goed beredeneer! Ek het wel geweet dat jy `n goeie rede sou vind, maar nou sou Ek ook nog van jou wou hoor hoe jy jouself aan jou ouers met allerlei terloopse opmerkings en ten slotte as die egte Josoë sal voorstel."

[5] Josoë sê: "O Heer, dit is tog baie maklik! As ek eenmaal in die huis is, sal ek geen moeite daarmee hê om my net so te gedra soos wat ek myself vroeër gedra het nie. Geleidelik aan sal ek na bepaalde dinge vra soos wat ek dit vroeër gedoen het, ek sal ook my speletjies opsoek en die op die bekende manier gebruik. Dit sal my ouers sekerlik kan sien en ten slotte sal hulle moet sê: 'Dit is ons Josoë, wat miskien deur Borus met sy geheime middele uit die graf opgewek is en in die loop van tyd tot nou toe heeltemal genees is!' En voorlopig sal ek hulle met hierdie mening laat. Op die geskikte oomblik sal hulle wel die waarheid verneem, en volgens my sal dit die beste wees om dit so te reël."

[6] Ek sê: "Maar daar sit ook weer `n leuen in! Want om iemand opsetlik in die duister te laat, is dieselfde as om vir iemand te lieg! Hoe sal jy jou dan daarvan kan skoonwas?"

[7] Josoë sê: "Heer, dit is altyd en ewig `n goeie teken as U glimlag terwyl U vrae stel; ek dink egter dat daar twee heel verskillende soorte leuens is. As mens iemand opsetlik en kwaadwillig `n leuen as `n betroubare waarheid opdis, dan is en bly dit `n sataniese verdorwenheid! Maar `n skynbare leuen, waarmee `n mens die naakte waarheid maar slegs solank omhul, solank die naakte waarheid vir die betrokke mens nog nie te verdra is nie, ja, wat hom sekerlik meer sou skaad as baat, kan nie uit die bose wees nie, omdat dit ontspruit het uit `n hart en `n wil vol edele, goeie en toegeneë motiewe!

[8] Anders sou op dieselfde manier elke gelykenis, wat tog die mees verhewe waarheid kan verberg, `n duidelike leuen wees. En tog het die meeste wyse vaders en profete hoofsaaklik in suiwer gelykenisse gespreek! En dat juis Borus hier as die algemeen bekende, beroemde dokter as sodanig in U plek staan, is uit die aard van die saak tog ook nie anders as toe die drie aartsengele na die aartsvader Abraham gekom het om JaHWeH se plek in te neem nie, en heeltemal niks anders as die leuen van Josef in Egipte aan sy broers wat koring gesoek het nie, wat vir my nog altyd heel onbarmhartig blyk te gewees het! Maar God het dit self so gewil en het Josef se gedrag teenoor sy broers sekerlik nie as sonde gereken nie. En daarom dink ek dat so `n skynbare leuen slegs `n hemelse wysheid is, terwyl die egte leuen tuishoort in die ryk van die ergste helse sluheid!"

[9] Ek sê: "Kom hier, My liewe Josoë, en laat jou kus, want jy is met al jou jeug nog wyser as `n ou skrifgeleerde!" 

[10] Met hierdie woorde hardloop Josoë vinnig om die hele tafel heen, omarm My en soen My byna half-dood en sê dan heel uitgelate, maar tewens met `n baie wyse vreugde: "Kyk hierheen, alle hemelse geeste, magte en kragte, en bedek julle aangesigte! Want dit wat hier gebeur, het julle nog nooit beleef nie! Die ewige, heilige Vader, wat hier by ons in die Seun Jesus persoonlik aanwesig is, laat Homself tasbaar liefkoos deur een van Sy skepsels!

[11] So trek Hy, die Ewig Bestaande, die tydelik bestaande na Hom toe, liefkoos dit en maak dit daardeur vir ewig aan Hom gelyk! O ware, enige Vader van alle mense, hoe salig smaak U Liefde tog nie!"

Twee engele bied vir Josoë hul dienste aan

79 Nou stap die twee engele na vore en sê: "Ja, liewe jongeling, jy praat die waarheid! Dit het ons oë nog nooit gesien nie, hoewel hulle lank reeds deur die eindelose heelal tuur, vóór die eerste son homself met sy strale ver deur God se ewige ruimte kenbaar gemaak het! Behou daarom steeds die gees wat nou so suiwer goddelik verhewe in jou is, dan bly ons vir ewig broers!"

[2] Josoë sê: "Wie is julle, dat julle sulke verhewe wyse woorde kan sê? Is julle dan nie net sulke mense soos wat ek een is nie?" 

[3] Beide sê: "Liewe broer, in die gees is ons wel soos wat jy is en wat jy nog steeds meer sal word, maar vlees en bloed het ons nooit gedra nie! Ons is engele van die Heer en is hier om Hóm alleen vir altyd te dien. As Hy ons egter uit barmhartigheid toelaat om net soos Hy die weg deur die vlees te gaan, dan sal ons ook in daardie opsig net soos jy lyk. Nou is jy ons ver vooruit, maar die ewigheid is lank en eindeloos en alle verskille sal eendag daarin wegval. Maar ons bied nou ons dienste ook vir jou aan; as jy iets nodig het, beveel dan en ons sal jou dien!"

[4] Josoë sê: "Wat sou julle dan vir my moet doen? Ons almal het één God en één Heer en ewige Vader. Hóm alleen kom die reg toe om my sowel as julle iets op te dra. Maar ons, wat almal sonder uitsondering deur Hom geskape is, moet mekaar niks opdra nie, maar deur hulpvaardige liefde mekaar steeds wedersyds dien soos daar van ons, engel of mens, verwag word!

[5] Al bied iemand nóg so bereidwillig hulp aan sy hulpbehoewende en om hulp vraende broer, dan vind ek hom nie volmaak nie. Want op die manier raak slegs diegene geholpe wat die geleentheid, moed en krag besit om sy in enige opsig met kapasiteit begunstigde broer sy nood te beskryf en hom dienooreenkomstig om hulp te vra. Maar wie help dan diegene, wat nié die geleentheid en die moed besit om sy broer wat hulp nodig het, om hulp te vra nie? Maar as ek hulp, waarom gevra moet word, al verkeerd vind, hoeveel te meer dan een wat op bevel gegee moet word?

[6] Daarom sê ek aan julle hier in die teenwoordigheid van Hom wat die Heer is oor lewe en dood: As julle sal merk dat ek hulp nodig het, help my dan sonder dat ek daarom vra of sonder dat `n meester beveel dat julle dit moet doen! Ek sal dieselfde doen as ek sou weet dat ek julle ook êrens mee sou kon help; verder het ek geen hulp en dienste van julle nodig nie en allermins `n diens op bevel, wat erger is as heeltemal geen diens nie! 

[7] Maar iemand wat in watter opsig ookal dan ook kan help, moet ywerig rondkyk onder sy hulpbehoewende broers, of daar nie een is wat in `n bepaalde opsig hulp nodig het nie. En het hy een daar gevind, dan moet hy sy hulp aanbied! Dan sal hy na my mening die Heer en Vader, wat deur die eeue so te werk gaan, sekerlik geval en die heilige ewebeeld van God waarna hy geskape is, regverdig. Wie egter sy naaste eers gehelp het nadat die hom om hulp gevra het, - o, hoe is so `n helper dan nog ver verwyderd van die volle ewebeeld; laat staan hulle wat hulleself laat beveel om te help! 

[8] Kyk, liewe vriende, as julle wysheid nie verder reik as om `n voorstel te doen aan mense nie, om julle te beveel as hulle julle hulp nodig het, dan sou ek nie met julle wou ruil nie; maar as julle my alleen maar wou toets, dan glo ek dat my toets ten aansien van julle in elk geval nie sleg deurstaan sal word nie. En as julle uit my mond miskien iets gehoor het wat nogal hard neerkom, dan moet julle my dit maar nie kwalik neem nie, want ek het my mond nie opgemaak om julle `n les te leer nie, maar ter wille van die waarheid, omdat julle jul voorstel aan my nie ooreenkomstig die waarheid gedoen het nie. As volmaakte hemelgeeste het julle my innerlike tog sover ondersoek dat julle sou ontdek het dat ek sekerlik so `n antwoord op julle voorstel sou gee. Dan sou julle jul aanbod, waarvoor ek julle in elke geval nie kan bedank nie, beslis in `n ander vorm gegiet het!"

[9] Beide jongmanne tree nou in nederigheid `n stappie terug en sê: "Waarlik, so `n groot, suiwer goddelike wysheid sou geen engel by hierdie jongeling gesoek het nie!"

[10] Ek sê: "Ja, geliefdes, God se oog is baie skerp en ontdek ook nog vlekke in die mees volmaakte engel - en dit geld ook vir `n suiwer mensehart, wat soos God se oogappel is. Ek laat dit egter nie vir julle nie, maar vir die gaste gebeur, sodat hulle uit die rein mond van `n jongeling wat tot die lewe gewek is, kan verneem hoe ver hulle nog van die ewebeeld van God af is. Origens het die jongeling al vanaf sy geboorte `n buitengewone skerp gees, en niemand moet nou dink dat Ek hom by hierdie geleentheid die woorde in sy hart en daarna in die mond gelê het nie. Hy is heeltemal uit homself, daarom sal hy eendag vir My `n bekwame werktuig wees."

Cyrenius neem Josoë op

80 Cyrenius sê: "Heer, ek sou hierdie jongeling graag wou aanneem, en as hy wou kom, dan sou ek hom nie net náás my kinders nie, maar in alles bó hulle wil stel. Waarlik, ek sou my baie geseënd beskou as ek hierdie liewe jongeling, wat tog meer engel as `n mens is, myne sou kon noem! Hy sal dit tog moeilik by sy voormalige ouers ondervind, en dit is `n vraag of hulle hom nog sal aanneem. Ek is egter op hoogte van alles en kan, as die tyd daarvoor ryp is, voorbereidings tref sodat sy ouers, wat aan my as baie tempelgesind bekend staan, hul Josoë sal herken. As hulle hom wil aanneem, dan sal hulle die vrye keuse gelaat word, ewenwel met die voorwaarde dat hy by my in die huis bly en by my moet wees, waar ek ook al sal wees - nou eers in Asië, dan weer in Europa of Afrika, want ek heg baie waarde aan sy wysheid!"

[2] Ek sê: "Bepreek dit maar met Jaïrus en die jongeling! Ek vind alles goed, want My dierbare Josoë sal My orals trou bly." 

[3] Die jongeling sê: "Vader, daaraan sal U tog nie twyfel nie? Dan sou U my hart anders moet instel! Dit sal U egter in der ewigheid nie doen nie en dus sal ek U ook ewig getrou bly. As ek egter self my toekoms op hierdie aarde sou mag kies, dan sal ek liewer dadelik by U wil bly! Want wat kan hoër, beter en saliger in die hele oneindigheid en in alle ou en nuwe hemele nog wees, as om by U, die oerbron van Liefde, Wysheid en alle Lewe te kan wees? Maar dit is slegs die eintlike, diepste wens van my hart; origens weet ek ook hoe om gehoorsaam te wees en sal gewillig orals heengaan waar U, Heilige Een, my maar wil heen stuur! Ek sal na Cyrenius gaan, wat ek baie hoog ag en waardeer, en so sal ek ook na my aardse ouers teruggaan, waarvan ek ook baie sal hou; maar sonder U wil sal ek nie sommer iets doen nie."

[4] Ek sê: "Jou hele wese toon dat jy by My sou wou bly en mettertyd ook by my sal bly, maar nou het jy nog rus nodig, wat jy moet neem terwyl jy liggaamlik nie by My is nie, sodat jou siel en jou nuwe liggaam `n hegter eenheid kan vorm. Wanneer dit in die loop van ongeveer een jaar sal gebeur, kan jy weer na My toe kom en dan sal jy jouself goed in My nabyheid staande kan hou sonder dat Ek, soos nou, gedwing word om met die mag van My wil jou siel in jou liggaam vas te hou. Kyk, dit is die rede waarom Ek jou nou vir jou eie beswil `n tydjie van My af laat weggaan! Maar bedink nou eers of jy liewer met die Romeinse opperstadhouer Cyrenius wil saamgaan, of wil jy liewer teruggaan na jou aardse ouers! Dit maak nie vir My saak nie - maar dit is wel waar dat jy by Cyrenius altyd meer sal kan ontspan as `n soort vreemdeling in die huis van jou ouers, want hulle sal vir `n lang tyd nie weet wat hulle aan jou het nie."

[5] Josoë sê: "Goed, nou weet ek, ek gaan met die verhewe stadhouer Cyrenius saam. Maar tog sou ek graag my ouers wil ontmoet om hul verwonderde gesigte te sien as hulle my sien."

[6] Cyrenius sê: "Dit kan ons môre, as ons hiervandaan oor Kapernaum na Sidon en Tirus reis, heel maklik reël! As ons die middag in Kapernaum by my broer sal eet, wat jy hier naas my sien en wat Cornelius heet, dan sal daar bo-en-behalwe sommige belangrike inwoners van die stad ook jou ouers aan tafel benodig word en dan sal jy voldoende geleentheid hê om jou ouers te sien, en te hoor watter opmerkings hulle oor jou sal maak. Maar jy moet daarby goed oppas om jou nie uiteindelik deur `n agtelosige gesegde te laat blootlê nie! Aan die kleding sal hulle jou nie herken nie, omdat ek jou môre dadelik `n toga, soos wat die Romeine dra, uit my voorraad sal laat aantrek. Maar, soos wat gesê is, jou mond moet jy self baie goed in toom hou, sodat jy jou nie voortydig verraai nie!" 

[7] Die jongeling sê: "Bekommer u nie daaroor nie! Die Romeinse taal ken ek taamlik goed, net soos Grieks, daarom sal ek hierdie tale praat as mense my iets vra. Weliswaar ken my ouers hierdie tale ook, maar dit sal my nie weggee nie! Kortom, met die hulp van die Heer, wat my opgewek het, sal ek in staat wees om alles so goed moontlik te laat verloop."

[8] Cyrenius druk die jong seun aan sy bors, kus hom en sê: "Saaklik en goed so, ek hou baie van jou en beskou jou van nou af as my seun, wat ek meer sal liefhê as al my eie kinders en `n aantal ander kinders, waarvan ek vrywillig net soos wat die geval nou by jou is, vader geword het. Want jy sal hulle almal geestelik van baie nut kan wees." 

[9] Die jongeling sê: "Ek verheug my daaroor, want dit was vanouds my grootste vreugde gewees om iemand van nut te kan wees."

[10] Ek sê: "Goed, Josoë! As Ek sien dat jy getrou bly aan jou voorneme, dan sal Ek jou ook Krag uit die hemele stuur, waarmee jy dan in staat sal wees om nog meer goeie dade te kan doen. Waaruit die Krag sal bestaan, sal jy eers sien as jy Haar ontvang. Maar nou gaan ons rus, want dit is inmiddels al byna middernag. Môre is nog `n dag en Ek wil nie vooraf ondersoek wat hy sal bring nie, maar wat hy sal bring, dit sal ons almal aanvaar. Die goeie sal ons deelagtig word en die bose sal ons weet om af te weer. Dus gaan ons nou slaap!"
Jesus in die woestyn en aan die meer van Genésaret.

Die nuwe owerste

81 Die volgende môre straal die son weer aan die hemel en baie van die aanwesige gaste, wat ook voor ons gaan slaap het, dartel reeds buite rond toe Ek, die leerlinge, die Romeine en Kisjonah uit die huis na buite gaan.

[2] Nie lank daarna nie kom ook Bab en sy familie uit die stad; want hy het laat die aand na sy huis in die stad teruggekeer om ons geen oorlas te besorg nie. Toe hy egter daar aankom - so vertel hy ons met duidelike haas - heers daar in die stad, en veral in die sinagoge, `n groot opwinding en verwarring en wel sodanig dat hy dit nie durf waag het om iemand te vra wat daar aan die gang was nie. Daar moes egter iets baie belangriks gebeur het, omdat hy nog nooit so `n opwinding by die dienaars en menere van die sinagoge gesien het nie. 

[3] Ek sê: "Dit is `n gevolg van die nuwe besem, wat na die aftrede van Jaïrus aangekom het uit Jerusalem en waarskynlik vandag hier in Násaret `n inspeksie sal wil hou! Dit is nie so belangrik nie en ons sal daarom ons reeds klaargemaakte ontbyt goed laat smaak."

[4] Vervolgens rig Ek My tot beide die nog aanwesige jongmanne en sê: "Gaan na die sinagoge en bring Roban, die oudste hier, Ek moet met hom praat! Loop egter op julle gemak, sodat julle julleself nie deur julle plotselinge aankoms verraai nie!" Beide die engele doen dadelik wat Ek hulle opgedra het; ons gaan egter opgewek by die oggendete aansit. 

[5] Toe ons van die tafel af opstaan, kom Roban met beide die engele daar aan, buig diep voor My en voor die nog aanwesige hoë Romeine en sê geestelik totaal uitgeput: "Ag, Heer, hier is dit hemel - en daar in die sinagoge woed die hel op sy ergste! Heer, ek hoef U dit weliswaar nie te sê nie, omdat ek maar al te goed weet dat niks in die hele wêreld aan U onbekend kan bly nie, maar dit is nou al haas om wanhopig van te word soos ons nuwe owerste te kere gaan!

[6] As daardie mens nie `n liggaamlike broer van die satan is nie, dan doen ek volledig afstand van my menswees! Eerstens beroof hy ons; nie net van ons geld nie, maar ook van al ons ander besittings, sodat ons nie eers meer weet waarvan ons nou in die vervolg met ons families sal moet lewe nie. Hy neem al die meel, alle peulvrugte, al die koring, alle gerookte visse; vervolgens sê hy dat al ons osse en koeie en kalwers, skape en esels, nou eiendom van die tempel is en sal hulle op die manier genadeloos van ons afneem! Daarby verklaar hy ons almal tot afvalliges van die tempel en wil ons bowendien nog alle moontlike straf oplê; want in Jerusalem is die mense heeltemal op hoogte met wat hier gebeur, en tewens het hy die strengste opdrag om U as volksverleier en volksopruier te laat gryp en aan die gereg oor te lewer! - Wat sê U van so iets dieragtigs?

[7] Herodes weet waar U gaan en staan en hy sou al lankal baie ernstige stappe teen U onderneem het, as hy nie die verkeerde mening gehad het dat U Johannes sou wees wat uit die dood opgestaan het nie. Dit het sy waarsêer, wat heimlik `n leerling van Johannes was, vir hom ingeprent. Want Herodes het Johannes op versoek van die slet Herodias in die kerker laat onthoof om sy hoof vir haar op `n skottel te laat aanbied ten bewyse dat hy voldoen het aan die eed wat hy aan haar gemaak het!

[8] Uit die bietjie kan U, o Heer, nou wel uitmaak hoe die sake staan! Ek sê vir U: as U nie met al U mag teenstand gaan bied nie, dan is U saam met almal wat hier by U is, liggaamlik gesproke verlore! Want ek kan U maar sê dat die hele hel nou letterlik los is; daar is al op U hoof tienduisend pond goud gesit!"

[9] Toe roep Ek Matthéüs en sê vir hom: "Skryf op wat jy nou sal hoor!"

[10] Matthéüs haal dadelik sy skryfgerei uit en maak hom klaar om te skryf.

[11] Maar Ek vervolg teenoor Roban: "Vriend, jy het die treurige geskiedenis van Johannes nou so vlugtig aangeroer, wees so goed en vertel dit weereens so, soos wat die nuwe owerste dit vir julle vertel het! Want Ek stel dit hoog op prys dat hierdie gebeurtenis só opgeskryf moet word!"

[12] Roban sê: "Dit doen ek met al die plesier in die wêreld, ek is slegs bang dat die mense my sal mis en dat ons dan gevaar kan loop dat die satansbroeder van `n owerste hierheen sal kom en `n afgryslike spektakel maak!"

[13] Ek sê: "Wees glad nie bang nie, want ons het nog genoeg mag hier om hom in toom te hou!"

[14] Roban sê: "In daardie geval sal ek die geskiedenis van Johannes dadelik woordeliks weergee soos wat die nuwe owerste ons dit vertel het. Dit was sy woorde:

Die einde van Johannes die Doper

82 Kort gelede het die knegte, wat die belasting vir die viervors Herodes opgaar, berig aan Herodes gebring oor die gerugte oor U en U dade (Matthéüs. 14:1). Hulle vertel vir hom hoe U hulle by die belastingafpersing op die vlug gejaag het, en dat hy beslis niks teen U mag sal kan doen nie. Daarop roep Herodes dadelik sy waarsêer. Maar hierdie een, `n skerpsinnige kalant en tewens heimlik `n leerling van Johannes, wat deur Herodes vermoor is en wat hierdie profeet nie kon vergewe nie, sien hier is geleentheid om direk wraak op Herodes te neem en verklaar aan hom sonder om te blik of te bloos: 'Dit is Johannes wat uit die dood opgestaan het en u nou met sulke dade dwarsboom!'

[2] Herodes skrik daaroor en kom bewend na sy knegte terug en sê vir hulle: 'Is dit nie die timmerman Jesus nie, want die ken ek omdat hy nouliks vyf jaar gelede met sy vader Josef `n nuwe troon vir my gemaak het en by hom gewerk het as kunstige timmerman met behoorlike vaardigheid, hoewel hy hom verder heel eenvoudig voorgedoen het. Dit is regtig Johannes wat ek laat onthoof het. Hy het egter uit die dood opgestaan en doen nou as `n onverwoesbare gees dinge teen my, wat geen mens andersins sal kan doen nie. (Matthéüs. 14:2) Daarom moet julle niks meer teen hom onderneem nie, want dit sal vir julle en vir my die grootste onheil kan bring!’

[3] Met hierdie verklaring het die knegte se oë gerek en hulle het verbouereerd weggegaan, want hulle het self geweet dat U nie Johannes is nie - maar hulle durf die opgewonde Herodes nie teenpraat nie. 

[4] Toe die owerste ons dit vertel het, vra ons hom wat gebeur het met die moord van Johannes. Want ons het wel geweet dat Herodes hom in die gevangenis gewerp het, maar dat hy hom ook laat vermoor het, daarvan het ons nog niks geweet nie. Toe vertel die owerste ons kortliks: Herodes was in die begin self - weliswaar baie swak - `n aanhanger van Johannes en het hom op `n besondere wyse waardeer. Hy het hom daarom na sy hof geneem en wou van hom die geheime wysheid leer. Omdat hy daarnaas egter nie die slegte liefde vir Herodias, die vrou van sy broer Filippus, wou opgee nie (Matthéüs. 14:3), wen Johannes hom op en sê ernstig aan Herodes: 'Dit is nie geoorloof vir God en u broer, dat u haar kry nie! (Matthéüs. 14:4) Want daar staan geskryf: Jy mag nie jou naaste se vrou begeer nie!' Toe word die trotse Herodes kwaad, laat Johannes in `n gevangenis werp en wou hom ook dadelik laat doodmaak, was dit nie dat hy die volk so gevrees het, wat Johannes as `n profeet beskou het nie. (Matthéüs. 14:5)
[5] Maar `n paar dae daarna vier Herodes sy verjaardag. Op die dag dans die mooie dogter van Herodias vir hom en sy hoë gaste, wat Herodes baie goed behaag het. (Matthéüs. 14:6) Hy beloof daarom die skone danseres met `n eed dat hy haar sou gee wat sy van hom sou vra. (Matthéüs. 14:7) Die dogter gaan egter eerste na haar moeder, wat teen Johannes wraak gesweer het omdat hy haar Herodes wou afrokkel, en die moeder bewerk haar dogter so dat sy die hoof van Johannes sou vra.

[6] Toe kom die dogter en sê vir Herodes: 'Gee my die hoof van Johannes op `n goue skottel!' (Matthéüs. 14:8) Die koning vind dit tog wel jammer, nie so veel vir Johannes nie, maar baie meer vanweë die volk, wat hy gevrees het sou wraakneem op hom. Maar ter wille van die eed en hulle wat met hom aan tafel gesit het, gee hy sy knegte opdrag om aan die dogter die verlangde prys te gee. (Matthéüs. 14:9) En die knegte gaan heen, onthoof Johannes toe in die gevangenis (Matthéüs. 14:10) nadat hulle vooraf met `n voorwendsel etlike leerlinge van hom weggestuur het, en dra toe sy hoof op `n skottel die eetsaal in om dit aan die dogter te oorhandig, en sy gee dit daarna aan haar slegte moeder. (Matthéüs. 14:11)
[7] Toe kom sy leerlinge weer terug en vind tot hul groot skrik en leedwese die lyk van Johannes. Hulle neem die lyk, dra dit na buite en begrawe dit (Matthéüs. 14:12) ten aanskoue van talle duisende, wat huil en Herodes en sy hele huis onder tallose vloeke begrawe. Herodias moes egter by die aanblik van die hoof van Johannes oombliklik met `n vreeslik vertrekte gesig dood neergeval het en haar dogter enige oomblikke later ook. Herodes en al sy gaste het heeltemal verward die saal uitgevlug. 

[8] Heer, dit is woordeliks die treurige geskiedenis van Johannes, wat gedoop het in die rivier van die Jordaan nie ver van die woesteny by Betabára nie, waar hierdie rivier in die see invloei, en hom vervolgens na die Dooie See wend. - Wat sê U nou daarvan? Is dit dan moontlik dat mense sulke duiwels kan word, en dit nog in `n tyd wat U, aan Wie hemel en aarde gehoorsaam is, Self as mens op aarde rondgaan? Het U dan geen bliksems en geen donder meer oor nie?"

[9] Toe kom Cyrenius en Cornelius na My toe en sê woedend: "Heer, die gevaar dreig! Nou kan ons nie meer op U groot geduld en lankmoedigheid wag nie, hier moet oombliklik gehandel word! Binne uiters tien dae moet die hele helse gebroedsel saam met Jerusalem en die tempel van die aarde af verdelg word!" 

[10] Ek sê: "Kyk hier, hierdie twee jongmanne is voldoende om in één oomblik alles te doen, wat al die Romeinse mag in `n honderd jaar nie sou geluk het nie! As dit alles nie volgens die orde van God moes gebeur het nie, glo dan maar dat dit vir My baie maklik sou wees om hulle almal in `n oogwink te vernietig! Maar die ergste moet nog gebeur ter wille van die vorming van `n nuwe hemel en `n nuwe aarde. 

[11] Maar maak nou dat julle hier wegkom, want hierdie nuwe owerste is `n slegte mens, en die satan toon hom duisend weë waarop hy julle goed sou kon skaad; sorg daarom dat julle verder gaan! 

[12] Ook Ek sal vandag hier weggaan en nie so gou weer na hierdie streek kom nie, want vir `n dol hond moet die mens uit sy pad gaan! Dit is waar dat hy baie goud en silwer het, want anders sou hy hierdie funksie nie kon gekoop het nie. Met baie goud en silwer kan die mens in die wêreld by die wêreldse mense baie gedoen kry, en wie daarby ook nog so `n plek koop uit pure winsbejag- en heerssugtigheid - soos wat hierdie een gedoen het - is beslis nie te vertrou nie. Maak julle daarom almal gereed en gaan hier weg, en Roban, gaan ook weer na jou huis, want tot nou toe het hulle jou nog nie gemis nie!"

[13] Roban sê: "Maar as ek oor U ondervra word, wat moet ek dan sê?" 

[14] Ek sê: "Dit sal jou in die hart en in die mond gegee word!"

Die nuwe owerste van Násaret

83 Na hierdie woorde gaan Roban vinnig huistoe, en nouliks was hy tuis of daar kom `n bode aan wat hom vra om na die sinagoge te kom, waar die nuwe owerste met hom oor My wil praat, want hy het gehoor dat Roban by My in Sigar was. Roban gaan vinnig daarheen en die owerste trek dadelik fel teen hom te velde oor die leer. 

[2] Maar Roban sê: "Ek is `n oudste van Násaret, ek is tussen sewentig en tagtig jaar oud en jy het nog nie eers dertig jaar lank geleef nie! Omdat jy jou met behulp van jou geld tot owerste oor ons gemaak het, is jy nog lank geen Moses en geen Aäron nie en jy sal my niks leer wat ek nie al geweet het lank vóórdat jy nog verwek was nie! Ons het ons amp altyd tot tevredenheid van jou waardige voorganger en die hele tempel beklee, alle verskynsels met die regte oë van nederige Judeërs aanskou en het daar damme gebou waar dit nodig was. Maar as jy dit beter kan doen en nou met één slag alle Grieke en Romeine in Judeërs wil verander, gaan dan maar so aan, dan staan ek daarvoor in dat jy, ons uitgereken, as enigste Judeër in die hele Galiléa gaan oorbly! 

[3] Kyk, die belangrike gehug, Jesaïra, het om dieselfde redes heeltemal Grieks geword, en alle fariseërs, skrifgeleerdes en priesters het die plek moes verlaat! Gaan heen en begin dáár met so `n streng ondersoek, en die Jesaïrese sal jou iets daarop begin te vertel, wat sal maak dat jy beslis nie genoeg voete sal hê om so vinnig as moontlik daarvandaan weg te vlug nie! Maar waarom sou die Jesaïrese afvallig geraak het? Vanweë die oormatige hebsugtige strengheid van die priesterstand aldaar, en nou volg hulle Pythagoras in plaas van Moses!

[4] En binnekort sal dit hier presies dieselfde gaan, en jy en ons almal sal dan op loop moet gaan! Wees daarom nie blind nie en sien die waarheid in! 

[5] Die Romeine en die Grieke is die hoogste gesagsdraers van die staat, en hulle wil graag sien dat die Judeërs tot hulle leer oorgaan. Hoe sal jy so `n oorgang verhinder, veral noudat dit in die hele Galiléa oorbekend is dat alles wat met die tempel te make het, maar al te veel na `n leë dop lyk? En wie anders as die hebsugtige tempeldienaars self is daaraan skuldig, hulle wat vir geld ryk edelliede toelaat in die Allerheiligste, waarop diesulkes, ondanks alle ede, vervolgens laggend en onder baie spottery alles openbaar maak aan die volk?! Gaan en vra die inwoners van hierdie stad en dan sal hulle jou vertel wat ek jou vertel het!"

[6] Die owerste sê: "Wat vertel jy my nou? Weet die volk dit?" 

[7] Roban sê: "Ja, die volk weet dit! Maar gaan self en laat hulle jou dit vertel!"

[8] Die owerste loop baie ernstig heen en weer in die sinagoge en sê na `n oomblik: "Daarin sal hierdie Nasareense profeet wel `n groot aandeel hê! Daarom moet met hom dieselfde gebeur wat koning Herodes met Johannes gedoen het!"

[9] Roban sê: "Ja, ja, probeer maar om jou aan die wonderdokter te vergryp, en die volk, Romeine, Grieke en Judeërs, wat hom as God vereer, sal jou dan ook wat weet te vertel! Ek as oudste van Násaret sê vir jou en gee vertroulik vir jou belangrike raad: Stap in die beskeie voetspore van jou waardige voorganger Jaïrus, dan sal dit nog `n geruime tyd goed gaan met jou. As jy egter, soos nou, al die boonstes onder en die onderstes bo wil bring, dan moet jy gou na `n geleentheid soek om na Jerusalem terug te keer! Jaïrus is self in Griekse hande. Borus is sy skoonseun, hy is die tweede wonderdokter en besit alle soorte skatte, hy sal jou maar al te gou vertel waarop dit neerkom! Kortom, probeer dit en sê my later maar eers of ek jou slegte raad gegee het!"

[10] Die owerste stamp van woede op die grond en sê: "Julle is almal nes duiwels en skyn meer van ons vyande te hou as van ons. Julle is aanhangers van die leer van die volksmisleier! Hiervoor sal ek julle almal uit die sinagoge verdryf, nuwe mense uit Jerusalem in julle plek aanstel en julle aan die gereg oorlewer! Daarom vra ek jou nog `n keer: Wat moes jy so dringend in Sigar by die Samaritane gaan doen?"

[11] Roban sê: "Ek is nege-en-sewentig en weet wat ek doen en moet doen! Jou dreigemente maak nie vir my, nóg iemand anders skrik nie; as jy ons egter aan die gereg wil oorlewer, dan kan jy dit probeer en dan sal ons wel sien wie daar ten slotte eerder deur die gereg gepak sal word - ons of jy!

[12] Gelukkig staan ons baie hoog aangeskrewe by die opperstad​houer, wat `n broer van keiser Augustus is en baie invloed in Rome het, en daarom sal hy ons helaas nie, soos wat jy dink, so maklik gevange neem nie! Die tempel het dit juis aan Jesus, vir Wie hulle uit pure self- en heerssug haat, te danke, dat hulle nog nie deur die Romeine met die grond gelyk gemaak is nie!

[13] Jy sou beslis al iets gehoor het van die berugte belasting​diefstal, wat deur die agente van die tempel onder die vermomming van opperstadhouer nouliks vyf weke gelede gepleeg is, en hoe die skelm transport daarvan - saam met baie ander gesteelde goedere wat met skandelike geweld afgepers is - in Kis deur die knegte van die baie ryk Kisjonah gevang is! Wel, toe was dit juis dié Jesus, wat deur die tempel sonder enige rede gehaat word en wat selfs deur die hoogste Romeine meer vereer word as hul Jupiter, wat deur sy woord en sy ongehoorde wonderdade die verwoestende storm vir Jerusalem afgewend het! Dit is egter nog lank nie van die baan nie; maar net nog een of ander hals​starrigheid van julle kant - en die storm breek los! 

[14] Ook net één enkele klag van Borus, Jaïrus of van my is voldoende, en dan mag jy jou Jerusalem en jou tempel maar oor drie weke gaan bekyk, en dan sal jy moeite hê om die plek te vind waar die tempel eers gestaan het! - Het jy my mooi gehoor?" 

[15] Van toorn en ergernis stamp die nuwe owerste weer sy voete en sê: "Wie kan dit met `n eed bekragtig? Want die skynbare daders sit in die tempel!"

[16] Roban sê: "Volgens die Romeinse wette mag die daders ook nooit `n eed aflê nie, maar slegs die getuies van elders, en daarvan het hulle daar as dit nodig is tienduisend, en ek dink dat dit wel voldoende sal wees teenoor die tientalle misdadigers!"

[17] Die heeltemal neergeslane owerste sê: "Dus moet ons JaHWeH, Moses en die profete maar vergeet en geen mens mag meer - vanweë die Romeine - hulle gebooie navolg nie?!"

[18] Roban sê: "Hou jy nou maar jou mond oor Moses en JaHWeH en al die profete! Daarvan is by jou en nog minder by die owerstes en hoogstes van die tempel ook maar iets te vind nie. Die tempel is al dertig jaar lank niks anders as `n wissel- en handelsmark nie en van die egte JaHWeH en Moses is al lankal geen spoor meer te vind nie! Dit wat nog daar is, is pure skyn en bedrog, en die verskeurende wolwe loop in skaapvelle rond om die arme skape makliker te kan gryp. As jy volgens die wette van Moses sou gelewe het, sou jy nooit hierdie posisie vir soveel goud en silwer gekoop het nie! Ek verwed my lewe daarop dat Moses dit nooit êrens beveel het om die amp van opperpriester vir goud en silwer te verkoop nie!" 

[19] Na hierdie antwoord van Roban spring die nuwe owerste byna uit sy vel van woede en sê: "Dit maak heeltemal niks aan my nie! Ek sal tog wel iemand vind wat julle kan aanvat, sodat julle julleself nog baie sal verbaas, want ek weet ook nog baie dinge wat julle nie weet nie, en ek ken baie weë wat julle nie ken nie!" 

[20] Roban sê: "Beslis moontlik, maar dit is ook beslis moontlik dit ons al jou weë en paadjies nog beter ken as jy, en dit is maar `n vraag of ons al jou weë, waaraan jy heimlik dink om ons in die rug te kom steek, nie al versper het nie! Soos wat gesê is, probeer maar eers, dan sal jy direk ervaar wat ons jou almal vertel het!"

[21] Die ander sê vir Roban: "Maar broer, waarom beskerm jy hierdie onmens teen sy sekerlike ondergang? Hy is immers in ons hande en moet die hemel maar om hulp vra as ons vir onsself die buitengewone vryheid veroorloof om hom die klippe van Násaret te laat smaak!" - Toe aan die owerste: "Ons is fariseërs en skrifgeleerdes net soos jy, en eintlik nog meer, want ons stam van Levi af, terwyl ons weet dat jy jou in die stamregister ingekoop het, soos wat daar nou teenswoordig alles insluitend die hemel te koop is! Daarom is jy `n indringer in die allerheiligste en `n bedrieër van God, en vir so `n misdryf moet jy met reg gestenig word; veel kan jy jou dus nie meer veroorloof nie of ons gryp na die klippe!"

[22] Hierdie kragtig uitgesproke dreigement maak die owerste in elk geval uiterlik meer verdraagsaam, maar innerlik meer verbitter, en hy sê na `n oomblik: "Julle moet my egter ook nie verkeerd beoordeel nie, want ek ken die groot tekortkominge van die tempel net so goed soos julle, en dit gaan maar slegs daaroor hoe om dit te verberg en hoedat die tempel weer haar vroeëre invloed kan terugwin."

Die getuienis van Giwar

84 Giwar, die redenaar, sê toe: "Waarom moet ons ingewydes mekaar so onsinnig lastig val? Was ek nie vanaf my elfde tot en met my vyf-en-twintigste jaar dienaar in die tempel nie, en weet ek nie maar al te goed wat daar gebeur nie? As ek boos wou wees, wie sou ek dan nie in al die tyd kon verraai het nie! Maar ek dag toe by myself: Die blinde volk bly tog afhanklik van die tempel – net soos voorheen! 

[2] Waarom sou ek die volk die geloof ontneem, waarop hulle nog steeds, soos wat ek dink, onbegrensde hoop stel, en waarby ons priesters in elk geval `n goeie wêreldse bestaan het? As ons egter nou, omdat ons geen werklike agtergrond meer het nie, ons snaar te styf span, dan sal dit breek, en dan sal dit opeens klaar wees met ons gesang en dan kan ons maar later visnette gaan opsoek en daar gaan visvang waar die meer die diepste is.

[3] Wat kan ons dan teen die mag van ons van dag tot dag talryker wordende vyande doen? Glo jy dat die tempel ons dan sal beskerm? Daarop kan jy nie reken nie, want in Rome lewe nou al heelwat Judeërs, wat mooi saamspeel oor die wederregtelike in die tempel by elkeen se vergaarde skatte! Hulle sal ons net so min verdedig soos die huidige tempeldienaars, as wat die swaeltjies hul vlerke nou al uitgevou hou, om by die eerste die beste geleentheid `n reis oor die groot see na Italië in Europa te maak en nooit weer na Asië terug te keer nie. 

[4] Daarom dien dit nou vir ons almal aan te beveel om in die eerste plek ons beroep as priester so waardig moontlik en in alle kalmte uit te oefen, en ten tweede die Romeinse 'In medio beati' ('Die goue middeweg te hou') terdeë en goed in ag te neem, anders kan ons onsself maar binne enkele jare op die visse gaan toelê! 

[5] By dit alles tree daar juis in hierdie tyd twee manne op, wat met hul onbegryplike mag in staat sou wees om binne enkele jare met hul nuwe leer die hele aarde vir hulleself in te palm! Johannes, liggaamlik weliswaar nie meer onder die sterflikes nie, se eerste leer word deur die helfte van Judéa en Galiléa aanvaar, en nou nog standvastiger as wat dit tydens sy lewe die geval was! Herodes kon dus in sy geilheid wel die hoof van die onmiskenbare profeet neem, maar sal hy dit ook met sy gees en die gees van sy goddelike leer kan doen? Ek glo dit in der ewigheid nie, want dit is juis deur vervolging dat elke goeie leer groot en onoorwinlik word!

[6] Johannes is wel liggaamlik uit die weg geruim, maar in sy plek het die bekende Jesus gekom, waarteenoor Johannes hom nouliks mee kan vergelyk soos wat `n molshoop teenoor die magtige berg Ararat staan! Sy bomenslike sagte en uitermatig mensvriendelike, ondogmatiese optrede en gedrag, die groot wysheid in elke sin van Sy spraak, waarvan die suiwer goddelike, koesterende en begryplike waarheid geen mens, met slegs `n verstand so groot as `n ertjie in sy hart, ook maar `n oomblik laat twyfel het aan Sy hemelse afkoms nie - en ten slotte laat Sy dade elke mens sê: So iets is slegs maar vir God moontlik!

[7] Wat wil of kan ons nou nog teen Hom uitrig? Ons kan ons wel gehaat en onverdraaglik maak ten behoewe van sulke buitengewone verskynsels, maar beslis nie tot ons voordeel nie, maar slegs tot ons nadeel.

[8] Ons moet ons daarom hier so verstandig moontlik gedra en nooit op die teenswoordige, maar veeleer op die toekomstige al ons strewes rig, anders is dit met ons voortbestaan plotseling gedaan!" 

[9] Die owerste sê: "Jy dink dus dat mens Jesus nie moet laat pak nie, maar dat `n mens dit braaf moet afwag totdat hy ons heeltemal ten gronde gerig het?"

[10] Giwar sê daarop: "Pak Hom as jy kan! Wat het ons nie almal teen Hom onderneem nie en watter resultaat het ons gehad? Ek sê vir jou: Niks anders nie as dat Hy duisende leerlinge daarby gekry het en ons daarby net soveel armer geword het - en dat ons weldra almal die groot geluk sal hê om oor die skerp swaard van die Romeine te spring, wat Hom as `n egte God beskou! 

[11] Bowendien het Hy, wat nog nooit op aarde gebeur het nie, steeds `n paar engele in Sy gevolg wat ondanks al hul skynbare sagtheid en jongseunsagtige kwesbaarheid tog `n mag en `n krag besit waarvan ons geringe wysheid nooit kan droom nie. En hulle wil jy gryp en Hom pak? Ek versoek jou: wees alles, maar nie waansinnig nie! Voordat jy met `n slegte voorneme iets aan Hom sou kon doen, was jy al verlam! Of dink jy dat Hy nie weet wat ons hier bespreek nie? Ek sê vir jou: dan vergis jy jou deeglik! Almal hier kan getuig dat Hy `n paar dae gelede baie presies geweet het wat ons om middernag oor Hom gesê het en wat ons so half en half besluit het! 

[12] Dit is baie aangenaam om na `n verhaal te luister oor `n groot storm op see, maar dit is heelwat anders om dit self mee te gemaak het! Ek sê vir jou: Oefen jy heel rustig en sonder omhaal jou amp uit, dan sal geen onaangenaamhede van geen enkele kant jou tref nie. As jy egter despoties te werk wil gaan, staan ons almal daarvoor in dat nie slegs net jy en jou Kapernaum nie, maar dat die hele Jerusalem oorhoops sal wees! Met baie wysheid kan ons Jerusalem uiteindelik nog vyftig jaar in stand hou - maar ons kan ook deur ons onrype dwaasheid haar ondergang binne enkele weke laat bewerkstellig!

[13] Jy het nou die vrye keuse om te doen wat jy die beste vind; vir ons is dit maar `n klein entjie na die Romeine! Hulle is, goddank, ons vriende, maar vir jou sou die weg wel baie lank word! Die menslike wysheid vereis tog om nooit `n leë vir `n volle aan te neem nie! Wat kan jy dan van die hebsugtige tempel, wat nou lankal al `n leë dop is, nog verwag? Is dit dan nie baie verstandiger om met `n veelbelowende ontwikkeling saam te gaan nie? Ek sê jou reguit, dat al die groot en magtige menere uit Rome hulle soos `n lammers deur Jesus laat lei! As Hy hulle nou gewen het vir Sy waarlik goddelike suiwere leer, wat moet ons dan teen Hom begin? As jy ook maar aanstaltes wil maak om Hom te pak, is jy self al so goed as opgepak, en geen mens sal ook maar één stap versit om jou te bevry nie. As jy jou egter verstandig gedra, dan sal die Romeine ook jou vriende word, en jy sal dan net soos Jaïrus `n goeie bestaan kan maak! Maar doen nou wat jy wil, uit die gevolge sal jy wel ondervind of ons jou vriendskaplike of vyandige raad gegee het!"

[14] Hierdie toespraak van Giwar het `n goeie uitwerking; die owerste word meegevoer en begin om in te sien dat beide Roban en Giwar volkome gelyk het en hy belowe hulle dat hy hulle raad sou navolg. - En so het die eerste storm in die sinagoge goed afgeloop.

Seëning van Giwar

85 Na `n uur kom Giwar weer na My toe terug en wou aan My alles vertel wat daar in die sinagoge met die nuwe owerste bespreek is. 

[2] Maar Ek sê: "Vriend, bespaar jou die moeite, want jy weet dat niks vir My verborge kan bly nie. Ek wil jou egter wel sê dat jy en Roban julle sake baie goed afgehandel het, want die owerste sou andersins nog heelwat oorhoops gewees het. Maar hy is nou daarvan oortuig dat dit sinneloos sou wees om iets teen die Romeine te onderneem en dus sal hy in elk geval vir `n rukkie rustig bly. Julle mag hom egter nog lank nie heeltemal vertrou nie, julle moet steeds op julle hoede bly en hom so te sê nooit uit die oog verloor nie. Ek wil egter vir jou, omdat jy My ywerigste verdediger was en nog is, die vermoë gee om siekes deur `n korrekte gebed en deur die oplegging van hande te genees, en die vermoë om in jou hart die planne van die nuwe owerste te verneem en die juiste middele daarteenoor aan te wend - maar dit moet elke keer dadelik gebeur, want anders sal dit geen uitwerking hê nie! Die korrekte middele sal jou ook getoon word. Ontvang dan nou My seën daarvoor!" 

[3] Toe val Giwar voor My op sy knieë neer en aanbid My vuriglik. Ek lê My regterhand op sy hart en My linkerhand op sy hoof en op daardie oomblik word dit lig in hom. En hy sê: "Heer, in my is nou geen duisternis meer nie, alles in my is lig en dit lyk vir my asof my hele liggaam nou uit `n diamant glinsterende deursigtige materie bestaan, waar die daglig ongehinderd sal kan deurdring. O Heer, laat my hierdie seën vir altyd behou, ek sal verseker weet hoe om hom te beskerm en altyd weet hoedat ek hom dankbaar in ere moet hou!"

[4] Ek sê: "Bly altyd getrou in My leer, dan sal jy nooit rede het om te treur oor die verlies van die lig nie!"

[5] Daarop staan Giwar op en merk dat daar, behalwe Borus en Jaïrus en Maria en My broers, geen vreemde meer aanwesig was nie, selfs die twaalf vernaamste leerlinge is nêrens te sien nie, en hy vra My wat daar gebeur het.

[6] Ek sê: "Alles moes so gebeur! Kyk, spoedig word dit herfs en dan kom die winter. Die oestyd is naby en Ek moet daaraan werk om arbeiders in diens te neem vir die veld en die wingerd. As in die jaar alles voorspoedig ingesamel is, is dit `n goeie rus in die winter; as die voorjaar dan kom, sal ons weer met hernude kragte volop werk kry.

[7] Ek sal vandag nog hierdie streek verlaat, want Herodes is `n sluwe jakkals en die nuwe owerste staan in sy diens, en dit moet geen rede wees om van My huis `n strydtoneel van die satan te maak nie. Ek het My leerlinge al `n paar uur gelede weggestuur. Hulle gaan met My broer Kisjonah saam en sal daar in Kis wag op die leerlinge van Johannes en aan hulle verkondig dat die Ryk van God naby gekom het. Hulle sal vandag nog met die leerlinge van Johannes hierheen kom en dan saam met My hierdie plek in die aand verlaat. Waar ons sal heengaan sal jy, en nog baie meer, in julleself gewaar word.

[8] Werk dikwels tesame met Borus en Jaïrus, want dit is nou die twee waardigste manne in die hele Násaret; hulle besit My volle liefde en deur My ook die grootste barmhartigheid van God! Want soos wat beide My liefhet en ken, bemin en ken nie een van My leerlinge My soos hierdie twee nie!

[9] Al My leerlinge sal op `n sekere oomblik, wat nie so lank op hom sal laat wag nie, nog genoeg aanstoot aan My neem. Maar hierdie twee sal deur niks wat daar met My sal gebeur, op `n dwaalspoor gebring word nie, want hulle ken My deur en deur. - Rig jou daarom volgens hulle, dan sal jy ook dit bereik wat hulle bereik het!"

[10] Met hierdie mededeling is Giwar heeltemal tevrede en hy vra net nog wat daar met die twee engele gebeur het, omdat hulle ook nêrens meer te sien is nie.

[11] Ek sê vir hom: "Kyk na bo, dan sal jy nie slegs die twee nie, maar nog tallose skares om hulle heen sien!"

[12] Giwar kyk na bo. Hy sien in die stralende lig die twee aartsengele en om hulle heen tallose ontelbare engele wat elke oomblik gereed staan om My te dien.

[13] Maar Giwar slaan sy oë weldra weer neer en sê: "Heer, ek is `n sondaar, en my oë kon daarom die heilige gesig nie meer verdra nie, maar my vurigste strewe sal wees om my vir so `n skouspel waardig te maak!"

[14] Ek sê: "Doen alles goed en jou loon in die hemele, waarvan jy nou die rand gesien het, sal groot wees! Gaan nou egter weer na die sinagoge, want die owerste, wat hom nog etlike dae hier in Násaret sal ophou, mag jy nie mis nie, want hy beskou jou raad nou uiters belangrik."

Korah, die nuwe owerste, laat hom raad gee

86 Na hierdie woorde gaan die brawe Giwar terug en kom weldra in die sinagoge aan en sien dadelik dat die owerste hom al baie gemis het. Die owerste vra hom ook dadelik, waar en waarmee hy nou so lank besig was.

[2] En Giwar sê: "Heer, daar was `n persoon met `n gevaarlike siekte en ek moes hom help. En kyk, hy is genees en kan nou, omdat hy `n reisiger is, getroos sy weg voortsit!"

[3] Die owerste vra: "Waarheen reis hy, wanneer vertrek hy en waar het hy vandaan gekom? Kan ek hom nog sien en met hom praat?"

[4] Giwar sê: "Hy is `n Judeër wat uit die berge gekom het en het nou al na die dal gereis, jy kan hom nie meer sien of praat nie – tensy hy weer terugkom! Maar wanneer is dit? Dit kan nog baie lank duur!"

[5] Die owerste sê: "Met so `n ontwykende antwoord is ek nie tevrede nie! Waar is hy onderdak, dan gaan ek self daarheen om eers goed navraag te doen na die reisiger wat deur jou genees is en wat na die dal vertrek het. Want so `n wonderbare genesing deur `n fariseër is `n belangrike saak en moet deur so veel as moontlik getuienisse bevestig word, omdat `n mens die ander nie kan glo nie en dus geen waarde daaraan kan heg nie!"

[6] Giwar sê: "As jy meer wil weet as wat ek weet, wend jou dan tot hulle wat meer weet as ek. Want ek weet dat ek jou baie nougeset vertel het. Hoe kan ek jou meer vertel as wat ek self weet? Die onderdak was buite die stad in die huis van Josef die timmerman. As jy regtig meer daarvan wil weet, gaan dan daarheen! Vergeet egter nie om jou rug met iets te beskerm nie, want aan klappe sal daar sekerlik geen gebrek wees nie! Glo jy dalk dat die mense `n besondere respek het vir mense soos wat ons is? Ek sê vir jou: Nie in die minste nie! By die geringste onbesonnenheid kan mens sy klappe uitgemeet kry, en geen God weer dit dan nog vir jou af nie! Soos wat gesê is, jy hoef dit maar net één keer te probeer en dan sal jy al uit ervaring kan praat!"

[7] Die owerste sê: "Uit so `n selfversekerde verhaal kan ek maar al te goed uitmaak dat julle met alle inwoners van Násaret teen my saamgesweer het. Maar dit sê niks nie, want vir hierdie byl sal ons wel `n steel vind! Nou weet ek wel so min of meer waaraan ek hier blootgestel is! Ek hoop egter dat dit my in `n kort tydjie sal geluk om die komplot heeltemal te ontmasker; maar dan sal dit vir julle en die hele stad sleg daar uit sien! - Hoe kom ek by die huis van die timmerman?"

[8] Giwar sê: "Kyk maar by die venster uit! Daar, ongeveer tweeduisend treë hiervandaan kan jy duidelik die woning van die timmerman sien met die pad daarheen. Gaan maar en oortuig jou van alles – moenie die slae vergeet nie!"

[9] Die owerste sê: "Maar julle sal my begelei en vir my optree as lyfwag!"

[10] Almal sê: "Sal ons so gek wees! Dit sal ons nie doen nie! Wie `n pak slae wil hê, hy moet maar self gaan!" 

[11] Die owerste sê: "Nou dan gaan ek maar self in JaHWeH se Naam, en dan sal ons wel sien of iemand vir my, `n gesalfde van God, sal aanraak, want daar staan geskryf: 'Maar aan `n gesalfde mag niemand hom vergryp nie; wee diegene, wat met sy hand aan die hoof van `n gesalfde raak!"

[12] Giwar sê: "Ja, ja, wat jy weet, weet ons al lankal! Maar gesalfdes soos ons, waarvan die salwing slegs maar ellendige begogeling was, is niks meer werd vir God nie, en Hy sal ons pseudo-gesalfde hoofde nie beskerm as hulle heel regverdiglik aan die vuiste van ons vyande blootgestel word nie! Want soos wat ek al `n tyd gelede gesê het, weet die volk maar al te goed wat daar agter ons en agter die tempel versteek is."

[13] Die owerste sê: "Dis om’t ewe, ek gaan daarheen! Maar wee julle almal as die saak anders is as wat jy, Giwar, vir my gesê het toe ek jou gevra het waar jy was!"

[14] Giwar sê: "Dit wat jy wil weet, sal jy beswaarlik te wete kom, maar wel iets anders - en dit sal jou behoorlik pyn besorg, terwyl ons heeltemal geen pyn sal voel nie!" 

[15] Na hierdie woorde gaan die owerste vinnig na buite. 

[16] Maar soos wat hy op straat loop, roep die jong seuns en meisies: "Dit is die nuwe slegte owerste wat ons almal in die verderf wil stort! Weg met hom!" - Van alle kante loop jonk en oud met knuppels en klippe na hom toe, en `n paar klippe raak hom ook al op sy liggaam en besorg hom blou kolle.

[17] Die owerste, wat maar al te gou merk dat die Násareners nie met hulle laat spot nie, keer ylings na die sinagoge terug en sluit haastig die deur agter hom toe, waarop `n hele lading klippe wat na hom toe gegooi word, ernstige indrukke agterlaat wat maar al te duidelik aantoon wat die Násareners van die nuwe owerste dink.

[18] Toe die owerste weer by die fariseërs kom, sê hy woedend: "Dit is julle werk, en ek sal weet om my op julle te wreek daarvoor!" 

[19] Giwar sê toe baie geïrriteerd: "Wat sê jy nou, ellendige dwaas! Hoe kan dit ons werk wees as ons jou almal gewaarsku het om nie na buite te gaan nie? Slegs as ons jou by die volk sal aanbeveel, kan jy met die volk praat en onderhandel; solank as wat ons jou egter nie aanbeveel nie, sal jy steeds mishandel word so dikwels as wat jy dit sal waag om alleen in die stad op straat te loop! Want die volk vind jou al sleg net omdat jy jou amp gekoop het! Maar omdat jy regtig vir ons en ook die hele volk al dadelik begin tiranniseer het om orde deur `n skrikbewind te skep, haat almal jou soos die hel, en ek sê vir jou dat dit nou die beste sal wees jy hierdie loopbaan aan `n waardiger persoon kan verkoop, want vir jou toekoms gee ek geen stater (penning) om nie! 

[20] Jy sal heel grondig moet verander, as jy by ons `n goeie verstandhouding wil opbou! Maar dit blyk volstrek onmoontlik vir jou te wees. Hy wat uiterlik `n vriendelike gesig voorsit, maar wat innerlik in sy hart `n verskeurende wolf is, gaan beslis nie by ons werk nie, omdat ons almal merkwaardig genoeg soveel profetiese gees besit dat ons jou presies kan sê wat jy in jou deur en deur bose hart bedink! 

[21] Ja, as jy jou hart geheel en al sou omvorm en jou deur die suiwer Wysheid en Waarheid van God heeltemal sou laat deurgloei, sal ons jou by die volk aanbeveel, en dan sal jy hier `n goeie bestaan kan maak. Maar jou hoëpriester, jou Pilatus en selfs jou Herodes sal jou hier van geen enkele nut wees nie!"

[22] Die owerste sê: "Hoe weet jy dat ek nou net aan hierdie drie helpers gedink het?"

[23] Giwar sê: “Omdat ek ook een is wat `n profetiese gees het, waarmee ek jou baie duidelik kan deursien, en waarvan jy jou onmoontlik voor ons kan verberg - net so min in Kapernaum as hier, en sou jy duisend dagreise hiervandaan wees, dan sal ons jou ook al op daardie afstand kan deursien! Daarom sal jy moeilik iets teen ons kan onderneem sonder dat ons vooraf al die geskikte en doeltreffende teenmaatreëls geneem het! Is jy so tevrede met ons?

[24] Weet jy, ons is nog priesters van die ou, ware stempel! Die Gees van JaHWeH is nog in ons, ook al het Hy lankal die tempel in Jerusalem geheel en al verlaat. As jy dus met ons wil saamlewe, dan moet jy ook `n ware priester wees, want as skynpriester sal jy dit nooit by ons uithou nie en sal jy beter daaraan toe wees as jy jou plek aan `n waardiger persoon kan verkoop, soos wat ek al vroeër vir jou gesê het!"

[25] Die owerste sê: "O julle vervloekte hoerknegte in die tempel van Jerusalem! My mooi goud en silwer was vir julle baie goed gewees - maar julle was daarop bedag dat ek `n ware bynes in plaas van `n belangrike en winsgewende plek daarvoor gekry het! Wag maar, spoedig sal dit duidelik word dat Korah nie verniet sy goud en silwer in julle monde gestort het nie!" - Na `n oomblik wend hy hom weer tot Giwar en vra vir hom: "Wat moet ek dan doen om julle vriendskap en die vriendskap van die volk te kry?"

[26] Giwar sê: "Sowel ek as Roban het dit al vir jou gesê, en hier op die tafel lê die Skrif wat aantoon dat jy presies die wil van JaHWeH moet doen. Handel daarvolgens en nie na die verdoemende mensereëls van die tempel nie, dan sal jy dit by ons baie aangenaam vind! Jy moet die welgevalle van God nastreef, dan sal jy ook al die ander dinge vanself kry!" 

[27] Korah sê: "Ja, dit sal ek van nou af aan doen soveel as wat dit maar moontlik is. Maar sal julle dit tog nie vervelend vind as ek op die minste vir `n jaar my staanplek hierheen na Násaret verplaas nie? Want hier by julle kan ek regtig iets leer, terwyl daar in Kapernaum - en seker ook in Gerasim, net soos in die ander kleiner stede aan die Galilese see - slegs maar ellendige hakskeenlekkers te vinde is!"

[28] Almal sê: "Daarmee sal jy baie goed doen, en dit sal ons almal baie genoeë verskaf om jou as ons owerste te kan dien! Want hier word geen bedrog meer gepleeg nie, geen tempelmis meer verkoop en nie meer osse, koeie, kalwers en skape in die gebedshuis afgedwing nie, maar ons klein gebedshuis is nog dit wat dit moet wees, en in die sinagoge is geen geldwisselaars meer nie!

[29] In ons klein gebedshuis brand weliswaar geen vlam bo die een of ander ark nie, maar dit brand eerder meer waaragtig en lewend in ons harte, en dit is God meer welgevallig as alle ander tempeldienste in Jerusalem, waaragter geen glimmer van waarheid meer gloei nie. Aan die tempel word vervul wat God deur die mond van die profeet JeshaJaH gespreek het, toe hy sê: 'Kyk, hierdie volk eer My met die lippe, maar hulle harte is ver van My af!' Die bedrog van Jerusalem is tog duidelik sigbaar! Versier die priesters nie elke jaar die dikwels onegte grafte van die profete nie, terwyl hulle deur hul vaders gestenig was? En behandel hulle nou die lewendes dalk anders? O nee, hulle trap presies in die voetspore van hul voorvaders! Hulle het Sagaria tussen die offeraltaar en die allerheiligste gedood, en Herodes het Johannes se kop van sy liggaam laat afkap! Sê eers watse soort ‘dienaars van God’ is hulle dan? Ons sê dit vir jou op die man af: Hulle is dienaars van die satan, maar in der ewigheid geen dienaars van God nie! Gelukkig het ons hulle in ons mag, en dit weet hulle goed, daarom laat hulle ons mooi met rus! 

[30] Wanneer hulle egter een van ons heel vriendelik uitnooi vir `n fees in Jerusalem, dan het ons hulle altyd so brutaal moontlik laat weet dat ons die uitnodiging vir geen geld ter wêreld sal aanneem nie, en liewer hier op die natuurlike dood sal wag, as om miskien eervol `n onnatuurlike dood in die tempel se geheime geleë kamers te sterf! Glo ons, so verstandig as wat die menere in die tempel is, so is ons ook, en ons voel al die vuur brand voordat hulle dit aansteek! Hou jy daarom maar aan ons vas, dan sal dit jou sekerlik aan niks ontbreek nie!" 

[31] Korah sê: "Nou weet ek presies waar ek met julle staan, en daaroor is ek baie bly, maar die tempel sal nog bly wees oor die baie vriendelikhede wat ons haar op die regte oomblik sal bewys!" 

[32] Giwar sê: "Weet jy, opsetlike kwaad sal ons haar ook nie aandoen nie, maar as hulle ons sou aanval, dan is dit uit! Want daarvoor skiet ons regtig nie te kort aan materiaal nie!”

[33] Na hierdie woorde van Giwar kom die kok en nooi almal uit vir die middagete.

Giwar oor Jesus
87 Terwyl almal hulle onder allerlei geestelike gesprekke aan die middagtafel heel goed smul, kom Borus in die eetsaal in, groet almal en stel hulle sy vrou Sarah voor, en versoek hulle amptelik om haar, aangesien sy die Judese leer aanhang, as sy wettige vrou in hulle boeke in te skryf!

[2] Giwar haal dadelik die groot trouboek uit en skryf beide in as dat hulle voor God en die wêreld wettige eggenote is!

[3] Maar die owerste vra aan Giwar of dit in hierdie geval wel wettig is, omdat Borus tog duidelik `n Griek is.

[4] Giwar sê: "Vriend, hier by ons moet dit so wees, en dit sou dwaasheid wees om `n egpaar nie te wil trou wat al vroeër deur God as getroud verklaar is!"

[5] Die owerste sê: "Hoe weet jy dit dan?"

[6] Giwar sê: "Ek weet baie wat jy nou nog lank nie weet nie, so weet ek dit ook, ook al weet jy dit nou nog nie! Bekommer jou nou dus maar nie daaroor nie, want hier word alles anders behandel as in die tempel!"

[7] Die owerste glimlag en is gerusgestel.

[8] Borus haal dan `n swaar sak met goud uit sy sak en gee daarmee volgens voorskrif sy bydrae, wat ewenwel baie meer was as gebruiklik en gaan dan dadelik weer weg.

[9] Toe Borus die eetsaal verlaat het, kantel die owerste die sak skuins en sê: "Hier is dan meer as vyf pond goud in suiwer geslane Augustus munte - ook is daar nog `n paar Tiberiusse by! Is dit dan die gebruik hier? In die tempel sou `n pond goud al `n eregeskenk wees!" 

[10] Giwar sê: "Sulke gawes is hier nie seldsaam nie, maar Borus, wat naas Jesus sekerlik die grootste dokter ter wêreld is, is `n te groot man van eer en daarby te ryk dat hy hom by enige geleentheid ook gierig sou vertoon!"

[11] Die owerste vra verder: "Wie was dan sy ongewone mooi en minlike vroutjie?"

[12] Giwar sê: "Dit is die dogter van owerste Jaïrus, waarvan ek jou al vertel het dat die wonderdokter Jesus haar tweemaal na mekaar uit die dood uit opgewek het."

[13] Die owerste sê: "Miskien was sy maar net diep bewusteloos, wat by sulke tere, bekoorlike wesentjies regtig niks snaaks is nie!" 

[14] Giwar sê: "O, as `n mens meer as vier dae in die graf gelê het om te vergaan en die lykreuk maar al te goed tot elke afgestompte neus deurdring - soos wat ons almal ondanks al die salfies maar al te grimmig ondervind het toe ons haar na die graf begelei het en haar die klaagliedere van die einde toegesing het, dan was daar van bewusteloosheid geen spoor meer aanwesig gewees nie! Maar Jesus, die goeie Verlosser, kan wonderbaarlik dit doen wat slegs God kan doen. Hy het haar slegs deur `n woord geroep, sonder enige hulpmiddel en oombliklik was sy weer in die aangename lewe terug, en tans is sy lewendiger en gesonder as wat sy ooit in haar hele lewe was - want sy is nog baie jonk en tel nouliks sestien lentes!" 

[15] Die owerste vra: "Hoe lank is dit dan gelede dit sy uit die dood opgewek is?"

[16] Giwar sê: "Hoogstens ses of sewe dae! Heel presies sou ek die tyd nie kon aangee nie, maar dit is wel seker dat sy in die begin van die afgelope week uit die dood tot lewe gewek is " 

[17] Die owerste sê, buite homself van verbasing: "Dit is werklik iets wat nog nooit op aarde beleef is nie. Dié aanvallige vroutjie met haar blymoedige onbedorwenheid van nou en tog het sy as lyk vier dae in die graf gelê!? Waarlik, dit is ongehoord, mits julle my wel die hele waarheid vertel het, waaraan ek nou nie meer wil twyfel nie, want hierdie plek skyn van louter wonders aanmekaar te hang!" 

[18] Giwar sê: "Ja, dit is werklik so! Veral die genoemde Verlosser Jesus trek alle moontlike aandag, want Sy prestasies oortref in hoë mate alles en almal wat ooit deur Moses oor die aartsvaders geskryf is en alles wat ons oor die groot profete weet! Want so iets was daar nog nooit gewees nie! Jy kan jou aan geen kwaadaardige siekte indink, wat Hy nie deur `n enkele woord kan genees nie, sonder om die sieke te sien of om aan hom te raak nie! As Hy iets anders wil, dan gebeur dit oombliklik!

[19] So is byvoorbeeld die afgetrede Jaïrus se ontslagbrief, wat vier dae gelede plaasgevind en op dieselfde oomblik aan die hoëpriester in die tempel te Jerusalem aangebied is, tog seker meer as `n wonder! Langs `n natuurlike weg sou hierdie oorkonde miskien op die vroegste nou eers in hande van die hoëpriester gekom het, maar nou kon jy al twee dae gelede in Kapernaum en vanoggend vroeg daarvandaan hier aankom - en daarby is beslis geen fout teen die reëls en die ou tradisie gemaak nie! Op wonderbaarlike wyse is jy nou amptelik opperpriester oor die hele Galiléa, en die ontslag van Jaïrus is volledig met al die nodige bylae en verklarings in die hande van die opperpriester in die tempel, en alles het op dieselfde oomblik gebeur! So is ons ook deur betroubare getuies vertel dat hierdie selfde Jesus nou `n paar weke gelede `n baie swaar storm op see bestrawwend toegespreek het - en die see en die winde het oombliklik die woord van die Verlosser gehoorsaam! Van sulke ware gebeurtenisse en verhale sou ek jou nog baie kon vertel, maar dit is nie die geskikte oomblik daarvoor nie. `n Mens sou kon veronderstel dit hierdie Man `n huurling van die satan kan wees, was dit nie dat Sy woorde, lesse en milde, ernstige vermanings die teendeel leer nie!

[20] Ek sê jou eerlik, getrou en waaragtig: Sy dade is onbeskryflik wonderbaar, maar hulle verdwyn as bykomstighede in die niet by die wonderbaarlike mag van sy spreuke en lering! Jy hoor waarhede waarvan geen profeet nog ooit gedroom het nie! Hy laat jou die lewe van `n mens op so `n manier sien dat geen mens maar die geringste twyfel daaroor kan hê of sy siel sterflik of onsterflik is nie. Die onsterflikheid word vir jou op so `n tasbare manier voorgestel, dat jy geen oomblik daaraan kan twyfel dat daar na die liggaamlike dood `n ewige lewe van die siel is deur haar inwonende goddelike gees. 

[21] Kortom, hierdie Jesus is `n mens met sulke buiten​gewone vermoëns, dat `n mens na jou eer en gewete moet sê: So `n mens het die aarde sedert Adam nog nooit as bewoner gehad nie! Alle elemente gehoorsaam Hom; ontelbare geeste staan altyd gereed vir Sy diens, en so het ek ook van Sy leerlinge gehoor dat Hy op Sy reis van Sigar na Kana in Galiléa in die middel van die dag die son in `n oogwink verduister het, en hom daarna binne enkele oomblikke weer net so helder as voorheen laat skyn het!

[22] So vertel Roban ons en `n paar honderd getuies, wat ons ondervra het, dat Hy in Sigar twee ou vervalle huise, die ou huis van Josef en Benjamin en die ou kasteel van Esau, wat nou in besit is van die ryk koopman Jaïrus, in `n oogwink deur Sy woord gerestoureer het. Dit het Hy op so `n manier gedoen dat alle inwonende boumeesters baie openlik toegegee het dat hulle vir die restourasie van beide die ou huise, ondanks alle inspanning, tien volle jare nodig sou gehad het, as hulle so `n herbouing langs natuurlike weë moes voltooi! Bowendien het daar nie slegs die baie uitgebreide gebou, wat betref die boukundige materiale, in `n oogwink daar gestaan nie, maar was ook nog met alle moontlike behoeftes ingerig, en wel in so `n doelmatige en tewens baie skoon en verfynde styl, dat `n mens so iets vanaf die hand van boumeesters nêrens op hierdie aarde sou gevind het nie!

[23] Ook vertel `n sekere Griek uit Kana in Samaria my - sy naam is Philopold - byna ongelooflike dinge, dat ek dit egter tog moes glo omdat hy my dit deur talle getuies laat bevestig het. 

[24] As egter na my mening, wat slegs maar vir my geld, `n mens sulke dinge doen, dan beskou ek hom meer as `n mens en meer as `n groot profeet! Hy sê weliswaar `n paar dae gelede - ek glo by `n visvangs aan die see, wat ook baie wonderbaarlik was - dat elke mens dit sou kon doen, as hy `n vaste, onwankelbare geloof sou gehad het. Maar ek dink dat so `n geloof net so wonderbaarlik sou wees as die grootste wonder self, want so `n geloof kan slegs maar `n gevolg wees van sy duidelike bewustheid van die krag van God, waardeur alle denkbare suksesse verseker is. 

[25] Wie sy kragte ken, kan ook daarop vertrou vir sover hy uit sy ervaring die sekerheid gekry het dat hierdie kragte voldoende is om iets te volbring. As die mens egter sy geloof in die geluk groter sou maak as wat sy kragte reik, sal dié geloof, na my mening, dadelik begelei word deur twyfel as hy `n opdrag sien waarvan hy maar al te bewus is dat sy kragte by verre nie daarvoor toereikend is nie.

[26] As ek `n klip van etlike pond voor my op straat sien lê, en dit my weg versper, dan sal ek egter geen oomblik daaraan twyfel dat ek, as ek maar wou, die klip kan verwyder nie. As daar egter `n rotsblok van so `n honderdduisend pond lê, dan glo ek sonder twyfel dat dié geloof baie moeilik staande sal bly. Al sou ek my wil hoe ookal inspan, dan sal dit waarskynlik niks meegee nie, omdat daar in die subjektiewe oortuiging van myself dit geheel en al ontbreek dat `n mens met `n hefvermoë van hoogstens tweehonderd pond ook meester van `n gewig van honderdduisend pond kan word.

[27] Maar vir hierdie Jesus is, net soos vir God, alles moontlik! Vir Sy wil is `n berg net so nietig soos `n sonstoffie! Aarde, lug, wind, water en vuur gehoorsaam Hom soos lammetjies hul herder, en die bliksem lei Hy duisend keer beter as die beste skutter die pyl van sy boog! - Wat volg nou egter hieruit? Nou vra ek u, as ons owerste, om ons u mening daaroor te gee!"

Giwar oor die tempel

88 Die owerste sê: "As die sake so staan, waaraan ek glad nie twyfel nie, dan moet hy sonder meer op `n onbegryplike wyse met die almagtige Gees van JaHWeH in noue verbinding staan, soos byvoorbeeld Moses of EliJaH, wat ook vuur uit die hemel kon roep sodat dit hom gehoorsaam. Miskien het hy ook nog baie wonderbaarlike dinge gedoen wat nie opgeskryf is nie, maar waaroor daar tog wel volkslegendes bestaan, waaraan `n mens natuurlik maar weinig geloofwaardigheid kan heg, maar waarin daar in geheel geneem, tog baie waarheid sou kon steek! 

[2] So moet juis EliJaH, as my geheue my nie bedrieg nie, eers per geleentheid `n hele hoop doodsbeendere op `n slagveld lewend gemaak het en van vlees, huid en hare voorsien het! So het hy dan ook by `n ander geleentheid alle bronne van die groot Eufraat vir drie jaar laat droogword en hy gebied daarby ook die wolke om vir drie jaar lank nie aan die hemel te kom nie. Maar toe die mense opreg boete doen, open hy weer die bronne van die riviere en gebied die wolke dat hulle aan die uitspansel moes kom en die dor geworde aardbodem water moes gee! En so vertel die mense nog baie oor hierdie merkwaardigste van alle profete, wat egter in die loop van tyd sterk misvorm kon word; en die mense sê dat hierdie EliJaH hy is wat voor die einde van die wêreld nog eenmaal sal terugkom om deur groot tekens die mense tot boetedoening te bring, omdat, soos wat bekend is, het hierdie raaiselagtige profeet nooit gesterf nie, maar in `n vurige wa na die hemele gevaar. Dit is daarom wel heeltemal moontlik dat hierdie Jesus die draer is van die gees van die groot profeet en daarom, omdat hy ten nouste in verband gestaan het met die Mag van JaHWeH, nou sulke dade doen wat slegs vir God moontlik kon wees!"

[3] Giwar sê: "Jou mening is sekerlik nie sleg nie, en ek sou jou haas gelyk gegee het as ek nie hierdie Jesus nou juis so baie dinge met my eie oë gesien doen het nie, dat Hy EliJaH in totaliteit `n hele oneindigheid ver agter Hom laat. Natuurlik sou jy hier wil vra: 'Watter dan? Noem hulle eers?' Maar ek moet jou openlik toegee dat die woorde volkome sou ontbreek om dit te beskrywe. Want dit moet `n mens self gehoor, gesien en ervaar het, anders kan `n mens beslis geen begrip daarvan vorm nie. En ek deel daarom die mening van `n paar duisend, dat hierdie Jesus sonder meer die beloofde Messias is! Want dit is vir my `n ope vraag as hy op `n ander tyd nog sou kom, of hy groter tekens sou doen!? Bowendien stam Hy volgens die kronieke, wat deurloop tot die grootvader van Josef, in `n reguit lyn van Dawid af. (Matthéüs. 1:1-17) Achim was die vader van Eliud, Eliud die vader van Eleasar, die die vader van Matthéüsan, dié die vader van Jakob, en Jakob was die vader van Josef, en dié die vader van ons Jesus. As jy volgens hierdie kronieke verder teruggaan, dan kom jy in `n reguit lyn by Dawid uit en daar staan geskryf dat die Messias van Dawid sal afstam en dat elkeen Hom sal herken aan Sy dade.

[4] Na my mening stem alles van hierdie Jesus daarmee ooreen: Die saadlyn staan outentiek vas, en sulke dade, wat die aarde nog nooit op haar bodem ervaar het nie, is ook oorvloedig aanwesig. Daarom weet ek regtig nie wat ons sou verhinder om Hom as die Een aan te neem wat Hy baie duidelik is nie!?

[5] Dat die heerssugtige tempel nie maklik daartoe sal oorgaan nie, lê vas, maar ons moet ons gladnie meer na die tempel rig nie, wat na my mening volkome dood is en vir ons verdere beskerming nóg wysheid en nóg minder enige blywende lewensonderhoud sal kan gee nie, behalwe wanneer ons haar vir `n jaar lank soveel sal gee dat tien mense honderd jaar lank goed sou kon lewe daarvan.

[6] Bereken jy maar eers die bedrag wat jy aan die tempel vir die amp van owerste in goud en silwer betaal het, en dan sal jy moeiteloos sien dat jy met die geld baie maklik vir `n honderd jaar soos `n vors kon gelewe het! Laat jou egter hier deur die Romeine bedreig en vra dan die tempel om hulp, dan sal die mense jou nie slegs nie kán nie, maar ook nie wíl help nie. Hoogstens sal mense jou vir `n paar hande vol silwerlinge met dubbelsinnige troos ongeveer net so afskeep soos die beroemde orakel van Delphi - natuurlik vir baie goud en silwer - `n vraesteller afskeep sodat die orakel later altyd reg is - of die vraesteller nou iets kwaads of iets goeds sou oorkom! 

[7] Goddank ken ek alle huidige skurkestreke van die tempel, en neem dit beslis nie so nougeset op om hulle so veel as moontlik om die bos te lei nie, op watter manier dan ook! Want, vriend, wie in hierdie tyd nie deur die tempel swaar mislei wil word nie, die moet so verstandig wees om die tempel self so goed as moontlik te bedrieg! Of dink jy dat jy met `n eerlike en regverdige gemoed en gesig iets sal uitrig in die tempel? O, daar sal niemand hom op kan beroem nie! Maar gaan daar met `n egte geslepe gemoed en gesig na die tempel toe, dan staan ek in daarvoor dat jy die tempel​dienaars na willekeur om jou vingers sal draai! 

[8] Ek kan my nog baie goed `n sekere Bar herinner, wat `n besnede Griek was. Hy moes seker baie vermoënd gewees het, want hy het vol pêrels en diamante gehang. Hierdie mens het nou so `n slinkse gesig gehad, praat weinig, en wat hy sê was soos `n geraffineerde leuen, so waar as wat ek Giwar heet. Maar hy vra doodluiters duisend pond goud en gee daarvoor `n perkamentrol, wat hoogstens `n halwe stater (penning of stuiwer) werd was. Die hoëpriester kibbel wel baie, maar Bar trek `n gesig daarby, soos wat ek nouliks in my lewe vir `n tweede keer sou gesien het en hy sê heel honend: 'Hm, aut Caesar - aut nihil!' ('Caesar of niks!' oftewel 'Alles of niks'), waarop die hoëpriester - God weet waarom - baie bleek word en dadelik aan Bar die duisend pond goud laat gee, waarvan die tempel nooit weer `n stuiwer teruggesien het nie. Want na `n jaar blyk dit dat hierdie Bar niks anders as `n baie sluwe bedrieër was nie, wat met alle satans-toorsalwe gesalf was, om ook die hoëpriester duisend pond goud ligter te maak.

[9] Daarnaas kom daar ook dikwels baie eerlike Judeërs wat in die tempel geld wil borg teen `n goeie onderpand, (sekuriteit) maar hulle kry niks nie, want hulle gedra hulle veels te eerlik en het ook heeltemal te regverdige gesigte! - En so het ek aan my beginsel gekom: `n Mens moet die tempel bedrieg, as `n mens self nie deur haar bedrieg wil word nie! En daarom sal ek ook in der ewigheid nie aan die tempel vra of Jesus die beloofde Messias is nie, maar Hy is dit ook vir My sonder tempel! – Wat sê jy van my mening?"

Giwar en die satan

89 Die owerste sê: "Vriend, ek hou van jou, want so `n eerlike siel soos jy het ek nog nooit teengekom nie! Werklik, jy het heeltemal gelyk! Ek ken hierdie Jesus nog veels te min om my dadelik ten volle by jou mening aan te sluit. Maar ek dink ook wel: As die belofte geen totale leë noot is nie, wat in die geskiedenis, sekerlik sedert Dawid se tyd, in elk geval op hierdie aarde nog nooit waarder was nie - want van die ewige ryk van Dawid is die Romeine `n nou nog sigbaarder teenbewys as die veertig jaar gedurende die Babiloniese gevangenskap - dan is ek glad nie onwillig om jou geloof te deel nie. Maar dit gaan nou slegs daaroor wat julle oor al hierdie dinge te sê het en wat die priesters en fariseërs van die ander stede te sê het!?" 

[2] Giwar sê: "Wat ek jou hier sê, sê ons almal in hierdie stad; hulle uit Kapernaum sal ten gevolge van enige harde lesse, wat hulle by verskillende geleenthede gekry het, nie soveel daarvan afwyk nie, en wat die orige stede aanbetref, die laat ons voorlopig met rus en ons laat hulle tot `n gunstiger tyd in hul ou waan! 

[3] As jou plek in die vervolg hier is, laat my dan maar my gang gaan, en dan is Galiléa op sigself binne enkele jare volkome onafhanklik van die tempel! Galiléa staan by die tempel tog al heeltemal op die laaste perkamentblad! Wat maak dit nou saak of ons ook die laaste blad daaruit laat skeur? Die Romeine en Grieke is aan ons kant, dit is seker, en daarby nog `n bietjie van die almagtige, lewende Barmhartigheid van God, en dit sal dus vir die tempel baie moeilik word om ons uit te stryk!"

[4] Korah, die owerste sê: "Ek gee jou orals groot gelyk en ek is nou ineens nog meer as vroeër daarvan oortuig dat jy gelyk het. Maar ons moet altyd daaraan dink dat die aartsengel Migael, die magtigste hemelgees naas God, met al sy krag en mag drie dae en nagte `n harde stryd met die satan moes stry oor die liggaam van Moses! As die satan dit nou teen ons sou opneem, hoe sal ons die stryd dan met hom deurstaan?"

[5] Giwar sê: "Nie net met een duisend nie, maar met tienduisend satans neem ek dit alleen op, alhoewel ek in die verste verte geen Migael is nie! Jy moet maar net moed hê en al die slegte loerder se weë versper, dan kan hy met sy hele hel vol duiwels niks doen nie, maar as jy hom eers swak plekke getoon het, waaraan hy hom maklik kan heg, dan sal die stryd sekerlik honderdmaal erger word!

[6] Maar so waar as wat God my geskape het: ek sal nooit `n tempel vir die satan bou en wierook vir hom strooi sodat hy my met rus moet laat nie! Laat hy maar kom as hy met Giwar wil veg en julle sal getuie daarvan wees dat ek in minder as drie dae met hom sal klaarspeel!"

[7] Die owerste sê: "Vriend, jy waag baie om soos `n muggie teen `n leeu op te staan en hom selfs gewoonweg tot die stryd uit te daag, terwyl jy eintlik vir God moet vra of Hy jou vir ewig sal vrywaar vir die vervolging van die satan!"

[8] Giwar sê: "Vriend, ek ken egter `n naam en dit is voldoende vir legioene van satans en duiwels! Waar is hy dan, as hy die moed het om met my in `n geveg gewikkel te raak?

[9] Die muggie is weliswaar in krag uitgedruk heeltemal niks ten opsigte van `n leeu nie, maar as die muggie dit wil, jaag hy die sterkste leeu tog dagreise ver op die vlug! Hy vlieg in sy oor in en zoem sodanig in sy oor dat die leeu ten slotte meen dat daar `n ontsettende storm raas, en die koning van die diere sal gou smadelik op die vlug slaan!

[10] Sodoende is dit egter nie nodig om teenoor die magtige oormagtig te word nie, maar egte wysheid is dan die belangrikste! Kyk, self het jy met `n behoorlike porsie egte duiwelagtigheid by ons aangekom, en my moontlike wysheid het dit verdrywe, en jy staan nou as `n vry man en as `n owerste wat deur ons almal verkies is en die satan het ons daardeur geen skade kon berokken nie - en sal ons ook verder geen skade kan berokken nie! 

[11] Ek weet wat ek weet en kan wat ek kan, maar ek staan daarvoor in dat die satan in alle ewigheid nie my meester en meerdere sal word nie!" 

[12] Korah sê: "Vriend, roep nie te hard nie, want die bose het orals sy oë en ore! Met die Hulp van JaHWeH en van jou Messias wat maar weinig aan my bekend is, sal hy ons sekerlik niks kan doen nie, maar ons moet hom beslis nie uitdaag nie! God behoed ons vir so `n besoek van hom!"

[13] Giwar sê: "Natuurlik sal ek die stryd nie soek nie - maar ook nie die geringste angs daarvoor hê nie!"

[14] Nadat Giwar dié woorde uitgespreek het, stap daar meteens `n enorme groot reus die eetsaal binne, kom met `n kwaai en honende gesig voor Giwar staan en sê met `n donderende stem, waarvan die steunpilare van die eetsaal begin tril: "Is jy die ligsinnige muggie, wat in die oor van die leeu `n stormgeraas wil ontketen? Probeer eers, ellendige erdwurm, hoe jy in `n geveg met my wil klaarspeel! Ek kan ook iets doen wat nog baie onbekend vir jou sal wees! Kyk, jou Messias is slegs maar afhanklik van my grootmoedigheid, omdat dit vir my nou nie baie eervol is om met muggies `n geveg te begin nie, maar as Hy te veel praatjies het na my sin, laat ek Hom sonder meer aan die kruishout vasmaak, en dan kan jy jou Messias aan die kruishout aanbid! - Maar wat wil jy nou doen as ek jou oombliklik in stukkies skeur die grootte van `n sonstoffie?" 

[15] Daarop staan Giwar rustig van sy plek af op en sê op gebiedende toon vir die reus, respektiewelik die satan: "Soos wat jy ellendige, binnegekom het, sal jy ook moet maak dat jy weer verdwyn - en wel met die ernstige voorneme om in der ewigheid nooit weer hierdie heilige plek te betree nie - anders sal Jesus die Heer jou rig!" 

[16] By die noem van die Naam van Jesus wyk die reus dadelik `n aantal treë terug en dreig woes en gloeiend van toorn om hierdie baie gehate naam nooit weer teenoor hom te noem nie!

[17] Maar Giwar sê: "Ek moet tog `n gedruis in jou oor maak, sodat jy kan ondervind hoe die leeu vir `n zoemende muggie vlug!" - Vervolgens begin hy weer: "Jesus, die Seun van die Allerhoogste, bereg en tugtig jou! Jesus, die Seun van die Allerhoogste, verdrywe jou van hier af vir ewig! Jesus, die Seun van die Allerhoogste, tugtig jou vir jou tallose misdade!" 

[18] Die satan wag egter die laaste sin nie meer af nie, maar verdwyn met `n donderende gehuil.

[19] Toe sê Giwar aan Korah wat van angs soos ‘n grasspriet bewe: "Het jy nou gesien hoe `n mens leeus op die vlug laat slaan? Waarom het hy my dan nie dadelik in stukkies geskeur nie? Kyk, dit is sy onmag! Laat hom maar terugkom as hy sin daarin het en ek verseker jou by die Naam van Jesus, dat hy `n tweede keer nog gouer sal verdwyn as wat hy hierdie keer verdwyn het!" 

[20] Die owerste sê: "Luister vriend, ek bewonder jou onbegryplike moed, dis buitengewoon, en - by alle aartsvaders! - ek voel my nou heeltemal of ek in hul wonderlike tyd teruggebring is! Maar laat daar tog aan jou gesê word dat jy die satan nooit weer tot `n nuwe geveg moet uitdaag nie, want hy is oneindig vindingryk en kan alle vorme, selfs die van `n engel van die lig, aanneem, en ek glo dat hy in `n sagte hemelse kleed baie gevaarliker sal wees as wat ons juis nou die helse eer gehad het om hom te sien!"

[21] Giwar sê: "Die Toetssteen het ons, en daaraan is dadelik te sien watter geesteskind die een of ander hoe dan ookal gevormde verskyning is! Maar ons hoef ons nou nie onder druk te plaas nie, want dit sal nou wel vir `n lang tyd voldoende wees!"

Korah herinner hom `n ontmoeting in die tempel

90 Toe vra Korah aan Giwar of Ek My nog in die stad bevind, en of hy nie nader kennis met My sou kon maak nie. En hy sê verder: "Ek is nou heeltemal daarvan bewus dat jou Messias iets buitengewoon van God in Hom moet hê, want in satan se guns staan Hy gladnie, en Sy Naam skyn vir satan die grootste kwelling te wees! - Dit sê twee feite, wat weliswaar op buitengewoon wonderbaarlike wyse ondervind is, en wat ek my ewig nie uit die hoof sal kan laat praat nie, en daaruit maak ek die gevolgtrekking nou met `n rustiger gemoed, dat jy met die uitroep 'Seun van die Allerhoogste' ook heeltemal gelyk sou kon hê, en daarom sal ek, as dit moontlik is, tog met Hom kennis wil maak. Bring my na Hom toe!"

[2] Giwar sê: "Dit sou ek wel kan doen, en ek sou in die eerste plek wel geneig wees om jou na Hom toe te bring, maar die volk is nog ietwat moeilik teenoor jou, en deur die moedswil van die gewone volk sou ons gevaar loop om deur `n klipvoorwerp gewond te word. Tweedens berei Hy Hom voor om te reis, sodat dit vir Hom tog nie aangenaam sal wees as ons Hom lastig sou val nie! Maar Hy kom teen die winter weer hiernatoe of na Kis en Hy sal die winter in een van hierdie twee plekke deurbring, en dan sal ons genoeg geleentheid kry om Hom van naderby te leer ken, daarom glo ek dat ons hierdie keer die voorneme om Hom van naderby te leer ken, moet uitstel tot die winter."

[3] Korah sê: "Dit is wel waar wat jy nou gesê het, maar deson​danks kan ek die verlange nie van my afskud om hierdie buiten​gewone mens, deur wie alle goddelike Mag, Krag en Glansrykheid in sy totaliteit werksaam is, persoonlik te leer ken nie! Of wag, daar skiet nou `n geskiedenis oor die Pasga in die tempel te Jerusalem my te binne! Was dit nie hierdie Jesus, wat op `n na-sabbat, as ek my nie vergis nie, alle kopers en verkopers uit die tempel gedryf het en die kramers en alle wisselaars soos `n storm omvergegooi het nie!? Al die verkoopte diere het begin om afgryslik te brul en hardloop in `n wilde gejaag die verkoopsplekke van die tempel uit! 

[4] Want hierdie man, met wie ek self gepraat het - en dit was helaas nie so vriendelik nie - was ook `n Galileër en heet ook Jesus, en by hom was `n aantal ander baie alledaagse manne en vroue, en die hele groep het soos `n baie gewone Galilese groep rondlopers daar uitgesien, maar hul aanvoerder Jesus het uitgestaan as `n buitengewone mens. 

[5] Hy het eintlik nie baie gesê nie, maar wat hy gesê het, was diepsinnig, waar en inhoudryk! Hy het toe ook in Jerusalem `n aantal siekes genees. Toe die voorval egter, na ek meen - voor Herodes gekom het, wat behoorlik bang was vir hierdie Jesus, toe verdwyn die wonderdoener in die nag plotseling uit Jerusalem, en ons kon nie te wete kom waar hy heengegaan het nie. Na Galiléa kon hy nie gegaan het nie – nie so regstreeks uit Jerusalem nie, want dan sou ons verseker dadelik berig ontvang het, omdat ons baie spioene agter hom aangestuur het.

[6] Na `n paar weke kry ons wel gerugte oor die timmermanseun, Jesus te hore, maar ons kon toe nog nie aanvaar dat dit die bekende, eenvoudige, stil en beslis wetenskaplik onontwikkelde mens is wat self nóg kon lees nóg kon skryf, dat Hy dieselfde geweldige Jesus kon wees vir wie duisende in die tempel te Jerusalem vir so `n oordeel van God gebeef het. Maar as dit hierdie bekende timmerman Jesus is wat sulke goddelike dade gedoen het, dan moet hy beslis ook dieselfde Jesus wees wat op die Pasga die hele Jerusalem verskrik het! Nou, as dit Hy is, dan ken ek Hom al uit Jerusalem en hoef ek Hom daarom nou gladnie lastig te val nie!"

[7] Giwar sê: "Ja, dit is een en dieselfde! Ek ken Hom al meer as `n jaar, vanaf die ou Josef, so ongeveer `n jaar gelede gesterf het. Ek het nie die geringste spoor van iets buitengewoons aan Hom ontdek nie, ofskoon - soos wat mense hier en daar vertel het - hulle by sy geboorte, wat te Bethlehem in `n skaapstal plaasgevind het, dat daar baie buitengewone dinge plaasgevind het, en ook daarna tot op Sy twaalfde jaar. Maar vanaf Sy twaalfde jaar moes alle buitengewone dinge verdwyn het, en die groot verwagtinge van Sy ouers het verlore gegaan, en Hy het tot op hede, respektiewelik tot aan sy dertigste jaar, en dit is nou, `n baie onopvallende, eenvoudige timmerman gebly! 

[8] Hy was baie swygsaam, op tien vrae kry mens skaars `n kortaf antwoord, daarenteen was hy tog steeds goed vir kinders en armes. Dikwels het mense hom sien bid en ook sien ween - maar altyd in stilte - maar nooit sien lag nie; vrolike, lawaaierige geselskap het Hy vermy en Hy het veral gehou van eensaamheid. Die merkwaardigste van alles was egter dat `n mens Hom baie selde in `n sinagoge gesien het en net so min in `n skool, wat Hy slegs na baie aandrang van Sy ouers `n paar keer `n jaar besoek het, maar dit ook altyd weldra sigbaar vererg verlaat het. In `n gebedshuis het niemand Hom egter nog ooit gesien nie. Dié vreemde gedrag van Hom was dan ook die rede waarom baie Hom ietwat onnosel gevind het.

[9] Maar op Sy dertigste jaar verdwyn Hy skielik uit Sy ouerhuis en Hy bevind Hom in daardie tyd in die woesteny te Betabara aan die klein Jordaan, waar die beroemde Johannes verblyf gehad het. Hy het daar opgedaag en Hom deur Johannes laat doop. Van daar af trek Hy vervolgens, soos wat Hy nou is, vol goddelike krag die land in, leer die volk oor die Ryk van God, genees alle siekes en dryf by besetenes hulle bose geeste uit. Dit is in kort Sy aardse lewensgeskiedenis, wat ek gedeeltelik self van Hom verneem het, maar die grootste deel het ek van hoorsê te wete gekom."

[10] Korah sê: "Ja, ja, jy sal wel gelyk hê! Die geskiedenis in Bethlehem baar ongeveer dertig jaar gelede baie opsien, en as ek my nie vergis nie, het die ou Herodes juis oor Hóm die onmenslike kindermoord beveel. Hy moes egter na Egipte ontvlug het. – Sien jy, nou is dit vir my baie duidelik! Nou, nou, dit is dus dieselfde Jesus!? Ja, aan Hom kan beslis iets buitengewoons wees, en jy sal met jou veronderstelling sekerlik nie ver van die merk af wees nie! Maar ek sou Hom dan tog nog wou spreek voordat Hy dink om hierdie plek te verlaat!"

[11] Giwar sê: "Soos wat jy wil - vir my bly dit dieselfde! Maar dan moet daar vooraf tog deur ons `n boodskapper in die strate van die stad gestuur word, wat jou nou baie goed moet aanbeveel by die volk, aangesien dit andersinds nie heeltemal veilig sou wees vir jou om jou op straat te begewe nie; want ek ken my Násareners!"

[12] Korah sê: "Nou, stuur dan vinnig verskeie boodskappers en laat hulle my naam aanprys as gunstig vir die volk, anders sal Hy al weg wees!"

[13] Giwar stuur dadelik twaalf boodskappers uit, en die prys die nuwe owerste so goed by die volk aan dat hulle na `n oomblik hardop begin juig en allerlei kosbare geskenke begin gereedmaak waarmee hulle op die volgende sabbat die nuwe owerste wil verwelkom.

[14] Nadat die boodskappers met die goeie berig by die sinagoge teruggekom het, sê die owerste vir Giwar: "Nou gaan ons regtig gou na buite, anders wys Hy ons nog af - en ek sou Hom tog graag wou spreek!"

[15] Giwar sê: "Ek is gereed en dit sou betaamlik wees as ons Hom albei `n afskeidsbesoek bring, maar laat altwee van ons tog maar gaan" -

[16] Giwar en die nuwe owerste vertrek dadelik. Maar nadat hulle hulleself `n paar treë buite die stadspoorte bevind het, kom Borus, Jaïrus, sy vrou, Sarah en moeder Maria hulle tegemoet en het vir Giwar en die owerste `n treurige mededeling dat die Heer `n halfuur gelede met Sy twaalf leerlinge en met die sewe leerlinge van Johannes wat daar aangekom het, alreeds vertrek het.

Die bedreiging van Herodes

91 Die berig stem die owerste droewig, en hy gaan, op uitnodiging van Borus, met Giwar na sy groot, paleisagtige huis toe waar Borus alles moontlik laat doen om die nuwe owerste so goed moontlik te versorg. 

[2] Ook Bab en Roban voeg hulle daarby en die hele aand word natuurlik oor niks anders gepraat as oor Jesus die Heer nie. 

[3] Maar ten slotte sê die owerste: "Maar vertel my nou eers dan wat die werklike rede was dat Hy na alles wat ek tot op hede van Hom en oor Hom gehoor het, nie aangedring het om hier te bly nie? Want dit sou heelwat anders gewees het as Hy vanweë Sy allerhoogste roeping vir `n wyle êrens anders moes heengaan, maar dit lyk egter asof Hy slegs uit angs vir Herodes gegaan het! Maar `n Man soos Hy vir wie, sover dit nou vir my oor Hom vertel is, hemel en aarde gehoorsaam, wat daarby nog die Romeinse opperstadhouer tot sy intiemste vriende tel, sou tog duidelik geen rede gehad het om vir die swakke pagkoning van Jerusalem op die vlug te slaan nie!

[4] Waarlik, bekyk die saak soos wat jy wil, maar dit is wel seker dat dit vir die bewoners van die aarde regtig nie goed daar uitsien as `n God bang begin te word vir die duiwels en vir hulle op die vlug slaan nie! - Hm, hm, hoe meer ek daaroor nadink, hoe raaiselagtiger word die saak vir my!

[5] Gee julle my eers `n beter verklaring daarvoor, anders moet ek julle almal, hoe graag ek ook mag, heel openlik sê dat julle julleself, net soos ek, geweldig met hierdie man kon vergis het, want die Almagtige hoef regtig nie vir `n Herodes, wat miskien nog nooit daaraan gedink het om hom te vervolg nie, bang te wees nie! Want ek, as gunsteling van hierdie pagkoning, ken hom beter as elkeen van julle en weet dat hy in hierdie afgelope tyd al baie spyt daaroor was dat hy Johannes gedood het. Want die plotselinge dood van Herodias en haar dogter het die pagkoning so `n angs ingejaag dat hy in sy lewe beslis nooit weer `n profeet sal laat doodmaak nie! 

[6] Jesus moes dus om heel ander redes hier so vinnig weggegaan het! Ook al sou die opgewonde sewe leerlinge van Johannes nog sulke afskuwelike dinge oor Herodes kon vertel het, dan vra ek my tog af of `n alwetende man wat van God afkomstig is, wat beslis weet wat ons nou hier oor Hom praat, hulle kan glo wat kennelike leuens vertel het!? Ken niemand van julle dan `n beter rede vir sy plotselinge vertrek sodat julle vir my kan gerusstel nie?"

[7] Borus sê: "Beste vriend, daar sal sekerlik `n addertjie onder die gras skuil, omdat Sy vlug ons almal net soos verbaas het soos jy, hoewel ons volkome daarvan oortuig is dat Hy tog die Een is wat ons as sodanig erken en aangeneem het. Eerlik gesê, was Hy ook vir jou bang en daarom het Hy vanmôre gevra dat die talle leerlinge en hoë Romeine, wat nou etlike dae by Hom was, moes weggaan. Maar soos wat ek dit nou sien, sou Hy weinig rede gehad het om vir jou bang te wees, omdat jy vír Hom en sekerlik nie téén Hom is nie. Daar moet dus `n heel ander rede wees waarom Hy so vinnig vertrek het. Ek dink dat die skyn hier bedrieg."

[8] Die owerste sê: "Vertel my eers wat daar aangegaan het en wat daaraan verbonde was terwyl Hy Hom gereed maak om te vertrek! Miskien kan ek dan, of eerder nog vriend Giwar, `n beter rede vind!" 

[9] Borus sê: "Dit gebeur so: Die môre vroeg stuur Hy al Sy twaalf leerlinge, wat Hy 'apostels' noem, na die see om `n skip vir Hom in orde te bring, en waarskynlik ook om inligting in te win of daar nie êrens vir Hom deur Jerusalem uitgestuurde spioene en gehuurde sluipmoordenaars te vinde is nie. In Sibara, die tolplek wat behoort aan `n sekere Matthéüs, ook `n leerling van Jesus, ontmoet die leerlinge van Jesus die sewe leerlinge van Johannes, wat hulle alreeds vroeër ontmoet het - ek glo die keer toe Johannes nog in die gevangenis gesit het en die woorde van Jesus gehoor het. Hierdie sewe leerlinge vertel die apostels alles wat in Jerusalem met hul meester gebeur het. En tewens vertel hulle dat Herodes nog heel in die geheim spioene en moordenaars uitgestuur het - hoewel hy teenoor diegene wat hom oor Jesus ingelig het, openlik verklaar dat Hy die uit die dood opgestane Johannes was. Aan hierdie spioene en moordenaars het hy gesê dat as hulle sou vasstel dat die veronderstelde Jesus in werklikheid die opgestane Johannes was, hulle Hom dan niks moes doen nie, maar rustig na hulle huis moes gaan; maar as dit egter Jesus was, dan moes hulle hom sonder meer probeer doodmaak! Sou die moord hulle geluk, dan sou hulle van Herodes `n groot beloning kon verwag, geluk die moord hulle egter nie omdat Jesus in ‘n sekere sin `n werklik onaantasbare mens van God was, dan sou hulle dieselfde loon van Herodes kon verwag, en dan sou hy met sy hele groot hofhouding `n aanhanger van Jesus word! – Dis die berig wat die leerlinge van Johannes gebring het, wat saam met die leerlinge van Jesus hier na Násaret gekom het, aan Jesus die Heer.

[10] Toe Hy dit gehoor het, sê Hy: 'Hierdie boosaardige proefneming sal maak dat Herodes nooit My leerling word nie! Die aarde is groot en Ek sal wel `n plek vind waar die bose apostels van Herodes My nie sal vind nie! Het die Seun van die Mens dan gekom om dit wat Hy is te word deur gehuurde moordenaars? Nee, en ewig nee! Wie My met moordwerktuie in die hand vra wie Ek is, die sal in der ewigheid geen antwoord kry nie! Dit is egter, afgesien hiervan, tyd dat ons hier weggaan, en laat ons dus gaan en kyk dat ons op vreemde bodem mense vir ons wen, wat ook sonder moordwerktuie teen ons liggaamlike lewe sal glo dat ons is wat ons is!' 

[11] Na hierdie woorde van Jesus vertrek die mense dan ook dadelik, want Hy sê: 'Laat ons gaan, soos wat Ek wil, want Ek sien dat seshonderd Herodiaanse moordapostels wat op My afgestuur is, hulleself reeds baie naby bevind, daarom gaan ons nou ook dadelik hier weg!' - Toe gaan al Sy en Johannes se leerlinge weg in die rigting van Sibara en sal hulle nou al by die see bevind!"

Die vryheid van die mens

92 Die owerste sê daarop: "Ag, nou sien die saak heel anders daaruit! Hy gaan dus glad nie uit angs weg nie, maar uit pure wysheid om Herodes se welverdiende straf elke geleentheid te ontneem, dat hy nou nie slegter, maar ook nie makliker beter kan word nie! Ag, dit het hy baie goed gedoen, en ek kan Hom maar net prys daarvoor.

[2] Maar hierdie Herodes is in die eintlike sin van die woord `n mens van wie niemand nou presies weet wat hy aan hom het nie. Enersyds is hy `n goeie, so nou en dan `n buitensporige weldoener van `n mens, andersyds egter dadelik `n eersterangse duiwel! Vandag maak hy aan jou in `n soort bevlieging van hartlikheid en grootmoedigheid die prysenswaardigste beloftes en kom dit ook na aan diegene wat kort na die beloftes by hom uitkom. Maar wee diegene wat hom die volgende dag daaraan sou herinner; hy kry nie net niks van al die beloftes nie, maar word ook nog op so 'n gevoelige en beledigende manier afgewys dat alle moed hom begewe om `n tweede keer na hom toe te gaan om hom aan die gemaakte beloftes te herinner!

[3] Mens kan daarom ook nooit `n spesiale vriendskapsband met hom sluit nie, omdat hy dit beslis nie sal onderhou nie - dit is Herodes! Én ons verhewe Verlosser Jesus sal dit net so goed weet as één van ons, en het daarom volkome tereg uitgewyk, want ook al het Herodes homself ook honderd keer van die onaantasbaarheid van Jesus oortuig, dan sou dit vir Herodes tog net niks bewys het nie. Vir hom lewer dit wat vandag plaasvind, verseker geen bewys vir môre nie; want hierdie mens het óf geen herinnering nie, óf hy leef volgens waardes waarmee slegs hy, maar naas hom geen ander mens kan bestaan nie!

[4] Maar dat hy vir die orige `n sluwe jakkals is, hoef nie verder aangetoon te word nie. Want belastingafpersing kan hy buitengewoon goed doen, net soos om aan die Romeine verskuldig te bly oor die pagsom. Ek weet egter hoe hy dit doen, maar daaroor `n ander keer!

[5] Tog sou ek nou van julle wil weet of ons Verlosser Jesus nie weereens na Násaret toe sal kom nie. Het Hy niks vir julle daaroor gesê nie?"

[6] Borus sê: "Niks bepaald nie, maar ek hoop dat Hy die winter by ons sal kan deurbring! Dit is egter ook moontlik dat Hy die winter in Sidon of Tirus sal deurbring, maar dan sal ons wel van Hom berig ontvang en ons tydelik daarheen begewe."

[7] Die moeder Maria wat baie bedroef daar uitsien sê: "Hy sal wel hierheen kom, maar natuurlik weer net vir `n paar dae!"

[8] Die owerste sê: "O liewe moeder, wees maar gerus, want Hy sal nie vir ons en nog minder vir u vergeet nie!"

[9] Die moeder sê: "Dit sal Hy nie, maar vir my is dit tog droewig as ek moet sien en ondervind dat die slegte, blinde mense hul grootste, ewige Weldoener moedswillig misken, Hom vervolg en Hom haas allerweë met die grootste ondank bejeën!"

[10] Die owerste sê: "Kyk, liewe moeder, die mense is nou eenmaal soos wat hulle is, en Dawid het in sy nood nie verniet uitgeroep nie: 'O, hoe totaal nutteloos is alle menslike hulp, want hulle kan almal wat in die nood is nie help nie!' Origens was dit ook altyd die treurige lot van almal wat deur God met hoëre geheimsinnige vermoëns bedeeld was, groot mense, dat hulle dadelik deur die menslike erdwurms so vervolg word soos wat die klein swaweltjies moedswillig die groot magtige adelaar vervolg. Want die klein mense wil by al hul onbelangrikheid tog groot wees, en kan dit daarom nie verdra wanneer daar `n werklik groot man optree waaraan hulle hul eie nietigheid kan afmeet nie! 

[11] Kyk na die groot profete! Wat was hul aardse lot? Vanaf die geboorte altyd armoede, allerlei gebrek en ontberings, afguns, vervolging en ten slotte selfs `n gewelddadige dood aan die hand van selfsugtige erdwurms! Waarom God dit steeds so wil hê, was vir my vanaf my kinderjare `n raaisel gewees. Maar die steeds wederkerende ervaring leer ons dat dit, jammer genoeg, altyd so was en ons kan daarteen net so min doen as teen die hinderlike kort wintersdag. God het dit nou eenmaal so gereël, en ons kan dit nie verander nie. Wel, kom ons hoop dat dit eendag in die ander lewe beter sal gaan! 

[12] U goddelike Seun sou na wat ek oor hom gehoor het meer as genoeg mag hê om alle onbetaamlikhede van die wêreldse mense in één klap te laat ophou. Dat hy dit egter nie doen nie, kan ons duidelik sien aan die feit dat hy in ‘n sekere sin liewer vir die erdwurm Herodes vlug, as wat Hy hom in één slag sou vernietig! Hy, wat dit maklik sou kon, doen dit nie, en ons kan dit nie - en so bly die ou bekende, slegte situasie steeds bestaan! As Hy weer eendag hierheen kom, sal ek met Hom `n heel ernstige onderhoud daaroor wil voer."

[13] Borus sê: "Dit sal weinig baat! Want ek was getuie van alles wat die opperstadhouer, wat ook nog `n oom van die keiser is, in `n wêreldverbeterende opsig raad en voorstelle aan Hom wou gegee het, maar alles was tevergeefs! Hy het kristalhelder uitgelê wat die mensdom is, en hoe hulle soveel moontlik sonder spesiale oordele en straf gelei en bestuur moet word, indien hulle enkel en slegs deur suiwer onderrig en deur hulle algehele eie vrye roeping, hulle toekomstige, deur God bepaalde, ewige bestemming wil bereik! Die stadhouer moes Hom, net soos ons almal, heeltemal gelyk gee, en die meermale gewelddadige optrede wat met krag voorgestel word, bly totaal agterweë. Daarom kan jy al vooruit verseker wees daarvan dat die onderhoud wat jy jou voorgeneem het, eweneens op afwysende wyse sal verloop!"

Die idees van Borus oor die aard van die mens

93 Die owerste sê: "Dit sal ons wel sien, want binne die aardse verhoudinge het die mensdom nog altyd slegter in plaas van beter geword! Wat stel Moses en al die groot profete nou nog voor? Ek sê vir julle: In die sogenaamde gegoede kringe lag mense daaroor en mense beskou hulle weliswaar as vroom, maar as totale sinnelose fabeltjies vir die gees van die mens en die mens slaan die leer van Pythagoras en Aristoteles baie hoër aan as al die profete! Dit is dan `n duidelike bewys dat die wet van JaHWeH, hoe verhewe en waar sy oorspronklik ookal was, tog beslis nie die mense bereik wat haar inhoud wil bereik nie! 

[2] Wat help alle openbaringe, as dit nie vir altyd voorsien word van konkrete middele om die mense `n onverfloude respek in te boesem vir die goddelike openbaring nie? Laat `n ouerpaar maar net probeer om hul kinders sonder straf op te voed, dan sal ons maar al te gou ondervind hoeveel ontsag die onmondige kinders vir die nog so wyse en goeie lesse van hul ouers sal hê! 

[3] Daarom gee ek geen lesse en selfs wette, as dit nie aan die mense gegee kan word sonder bybehorende sanksies nie, want die mens is in sy aard sleg en moet die roede voel om goed te word!" 

[4] Borus sê: "In die opsig is ek dit heeltemal met jou eens, maar daar bly tog `n groot probleem, wat jy eers sal leer ken as jy uit Sy eie mond `n les daaroor sal kry! 

[5] Weet jy, as ons die meganika sien waarmee `n bepaalde werk verrig word, dan sal ons eers verbaas wees. Verklaar iemand ons egter die meganiese werking daarvan, dan sal ons dadelik `n aantal onvolmaakthede ontdek en ons vingers sal letterlik begin jeuk om die kennelike onvolmaakthede te verbeter. Dan gaan ons na die meesterkneg en gee hom raad.

[6] Maar die meesterkneg sal dan glimlag en ons ongetwyfeld so toespreek: 'Beste vriende, dit kan wel so wees - maar dit is tog nie moontlik nie, want die masjien hou rekening met baie belangrike punte! Die opdraggewer het haar vir sy behoefte bestel; en vir hierdie behoefte is slegs die huidige sigbare inrigting korrek en waar, en elke toevoeging sou die masjien duidelik benadeel! Die masjien hoef slegs `n bepaalde krag te oorwin en moet daarom geen groter krag hê as wat vir die bepaalde doel nodig is nie. Sou `n mens haar kragtiger maak, dan sou die wewer daarmee met elke slag sy drade breek en so ook maar geen el produk per dag kan produseer nie. Daarom moet die masjien vir die doel waarvoor hy gebou is, presies die vorm hê wat hy het, en alles wat meer of minder is, is foutief aan die masjien! Ag, as die masjien eers deur langdurige gebruik verslete raak, dan word dit weer tyd om hom weer in die oorspronklike staat terug te bring, sodat hy weer aan sy doel kan beantwoord.'

[7] Kyk, dit sal die verstandige meesterkneg aan ons uitlê, en beide van ons sal ten slotte tog vir mekaar moet sê: Die meesterkneg het gelyk, want elke meester moet sy werk tog beter ken as so `n paar nagemaakte meesters soos ons! En `n ongeveer eenderse antwoord sou ons in die opsig van Jesus, die Heer kry as ons Hom vra hoe dit moontlik is dat die mense in die teenwoordigheid van die goddelike wysheid tog nog so duiwels sleg kan word!

[8] Wat weet ons van die innerlike en van die geaardheid van die mens af? Dikwels sou ons wil vloek waar die Heer nog rojaal seën! Want ons besef nóg die goeie nóg die slegte volkome.

[9] Al is `n mens hoe goed, tog het hy in `n meerdere of mindere mate selfsug in sy hart. Daarmee beoordeel hy dan ook steeds sy medemens, en hy reken hom altyd eerste en liefste alle fout toe, as hy dinge doen waardeur hy dink dat hyself benadeel sal word. Omdat elke ander mens egter ook selfsugtig is, beoordeel alle mense almal verkeerd. Hierdie misvatting veroorsaak wedersydse ontevredenheid, en vervolgens ergernis, nyd, toorn en nog meer sulke eienskappe. 

[10] Wie anders as die mens is dus skuldig aan die slegter word van die mensdom? Daarom slyt die lewensmasjien ook na verloop van tyd en moet sodoende ook deur haar verhewe Meesterkneg van tyd tot tyd herstel word en so nou en dan selfs weer van die grond af opgebou word.

[11] En so `n tyd van algehele herstel blyk nou, na meer as duisend jaar, aan te gebreek het. Daarna sal die beter deel van die mense weer vir `n ruk saamgaan; maar vir meer as hoogstens tweeduisend jaar sal die herstelde mense nie meer saamgaan nie, en in die hiernamaals sal dit ons nie ontgaan dat dit sal gebeur wat ek nou vir jou gesê het nie!" 

[12] Die owerste sê: "Nou, ek komplimenteer jou! Jy is `n waardige leerling van jou Heer! Ek sien nou al dat ek voorlopig nie teen jou in die ware wysheid opgewasse is nie. Maar ek sal alle moontlike moeite doen om dit met behulp van my beste vriend Giwar in `n kort tyd sover te bring dat ek oor dergelike sake met jou oorleg kan pleeg, want met die huidige tempelwysheid van Jerusalem kom `n mens hier kort - wat nie te verwonder is nie, omdat die huidige tempelwysheid ook nie baie voorstel nie!"

Borus genees `n besetene

94 Terwyl die owerste glimlaggend hierdie opmerking maak, bring `n paar inwoners uit die stad `n sieke wat al baie jare besete was. Omdat hy egter arm was, durf sy familielede nie vir hulp by `n dokter aanklop nie en durf hulle hom ook nie na My toe bring nie, omdat `n bose gerug by `n aantal inwoners die rondte doen dat wie hom deur My laat genees, sy siel aan Beëlsebul verkoop het! Ook oor Borus vertel die mense iets dergliks, want van hom sê die mense dat hy sy duiwelskunste by My geleer het!

[2] Toe Borus dan ook die reeds bekende besetene sien, met sy dom vriende wat hom bring, sê hy vir hulle: "Nou toe nou, wat besiel julle om hierdie sieke na my toe te bring? Wat het hy julle dan aangedoen dat julle hom nou aan die duiwel wil oorlewer?"

[3] Beide sê: "Heer, ons weet nou beter en het hom daarom na u toe gebring!"

[4] Borus sê: "Wie het julle dan beter ingelig?"

[5] Beide sê: "Heer, juis hulle wat ons baie lank reeds ingehok het in die dom waan waarin hulle ons geleer het en waarin hulle ons vasgehou het!"

[6] Borus sê met `n glimlag: "Ek verstaan dit! Maar wat moet ek dan nou met hierdie besetene doen? Want sy kwaal het hom as gevolg van julle domheid in hom verhard, en nou as gevolg van julle swak geloof sal dit moeilik wees om hierdie mens te help!"

[7] Beide sê: "Heer, as ons geloof swak was, dan sou ons die sieke nie na u toe gebring het nie!"

[8] Borus sê: "Goed, laat ons dan sien wat God se Krag in die mens kan doen!" - Toe stap Borus met ontblote hoof na die sieke en sê hardop: "Ek wil dat jy in die Naam van Jesus, die ewige Heer, gesond word. Wees dus gesond en wees van nou af aan vry!"

[9] Op daardie oomblik word die besetene heeltemal gesond en gee God die eer dat Hy die mens so `n krag gegee het.

[10] Maar Borus loof God ook hardop, gee die geneesde man en beide sy vriende ryk geskenke en laat hulle twee en die geneesde man eet en drink aan die tafels van die gaste.

[11] Toe kom die owerste na Borus en sê: "Dit sou ek regtig nie by jou verwag het nie! Dat die Naam van Jesus `n besondere krag het, waarvoor, soos wat ek dit duidelik ondervind het, selfs die magte van die onderwêreld baie eerbied voor het, het ek vandag in die sinagoge gesien; maar dat ook liggaamlike siektes, van watter aard ookal, hulle voor hierdie Naam moet buig, dit sien my oë nou eers hier. Helaas, agter hierdie Jesus moet nog baie meer steek as slegs maar `n profeet wat na EliJaH trek, want deur Sy Naam is `n sieke, sover ek weet, nog nooit genees nie! Oor hierdie Naam, beste vriende, sal ons nog baie met mekaar praat!"

[12] Na hierdie woorde gaan die owerste na die geneesde man en vra hom of hy nou heeltemal beter voel!?

[13] Die geneesde man antwoord: "So gesond soos wat ek nou is, was ek my hele lewe lank nog nie gewees nie - en ek is al vyftig - dan is ek tog wel genees, dink u nie ook so nie!?"

[14] Die owerste prys hom en gee hom `n mooi goudstuk.

[15] Maar die geneesde man skuif dit terug met die woorde: "Heer, daar is hier in Násaret nog baie armer mense - gee dit aan hulle! Ek kan nou werk, en dit is vir my genoeg rykdom!"

[16] Die owerste sê: "Dit is nou eers onbaatsugtig. Ek het dit regtig nie van jou verwag nie! Wel, ek is owerste van die sinagoge hier in Násaret en van die hele Galiléa en het my verblyfplek hier en nie in Kapernaum nie; jy sal dus wel weet waar om my te vind as jy ooit in nood mag verkeer!"

[17] Die geneesde man sê: "Daar is maar weinig goeie mense en daarom moet elke arme weet wie hulle is en na hulle toe gaan as hy hulp nodig het! Ek dank u vir die aanbod. As ek hulp nodig het, sal ek beslis na u toe kom."

[18] Na hierdie woorde staan die drie op, die geneesde man en sy twee helpers, dank Borus en die owerste en gaan blymoedig terug na hul huis. Hulle gehuurde woning het `n paar honderd treë buite die stad gestaan, net soos My huis, soos wat dit bekend is, ook buite Násaret gestaan het, maar dan net aan die teenoorgestelde uitgang.

[19] Na die voorval in die huis van Borus praat mense nog lank daaroor en die geselskap gaan eers na middernag uitmekaar. Moeder Maria bly nog as gas by Borus, waar hulle goed versorg word en baie troos ondervind. My twee oudste broers, wat tuis gebly het, sorg vir die hele huishouding en Borus verskaf hulle alles wat hulle ook maar nodig het. En so lewe My vriende in Násaret in goeie eendrag saam tydens My persoonlike afwesigheid, en hou hulle oordag besig met My, My leer en My dade, waarvan hulle self getuie was. 

[20] Die nuwe owerste ondersoek alles steeds meer intensief, maar hy vind niks wat sy argwaan bevestig nie. Hy was naamlik ook van die mense wat `n geheue gehad het soos `n sif en vergeet altyd wat hy belowe het. En daarom het Giwar en Roban elke dag nuwe moeilikhede met die origens brawe mens gehad, wat altyd baie regverdig wil wees en handel, maar daarby altyd twyfel tussen allerlei beginsels van reg en onreg, want hy vra maar altyd wat nou eintlik 'regverdig' is.

[21] En ook al toon mens hom duisendmaal duidelik aan dat die eintlike reg nêrens anders uit kan bestaan as slegs maar uit die lewe van die mens volgens die gebod van God nie, dan verstaan hy dit die een dag baie goed, maar `n dag later het hy alweer soveel verstandelike oorweginge daarteen, dat Giwar dit dikwels baie moeilik mee het om alles te weerlê. En Giwar het nou verstaan waarom Ek vir hom gesê het dat hy die owerste steeds goed in die gate moes hou omdat hy nog lank nie heeltemal te vertrou is nie.

[22] Die krag van My Naam maak nog die meeste indruk op die owerste. As hy dikwels onuitstaanbaar word, dan kan Giwar hom weer die beste op die goeie weg help deur My Naam te noem. Maar Borus het die meeste invloed op hom gehad en kry hom altyd vir minstens `n paar dae sover dat hy vas in My Naam glo.

[23] Dit is so in die algemeen wat die Násareners gedoen het nadat Ek op reis gegaan het. Maar nou gaan ons weer terug na Myself en dít wat Ek na My vertrek in die aand uit Násaret verder gedoen en geleer het, en waarheen en hoe Ek gegaan het.

Betabara. Spysiging van vyfduisend mense in die woesteny

95 Toe Ek - soos wat reeds vermeld is - van die aangekome leerlinge van Johannes gehoor het wat vir My al vroeër bekend was - want anders sou Ek nie al vroegoggend die hele groot geselskap op die korrekte oomblik van My weggestuur het nie - verlaat Ek Násaret terstond en gaan met die twaalf leerlinge na die see by Sibara en stap daar aanboord en vaar na die streek bokant Betabara. Op die skip vertel die leerlinge My hoe hulle die dag verder nog onderrig het en wat hulle gedoen het, en Ek prys hulle daarvoor.

[2] Maar toe ons by ons bestemming aankom, sê Ek vir die leerlinge dat hulle op die skip moes bly. Ek gaan aan land, begelei deur slegs `n paar leerlinge, en gaan die woeste land in om `n plek te soek en om vas te stel waar Ek My etlike dae sou kon ophou en tewens veilig sou wees vir die agtervolging van Herodes.

[3] Maar `n aantal ander kleiner vaartuie het My op `n hele afstand agter ons skip gevolg en het daardeur maklik ontdek waar Ek My opgehou het, wat vir hulle nog makliker gemaak word omdat Ek verseker nie van plan was om My heeltemal vir die hulpbehoewende mensdom te verberg nie. 

[4] Ek was dan ook nog geen dag in hierdie woesteny nie, toe daar uit alle stede, markte en dorpe baie mense toestroom, uitgesluit die meer as agthonderd leerlinge wat hulle al vroeër in die stede en markte by My aangesluit het en op die oggend van die voorafgaande dag deur My na hul huise toe teruggestuur was. (Matthéüs. 14:13) 

[5] Baie was uit Kana in Galiléa en Kana in Samaria, baie uit Jesaïra, baie uit Kis en Sibara, uit Kapernaum, Gerasim, Césarea, Genésaret en Betabara. Hulle het nog in talle ander plekke oor My gepraat, sodat uit al die markte en stadjies `n groot massa volk ten dele oor see en vir `n deel te voet in die woesteny by My aangekom het, natuurlik met allerlei siekes en gebreklikes. Soos wat gesê is, het die dag nog maar nouliks aangebreek, toe hulle die duisend van My volgeling-pelgrims en My verblyfplek gevind het en ons omring het.

[6] Die verblyfplek wat Ek in die woesteny uitgekies het, was `n ruim grot sonder geheime uitgange. Hierdie grot het taamlik hoog gelê en die struikgewasse het dig daaromheen gestaan. Voor die grot was daar ook `n baie groot oop plato, waarop daar vir etlike duisende mense meer as genoeg plek was, en op die plato het hulle dan ook vir die mense met hul siekes `n plek gesoek.

[7] Omdat die leerlinge, wat wel geweet het waar Ek My opgehou het, sien dat daar van alle kante af massas mense na bo klim en My verblyfplek steeds meer beleër, word hulle besorg oor My. Hulle laat die skip aan agt skippersknegte oor en klim op na My toe om My te sê hoe groot die massa mense was wat daar saamgedrom staan, en dat hulle regtig nie daarvoor kon instaan dat daar geen Herodiaan onder hulle te vinde sou wees nie!

[8] Toe die goedhartige en besorgde leerlinge My so op hoogte gebring het van alles wat My tog ook wel bekend moes wees, kom Ek uit die grot en sien die waarlik groot mensemassa en Ek kry met hulle te doen toe hulle My met trane in hulle oë smeek om hul saamgebringde siekes te genees. 

[9] Daarom genees Ek dan ook oombliklik alle aanwesige siekes (Matthéüs. 14:14), en ook almal wat nog moeisaam na My onderweg was. Daarop kom daar natuurlik geen end aan die dankbetuigings nie. Hoewel hul siekes onderweg reeds genees was, bly die mense tot aan die aand toestroom om hul dank en eer te kan bewys. Die ruimte voor die grot was al so goed as propvol, sodat die leerlinge regtig `n bietjie bang geword het; jeugdiges klim selfs in bome in om My beter te kan sien.

[10] Toe dit egter aand begin word, kom die leerlinge na My toe en sê: "Heer, dit is hier `n woesteny, die nag begin al aanbreek, en vir sover ons kan sien het niemand iets eetbaar saamgebring nie! Stuur die volk daarom weg om vir hulleself in die nabygeleë markte brood en iets te ete te gaan koop!" (Matthéüs. 14:15)
[11] Ek sê vir die leerlinge: "Daarvoor hoef die mense nie na die markte te gaan nie; gee julle hulle maar iets te ete! (Matthéüs. 14:16) Om te drink het hulle slegs water nodig, en daarvoor is hier genoeg ryk bronne."

[12] Die leerlinge antwoord, `n bietjie verbaas oor My wens: "Heer, ons het slegs vyf brode van garsmeel en twee gebraaide visse by ons. (Matthéüs. 14:17) Wat is dit nou vir soveel mense?" 

[13] Ek sê vir die leerlinge: "Bring hulle na My toe!" (Matthéüs. 14:18) 

[14] Toe die leerlinge dit doen, sê Ek vir die volk dat almal op die gras moes gaan sit, neem vervolgens die vyf brode en die twee visse, slaan My oë op na die hemele en dank die Vader, breek toe die brode in stukke en gee dit aan die leerlinge, en dit gee hulle aan die volk. (Matthéüs. 14:19) Baie vis en brood het vir die leerlinge oorgebly.

[15] En almal wat daar was, het voldoende geëet en het versadig geword. Omdat die mense egter nie alles kon opeet nie, versamel hulle die oorgeblewe stukke in mandjies soos wat die volk dit meestal saamgeneem het op reis. Hierdie mandjies was gewoonlik redelik groot, omdat hulle met skouerbande op die rug gedra is. En die mense vul twaalf van die groot korwe met die oorgeblewe brokke. (Matthéüs. 14:20) En daar het ongeveer vyfduisend mense geëet, vroue en kinders nie ingereken nie. (Matthéüs. 14:21)
[16] Dit is verstaanbaar dat hierdie spysiging, wat `n volle uur geduur het, by hierdie mense groot verbasing verwek het en ook dat hulle daarna dadelik besluit het om My as hul koning uit te roep.

[17] Maar omdat die plan van die volk vir My nie verborge was nie, gee Ek die leerlinge opdrag om dadelik na die skip en voor My uit te gaan, en oor te steek na die ander oewer, voordat Ek die volk sou wegstuur. (Matthéüs. 14:22) Dit doen Ek egter om die volk te verhinder om hulle plan uit te voer. Want sommige manne begin juis met die leerlinge oorleg te pleeg of hulle My sou kon huldig as blyk van hul baie groot dankbaarheid. Want niemand durf My regstreeks benader nie! 

[18] Met die onmiddellike wegstuur van die leerlinge neem Ek die volk dus die hef uit hulle hand, en toe die leerlinge hulle na My opdrag gou inskeep in die maanlig nag, het die volk weldra hulle plan laat vaar. Na die vertrek van die leerlinge, toe hulle reeds tientalle meters uit op see was, beveel Ek die volk om na hulle huise te gaan, waarop hulle ook dadelik gewillig weggaan.

[19] Toe gaan Ek heeltemal alleen na `n nabye kaal berg en bid daar om My vleeslike mens nog sterker te verenig met die Vader. Ek het heeltemal alleen daar op die bergtop gebly (Matthéüs. 14:23) en kon selfs met die liggaamlike oë in die heldere maanskyn baie goed waarneem hoe die skip van die leerlinge, wat al in die middel van die see was, want die see was hier nie so breed nie, baie gesukkel het teen die golwe, wat deur `n taamlike sterk teenwind teen die skip geslaan het. (Matthéüs. 14:24)

Die leerlinge op die stormagtige see

96 Dit is verstaanbaar dat die leerlinge nie in so `n baie goeie stemming was nie; hulle maak baie opmerkings oor My ten beste en hulle kommentaar was nie in die lug in nie, en selfs Petrus sê: "Het Hy dan vir ons vir vannag niks beters bedink as `n sekere dood in hierdie golwe nie? Dit is tog `n bietjie vreemd van Hom! Ek durf haas nie verder te laat roei nie, want binne `n tiental meters beland ons bo-op vlaktes, klippe en sandbanke en ek, as `n ou skipper, staan nie in dat dit goed sal afloop nie! Dit is daarom beter dat ons verseker tot môre vroeg hier op hierdie hoogte bly!"

[2] Thomas sê: "Ek sou tog wel eers wil weet waarom Hy ons so skielik weggestuur het en opdrag gegee het om vóór Hom oor te steek!" 

[3] Andréas sê: "Vir sover ek weet, lê daar nou geen skip aan die woeste kus nie; daarom vra ek myself af: Hoe sal Hy ons volg? As Hy oor land wil gaan, sal dit Hom ruim veertien uur neem om onderlangs oor Sibara en Kis daar te kom waar ons wil land; wil Hy egter langs die boonste sy van die see deurkom, dan sal dit Hom twee volle dagreise neem, want ons see is daar die breedste, met diep inhamme en uitgestrekte moerasagtige stukke."

[4] Judas Iskariot sê: "Julle weet almal niks daarvan af nie! Ek het al lankal opgelet dat Hy ons uit die weg wou hê, maar daar was geen gunstige geleentheid om ons op `n goeie manier te laat wegraak nie. Wel, die geleentheid het nou gekom, en Hy is ons en ons Hom kwyt! Nou kan ons onsself nog so inspan om hom te vind, maar waarskynlik sal ons hom nooit weer sien nie! Maar of dit - onder ons gesê - van Hom nou so mooi is, is `n ander vraag!"

[5] Johannes, die liefling apostel, sê: "Nee, dit sal Hy nooit doen nie! Daarvoor ken ek Hom al te lank en te goed! Dit sou Hy selfs nie as mens gedoen het nie, laat staan as Seun van God, wat Hy nou ongetwyfeld is, aangesien Hy die Gees van God ten volle in Hom het! Wat Hy gedoen het, het sekerlik - net soos alles wat tot nou toe gebeur het - `n baie goeie rede, en dus sal dit ook wel sy rede hê! En ek voel dit baie duidelik aan my dat ons dit baie gou sal opmerk!

[6] My God, as Hy, aan wie hemel en aarde gehoorsaam is, van ons af sou wou weggaan, dan sou dit Hom tog net `n asemteug kos en dan staan ons aan die ander kant van die wêreld, net soos wat Hy dit ongeveer drie weke of hoogstens `n maand gelede in die hooggebergte van Kis gedoen het, wat ons hiervandaan nog goed kan sien, ook slegs `n asemteug nodig gehad en daar maak ons `n bliksemsnelle reis deur die lug en was in `n oomblik by Hom op die berg! - Beste Judas, kom asseblief nie by my met sulke belaglik domme gedagtes oor Hom nie, want daarmee gee jy steeds `n bewys van jou ongeloof!"

[7] Nathaniël, wat ook aan boord was, sê: "Hoewel ek dit heeltemal eens is met die mening van ons broer Johannes, meen ek tog dat dit ondanks al ons gewetensvolle handelinge moontlik kan wees dat ons êrens met een of ander ding teen Hom gesondig het, en Hy ons dit nie wil sê nie, maar ons nou aan onsself oorgelaat het sodat ons onsself beter en dieper kan ondersoek. Hy sal dan wel weer by ons kom as ons onsself heeltemal in die reine gebring het. 

[8] Natuurlik het ek my gewete al so grondig moontlik ondersoek, maar ek kan jammerlik genoeg niks vind wat op iets onregverdigs dui nie. Ek sou egter `n aanwysbare sonde as `n wesenlike weldaad beskou, want dan sou ek weet dat ek hierdie verbanning deur die Heer verdien het, en `n opregte berou sal balsem vir my hart wees! Maar nou soek ek baie ywerig `n sonde by my en kan daar geeneen vind wat die moeite werd is om daarvoor in sak en as boete te doen nie! Helaas, ek beny nou `n sondaar! Dit wil sekerlik nie sê dat ek daarom `n sondaar sou wou word nie, maar as ek een sou wees, sou my hart dit makliker gehad het! O, hoe heerlik moet dit wees om voor God en die mense opreg boete te kan doen! Maar hoe kan `n regverdige, sonder om vir God belaglik te maak, die streng boetekleed aantrek?" 

[9] Bartholoméus sê: "Hoekom het jy tog dikwels sulke vreemde idees! Hoe het jy ooit op die gedagte gekom om `n sondaar gelukkiger te prys as `n regverdige?"

[10] Johannes sê: "Heeltemal ongelyk het hy nie! Natuurlik word hier `n sondaar bedoel wat in sy swakheid en dikwels uit ondeurdagte hartstog sondig, maar nie `n gemene kneg van die hel nie, en daarmee kan broer Nathaniël beswil nie heeltemal ongelyk hê nie!"

[11] Jakobus sê: "Ja, ja broers! Ons Nathaniël is `n man wat, wat ons aanbetref, diepe en fynsinnige wysheid het wat ons almal nie kan tipeer nie, want hy put uit `n baie diep bron! Hy is altyd stil en spaarsaam met sy woorde, maar as hy iets sê, dan moet mens na hom luister! Want sy woorde is altyd waardevol!"

[12] Nathaniël sê: "Maar broer Jakobus, prys my tog nie altyd as ek so nou en dan iets sê nie! Die Heer weet tog die beste wat my waarde en die van my wysheid is, want as dit waardevol sou wees, dan sou ek ook al lankal net soos julle uitgesonder geword het. Maar ek is nog steeds `n leerling, omdat die Heer wel sal weet wat daar nog aan my kortkom. Ek het wel `n poëtiese, maar nog lank geen profetiese gees nie! Kyk eers na die jeugdige broer Johannes, wat vanaf die wieg al `n profeet is. Dit weet die Heer en daarom het Hy hom Sy skrywer van geheime gemaak!" 

[13] Johannes sê: "Ag, hoe kom jy daarby uit! En wat is broer Matthéüs dan?"

[14] Nathaniël sê: "Hy is `n gewone skrywer - en alleen jy is Sy skrywer van geheime!"

[15] Johannes sê: "Wie weet! En as dit so is, dan wil die Heer dit so hê, en ons moet dit aanvaar soos wat die Heer dit vir ons gegee het!"

[16] Judas Iskariot brom daar tussendeur: "Hy sal julle in die vervolg waarskynlik niks meer gee nie! Die uurglas is intussen al vier maal omgedraai, terwyl ons hier nog steeds tussen lug en water sweef, oftewel tussen lewe en dood, en ek sien nog steeds geen vaartuig wat ons sou volg nie!"

[17] Johannes sê: "Dit sê tog niks, want Hy het ons geen tyd gegee waarop Hy ons sal volg nie!"

[18] Judas sê: "Daarvoor sal Hy beslis `n baie wyse rede hê! Dit verstaan ons!"

[19] Johannes sê: "Vriend, sê my nou tog eers heeltemal opreg of jy, na alles wat jy tog met jou eie oë gesien en met jou eie ore gehoor en seker met al jou sintuie gevoel en ondervind het, nog nie glo dat ons Heer Jesus, so waar as wat ek Johannes heet, waaragtig God is nie en dat Hy volkome alle mag het om in die eindelose hemele en op hierdie aarde te werk en Majesteit Heer te wees nie! Hierop vra ek `n eerlike antwoord van jou!"

Judas prys die wonders van die Esseners 

97 Judas sê: "As ek dit nou maar so voetstoots sou aanneem, moes ek tog net so onervare gewees het soos jy en `n aantal van julle! Ons is nog maar nouliks `n halfjaar by Hom en het baie gehoor en gesien wat onteenseglik buitengewoon en wonderbaarlik is, en nou sien julle Hom natuurlik aan as `n God, omdat julle baie eenvoudige mense is wat nog nooit iets anders gesien en gehoor het as hierdie Jesus nie, wat sekerlik hemelhoog bo ons uitsteek. Vir julle is Sy dade en wat Hy sê voldoende, maar vir my is dit baie anders, omdat ek baie gereis het en daarby baie ander wonderbaarlike dinge gesien en gehoor het! Gaan maar eers na die Esseners en kyk watter werke hulle verrig, dan wed ek jou dat julle hulle almal as suiwer God sal beskou, net soos die Romeine en die Grieke, wat baie aan hulle offer omdat hulle dink dat hulle gode is.

[2] Kyk, alles wat ons Jesus doen, kan jy net so goed by die Esseners sien, en so hier en daar nog ander buitengewone dinge. As daar dus op aarde nog meer mense is wat hierdie dinge kan doen, wat ons Heer Jesus doen, dan sien ek nie heeltemal in waarom ons Hom dan eintlik onvoorwaardelik die uitsluitlike voorreg van die volle goddelikheid moet gee nie.

[3] Ja, as Hy op aarde die enigste sou wees waaraan die elemente gehoorsaam is, dan sou mens maklik aan Sy goddelikheid kon glo. Maar omdat daar, soos wat ek maar al te goed ondervind het, meer mense op hierdie goeie aarde is wat `n naatlose bo-kleed aanhet, moet ons Jesus nog baie meer presteer voordat ons hom die uitsluitlike goddelike voorreg kan gee, voordat ons dan kan sê en ongetwyfeld kan glo: ‘Dit is JaHWeH, soos wat Hy die eeue deur was’! 

[4] Julle beskou die opwekking uit die dode, die plotselinge vermeerdering van spys en drank, die restourasie van geboue en die tekens aan die maan en die son as wondere van God! Dit is egter nog lank nie voldoende om daarmee die goddelikheid van `n mens, wat dit kan, te bewys nie, want dit en soortgelyke dinge het ek meermale by die Esseners gesien. Genesing van siekes doen hulle daar as `n bysaak, maar ek was self getuie daarvan dat die owerste van die Esseners in drie tale op die maan geskryf het! Ook was ek daar toe hy die son in die dag heeltemal verduister het! Nadat hy sy simbole geteken het en `n berekening gemaak het, sê hy aan ons: 'Binne `n uur sal ek `n plaag oor die mense laat kom, ek sal die son `n tyd lank heeltemal verduister, en op die hele aarde sal dit donker wees!'

[5] Ons rek ons oë groot oop vir hierdie nie so baie aangename voorspelling nie en wag in angstige spanning op die voorspelde plaag, wat met die oomblik waarskynliker word omdat dit na hierdie voorspelling langsaam maar verseker steeds donkerder en donkerder begin word het! Toe die uurglas byna leeg was, strek die owerste sy hande uit en praat langsaam en verhewe: 'Ek wil dit! Son, word duister!' Toe word die son duister en op die hele aarde was dit so donker soos in die nag. Na `n paar oomblikke en merendeels vermurwe deur ons vurige smeekbede, strek hy sy hande weer uit, waarvan die vingers gelyk het of dit gloei, en praat met die son: 'So is die plaag vir die mense voldoende, ontbrand daarom geleidelik weer en verlig en verwarm die hele wêreld!' En kyk, na hierdie bevel van hom begin die son dadelik weer lig te gee en na `n halfuur gee hy weer sy volle warmte!

[6] So bevind ons onsself ook nie ver van die groot woonkasteel van die Esseners af nie en in hulle groot hoë ommuurde tuin op `n taamlike hoogte, wat ongeveer tweemaal so hoog was as die kasteel. Ek kom vier maal per jaar met allerlei potte en panne by die Esseners . Eendag sê van die Esseners vir my: 'As jy weer `n groot manifestasie van die wilskrag van ons owerste wil sien, naamlik hoe berge hulle ook moet buig vir sy bevel, bly dan vandag hier! Kyk, die berg daar, dit staan in ons pad, vandag sien jy hom nog as berg en môre sal jy op dieselfde plek `n skitterende paleis sien!'

[7] Sekuur bekyk ek die berg, wat hom nouliks vierhonderd treë van die woonkasteel af bevind, en my oë bedrieg my nie, dit was `n kaal rotsblok wat hier en daar met spaarsamige mos en struikies begroei was. Toe sê ek glimlaggend vir die Esseen: 'As dit regtig `n rots is, en daaraan twyfel ek nie, dan moet daar in julle owerste `n suiwer goddelike krag inwoon, as hy in één nag in staat sou wees om uit hierdie marmerrots `n paleis te kan maak!'

[8] Toe sê die Esseen: 'Twyfel jy dalk daaraan dat die berg `n reusagtige rotsblok is? As jy twyfel, kom dan met my saam en oortuig jouself!' Maar ek sê: 'Vriend, wat my skerp oë kan sien, dit hoef ek nooit met die hande te betas nie, want ek onderskei op vierhonderd treë nog die kleinste voorwerpie!' Toe sê die Esseen: 'Goed, bly dan maar hier, dan sal ek jou nog wonderbare verskynsels laat sien!' - Ek verbaas my nou nog oor wat ek toe alles gesien het!

[9] Die Esseen bring my in `n groot donker kamer, waarin op die oog af minstens honderd lyke afsonderlik op doodsbeddens opgestapel gelê het, en `n baie duidelike lykreuk het my so deurdring dat daar in `n lang ry naas elke lêende lyk geen lewende mense meer was nie. Terwyl ons beide tussen die talle lyke deurgeloop het en hulle ook hier en daar bevoel het, bring vier draers nog twee daar aan, lê die sielloses op ander leë beddens en verlaat toe die kamer.

[10] Ek vra aan my begeleier of hy nie bang was vir soveel dooies nie! En hy antwoord: 'Waarom sou ek? Solank hulle dood is, kan hulle ons niks doen nie, en as ek hulle weer tot lewe terugbring, sal hulle my slegs dank omdat ek hulle van `n sekere en gewisse dood weer tot lewe gewek het! Kyk, hierdie is manne, vroue en maagde! Dit is net jammer dat daar hierdie keer geen kinders by is nie. Maar laat dit jou nie van stryk bring en skrik nie as hulle op my woord almal van hul beddens af sal opstaan nie!' 

[11] Ek gaan dus maar by voorbaat by die uitgang staan om in geval van nood gou buite te wees.

[12] Die Esseen hef sy hande op en roep met verheffing van sy stem: 'Dode ontwaak, leef verder en verdien met jou lewende hande eerlik jou brood! Maar gee ook bo alles die eer aan die goddelike gees omdat hy ons mense hierdie wysheid en krag gegee het!' 

[13] Na hierdie woorde van die Esseen staan alle dooies op en dank die Esseen inniglik vir die opwekking en hulle was heeltemal gesond en baie vriendelik. Hy begroet hulle eweneens baie vriendelik en stuur hulle toe weg.

[14] Die in die lewe roep van honderd-en-twee lyke is tog ook wel `n opwekking uit die dode, of nie!? - Toe vra ek aan die wonderdoener of so iets meer as één keer per jaar gebeur. En hy sê: 'Dit gebeur eenmaal per week. Die owerste kan egter ook geraamtes sonder vlees weer sodanig tot lewe bring dat hulle net so lewend is as diegene wat ek hier tot lewe gebring het! Maar daardie krag besit ek nog lank nie!'

[15] Hy bring my daarna in `n ander kamer, wat nog donkerder was, en toon my `n groot aantal geraamtes, wat ook in`n ry op opgestelde banke gelê het. `n Flou liggie verlig hierdie verskriklike kamer in `n geringe mate, maar mens kon die geraamtes behoorlik en vrylik waarneem. 

[16] Ons kyk `n oomblik na hierdie baie lewelose beendere. Toe kom die owerste met `n ernstige gesig na binne en vra aan my begeleier of die weer tot lewe gebringde lyke hom slegs geluk het. En hy antwoord daarop baie eerbiedig met 'Ja, hoë, wyse meester!' Toe praat die owerste: 'Nou let dan goed op; ek sal jou nou in die teenwoordigheid van hierdie vreemdeling inwy, sodat jy in die vervolg ook die vleeslose doodsbeendere tot lewe sal kan bring! Gaan en bevoel met duim en middelvinger net die bors en die skedel van die geraamtes, tel daarop langsaam tot sewe en roep dan hard: 'Beklee julle met vlees en huid, en lewensvuur, kom uit die wande en vorm julle tot egte mense!' 

[17] My begeleier doen dit dadelik en na sy laaste woorde skiet daar hoë en suiwer vlamme op en die voormalige geraamtes, waarvan nou geen spoor meer te vinde is nie, staan as voltooide mense lewend en bewegend, ook so `n honderd stuks, voor ons, begroet ons en dank die owerste vir die bewys van barmhartigheid. Hierdeur stuur hy hulle na buite in die fris lug, wat hulle nou die nodigste gehad het. –

[18] Wat sê julle nou daarvan? Hoe ver agter is ons Heer daarby vergeleke! -

[19] Toe word ek vir die ete uitgenooi, en ons gaan aan `n lang tafel sonder kos sit. Die owerste sê in `n vreemde taal `n gebed op, kyk na die hemel en ons volg almal sy voorbeeld. Toe klink daar opeens `n gedreun asof die plafon van die kamer ineenstort en ek kyk op, en toe merk ek ook hoe dit gebeur het - ons sit nog wel aan dieselfde tafel, maar dit was nou nie meer leeg nie, maar vol uitgelegde voedsel en drank, goed vir `n koninklike aandmaaltyd! Na die aandete kyk ek nog `n keer na die berg, wat gedurende die nag in `n paleis omgetower sou word, en gaan toe volgens die reël van die Esseners in `n afsonderlike vertrek slaap.

[20] Die volgende oggend kom my begeleier na my toe en sê: 'Kom kyk!' En ek gaan rasend nuuskierig met hom saam - en van die rots was daar niks meer te sien nie! Op die plek staan `n groot koninklike paleis waarin mense my deur die ruim vertrekke rondlei en waarby ek my goed daarvan oortuig het dat die hele wonder geen bedrog was nie.

[21] Nou vra ek julle egter of ons Heer Jesus iets hoër en wonderbaarliker kan doen! En tog sien julle Hom al aan as JaHWeH Self!

[22] Gestel dat ons die geluk sou hê om Hom weer te sien, dan moet julle julleself in die vervolg nie vererg as ek so nou en dan vrae stel wat vir julle en vir Hom nie aanstaan nie. Ek het helaas vóór Jesus al baie wonderbaarlike dinge gesien en gehoor, en as jy daarmee rekening hou, dan hoef julle julleself, met `n bietjie wilskrag, nooit te vererg, of verbaas te wees as ek my af en toe ietwat eienaardig gedra nie"

Die bedrog van die Esseense wonders

98 Johannes sê: "Dit wat jy ons nou oor die Esseners vertel het, weet ek al lankal, en saam met my nog baie ander van ons ook! Maar ons weet bowendien dat juis hierdie Esseners wat so deur jou hooggeroem word, nog baie groter bedrieërs en skurke is as die bekende sieners van die orakel van Delphi, wat nou al deur byna niemand meer geglo word nie!

[2] Want hierdie mense - wat nog behoort aan die reste van die ou Egiptiese priesterkaste, en groot skatte besit bestaande uit goud en silwer en die kosbaarste edelstene en pêrels - het op die grens van ons beloofde land en Egipte `n ware wonderpark gestig en hulle besit nou al `n tweede in die buurt van Jerusalem, waarmee hulle ook baie goeie sake doen! Sien jy, dit weet ons, en dit verbaas ons baie dat jy, wat tog nie op jou agterkop geval het nie, dit nie geweet het nie!" 

[3] Judas sê: "Ek het tog altyd my vyf gesonde sintuie by my gehad!"

[4] Johannes sê: "En ondanks dit, het jy tog niks gesien en gehoor en niks gevoel en verstaan nie! Dink jy regtig dat die dooies, wat jy gesien het dat hulle opgewek word, werklike dooies was?" 

[5] Judas sê: "Wat anders?"

[6] Johannes sê: "Sê jy dat jy in die spesiaal daarvoor donker gemaakte kamer niks gesien het nie!? Die dooies wat aan jou getoon was as dooies was net so lewend as jyself, en die bevel om op te staan was slegs `n teken waarop hulle van hul nagemaakte doodsbeddens af moes opstaan. Vra maar eers aan ons goeie broer Bartholoméüs, wat twee jaar lank `n goeie loopbaantjie as dooie by die Esseners gehad het, maar na twee jaar eindelik tog `n goeie geleentheid gevind het om heel in die geheim uit die vreeslike klooster van hierdie bedrieërs uit te kom. Hy kan jou dan uitlê hoe die Esseners hul dooies opwek!

[7] Hy was, soos wat hy my dikwels vertel het, elke week vier maal dood! Eerste in die saal van die pasgestorwenes en daarna dadelik nog `n keer in die saal van die geraamtes. Daar staan in rye, swart onderstelle, met deksels waarop die geraamtes merendeels slegs geskilder is. Slegs op die eerstes is daar uit hout gesnyde geraamtes bevestig, vir die betasting deur die rondgeleide vreemdeling. Hierdie onderstelle bestaan uit banke met halfronde bodeksels, wat met bande aan die onderbank vasgemaak of weer daarvan losgemaak kan word. Die lewende mense moet op die onderbanke gaan lê, dan word beide syvleuels, wat van buite merendeels slegs `n geskilderde doodsgeraamte het, oor hulle heen geslaan. As daar dan een of meer vreemdelinge in die baie donker gehoude kamer inkom, word hulle opgewek. Die bevel om op te staan is dan niks anders as `n teken waarop die eerste twaalf, wat buite die wande van die ruimte vir bepaalde openinge as wagtende knegte met fyn gemaalde hars wat in `n buis gestrooi is, oor klein vlammende panne in en deur die openinge moet blaas, wat altyd baie vlamme en rook veroorsaak.

[8] As hierdie vlamme dan op die bevel uit die wande na binne slaan, skrik die vreemdeling op die goed berekende oomblik van verwarring, dan moet die wat op die banke lê, gou die deksels oopslaan en hulle vervolgens langsaam van hul banke verhef en dan vir die skyn heel berouvol hul opwekker dank en eer gee. - Kyk, dit is die opwekking van die dode in die geraamtesaal! Broer Bartholoméüs staan daar as getuie!"

[9] Judas, wat die klug verstaan, sê heeltemal oorbluf: "Nie sleg nie! `n Goed uitgedinkte bedrogspul en dit moet hierdie skurke baie geld inbring. Maar hoe verander hulle daarna die rots dan in `n paleis?"

[10] Nou sê Bartholoméüs: "Die paleis staan al lankal daar! Maar het jy nie bo-op die paleis `n groot koepel op `n stewige en hoë pilaar gesien nie?"

[11] Judas sê: "O ja, dit het ek wel gesien en bewonder!"

[12] Daarop sê Bartholoméüs: "Wel, in hierdie koepel lê die linne in die geheim, waarmee die Esseners die paleis binne `n halfuur in `n skynbare berg en in die selfde tyd weer in `n werklike paleis kan verander! Verstaan jy my, of moet ek my duideliker uitdruk?"

[13] Judas sê: "O, ek verstaan jou maar al te goed! Maar wie sou kon glo dat hierdie kêrels wat so baie vroom en wys voorgekom het, met so `n misdadige sop oorgiet is? - Ja, maar hoe staan dit dan met die skrif op die volmaan en met die algehele sonsverduistering?" 

[14] Bartholoméüs sê: "Dit is haas belaglik, en ek het hierdie kunsmatige maan met vyftig ander sterk manne baie dikwels op `n verskriklike lang stang vanuit die kerker van die kasteel in `n skuins stand in die lug na buite gehou! Die maan self bestaan uit `n ronde sfeer van ongeveer twee spanne breed, wat aan beide sye met wit perkament oorgetrek is. Die sfeer het `n deursnee van tien koninklike handbreedtes en is inwendig, dit wil sê tussen beide die perkamentdeksels - en wel in die middel van die sirkel - voorsien van vier olielampe, wat, as hulle brand binne die twee perkamentdeksels baie lig gee. Die na die kasteel toegekeerde kant is met taamlik groot baie swart letters in drie tale beskrewe. As `n vreemdeling nou gou na `n bepaalde venster gebring word, sien hy skynbaar die beskrewe vol maan aan die hemel, wat soos wat reeds gesê is, deur vyftig sterk manne skuins bo, hoog in die lug gehou word op `n ongeveer twaalf klafter lange stang, wat die vreemdeling vanuit die bepaalde venster nie kan sien nie. - Nou, hoe vind jy dié volmaan?" 

[15] Judas sê: "Ag, skei uit, dit is tog wel die toppunt van bedrog! Hoe is dit dan met die verduisterings​geskiedenis van die egte son?"

[16] Bartholoméüs sê: "Dit het te make met `n sekere vernuftige berekening, waarmee die oomblik presies bereken kan word van `n toekomstige natuurlike sonsverduistering, wat, soos wat daar eens aan my verklaar is, deur die maan veroorsaak word as dit oordag voor die son verbytrek. Die belangrike is dus maar net hierdie berekening, omdat dit egter tuishoort in die gebied van die menslike wetenskap en kennis, en die Esseners het hierdie van die Egiptenare geleer. Maar wat betref die eers leë, en vervolgens gedekte tafel vol voedsel, dit het ook te make met `n baie eenvoudige masjien, wat ongeveer werk soos die geraamtebanke in die donker kamer! 

[17] Kyk, dit is nou die wonders van die Esseners, waarvan jy egter nie `n honderdste deel gesien het nie, en wat heel geskik is om elke nie-ingewyde, ook al is hy hoe verstandig en ervare, heeltemal om die bos te lei.

[18] So is daar byvoorbeeld in `n afgeleë hoek van die groot tuin met sy baie hoë omringende muur `n bos, waarin die vreemdeling die bome hoor praat, in `n ander deel van die tuin praat die rotse, en op `n derde plek kan jy selfs `n bron wat uit die grond opwel, hoor praat! In `n kom van sandsteen, `n klafter diep ommuur, lewe `n groot aantal mak slange, wat daagliks met melk gevoer word. Hulle praat óók so nou en dan! Op `n ander plek van die tuin praat die gras selfs! - Dit sou `n lang verhaal wees as `n mens dit alles sou wou beskryf, maar dit is wel voldoende as ek vir jou sê dat daar byna elke dag dertig tot veertig vreemdelinge vir baie geld aan die neus rondgelei word !"

Die lewensbeskouing van die Esseners 

99 Bartholoméüs gaan verder: "Die mooiste is egter dat daar so nou en dan ook regtig gestorwe kinders van ryk ouers opgeneem word om weer opgewek te word, waarby die opgewekte seun of die opgewekte dogter egter eers na `n jaar of dikwels ook twee jaar teruggegee word. As ná baie gesmeek en vir baie goud en silwer `n gestorwe dogter of `n gestorwe seun in die opwekkingsinrigting van die Esseners opgeneem wil word, gaan daar `n soort geneser van die Esseners na die treurende ouers en vra baie presies uit oor alles wat ooit met die gestorwe kind te doene gehad het. Die korrekte leeftyd, alles wat die gestorwe kind ooit gehoor, gesien en geleer het, wat dié graag geëet en gedrink het, hoe sy of haar slaap- en woonkamer daar uitgesien het, wie en hoe die speelgenote en vriendjies van die kind was, wat hy alles beleef het en by watter geleenthede en op watter plek, kortom, nie die kleinste kleinigheid mag verswyg word nie - want anders, sê die Esseen, kan daar geen opwekking plaasvind nie!

[2] Die brawe ouers vertel alles dan ook graag tot in die fynste besonderhede en dink ongetwyfeld dat die vraende Esseen-verlosser dit regtig nodig sal hê vir die opwekking van hul gestorwe en teerbeminde kind. - Maar die Esseen het dit vir iets heel anders nodig!

[3] Aan die grens van Egipte het die Esseners `n groot opvoedingsinrigting vir mense van alle moontlike soorte en vorms. Hulle maak heel bekwaam `n afgietsel van die afgestorwene, waarna hulle die lyk gou baie goed en diep in die aarde begrawe. Met die afgietsel gaan hulle dan na hulle opvoedingsinrigting en kies uit die verskeie duisende kinders van elke leeftyd die kind wat die meeste met die afgietsel ooreenkom, neem hom saam en onderrig hom dan baie sorgvuldig in alles wat hulle oor die gestorwene weet, en bring hom dikwels heimlik na die plek waar die gestorwene dikwels was. Hulle benodig bietjie vir bietjie ook die diens van vriende in die klooster en laat die opnuut opgewekte vir weinig koste met hulle kennis maak. Hulle lê hom so presies moontlik die posisie van die toekomstige ouerhuis uit, beskryf alle kamers, sodat hy in staat is om sy ouers na alles uit te vra, sodat die ouers regtig plesier beleef aan hul seun of dogter. Kortom, alles word so goed uitgedokter dat die ouers nie die geringste twyfel daaroor het dat die opwekkingsinrigting aan hulle weer `n lewende teruggegewe seun of dogter gegee het. Natuurlik word daar dan by die teruggawe met genoeë verskriklik baie betaal. 

[4] Arm mense kom natuurlik byna nooit in aanmerking vir so `n wonder nie, maar hulle word daarenteen baie hartlik getroos en deur klein, goedkoper wonders in die geloof versterk dat hul gestorwe kind reguit na die paradys opgevaar het, en dit maak die arm ouers ook weer bly.

[5] Tog het hierdie Esseners uit die aard van die saak nie heeltemal slegte beginsels nie, want hulle sê: 'Daar moet `n groep geestelik ontwikkelde mense wees wat vir die gesondmaak van hul medemense alle middele kan aanwend wat hulle maar as deugde vir die doel sien. So `n ontwikkelde groep het deur haar jarelange leer, denke en ondersoek gevind dat die dood die laaste fase van alle dinge is, en dat daar ná die dood geen bewussyn en geen lewe in watter vorm ookal is nie. Die lede van hierdie groep het egter genoeg lewenswysheid om die lewe te verag tot in die verste verte en dit nie as die hoogste goed te beskou nie; maar om die ander mense gelukkig te maak, moet hulle gepredik word dat daar nog `n meer volkome lewe van die siel na die dood is. Om egter die buitestaanders so iets vas te laat glo, moet mens skynwonders se hulp inroep. Hoe buitengewoner dit tot stand gebring kan word, hoe groter uitwerking het dit.

[6] Daar moet egter by die ingewyde steeds die diepste stilswye in ag geneem word, en elkeen het die strengste opdrag om teenoor die buitestanders die waarheid meer te vermy as die pes, want elke waarheid maak die mense tot slawe van die dood. Volgens hulle dui Moses ook al daarop in sy Génesis in `n enkele kort vers, waarin hy met die suiwer waarheid gekom het toe hy sê: 'As jy sal eet van die boom van die kennis - wat soveel wil sê as: die boom van die waarheid - dan sal jy sterwe!' En so gaan dit met die mens wat orals die waarheid wil ken en hom, en dus die dood, in die arms werp. Daarom het Moses ook as ingewyde in alle wysheid en waarheid van die Egiptiese priesterkaste, dadelik by die Judeërs `n priesterstand gevorm, wat - weliswaar heeltemal afgewater - tot op hede staande gebly het.

[7] Die hoofbeginsel moet egter liefde wees. Die buitestaanders moet hierdie liefde, soos deur God verplig, tot basis van hul bestaan maak. Daarom moet die mense wette, deur God geopenbaar, streng uitoefen en by hierdie deugde hou. Sodat hy hom steeds meer beywer in hierdie deugde en hy hom die gepredikte godheid as werklikheid meer versinnebeeld, moet hulle veral die liefde tot God so vas moontlik op hulle harte bind. God Self moet hulle enersyds as `n goeie vader vol van die grootste liefde, en andersyds, aan die weerspanniges, as die regverdige regter voorgestel word wat al die goeie volgens die gepredikte liefde vir ewig beloon, maar ook al die bose, wat in stryd is met die gepredikte liefde, in tyd en ewigheid bestraf. Daardeur sal die mensdom die maklikste in toom gehou word en bruikbaar wees vir allerlei goeie en nuttige sake. 

[8] As daar dan `n mens gekom het wat sou begin om met sy naaste die waarheid te predik en die Esseense instellings verdag te maak, dan moes die instelling alles daaraan doen om so `n monster, wat met sy leer van die waarheid die dood aan miljoene bring, so vinnig moontlik uit die weg te ruim, of nog beter, uiteindelik vir die instelling te wen! Want daar is vir die buite​staanders niks so gevaarlik as `n uitleg op die gebied van geloof aan `n God en `n ewige lewe nie.' –

[9] Kyk, broer Judas, dit is die lewensbeginsels van die beroemde Esseners, waaroor jy ons vertel het! Wêrelds gesien kan mens hulle nie te veel afkeur nie, maar geestelik moet hulle uitermatig verwerp word omdat ons nou `n heel ander Lig het! Want uit hul mond hoor `n buitestaander nooit `n enkele ware woord nie, en as hy in hul teenwoordigheid die waarheid wil praat, dan is sy doodsvonnis al geteken!"

[10] Judas sê met `n kwaai gesig: "O, ek was `n dier, dat hierdie kêrels my met sulke sop oorgiet het; sonder jou sou ek geen woord daarvan geglo het nie, maar omdat jy as voormalige Esseen dit nou vir ons vertel het, glo ek dit! - Maar hoe kom jy dan heelhuids uit die klooster?"

[11] Bartholoméüs sê: "Ek het my heeltemal laat inwy, het my proef afgelê en het vir die versorging van die buitediens hierheen gekom. En omdat ek hulle vertroue volledig geniet het, laat hulle my toe ook na buite gaan, want die klooster verleen die voorreg graag, omdat jy slegs voordeel daarvan kan hê en nooit nadeel nie.

[12] Maar nou, noudat ek in die plek van die leuen die hele waarheid leer ken het, bly ek verseker altyd buite! Wat my betref, sal hulle in die klooster nooit hoor wat ek weet nie, maar in die loop van tyd sal hulle wat buite is, wel hoor wat die Esseners in die klooster doen!"

Die leerlinge, die storm en die skip

100 Petrus sê: "Dit sal nou al wel die derde nagwaak (ongeveer eenuur in die nag) wees, en nog is daar aan geen enkele kant `n skip te siene op die see nie!"

[2] Andréas, wat baie skerp kan sien, sê: "Ek vind ook niks nie - hoe ek my ookal inspan!"

[3] Matthéüs, die tollenaar, sê: "As die ongunstige wind maar net wil gaan lê! Die skippersknegte is al heeltemal uitgeput van die swaar roei, ondanks die feit dat ons hulle nou al `n paar maal goed gehelp het. Slegs as ons onsself almal inspan kan ons onsself op die hoë see handhaaf. As dit maar net wil lig word! Die oggend sal ons seker `n ander wind bring!"

[4] Nathaniël sê: "Ek sou niks anders wil hê as dat die Heer ons moet volg nie - miskien sou dit tog raadsaam wees om terug te keer en Hom te gaan soek! Moontlik het Hy tog in die hande van die knegte van Herodes geval!?"

[5] Simon sê: "Ag, wil jy nou meer! Hy, vir wie alle hemele en alle elemente gehoorsaam - en die ellendige knegte van Herodes! Hy het nou eenmaal gesê dat Hy sal volg as Hy die volk weggestuur het, en dat ons vóór Hom na die oorkant toe moet vaar! Wat Hy sê - is gewyd en dus waaragtig! Met hierdie teenwind sal ons die ander oewer nog lank nie bereik voordat Hy by ons is nie! Want wie die winde kan beveel, kom maklik en gou oor die see!"

[6] Johannes sê: "Ek is dit heeltemal met jou eens! Laat ons daarom almal vas op Hom vertrou dat Hy ons vir ewig nie sal verlaat nie! Kyk, met hierdie harde wind, wat ons nou al ongeveer vyf uur lank teister, sou ons roeispane baie min kon uitrig teen die storm as Sy mag oor die elemente ons nie in die oop see gehou het nie! Sonder Sy invloed sou ons lankal weer daar gewees het waar ons weggevaar het! Want, as ek dit reg het, dan lê ons skip soos aan die grond genael op één punt, en ek glo dat ons, as ons vas in Hom glo, wel kan ophou met roei, waardeur die skippersknegte heeltemal uitgeput is. Die skip sal haar nie verplaas nie, en die Heer sal ons waarskynlik op hierdie plek wil inhaal, anders sou ons met hierdie storm al lankal God weet waar gewees het!"

[7] Petrus sê: "Ja, ja, jy het ook heeltemal gelyk! Ek merk óók dat die hewige wind ons nie kan draai nie, en ons roeiers sal teen hierdie wind af moet lê as Sy goddelike mag ons nie sigbaar gehelp het nie. Ek sal dan ook vir die knegte sê dat hulle hulleself by die roei nie so hoef in te span nie."

[8] Petrus gaan nou na die knegte en sê vir hulle dat hulle met die roei hulle nie te veel moes inspan nie. 

[9] Maar die knegte sê: "Ons sien die wit skuim op die golwe langs die kus van die woesteny, die branding moet geweldig wees! As ons nie tot die oggend op die oop see kan bly nie, dan vergaan ons man en muis!"

[10] Petrus sê vir die knegte: "Dan sal ons geen leerlinge van die almagtige Heer Jesus gewees het nie! Maar omdat ons Sy leerlinge is, sal die storm ons ook sonder die onophoudelike vrugtelose roei niks of heel weinig kan doen nie. - Dit duur nie meer lank tot die oggend nie, en by daglig sal dit met ons almal beter gaan!"

[11] Na hierdie woorde van Petrus hou die knegte bietjie vir bietjie op met roei en merk op dat die skip ook sonder roei op die oop see bly. En toe begin die agt knegte ook glo dat die skip werklik deur My krag op die oop see bly.

Petrus loop op die see

101 Intussen was dit egter al byna die vierde nagwaak. Die wind het gaan lê en die skerpsiende oë van Andréas tuur in alle rigtings oor die hewig bewegende see-oppervlak en sien `n mens op die golwe van die see wandel asof hy op die droë land loop. (Matthéüs. 14:25) 

[2] Toe roep Andréas die broers, wys hulle op die wandelende gestalte wat op die see loop, en sê: "Broers dit is geen goeie teken nie, dit is `n seespook! As die wese hom laat sien, kan die seelui niks goeds verwag nie!" (Matthéüs. 14:26)
[3] Almal stem weldra in met die mening van Andréas, word daarop vreeslik bang en begin uit te roep: "O Jesus, waarom het U ons verlaat, sodat ons nou almal reddeloos ten gronde moet gaan!? O, as U nog êrens is, dink dan aan ons en red ons van hierdie sekere ondergang!" 

[4] Terwyl die leerlinge nog so skreeu en om hulp roep, nader Ek die skip tot op tien treë en sê aan die vreesbevange leerlinge: "Troos julle, Ek IS Hy immers! Wees dus nie bang nie!" (Matthéüs. 14:27) - Toe word die leerlinge stil.

[5] Andréas sê: "My hemel, dit is Jesus, ons Majesteit en Heer!" 

[6] Maar Petrus twyfel nog en sê: "As dit Hy is, dan moet Hy my op die see laat kom, sodat ek ook, netsoos Hy, met my voete die water as vaste fondament kan gebruik!"

[7] Andréas sê: "As Hy jou sou roep, sou jy dit dan aandurf om op die bewegende see na Hom toe te gaan?"

[8] Petrus sê: "Ongetwyfeld! Ek weet wel dat die see hier die diepste is; as dit Hy is, sal ek niks oorkom nie - is dit egter nie Hy nie, maar `n spook wat ons vir die gek hou, dan is ons tog almal verlore. In daardie geval gaan ek slegs `n paar oomblikke vóór julle na die dieptes en sal vir julle almal `n vaste woning bespreek!" 

[9] Daarop gaan Petrus na die laagste middeldeel van die skip en skreeu in My rigting: "Heer, as dit U is, sê dan dat ek oor die water na U toe moet kom!" (Matthéüs. 14:28)

[10] Ek sê aan hom: "Kom en oortuig jouself!"

[11] Onder die angstige geroep van die broers stap Petrus vervolgens uit die skip op die water. Maar toe die broers sien dat Petrus nie sink nie, maar net soos Ek oor die water loop, verdwyn alle twyfel by hulle en elkeen glo dat dit Ek was.

[12] Maar Petrus haas hom om by My te kom. (Matthéüs. 14:29) Toe hy egter nog maar sewe klein treetjies van My verwyderd was, sien hy `n windvlaag aankom, wat groot golwe voor hom uit jaag. Daarom skrik hy geweldig, begin te dink dat die hoë golwe hom miskien tog sou kon meesleur, verloor daardeur iets van sy vaste geloof, en merk dat hy al tot oor sy knieë in die water verdwyn. Toe begin hy hartverskeurend te roep: "Heer, help my!" (Matthéüs. 14:30)
[13] Ek stap gou na hom toe, strek My hand na hom uit, trek hom omhoog en sit hom weer op die oppervlakte van die water, wat hom nou weer net soos tevore dra - Ek sê egter aan hom: "O kleingelowige! Waarom twyfel jy? (Matthéüs. 14:31) Weet jy dan nog nie dat slegs `n rotsvaste geloof meester van alle elemente is nie?" 

[14] Maar Petrus sê: "Heer, vergeef my dit! Want U sien wel dat ek nog steeds maar `n swakke mens is. Die wind en die aanstormende golwe het my laat skrik!"

[15] Ek sê: "Nou is alles weer in orde! Ons is nou by die skip, laat ons dus instap!"

[16] Daarop klim ons dan ook in die skip en die storm het op dieselfde oomblik verdwyn. (Matthéüs. 14:32)

[17] Die leerlinge en skeepsknegte kom almal na My toe geloop, prys My en sê soos in `n koor: "Nou het ons so pas gesien dat U waaragtig die Seun van God is!" (Matthéüs. 14:33)
[18] En My Johannes omhels My en druk My stewig aan sy hart en sê: "O Jesus van my, dat ons U weer terug het! Nou is al ons angs weg! Maar verlaat ons nou nooit weer nie, want dit is regtig te verskriklik om sonder U te wees! Werklik, ek sal my lewe lank aan hierdie nagtelike tog op die see dink! Soveel angs en skrik het ek nog nooit deurstaan nie! Laat die storm hom nou maar rondom ons uitwoed soveel hy wil, want nou het ons onse Heer in ons midde, wat hom kan beveel om te swyg, en dan moet die monster gehoorsaam wees aan die stem van die Almagtige!"

Aankoms in die vrye stad Genésaret

102 Ek sê: "Of julle My sien of nie, Ek is tog by julle. Want as julle in My glo, op My Naam bou, vertrou en hoop, en My waaragtig liefhet, dan is Ek altyd by julle en in julle midde. Maar by diegene wat aan My twyfel is Ek nie, ook al sien hy My vlak langs hom staan!

[2] Origens was dit baie goed dat broer Bartholoméüs spesifiek Judas se oë geopen het oor die aard van die Esseners. Dit sal hom weliswaar nie baie baat nie, maar vir die ander meer! Want Judas voel hom heimlik tuis by sulke illusies en dink: 'As Jesus my nie inwy in die geheime nie, dan gaan ek na die Esseners!' - Want hy is en bly `n vrek, en vir tien pond goud is hy liewer as die grootste waarheid uit die hemel met die ewige lewe nog daarby! As Herodes hom nou `n goeie aanbod maak, dan verraai en verkoop hy ons almal! Hierdie aarde sal hom baie moeilik ooit kan verbeter!

[3] Daarom vorm die groot skatte van hierdie wêreld die grootste bedreiging vir die ewige lewe van die mens! Wat baat dit egter die mens as hy die skatte van die hele wêreld sou hê, en dit ten koste van sy siel? Vir hom wat baie het, sal mens sy siel wegneem en in groot duisternis werp, waar `n ewige gejammer en tandegekners heers! Wat sal hy dan aan al sy skatte hê!?

[4] Laat elkeen van julle daarom geestelike skatte versamel, wat nie deur die roes en die motte vernietig kan word nie, dan sal julle in ewigheid alles in oorvloed hê!

[5] Kyk, hier benede op die bodem van die see lê al menige gelaaide skip met sy meesters en skeepslui begrawe! Watter wins het hulle nou wat op die markte groot somme geld wou verdien? `n Storm maak aan al hul bietjie handel en wandel `n einde, en hul siele is begrawe in die afgrond!

[6] Maar julle het op julle skip, wat gedurende hierdie nag deur `n baie kragtige storm geteister was, die onvernietigbare skatte vir gees en lewe uit God gelaai - en kyk, met al sy onstuimige geweld was die orkaan nie in staat om julle in die afgrond te slinger nie! En daarom het Ek te voet oor die bruisende golwe na julle toe gekom, om julle deur die daad te toon dat hy, wat slegs die ewige skatte van die hemel by hom dra, homself maklik bo alle helse storms en golwe van die wêreldgebeure sal verhef, en sonder om skade te ly daaroor kan wandel, en uiteindelik tog meester is en bly van al die moeite van die wêreld.

[7] As hy sy lewenskip egter belas met die skatte van die wêreld, en die storm hom agterhaal op die golwe van sy geldsorge, dan sal skip en skipper beide ondergaan! - Het julle al hierdie woorde goed verstaan?"

[8] Almal sê: "Ja, Heer, dit was duidelik en heel verstaanbaar en onvergeetlik waar."

[9] Ek sê: "Goed, laat ons dan nou oorvaar na die stadjie Genésaret en na die klein, vrye landstreek, wat die naam dra van haar klein stad!"

[10] En die knegte begin te roei en na `n klein halfuur kom ons onderkant die stad Genésaret aan land. (Matthéüs. 14:34) Die see vorm by Genésaret `n groot inham, en is slegs deur `n nouliks tien klafter breë see-arm verbind. Daarom noem mens hierdie inham ook 'Meer van Genésaret'. Ons stap aan die linker landtong aan land, omdat die skepe wat die see-engte deurgaan en die meer van Genésaret binnevaar, tol moes betaal. Ons laat ons skip aan die landtong vasmeer en laat slegs twee knegte as bewaking agter, die ander ses gaan met ons na die stad en koop daar na behoefte brood, sout en wyn, want die nag het hulle baie honger gemaak. 

[11] Ek het die weinige wat hulle gekoop het, geseën sodat hulle almal meer dae te eet en te drinke sal hê.

[12] Ek het verskeie dae in Genésaret gebly, want dit was `n vry stad en mens kon daar nie deur Jerusalem of deur die tempel, en net so min deur Herodes belas word nie, omdat hierdie stad onder strenge beskerming van die Romeine gestaan het. Dié het daar `n vaste leër, waaroor vanuit Kapérnaüm bevel gevoer word. Hoewel dit nêrens beskryf staan nie, omdat dit te onbelangrik was, was dit die presiese stand van sake.

Genésaret. Die herberg van Ebahl

103 Toe ons in die stad inkom, neem ons ons intrek in die herberg van `n regskape man wat Ebahl heet.

[2] Ebahl neem ons baie gasvry op en sê: "Na uiterlike en kleding is julle Galileërs uit die omgewing van Násaret!?" Ons beaam dit en hy laat dadelik brood, wyn en vis vir ons bring en sê: "Drie dae en drie nagte hoef julle niks te betaal nie! Maar as julle, Násareners, my kan inlig oor die beroemde Verlosser wat Jesus heet, wat op die wonderbaarlikste wyse alle moontlike siektes kan genees, dan kwyt ek julle lewenslank vry en dan kan julle eet en drink wat julle maar wil!

[3] As dit egter waar is van die beroemde Jesus, dan sal ek alles doen om Hom te vind, en bring Hom dan, op my knieë, naas hom kruipend, hierheen! Want ons tog so goeie en vrye landjie het die nadeel dat dit steeds maar deur allerlei kwaai siektes besoek word. Die siektes is weliswaar nie dadelik dodelik nie, maar wel baie hardnekkig en mens raak hulle nie ontslae daarvan nie!

[4] As dit nou moontlik sou wees om hierdie Verlosser hierheen te bring - by JaHWeH, ek sou nie weet wat ek daarvoor sou oorhê nie! Self het ek `n herberg vol met siekes, wat van die pyn geen tree verder kan reis nie, en baie van hulle is uit verafgeleë streke. Selfs Egiptenare, Perse en Indiërs is verby en kan nie weg nie. Ook lê daar by my baie siek fariseërs en skrifgeleerdes uit Jerusalem, en twee broers van die Esseners, en geen arts en geen Verlosser, hoeveel daar ook uit alle plekke hier was, kan hul siekte genees nie!

[5] As julle my dus by hierdie Jesus uit Násaret kan besorg, of my slegs maar sê waar ek Hom met groot sekerheid kan aantref, dan is julle almal, soos gesê, lewenslank my gaste!"

[6] Ek sê: "Waarom het jy dan nie lankal `n bode na Hom toe gestuur nie, as jy geweet het dat Hy Hom in Násaret bevind?"

[7] Ebahl sê: "Dit het ek nie één keer nie, maar al dikwels gedoen, maar ek het nog nooit die geluk gehad nie dat die teruggekeerde bode sê: 'Ons het Hom gevind!' Hulle vertel my egter duisend wonders oor Hom wat hulle van ander gehoor het, maar self het hulle nog nooit die geluk gehad om Hom persoonlik te ontmoet nie."

[8] Ek sê: "Nou dan, omdat Ek sien dat jy met betrekking tot die Verlosser Jesus nie gedryf word deur eiebelang nie, maar dat jy egter enkel en alleen die wens het om die lydendes, van watter nasionaliteit hulle ook mag wees, hulp te bring - wat dan ook die rede is dat Ek hierheen gekom het - weet dan tot jou vreugde en troos dat Ek die Jesus is wat jy so dikwels tevergeefs gesoek het, en die siekes in jou herberg is op hierdie oomblik genees! Stuur jou kneg maar na die herberg en vra hulle of daar nog `n sieke te vinde is!"

[9] Ebahl raak byna buite homself van vreugde en sê: "Heer, as U dié een is, dan glo ek wat U sê, en wil ek geen verdere navraag doen nie. U is dit beslis, en ek kan God nou al nie genoeg loof en prys nie, omdat Hy my huis so `n onverwagse groot verlossing gebring het! Heer, groot goddelike Heer, sê maar wat U vir Uself en U eie wil hê, want U is nou geheel en al Heer in my huis! My hele besit staan tot u diens!"

[10) Terwyl hy nog verder so praat, kom die berig al van sy groot herberg af oor die totale genesing van die ongeveer tweeduisend siekes. Daar moes `n wonder gebeur het, omdat so iets anders volkome onmoontlik sou wees. Die mense wat genees is, wou al self dadelik kom om die meester van die herberg met woord en daad hul vurige dank te betuig! 

[11] Ebahl sê: "Gaan en sê vir hulle dat ek nou dadelik glad geen behoefte daaraan het nie, en dat mens ook nie die minste dank verskuldig is aan my nie, maar aan God alleen, wat die Wonderheiland in Sy barmhartigheid na ons plek gebring het! Vra van die ryk buitelanders `n matige bedrag vir die verblyf, maar val niemand daaroor te hard lastig nie! Die landgenote hoef niks te betaal nie!"

[12] Na hierdie woorde verwyder die boodskappers hulle en doen wat hul meester gesê het. 

[13] Dan wend Ebahl hom weer tot My, val voor My op sy knieë en dank My onder trane van groot vreugde vir die wonderbare weldaad wat aan sy huis bewys is. 

[14] Ek beveel hom egter om op te staan en sy vroue en kinders aan My voor te stel. 

[15] En hy gaan en doen wat Ek hom gevra het.

[16] Toe hy sy twee vroue en sestien kinders by My bring, waaronder daar tien seuns en ses meisies was, sê hy (Ebahl): "Ek is nog `n egte Israeliet! Soos wat eenmaal Jakob, ons stamvader, Lea en Ragel tot vrou geneem het, en by beide kinders verwek het, so het ek vir my ook twee vroue geneem, wat ewenwel geen susters is nie, en ek het by die oudste vrou tien seuns, en by die jongere ses meisies verwek. Maar u sien wel dat die tien seuns nou al flinke manne en jongelinge geword het, en die ses meisies ook al jong vroue is, omdat hulle ouer as tien jaar is; en ek is self sewentig jaar.

[17] Al hierdie kinders is volgens die Skrif opgevoed, en my oudste seun is `n skrifgeleerde, maar staan nie in diens van die tempel nie, want hy is dit slegs vir homself en te eniger tyd vir sy nakomelinge! Maar ook my ander kinders is goed onderrig in die Skrif, ken die ware wil van God, en is altyd streng voorgehou om daarvolgens te handel. Hulle het God lief, maar hulle vrees Hom ook, want die Vrees vir God is die begin van die Wysheid. In my huis word die egte wyse uitsprake van Josua ben Sirah streng uitgeleef - Is u tevrede oor my huisreëls, groot Heer?"

[18] Ek sê: "Volgens die gebruik wat tot op hede in swang is, is daar niks oor jou huisreëls te sê nie, en Ek verbied ook niemand om twee, drie en ook nog meer vroue te hê nie, want die vrou is geskape vir die voortplanting van die mens. `n Onvrugbare vrou is aan God nie welgevallig nie, tensy sy van nature onvrugbaar is - wat iets is waaraan geen mens iets aan kan doen nie.

[19] Maar in die vervolg moet elke man hom nie meer as één maagd of weduwee wat nog vrugbaar is, tot vrou neem nie. Want as dit God se wil was dat `n man meer as één vrou moes hê, dan sou Hy vir Adam ook sekerlik meer as één vrou gegee het. Maar God wou dat elke man slegs één vrou hê en het daarom aan Adam ook maar één vrou gegee.

[20] Dat die mense naderhand van hierdie eerste wet afgewyk het - wat spesiaal by die heidene dikwels uitloop op verdorwe misverstande, omdat met name die vors hom direk al die mooiste maagde van die land as vrou toegeëien het, en daarby ook nog `n aantal gekoop het van vreemde vorste - was nie die wil van God nie, maar die wil van die sondige mens. Want baie van die vroue van `n vors of van `n ander rykaard was geen vroue vir voort​planting nie, maar pure meisies van plesier om die verlore manlik​heid en wellus op te wek. `n Man leef egter nie meer volkome volgens die goddelike orde as hy nie die eerste wet van God hou nie!

[21] Ag, dit is iets heel anders as die eerste vrou onvrugbaar sou wees, soos wat dit by Ragel die geval was, dan kan die man ook `n tweede vrou neem, en by haar sy nakomelinge verwek. Maar tog is by jou alles in orde, jy handhaaf steeds die korrekte instelling wat aan God welgevallig is, en daarom is jy vir God en die mense `n regverdige, anders sou Ek ook nie in jou huis ingekom het nie!"

Sieleheil gaan bo liggaamlike geluk

104 Daarop seën Ek die kinders en beide vroue, wat Ek as één vrou seën, omdat beide één van gedagte en één van hart was en nooit rusie of onmin gehad het nie. Na die seëning laat Ek die twee vroue en die sestien kinders weer gaan en sê aan Ebahl: "Jy kan regtig bly wees oor jou kinders, want daar is nie één wat geestelik of liggaamlik bederf is nie. Hulle is almal kerngesond en het nog kristalsuiwer harte, vol vroomheid en gehoorsaamheid, en beide vroue sien daar nog baie jeugdig uit! Die siekteverwekkende lug skyn op jou huis geen invloed te hê nie!"

[2] Ebahl sê: "Ja, vir diegene wat hier gebore is, is die lug en die water heeltemal onskadelik - maar nie vir die vreemdes nie, want dikwels word iemand hier na `n paar dae al so baie siek, dat hy soms `n hele jaar nie van die siekbed af kan opstaan nie! As hy die siekte eenmaal deurstaan het, kan hy bly solank hy maar wil - en dan bly hy gesond.

[3] Maar dit is tog nadelig vir die land! Want ons kry net met baie moeite arbeiders, en as die vreemdelinge geen buitengewone sake het nie, vermy hulle hierdie omgewing soos die pes, en diegene wat vir dringende sake kom, bly seker vir meer as die helfte van die tyd siek. So lê ook twee derdes van die Romeinse soldate siek, en geen dokter kan hul siekte genees nie! Dikwels, soms na twee jaar, word hulle vanself weer gesond en bly dan gesond.

[4] Die merkwaardigste is egter dat daar nooit twee is wat dieselfde siekte kry nie! Die eerste kry koors, die tweede uitslag, die derde buikloop, die vierde `n blaffende hoes, en so kry elkeen iets anders, en geen dokter weet dan wat hy met die siekes moet aanvang nie. En daardeur is daar in ons klein landjie `n groot aantal mense wat aan allerlei siektes ly, en niemand kan hulle help nie. Die aantal sterfgevalle, by dit alles, is weliswaar gering, maar die aantal mense wat voortdurend ly, is groot.

[5] Miskien sou dit vir U ook moontlik wees om alle siekes te genees, en my dan vir die hele land `n geneesmiddel te gee waarmee die mense, deur dit tydig te gebruik, hulleself sou kon beskerm teen die aanvalle van hierdie kwale?"

[6] Ek sê: "Omdat Ek tog `n paar dae hier sal bly, sal die siekes in die land van die mense wat genees is wel hoor dat Ek hier is. Diegene wat kom, sal ook gehelp word - maar die wat nie sal kom nie, sal ook nie genees word nie, want in die hele land is daar nie één so siek dat hy nie hierheen sou kan kom nie!" 

[7] Ebahl sê: "As U, goddelike Heer, dit goed sou vind, dan sou ek tewens bodes deur die hele land wou stuur!" 

[8] Ek sê: "Jy hoef nie, mense sal dit orals tydig genoeg hoor!" 

[9] Spoedig daarna kom meer mense wat genees is, waaronder fariseërs en skrifgeleerdes uit Jerusalem, en twee broers van die Esseners, om My te bedank vir die genesing, en om uiteindelik van My te wete te kom hoe Ek in staat is om siekes slegs maar deur my Woord oombliklik te genees.

[10] Ek maak My egter nie bedruk oor hulle nie, maar sê slegs: "Wat soek u? U gedagtes gaan slegs maar uit na hierdie wêreld en haar kosbare materie. Hier gaan dit egter om suiwer geestelike sake! U het egter selfs nog nooit verstaan wat materie is nie, hoe dink u dan om te kan verstaan wat suiwer geestelik is? En baie spesifiek vir u, Essener! U predik aan u volgelinge een God en een opstanding, en u gaan baie kostes aan om wonders te doen om daarmee aanhangers te wen vir u blinde leer! U beginsel is: 'Mens moet welwillend die mense met bedrieëry en leuens bedrieg as mens hulle geseënd wil maak, want die waarheid dood die welvaart van die mense van hierdie aarde!'

[11] Maar as u basis om die mense geseënd te maak die leuen is, waarom wil u van My dan nou die waarheid hoor? Vir die kennis van die Ryk van God op aarde mis u alles, en u is die allerlaaste, hoewel u die eerste wil wees! Waarlik, as u bly soos wat u is, sal u ewig geen deel aan die Ryk van God hê nie!

[12] Wat het u aan u goeie wil om die mense deur bedrog en leuens aards geseënd te maak, as u daardeur die siele van die blindes dood?

[13] My beginsel is egter om ten koste van al die liggaamlike en die geluk daarvan, die siel te red en haar op `n ware ewige lewe voor te berei!

[14] Hoe sal en moet dit vir u in die hiernamaals egter wees, as hulle wat deur u bedrog u regters geword het!? Weliswaar glo u nie dat dit sal gebeur nie, maar tog sal dit gebeur soos wat Ek nou vir u gesê het.

[15] Maar as u My woorde nie glo nie, glo dan die werke wat Ek doen, en wat vóór My nog nooit deur `n mens verrig is nie!

[16] As My werke eg en waar is en getuig van My woorde, dan sal My woorde tog ook waar wees!? 

[17] Niemand kan u vertel hoe dit daar in Indië uitsien nie as diegene wat daar was en van daar na u toe gekom het. So ook kan niemand u iets oor die hiernamaals vertel as diegene wat van daar na u toe gekom het nie - en EK IS HY!

[18] Wie My woorde glo, sal die ewige lewe hê, wie egter nie glo nie, sal oorgaan in die ewige dood! Want My woorde is nie die van `n mens van hierdie wêreld nie, want dit is lewe en gee lewe aan hom wat hulle in sy hart opneem en vervolgens handel volgens die betekenis van die woorde, en volgens hulle alles lewegewende gees!

[19] Maar die woorde wat u, Esseners, aan die volk predik, is suiwer leuens en bedrog, omdat u self nie glo wat u leer nie! U het naamlik `n dubbele leer: één vir die volk en `n heel ander een vir uself. Van hierdie laaste beweer u onder elkeen dat dit eg is, die volk mag egter niks daarvan weet nie, omdat die volk in die veronderstelde leuen geseënd en rustig moet bly.

[20] Maar Ek sê vir u dat u in u veronderstelde leuen tog meer waarheid aan die volk gegee het as aan uself! Want wat u as waarheid sien is `n totale leuen, maar wat u aan die volk leer is maar halfpad leuens, en daarom het God u ook geduld. 

[21] Verkondig egter in die toekoms die leer van die waarheid en glo self ook daarin, dan sal u werkers in God se wingerd wees wat `n beloning werd is; maar met die leuens en die bedrog moet u vir altyd ophou en hulle nooit weer gebruik nie, anders sal daar binnekort `n kwaai oordeel oor u gevel word!"

[22] Beide die Esseners sê: "Heer, ons erken dat U reg gepraat het - en wat ons beide aanbetref, ons sal alles doen om u woorde in ons groot gemeenskap ingang te laat vind, maar ons kan niks waarborg nie! Ons broers is sekerlik nie onmenslik om agter geslote deure ook heeltemal vrylik te praat nie en mens luister graag - maar of die bespreking enige uitwerking gaan hê, dit is `n ander vraag! Maar praat sal ons beide en ons weet nou-al dat ons sondermeer baie aandagtig aangehoor sal word!" 

[23] Ek sê: "Doen wat u moet doen, dan sal God nie nalaat om dit aan Syne te doen nie! Aanvaar die volle waarheid, en dit sal u vir ewig vrymaak!"

[24] Beide die Esseners sê: "Majesteit en Heer, staan ons toe om hier nog so lank te bly soos wat U hier sal bly!"

[25] Ek sê: "U is vry en kan hier bly solank u maar wil!"

Die genesing van die Romeinse soldate

105 Met hierdie antwoord was beide tevrede en Ebahl kom om My en My leerlinge vervolgens uit te nooi vir die middagete, wat hy ryklik vir ons gereedgemaak het; buiten sy familie mag geen vreemde gaste daaraan deelneem nie. Dat erger etlike fariseërs besonder, want hulle wil altyd die eerstes wees om hulle deur elkeen te laat groet en te laat eer. Hulle word wel in `n ander eetsaal baie goed versorg, maar was daarmee tog nie tevrede nie, omdat hulle gesien het dat Ebahl baie meer aandag skenk aan My as aan hulle. Na die maaltyd vra hulle dan ook aan `n dienaar of die huisheer hul geselskap miskien te oninteressant gevind het, omdat hy hulle nie aan sy tafel laat eet het nie. 

[2] Maar die dienaar was slim en sê: "Die meester het vanweë die talle siekes baie te bespreek met die wonderdokter en wil daarom alleen met hom wees.

[3] Die farriseërs en die skrifgeleerdes sê: Weet jy en jou meester dan nie dat in `n huis waar ons is, alle geheime met ons gedeel moet word nie? Want ons sien toe dat julle julleself reinig as julle julleself verontreinig het, en ons genees julle ook as julle deur kwade siektes geplaag sou word.

[4] Die dienaar sê: Maar as u sulke heilbringers is, waarom kon u uself dan nie help nie? As hierdie Wonderverlosser uit Nasaret nie toevallig deur die wind hierheen gedryf was nie, sou u u hewige rumatiek beslis nie kwytgeraak het nie. U het dit slegs aan Sy wonderkrag te danke dat u heeltemal genees in hierdie eetsaal sit! Wie egter so iets kan doen, het tog meer reg op alle moontlike eer as u!" 

[5] Na hierdie voldoende antwoord van die dienaar sê die fariseërs en skrifgeleerdes geen woord meer nie en berus hulleself, nie van harte nie, maar uit `n soort gedwonge noodsaak.

[6] Teen die aand kom uit die huise van die stad en uit haar naaste omgewing meer as honderd mense, behep met allerlei siektes, en vra My of Ek hulle gesond sal maak. En Ek gaan na buite in hul midde en maak hulle almal deur die Woord gesond.

[7] Die mense wat genees is, loof en prys almal God wat die mens so `n mag gegee het, en gaan verheug en gesond na hulle huise toe.

[8] Teen die aand kom daar ook `n hoofman, wat in hierdie plek die bevel gevoer het oor die soldate, en vra My of Ek ook nie die talle siek soldate sou wou help nie.

[9] Ek sê aan hom: "Gaan heen, dit geskied volgens u geloof!"

[10] En die bogenoemde hoofman gaan na die laerplek en merk dat geeneen van die soldate meer iets makeer het nie. Toe kom hy weer verheug na My toe terug en wou My met goud en silwer beloon.

[11] Maar Ek weet dit vooraf en sê aan die hoofman: "Vriend, Ek genees niemand vir skatte van hierdie wêreld nie, maar slegs vir die skatte uit die hemele, en dit bestaan ten eerste uit `n lewende geloof en ten tweede uit `n egte onbaatsugtige liefde tot God en die naaste, van watter stand hy ook al mag wees!

[12] Wees vir u ondergeskiktes lief asof dit u eie lieflike broers is, en behandel hulle nie te hard nie, dan sal u My daarmee die meeste beloon! Maar gee die goud en die silwer wat u aan My wou gegee het aan Ebahl, want sy herberg kos hom baie, en dit is goed dat hy in stand gehou word.

[13] Dit sou egter oor die algemeen goed wees as Romeine soos u, in plaas van die talle afgodstempels, herberge vir armes sou stig, want u gode uit hout, metaal en steen is dooie beelde, deur mensehande gemaak. Ook al lê u daar jare lank op u knieë, dan sal hulle u tog nie kan help nie, omdat hulle dood is. Maar as u die talle armes, siekes, gebreklikes, kreupeles, lammes, blindes en dowes in goed ingerigte herberge versorg, en trag om aan die siekes genesing te bring, dan sal die een, ware, lewende God u goeie werke aansien en u daarvoor veelvoudig seën. Maar u dooie gode sal u vir die goeie wat u doen nie seën nie en vir die kwade nie straf nie.

[14] En as u in u ryk trag om reg en orde te handhaaf, dan moet u na swaard en lans gryp! En dan doen u met wapens wat God vir u sou gedoen het as u Hom sou erken en Sy gebod sou hou!"

Hoe die Romeinse hoofman die wêreld sien

106 Die hoofman sê: "Beste vriend, Ek erken wel dat U die waarheid praat en dat dit so sou moet wees soos wat U nou so wys en mensliewend aan my gesê het, maar die mensewêreld is `n besondere sterk stroom waarteen `n mens heel moeilik kan swem. Wie dit tog êrens probeer, word deur die magtige draaikolke verswelg. Dit kan slegs maar op klein, rustige plekke gebeur, waar die stroom nie met sy vernietigende krag kom nie. Wie hom in die middel van die stroom sou werp, is verlore!

[2] Daarom is dit vir U, beste vriend, maklik om die waarheid te praat in `n rustige plekkie waar die mense gevoelig en meelewend is en nog nie die weelderige, verpestende asem van die groot wêreld ingeadem het nie. Maar gaan eendag na Rome toe, na Athene, na Jerusalem, en as U geen volkome God is nie, dan sal U maar al te gou die hele skerpte van die swaard van die magtiges van die aarde te proeë kry, net soos Johannes van Betabara, wat die magtige Herodes in die gevangenis laat onthoof het.

[3] Kyk, hierdie Johannes was tog regtig wel `n man baie ver verwyderd van elke wêreldse verdienste, met die grootste moontlike selfverloëning wat aan die mense met meeslepende oortuigingskrag die onverbloemde waarheid in die gesig vertel het. En duisende het die goddelike gees deurgloeide leer aangeneem, doen uit vrye wil boete en bekeer hulle tot die goeie. Maar toe hy `n paar maande gelede Bethabara verlaat, soos wat mense my vertel, en aan die groot Jordaan in die buurt van Jerusalem begin te predik en te doop, het dit maar `n paar dae geduur - en die geregs​dienaars van Herodes pak hom en werp hom in die gevangenis. Daar mag toe slegs `n paar welgestelde leerlinge teen betaling van `n sekere bedrag hom etlike kere besoek, voordat hy onthoof was, wat mense my `n paar dae gelede meegedeel het. Natuurlik kan sy leerlinge sy leer nou wel in die geheim aan hul bekendes en verwante oorvertel, en hulle weer aan hul kinders, maar `n groot vraag is of sy leer na `n paar honderd jaar nog so bewaar sal wees soos wat dit uit sy mond gekom het!

[4] Ons Romeinse godsdiens het sekerlik presies dieselfde oorsprong as dié van die Judeërs; hy baseer hom ook op slegs één oerwese, waaraan alle gode sonder uitsondering ondergeskik is! Die mites het hierdie wese verskeie name gegee; die Grieke noem dit nog die onbekende god van die gode, die Romeine noem dit die noodlot, waaraan elke ander mag onderdanig is.

[5] Kyk na die hedendaagse godsdiens van die Grieke en die Romeine, en dan vind `n mens, as denkende mens, niks anders as baie onbenullige, niksseggende fabels en sprokies nie, af en toe uit alle hoeke van die menslike deugde, maar meestal tog uit die menslike hartstogte, swakhede en ondeugde byeen versamel; en dit word aan die mense as godsdiens deur vuur en swaard opgedring! Verander dit maar eers, as dat moontlik is! Van my kant af sal in elk geval niks in U weg gelê word nie! 

[6] Die mooiste voorbeeld sien mens egter by U Mosaïese godsdiens! Lees Moses en kyk daarna na die tempel, en sê my of daar nog wel iets aanwesig is van die ou wysheidsleer! God Sélf moes in die woestyn aan die Rooi See vanaf Sinai, onder bliksem en donder aan die bewende volk Sy waarlik heilsame voorskrifte op kliptafels gegee het, en die ou verbond tussen Hom en Sy volk bevestig het. Die wat dit durf gewaag het om afvallig te word, was oombliklik gestraf met allerlei kwale en selfs met die dood! Maar waar was dit goed vir almal ? Vra maar eers na die afgryslike misteries van die tempel en hulle sal u die voor die hand liggende bewyse lewer van hul verganklikheid! 

[7] Waar is die wonderbare Ark van die Verbond, waaroor God sweef in die vorm van `n suil van vlamme? Ja, `n naftaleenvlam kan mens te siene kry as mens `n Romein is en die tempel daarvoor heelwat goud en silwer offer, maar van die wonderbare Ark van die Verbond is geen spoor meer te vinde nie!

[8] Daarom is daar na my beskeie mening met elke godsdiens en elke openbaring niks gedoen nie. Die ontstaan mag nog suiwer gewees het, in die hande van die mense tree maar al te gou soveel vervorming in dat die vergelyking met die oorspronklike net so groot is as die van `n honderdjarige grysaard met die uiterlike wat hy as pasgebore kind gehad het! Die tyd en die talle hartstogte en nood van die mense verander die suiwerste in die onsuiwerste, en as groot, onoorwonne getuie van die waarheid staan daar die geskiedenis van alle tye en alle volke voor ons, wat niemand kan teenspreek nie!

[9] Ten slotte, vriend: hoewel ek my nooit so ver sou wou oorskat dat ek my sou verbeel om in staat te wees om U `n les te gee nie, het ek tog êrens - afgesien van U ontsaglike kennis van die geheime kragte van die natuur - iets van die mensekennis verstaan. Daarom raai ek U aan, soos iemand, wat net soos U `n mensevriend is, om die groot plek, waar die mensdom grondig verdorwe is, meer as die ergste pes te vermy, anders sal die aardbodem nie lank meer deur U heilbrengende voete betree word nie!

[10] Vertrou die fariseërs en skrifgeleerdes van u eie godsdiens nie, en gaan so min moontlik na die streke waaroor Herodes sy leenheerskap uitoefen, dan sal U die arme mensdom nog lank goed kan aandoen. Ag Uself egter daarbo verhewe, dan sal U, jammer genoeg, maar al te gou die bittere lot van Johannes deel! Want ek is in die geleentheid om in die basis te sien hoe onbeskryflik sleg die mense van die eintlike wêreld nou is! As die regering van Rome vandag die swaard uit die hand haal en die drukkende wette ophef, sal U die volgende dag die mense onder elkeen nog erger sien huishou as `n groot groep tiers, bere, wolwe en hiënas. Die manne word duiwels en die vroue furies (vroulike drake)!"

Die hoofman kry`n uitleg

107 Ek sê: "Ek vind jou `n egte brawe man en vriend, en wat jy gesê het is, jammer genoeg, maar al te waar. As Ek `n mens sou wees van die soort soos wat die aardse mense is, dan sou Ek jou raad ook sonder meer opvolg, want in jou bors klop `n regskape mannehart, maar Ek is `n heel ander Mens en `n heel ander Wese as waarvoor jy My beskou! Kyk, alle magte van hemele en van hierdie aarde moet My gehoorsaam, en daarom het Ek niks te vrese nie. Die Skrif sal wel bitter en smartlik deur My vervul word, maar nie volgens die wil van hierdie wêreld nie, maar volgens die Wil van die Vader in die hemele, wat nou egter in My is, soos wat Ek ewiglik in Hom is! Maar ter wille daarvan sal Ek My Mag oor hemel en aarde nie die geringste inboet nie. Want as Ek dit sou wou, dan sou hierdie aarde in `n oogwink verander in `n nietige stoffie, saam met alles wat in en op haar is, asemhaal, leef en beweeg, maar omdat My fondament 'behoud' heet, gebeur dit nie! 

[2] Dit kan gebeur dat Ek, uit ergernis en jaloerse afguns van die tempel, as opruier van die volk en as godslasteraar aangekla word, en vervolgens aan die dwarshout vasgenael word; maar dit alles sal My mag nie breek nie, en tot aan die einde van hierdie wêreld nie die minste afbreuk doen aan My leer nie.

[3] Met die verloop van die tyd sal die eintlike wêreldmense weliswaar van My leer grotendeels dieselfde maak wat die Egiptenare, Grieke en Romeine van die oerleer gemaak het wat Adam en sy eerste nakomelinge gekry het. Maar naas die afgodery sal daar tog baie wees wat My leer en My mag net so rein sal bewaar en besit, net soos wat dit nou uit My mond kom, en daardeur sal hulle ook steeds die mag hê en besit wat hulle deur die lewende geloof in My Woord tydelik en in die hiernamaals vir ewig verleen word! So is Ek dus Heer en vrees daarom geen ander meester en sy wette nie!"

[4] Die hoofman sê: "Vriend, dit is kort maar kragtig! In aanmerking geneem wat U hier gedoen het, sou ek byna glo dat U so iets sou kon, hoewel soortgelyke genesings – maar net nie so ontsettend op grootskaal nie – aan my nie heeltemal vreemd is nie. Dit is algemeen bekend dat buitengewone verskynsels op die liggaamlike en ook op die geestelike gesondheid van `n mens, na gelang van sy temperament, dikwels `n bepaalde wonderbaarlike invloed het. So het byvoorbeeld `n groot skrik al eens aan `n doofstomme die gehoor en die spraak teruggegee! Ek sou vir U oor `n aantal van sulke gevalle kan vertel - maar die tyd is te kort.

[5] Baie kortliks wil ek U daarmee slegs sê dat U geneeskunde, hoe buitengewoon dit ookal is en tot hoeveel dank dit ons ook verplig, my tog nie ten volle kan oortuig dat daarom elke ander mag van hemel en aarde U niks sou kon aandoen nie! Ek wil oor die moontlikheid nie met U twis nie - by God moet alle dinge moontlik wees; maar vriend, daar is `n groot kloof tussen die moontlikheid en die werklikheid! As ek U beter sal leer ken, sal ek miskien ook vaster glo. 

[6] Maar nou, goeie, beste vriend, vra ek U om my, miskien `n bietjie te aanmatigende taal, nie kwalik te neem nie, want ek het slegs gepraat soos wat ek dit verstaan, en nie uit `n kwade hart nie, maar beslis uit `n goeie hart! My ampsbesigheid roep my nou egter, en daaraan moet ek gehoor gee. Maar môre is ek die hele dag tot U diens! 

[7] Ek sê: "As jy wil bly, kan jy ook bly, want jou werk is al in jou naam uitgevoer!"

[8] Die hoofman sê: "Dit het weliswaar al taamlik skemer geword, sonder die maan sou dit al nag wees; maar ek sal dadelik weer terug wees - ek moet eerstens nog self in die kamp wees om te sien of die nagwagte wel goed verdeel en opgestel is."

[9] Met hierdie woorde verlaat die hoofman gou die kamer en Ebahl prys hom as `n kommandant soos wat daar nie baie te vinde is nie, en dat die mense van Genésaret hulle baie geseënd mag prys om so `n goeie, ervare en in sy kring uiters verstandige leërowerste te hê!

[10] Ek sê: "Dit is hy verseker, tot groot skaamte van talle Judeërs wat God se Woord en God se gebooie het en waarvan die hele hart tog vol leuens en vol bedrog, vol twis, toorn, egbreuk en allerlei hoerery is. Daarom sal dit ook gebeur dat, soos wat Daniël getuig, die beloofde ryk van Dawid van die Judeërs afgeneem sal word en aan die heidene gegee sal word, en dat die nakomelinge van die seun van Hagar sal heers oor die nakomelinge van Isak, hoewel in hierdie tyd al die heil vir die hele wêreld afkomstig is van die stam van Juda." 

[11] Ebahl sê: "Heer, U is as Verlosser beter as `n profeet! Ek kan nog steeds nie verstaan waarom die profete sonder uitsondering steeds maar iets slegs, en nooit wat goed is nie, voorspel het! Is dit nou nodig, of glo die profete slegs maar om op hierdie manier hul misterieuse aansien in stand te hou, deur die mense steeds maar straf van God te voorspel?

[12] Goeie, geweldige Heer, uit wat U sê het dit vir my duidelik geword dat U, behalwe Wonderheiland, nog iets anders is, naamlik net so `n Profeet soos een van die vier groot profete, en dus sou U my gou iets kan uitlê oor die vreemde aard van die profete! Soos wat ek reeds gesê het, vir my was die profete altyd `n raaisel gewees, en daarom sou ek graag van U iets meer oor hulle wou hoor!"

Verhouding van `n profeet tot God en die mense

108 Ek sê: "`n Profeet is net so `n eenvoudige, met allerlei swakhede behepte, natuurlike mens soos jy, maar omdat hy `n goeie hart het, waarin nóg toorn nóg wraak, nóg afguns, nóg trots, nóg egbreuk en veelsoortige hoerery hulle kan nestel, suiwer die goddelike gees sy hart van die veelvoudige wêreldse ballas. As die hart daarom so gereinig is, giet die goddelike gees `n hemelse lig in so `n hart uit. 

[2] Omdat die profeet duidelik onderskei dat dit `n hemelse lig is, wat haar altyd deur helder waarneembare woorde laat hoor, hoef hierdie profeet wat so geroep is, slegs maar met die stem van sy mond luid te praat wat hy in sy hart helder en duidelik hoor, en dan profeteer hy al profeties volmaak!

[3] Sodra dit nodig is, word die wil van die profeet deur God aangespoor om tot diegene van die volk te praat, en vir die volk te doen wat hy in sy hart hoor - en dit noem mens dan `n egte profesie of voorspelling en hierdie is net so goed soos `n suiwer woord van God, soos wanneer God Self in eie woorde tot die mense sou gespreek het. 

[4] Maar daarom is so `n profeet vir God nie belangriker as enige ander mens wat hierdie gawe nie het nie. Want die profeet moet uit eie wil eweneens opvolg wat die Gees van God deur sy hart en deur sy mond aan die mense gesê het. Anders kom die oordeel net so oor hom as oor elkeen wat die wil van God hoor, maar nie opvolg nie - en vir `n profeet is dit dan erger as vir `n ander mens. As `n ander een, in die swakheid en die duisternis van sy siel, dit moeilik vind om te glo wat die profeet aan hom sê, dan sal sy oordeel minder swaar wees omdat hy nie kan glo wat die profeet aan hom gesê het nie. Maar vir die profeet self is daar geen verontskuldiging nie, en ook nie vir diegene wat geglo het en tog uit liefde vir die wêreld en haar skatte nie gedoen het wat die profeet beveel het nie. 

[5] Tog sal die loon van `n profeet eenmaal groter wees as die van `n ander mens, want `n profeet het altyd sewemaal meer te dra as elke ander mens. Almal teen wie `n profeet gespreek het, word in die hiernamaals aan hom oorgedra, sowel die goeie as die slegte, en hulle sal hulle in My Naam geoordeel word oor elke woord wat hy tevergeefs tot hulle gespreek het!

[6] Wie egter `n ware profeet in My Naam en in die Naam van die profeet self opneem en hom versorg en sy vriend is, sal eenmaal ook die loon van `n profeet ontvang. En wie `n profeet ondersteun, sodat sy swaar taak makliker word, sal ook die loon van `n profeet ontvang. Want in die hiernamaals sal die kneg van die profeet op gelyke hoogte naas die profeet staan, en sal eweneens die geeste oordeel wat aan die profeet oorgegee is, en vir altyd oor hulle heers, en aan sy ryk sal nooit `n einde kom nie!

[7] Wee egter diegene wat `n profeet verlaat ter wille van die wêreld, of hom selfs hier en daar êrens verdag maak! Wee nog meer die vervolgers van `n profeet, want hulle sal God waarskynlik nooit sien nie! Maar wie die hand slaan aan `n profeet sal met die ewige vuur in die onderste hel bestraf word! Want die hart van `n profeet is van God, en sy mond is van God, en ook sy hande, voete, oë en ore! Waar `n profeet is, is God ook, en daarom moet julle sy verblyfplek met diepe eerbied betree, want die plek waar hy staan is heilig. In die hart moet mens rekening daarmee hou, nie ter wille van die profeet nie, wat `n mens is, maar ter wille van God, wat in die hart van die profeet praat en getuig.

[8] Die rede waarom `n egte profeet alleen maar oordele verkondig vir die wêreld, is heel eenvoudig omdat God slegs dán `n profeet opwek, as hulle God vergeet het en hulle in alle wêreldse ondeugde ondergedompel het!

[9] Sê My nou eers Ebahl, of jy nou die wese van `n egte profeet verstaan!"

[10] Ebahl sê: "Volkome, baie hooggeagte Heer! U is seker ook `n profeet!?"

[11] Ek sê: "Ek is geen profeet nie; want daar staan geskryf: 'In Galiléa sal geen profeet opstaan nie!' Maar Ek is méér as `n profeet! Want in My bors woon dieselfde Gees wat deur die mond van die profete gespreek het, en voortaan nog baie meer sal praat. Want by hulle, wat in die vervolg My Naam gelowig in hul harte sal dra, sal ook die Gees van die profesie woon! Verstaan jy dit?"

[12] Ebahl sê: "Majesteit en Heer! Dit lyk vir my dat geen enkele gewone mens so kan praat soos U nie! Daar skuil iemand anders agter U, wat deur U kleed en U vel vir ons verborge is!"

Die verskil tussen `n profeet en die Heer
109 Terwyl Ebahl, by wie `n ander lig al begin opgaan, nog steeds oorleg pleeg, kom die hoofman ook al weer terug en vertel vol vreugde en verwondering hoe hy alles goed in orde aangetref het, en hoe verbaas sy onderkommandante was omdat hy volgens hulle vir die tweede maal gekom het om te vra of alles wel in orde was, terwyl hy tog `n halfuur eerder self alles reeds so goed moontlik gereël en opgedra het! Hy het homself daaruit gepraat deur voor te gee dat dit slegs `n slim kontrole was, en daarmee was almal sonder verdere vrae heeltemal tevrede gestel.

[2] Daarop vra hy My baie weetgierig, wie dan tog wel sy tweede self kon gewees het, wat in sy plek sy werk so prysenswaardig verrig het.

[3] Ek sê: "Voorheen het Ek jou tog al gesê dat alle magte van die hemele en kragte van die aarde My elke oomblik ten dienste staan, maar jy wou dit nie glo nie! Nou sal jy hopelik wel glo dat Ek ewig geen dood te vrees het nie, en dat ook Ek `n Heer is, wat kan sê en kan beveel!"

[4] Die hoofman sê: "Ja, Majesteit en Heer, u moet `n God wees! En nou skyn ons Romeinse afgodeleer nie meer so fantasieryk soos voorheen te wees nie, want deur U word my oortuiging weer lewend, dat daar so nou en dan tog `n God Sy hemel verlaat het, en Hom enige tyd, dan weer sus en dan weer so aan die sterflike kinders vertoon het, en hulle met allerlei geestelike en aardse skatte verryk het sodat die sterflike, woeste aarde so bebou sou word dat sy eenmaal ook `n woonplek vir onsterflike gode sou word! - Het ek gelyk of nie?"

[5] Ek sê: "Dit is maar net `n versinsel sonder inhoud wat egter op heidense manier gevoelig klink, maar in die betekenis wat jy daaraan heg, geen spoortjie van waarheid bevat nie.

[6] Ag, maar as jy met die woord 'aarde' die insig en die wil van die mense bedoel, dan sou jy ten minste met `n waarheid ooreenstemmende wyse gelyk gehad het. Maar gode wat nie bestaan en nêrens is nie, het nooit êrens die aardbodem betree nie. Die mense, deur wie se mond die Gees van God tot die mense gespreek het, en deur wie se wil heel dikwels baie wonders gebeur het, was geen gode nie, maar profete, heeltemal net sulke mense soos jy, en het ook liggaamlik gesterf - maar nie na siel en gees nie.

[7] Maar in My kom die Gees van God nou vir die eerste maal op hierdie aarde! Dit is dieselfde Gees wat keer op keer deur al die aartsvaders, al die ou wyses en al die profete in hul visioene voorspel is." 

[8] Terwyl Ek dit aan die verbaasde hoofman sê, kom daar `n dienaar die kamer in en sê dat daar buite voor die huis alweer `n aantal siekes op hulp staan en wag, en of Ek hulle sou kon help. 

[9] Ek sê aan die dienaar: "Gaan na buite en sê aan hulle dat hulle getroos huistoe kan gaan!"

[10] Die dienaar gaan gou na buite en was nie bietjie verbaas toe hy almal, wat voorheen voor die ingang gejammer en geklaag het, nou opgewek, gesond en vrolik, God lowend, almal heen en weer gesien loop het. Eers na `n tyd sê hy vir die gesonde mense wat Ek aan hom opgedra het - en die mense gaan terug na hul woonplekke. 

[11] Die mense praat `n uur of twee hieroor, maar dit was dieselfde as wat die mense reeds voorheen gesê het by die vroeëre genesing, dat dit gevolglik hier weggelaat kan word. Tydens die gesprekke gebruik ons brood en wyn en daarna gaan ons slaap.

Die geseënde weide. Die wandeling op die see

110 Die volgende dag al, vroeg in die môre, staan daar alweer siekes voor die huis saamgedrom.

[2] Ebahl kom na My toe en vra My om hom te help, want die mense versper die ruimte voor sy huis sodanig dat daar geen mens meer kan in of uit nie. Buite het hy ook al die hoofman gesien, wat in die huis wou kom, maar deur die dik rye siekes daar nie kon deurkom nie! 

[3] Daarop gaan Ek na die voorportaal, hef My hande op oor die siekes - en hulle word almal dadelik gesond, uiter vreugdekrete en loof en roem God in die hoogte, wat vir die mens sulke mag gegee het! 

[4] Maar Ek beveel hulle om te swyg en na hulle huise te gaan en voortaan die sonde te vermy! En gehoorsaam gaan almal huistoe. 

[5] Daarna sê Ek aan Ebahl: “As daar gedurende die dag nog meer hier kom hulp soek, dan moet hulle nie op die openbare pad nie, maar oorkant die openbare pad op die omliggende weide plek inneem, daar sal hulle gehelp word; maar wie op die openbare pad bly, sal nie gehelp word nie!” - Vervolgens seën Ek die weide, sodat elkeen, wat as sieke die weide daarna betree het, dadelik gesond geword het.

[6] Daar het op hierdie dag verskeie honderde siekes uit alle stede, markte en dorpe gekom en daaronder was daar nie een wat nie genees was nie. 

[7] Beide die Esseners sit van uur tot uur groot oë op en etlike fariseërs en skrifgeleerdes vererg hulle nou van uur tot uur ook steeds meer, omdat hul aansien wel van uur tot uur tot niks gesink het nie. Want mense het heeltemal nie meer na hulle gekyk nie en het hulle niks meer gevra nie, en Ebahl se mense laat hulle so nou en dan selfs verstaan dat hulle nou volkome oorbodig in die huis was, en dat dit `n geskikte oomblik was om na Jerusalem toe te gaan. - Maar hulle neem die raad nie aan nie, en bly hier. 

[8] Na `n tyd kom een van die fariseërs na my toe en vra My of hierdie weide voortaan so sou bly. 

[9] Ek sê: "Slegs gedurende hierdie dag, tot sonsondergang!" 

[10] Die fariseër sê: "Waarom dan nie vir altyd nie?" 

[11] Ek sê: "Omdat daar sekere mense is wat maar al te gou so `n weide hoog sou omhein en dan van diegene wat gesond sou wou word, baie goud en silwer sou eis. Omdat Ek dit nie wil nie, bly hierdie weide slegs tot vanaand toe genesend, omdat die toeloop van mense te groot is. - Môre, wanneer daar maar weinig hierheen sal kom om genees te word, sal hulle deur hul geloof en hul vertroue genees word!"

[12] Na hierdie uitleg keer die vraers My vererg die rug toe en vra My verder die dag niks meer nie; maar die Esseners bemoei hulle daarenteen veels te ywerig met My.

[13] Die hoofman vererg homself en hy sou hulle graag wou sê dat hulle nou genoeg met My gepraat het, maar ter wille van My hou hy hom tog met alle geweld in.

[14] Die middag stuur Ek beide na Matthéüs en My ander leerlinge, waaronder hulle gou vir Bartholoméüs vind, waarmee hulle goed kon gesels omdat hy, soos wat bekend is, ook `n Esseen was. Tot middernag praat die twee met die leerlinge oor My leer, My dade en oor My goddelike wese.

[15] Intussen onderneem Ek in die middag met die hoofman, Ebahl en sy familie `n wandeling na die see, waar die agt knegte wat die skip versorg het, omdat dit hier en daar al ietwat beskadig was, goed en sorgvuldig opgeknap het. Toe ons by hulle kom, verskaf dit hulle baie genoeë om die hoofman te vertel dat Ek op die see geloop het. Want hierdie gebeurtenis kon die agt maar nie uit die kop en uit die hart kry nie.

[16] Toe die hoofman dit gehoor het, vra hy My hoe dit dan nou moontlik was.

[17] Ek sê aan hom: "Ek het jou tog gister al vertel watter magte My gehoorsaam en My moet dien! Waarom vra jy dan daarna? Origens, as jy jou voete op die water durf stel, en Ek dit wil, sal jy óók daarop kan loop solank as wat Ek dit wil! As jy sin daarvoor het, dan probeer ons dit dadelik! Jy moet egter nie twyfel nie, maar dapper en moedig volg!"

[18] Die hoofman sê: "Alles goed en wel, as die see hier by die oewer maar nie dadelik so diep sou word nie! Van hier af gaan dit aan weerskante orals loodreg na benede! Veronderstel dat die eerste stap tog nog sou misluk - dan sou `n mens onmiddellik daar onder wees waar die groot monsters en salamanders woon!"

[19] "Kleingelowige" sê Ek, "dink jy dan dat Ek My lewe sou waag? Ek weet tog wie Ek is en wat daar alles aan My wil moet gehoorsaam? - Wie van julle die moed en geloof het, volg My!"

[20] Daarna stap Ek op die oppervlakte van die see - en hy dra My soos vaste grond. So loop Ek tien treë van die oewer af, draai My om en nooi die geselskap uit om na My toe te kom, maar hulle durf nie.

[21] Toe roep Ek die twaalfjarige jongste dogtertjie van Ebahl, en die meisie skep moed en sit aanvanklik die eerste voet heel behoedsaam op die water. Maar toe sy haar daarvan oortuig het dat die water nie opsy gaan nie, maar haar voet net soveel teenstand bied as `n rotsbodem, begin sy dadelik baie opgewek na My toe te huppel en het baie plesier daarin dat die water haar dra!

[22] Na die meisie probeer die ander dit ook, behalwe die hoofman, en almal het goed na hulle sin op die nou baie rustige water gespeel. 

[23] Die hoofman, stom van verbasing, vra My tog al half moedig: "Wat sou daar dan gebeur as daar `n storm sou kom?"

[24] Ek sê: "Kom en oortuig jouself!"

[25] Eindelik probeer die hoofman ook `n voet op die water te sit, en toe dit vir hom blyk dat die water nie wyk nie, sit hy uiteindelik heel behoedsaam ook die tweede voet langsaan, maak hom so lig moontlik, en met ingehoue asem loop hy die tien treë na My toe, en was baie bly toe hy by My op `n oppervlak staan wat nog nooit op hierdie wyse betree was nie. 

[26] Ek sê: "Wel, omdat julle oortuig is dat vir diegene wat vas glo, ook die water vaste grond is, sal ons nou ons wandeling voortsit!"

[27] Die hoofman sou liewer na die vaste grond van die oewer wou teruggegaan het, maar die ses vrolike dogters van Ebahl bemoedig hom deur sorgeloos heen en weer te loop, sodat hy dan ook met ons, ongeveer vyfduisend treë ver, op die reeds taamlik woelige see geloop het.

[28] Daar steek egter `n baie sterk wind op en begin groot golwe voor hom uit te dryf. Almal word bang en die hoofman vra My of Ek wou omdraai.

[29] Maar Ek sê: "Wees nie bevrees nie! Die golwe kom slegs maar om jou daarvan te oortuig dat ook hulle, saam met die wind wat hulle opjaag, My moet gehoorsaam."

[30] Na `n oomblik egter, toe die golwe steeds geweldiger aangerol kom, draai die hoofman om en loop so vinnig as wat hy kan, bereik weldra die oewer en was na `n tyd van koorsagtige gebibber, buitengewoon bly om weer `n ondeursigtige vaste bodem onder sy voete te hê. - Nie lank daarna keer ook ons terug na die verbaasde hoofman.

Die ware gebed

111 Toe ons onsself almal weer op die oewer bevind, sê die hoofman: "Heer, nou het ek bewyse in oorvloed dat U die Allerhoogste God Self of Sy Seun is, want `n sterflike mens kan U nie wees nie!"

[2] Daarop val almal voor My op die knieë neer en wil My aanbid.

[3] Maar Ek beveel hulle om op te staan en sê aan hulle: "Luister, dit alles is voor God en My nie nodig nie, want die enigste ware gebed is die opregte liefde tot God, die Vader in die hemel en eweneens tot jou medemens, jou naaste. Alle ander gebede het voor God en voor My geen waarde nie.

[4] God het die mense ook nooit geleer om Hom met die lippe te eer en die harte koud te laat nie. Maar omdat Samuel hardop voor die volk gebid het, ook so enkele profete, en omdat Dawid voor God die Heer, sy psalms gesing het, en Salomo sy hooglied gesing het, het die hele volk tot `n losse lippegebed en tot koue aanbiedinge gekom.

[5] Maar vir God is sulke gebede en aanbiedinge `n gruwel! Wie nie in sy hart kan bid nie, die moet liewers gladnie bid nie, sodat hy homself nie voor God onbetaamlik gedra nie! God het nie aan die mens voete, hande, oë, ore en lippe gegee om daarmee ydel en sinneloos te bid nie! Hy het slegs die hart vir bid gegee!

[6] Tog kan elke mens ook met die voete, hande, oë, ore en lippe bid. Met die voete, as hy na die armes gaan en aan hulle hulp en troos bring. Met die hande, as hy hulle met hulle nood en lyding ondersteun. Met die oë, as hy graag omsien na die armes. Met die ore, as hy graag en tot dade bereid is om God se Woord aan te hoor, en sy ore nie te sluit vir die versoeke van die armes nie. Ten slotte met die lippe, as hy gaan om die arme, verlate weduwees en wese te troos, en vir die gevangenes, sover dit binne sy mag en krag is, by diegene insette te lewer om hierdie arme mense vry te kry wat dikwels onskuldig gevange gehou word. 

[7] Ook bid `n mens met die lippe as hy die onkundiges leer en hulle bring tot die ware geloof, tot die korrekte kennis van God en tot allerlei nuttige deugde. Dit alles sien God wel as `n pragtige gebed. 

[8] Noudat julle dit weet, handel maar daarvolgens - en God se seën sal julle nooit ontbreek nie! Want dit is om God in Gees en in Waarheid te aanbid. 

[9] Weliswaar staan dit geskryf dat die mens sonder ophou moet bid en om nie in die versoeking te kom nie. Maar hoe kinderagtig en dwaas sou dit nie gewees het as God van die mens `n onophoudelike lippegebed sou verwag nie! Dan sou die mens, om God welgevallig te wees, dag na dag onafgebroke op sy knieë moes deurbring en onophoudelik inhoudlose hartsgebede en sinnelose lippegebede moes uitkwetter soos die voëls in die lug! Wanneer sou hy dan die noodsaaklike werk kan doen? Maar as jy met jou voete, hande, oë, ore en lippe steeds so besig bly en in jou hart gedurig vir God en jou naaste liefhet, dan bid jy waarlik en mettertyd sonder onderbreking tot God. Hy sal jou daarvoor ook altyd seën en eendag in die hiernamaals `n welgeluksalige lewe gee! - Het julle dit alles goed verstaan?"

[10] Almal sê: "Ja, Majesteit en Heer, dit is so duidelik en waar soos die lig van die son, en ons sal almal daarvolgens handel!" 

[11] Ek sê: "Goed dan, My liewe vriende, laat ons dan nou weer na die stad terugkeer!"

[12] Aan die agt knegte sê Ebahl dat daar `n paar moes saamgaan, dan sou hy vir hulle brood, wyn, visse en vrugte saamgee vir hul lewensonderhoud. - Dadelik gaan daar ses saam en Ebahl voorsien hulle ryklik van voorraad.

Huisreëls en liefde

112 Toe ons tuiskom, wil die kinders ook by My bly.

[2] Ebahl hou egter strenge huisreëls en daarom verbied hy in besonder die meisies en altwee vroue en sê: "Julle het nou genoeg gesien, meegemaak en gehoor, onthou dit en leef daarvolgens, dan sal julle nie sonder seën bly nie, soos wat die Heer Self aan julle by die see gesê het. - Maar gaan nou weer aan met julle werk!"

[3] Die meisies en beide moeders trek hulleself met weemoedige harte terug en gaan na hul vertrek, waar Ebahl se huis baie van het, want dit was maklik die grootste huis in die hele Genésaret.

[4] Maar Ek sê daarop aan Ebahl: "Vriend, waarom stuur jy hulle weg? Weet jy, dit is wel korrek om streng en goeie huisreëls vir die kinders voor te hou, en dit is baie prysenswaardig om die meisies van die wêreld te bewaar, maar kyk, hier waar Ek is, is geen gevaar dreigende wêreld nie, maar slegs `n hemel vol seëninge, en dit moet jy jou kinders nie misgun nie!"

[5] Toe Ebahl dit van My hoor sê hy: "O, as hulle vir U maar nie te lastig is nie, sal ek hulle dadelik weer hierheen laat kom! Maar my kinders staan graag oopmond en toekyk en klets, en daarom stuur ek hulle weg sodat hulle U nie lastig val nie."

[6] Ek sê: "Noem eers één ding ter wêreld, behalwe die groot slegtigheid van die mense, wat vir My lastig sou kon word? - Gaan en bring hulle almal weer hier!"

[7] Ebahl gaan en bring hulle almal weer na My toe. En die jongste meisie het dadelik na My toe gekom en begin My te streel en te omarm. 

[8] Ebahl verbied haar dit en sê dat dit onhebbelik was.

[9] Maar Ek sê aan hom: "Vriend, laat haar begaan, want sy het al die beste deel gekies! Ek sê vir jou en aan julle almal: Wie nie soos dié meisie na My toe kom nie, sal die weg na die Ryk van God nie vind nie! Dié kind het dit al gevind! Julle moet met liefde, en wel met die vurigste liefde na My toe kom, as julle die ewige lewe wil oes!

[10] Die meisie bewys met hierdie daad, wat sy in haar hart voel, maar julle praat verstandig en hou julle harte koel! Skiet dit julle dan nog nie te binne wie Ek sou kon wees en ook werklik is nie?"

[11] Dan val almal neer en Ebahl pak My voete vas en kus hulle nederig en sê na `n lang pouse vanweë die groot ontsag: "Heer! Ek het dit al lank gevoel, maar die moed daartoe het my ontbreek!"

[12] Ek sê: "Nou, straf dan nie die meisie nie, omdat sy julle almal moed gegee het om na My toe op die water te kom! Hier het sy julle weer moed gegee om My lief te hê! O, Ek hou dan ook baie van die meisie! Sy het wat julle nog moet soek en nie so vinnig sal vind nie! Streef egter na die ware lewende liefde vir God en die naaste, dan sal julle ryklik barmhartigheid en seën ontvang!"

[13] Die hoofman sê: "Heer, ek het behalwe vir my vrou en my talle kinders, wat hulle in Rome bevind, nooit liefde vir iemand gevoel nie, maar handel steeds redelik volgens reg en billikheid. Ek handhaaf die wet nooit streng nie, maar altyd mildelik en dit gaan steeds goed. Maar nou voel ek dat `n mens die mense moet liefhê en hulle uit liefde moet laat goeddoen, dit wil sê: `n Mens kan self wil om die mense volgens krag en moontlikheid dit te gee wat `n mens vir homself as regverdig en nodig sien - en dit is naasteliefde.

[14] Wel, as mens die naaste só liefhet, dan het mens God daardeur ookal lief. Bedink mens egter by die liefde tot God dat God Self die eerste en volmaakste liefde moet wees, en slegs as gevolg daarvan die sigbare en geesteswêrelde geskape het, dan moet hierdie suiwere gedagte wel die hoogste liefde tot God die Skepper opwek in die geskape mens, en die mens kan dan nie meer vermy om God, as die liefdevolste Skepper van alle dinge, bo alles, met al die kragte wat in hom lewe, lief te hê nie.

[15] Omdat ek nou na alles wat Ek van U gedurende hierdie paar dae gesien en gehoor het, sonder twyfel aanvaar dat U die Skepper Self of anders sekerlik Sy ewige Seun is, en U Hom hier op die aarde aan ons in ons vorm vertoon, en ons leer om God en U te ken, is dit `n noodsaaklike gevolg dat ook ek U bo alles moet liefhê. Ook al het ek nie die moed om U so te omarm soos die waarlik heel gevoelvolle meisie nie, dan omarm ek U tog in my hart en prys U bo alles! En ek glo dat dit so ook goed is."

[16] Ek sê: "So is dit heeltemal goed, maar beter is dit as die liefde ook so groei soos by hierdie meisie! - Kyk maar eers hoe sy letterlik gloei van liefde vir My!"

Prys en liefhê

113 Die oudste suster, wat `n bietjie jaloers word, sê: "Jarah was nog altyd `n verliefderige tipe gewees en raak gou verlief op alles wat sy teëkom. Is dit dan `n wonder dat sy so tot oor haar ore verlief raak op `n knap man soos U?! Dit is regtig nie so `n groot prestasie nie! Dit sou ek ook wel kon doen, maar wat sou ek daaraan hê om nou die smoorverliefde Jarah, wat U heeltemal in beslag geneem het, teen te gaan?"

[2] Ek sê: "Kyk, jaloerse suster, as jy ooit ware liefde in jou hart gehad het, dan sou jy dit nie gesê het nie! Maar omdat die mense jou verwen, kan jy in jou hart nooit `n ware liefde of vertedering voel nie, en kan jy ook niks anders sê as wat jy nou gesê het nie!

[3] Kyk, Jarah het lief - en vra nie of die liefde wederkerig is nie! Vriend en vyand is vir haar dieselfde; sy is so oorgelukkig dat sy alles kan liefhê. Selfs die gedagte of die mens haar wel liefhet, het nog nooit by haar opgekom nie. Sy hou van jou en al haar broers en susters, eweneens van haar ouers, méér as wat almal van haar hou! Maar in julle liefde staan sy laaste, wat haar in haar groot liefde vir julle nog nooit gehinder het nie! Kyk, dit is waaragtig liefhê!

[4] As jy liefhet, verwag jy tienmaal soveel liefde terug! En word die liefde nie op hierdie manier beantwoord nie, dan word jy wrewelrig en kom daar allerlei verdagmaking in jou hart wat met eieliefde vervul is!

[5] Maar kyk nou eers na die liewe Jarah of sy ooit eens énige aanspraak op wederliefde gemaak het! Dit is dan ook die rede waarom sy My nou mag liefhê soveel as wat haar hart maar kan! Want slegs vir haar het Ek hierheen gekom, en vir haar sal Ek nog etlike dae hier bly, en dus het julle dit almal aan hierdie meisie te danke dat Ek hierheen gekom het en julle siekes en die hele plek genees het, en verder nog meer siekes sal genees.

[6] Want waar Ek kom, soek Ek die laagste en mees verdruktes! Maar alles wat in die oë van die wêreld groot en hooggeag is, is vir God `n gruwel! Probeer daarom so te wees soos die liewe Jarah, dan sal julle ook so digby My staan soos sy nou, geestelik en liggaamlik, in die tydelike en ook eendag vir ewig!

[7] As julle egter iemand prys, prys dan diegene wat egte lof verdien! As iemand wat geprys word, egter ydel word, prys hom dan nie meer nie, want die ydelheid is die saad van die hoogmoed, en dit is die gees van die satan!"

[8] Ebahl sê: "Maar Heer, as U my Jarah so prys in die teenwoordigheid van haar ander broers en susters, maak dit dan nie dat sy ydel sal word nie?"

[9] Ek sê: "Bekommer jou maar nie daaroor nie! Wie My eenmaal omhels het, sal nooit ydel word nie! Jarah, sê My eers of jy jou nou, omdat Ek jou so besonder liefhet, beter vind as jou broers en susters!?"

[10] Heel skugter sê Jarah: "O Heer, U is die enigste wat ek liefhet, daaraan kan ek niks doen nie en daar het my suster ook geen skuld aan nie! Ek sou egter wil dat U my vyf susters nog meer sou liefhê as vir my, want hulle is baie mooier en knapper as ek. Hulle noem my altyd lelik en dom, en dit verdien ek ook, want so mooi soos hulle is ek egter nie, en - nou ja - dom is ek regtig ook. Maar ek is nog jonk en sal nog heelwat knapper word as ek so oud word soos hulle!

[11] O, ek het heeltemal geen aanmerkings oor my liewe susters nie, want hulle leer my allerlei nuttige dinge, en hou almal baie van my, en met my hele siel en liggaam hou ek van hulle. Heer, wees weer hulle Vriend ! Want weet U, ek voel dadelik `n diepe smart as ek my susters verdriet aangedoen het, dan wil ek dadelik alles daarvoor gee om my liewe susters weer opgewek en bly te sien!

[12] Ek kan geen treuriges en geen ongelukkiges sien nie; ek sou liewer alle verdriet en al die ongeluk op my geneem het, as daardeur alle ongelukkiges en treurendes geseënd sou bly en opgewek sou wees! My allerliefste Heer Jesus, wees daarom teenoor my susters net so vriendelik soos met my, want hulle verdien dit ook!"

[13] Ek sê: "Ja, liefste Jarah, jou kan Ek natuurlik niks weier nie! Maar jou susters sien nou ook in waarom Ek jou so liefhet, en as hulle in hul harte heeltemal soos jy sal lyk, sal Ek hulle net so liefhê soos vir jou, bekommer jou dus maar nie!

[14] Want weet jy, net soos wat jy geen ongelukkiges en treurendes kan sien sonder dat jy hulle wil help nie, so het Ek ook die wens - slegs in `n nog baie groter mate - en daarby die almagtige onwrikbare Wil, om elke mens vir tyd en ewigheid te help!

[15] Dit is My bedoeling, My plan en My Wil om die verlorenes te soek, die siekes te genees, en almal wat gevange is te bevry, maar tog moet ook elke mens sy onaangetaste vrye wil behou. - Sê My, allerliefste Jarah, of My voornemens jou geval."

Die gebed van Jarah

114 Jarah sê: "O, hoe sou dit my dan nie kan geval nie? Ek sou dieselfde wil, as ek dit maar kon! Maar wat het ek aan my welwillendheid vir mense as ek nie kan help nie? Slegs in klein gevalle kan ek my ouers vra om die armes en noodlydendes te help, en daarby het mense my byna altyd verhoor - natuurlik word ek daarvoor dikwels ook wel opgefoeter omdat ek so ontsettend weekhartig is, maar dit skeel my nie - solank die armes maar geholpe raak. 

[2] Maar met die vra aan God, die Almagtige Heer, gaan dit my nie altyd so voorspoedig nie! Want dikwels het ek ook gebid, en as ek dink dat God my gebed sekerlik sou verhoor, en ek daarheen gaan om te sien of my kinderlike gebed iets opgelewer het - dan was daar niks! Alles was nog selfs slegter.

[3] Dan gaan ek natuurlik weer na my vader en vra hom waarom die almagtige God dikwels so baie hardhorend was!

[4] Dan sê vader vir my dat God wel weet waarom Hy iemand vir sy sieleheil `n langer lyding gee, en dat Hy baie presies die tyd uitmeet hoe lank hierdie iemand moes boet. `n Gebed help dan nie so baie nie, behalwe as so `n sondaar hom gou heeltemal bekeer! Wel, dan was ek weer ietwat rustiger, maar tog gee ek die gebed vir die armes nie op nie. 

[5] Maar soms verhoor die liewe groot God my ook gou, en dit doen my dan wel baie genoeë! Want vir `n medelydende hart is daar in hierdie wêreld geen groter vreugde nie as om te ondervind dat die groot God selfs die gebed van `n haas nog onmondige meisie verhoor het! 

[6] En dat U, o Heer, na ons toe gekom het, kom my ook voor as die verhoring van my gebed deur die groot God! Want ons het almal van baie wat hierheen gekom het, gehoor dat in Násaret en omgewing `n sekere timmerman Jesus sulke buitengewoon groot, ongehoorde genesings verrig het onder die siekes, en selfs dooies weer lewend maak. Die blindes word siende, die stokdowes kry hul gehoor weer heeltemal terug, en die stommes hul spraak, die lam en kreupeles word weer reg en heel - kortom daar was geen siekte wat Hy nie oombliklik kon genees nie!

[7] Eers het ons dit beskou as `n fabeltjie, maar toe daar steeds meer mense na ons toe gekom het, selfs van hulle wat wonderbaarlik deur Jesus genees was, het ons ook begin glo dat dit werklik waar was. 

[8] Toe word ek aangegryp deur `n magtige liefde vir hierdie Man wat so iets kon doen, en ek bid elke dag tot die liewe God, so eerbiedig en vol vertroue soos wat dit maar vir my moontlik was, of Hy U deur Sy almag na ons toe wou bring! En kyk, God het My verhoor en U na ons toe gebring!

[9] Ag, dit is nie te beskryf wat `n vreugde dit my gegee het toe mense sê dat U gekom het nie! O, as ek maar gedurf het, hoe graag sou ek U omhels het! Maar ek moes, ter wille van my ouers en familie, my hart met groot dwang die swye oplê. Maar nou het vir my die haas onbeskryflike gelukkige tyd aangebreek om by U, die Majesteit en Heer, te sit, wat ek al sedert ek die eerste woord wat ek oor Hom gehoor het, bo alles liefhet.

[10] O, nou is U daar en Ek het U en - o wat `n onbeskryflike hemelse vreugde! - ek mag U liefhê en U het my ook lief. O, nou sou selfs die volmaakste engele in die hemel nie gelukkiger kon wees as wat ek is nie! - Maar U mag ons nou ook nooit weer verlaat nie, want dan sou ek seker van te groot verdriet moet sterwe!" 

[11] Ek sê: "Nee, nee My hartedief! Ek verlaat jou nooit in der ewigheid nie, en Ek sê jou ook dat jy die dood nie sal smaak of voel nie. Eendag sal My engele jou van hierdie wêreld kom haal en jou na My, jou Ewige Vader, bring! Want weet, allerliefste Jarah, die Een tot Wie jy so van harte gebid het om My hierheen te kry, sit nou in My persoon by jou en hou van jou met al die suiwer goddelike vuur van alle hemele, en jy het gelyk gehad toe jy sê dat jy gelukkiger is as die volmaakste engele uit alle hemele! - Kyk omhoog, dan sal jy sien dat dit is soos wat Ek jou nou gesê het!"

Jarah sien die geopende hemel

115 Jarah kyk nou met haar mooie hemelsbloue oë na bo en sien stralend van verrukking en vervoering die diepte van die geopende hemel wat vir haar oë geopen is. Eers na `n taamlik lang tyd begin sy met `n hemels suiwere, en sagte stem meer stamelend as pratend die volgende te uiter: "Ag, ag, ag, o groot heilige God! Hoe sien ek nou eindeloos onbeskryflik betowerende dinge! Die onafsienbaar groot hemele is vol heilige engele! O hoe geseënd moet hulle wees! Maar die arme Jarah is tog gelukkiger! Want die ewige Troon in die groot middel van die oneindige ruim hemele is leeg en die tallose skares engele op sonnige wolke kniel en roep voortdurend: 'Heilig is Hy, Wie se troon hier staan! O verheug u, Sy ewigheid, weldra sal Hy op die aarde die onbeskryflike groot werk volbring het, en kom om hierdie Troon van die glansryke God in besit te neem!'. Hy, wat alleen die ewige reg het om daarop te sit, sit nou as Mens hier by die arme Jarah! O, loof en prys Hom daarom, want die ewige Troon van alle goddelike Mag en Glansrykheid is van Hom!" 

[2] Na hierdie woorde en nadat die gesig haar weer ontneem word, sink sy aan My bors neer en sê: "O groot enigste Heilige! Verstoot die arme swakke Jarah nie, omdat Ek U na alles wat ek nou gesien het, nog steeds durf lief te hê! Maar ek kan niks daaraan doen nie, dat My hart U steeds meer liefhet!"

[3] Ek sê: "Ja, My hartedief, weet jy, Ek het jou My ryk laat hoor en laat sien, omdat Ek wil dat jy My nog steeds meer en meer moet liefhê! Hou dus maar steeds meer van My, want die liefde sal jou nie skaad nie!"

[4] Jarah gryp My daarop met beide hande vas en druk My so vas as moontlik aan haar hart, en Ek sê dan aan die omstanders, wat stom van verbasing toekyk: "Kyk maar en maak almal `n voorbeeld daarvan! Die meisie van net twaalf jaar oud, toon `n liefde vir My soos wat Ek in die hele Israel nog nie teëgekom het nie. Maar wie My so liefhet soos sy, aan hulle sal Ek ook gee wat die wêreld nog nie gehad het nie, en Israel nooit gevoel en gesmaak het nie, en dit sal hulle dan in oorvloed hê!"

[5] Na hierdie baie verheffende skouspel, wat ongeveer `n uur geduur het, kom die dienaars van Ebahl en vra of dit tyd was om die aandete binne te bring.

[6] Ebahl sê: "As dit vir ons Heer Jesus geskik is, kan julle dit bring!"

[7] Ek sê: "Bring wat jy het! Want die liefde gee en geniet, en Ek wil ook geniet van wat Ek gegee het! Maar My liefste voedsel is die meisie hier, want sy gee My wat die ewigheid My nog nie gegee het en ook nie kan gee nie!"

[8] Daarop gaan die dienaars terug om die voorbereide voedsel binne te bring. Maar hulle oë rek groot as hulle sien dat daar niks meer van hul voorbereide voedsel aanwesig is nie, maar dat die voorraadkamer vol staan met die beste en seldsaamste voedsel, en die edelste vrugte en die allerbeste wyn. Vinnig kom hulle terug en vertel vol verbasing wat daar, terwyl hulle hier was, alles in die kombuis gebeur het, en hulle vra tewens of hulle die nuwe voedsel moes binnebring, of dat hulle opnuut moes gaan kook.

[9] Ek sê: "Bring dit wat in die voorraadkamer is, binne, want nou is julle almal My gaste! My leerlinge, die twee Esseners, en die fariseërs het julle voorbereide voedsel al gehad. Steur hulle nie, want in My Naam wag daar op hulle nog `n belangrike saak, wat hul kragte tot na middernag swaar op die proef sal stel." - Toe gaan die dienaars die hemelse kos haal.

[10] Ebahl en die hoofman sê uitgelate: "Heer, oor sulke voorvalle verwonder ons ons nou heeltemal nie meer nie, omdat ons nou wel baie duidelik sien dat U die Heer is, vir Wie geen ding onmoontlik is nie! Vir ons bly slegs die groot vraag oor: 'Waarmee, Heer, het ons hierdie barmhartigheid verdien?' Maar daar kom die hemelse voedsel al! Na die maaltyd sal ons verder daaroor praat!"

[11] Die voedsel word op die tafel gesit, die danksegging word uitgespreek, en elkeen tree op aandrang van My, dapper toe en eet en drink. En die hoofman sê dat hy nog nooit sulke hemelsmakende geregte geëet en nog nooit sulke kosbare wyn gedrink het nie. Ook My Jarah gee toe dat dit goed smaak en sê dat so iets heerlik haar verhemelte nog nooit gestreel het nie, en haar maag nog nooit so voldaan gevoel het nie. Kortom, niemand het genoeg woorde om die heerlike smaak van die voedsel te roem nie en begin luidkeels My en die goeie Vader in die hemel te loof.

Die leer moet verder vertel word

116 Toe sê Ek aan hulle: "Geseënd is julle, omdat julle glo dat die Seun van die Mens deur die Vader in die hemele in hierdie wêreld gestuur is om die gevallenes op te rig en die gevangene te verlos! Maar neem julle almal wel in ag, dat julle oor alles wat julle nou as besondere tekens van My gesien het, niemand iets vertel nie, want dit sou `n dubbele kwaad wees!

[2] Die helfte van hulle wat dit sou hoor, sou hulleself vererg en die woorde nie slegs nie glo nie, maar julle ook nog as gek verklaar en orals van julle kwaadpraat, want `n blinde is in sy woede gevaarliker as `n honderd siendes! Die ander helfte daarenteen sal julle getuienis te liggelowig aanneem, en hulleself in hulle doen en late uiteindelik self so beperk dat hulle dan heeltemal niks meer uit hulleself sal kan doen nie. En dit beteken dat die vrye gees van die mens gedood word! 

[3] Maar dié leer, wat julle gehoor het, moet julle aan jul vriende en bekendes vertel. Want My Woorde bevat die ewige Waarheid, wat alleen dié mens kan vrymaak, wat Haar in hom opneem, Haar tot sy lewensrigsnoer maak en daardeur erken dat Sy God se ewige Waarheid is. Want die Waarheid is en was en sal altyd wees; het bestaan en is die ewige lewe van elke mens, wat Haar lewend in hom het. 

[4] Maar jammer genoeg sal daar baie wees wat hierdie Waarheid nie sal hoor en nie sal wil aanneem nie, en Haar sal agtervolg asof Sy `n vyand is. En weer ander sal Haar ontvlug uit angs vir die magtiges van die aarde, as te ware soos `n dodelike pes. Maar die wat dit sal doen, sal in hulleself geen ewig lewe deelagtig word nie, maar die ewige dood sal hul deel wees!

[5] Wie die liggaamlike lewe liefhet en daarna streef om dit tot elke prys te behou, sal met die weldra eindigende liggaamlike lewe ook die ewige lewe van die siel verloor! Wie egter die liggaamlike lewe verafsku, sal die ewige lewe van die siel wen! - Dink wel daaraan! Wie nog iets te vra het, laat hom nou vra! Ek sal hom antwoord." 

[6] Die hoofman sê: "Majesteit en Heer, wat kan ons U nou nog verder vra!? Wie U is, dit weet en voel ons! Wat ons moet doen, weet ons ook en daar sien ons ook die noodsaak van in! Ook weet ons en voel ons diep in ons dat U die Ewige Lewe het, en dit aan elke mens kan gee en sal gee, as hy na U Woord leef en handel! Meer te weet sou vir ons mense onnodig wees, te meer nog omdat ons in U Naam - soos wat één van U leerlinge my vol oortuiging verseker het - tog al met `n lewende geloof selfs siekes kan genees!

[7] Ons is U vir die onverwagse en ewig onverdiende barmhartigheid en ontferming ewig dank verskuldig, en ons gee U die waaragtige versekering dat U vir Uself in ons dankbare harte `n ewige gedenkteken opgerig het, wat die mag van die hel en alle storms van die tye sal trotseer! - En daarom dink ek dat ons onsself nou, omdat dit al taamlik diep in die nag is, ter ruste moet begeef. Maar ek dring nie daarop aan nie, hoewel ek, wat my betref, nog eenmaal moet kontroleer hoe dit met my manskappe staan."

[8] Ek sê: "Laat dit maar! Want, net soos gister is alles daar in orde! Ek wil egter vandag nog tot na middernag wakker bly, want julle sal sien dat ons opbly nie verniet sal wees nie. Vandag nog sal daar reisigers uit Jerusalem aankom, met daaronder fariseërs en skrifgeleerdes, waarmee ons baie werk sal hê."

[9] Ebahl sê: "O dit is baie naar, hulle moes maar liewer wegbly! Sulke gaste vind ek steeds die onaangenaamste, want één van hulle het net soveel aandag nodig as honderd ander vreemdes, wat vir hul versorging betaal, terwyl hierdie alles verniet wil hê. Daarby is hulle met niks tevrede nie, veral as hulle `n bewys van die tempel het dat hulle amptelik op reis is! Ag, Heer, daar het U my regtig niks opwekkend gesê nie! - Ai,ai! Wat moet ons nou voor die tyd doen?"

[10] Ek sê: "Bekommer jou nie! Die voorraadkamer en die kelder is vol; vir slaapgeleentheid vir honderde is in die huis ook lankal voor gesorg, en meer is nie nodig nie. Hulle is ter wille van My deur Jerusalem na Násaret gestuur, maar omdat hulle My hier sal vind, sal hulle nie na Násaret gaan nie. Môre sal julle julle almal vir hulle vererg, maar Ek sal hulle helder wyn skenk, sodat hulle uit nyd en ergernis môre nog hierdie plek sal verlaat!"

[11] Ebahl sê: "Dan kry ons egter die duiwel op ons nek! Want hulle sal dan in die tempel dinge oor ons sê waaroor die honde geen lus vir brood sal hê nie!"

[12] Ek sê: "Daar sal voor gesorg word dat hulle tuis nie baie sal sê nie!" - Na hierdie verklaring van My breek daar `n tydjie aan waarin elkeen wat homself in die vertrek bevind het, hulleself baie stil en rustig hou en slegs in die hart besig is.

Aankoms van siekes en fariseërs by Ebahl

117 Na etlike oomblikke klink daar `n rumoer voor die huis. `n Mens hoor stemme in allerlei tale praat, dadelik begin die honde van die buurman, `n Griek, hard te blaf, en Ebahl sê: "O wee, dit sal al wel hulle wees!"

[2] Ek sê: "Nog nie! Dit is siekes (Matthéüs. 14:35), maar dit sal nie meer lank duur nie, dan sal die ander ook hier wees! Die siekes moet egter tot môre wag, want vir vandag is daar genoeg genees. Maar gaan tog maar na buite en laat almal wat gekom het, na `n herberg bring, en gee diegene wat honger en dors het, iets te eet en te drinke!"

[3] Na My woorde gaan Ebahl dadelik met sy huisdienaars, wie se hulp hy ingeroep het, die groot hof voor sy huis in en vind dit byna vol met allerlei siekes, waaronder daar baie Grieke, Romeine en Egiptenare was. Hulle wil almal na My toe kom om genees en gesond gemaak te word. 

[4] Ebahl wys hulle egter `n herberg aan en laat hulle versorg, elkeen na behoefte. Na hierdie taak kom hy weer in ons saal in en sê: " Alle lof aan die Heer! Hulle is vir vandag versorg. As die aangekondigde skurke uit Jerusalem ook maar so maklik versorg kon word! Maar dit sal egter nie so maklik gaan nie!"

[5] Terwyl Ebahl, vanweë die fariseërs en skrifgeleerdes, wagte uitgesit het, nog so half klaend sit en pieker, kom daar al `n dienaar die saal in en deel tot die skrik van Ebahl mee dat die aangekondigdes al daar was. Ebahl snel na buite om hulle te ontvang en sy twee vroue en die ouer dogters volg Ebahl om hom te help, en Ebahl se seuns doen dieselfde; slegs die liewe Jarah bly by My.

[6] Die hoofman, wat ook naas My gesit het, sê: "As ek Ebahl was, weet ek wel wat my te doen gestaan het! Ek sou my knegte beveel het om hierdie kêrels goed te gésel! Wat sou hulle hom kon aandoen? En dit sou seker nie die eerste keer wees dat so `n ontvangs hulle êrens te beurt val nie! Ek sou baie korte mette met hulle maak! En as hulle hier inkom, dan sal ek hulle in elk geval so `n poets bak, dat hulle na liggaam en siel sal staan en bewe op hul bene, asof hulle die koors gekry het! Ek sal hulle vra op wie se bevel hulle so diep in die nag in `n plek met `n Romeinse besetting durf ingekom het. Ek sal hulle wel laat sien dat elke plaaslike kommandant die reg het om elkeen, van watter afkoms en watter geloof hy ookal is, gevange te neem en, as hy hom nie geldelik kan verantwoord nie, onmiddellik aan die reg oor te gee! Dit sal ek weliswaar nie daadwerklik op hulle toepas nie, maar ek wil hulle tog wel `n paniekerige skrik op die lyf jaag, sodat die angssweet tot oor hul hakke na benede sal loop!"

[7] Ek sê: "Vriend doen wat jy wil, Ek lê jou geen beperkinge hier op nie, maar as jy hier `n bepaalde amp wil uitoefen, dan moet jy nou na buite gaan en dit buite met hulle in die teenwoordigheid van sommige van jou onderaanvoerders bespreek!"

[8] Die hoofman sê: "O Heer, laat dit maar aan my oor, want my wette en my regte weet ek om oral te handhaaf!" 

[9] Na hierdie woorde roep hy sy dienaar, wat in die voorhof wagstaan. Hy kom vinnig die saal binne en meld hom aan by die hoofman. 

[10] Die hoofman sê aan hom: "Stuur die koerier na die kamplaer, en laat die onderbevelhebber onverwyld dertig man na my toe stuur! Gaan!" - Na hierdie woorde verlaat die wagter onmiddellik die saal, en binne tien minute stap die dertig man met die onderbevel​hebber die saal al binne, en word deur die fariseërs wat hulleself nog op straat bevind, wat hulle met alle eer laat behandel, nie opgemerk nie. Die onderbevelhebber vra die hoofman wat daar nou gedoen moet word. 

[11] Die hoofman sê: "Voorlopig niks belangrik nie! Dit is slegs die bedoeling om by die vreemdelinge respek af te dwing, dat hulle dit in ag moet neem, en as die Romeinse garnisoenswette vir hulle vreemd sou wees, dan sal ons dit vir hulle inprent. Gedra jou dus rustig en ernstig en let op al my aanwysings! Laat dit so wees!" 

[12] Spoedig daarna open Ebahl die deur van die saal wyd, en ongeveer twintig fariseërs en skrifgeleerdes kom binne. Dit spreek wel vanself dat die twintig nog `n aantal begeleiers by hulle gehad het met pakesels en muildiere wat hulle en hul veelvuldige reisbagasie moes vervoer. Vir die begeleiers en die diere en alle bagasie moes gesorg word. Toe die fariseërs en skrifgeleerdes almal in die saal was, bekyk hulle onmiddellik die aanwesige geselskap noukeurig deur en vra die herbergier waarom die Romeinse soldate hier was.

[13] Ebahl sê: "Hulle sou gehoor het dat u hierheen sou kom, en hulle kom om u die gepaste eerbied te betoon."

[14] Een van die fariseërs sê: "Dit sal jy meestal nie van die Romeine verwag nie! Maar laat dit wees soos wat dit is - ons is honger en dors, laat kos en drank gebring word!"

[15] Ebahl bring al die hande en voete wat daar buiten My en Jarah in die huis aanwesig was, in beweging, en in `n kort tyd staan daar `n goed voorsiende tafel.

[16] Die fariseërs was hul hande en val daarna die kos aan. Baie gou is alles opgeëet en ongeveer sestig bekers wyn word leeggedrink. Die wyn maak hulle egter spraaksaam en hulle begin orals navraag te doen en vertel baie gou die rede van hul koms en vra aan My, deur te sê: "Weet julle wat hier is niks van `n swerwer, wat in Násaret gebore is nie? Hierdie persoon, waarskynlik `n timmerman van beroep, moet volgens hoorsê ongelooflike towery uitvoer, `n nuwe godsdiens propageer, siekes genees, geeste besweer en die volk oprui teen die tempel en die keiser. Ons is vir hom op weg na Násaret om hierdie saak daar te gaan ondersoek. Omdat Hy egter in hele Galiléa aktief skyn te wees, kan julle hier miskien wel iets meer van hom af weet!"

Die Romeinse hoofman en die tempeldienaars

118 Toe kom die hoofman na vore en sê: "Die man waarna u vra, ken ek baie goed en ek ken al Sy werke, ook dat Hy nouliks `n paar weke gelede in die plek Kis aangedoen het. Daar stel Hy deur Sy goddelike profetiese gees die hoof van die regbank, Festus, daarvan in kennis dat die keiserlike belastinggeld en verdere skatte wat kom uit die Pontus en uit Klein-Asië deur u soortgenote op `n skandelike, sluwe manier van die Romeinse vervoerkaravaan afgeneem is, wat die opperstadhouer Cyrenius in groot verleentheid en die hele Galiléa, ja selfs die hele Judese ryk, in groot gevaar gebring het.

[2] Juis aan hierdie Jesus het die opperstadhouer, die hele Judese ryk en uself dit te danke, dat u nou nog leef! Want as hierdie geroofde keiserlike geld nie deur Jesus bo water gebring was nie, dan sou die hele land gebrandskat wees, en alle skatte van heel Judéa sou nie voldoende gewees het om die gepleegde misdaad te vereffen nie! Dat dit egter so goed en sonder ophef vir u en u soortgenote te Jerusalem, en vir die gehele Judese ryk, afgeloop het, het u slegs aan Jesus, die grootste en wysste en magtigste profeet, te danke. Daarom is dit uitermate sleg en onredelik van u as u daarop aandring om `n man te vervolg aan wie u nou alles, u lewe en bestaan, te danke het!

[3] Maar dit wat u so ewe gesê het, naamlik dat u na Násaret wil gaan om Jesus, as erge misdadiger, te vang en te ondersoek, dit is Hy allermins! Hy stook geen mens teen u en nog minder teen die keiser op, anders sou, soos wat elkeen weet, Cyrenius nie Sy vriend gewees het nie! –

[4] Maar nou oor iets anders, menere van die tempel! U sal tog wel weet dat daar hier in Genésaret, sedert etlike jare al `n vaste Romeinse militêre kamp hom hier bevind. In verband daarmee moet elke mens, sonder uitsondering, van watter stand hy is of uit watter land hy ookal kom, `n betroubare, deur die Romeinse owerheid geldig ondertekende reispas by hom hê, as hy die laer heelhuids en ongehinderd wil deurgaan. Toon my daarom die dokument, te meer omdat u in die nag hierheen gekom het. Anders moet ek, as hoof en bevelhebber van hierdie plek, en ook van hierdie streek, u gevange neem en môre in die openbaar laat gésel, en u vervolgens geboeid na Jerusalem terugstuur! Wees dus so vriendelik en laat my u vereiste reisdokumente sien!"

[5] Die owerste van die fariseërs sê: "Heer, ekself as owerste uit Jerusalem is die lewende reispas vir almal, en `n ander een het ons nie nodig nie! Want ek is óók `n maghebber en ek besit `n keiserlike voorreg in die dag en in die nag deur die hele Israel te reis! Ons is deur God gesalf - en wee diegene wat ‘n hand na ons toe sou uitsteek!" 

[6] Die hoofman sê: "Die keiserlike voorreg geld slegs vir plekke sonder kamplaer, maar vir plekke waar daar `n openbare kamplaer bestaan, geld die keiserlike voorreg nie!" 

[7] Die owerste sê: "Van so `n voorskrif het die mense ons nog nooit iets van vertel nie, dus kon ons onsself ook nie daaraan hou nie, want ons is nie so dom om, as ons op reis gaan, nie vir alle sake te sorg wat vir ons veiligheid nodig is nie. Maar as so iets hier nodig is, dan stuur ons dadelik `n bode na Jerusalem en dan kan u môre om hierdie tyd die nodige reisdokumente in u hande hê." 

[8] Die hoofman sê: "Dit is nie nodig nie, want ek bepaal self of ek u verklaring glo of nie. Maar ek sal u streng in die oog hou. As ek ook maar iets merk wat vir my verdag sou lyk, is u oombliklik my gevangene! Vir nou en vir solank u hier sal bly, kry u `n sterk bewakingskommando, wat u ook teen betaling van honderd silwer geldstukke tot op die grens van die gebied sal begelei; as u egter die noodsaaklike reisdokument by u gehad het, dan sou dit u niks gekos het nie!"

[9] Die owerste sê: "Dit sal die herbergier vir ons betaal omdat ons op reis nooit geld mag saamneem nie. Want die aarde is van God, en ons is Sy knegte, en het van God die reg gekry om die hele aarde ons besit te noem en orals te oes, ook al het ons nie gesaai nie! Want elke Judeër weet dat alles wat hy het, slegs deur ons aan hom geleen is, wat ons altyd van hom terug kan vorder. Dit is die heel simpele rede waarom ons in die hele Israel nêrens as vreemdelinge kom nie, maar slegs as gebieders en soos deur God beregtigde eienaars van elke huis, elke stukkie grond, en bodem en al die geld en orige skatte. Daarom kan ons Ebahl sonder meer opdra om vir ons die honderd geldstukke te betaal, want hy verkry dit op ons grond en bodem! En as hy dit nie wil doen nie, gee ons al hierdie besittings van hom aan `n ander, wat hom nie bedruk sal maak oor honderd geldstukke nie!"

[10] Omdat Ebahl baie nou hiermee te make het, maak hy nou ook sy mond oop en sê: "My menere, nou vergis u uself tog `n bietjie! Want ten eerste is hierdie plek van ouds af `n vrye plek, waar behalwe God en die keiser geen mens iets kan invorder nie, en ten tweede het ek hier ingetrou by my tweede vrou, wat die enigste kind was van `n gebore Griek, wat pas deur my `n Judeër geword het. Al hierdie besittinge is dus nie myne nie, maar van my tweede vrou en na haar, van haar dogters. Ek besit sodoende niks, en daarom kan daar van my ook niks afgeneem word nie, en die honderd geldstukke sal u dus self moet betaal! As u my nie wil glo nie, vra dan maar die hoofman hier; hy is my enigste gesag en sal dit vir u vertel!"

[11] Dadelik sê die hoofman: "Ja, ja, dit is so! U moet self die honderd silwer geldstukke betaal! Smeek en protesteer sal nie help nie, want ek is slegs hier om dit aan julle te beveel en om dit te eis! " 

[12] Die owerste sê: "Maar as ons nou dadelik `n vinnige ryer as bode na Jerusalem stuur, dan is hy môre teen die middag met die nodige dokumente hier!"

[13] Die hoofman sê: "Dit beteken niks! Want die honderd geldstukke moet u net betaal omdat u sonder so `n vereiste dokument hierheen gekom het; dus geen verdere gepraat hieroor nie!"

[14] Die owerste sê: "Maar ons het geen geld by ons nie, want as ons reis neem ons nooit geld saam nie, dit is by ons wetlik voorgeskryf! Waar moet ons dan geld vandaan kry?"

[15] Die hoofman sê: "Daarvoor sal ek wel sorg! As daar geen geld is nie, maak ons gebruik van die pandreg. U effekte, wat u soos wat ek gehoor het, massaal saam met u neem, sal wel honderd geldstukke werd wees!"

[16] Die owerste sê: "Dit is wel duisendmaal soveel werd, maar dit is alles God se heilige dinge, en God sou diegene wat hom daaraan sou vergryp, baie gou doodmaak! Daarom sal u verseker nie daaraan mag kom nie en dit nog minder mag saamneem!"

[17] Die hoofman sê: "So baie sal dit nie wees nie! Ons sal eers kyk of u dinge wat aan God gewy is, werklik so gevaarlik is!"

[18] Al die fariseërs skreeu: "Nee, nee, nee! Die honderd geldstukke sal ons tog wel byeen kan bring, want ons mense het wel geld by hulle!"

[19] Dan gaan `n fariseër na buite en bring `n beurs met die honderd geldstukke en gee dit aan die hoofman, en die hoofman gee die beurs aan die onderaanvoerder, wat die geld moet tel. Omdat die hoeveelheid klop, beveel die hoofman die onderaanvoerder om die geld in die kas van die arme sondaars te lê, wat die onderaanvoerder ook dadelik doen.

[20] Maar die owerste sê: "Dit is hier `n vreemde gebruik om die heilige geld in die kas van die arme sondaars te lê, want ons is tog dienaars van God! Weet u dan nie dat diegene wat `n dienaar van God beledig, ook God beledig nie?"

[21] Die hoofman sê: "Wat gaan u god my aan!? Ek is `n Romein en weet wat ek weet en wat ek glo! Maar u god, wat u nou dien, is en sal nooit my God wees nie! Vir my is u dus die allergrootste sondaars, en u god se heilige geld hoort daarom in die kas van die arme sondaars! - Verstaan u dit?"

[22] Die owerste sê: "Ja, meneer, ons verstaan dit en ons verstaan ook dat ons met `n deurwinterde heiden te make het wat netsoos alle Romeine ons saam met ons godsdiens so diep as moontlik verag!"

[23] Die hoofman sê: "Nie so diep as wat u dink nie, want ons erken ook die ware, oorspronklike Judese geloof. Slegs u nuwe voorskrifte, u eie ongeloof en u velerlei ten hemel skreiende bedrieëry verag ons driemaal so baie as die dood self. Want by u is daar geen teken meer te vinde van die ou Judese geloof nie, u het slegs nog maar die naam daarvan. Maar waar is die uitgelese werke van hulle van wie u afstam, wat aan u die leer en die wyse wette gegee het? Ek weet nog presies hoe u Ark van die Verbond daar uitsien. Hoe staan dit nou daarmee? Waar is die Gees van God, wat daar bo-op sweef?"

[24] Die owerste sê: "Dit is nog alles net soos wat dit ten tye van Aäron was!"

[25] Die hoofman sê: "Of heel anders! Luister! Nouliks drie jaar gelede was ek self in julle sogenaamde Allerheiligste, en wel vir `n bedrag van sewehonderd silwer geldstukke. Maar wat het ek daar gesien en geruik? `n Metaal kis op `n onderstel, uit die middel waarvan `n heel behoorlike naftaleen vlam opvlam, wat met haar ietwat onwelriekende lug my neus nou nie so aangenaam geprikkel het nie! Die bewuste bestanddele in die sogenaamde ark van die verbond was seker baie jonger as Moses en Aäron, en my beurs word het baie bedroef geword, omdat ek haar vir u dwaasheid en bedrog so gevoelig aangespreek het! Praat met my geen woord meer daaroor nie, want ek is iemand wat u bedrog myle ver deurkyk! Glo my, as ek met my huidige kennis keiser sou wees, dan jaag ek môre die hele tempel oor die kling (swaard)! U is gelukkig dat ek geen keiser is nie, maar wat die keiser nie doen nie, dit sal sy volgende opvolger doen!" 

[26] Die owerste sê: "Heer, as u dit weet, dan versoek ek u ter wille van die volk om te swyg, want as so iets onder die volk bekend sou word, dan sal ons `n waansinnige opstand moet vrees!" 

[27] Die owerste sê: "Daarvoor hoef u gladnie te vrees nie! Want dit weet ek nou al so goed soos elke Galileër, en daar is tog in die verste verte geen sprake van `n volksopstand nie! Want ons Romeine is ook nog daar, en ons is magtig genoeg om elke opstand in die kiem te smoor!" 

[28] Die owerste sê: "Nou, meester, ons het betaal en is dus niks meer verskuldig nie; laat ons dus maar ophou daaroor! As u egter iets meer weet oor die berugte towenaar Jesus, wees dan so vriendelik om ons mee te deel hoe dit met Hom en Sy omstrede leer en Sy dade staan, sodat ons die tempel daaroor iets kan meedeel!" 

[29] Die hoofman sê: "Ek het u al gesê dat ek Hom baie goed ken, en ek Hom ook lankal sou laat oppak het as daar ook maar iets gebeur wat op muitery sou lyk. Ek is egter heeltemal oortuig van die lynregte teendeel en ek kan Hom slegs maar die beste verwysings gee. As u so sou wees soos Hy, dan sou Jerusalem deur alle tye van die tye die ewige en eerste stad van God gewees het, en die Gees van God sou nog soos in die tyd van Aäron bo die ark gesweef het! Maar u is presies die teendeel van Hom, en daarom sal u stad en u tempel nie meer lank bestaan nie! Sê dit maar aan u kollegas, sodat hulle dit in die koppe kan kry op watter sandbodem hul stad en hul tempel gebou is! - Maar môre sal u met u oë en ore meer te wete kom, daarom beter u nou gaan slaap!"

[30] Die owerste sê: "Ons bly hier aan tafel sit, want u veelseggende woorde het ons vir dae lank die slaap ontneem! Wie wil slaap kan slaap, maar ek sal sekerlik helder wakker bly! - Maar daar by die hoek van die tafel sit nog `n Gas met `n meisie!? Wie is dit dan? Kan Hy gerespekteer word, of is Hy en die meisie `n gevangene van u? Het Hy dalk ook geen reisdokumente by hom nie?" 

[31] Die hoofman sê: "Dit gaan u niks aan nie, Hy staan onder my beskerming! Maar ek hoop dat u Hom môre beter sal leer ken."

God se liefde

119 Na hierdie woorde vra geeneen van die fariseërs verder iets nie.

[2] Dan staan Ek op, groet die hoofman, wat My groet vol warmte en hartlikheid beantwoord, en My en Jarah in die teenwoordigheid van Ebahl en sy vroue en die ander kinders begelei na `n ander vertrek, waar `n goeie rusbed vir My gereedstaan.

[3] Maar Ek sê aan die hoofman: "As julle almal die hele nag by My wil bly, bly dan; wil julle egter gaan slaap, dan kan julle dit ook doen! As julle bly, sal niemand daardeur môreoggend slaap te kort kom nie. - Verder het jy as egte vriend van My goed met die fariseërs onderhandel; hulle sit nou behoorlik in angs en spanning, en sal die sandkorrels van hul klok tel, en met groot ongeduld op die komende dag wag!

[4] Dit is maar goed dat My leerlinge, wat nog baie moeite met die twee Esseners en die groep fariseërs het, maar hulle bykans heeltemal na hulle standpunt toe oortuig het, nie vanweë die lawaai na ons toe in die eetsaal gekom het nie! Want dit sou ontydig die aandag getrek het! Alhoewel - Ek wou dit so hê, en dus kon dit ook nie anders wees nie! - Maar wat sal Ek nou met My allerliefste Jarah begin? Die meisie verlaat My nooit!"

[5] Die kleintjie sê: "Heer, solank U in ons huis bly, sal Jarah U nie verlaat nie, en sou U moontlikerwys sterwe, dan sou Jarah saam met U sterwe! As U egter ons huis weer sal verlaat en Jarah nie met U sal kan saamgaan nie, dan sal sy tuis sug en die Vader in U hart vra of Hy U weer na haar toe sou wil bring, want sonder U kan Jarah nou nie meer lewe nie!"

[6] Ek sê: "Kyk, dit is `n goeie voorbeeld van hoe `n mens God moet liefhê om deur Hom ook in dieselfde mate liefgehê te word! God se liefde omvat weliswaar alles, en Hy ken van ewigheid af geen toorn en wraak nie, maar tog is daar `n groot verskil in die manier waarop `n mens deur God liefgehê word. Solank `n mens asemhaal en leef, is dit `n bewys dat God deur Sy liefde hom die lewe gee, omdat hy anders lankal dood sou gewees het.

[7] Maar wie God liefhet soos hierdie kleintjie hier, dwing God om tot hom te kom en te gaan woon in die hart van die liefhebbende mens! En God kom en gaan dan met Sy Gees in die hart woon wat God bo alles liefhet en so `n mens het daardeur die ewige, onverganklike lewe in hom en is volledig één met God! 

[8] Dit is weliswaar nie aan elkeen gegee om God so vurig lief te hê soos wat dit die geval is by My allerliefste Jarah nie, maar tog kan elke mens met al sy krag God liefhê, en dan sal God ook sy hart vervul met Sy Gees en Sy Barmhartigheid, en sal hierdie mens nooit van die ewigheid af in die afgrond laat val nie. Indien hy struikel dan sal hy altyd weer op die been gehelp word, en die ewige lewe sal altyd in hom wees en bly.

[9] En nou, My allerliefste Jarah, omdat jy My so buitengewoon liefhêt, moet jy ons eers `n klein verhaaltjie vertel, want Ek weet dat jy `n ryke voorraad mooi verhale het!"

[10] Jarah sê, terwyl sy kinderlik liefies glimlag: "O Heer, vra dit asseblief nie! Want dit sou naas U buitengewone Wysheid tog baie dom klink!"

[11] Ek sê: "Nee, nee, My allerliefste Jarah, laat jou daardeur nie van stryk bring nie, want jy kan altyd en vir ewig alleen maar baie begrip van My verwag! Want weet jy, Ek verstaan selfs die geskreeu van die kinders, laat staan nog hulle spraak! Jy het so veel van daardie besondere drome – uit daarmee, vertel My nou eers van so `n droom!"

Jarah se droom

120 Jarah sê: "Nou, dit sou ek wel kan doen, maar my drome is meestal baie verskriklik, en laat my die wêreldse mense in hul mees afskuwelike gedaantes sien, en ek sien dan in hul plek enkel en alleen net duiwels! En kort gelede het ek so `n droom gehad! Ek sien toe `n wondermooie Persoon, wat baie soos U lyk, o Heer. Hierdie Mens sien ek as `n misdadiger met toue geboei.

[2] Ek vra aan die huilende mense wat hom gevolg het, wat hierdie wondermooie Mens dan nou gedoen het om deur die wêreldse mense so sleg behandel te word. En hulle sê almal dieselfde aan my: 'Hy was `n geweldige Weldoener van die mensdom. Nooit het Hy `n onregverdigheid begaan nie, en die suiwerste waarheid het soos heuning uit Sy mond gekom. Hy het die wêreld liefhebbende en heerssugtige fariseërs te veel die waarheid vertel, en hulle het Hom daaroor deur die swak Romeinse landvoog tot die dood aan die folterpaal laat veroordeel. Hulle bring Hom nou na die plek van die teregstelling. Kom saam met ons en kyk watter loon die grootste Mensevriend kry van die slegte, buitengewoon selfsugtige mense!'

[3] En ek klim met die huilende mense `n lae berg op, en sien die eerlike Mens `n swaar hout sleep, terwyl Hy geslaan en vol bloed was, moeg en ter verhoging van die kwelling op die hoof `n krans van dorings gedra het. Op die teregstellingsplek ontklee hierdie mense Hom, werp Hom daarna meedoënloos soos `n wilde bees op die hout, neem baie puntige spykers en slaan dit met swaar hamers deur Sy hande en voete, en bevestig Hom op so `n gruwelike wyse op die harde en swaar hout! - O Heer, dit was vir my tog `n verskriklike gesig! As ek maar net aan hierdie droom dink, dan word ek duiselig! – Ten slotte rig die mense die hout regop, plaas dit in `n vooraf gegraafde gat en slaan dit met `n wig vas, sodat dit vasstaan.

[4] Die wonderlikste egter by dit alles was dat hierdie buitengewoon eerlike Mens ook by al die pynlike marteling nie één kreet van pyn gegee het nie, terwyl tog twee ander, wat weliswaar nie so gruwelik gemartel was nie, vreeslik geskreeu en geweeklaag het!

[5] Toe word ek wakker en beef oor my hele liggaam. Heer so `n droom is helaas geen grap vir `n teergevoelige meisieshart soos myne nie! Ek bid toe dadelik tot die liewe Vader in die hemel dat Hy my tog nooit weer so `n nare en kwellende droom sou gee nie, en geseënd, tot op hede kry ek nie meer so `n nare droom moes deurstaan nie! My vader sê altyd vir my dat drome bedrog is en deur trae bloed ontstaan. Dit is moontlik! Maar as my bloed dan so traag sou wees, dan sou ek tog ook slimmer moet wees as wat ek is, maar ek is `n vinnige en lewendige meisie - hoe kan ek dan trae en lui bloed hê?"

[6] Gedurende hierdie vertelling het Ek ietwat somberder geword, maar Ek sê: "Nee, nee, My allerliefste Jarah, jy het slegs maar bloed van eterlig, en jou droom is baie belangrik! - Maar nou hou ons daarmee op, die tyd sal wel leer. En jy, wat so iets in `n droom gesien het, is salig! Dit was aan heel weinig profete gegun om dit in hul visioene te sien.

[7] Baie is egter vir die mense op hierdie aarde verborge. Die groot 'Waarom' sal hulle in die hiernamaals te wete kom! - Maar vertel My nou nog `n droom, wat jy drie dae daarna oor dieselfde Mens gedroom het!"

[8] Jarah sê: "O, dit vertel ek ook baie eerder, want dit is duisend keer vroliker! Ek bevind my opeens baie vroeg in die môre, so te sê in `n heel aardige tuin, van waaruit ek egter, jammer genoeg, duidelik soos in die eerste droom, die genoemde teregstellingsplek kon sien. Die gesig vervul my dadelik met groot angs, sodat ek toe in die droom begin te bid of die liewe Vader in die hemel my tog wou bewaar van `n soortgelyke droomgesig, want helaas, sien ek ook nog die drie bekende houte regop op die teregstellingsplek staan. 

[9] Maar toe het daar meteens `n wonderskone Jongman na my toe gekom en troos en versterk my met die woorde, wat ek baie goed onthou: 'Vrees nie, gevoelige rein siel! Dit wat jy drie dae gelede gesien het, moes so gebeur volgens die Raadsbesluit van God, omdat geen mens andersins sou kon salig word en tot die aanskouing van God kon kom nie. Hy wat gefolter is, was God se Seun, en God was in Hom. Nou na drie dae sal hierdie Seun van God uit eie krag weer uit die dood van Sy goddelike vlees opstaan, en voortaan heers oor die hele oneindigheid, en aan Sy ryk en Sy heerskappy sal in ewigheid geen einde wees nie. Vir Sy Naam sal alle magte en kragte voor Hom buig, en die wat voor Hom nie wil buig nie, die sal Hy ten gronde laat gaan. Maar die laaste geluksaligste oomblik nader, let daarom goed op die swaar verseëlde grafsteen!'

[10] Toe die Jongman dit aan my gesê het, kyk, daar verhef die steen hom vanself vanaf die graf, en daaruit verskyn met `n bly, maar tewens tog baie waardige gesig, presies dieselfde Man, wat ek drie dae gelede so verskriklik gesien gefolter word. Ek het selfs die wondtekens aan Sy hande en voete gesien en ek het geen oomblik daaraan getwyfel dat dit Hy was nie. 

[11] En die Man kom na my toe en sê met `n buitengewone welluidende Stem: 'Dit wat jy hier in jou droom gesien het, was slegs maar `n vooruitblik op dinge wat binnekort sal gebeur. Maar vorentoe sal jy My nog in werklikheid sien, en na My opstanding nog meer kere!' - Na hierdie woorde word ek weer wakker, en het baie daaroor nagedink. Maar buiten U, het ek so iemand nog nie in die werklikheid teëgekom nie!"

[12] Ek sê: "Nou, miskien is dit Ek? - Maar nou hou ons daarmee op, en daarom het ons dit nou oor iets anders vir die dag van môre!"

Daar kan `n einde aan die geduld kom

121 Die fariseërs, wat voor My uit Jerusalem hierheen gekom het, en wat ons vriend (die hoofman) op so `n wyse manier die skrik op die lyf gejaag het, sal My môre behoorlik lastig val as hulle My eenmaal herken het. Maar Ek sal hulle vir die eerste maal helder wyn skink, dit wil sê, Ek sal hulle onomwonde die volle waarheid vertel. 

[2] Die siekes, wat hier is en nog sal kom, hoef slegs maar die soom van My oorkleed aan te raak - dan sal hulle gesond word. My leerlinge sal vervolgens die oggendbrood met ongewasde hande eet, en dit sal voldoende wees om hierdie egte oerbekrompe fariseërs en skrifgeleerdes volledig die harnas in te jaag. Dan sal hulle dadelik met hul gebruiklike strikvrae kom, en Ek sal aan hulle `n antwoord gee wat hulle nog baie suurder en bitterder sal laat lyk as asyn en gal, `n bekende drank waarmee hulle die dors van die arme sondaars stil. - Maar nou sal ons die paar ure tot die aanbreek van die dag swyend deurbring.

[3] My leerlinge, eweas hul twee Esseners en `n aantal fariseërs en skrifgeleerdes, het nou gaan slaap en het goeie werk gedoen, want hulle het hulle almal vir My gewen. Twee jong fariseërs, Pilah en Agab, die eerste uit Kis en die laaste uit Jesaira, beide baie goeie sprekers en tewens nugtere, verstandige mense, behoort egter al `n lang tyd tot My leerlinge. Hierdie twee, wat gistermôre hier aangekom het, het hulle dadelik weer by My leerlinge gevoeg, en hulle by hul bekeringswerk goed ondersteun. Want My leerlinge, op drie na almal vissers, was nog geen gladde sprekers nie, en daarom verleen beide jong fariseërs hulle goeie dienste. 

[4] Ek sê: “Ebahl, gaan jy na hulle toe en sê vir die leerlinge dat hulle môre met ongewasde hande die oggendbrood moet eet, en die ander bekeerde fariseërs en skrifgeleerdes, en die twee Esseners moet hulle solank verborge hou tot die fariseërs uit Jerusalem vertrek het, net daarna kan hulle te voorskyn kom, en sal Ek hulle seën. As hulle hulleself daarna wil omklee en by My wil bly, of uiterlik voor die mense bly wat hulle tot op hede was, staan dit hulle volkome vry. Gaan en dra dit oor aan die leerlinge en die ander - jy weet wel wie!" - Ebahl gaan dadelik weg en voer alles presies so uit soos Ek dit aan hom opgedra het. Almal verheug hulleself oor die berig en belowe om hulleself heel presies te hou aan wat Ek hul laat meedeel het. 

[5] Ebahl kom terug en bring ons dadelik op hoogte van die goeie ontvangs wat sy uitgevoerde opdrag ten dele geval het. Almal is bly daaroor, en die hoofman sê: "Ek verheug my heel besonders oor die dag van môre, maar ek sê daarby, en daartoe gee die merkwaardige droom van die liewe Jarah my heel spesiale aanleiding, dat ek die kêrels nie met my sal laat spot nie. Sodra hulle liegstories vir my wil vertel, sal ek hulle laat gésel totdat hul kwade bloed in strale van hulle ruê sal afloop! Want slaan met woorde help heeltemal niks by hierdie onmense nie, en dit spoor hulle tot nog meer wraak aan, maar `n géseling om lewe en dood sal hul kwade ywer baie afkoel. Dit is nog nie baie seker of ek dit gaan doen nie, maar baie onseker is dit ook nie!

[6] Dit sou baie moontlik wees dat hierdie kêrels en hul handlangers in Jerusalem, as daar ook maar `n baie kleine kans daarvoor was, U inderdaad net so sou behandel soos die meisie in die eerste droom gesien het! Ek sê vir U, daar hoef maar `n baie geringe moontlikheid te wees, en sit nog die verwyfde, slappe landvoog Pontius Pilatus daarby - en hulle spyker U sowaar aan die dwarshout vas!

[7] Ja, as ek landvoog in Jerusalem sou wees, dan sou iemand dit maar net moet probeer om die hand aan U te slaan! Ek sou hom tienmaal aan die dwarshout ophang en eers na die tiende keer sou ek sy bene laat breek! Maar jammer genoeg is my staanplek hier, en ek sou U nie te hulp kan kom nie, en U vriende Cyrenius en Cornelius sou dit ook nie kan nie. `n Mens moet daarom van vooraf begin met die afkoel van hul verderflike moed, sodat hulle behoorlik verskrik word, en dit voortaan nie so gou meer sal waag om hul afskuwelike kloue uit te steek na manne van God nie, waarvan U een van die allerhoogstes is!

[8] O wag maar, onbeskoftes, die dag van môre sal vir julle so warm word dat julle van louter hitte bloed sal sweet! As die kêrels op hierdie manier `n paar goeie, stewige lesse kry, sou ek haas die halwe Romeinse ryk hiervoor durf verwed dat hulle hul slegte dade – ten minste die gruwelikste daarvan - sal opgee; maar hul ou slegte vel moet vooraf behoorlik bewerk word! Dixi (ek het gesê)!"

[9] Ek sê: "Jy kan weliswaar doen wat jy wil, en Ek sal nie vir jou sê: Doen dit nie! Want jy is een van die mees wyse vriende wat Ek ooit gevind het. In al jou woorde en dade gedra jy jou werklik heel taktvol, maar Ek sê vir jou, dit alles sal die bose soort mense niks help nie, maar hulle slegs nog meer boos en tewens nog sluwer maak. Want hy wat eenmaal van die satan is, hy is dit heeltemal. Mens kan hulle nog die vinnigste met raak woorde op iets beters rig, soos wat my leerlinge dit nou gedoen het, en soos wat in Násaret gebeur het waar die owerste, die fariseërs en skrifgeleerdes My leer aangeneem het. Maar dikwels kan mens niks doen nie en net so min op jou manier! Want jy dryf met die roede één duiwel uit, maar op die plek van die een nestel daar tien ander, wat stuk vir stuk erger is dan dié een wat daar eerste was." 

[10] Die hoofman sê: "So waar as wat ek Julius heet, ek sal niemand die roede en die gésel laat voel voordat ek in uiterste noodsaak daartoe gedwing word nie, maar as ek gedwing word, wee dan die kêrels!"

[11] Ek sê: "Nou het jy weer heeltemal gelyk! Mens moet so lank moontlik geduld hê, maar as die uiterste grens eenmaal bereik is, dan moet sonder verdere omhaal en sonder verdere toegeeflikheid met alle bliksems en donders daarop geslaan word, anders sou die sondaars dadelik op die gedagte kom dat mens skerts en met hulle `n kinderspeletjie speel!"

[12] Hoofman Julius sê: "Heeltemal my idee! Daar is baie voor nodig voordat ek iemand straf, maar as `n onverbeterlike my daartoe dwing, dan sal hy dit ook onthou wanneer hy deur my gestraf is! - Maar nou dink ek tog dat ons die paar uurtjes nog `n bietjie gaan rus, want dit begin al skemer te word!"

[13] Ek sê: "Ja, laat ons dit hier doen, elkeen op sy eie plek!"

[14] Vervolgens is alles stil en oor alle oë daal `n weliswaar kort, maar tewens tog heuningsoete slaap. En as mens dan gesamentlik ontwaak, is elkeen so versterk asof hy `n hele nag op `n sagte bed goed geslaap en gedroom het.

Die toets van die fariseërs

122 Toe almal ontwaak, terwyl die son die toppe van die berge al begin te beskyn, verwonder elkeen hom oor die versterkende slaap. Ebahl gee dadelik sy vroue opdrag om vir `n vars en goed toebereide ontbyt te sorg, en die vroue, met die oudste dogters, haas hulle en bring dadelik `n ryklik en goeie môremaal, wat hulle baie maklik kon doen omdat hul voorraadkamers van bo tot onder volgeprop was.

[2] Die fariseërs het in die eetsaal aan hul tafel alle plekke al beset, sodat daar verder aan hul tafel niemand meer kon plaasneem nie, en Ebahl laat die ontbyt ook dadelik aan hulle opdis, bestaande uit brood, wyn, `n paar gebraaide visse en heuningwas. Net nadat hulle klaar was, laat Ebahl `n ander groot tafel dek wat vir My, My leerlinge, die hoofman en vir Ebahl en sy vroue en kinders, bestem was. 

[3] Voordat Ek egter die saal binnegaan, laat Ek deur Ebahl al die wagtende siekes na die groot ontspanningskamer bring en aan hulle sê Ek dat hulle slegs My oorkleed moes aanraak en dan sou hulle dadelik gesond word. - Ebahl gaan en voer My opdrag uit. 

[4] Daarna gaan Ek met die hoofman, My leerlinge en die kleine Jarah, wat geen tree van My sy afgewyk het nie, die eetsaal binne en neem My plek aan tafel in sonder om met My binnekoms `n fariseër aan te kyk of ook maar te groet, waaraan hulle baie waarde heg.

[5] Terwyl Ek, die hoofman en die leerlinge al aan tafel sit, kom so `n tweehonderd siekes die eetsaal binne en vra My of hulle die soom van My oorkleed mag aanraak. En Ek staan hulle die versoek toe, om dit te doen terwyl Ek met My leerlinge en die ander die oggendete geniet. Weldra dring almal wat siek was, hulleself in My rigting en raak die buitekant van My opperkleed aan en almal wat dit gedoen het, word gesond. (Matthéüs. 14:36)
[6] Maar die buitengewone jaloerse fariseërs en skrifgeleerdes verskuil hulle agter sommige siekes en sê in die geheim aan hulle: "Raak die bokleed van hierdie Násarener, wat ons nou wel ken, nie aan nie, dan sal julle tog gesond word!" - En diegene wat hulleself so deur die fariseërs laat ompraat en My bokleed nie aangeraak het nie, het siek gebly.

[7] Toe hulle dit egter opmerk, kom hulle na My toe terug en smeek My of hulle My bokleed mag aanraak. Maar Ek verbied hulle en sê: "Het julle vir My of het julle vir die fariseërs hierheen gekom, wat julle afgeraai het om My bokleed aan te raak? Hulle vir wie julle geglo het, moet julle ook help; gaan maar daarheen!" 

[8] Dit kon die fariseërs natuurlik baie goed hoor en hulle word heeltemal rooi van woede. Dadelik daarna kom hulle na My toe en hul owerste sê aan My: "U is dus die Een vir wie ons van Jerusalem na Násaret moes gaan?"

[9] Ek gee die owerste geen antwoord op sy vraag nie, slegs die hoofman, wat by My - dit wil sê aan My regterhand - aan tafel sit, sê met `n donderende stem: "Ja, Hierdie is die Een wie se aangesig julle ellendelinge nie werd is om te aanskou nie! Waarom het julle hierdie arme mense afgeraai om Sy kleed aan te raak, sodat hulle nie ook net soos hulle metgeselle gesond kon geword het nie? Ellendige honde, het julle op die wêreld werklik niks anders te versin as om mense ongelukkig te maak as daar maar êrens `n geleentheid hom voordoen nie?!"

[10] Nou gee Ek die hoofman `n wenk om hom ietwat te kalmeer, omdat daar andersins `n onaangename woordewisseling sou ontstaan.

[11] Die hoofman matig homself, maar dring daarom by die owerste tog streng aan om hom die presiese rede te gee waarom hy die paar siekes teëgehou het om die bokleed van die goddelike Heer aan te raak, sodat hulle net soos die ander ook gesond kon word.

[12] Toe sê die owerste, `n bietjie verleë: "Ons wou ons slegs daarvan oortuig dat net hulle wat die opperkleed aangeraak het, gesond sou word, en ons lê hulle nou verder niks meer in die weg om dieselfde te doen waardeur hulle gesond kan word nie."

[13] Nou kom hierdie siekes in opstand en sê: "O, as ons nie so siek, ellendig en swak was nie, dan sou ons julle nou julle loon gegee het vir julle toets, of ons ook sonder aanraking van die bokleed van die goddelike Verlosser gesond sou word. Dit sou julle dan `n ewigheid lank kon verheug, maar uitstel is geen afstel!' Met die hulp van God sal ons nog wel eendag gesond word en as ons julle dan êrens teëkom, let dan maar eers op watter sake ons met julle sal uitprobeer!"

[14] Maar Ek sê aan die siekes: "Wraak moet julle uit julle harte weer! As julle wil dat Ek julle genees, ban dan alle toorn en alle wraak uit julle hart uit!"

[15] Toe sê die siekes: "Heer, vir U doen ons alles wat U ook maar van ons sal verlang, maar bevry ons onnoseles, want ons ly!"

[16] Ek sê: "Kom dan maar en raak My kleed aan!"

[17] Toe kom die siekes, raak die soom van My bokleed aan en word almal meteens volkome gesond.

[18] En die hoofman sê, baie opgewonde: "Nou, blinde sieners uit die sogenaamde heilige stad van God, is julle nou daarvan oortuig dat die Man waaroor julle so ontsettend sleg ingelig is, en waarvoor julle uit julle pad gegaan het om `n ondersoek na Hom in te stel en Hom te vang, die slegte Mens is wat julle gister aan my beskryf het?"

[19] Die owerste en ook die ander fariseërs sê: "Dat daar van Hom `n buitengewone geneeskrag uitgaan, daarvan het ons onsself nou meer as voldoende oortuig, maar daaruit volg dit nog lank nie dat Hy dit deur `n soort goddelike krag gedoen het nie, want ons sien by Hom en by hulle wat met Hom aan tafel sit, dat Hy Hom nie by die reëls van die oudstes hou nie, - en in so `n geval kan daar van goddelikheid nog lank geen sprake wees nie!"

[20] Die hoofman sê: "Dit verstaan ek nie, praat met Hom maar daaroor!"

Die geestelike dooies

123 Toe kom die owerste na My toe en vra My (Matthéüs. 15:1): "Heer, wie is die mense wat by U aan tafel sit?" 

[2] Ek sê: "Dit is My leerlinge!"

[3] Die owerste vra verder: " Waarom oortree U leerlinge die gebruik van die oudstes? Hulle was nie hulle hande voordat hulle die brood eet nie!" (Matthéüs. 15:2)
[4] Toe staan Ek op, gaan skielik voor hom staan en vra hom ernstig: "Waarom oortree u dan die gebod van God ter wille van u eie reëls? (Matthéüs. 15:3) God het gebied: 'U sal vader en moeder eer! Wie vader en moeder vervloek, moet die dood sterwe!' (Matthéüs. 15:4) Maar u leer seun en dogter dat hulle teen hul ouers moet sê: 'As ek vir u, vader of moeder, in die tempel offer, dan is dit beter vir u as wanneer ek u steeds maar eer volgens die ou gebruik.' En teen so `n seun en so `n dogter sê u: 'So het jy goed gehandel! (Matthéüs. 15:5) - Maar wat is die gevolg daarvan? Kyk! Die gevolg is dat byna niemand nou meer sy vader en sy moeder eer nie! U het dus God se gebod opgehef ter wille van u eie reëls! (Matthéüs. 15:6) Wie gee u die reg daartoe? So iets kan u alleen maar doen omdat u nog nooit in God geglo het nie, want wie dood is, het geen gewete meer nie!"

[5] Nou meng die hoofman hom weer in die gesprek in en sê: "Ag, staan die sake nou so? O, daar moet ek `n baie spesiale aantekening van maak! Is julle sulke dienaars van God? Dit is dus die rede waarom julle die suiwer goddelike van ons Heer en Verlosser nie erken nie?! Julle god is dus alleen maar vóór alles julle maag, en ten behoewe daarvan julle goud- en silwersakke! Nou toe nou, nou het ek julle daar. Praat nou maar weer verder met mekaar!"

[6] Die owerste sê: "Ons is God se dienaars volgens die instelling van Aäron!"

[7] Ek sê: "O, ellendige huigelaars! Tereg het Jesaja oor julle geskryf en voorspel (Matthéüs. 15:7): 'Die volk nader My met hul mond en eer My met hul lippe, maar hul hart is ver van My af! (Matthéüs. 15:8) Hulle dien My tevergeefs, omdat hulle die volk voorskrifte gee wat slegs maar menslike gebooie is!'" (Matthéüs. 15:9)
[8] Die owerste sê: "Ons hef ter wille van ons reëls, wat ook heilsaam vir die mense is, die gebod van God nie op nie!"

[9] Ek sê: "Ek het dit u al aangetoon by die een gebod van God, wil u ook hoor hoe u alle ander gebooie van God met die voete vertrap en u reëls hemelhoog daarbo stel?"

[10] Die owerste sê: "Doen dit nie ter wille van die volk nie, want daar is baie van die volk hier!"

[11] Die hoofman sê: "Gee dan in die teenwoordigheid van die volk die verklaring aan die Heer, dat Hy juis volgens die wet van God leef en werk!"

[12] Die owerste sê: "Dit kan ons nou nie doen nie, dit kan slegs deur die gesalfde hoëpriester van die tempel gedoen word!" 

[13] Die hoofman sê daarop: "Dit heet by ons Romeine: Ars longa, vita brevis! ('Die kuns duur lank, die lewe is kort!'), of te wel, mens wil om bepaalde redes die saak op die sogenaamde langebaan skuif, sodat hy niks hoef te doen nie. Dit sê ek julle openlik waar die volk by is, want vir `n Heer, soos wat Jesus van Násaret een is, sou julle beste getuienis nog veels te armsalig en sleg wees! As julle dit sou waag om in die tempel ook maar die een of ander foutiewe berig oor Jesus aan julle huigelagtige kollegas oor te dra, dan sal ek op dieselfde oomblik `n berig na die keiser in Rome laat gaan, en hom daarin haarfyn voorsien van honderd getuienisse, hoe julle en julle kollegas op julle bevel die berugte belastingroof uitgevoer het! Geen jaar later nie sal julle nes van die hel so verwoes wees dat `n mens dan bykans nie meer sal kan sien waar dit eens gestaan het nie! Dink wel daaraan! Want wat `n Romein sê, dit hou hy, ook al sou hemel en aarde daardeur ten gronde gaan 'Fiat iustitia, pereat mundus!' (Die reg geskied al sou die wêreld ten gronde gaan!) - Het julle my verstaan?"

Julius trek fel van leer

124 Na hierdie toespraak van hoofman Julius trek die fariseërs hulle heeltemal verbouereerd terug en beraadslaag onder mekaar wat raadsaam sou wees. Eén meen dat die getuienis soos deur die hoofman gegee, My toekom.

[2] Maar die owerste sê: "Hoe kan ons dit doen as Hy die wette van die tempel verag en met Sy voete vertrap?! As ons dit maar vir die skyn doen, help dit ons niks, ter gelegener tyd sou mens dit deur ons opgestelde getuienis openbaar maak, en alle skuld en straf sou ons dan tref! Laat ons liewer die hoofman sy sin gee, dan het ons in geval van nood `n goeie rede om ons voor ons hoëpriester te verontskuldig!" - Met hierdie beslissing is alle fariseërs en skrifgeleerdes dit weldra eens, en hulle raak uiteindelik heeltemal stom en praat geen woord verder nie.

[3] Toe staan Ek met `n ernstige gesig op, wend My tot die owerste en sê aan hom: "Dus, vanweë die wat nie hou van u goddelose, menslike voorskrifte nie, kan en wil u My geen getuienis gee omdat u bang is vir u eie ellendige liggaam? O, as u vir My `n getuienis gegee het, hoe geseënd sou u geword het, sowel tydelik as ewig, maar nou kan dit nie meer nie! Die Seun van die Mens sal nooit weer `n getuienis van u nodig hê nie, want Sy werke en Sy woorde gee aan Hom ware getuienis! Sodat u en u metgeselle egter sien dat die Seun van die Mens geen angs het vir die mense nie, sal Ek in u teenwoordigheid nou aan almal van die volk sê dat aan die hou van u voorskrifte niks geleë is nie, en dat diegene wat hulleself hou aan wat u voorskryf, `n groot sonde voor God begaan!"

[4] Die owerste sê: Moet dit nie doen nie, anders sal dit sleg met U gaan!"

[5] Die hoofman sê: "Ja, dit doen Hy wel, en Hy sal kwalik iets oorkom! Onthou dit, ellendige geldwolwe! Hierdie het voorheen vir julle gesê, maar één verdagte beweging van julle en ek laat julle in stukke haak en in die see werp as voer vir die drake, so waar as wat ek Julius heet! Kan julle die booswigte sien! Die geskiedenis toon dat die tempelpriesters al meer as driehonderd jaar aan geen mens iets goeds gedoen het nie. En as daar so nou en dan `n hoogstaande siel onder hulle was, dan doen hulle daarmee wat hulle na my wete dertig jaar gelede met die vrome regskape Sagaría gedoen het. As daar onder hulle geloofsgenote iemand vol waarheid, eerlikheid en krag van God opstaan en die arme mense met alle soorte weldade oorlaai, dan is hierdie booswigte ook dadelik daarby om hom te vernietig! O, aan julle miserabele praktyke moet gou `n einde gemaak word! 

[6] Kyk, hierdie waaragtige Man van God het na hierdie streek gekom, wat vanweë haar ongesonde ligging alombekend is. Daar was hier in die hele streek `n paar duisend siekes - plaaslik en vreemdes - selfs die helfte van my soldate was deur hinderlike en kwaai koors neergevel, menigeen al vir meer as `n jaar. Toe het hierdie suiwer goddelike Mens hierheen gekom en het almal genees wat om hulp gevra het. Moet `n mens vir so `n Man nie met reg `n altaar bou nie, en aan Hom soos aan `n God offer en Hom op alle denkbare maniere eer en salf nie? Maar watter goed het julle Hom bewys toe julle hierheen gekom het? Die kelder en voorraadkamer van Ebahl sal weldra honderd geldstukke minder werd wees!

[7] En as dank dat julle orals soos wolwe verniet vreet, wil julle ook nog ons grootste Weldoener vernietig! `n Mens, aan wie julle dit slegs te danke het dat Cyrenius nie dadelik die hele leërmag in Asië laat opruk het en julle afskuwelike rowers- en hoernes tot op die grond verwoes het nie! Nee, dit is te veel as `n mens oor julle skandalige dade nadink! Om te voorkom dat julle bedrieëry, wat julle as goddelike sake aan die volk verkoop, verraai sou word, probeer julle met alle liste van satan selfs julle grootste vriende en weldoeners uit die weg ruim as julle by hulle die een of ander goddelike lig vermoed! Sê self of julle nie baie slegter is as satan self nie!?"

[8] Nou wend die hoofman hom tot My en sê: "Majesteit en Heer uit die skool van God, leer ons onbevreesd die waarheid, en wat die volk in die vervolg moet doen met betrekking tot die menslike voorskrifte! Ek weet dat hemel en aarde en alle elemente U gehoorsaam, en dat U met die geringste asemteug van U mond hierdie booswigte net so maklik soos strooi in die lug kan verstrooi, soos U in staat was om die see te gebied om ons as `n vaste ondergrond te dra. Met al my mag, wat seker nie te gering is nie, is ek maar `n swak mens teenoor U, maar tog is ek met die laaste man en die laaste druppel bloed tot U diens! Hierdie miserabele booswigte sal die stad Genésaret leer ken!"

[9] Toe sê die owerste met trillende stem: "Heer hoofman! Waar haal u die bewyse vandaan dat ons slegs gekom het om hierdie Mens te vernietig? Ons het wel gekom om ondersoek in te stel na Hom en te toets, waarvoor mense ons tog onmoontlik kan kwalik neem, maar van vernietig kan tog by God geen sprake wees nie! U kan nou maklik praat, want u het al voldoende geleentheid gehad om Hom deur Sy dade en spraak te leer ken; maar ons het behalwe die huidige wonderbare genesing nog maar weinig gehoor en gesien, waarby u seker nie sulke menslike bedreigings ingereken het nie. Dit sou ons dan ook, omdat ons in `n sekere sin nog heeltemal vreemd in hierdie saak is, geoorloof moet word om langer by hierdie Wonderdoener te bly! 

[10] Dat ons as mense van die tempel op `n reeds wankelrige bodem staan, is egter nie aan ons onbekend nie, maar ondanks dit is dit tog beter as heeltemal geen bodem nie, en die staat moet dit só lank beskerm tot God miskien vir `n deegliker een sorg! Daarom vra ek u om ons nie dadelik met die swaard te dreig as ons maar net met die wonderdoener Jesus `n paar woorde gewissel het nie! Laat Hy nou maar doen wat Hy wil, en leer en predik, sodat ook ons daarvan meer gewaar word as wat ons slegs van hoorsê en deur baie verkeerde berigte verneem het. As ons sien dat dit waar is, dan sal ons ook tot `n ander beoordeling kom as wat ons tot op hede kon gekom het! Want so dom is ons nou ook weer nie en ons hart is nog steeds goed in staat om `n regverdige oordeel te vel."

[11] Die hoofman sê: "Die weiering van die gevraagde getuienis praat nie ten gunste van die regverdigheid van julle harte nie, in teendeel! Ex trunco non quidem mercurius ('`n standbeeld het nog nooit tot lewe gekom nie!') - maar ons sal weldra sien!"

Die drie dokumente

125 Toe roep Ek almal van die volk byeen, wat deels bestaan uit die geneesde mense en deels uit taamlik baie inwoners vanuit die stad, wat op hierdie dag voor die sabbat af gehad het.

[2] Nadat die volk almal ingekom het en die saal byna vol was, sê Ek aan die volk: "Hoor toe en luister goed! (Matthéüs. 15:10) Wat by die mond ingaan, verontreinig die mens nie, maar wat die mond verlaat, verontreinig die mens. (Matthéüs. 15:11) Om met ongewasde hande brood te eet, verontreinig geen mens nie. Dit sê Ek vir julle almal en daarmee hef Ek vir ewig die mensgemaakte bepaling op!" - Toe begin die hele volk te juig en om My te prys.

[3] Maar toe kom die leerlinge na My toe en sê: "Het U opgemerk hoe vreeslik die fariseërs hulle vererg het toe hulle hoor dat U dit gesê het?" (Matthéüs. 15:12)
[4] Ek antwoord die leerlinge met `n harde stem: "Alle plante wat My hemelse Vader nie geplant het nie, word uitgeroei. (Matthéüs. 15:13) Laat hulle gaan! Hulle is blinde leiers van blindes. Maar as `n blinde `n blinde lei, val beide sekerlik in `n sloot! (Matthéüs. 15:14) Hulle kan hulle vererg soveel as wat hulle maar wil, want hul vader is `n ander een as ons s`n. Ons Vader is bo - en hulle s`n is benede!" 

[5] Toe die fariseërs dit hoor, word hulle geel, groen en vuurrooi van toorn en woede, en die owerste sê, weliswaar met bewende stem: "Ons het genoeg gehoor! Hy het teen God en ons gelaster! Nou weet ons met wie ons te doen het, en wie hierdie Jesus vanuit Násaret is! Laat ons daarom hier weggaan en aan die hoëpriester presies vertel wat se mens hierdie Násarener is!"

[6] Die hoofman sê: "Mense soos julle kan wel `n stad inkom as hulle dit self wil, maar die weggaan is na gelang van die wil van die maghebbers oor die stad! Julle kan wel vinnig sê: 'Laat ons weggaan!', maar dan kom die maghebber julle tegemoet en sê: 'Julle bly!" - Die laaste woorde word met donderende stem toegebulder.

[7] Vir die laaste woorde: 'Julle bly!' skrik die fariseërs dan ook sodanig dat hulle almal doodsbleek word, hulle begin te bewe en kan geen woord meer uiter nie.

[8] Toe die hoofman sien dat sy toespraak `n ontsettende indruk op hulle gemaak het, sê hy verder: "Vóór ek julle laat vertrek, sal ons nog baie met mekaar te bespreek hê en eerstens sal julle nog in die teenwoordigheid van die volk `n paar kontrakte en `n getuienis met julle handskrif moet onderteken. Maar sowel die kontrakte as die getuienis is sake van lewe en dood! Verstaan dit goed! Want as ek deur my skerp oplettende spioene te wete sou kom dat julle ook maar één punt van die kontrakte nie gehou het nie, dan is julle dieselfde dag nog dood, ook al sou julle julleself agter duisend tempels verberg!"

[9] Toe laat die hoofman dadelik deur sy dienaars skryfgerei naderbring en skryf die volgende: 'Kontrak nr. 1: Diegene wat dit waag om oor Jesus van Násaret ook maar één beledigende woord te sê, hetsy onderling of teenoor `n vreemde, wat onmiddellik ontdek sal word, val onder die oordeel en kry die doodstraf! - Kontrak nr. 2: Diegene wat hulle oor alles wat hulle hier ervaar het, in Jerusalem en in die tempel ook maar één woord laat val en Jesus die Heer `n slegte getuienis gee, hetsy in die tempel of in `n ander huis, val onder die pynlike oordeel en vervolgens kry hy die mees folterende doodstraf! En laat niemand hom sus met: 'Dit sal tog helaas nie uitkom nie!' Soos reeds gesê, op dieselfde oomblik dat julle ook maar één woord sal vertel waaroor julle volgens die twee kontrakte moet swyg, sal my spioene dit te wete kom en daar sal met julle gebeur wat in hierdie kontrakte beloof is!"

[10] Toe skryf die hoofman die getuienis, wat lui: 'Ons beken hieronder almal, met ons handtekening as bewys van waarheid pro memoria aeterna (ter ewige herinnering), dat ons die bekende roof van die keiserlike belasting en skatte uit die Pontus en uit Klein-Asië begin het, en deur `n baie skandelike lis die brengers daarvan ontneem het, maar by die vervoer na Jerusalem in Kis deur Jesus van Násaret ontmasker is, dan nie mondelings nie, dan tog deur sy invloed. Ons sou weliswaar deur regter Festus gesamentlik ter dood veroordeel gewees het - maar Jesus van Násaret het vir ons opgekom en ons het ongedeerd daarvan afgekom! - Vir hierdie waarheid staan ons met ons lewe in!'

[11] Toe die hoofman hierdie drie stukke geskryf het, lees hy hulle heel rustig aan die fariseërs en skrifgeleerdes voor. Na elke reël word hul gesigte langer en langer, en toe hy die getuienis voorlees, hef hulle hul hande ten hemele en roep: "Wat, moet ons dit onderteken?!"

[12] Die hoofman sê: "Ja, dit is die suiwer waarheid! Wil julle dit egter nie doen nie, dan staan daar reeds geregsdienaars, voorsien van roede, gésels en skerp byle!" - Toe kyk die fariseërs om en ontdek die skrikaanjaende manne. Daarop vra hulle ook dadelik sonder teenspraak vir skryfgerei. Die hoofman wys hulle nog daarop om dit in hulle ware name te onderteken, omdat `n valse naam elkeen die dood sou bring. Vervolgens onderteken hulle met hul ware name, en diegene uit die volk wat kon skryf, moes as getuies teken

[13] Toe die drie dokumente aldus in orde was, sê die hoofman: "Nou het ek wat ek al so lank en so graag van julle wou hê, en julle weet nou wat ek het. Waarop julle moet let, weet julle ook en dus is ons klaar. Nou mag julle maar gaan waarheen julle wil! Tot aan die grens kry julle `n gratis geleide!"

[14] Hierdie fariseërs en skrifgeleerdes pak daarop ook dadelik alles bymekaar en binne `n halfuur het hulle Genésaret al verlaat, baie stil, sonder woord of geluid.

Die Heer waarsku vir die wraak van die fariseërs

126 Toe hierdie kontroleurs en ondersoekers in geen veld of pad meer te sien was nie, sê die hoofman: "Heer, hulle sal hopelik swyg, want hierdie drie koorde kan nou wel sterk genoeg wees! Origens is dit die volle waarheid dat as ek binne hoogstens agt dae sal hoor wat één van hulle ook nog so heimlik êrens gesê het, bowendien is hul geloof nog sterker as my ver verspreide boodskappers en hul groot angs is hul tugmeester. Ek staan dan ook daarvoor in dat geeneen van hulle ook maar `n woord van alles wat hulle hier beleef het, aan iemand sal sê nie!"

[2] Ek sê: "Ja, hulle sal swyg, maar hul toorn sal des te groter word, want dit wat hulle hier in so oorvloedige mate ontmoet het, sal geeneen van hulle ooit vergeet nie. Pas almal regtig goed op, want hul geheime boosheid is groot en het geen grense nie! In hul hart woon duiwels en daarvoor is geen middel te sleg om hom te wreek op diegene wat hulle beledig het nie! Pas daarom op! Hulle sal nou broei en broei! Die getuienis wat hulle moes onderteken is egter die beste middel om hulle te bind! Daarom sal hulle wel stil wees, maar hulle sal na julle meer kwaadwillige boodskappers stuur as julle na hulle, en hulle sal valse getuies teen julle aanstel. Pas dus daarvoor op, daarom sê Ek dit vir julle vooraf!"

[3] Die hoofman sê: "Heer, ek dank U met my hele hart vir hierdie waarskuwing! Maar omdat ek dit nou weet, sal dit elke vreemde in die vervolg heel vreemd tegemoet gaan, veral as hy uit Jerusalem hierheen kom! Waarlik, gloeiende kole sal op sy hoof gestapel word! As ons net één kan pak, dan sal dit `n tweede vir altyd die begeerte ontneem om `n engel van die duiwel te wees!" 

[4] Ek sê: Ja, ja, wees dus op jou hoede, want hierdie soort sien daar van buite so gedwee uit as `n duif, maar is van binne giftiger as `n Egiptiese kobra! Hy sal in allerlei gestaltes kom, en dan hierdie, dan daardie taal praat, dan weer as Griek en dan weer as Egiptenaar, ook as Romein, en hy sal moeilik te onderskei wees van egte onderdane van die genoemde nasies. Maar as jy hulle grondig ondersoek, sal jy wel ontdek wie se geesteskinders hulle is!"

[5] Die hoofman sê: "O, ek dank U nog baie meer, o Heer! Nou weet ek presies wat ek in die toekoms sal moet doen, en sou daar `n twyfelagtige geval voordoen, dan sal U my wel toestaan dat ek U bo alles heilige en magtige Naam aanroep en sê: 'O groot almagtige Gees van my Majesteit en Heer Jesus! Verlig my hart sodat dit daar lig word!', en U sal die roep van my sekerlik ook tot aan die einde van die wêreld hoor!"

[6] Ek sê: "O vriend en broer, bly so in My en My Gees sal in jou wees, tot jou hulp elke oomblik van die dag en in die nag!" 

[7] Jarah wat langs My staan sê: "Maar Heer, U praat asof U ons al wil verlaat!? O ek smeek U, bly tog nog `n paar dae by ons, want U is tog my lewe! Hoe sou ek sonder U kon lewe? U moet hier bly, ek laat U nie gaan nie! Sonder U sal ek sterwe!"

[8] Ek sê heel vriendelik: "O my geliefde Jarah, jou sal Ek vir ewig nie verlaat nie! En as Ek as mens My na enige dae vir My taak `n tyd lank van hier af moet verwyder, dan sal Ek tog steeds in die gees by jou wees, en jy sal met My praat, en Ek sal op elkeen van jou vrae `n goed hoorbare antwoord gee, daarvan kan jy heeltemal verseker wees! - Verstaan jy dit?"

[9] Die kleine Jarah sê: "Ja, my allerliefste Heer Jesus, dit verstaan ek baie goed en ek weet dat niks vir U onmoontlik is nie, maar ek sou tog graag wou hê dat U ook as mens nog langer by ons bly. Want kyk, noudat U by ons is, sien alles daar so stralend en hemels uit, ek kan my nou al die hemel nie mooier en heerliker voorstel nie. Daarom moet U vir my tog ook nog as Mens `n paar dae hier bly!" 

[10] Ek sê: "Nou ja, dit is onmoontlik om so `n liefde iets te weier, veral as sy die allerbeste deel uitgekies het! Wees maar bly, jou liefde sal nooit alleen wees nie!"

[11] Dit maak Jarah so vrolik dat sy na Ebahl spring en sê: "Kyk, vader Ebahl, die Heer bly nog by ons, en sal dit steeds doen!" 

[12] Ebahl sê: "My liewe kind, dit is `n groot barmhartigheid vir ons, wat ons almal saam nie werd is nie, want Hy is die Heer van hemel en aarde! Wat Hy doen en wil doen, lê in Sy ewig ondeurgrondelike Raadsbesluit verborge, waarvolgens elke haar op ons hoof net so getel is soos die sand van die see, en ons mense kan niks daaraan verander nie. Maar ek is ook van mening dat dit by Hom, vir wie duisend jare is soos `n dag, nou juis nie op `n dag sal aankom om korter of langer by ons te bly nie. Hou jy Hom daarom maar vas en laat Hom nie gaan nie, want Hy het jou van ons almal die liefste!"

[13] Jarah sê: "O, ek sal Hom wel goed vashou en sekerlik nooit laat gaan nie!"

Die Heer praat oor die gees van die liefde

127 Toe kom Ek van agter stilletjies na Jarah toe, tel haar van die grond af op en sê: "Maar my allerliefste kindjie, hoe sou jy My kon teëhou? Kyk, Ek is tog baie sterker as jy!"

[2] Nadat Ek haar weer op die grond neergesit het, sê die kleintjie: "Ek weet wel dat U ontsettend baie sterker is as ek, wat vir U nouliks `n muggie is, want U dra met U almagtige Wilskrag hemel en aarde en hou die see in sy diepte, hoe sou ek my dan in krag met U wil meet?! Maar ek bedoel dat U, omdat ek U tog so onbeskryflik liefhet, ter wille van my liefde vir U, U `n bietjie langer hier sal wil laat vashou!"

[3] Ek sê: "Ja, daarin het jy weer gelyk, want met die liefde kan mens alles met My gedoen kry! Die liefde tot julle mense trek My tog na hierdie aarde! Wie so `n liefde het soos jy, kan egter met My doen wat hy wil! Want die liefde is My Gees in die harte van die mense. En wat die liefde verlang en wil, kom uit die diepste van die goddelike orde, en jy kan My daarom met jou hart behoorlik vashou en Ek sal My nooit as te nimmer skei van jou hart nie!

[4] Maar My sigbare persoon is nie belangrik nie, alles gebeur deur My Gees! Wat Ek doen, dit doen nie My persoon nie, maar slegs My Gees, maar vir jou sal Ek tog `n paar dae hier bly, - want môre is die sabbat en oormôre `n na-sabbat! Beide dae sal Ek nog hier bly, dan sal Ek verder trek, en wel na Sidon en Tirus toe - Ek sal daarna weer terugkom en miskien die halwe winter by julle deurbring."

[5] Die kleintjie sê heeltemal ingetoë: "O, geloofd sy die heilige heilige Vader! Nou is ek al tevrede!"

[6] Almal bewonder die twaalfjarige oue meisie en verbaas hulle oor haar verstand. En `n ou man sê: "O, dit is `n besondere barmhartigheid van God! In die gevoelige velletjie is`n engel van God versteek! Gestalte en gees getuig daarvan."

[7] `n Ander sê: "Ja wel! Die meisie is maar net ongeveer twaalf en `n halfjaar, maar sy lyk egter soos `n meisie van sestien! Haar liggaam is heeltemal gevormd, en haar siel laat niks te wense oor nie. Dit het werklik hoof en hart op die juiste plek! Geseënd is hy wat haar eendag as vrou in sy huis sal inbring!" 

[8] Jarah hoor dit en sê: "`n Hart wat God liefhet, het die liefde van `n selfsugtige bruidegom nie nodig nie, want so `n hart is al as bruid in God se huis binnegelei! Ek het die mense lief in hul nood en doen elke uur van die dag of nag goed aan die armes, maar die bepaalde liefde van `n jong man ken ek nie, en sal ek ook nooit leer ken nie - tensy sy hart net soos myne slegs vervul is met die suiwere liefde tot God!"

[9] `n Ander ou Judeër sê: "Ai, ai, meisie! Wat jy sê, klink weliswaar asof dit uit die mond van `n engel kom, maar tog bestaan jy uit vlees en bloed, en as jou jare eenmaal sal kom, dan sal jy wel sien dat vlees en bloed by die mense niks te sê het nie!"

[10] Jarah sê: "Dat die mens geen God is nie, weet ek al sedert my prille jeug, maar die mens kan deur sy ware liefde tot God `n meester van sy vlees en bloed word, danksy die versekerde hulp van God. Vir wie God help, die help Hy heeltemal en nie net halfpad nie, wat julle vanmôre vroeg self aan julle sieke vlees en bloed ondervind het! Want dit was geen mensehulp nie, maar dit was God se Hulp!" - Na hierdie woorde van Jarah verstom die oudstes hulle aan haar en niemand durf meer `n woord teen haar sê nie.

[11] Maar Ek sê aan Jarah terwyl Ek haar by die hand neem: "Dit was goed! Jy praat al byna soos `n volkome profeet!"

[12] Met `n lieflike glimlaggie sê Jarah half hardop aan My: "Dit is maklik om profeties te praat as mens by U is en U vir iemand die woorde in die hart en in die mond lê! As ek my eie woorde sou gebruik het, dan sou daar seker baie domhede gesê gewees het"

[13] Ek sê ook so half harop: "Dit sou die beste so kon wees, My allerliefste Jarah! Maar van nou af aan sal jy altyd in staat wees om so wys te praat, jy moet maar net nie aan My ontrou word as jy ouer word nie!"

[14] Jarah sê: "Heer as die moontlikheid hom voordoen, laat my dan maar liewer sterwe!"

[15] Ek sê: "Nou, nou, dit sal tog wel onmoontlik wees!?”

[16] Jarah sê, terwyl sy My vas om My middel pak en aan haar bors druk: "Ja, so iets moet ewig onmoontlik bly! Want slegs as jy waansinnig is, gee jy `n pond suiwer goud weg vir `n pond stinkende modder!"

[17] Ek sê: "Dus, jy gee tog ook iets om vir goud?"

[18] Jarah sê: "Ja, om sielegoud, alles! Die aardse goud noem ek slegs maar as voorbeeld."

[19] Ek sê: "Goed, goed, Ek het jou goed verstaan, maar juis omdat Ek soveel van jou hou, moet Ek jou tog ook `n bietjie pla!"

[20] Jarah sê: "O pla my maar, ek sal U tog nie minder daaroor liefhê nie! Want ek weet lankal dat God die mense wat Hy besonder liefhet, met allerlei lyding besoek! As U, o Heer, my werklik regtig sal begin te pla, dan sal U my heeltemal liefhê!"

[21] Ek sê: "O My liewe kindjie, so `n rein hart soos joune sal God nooit pla nie, maar Hy pla slegs die wat God wel liefhet, maar tewens tog ook so nou en dan `n ogie op die wêreld het. Vir hom dryf God dan deur allerlei plaery die liefde vir die wêreld uit die hart uit, sodat hy `n volkome rein hart kan kry. - Verstaan jy dit?"

[22] Jarah sê: "O Heer, heuningwas van my hart, dit verstaan ek baie goed!"

Gesprek tussen die Esseners en die fariseërs

128 Tersyde gee Petrus weereens kommentaar deur aan homself te sê: "Ek verstaan nie hoe die meisie altyd so gou alles verstaan nie! Ek is tog al oud en het tog al so baie beleef, maar Ek verstaan dit beslis nie so gou nie. Ek verstaan byvoorbeeld nou nog nie so goed wat Hy bedoel het met die beeld: 'Wat by die mond ingaan verontreinig die mens nie, maar wat uit die mond uitgaan!' As `n mens moet opgooi, of wanneer hy hoes en dan spoeg, hoe kan dit hom verontreinig? Moses het tog niks daaroor gesê nie!?"

[2] Ook die ander leerlinge sê: "Jy vergaap jou net soos ons, want ons snap ook niks daarvan nie! Gaan jy in ons almal se naam vra hoe dit verstaan moet word!"

[3] Toe kom Petrus na My toe en vra My: "Heer, verklaar vir ons eerstens die gelykenis van 'die mond in- en uitgaan' (Matthéüs. 15:15), almal van ons verstaan dit nie!"

[4] Ek sê: "Is julle dan ook nog so onnosel? (Matthéüs. 15:16) Hoe lank sal Ek julle dan nog so moet verdra? Sien julle nie dat alles wat by die mond ingaan, in die maag kom en vandaar langs die natuurlike weg uitgewerp word nie? (Matthéüs. 15:17) Maar wat by die mond uitgaan, kom uit die hart en verontreinig die mens! (Matthéüs. 15:18) Want uit die hart kom slegte gedagtes: moord, egbreuk, hoerery, diefstal, leuens en laster. (Matthéüs. 15:19)
[5] Dít is die dinge wat die mens verontreinig, maar om met ongewasde hande brood eet, verontreinig die mens nie! (Matthéüs. 15:20) - Verstaan julle dit nou?"

[6] Die leerlinge sê: "Ja, Heer, ons dank U vir die heilige lig!"

[7] Ek sê aan Matthéüs die skrywer: "Wel, skryf jy die spysiging in die woesteny op, vervolgens die nagtelike tog hierheen en wat besonders daarby gebeur het, en dadelik daarna wat vandag gebeur het, met min woorde, maar kernagtig! Laat al die ander wat hier gebeur het, voorlopig maar weg; later kan nog baie toegevoeg word, - maar dit is `n wesenlike stuk van die evangelie." 

[8] Hierna gaan die leerlinge weer na hul kamer toe, waar die groep bekeerde fariseërs en skrifgeleerdes, met die twee Esseners, al ongeduldig op hulle sit en wag. Natuurlik word hulle dadelik alles vertel oor die belewenisse van die fariseërs en skrifgeleerdes uit Jerusalem. En die leerlinge vertel hulle alles haarfyn. Toe sê die fariseërs, skrifgeleerdes en beide Esseners: "Nee, daar is werklik baie duisternis en starheid nodig om by sulke tekens en getuienisse nog hardnekkig in boosaardige domheid te volhard! En wat het hulle aan al hul starheid? Nou is hulle deur die drie opgestelde dokumente so gebonde dat hulle selfs onder mekaar hulle gedagtes nie mag uitspreek nie! Hulle is tog osse en bokke!"

[9] Die Esseners sê: "Wat Jesus betref is alles so sonhelder as wat iets maar sonhelder kan wees, en tog gedra hulle hulle so onbegryplik stompsinnig! Ons is tog met ons wêreldse verstand uitermate ontwikkel, want ons het alle skole van Persië en Egipte deurloop, en die wyshede van Griekeland en ook die van die ou Judeërs ken ons uit ons koppe uit. Losstaande van alle ongelooflike wonders kan ons slegs sê: Sy woorde en die daaruit spruitende diepe wysheid, waarvan mens nog nooit voorheen op aarde `n spoor van aangetref het nie, vorm vir ons meer as voldoende bewys dat hierdie Jesus volkome God is. Daarby kom dan ook nog Sy dade op `n wyse waarvan geen mens ooit kon gedroom het nie. Dade, wat slegs vir `n God moontlik kan wees, waarin alle kragte van die wêreld en van alle sterre, die son en die maan verenig, of op `n vir ons beslis onverklaarbare wyse uit Sy wonderbare almagtige Wil ontstaan het! 

[10] Ons sien hoe by Hom Wil, Woord en volkome daad presies in één punt saamval. Die hemele open op Sy wenk, en tallose skares van die lieftalligste, eteriese wesens staan vir Sy diens gereed. Hy gebied hulle, en die leë voorraadkamers peul uit van die kostelikste voedsel en alle leë sakke en kruike word gevul met die kosbaarste wyn! Ja, is dit dan werklik niks nie?

[11] Hy gebied die see, en maak haar oppervlak vas, sonder dat dit ys is, en die mense loop almal op die andersins doodbringende bodem, soos op `n marmer vloer! En dit alles is aan die duisterlinge getoon en as waarheid vertel, en bowendien het hulle vanmôre met hulle eie oë die wonderbare genesing van etlike honderde mense aangestaar, en tog het hulle daarby meer afgewend gebly as `n rots waarop daar sedert duisende jare minstens elke jaar honderdduisend bliksems hul vernietigende krag uitprobeer het! Broers, dan hou al die menslike tog in die mens op! Dan is so iemand `n kwaadaardige dier of sonder meer `n duiwel! - Sê my broers, het ons gelyk of nie?"

[12] Die fariseërs en skrifgeleerdes sê: "Meer as dit! Want as mens by sulke verskynsels nog hard en onbuigsaam kan bly, dan is `n mens moontlik `n duiwel!"

[13] Beide Esseners sê: "Aangesien ons glo dat daar werklik sulke kwaai geeste voorkom in die streke van hierdie wêreld, waardeur mense dikwels gekwel en dikwels sonder merkbare dwang tot slegte dade verlei word, is ons dit ook heeltemal met u eens! Want mense, wat totaal gespeen is van elke beter meelewing met hul medemense, en slegs oor tuie vir hulle muile en oor hulle buike besorg is, is geen mense meer nie, maar duiwels! Want hulle dink maar net aan die manier waarop hul maag so veel as moontlik bevredig moet word! Die doel heilig vir hulle alle middele! Nog elohim, nog gees! Die maag moet versorg word! Al die ander dra nie by tot hulle gewig nie. Kuns en wetenskap vind hulle maar slegs belangrik as die inkomste vir hul maag daardeur vergroot kan word! - O Heer, wat se mense is dit die! Ja, ja, dit is die oorspronklike en egte duiwels!"

[14] Nou meen Judas Iskariot uiteindelik: "As ek nie so oortuig was van Sy werklik goddelike almag nie, helaas, dan sou ek my nie angstig en besorg oor Hom gemaak het nie! Want hierdie mense sou, as dit moontlik was, God Self van Sy ewige troon gestamp het en self daarop gaan sit het. Want die tempelpriesters, met wie dit nou baie voor die wind gaan na die verdrywing van die Samaritane, wat hulle dikwels hard en stewig op die vingers getik het, sou eerder die uiterste gewaag het as dat hulle hulself in hul goeie lewetjies sou laat beperk!"

[15] Petrus sê: "Glo jy dat ons Heer met al Sy wonderkrag veilig is vir die arglis van die tempelpriesters? As Hy nie teen hierdie vader- en moedermoordenaars as `n regter, met vuur en bliksem uit die hemele vernietigend gaan optree nie, is Hy in `n kort tyd ondanks al Sy Mag en Wysheid `n offer van hul onversadigde wraaksug! Ja `n Judeër is tot groot dinge geroep en kan `n engel wees, maar daar is ook geen duiwel wat nog slegter kan wees as `n slegte en verdorwe Judeër nie!

[16] Daarom sou Hy Hom ook vir Jerusalem in ag moet neem! Want as Hy as `n vriendelike Mens daarheen sou gaan, is Hy net soos die prediker Johannes verlore! Solank hy in ons nabyheid aan die klein Jordaan en in Klein-Bethabara leer en doop, is hy veilig, maar toe hy pas drie maande gelede na die groot Jordaan en die groot woesteny van Bethabara gegaan het, was hy baie gou `n offer van die tempeldienaars, wat hulle slinks agter Herodes verskuil het. Ook na ons Majesteit en Heer laat Herodes al soek. As hy Hom net kon pak, wie weet wat daar dan met ons almal al sou gebeur het! Maar die Heer ken ook van ver af die harte van die mense en hul planne, en weet om hulle te vermy! Want wie sal dan verstandiger en wyser kan wees as Hy?" 

[17] `n Fariseër sê: "As Hy eenmaal begin om vir hulle pad te gee, dan is dit glad geen goeie teken vir Sy algehele veiligheid nie! Hy kan wel solank dit maar moontlik is trag om hulle te vermy, en dit is dan die enigste verontskuldiging vir Hom om hulle te ontwyk. Maar by die minste of geringste aanwesigheid van vrees, gee ek nie baie meer vir Sy veiligheid nie! Want ek weet maar al te goed dat die tempel orals haar verderflike nette uitgesit het, sodat dit byna onmoontlik is om heelhuids daaraan te ontkom! Maar Hy sal voorlopig geen groot opsien wil baar nie en daarom sal Hy sulke sake solank moontlik ontwyk en daardeur die hewigste konfrontasie vermy. Hy sal die slegtheid van die mense dan `n halt toeroep as die maat heeltemal vol sal wees! - Dit meen ek uit Sy karakter op te mag maak!" 

[18] Die Esseners sê: "Dit dink ons ook! Want met so `n suiwer goddelike Wysheid en so `n oorvloed aan verborge goddelike Krag, sal mens ten aansien van die slegte wêreld tog wel weet wat om te doen! As ons slegs `n honderdduisendste deel van Sy Mag en Wysheid gehad het, dan sou ons binne drie jaar meester van die hele wêreld gewees het! Daarom is ons nie beangs oor Hom nie! Tensy Hy Homself vrywillig aan die slegte wêreld sou oorgee en sou sê: "Hier is Ek, haal julle boosheid uit op My, julle Skepper Self, sodat die oordeel van bo gouer oor julle kan kom!' - En dan sou Hy nóg niks verloor het nie! Hy sou wel kon toelaat dat die slegte mense, om die maat vol te maak, Sy liggaam laat vermink, ja dit selfs sou dood, maar wie sal Sy ewige onverwoesbare en almagtige Gees iets kan aandoen? Soos gesê, ons twyfel gladnie daaraan dat Hy ook so iets sou kon doen nie, maar dit sal Sy vyande weinig baat, want vir `n mens wat daarop bedag is, sal Hy as `n onverwoesbare regter opstaan en hulle met vuur en swaard uit die hemele rig! Wee dan al Sy vyande en alle duiwels! Hulle sal dan heel gepas pynlik ondervind wie die Een was wat hulle orals vervolg het! - Wat dink julle almal oor hierdie gedagte van ons?"

[19] Die leerlinge sê: "Ai, laat Hom dit asseblief nie oorkom nie, hoewel ons u gedagtes nie sonder meer wil teenspreek nie, want by God is baie moontlik wat die mens hom bykans onmoontlik kan en wil voorstel!"

Die Heer en die twee Esseners

129 Terwyl die leerlinge, die fariseërs en beide Esseners dit alles met mekaar bespreek en Matthéüs sy opdrag opskryf, roep Ebahl ons aan tafel, en die leerlinge met hul leerlinge word eweneens aan tafel geroep en kom met verhitte gesigte in die eetsaal in.

[2] Daar vra Ek hulle wat hulle in hul kamer so geesdriftig met mekaar bespreek het.

[3] Beide Esseners antwoord: "Heer, dit is vir U nie moeilik nie, want wat ons nou met mekaar bespreek het, was vir U Gees al eeue gelede so sigbaar soos die son in die middel van die dag! Maar U kan daar heeltemal van oortuig wees dat ons beslis niks slegs oor U gesê het nie!"

[4] Ek sê: "By name was dit wat julle gesê het heeltemal korrek, want dit het julle vlees en bloed julle nie ingegee nie, maar die Gees van God. Maar praat nie verder met ander daaroor nie, want die mense is blind, dom en sleg! - Laat ons nou aan tafel gaan!"

[5] Die tafel was goed voorsien. Ons agt skeepsknegte het hul tyd deurgebring met visvangs en tewens vir Ebahl `n aantal van die mooiste en beste visse huistoe gebring, waarvoor hy hulle weer ryklik met wyn en brood voorsien het. Die visse was baie goed voorberei en almal eet hulle met `n gesonde eetlus. Beide Esseners, wat `n goed ontwikkelde smaak gehad het omdat hulle as leerlinge van Aristoteles en Epicurius die kombuis baie belangrik gevind het, kom woorde tekort om die heerlike smaak van die egte vismaal te roem. Ook die hoofman met sy drie onderaanvoerders prys voortdurend die aangename smaak van die visse en eet na hartelus `n paar behoorlik groot stukke, sodat hulle hulself uiteindelik begin afvra of hulle geen las daarvan sou kry nie. 

[6] Maar Ek sê aan hom: "Wees nie bang nie, beste Julius, want in die teenwoordigheid van `n dokter kan niks met jou gebeur nie!"

[7] Dit beur die brawe Julius weer op, en hierdie uitspraak van My het toe `n spreekwoord geword, en het tot op die tyd waarin dit geskryf was in dokterskringe ingeburger gebly.

[8] Na afloop van die maaltyd, vra die hoofman: "Heer, dit is vandag `n pragtige dag! Wat sou U daarvan dink om vanmiddag weer uit te trek?"

[9] Ek sê: "Dit wil Ek ook, maar laat ons hierdie keer `n nabygeleë berg bestyg!"

[10] Die hoofman sê: "Ja, die berg wat hier digby lê en die mense die naam 'Môrekop', ek meen in die plaaslike taal 'Juitergli', gegee het, is egter ook tewens een van die hoogste en aan alle kante baie steil, `n bykans heeltemal kaal klipkolos! As U dit miskien sou wou klim, dan sal ons die top nie voor die nag bereik nie, en van terugkom sou seker in die verste verte geen sprake kan wees nie! Maar om op die hoogte die nag deur te bring sou niemand van ons aanbeveel nie, want bo tussen die rotssplete skyn daar die hele jaar deur sneeu en ys te lê! Die uitsig moet dit egter buitengewoon die moeite werd maak!" 

[11] Ek sê: "Vriend, dit alles sal ons nie verhinder om die Môrekop uit te klim nie. Wie die pad ken, kom baie gouer bo as hy wat dit die eerste keer nog moet soek. Laat ons daarom vertrek; binne twee uur is ons almal bo, dit wil sê, diegene wat daarin sin het om saam met ons die berg te klim!"

[12] Die hoofman sê: "Heer, op U woord gaan ek graag tot aan die einde van die wêreld, laat staan nog hierdie berg, en as U ons lei hoef mens ook aan geen gevaar te dink nie! Ek verheug my regtig al daaroor! Maar brood en wyn sou ons tog wel kan saamneem, want ek weet egter dat mens by die klim van so `n aansienlike berg buitengewoon honger en dors word!"

[13] Ek sê: "O ja, dit beter julle doen! Maar wat doen ons met My allerliefste Jarah? Vir haar sal die berg tog te moeilik wees om te klim!"

[14] Jarah sê: "Met U, o Heer, kan niks vir my te moeilik wees nie. Sónder U kan `n mens niks nie en ek die minste van almal! As U dit wil, gaan ek nie slegs met U hierdie berg op nie, maar letterlik met U deur die vuur, soos wat ek met U ook eerste op die water gegaan het!"

[15] Ek sê: "Jy weet om My altyd uit jou hart `n ware antwoord te gee, vol van liefde en waarheid. Gaan dus maar met ons saam op die uitstappie, dit sal daarby vir jou nie te moeilik gemaak word nie!" - Niemand was so gou reisvaardig soos ons Jarah nie, wat sê: "Heer, as U dit só goed vind, dan staan ek al klaar om te vertrek!"

`n Wonderbaarlike bergklim

130 Die meisie was gekleed in `n blou, plooiende gewaad. Met ligte sandale aan die voete en die hoof bedek met `n heel kunstige uit strooi gevlegte hoed, gryp sy My hand en sê, omdat Ek op haar eerste vraag nie so baie vinnig `n antwoord gegee het nie: "Maar Heer, My alles, ek smeek U, sê my tog of ek U so geval?"

[2] Ek sê: "Dit sien jy tog wel, My liewe Jarah! Jy geval My besonders! O was alle mense maar so aangenaam soos jy, dan sou dit baie goed en na My sin gewees het. Maar daar is in die wêreld so talle duisende en nogmaals soveel duisendmaal duisende wat vir My nie so aangenaam is soos jy nie! Dit is pure wêreldse mense, maar jy is `n engel! Nou is ons egter op pad, want dit is al die derde deel van die dag!"

[3] Na hierdie woorde staan elkeen, behalwe die huispersoneel, op en gaan saam met My op pad. Dit spreek vanself dat die kleine Jarah steeds langs My geloop het, net soos die hoofman en Ebahl. 

[4] Toe ons by die bergwand kom, waar in die uitgeholde splete slegs baie nou en uiters steil wande omhoog slinger, sê die hoofman:"Heer, met natuurlike kragte kan `n mens hier nie omhoog klim nie, want die wande is vreeslik steil en nat en hier en daar dig begroeid met allerlei doringstruike! As daar geen ander weg na bo loop nie, kom ons met ons natuurlike kragte nie in tien dae daarbo nie!"

[5] Ek sê: "Is jy dan al so moeg, ons het skaars meer as `n derde van die pad afgelê! Kyk eers na agter, dan sal jy wel oplet hoe hoog ons al is!" - Nou kyk die hoofman om en skrik toe hy merk dat ons onsself al byna by die steilste gedeelte van die berg, tussen enkele rotswande met loodregte hellings, bevind.

[6] Na `n ietwat angstige verbasing, sê die hoofman op `n bang opgewonde toon: "Nee, wie wil en kan dit verstaan! Hoe ons almal deur hierdie kloof tot hier gekom het, is vir my `n raaisel! Ons klim wel behoorlik steil, maar ek het nie so baie moeite daarmee nie! Maar nou is daar verder bo ons louter loodregte wande! My vraag is nou: hoe sal ons dan daar bo-op kom?"

[7] Ek sê: "Merk jy dan nie, dat ons nie bly staan nie, maar steeds maar altyddeur verder gaan?!"

[8] Die hoofman sê: "Ja, dit merk ek wel! Maar as ek vooruit kyk na bo, dan sien ek egter geen enkele moontlikheid om verder te gaan nie!"

[9] Ek sê: "Weet jy, daarvoor moet jy `n goeie en ervare gids wees wat die regte pad vind deur alle skynbare hindernisse heen! Kyk, die kloof voor ons is al die toegang tot die hoogste bergtop."

[10] Die hoofman sê: "Ja, maar hoe kan dit nou wees? Hoe kon ons teen al hierdie so goed as loodregte, steil wande so gou bokom? Ons is nog nie eers `n uur onderweg nie en nou al so naby die hoogste bergtop dat ons nog maar net `n paar treë hoef te gee om heeltemal bo te kom!"

[11] Die vrolike Jarah sê: "Maar Julius, wat vra jy tog terwyl JaHWeH God ons Gids is?! Hy sou ons almal net so goed deur die vrye lug omhoog kon opgetel het, soos langs hierdie wande, waar geen mens nooit ooit sy voete laat sweef het nie! As ons weet dat ons hier van aangesig tot aangesig staan met die Almagtige, dan is elke vraag sinneloos. Ons kan slegs maar wegsmelt van liefde en hoogste agting vir Hom en Hom uit die diepste diepte van ons lewe dank dat Hy ons waardig gevind het vir so `n ongehoorde barmhartigheid. Maar om Hom te vra of Sy almag en wysheid dit kan doen, en hoe Hy dit doen, vind ek nutteloos! En as Hy dit ook aan ons sou vertel het, dan is dit maar ‘n vraag hoeveel ons daarvan sou verstaan, en of ons dan ook almagtig sou word?! O ja, wanneer en vir sover Hy dit wil, kan ons uit onsself ook wonderbare dinge doen, maar sekerlik nooit meer as wat Sy heilige en almagtige wil dit sal toelaat nie!"

[12] Ek sê: "O jou kleine wysneus! Wie sou soveel stralende lig in jou gesoek het!? Ek sê vir jou dat daar op aarde maar baie min is soos jy, maar één ding moet Ek nou ondanks al My groot liefde vir jou sê, en dit is, dat jy in die toekoms baie suiniger moet omgaan met jou suiwere wysheid, en dat jy slegs jou mond dan open as dit werklik nodig is. Hier is dit egter nie nodig nie, omdat Ekself, soos wat jy sien, aanwesig is en ook in staat is om die vraag van elkeen heel passend en indringend te beantwoord!

[13] Kyk, as ons vriend Julius nie so `n besondere wyse man was nie, sou jy hom nou in sy hart pyn aangedoen het. Maar hy is `n wyse man, wat dit met elkeen goed en eerlik bedoel, en daarom het hy genoeë jou kinderlike wyse lesse. Maar in die vervolg moet jy altyd so beskeie moontlik teen elkeen optree, dan sal jy My egte bruid wees! - Het jy hierdie woorde van My heeltemal duidelik in jou hart verstaan?"

[14] Ietwat bedroef sê Jarah: "O ja, Heer, maar ek is nou bang dat U my nie meer so sal liefhê soos voorheen nie, en dit maak my hart treurig!"

[15] Ek sê: "Bekommer jou maar oor iets anders! Ek hou nou nog baie meer van jou as vroeër!"

[16] Jarah sê: "Maar sal die goeie hoofman vir my kwaad wees!?" 

[17] Die hoofman sê: "O nee, my egte, hemelse Jarah! Ek is maar slegs baie dankbaar daarvoor dat jy vir my uit jou hemels suiwere hartjie ook `n hemels suiwere waarheid gesê het! O Jarah, ons sal nog baie met mekaar te bespreek hê, want ek merk maar al te goed dat jou reine hartjie vol hemelse wysheid is, en ons bly dan net daarvoor die beste van vriende!"

[18] Ek sê: "Nou, My liewe Jarah, is jy nou tevrede met die antwoord?" 

[19] Jarah sê: "O ja, nou wel. Maar ek sal my van nou af aan baie moet beheers! Want uit my beurt praat is altyd al een van my swakkere kante gewees, maar in die vervolg sal ek dit nie meer doen nie - want U woorde is vir my bo alles gewyd!" 

[20] Ek sê: "Nou goed dan, dan doen ons die paar treë nog en betree so die hoogste top van die berg!"

Op die bergtop van die Môrekop

131 `n Paar treë later bevind ons onsself al op die hoogste punt, wat egter baie geskeurd, gekloofd en verbrokkeld daar uitsien en nouliks `n staanplek bied vir dertig mense sonder hoogtevrees.

[2] Dit geval ons hoofman egter nie en hy sê: "Die uitsig is wel onbeskryflik, fantasties mooi, maar die slegte na alle kante sterk afhellende en ook verder baie oneffe bergplato doen baie afbreuk aan die glansryke genot!"

[3] Ek sê: "Vriend, gaan sit as jy duiselig word en julle ander ook! Ek sal egter bly staan."

[4] Die hoofman sê: "Dit sal aangenaam wees om te gaan sit, maar waar? Werklik, die uitsig is pragtig; jy sien hier oor hele Galiléa en ook `n groot deel van Judéa - ook kyk jy in die land van die Samaritane, maar die onherbergsame hoogte en die vrees vir `n moontlike val na benede, bederf vir my die ware genot ontsettend! Ek weet dat niks met my kan gebeur nie, en tog is ek bang! Waarom dan?"

[5] Ek sê: "Omdat jy nie verstaan waarom jy nou nie onmoontlik na benede kan val nie; dit is die rede vir jou angs. Kyk eers na My liewe Jarah, sy spring nou so kommervry soos `n gemsbok in die rondte, terwyl haar susters en selfs Ebahl bleek van angs daarby staan. Tog het geen afgrond haar nog verslind nie, omdat sy `n vaste geloof het dat sy in My teenwoordigheid niks kan oorkom nie. As julle almal dieselfde vaste geloof sou gehad het, dan sou julle net so onbekommerd gewees het as sy!"

[6] Die hoofman, onder wie se regtervoet `n rots is, wat sy voet juis gesteun het, en waarop hy nou gaan sit, sê: "Die adelaar sou wel vas kon begin glo, want sy vleuels behoed hom vir die val, maar `n mens soos ek, onder wie se voete enige oomblik die ander stuk rots kan loskom, kan met die beste wil geen vaste geloof soos wat Jarah het, kry nie! Sou ek op hierdie nouliks twee manslengtes breë, en hoogstens so `n vyftig manslengtes lange bergklip, ook maar één van Jarah se gemsbokspronge probeer maak, dan sou ek ook weldra êrens benede in stukkies uiteen gespat lê! O, was ek maar eerder onder!" 

[7] Toe spring Jarah na die hoofman toe en sê: "Maar liewe Julius, ek smeek jou, wees tog nie so bang nie! Daar kan onmoontlik iets met jou gebeur! Die Heer het ons oor die steilste hellings na bo gebring, ons sweef eintlik slegs maar naas die wande in die lug omhoog, want op so `n weg het `n mens nog nooit gegaan nie. En wie van ons het iets oorgekom tydens die ongehoorde bestyging van hierdie, na alle kante naakte en loodregte steil reus van `n rots? Maar as ons so goed na bo gekom het oor die gevaarlike plekke, waarom moet ons dan nou hier skielik bang word dat ons werklik na benede kan val? Kom, my liewe Julius, en wees terwille van my `n bietjie vroliker! Weet jy, ek kan nie teen so `n bang en treurige gesig vaskyk nie!" 

[8] Dan wil die kleintjie die hoofman by die hand neem en met hom rondloop, maar die hoofman roep hardop: "Terug! Bly steeds drie treë van my af, klein heks! Dit skeel jou nie baie nie of jy het my, met jou opsetlike sprong, oor die rand na benede gedruk! O ek ken jou, meestal is jy `n seldsame goeie, liewe en selfs wyse meisie, maar soms kom daar `n natuurlike moedswilligheid oor jou en dan sê ek: Bly drie treë van my af! Ek hou anders baie van jou, maar hier op hierdie hoogte van minstens tweeduisend manshoogtes moet jy steeds drie treë van my af bly! Jy het alles korrek en wys gesê, maar ek kan niks aan my duiseligheid op sulke hoogtes doen nie. Ek weet en glo dat daar niks met ons almal sal gebeur nie, maar ondanks dit kan ek my tog nie verset teen die hinderlike duiseligheid nie, en daarom moet jy geen grappies met my maak nie!"

[9] Jarah sê: "Ag, wat dink u wel? Hoe kan u ook maar in die minste veronderstel dat ek grappies met u sou uithaal!? Kyk, ek is vas daarvan oortuig dat nóg ek, nóg u, iets hier kan oorkom, en ek spring maar slegs daarom so dapper na u toe, omdat u so angstig is, sodat ek u kan help! Hoe kan u vir my daaroor so kwaad word en my as `n heks uitskel? Kyk, liewe Julius, dit was ook nie regverdig van u nie!"

[10] Daarby kom daar trane in die oë van die kleintjie. - Toe hy dit merk, spyt dit hom dat hy Jarah so hard aangespreek het, en hy (die hoofman) sê: "Nou, nou, wees maar weer goed! Benede sal ons beide wel weer tesame oor die mooie grasvelde wandel, maar hier is die ruimte daarvoor `n bietjie te klein, en ek kan soos wat gesê is, nie teen my vervelende duiseligheid stry nie!"

[11] Jarah sê: "Duiseligheid is ook `n siekte! Die Verlosser van alle verlossers is hier; Hom vir Wie dit moontlik was om so talle honderde te genees van hul kwale, dit sal ook baie moontlik wees om u van u duiseligheid te bevry! Vra Hom daarvoor en Hy sal u genees!" 

[12] Die hoofman sê: "Luister, liewe Jarah, dit is nou `n beter geluk as die eerste een! Dit was `n beter sprong as jou vroeëre een toe jy my byna oor die rand gedruk het! Kyk, hierdie raad van jou sal ek ook dadelik opvolg!"

[13] Toe wend die hoofman hom tot My en vra: "Heer, bevry my van my angs en my duiseligheid in die hoof!" 

[14] Ek sê aan Ebahl: "Gee My eers `n beker wyn!" 

[15] Ebahl gee My dadelik `n klein sak vol en `n beker.

[16] Ek vul die beker en gee haar aan die hoofman met die woorde: "Hier, neem en drink, en jou duiseligheid sal verdwyn!" 

[17] Die hoofman neem dadelik die beker en drink daaruit. Toe hy die beker leeg gedrink het, verdwyn al sy vrees en alle duiseligheid dadelik, sodat hy nou heeltemal vrolik word en hom deur Jarah na alle kante van die berg laat rondlei en heel gesellig langs die steilste wande na benede kon kyk.

[18] Toe alle ander dit by die hoofman sien, vra hulle My ook om van hul lastige vrees bevry te word. En Ek laat almal wyn drink en opeens word die hoogte so lewendig asof dit `n volkstuin was. 

[19] `n Deel bestudeer die uitgestrekte landerye, `n tweede deel sing selfs psalms, `n derde kyk langs die wande na benede en soek `n plek vir `n moontlike terugweg. Omdat die mense egter nie so `n plek kon ontdek nie, en die son al byna ondergegaan het, kom die leerlinge spesiaal en sê: "Heer, nog `n halfuur en dan is die son onder, wat moet ons dan op hierdie hoogte doen?"

[20] Ek sê: "Daaroor hoef julle julleself nie bedruk te maak nie! Wie glo, sal vannag op hierdie hoogte God se Glansrykheid sien straal. Ons bly hier!"

[21] Toe die leerlinge dit hoor, word hulle stil en soek veilige rusplekke op.

[22] Die hoofman kom ook en vra My of ons binnekort sou teruggaan aangesien die son byna ondergaan het.

[23] Maar Ek sê ook aan hom wat Ek aan die leerlinge gesê het, en dit was voldoende vir hom en hy gaan ook op `n vaste en taamlik vlakke rots sit.

[24] Slegs Jarah sê, toe die son net aan die horison raak: "Heer, my liefste, ons gaan tog nog nie nou na die huis toe terug van hierdie aangename hoogte nie? Ek sou tog o so graag die sonsopkoms wil sien!"

[25] Ek sê: "Gedurende die nag bly ons hier en ons sal eers op die oggend van die sabbat teruggaan, maar gedurende die nag sal jy net soos alle ander die Glansrykheid van God sien straal!" 

[26] Dit bring die kleintjie so in verrukking dat sy aan My voete neersink en vir `n kort tyd in `n soort onmag verval.

Siel, liggaam en gees

132 Maar uit`n noordelike rigting begin daar, toe die son ondergegaan het, `n koue en harde wind waai, sodat almal weer bang begin word, en die hoofman sê: "Nou, as hierdie wind so in krag bly toeneem, dan sal hy ons uiteindelik tog nog in die afgrond in blaas, en dit is ook nie so ongewoon dat hy so koud is nie."

[2] Ek sê: "Laat die wind waai, want dit is sy tyd! Bedink daarby egter dat hy nie die Heer is wat hom geskape het deur Sy Wil nie, en hom nou in toom hou of laat waai soos Hy dit wil nie!" 

[3] Die hoofman was met hierdie verduideliking tevrede, maar gaan tog so plat moontlik op die grond lê en die ander volg sy voorbeeld. 

[4] Slegs Jarah bly volhardend langs My staan en sê: "Heer hoe is dit tog dat hierdie mense nog so bang is, terwyl hulle tog sekerlik deur so baie tekens al moes geleer het dat U ook Heer van alle elemente is!? Dit verwonder my veral van U eie leerlinge! Ag, as U nie hier was nie, dan sou dit ietwat anders gewees het, maar noudat U hier is, verwonder dit my besonders! - Heer, gee my die rede vir hierdie verskynsel as U wil!"

[5] Ek sê: "Wel, dit kom deur die ou wêreld wat nog nie heeltemal uit hul binneste losgelaat is nie! As dit, soos by jou, al heeltemal uit hulle verban sou gewees het, dan sou hulle netsoos jy nie bang gewees het en sou ook geen angs gehad het nie, omdat die gees sterk genoeg is om die hele materie te beheers. 

[6] Kyk, ons staan nou op die top van `n berg wat nog nooit deur `n mens betree is nie! Want soos wat jy sien, is die rotswande aan alle kante so steil dat daar op `n natuurlike manier nie na bo, en net so min na benede te kom is nie. Jy het gesien, hoe, nadat ons met natuurlike krag die helfte van die berg geklim het, elke moontlikheid weggeval het om verder teen die loodregte, steil wande na bo te klim. Die hoofman en alle ander het gevra: 'Wat nou?' - Ek het egter eerste met jou teen die wande uitgeklim, en almal het ons gevolg sonder om ook maar vermoeid te raak. - Hoe was dit dan moontlik?

[7] Sien jy, dit doen die gees in die mens! Op daardie oomblik het Ek die menslike geeste gewek, en dit het hulle vleeslike omhulsels hiernatoe na hierdie top gedra. Maar omdat hul geeste nog nie gewoond is aan die werk nie, gaan hulle, toe Ek hulle loslaat, weer in hul liggaam slaap, en die siel van die liggaam word met angs vervul. As die gees in hulle hart egter wakker gebly het, sou hy geen angs gehad het nie, want die gees self sou dan die siel met `n verligte vertroue vervul het, en haar in die hart die vaste oortuiging gegee het dat die hele natuur hom moet gehoorsaam! Maar omdat dit vanweë die ou wêreld, waarvan hul siele nog `n deel daarvan in hulle het, nie `n duursame plek kon vind nie, ervaar hul siele ook nog steeds iets van die wêreldse angs wat jy hier by hulle teëkom.

[8] Die siel van die mens leef óf deur `n verkeerde koers by die vlees, of deur `n korrekte koers by haar gees, wat altyd één is met God, soos wat die sonlig één is met die son. Leef `n gees by die vlees, wat in homself dood is en slegs vir `n bepaalde tyd, as die liggaam nie beskadig word nie, deur die siel lewe kry, dan word die siel heeltemal één met die liggaam.

[9] Maar as die siel haar steeds meer op die vleeslike instel, sodat sy uiteindelik self heeltemal vlees word, dan vang ook die gevoel van die vernietiging wat by die vlees hoort haar, en hierdie gevoel is dan die vrees wat die mense uiteindelik vir alles onbekwaam en kragteloos maak!

[10] Heel anders gaan dit egter met `n mens wie se siel deur `n regte koers vanaf sy prille jeug volgens die gees geleef het! Dan sien die siel van die ewigheid geen moontlike vernietiging vir haar nie! Haar gevoel lyk na die geaardheid van haar ewige onverwoesbare gees. Sy kan geen dood meer sien en voel nie, omdat sy één is met haar ewig lewende gees, wat meester is oor die hele sigbare natuurwêreld. En die verstaanbare gevolg vir die mens wat nog in die vlees lewe is dat hy geen angs meer het nie. Want waar geen dood is nie, is daar geen vrees nie!

[11] Daarom moet mense hulle ook altyd so min as moontlik bekommer oor wêreldse sake, maar slegs sorg dat hul siel één word met die gees, en nie met die vlees nie! Want wat baat dit die mens as hy vir sy vlees die hele wêreld sou wen, maar daardeur sy siel swaar sou skaad? Want ook hierdie hele wêreld, wat ons nou taamlik ver kan beskou met haar lugkasteel vergelykende prag, sal vergaan en hierdie hele hemele met haar sterre ook op haar tyd, maar die gees sal ewig bly, net soos elkeen van My woorde. 

[12] Maar die mense, wat heeltemal één geword het met die wêreld, is onuitspreeklik moeilik om te help, want hulle sien en vestig hul lewe op die ydele dinge van die wêreld, lewe in `n deurlopende vrees en is uiteindelik geestelik heeltemal ontoeganklik! Benader `n mens hulle egter op die natuurlike- of wêreldse weg, dan help `n mens hulle daarmee nie net gladnie, maar `n mens werk slegs hul oordeel en daardeur die dood van hul siel aan die hand!

[13] `n Wêreldse mens wat dan sy siel wil red, moet homself geweld aandoen en moet begin om soveel as moontlik alle wêreldse sake te verloën. As hy dit met baie vlyt en ywer kan doen, sal hy homself red en tot die lewe oorgaan. Doen hy dit egter nie, dan kan hy op geen ander manier gehelp word as deur baie wêreldse lyding nie, sodat hy kan leer om die wêreld met haar heerlikheid te verag, hom tot God te bekeer en so begin sy gees in hom te soek en hom meer en meer met sy gees te verenig. Ek sê vir jou: Die geluk van die wêreld is die dood van die siel! - Sê My nou, allerliefste Jarah, of jy dit alles goed verstaan het!"

Die weg tussen hemel en aarde

133 Jarah sê: "Heer, my liefde en my lewe! Deur U barmhartigheid in my het ek alles goed verstaan, maar dit is treurig dat die mense dit nie insien en kan of wil verstaan nie! O, so sal daar helaas later baie dooie siele wees! O Heer, maak dat die mense tog die heilige waarheid sou wil hoor en hulle dan bekeer, want anders sal dit vir my weldra heel saai word om in hierdie wêreld tussen soveel dooies te lewe!"

[2] Ek sê: "Wees maar gerus, daarvoor het Ek tog Sélf in hierdie wêreld gekom! Tot op hede was daar gebrek aan goed begaanbare weë, en die hemele was geskei van die aarde, maar nou sal `n geskikte en soliede weg aangelê word en die hemele sal met die aarde verbind word, sodat dit vir almal maklik sal word om op die gebaande weg te loop en om daaroor die nabye hemele te bereik. Maar by geen mens mag die vryheid van sy wil ook maar in die minste beïnvloed word nie! 

[3] Van nou af aan sal elkeen, as hy maar wil, die hemele kan bereik, wat tot op hede nie moontlik was nie, omdat tussen die aarde en die hemele `n te groot kloof bestaan het.

[4] Maar wee nou ook aan almal, wat hiervan duidelik in kennis gestel word en hulleself tog daarvan sal afwend! Hulle sal van nou af aan erger daaraan toe wees as die oudstes, wat dikwels wil, maar nie kan nie! - Verstaan jy dit?"

[5] Jarah sê: "Heer, ek het alles verstaan! Daar is `n goeie moontlikheid, maar alles hang af van die vrye wil van die mens! Die wêreld sien en beproef hy, maar die hemele sien en beproef hy daarenteen nie, en dan kan dit gebeur dat baie die gebaande weg nie sal gaan nie, en dit sal met hulle dan erger wees as tot op hede! Ek sê vir U, o Heer, die gebaande weg na die hemele sal deur weinig betree word, want die moeilikste vir die mens is die selfverloëning!" 

[6] Ek sê: "Bekommer jou nie daaroor nie, die verbeteringsinrigtings sal so omvangryk wees dat hulle van hier af tot in die hiernamaals uitgebrei sal word! - Maar ons geselskap het tesame met ons hoofman, tydens ons gesprek, ingesluimer, wat sal ons nou doen?" 

[7] "Heer" sê Jarah, "dit sal U wel die allerbeste weet!" 

[8] Ek sê: "Ja, wel, jy het gelyk! Daarom laat ek hulle ook slaap, en hulle sal in die droom sien wat jy in werklikheid sal sien. Kyk, weldra sal jy die hemele geopen sien en al die engele sal ons dien! Môre sal hierdie berg na die ooste toe `n maklik beklimbare helling kry en ons sal almal op `n nuwe natuurlike weg van hier na benede na Genésaret kan gaan. Let daarom goed op die tafereel wat hom voor jou oë sal ontvou!"

[9] Na hierdie woorde van My hef Jarah haar oë na bo en kyk `n oomblik na die helder sterrehemel. Toe daar na `n lang gekyk nog niks te sien was nie, sê sy met `n lieftallige stemmetjie: "Heer, my lewe en my liefde, daar is nog steeds niks te sien nie! Vertel my eers hoe dit dan daar sal uitsien, sodat ek, as daar `n verskynsel hom voordoen, kan weet of dit by U voorspelling hoort of nie?" 

[10] Ek sê: "My liewe Jarah, jy moet baie meer met jou hart na bo kyk as met die oë wat in jou hoof sit, dan sal jy baie gou in die heerlikste lig wonders sien! Probeer dit maar eers, dan kan jy jou dadelik daarvan oortuig dat ek altyd gelyk het en die volle waarheid praat!"

[11] Na My instruksie hef Jarah nou meer haar hart omhoog as haar oë, en kyk, dadelik open al die hemele vir haar, en tallose skare engele van God sweef in die heerlikste lig na benede na die aarde en sing: "Sy hemele bedou die regverdiges op hierdie aarde met alle barmhartigheid! Want heilig is Hy, wat haar betree tot verlossing van diegene wat gevalle is, nog voor daar in die diepe oneindigheid `n son gegloei het in die barmhartige Lig van God!

[12] Mensekinders, deur satan opgevoed, neem Hy en maak hulle tot kinders van Sy Liefde!

[13] Daarvoor aan Hom alleen alle eer, alle roem en alle lofprysinge, want alles wat Hy doen is welgedaan en Sy orde bestaan uit liefde gepaard met die hoogste wysheid. Daarom is slegs Hy geheilig en voor Sy Naam moet alle knieë hulle buig in die hemel, op die aarde en onder die aarde. Amen."

Die opheffing van die see van Galiléa

134 By die aanhoor van die gesange, sê Jarah in verrukking: "Heer, dit is werklik moeilik om te bepaal wat hier mooier en heerliker is, die gesang, die woorde of die glansryke duisendkleurige lig of die pragtige gestaltes van hierdie tallose eteriese sangers! Ag, nou het ek maar pas `n idee van wat nou presies die hemele van God is! O, ek sou nou dadelik wil sterwe en dan na hierdie wondermooie sangers wil oorgaan! Maar sê my tog, o Heer, as U dit wil, wie en wat is hierdie glansryke sangers nou eintlik! Is hulle werklik wat hulle skyn te wees, of is dit slegs deur U vir hierdie oomblik nuut geskape wesens?"

[2] Ek sê: "Dit is engele en hulle was eindeloos lank gelede geskape vóór daar ook maar `n spoortjie van `n materiële skepping aanwesig was. Roep maar een en oortuig jou dat hy net soos alle ander `n heel volmaak egte wese is! Daarby moet Ek jou nog sê dat, hoe lig en eteries hy ookal daar uitsien, elkeen van hulle tog so sterk is en so `n krag en mag in hom het, dat die kleinste en swakste van hulle in `n oomblik die hele aarde so sou kon verwoes, dat daarvan ook nie die kleinste stoffie oor sou bly nie! Noudat jy dit weet, kan jy een roep en hom `n paar proewe laat uitvoer!" 

[3] Jarah sê: "Heer, dit durf ek egter nie, want hoe onbegryplik mooi hulle ookal is, is ek tog bang vir hulle."

[4] Ek sê: "Maar kindjie, het Ek jou nie nou net uitgelê wat vrees is nie? Kyk, jy mag nou dus nie bang wees nie, anders sal Ek moet dink dat daar in jou hart ook nog iets wêrelds woon. Jy is nota bene by die Heer, voor wie se Naam al hierdie wesens hul knie buig, waarvoor moet jy dan bang wees?"

[5] Jarah sê: "Dit is natuurlik maar al te waar, maar die ongewone gesig van so `n onbeskryflike tafereel moet `n arme swak meisie tog baie van haar wysie af bring! Maar nou sal ek my wel beheers en U sal sien dat U Jarah ook sonder angs kan wees."

[6] Na hierdie woorde wink sy dadelik vir die eerste en die beste engel, en hy kom oombliklik swewend na haar toe en vra haar met `n baie vriendelike en liefdevolle stem: "Jarah, pragtige dogter van my God, my ewige Heer, wat wens jou liewe suiwere hart van my!"

[7] `n Bietjie oorbluf deur die glans en die majesteit van die hemelbode sê Jarah: "Ja, ja, ja goed, die Heer, wat u hier sien, sê vir my dat elkeen van u soveel wondermagte het, en dat ek my daarvan maar moet oortuig deur `n proefneming. Maar wat kan ek u nou as proef gee as ek niks meer weet as wat ek eers in die paar dae van die Heer Jesus gehoor het nie?!"

[8] Die engel sê: "Luister, mooie hemelse blom, ek sal jou in die Naam van JaHWeH dadelik uit die verleentheid help! Kyk daar benede lê die uitgestrekte en diepe see van Galiléa! Wat sou jy daarvan sê as ek haar sou ophef uit haar groot en diepe bekken, en dan in die vorm van `n groot waterbol vry in die lug ongeveer vir `n uur lank tasbaar en sigbaar sou ophang?"

[9] Jarah sê: "Dit sou weliswaar verskriklik wonderbaarlik wees; maar waar sou die liewe visse gedurende die tyd bly en ook die talle skepe, wat ten dele langs die oewers lê en dikwels ook op see rondvaar?"

[10] Die engel sê: "Ek sal daarvoor sorg dat daar geen vis en ook geen enkele boot beskadig word nie! As jy die aangebode proef wil sien, sal die voorgestelde oombliklik voor jou sweef!"

[11] Jarah sê: "Ja, as geen wese daarby skade gaan opdoen nie, dan mag jy dit wel doen!"

[12] Die engel sê: "Kyk agter jou! Die see is leeg en tot op die laaste druppel sweef al haar water nou vry in die lug, goed sigbaar vir jou oë!"

[13] Jarah wou na benede in die diepte kyk, maar stoot met haar voorhoof dadelik teen die koue, natte wand van die vlak naas die rotswand vry swewende waterbol, wat `n totale deursnee van ongeveer vierduisend klafter het. Toe sy dit sien, vra sy hom heel beteuterd: "Maar hoe, om JaHWeH se ontwil, kon u so iets in so `n nouliks denkbare kort oomblik gedoen het? En is die see nou wel regtig heeltemal sonder water?"

[14] Die engel sê: "Jarah, kom saam met my en oortuig jouself!"

[15] Jarah sê: "Hoe kan dit gedoen word?"

[16] Die engel sê: "As dit vir my moontlik was om die swaar massa water in `n oomblik op te hef, dan sal dit vir my tog ook moontlik wees om jou bliksemsnel na benede op die laagste deel van die seebodem te stel, en dan net so gou weer terug te bring! Maar jy moet dit wil, anders kan ek niks doen nie, want ons het meer ontsag vir één vonkie van die vryheid van die menslike wil as vir al ons krag en mag wat deur God aan ons verleen is! Daarom moet jy eerste wil en ek sal daarvolgens handel!"

[17] Jarah sê: "Nou goed dan, oortuig my!"

[18] Oombliklik staan hulle op die kurkdroë diepste deel van die see, en die engel raap `n pragtige pêrelmossel op en gee dit aan Jarah ter herinnering en ter lering van alle ander, wat liggaamlik wel vas geslaap het, maar alles in `n droom te siene kry. 

[19] Nadat Jarah die mossel in die ruim sak van haar romp geplaas het, vra die engel vir haar: "Glo jy nou dat al die water van hierdie see hulle in die groot bol bevind wat bo ons sweef, en dat die uitgestrekte seebedding heeltemal droog is?"

[20] Jarah sê: "Ja, ja, ek sou u sonder dit ook wel geglo het! Maar bring my nou maar weer vinnig na bo by die Heer, want sonder Hom sterf ek sommer dadelik!"

[21] Nouliks was die laaste woord uitgespreek of die liewe Jarah staan weer langs My op die top van die berg, en Ek vra haar hoe dit haar geval en wat haar mening daaroor was.

[22] Jarah sê: "Heer, dat U alles kan, is maar al te goed aan my bekend, maar hoe in en deur U wil ook die wil van die engel so magtig kan wees, dit sal die engel self wel nie verstaan nie, laat staan dat ek U daaroor iets sou kon vertel! Dit is buitengewoon wonderbaarlik, maar verstaan kan ek dit nie!"

[23] Ek sê: "Dit is `n baie goeie en `n baie korrekte antwoord, maar in jou eie hart sal jy mettertyd ook wel vind hoe God sulke dinge kan. - Hoe geval die engel jou origens?"

Jarah se bewys van liefde

135 Jarah sê: "Hy is wel `n onbeskryflike mooi mens, omdat hy net soos `n mens daar uitsien, maar langs U, o Heer, is alle engele en hemele met al hul lig en hul skone vorme net so goed as niks! Want al hul skoonheid is slegs maar van U af en is U Self! Tog sou ek nie daarvan kan hou nie!"

[2] Ek sê: "Maar is Ek dan, soos wat jy My hier sien, miskien mooier as hierdie engele? Kyk, My ruwe werkshande, My deur die son taamlik donker gebruinde vel en My leeftyd, is tog regtig nie so aantreklik nie, terwyl hierdie engel alles het wat die hemele maar mooi wil en kan noem!"

[3] Jarah sê: "Heer, die uiterlike tel nie vir my soos die innerlike nie, wat nie volledig soos U hart lyk nie, want U alleen is die Heer!" 

[4] Ek sê: "Maar uit die engele straal My Liefde en My Wysheid orals regstreeks uit, wat heeltemal na Ek lyk. As jy dus slegs om My Liefde van My hou, hoewel Ek die Heer is, dan sien Ek nie in waarom jy hierdie pragtige engel nie net so lief kan hê soos vir My nie, want hy is tog slegs uit My Liefde en Wysheid saamgestel!?" 

[5] Jarah sê: "Heer, my liefde en my lewe. Uit daardie twee lewenselemente is die mense ook saamgestel, en tog kan ek hulle nie so bo alles liefhê soos vir U nie! Ja, ek hou sekerlik van alle mense en die meeste van die behoeftiges, en sover my geringe kragte reik, doen ek altyd alles om aan die armes hulp te verskaf, maar tog kan ek hulle nie so liefhê soos vir U nie. En ook hou ek van hierdie liewe engel, maar tog behoort my hart en my lewe aan U! Slegs wanneer U, o Heer, my suiwere liefde vir U, hard sou afwys, dan sou ek egter baie bedroef word, maar ek sou dink: Hy, die Reinste, die mees heilige het miskien jou liefde wat nog te onrein was vir Hom, nie waardig gevind nie en het haar daarom afgewys!"

[6] Na hierdie woorde begin die kleintjie te huil en sê saggies snikkend: "En so sal dit ook wees! Ek het my met my liefde te ver gewaag en bedink nie in my naïwiteit wie Die EEN is wat my hart so in beroering gebring het nie. Daarom wys U te heilige liefde my nog baie te onreine liefde heel sag af en gee my `n engel, wat my hart eers moet reinig en moet opvoed vir `n meer heilige liefde. Dit verskaf my geweldig pyn, maar ek weet dat U alleen Heer is, en dus sal ek regtig alles dra wat U my wil oplê."

[7] Ek sê: "O My lief, hoekom verwyt jy in jou liefde jouself nodeloos! Wie My nie net so liefhet soos jy nie, en ook maar iets ter wêreld meer liefhet as vir My, is My liefde nie werd nie. Maar jy met jou hart wat haar deur alle engele van die hemele nie van My laat afkeer nie, het My, jou God en Heer, selfs in gelyke mate lief as die engele van die hemele, en daarom is jy lankal self `n pragtige engel, wat Ek Self besonder liefhet! Kom aan My hart en haal daaruit die volledige skadeloosstelling vir hierdie klein toets!"

[8] Na hierdie woorde is die kleintjie weer heeltemal genees en kruip so dig moontlik teen My aan. 

[9] Toe sê die engel: "O saligheid van alle salighede! Wat beteken alle hemele by die gesig van so `n liefde?! Ons volmaakte geeste het weliswaar al so eindeloos baie salighede genoem, dat die getal daarvan deur geen tong meer uitgespreek sou kon word nie, maar al die tallose genoemde hoogste verrukkinge is niks vergeleke met hierdie, waar U, o heilige Vader, U kind in U arms neem en dit met sigbare opperste liefde aan U heilige hart druk! O, watter onuitspreeklike verrukking moet die kind nou gewaar word!?"

[10] Ek sê: "Ja, die verrukking is vir hierdie kind baie groot, maar ook vir My. Na die voleinding sal julle dit ook smaak as julle almal aan die tafel van My kinders geëet het! Maar laat die water nou weer sy plek inneem! Daarna sal hierdie kind van My vir jou `n ander opdrag gee."

[11] Terwyl ek My mond na die oorgelukkige hofie van Jarah wend, sê Ek: "Nie waar nie, My Jarah, jy help My wel om My engele werk te besorg?!"

[12] Die kleintjie antwoord met `n van liefde vervulde en kinderlik onskuldige sagte stem: "O ja, vir U doen ek alles ontsettend graag! U hoef dit maar te sê - en ek stort my terwille van U in elke vuur, en ook van die hellings van hierdie berg na benede in die see, as dit weer daar is."

[13] Ek sê: "En tog sou geen aardse vuur jou nog kon brand of vernietig nie, want jy is self al gevul met die sterkste en magtigste vuur! Ook klippe en water sou jou nooit kwaad kan doen nie, want jou vastheid van wil binne My orde is harder as `n diamant en jou hart is sagter as al die water van die hemele! Kortom, jy het al `n plek in My hart verower en Ek gee jou daarom die vryheid om die engel iets te sê wat hy moet uitvoer, en hy sal dit uitvoer asof Ek dit Self opgedra het. Bedink nou dus `n opdrag en gee dit aan die engel, wat al heel verlangend wag om van jou hart `n opdrag te kry. Wens maar iets, en alles sal oombliklik ten uitvoer gebring word!"

[14] Jarah sê: "Liewe bode uit die hemel, maak in die Naam van JaHWeH, as dit sonder skade gedoen kan word, dat hierdie berg, wat op natuurlike wyse te moeilik te bestyg is, maklik en sonder gevaar na bo en na benede begaanbaar sal wees, ook aan die kant van die see, waar hy andersins net maar vir voëls toeganklik is!" 

[15] Die engel maak net `n heel sierlike buiging voor die kleine Jarah en sê: "O glansryke gebiedster in Naam van die Heer! Kyk slegs na alle sye van die berg en jy sal seker tevrede met my wees! Kyk, by tye is ons wel langsaam in ons dade, maar as dit nodig is ook vinniger as die bliksemstraal!"

Engele se magte

136 Vervolgens lei die engel Jarah na al die sye van die berg en hy oortuig haar daarvan dat die berg weliswaar nie laer geword het nie, maar aan alle kante tog sonder enige gevaar bestyg kan word, veral aan die seekant, waar dit heel geleidelik afloop. 

[2] Toe Jarah haar daarvan oortuig het, sê sy: "Die geheel is so wonderbaarlik, dat ek my sintuie begin te wantrou, en sou begin dink dat ek ook slaap en droom! Vertel my tog nou iets oor hoe u dit doen! So ver het u die hele see opgehef en vry soos `n swewende druppel in die lug gehou, en nou het u die steil berg na alle kante toeganklik gemaak, en dit het u alles in `n oogwink gedoen! Hoe, hoe kry u dit reg? U het u plek geen oomblik verlaat nie, en tog is dit alles gedoen! - Ag, dit is tog te veel vir `n arme erdwurmpie soos ek!"

[3] Die engel sê: "Jy kan dit natuurlik nou nog nie verstaan nie, maar binne `n kort tyd sal dit alles glashelder vir jou word. Voorlopig kan ek jou wel soveel sê dat ons engele niks uit onsself kan doen nie, maar alles enkel en alleen doen deur die almagtige Wil van die Heer, wat jy so besonder liefhet.

[4] Kyk, die hele wêreld en alle hemele is slegs gedagtes en idees van God wat deur Sy almagtige, onwankelbare vaste Wil vasgehou word. As Hy Sy idees nou terugtrek en Sy gedagtes loslaat, vergaan die sigbare geskapene op daardie selfde oomblik. Dink Hy egter iets nuuts en hou Hy dit met Sy almagtige Wil vas, dan is die geskapene ook vir elkeen sigbaar aanwesig!"

[5] Jarah vra: "Ja, maar wat bly daar dan vir u nog oor om te doen?"

[6] Die engel sê: "Ons is suiwer ontvangstasies vir die goddelike Wil en vervolgens dra ons Hom uit! Kyk, ons is in `n sekere sin die vleuels van die goddelike Wil en sodoende is ons eintlik die goddelike Wil self. `n Nog so geringe gedagte van ons - as ons hom verbind met die Krag van die goddelike Wil - is voldoende en dan is `n werk ook al gedoen, daarom handel ons so vinnig!

[7] Sien jy daar in die ooste die helder ster hang? Kyk, as daar van hier tot daar `n gebaande weg sou lei, dan sou die aarde nie genoeg van die allerkleinste sandkorrels hê om die jare aan te gee wat `n voël nodig sou hê om die ster te bereik nie, laat staan nog `n mens wat hardloop. Maar vir my is dit moontlik om in `n oomblik daarheen te gaan en weer hierheen terug te kom! Jy sal my afwesigheid glad nie merk nie, en tog sal ek daarheen gaan en weer hier wees! - Glo jy my?"

[8] Jarah sê: "Waarom sou ek dit nie glo nie? Maar om my daarvan te oortuig kan ek natuurlik nie, want ek wil en kan nie met u so `n reis daarheen meemaak soos voorheen na benede na die seebodem nie!"

[9] Die engel sê: "Waarom dan nie? Is alle dinge dan nie by God moontlik nie? As die Heer dit goedvind, dan is dit vir my niks nie! Dat jy niks sal oorkom nie, daarvoor staan ek in en al die tallose, stralende engele wat jy hier rondom jou sien, staan ook daarvoor in!" 

[10] Jarah sê aan My: "Heer, is dit regtig moontlik?" 

[11] Ek sê: "In die hande van hierdie engel, ja! As jy wil kan jy jou aan hom toevertrou en in `n paar oomblikke sal jy weer behoue hier by My wees, neem egter vir jouself daarvandaan `n aandenking saam!"

[12] Na hierdie woorde gaan Jarah na die engel en sê: "Kyk, ek is nie bang nie, as u kan, dra my dan daarheen!"

[13] Toe tel die engel vir Jarah van die grond af en druk haar stewig aan sy bors en verdwyn. - Na tien sekondes was hy weer met Jarah terug met in haar romp `n steen, wat onbedek so straal, soos die môrester straal wanneer sy haar mooiste lig gee.

[14] Toe Jarah `n bietjie van haar verbasing herstel het, vra sy vir My: "O Heer, is al die ontelbare sterre dan net so eenders soos hierdie ster, wat ek nou regtig met my eie oë of met my geestelike oë gesien het? Want dit is `n reusagtige wêreld! Hierdie wêreld lyk nou vir my, vergeleke by daardie een, so klein soos `n slakkehuis ten opsigte van hierdie berg! Mense, heel volmaakte mense, wat in onuitspreeklik groot en wonderheerlike geboude tempels woon, is ook daar in die oorgrote glansryke wêreld. Maar die mense is so groot, dat hulle, as hulle onder by die see sou staan, die berg minstens drie maal sou oortref. En so is in die wonderwêreld alles talle duisende maal duisend maal groter as hier!

[15] Ons staan op `n baie hoë berg en sien aan alle kante `n onafsienbare vlakte. Dit was na alle kante deursny deur die pragtigste riviere, waarvan die golwe geskitter het soos die steeds wisselende heldere kleure van `n reënboog. Op die vlakte was daar pragtige tuine en tempels. Die volgende oomblik bevind ons onsself al onder by die tempels en sien daar die groot mense en hul nog baie groter woontempels. Op `n afstand is dit `n genot om hierdie mense te sien, maar digby lyk hulle soos wandelende berge! Ja, ek sou al `n redelike lang leer nodig gehad het as ek maar teen die kleinste van hierdie mense sou wou opgeklim het!

[16] Kortom, ek sou my lewe lank aanhoudend kon praat oor wat ek daar in die paar oomblikke gesien het, maar dan sou ek in die tyd wat U, o Heer, vir iets beters bestem het, onnodige dinge praat! Maar nou sal ek graag van U af wil hoor of al die tallose sterre ook sulke wêrelde is soos dit wat ek gesien het!" 

[17] Ek sê: "Ja, My kindjie, en nog baie groter en baie mooier! Maar glo jy nou regtig dat jy in hierdie paar oomblikke met liggaam en siel op dié ster was? Vertel My eers!"

[18] Jarah sê: "Heer, my liefde en my lewe. Die vlug het ons in vier kort tydperke gemaak. En tot aan die vierde tydperk sien die ster, wat ek nou nog baie goed kan sien, steeds onveranderd uit as `n ster, maar in die vierde tydperk word hy so groot soos ons son oordag. Daarna duur dit nog enkele oomblikke en toe is ons op die pragtige wêreld. Van die berg af, waar ons eerstens op die top gestaan het, raap ek op aanbeveling van die engel `n steentjie op - dit is hierdie stralende hopie - en neem dit saam hierheen as bewys dat ek regtig daar was. Meer kan ek U as bewys van my werklike aanwesigheid op hierdie plek nie laat sien nie."

Geestelike blik in die skepping

137 Ek sê: "Dit is ruim voldoende! Maar Ek sal jou nou `n ander manier laat sien waarop `n mens wat in sy hart volmaak is die sterre kan bereis sonder om hom ook maar één tree van die aarde los te maak; maar `n ligtende steentjie kan mens dan natuurlik nie so maklik saam terugneem nie! - Nou, kan jy die ster onthou waar jy was?" 

[2] Jarah sê: "Ja, Heer!"

[3] Ek sê: "Wel, stel jou die plek in jou hart so lewendig as moontlik voor, kyk `n tyd strak daarheen met jou oë en sê My hoe sy daar na `n paar oomblikke daar uitsien!"

[4] Jarah doen dit dadelik en na `n paar oomblikke sê sy: "Heer, Heer, my God, my liefde, nou sien ek haar net soos by my heenvlug in die vierde tydperk. Sy word nou steeds groter en ek kan haar lig nouliks verdra! Ag, dit is `n verskriklike sterk lig, maar dit laat my oë nie pyn nie! O, o, nou het die hele uitspansel `n verskriklike groot, reusagtige, magtige golwende see van lig geword! O God, o God, hoe groot en wonderlik is U werke, en U wandel in die vlees as `n eenvoudige beskeie mens te midde van die mensewurms van hierdie aarde!

[5] O, o, o! Nou staan ek weer op dieselfde berg en sien rondom my dieselfde omgewing vol skitterende pragtige dinge! Ek sien weer dieselfde tempels, dieselfde mense en hul pragtige tuine, ook sien ek baie mooi blomme. Maar die kleinste daarvan is groter as `n huis hier op aarde, dit sou ek nie as aandenking kon afpluk nie! Ag, nou sien ek regtig ook allerlei diere, en die pragtigste voëls sien ek ook, maar hulle is ook ontsettend groot! Aan die reusagtige bome hang seldsame groot vrugte, en ek sien ook hoe daar in `n tuin `n paar mense is wat met hulle hande daarna gryp en dit werklik ook in hulle monde steek! Nou toe nou, so `n peer, of wat se vrug dit ookal is, sou op hierdie aarde wel `n duisend mense `n hele jaar meer as genoeg te ete gee!" 

[6] Ek sê: "Let nou op, jy sal nou in `n soort stad van hierdie wêreld kom, sê My hoe dit jou geval!"

[7] Jarah slaan gou haar hande ineen van verbasing en begin letterlik te skreeu van verrukking, en roep: "Maar om U heilige Naam ontwil, dit is `n prag waarvan `n mensehart nog nooit van kon gedroom het nie! O, dit is onbeskryflik! Wat `n ry tempels! Wat `n suilegang, wat `n koepel! Nee, die prag, grootheid en luister! Heer, ek smeek U, lei my terug, want hierdie onuitspreeklik oordadige prag sal my doodmaak!"

[8] Ek sê: "Nou, maak dan jou oë dig en dink aan My en aan die aarde, dan sal dit dadelik weer in orde wees!" - Jarah doen dit en sien nou haar ster weer as `n ster vir haar.

[9] Toe sy weer tot ruste gekom het, vra sy (Jarah) My dadelik: "Heer, het die engel my miskien ook op hierdie manier, soos wat U nou gedoen het, die ster getoon? Want ek het haar nou baie beter gesien as voorheen, en tog was ek in `n sekere sin slegs geestelik daar. Ek bedoel, dat die liewe goeie engel my slegs maar vir die skyn `n bietjie hiervandaan geneem het en my toe op dieselfde manier die ster laat sien het!?" 

[10] Ek sê: "Nee, die engel het jou wens volledig uitgevoer! En dit was ook slegs maar met jou moontlik omdat jou hart so oorvol van liefde is. Met enige ander mens sou so iets heeltemal onmoontlik gewees het. En as die engel, wat hy wel sou kon, dit met `n gewone wêreldmens gedoen het, dan sou slegs die naderkom van so `n engel die wêreldmens al gedood het!

[11] Maar jy het My vroeër gevra of alle sterre sulke wêrelde is, en Ek het jou met `n ja geantwoord. Nou, as jy, My allerliefste Jarah, dit wil, oortuig jou dan op dieselfde manier! Kyk, as `n wêreldse jongman om die hand van `n jong meisie meeding en haar tot sy uitverkorene maak, toon hy haar ook al sy skatte, om daarmee die vrou van sy hart vir hom te wen. Want al sou sy hom vanweë sy persoon nie wil hê nie, dan sal sy hom tog aanvaar vanweë sy groot skatte. En kyk, Ek doen dieselfde vir jou, sodat jy eendag tydens die versoeking van die wêreld My hart nie sal verloën nie. Daarom laat ek jou nou My skatte sien, sodat jy kan besef dat Ek nie so arm is as wat My uiterlike mens skyn te vertel nie. Kyk, Ek is nou eenmaal jou geliefde en toon jou daarom ook ietwat van My groot besittings!" 

[12] Jarah sê: "Heer, my lewe. As ek nog meer sterre sou wil bekyk om my daardeur te bewaar vir ontrou in my liefde vir U, dan spyt dit my dat ek die ster gesien het. Want U alleen is vir My oneindig baie meer werd as alle tallose sterre met hul skatte! Waarlik, om U bo alles lief te hê het ek niks, ewig niks nodig as alleen vir U nie. Maar net vir U, omdat dit U wens is, kyk ek ook graag na die wonders van U Mag en Wysheid!" 

[13] Ek sê: "Luister, My allerliefste Jarah, Ek ken jou hart goed en lees daarin hoeveel jy van My hou en hoe getrou jy aan My is, maar jy is nou nog meer `n kind as `n volwasse meisie. Tot nou toe was jy steeds onder die beskerming van My engele, en die kwade geeste van die wêreld kon nie by jou gekom het nie. Wanneer jy egter ouer word, sal jy uit eie krag die slegte wêreld en haar luste moet weerstaan om volgens My ingestelde onveranderlike orde vir alle wesens, dieselfde vaste grond te bereik waarop jy My waarlik in gees en waarheid sal kan nader. Weet dan dat die wêreld `n groot mag het oor die mense, omdat die wêreld vir die grootste deel vanuit die hel regeer word, en dit kos die siel daar `n menige harde stryd om nie deur haar eie vlees en bloed en daardeur dan ook deur die wêreld verslind te word nie! 

[14] Jy sien daar baie aantreklik uit. Weldra sal die wêreldse seuns hul oog op jou laat val en aan jou hul hart en hand aanbied, en dit sal moeilik vir jou word om hulle te weerstaan. As daardie tyd egter sal kom, dink dan in jou hart aan My en al die dinge wat jy op hierdie top alles gehoor en gesien het, en die oorwinning oor die wêreld sal vir jou nie te swaar wees nie!"

[15] Jarah sê bedroef: "Maar dit moet U tog al ewig duidelik wees of ek U ooit ontrou sal kan word nie? En as U in my toekoms sien dat ek ontrou gaan word, hoe kan U dan van my hou? En kan U `n toekomstige sondares toelaat om U te nader?" 

[16] Ek sê: "Allerliefste Jarah, dit is vir jou nog veels te moeilik! Maar Ek sal jou uit My besondere groot liefde vir jou tog sê wat: Kyk, as Ek dit wil weet, kan Ek natuurlik altyd alles weet wat daar van `n mens tereg sal kom. Maar die mens moet as hy volwasse word, alles vry en selfstandig beslis. Daarom trek Ek My op `n bepaalde oomblik terug van die mens en kyk nie na wat hy met sy vryheid doen nie, behalwe wanneer hy My dringend vra om hom te help met sy vrye stryd teen die wêreld. Dan kyk Ek na hom, help hom op die goeie weg, en gee hom met die stryd teen die wêreld nuwe krag. 

[17] Kyk, ek wil vir jou dus ook geen blik in die toekoms werp nie, sodat jy vry kan bly in jou doen en late, maar daarom leer Ek jou nou sodat jy jou alles tydens die versoeking lewendig sal mag herinner. Ook slegs dan sal die beskermengel jou verlaat, maar wanneer jy uit eie krag die wêreld volledig oorwin het, kom hy weer na jou toe en sal hy jou in alles dien. - Allerliefste Jarah van My, het jy dit nou so ongeveer verstaan?"

Die selfverloëningskool in die hiernamaals

138 Jarah sê: "Ek dink dat ek dit verstaan het - maar desondanks is dit tog `n baie treurige saak vir my en alle ander mense, want nouliks één uit die duisend sal krag genoeg hê om uit homself so teenoor die wêreld te staan soos wat U dit wil hê!" 

[2] Ek sê: "Daarom het Ek ook in die wêreld gekom, om deur My leer en deur My dade elkeen die wapen in die hand te gee waarmee hy moeiteloos die wêreld kan oorwin!"

[3] Jarah sê: "Dit mag so wees - maar daar is op aarde nog `n groot aantal mense wat miskien nog in geen duisend jaar iets van U Woord sal hoor nie! Waarmee sal hulle dan gedurende die lang tyd hulleself beskerm teen die geweld van die wêreld? Hulle is tog net sulke goeie mense as ons Judeërs!"

[4] Ek sê: "Met die volke van die aarde gaan dit netsoos met die kinders van één vader: die eerste een wat in die wêreld kom word deur die vader anders behandel as hy wat pas twee, drie, vier of vyf jaar gelede die lig van die wêreld aanskou het. Die oudste seun wat al `n kragtige man geword het, en `n dogter is hubaar, daarnaas is daar nog `n paar kinders van jou leeftyd, en drie het nog die doeke aan. Wat dink jy, sou dit verstandig van die vader wees as hy die kinders in die wieg net so sou behandel soos `n kragtige, uitgegroeide seun!?" 

[5] Jarah sê: "Dit sou natuurlik baie dom van so `n vader wees!" 

[6] Ek sê: "Wel, dit is ook die rede waarom ander volke eers later van My leer te hore kry! Hulle is nou nog nie ryp daarvoor nie, maar op die regte oomblik sal hulle ryp word en dan sal My leer hulle ook bereik. - Verstaan jy dit?"

[7] Jarah sê: "O ja, dit verstaan ek baie goed, maar wat staan dan die volke wat op hierdie aarde, tot op hede, nog nie ryp geword het nie, in die groot hiernamaals te wagte?"

[8] Ek sê: "Dit sal jy dadelik te siene kry! Kyk, daar in die noordelike deel van die hemel hang `n ster wat `n rooierige skynsel afgee, rig die oog van jou hart daarop, net soos by die vorige keer, en rig jou aardse oog ook daarop en dan sal jy op die ster die mooiste antwoord op jou vraag kry!"

[9] Jarah doen dit nou dadelik en sê al na etlike oomblikke: "O Heer, almagtige Skepper van hemele en van alle wêrelde, dit is `n nog baie groter wêreld as die vorige, en hoe word sy deur `n heerlike lig omgewe! Maar die lig het `n helderrooi kleur, ietwat na goudgeel toe, terwyl die lig van die eerste wêreld heeltemal suiwer wit was. Maar nou word die lig van hierdie wêreld ook ondraaglik fel! Ag, nou staan ek al op die bewoonde bodem van hierdie wêreld! O, dit is ook onbeskryflik heerlik! Wat `n afwisseling! Lieflike sagte golwende berge omring die pragtige, vrugbare dale. In die dale sien `n mens ook `n soort hut, wat alleen bestaan uit `n dak wat netjies ondersteun word deur robynagtige suile. Maar op die rûe van die berge staan daar ononderbroke onafsienbare rye van sulke hutte en hoe ontsettend ver my blik ookal reik, tog sien ek niks anders nie, en die hutte lyk op mekaar soos twee druppels water. Soos wat ek sien, rus die ovaal ronde dakke almal op robynsuile van ongeveer sewe man hoog, en ook die suile is almal eenders! Van mense en ander lewende wesens is tot nou toe nog niks te sien nie, maar hulle moet tog wel daar wees - want dit blyk al uit die buitengewone beskawing van hierdie ontsettende uitgestrekte lande! 

[10] Maar dit is merkwaardig dat in hierdie tog so skitterende wêreld alles presies op mekaar lyk! Die een vrugteboom lyk sprekend op die ander, en elke blom is soortgelyk, alles staan in rye en jy kan beslis niks ongeorden vind nie.

[11] Die geheel sien daar wel wonderskoon uit en dit lewer `n vriendelike skouspel op, maar na `n tyd sou hierdie, ewig na mekaar lykende wêreld, vir mense van ons geslag tog ietwat vervelend word! Maar nou het ek voor so `n hut aangekom en kyk, binne is mense net soos ons! Één staan daar op `n hoë plek en preek, en `n paar honderd ander luister met die grootste aandag na hierdie prediker!

[12] Daar in die aangrensende hut sien ek verskeie, in ryklik geplooide mantels gehul, mense aan `n goedgevulde tafel sit en eet, maar om die etendes heen staan daar net soveel, wat gepla skyn te word deur die honger, en die kry niks te ete nie! Ag, daar in die derde hut sien ek nou `n paar wondermooie meisies! Hulle staan poedelnakend en maak baie plesier met baie onbeteuelde manne en loop heen en weer. Op die agtergrond staan `n aantal heel wellustige lykende jongmanne en gee aan die mooie meisies tekens om ook na hulle te kom en om ook met hulle plesier te maak. Maar die jongmanne kry geen gehoor nie en skyn hulle daaroor nou nie juis te verheug nie. 

[13] Ag, die huise is tog sonderling ingerig! So gelykvormig soos wat die hutte ook is, so verskillend skyn die besighede van die mense daarin te wees, en dit is beslis tog ook merkwaardig!? Maar as dit daar op hierdie ontsettend groot wêreld orals so uitsien soos in die omgewing wat ek nou gesien het, dan is ek liewer vir ons kleine aarde - behalwe die slegte mense dan!"

[14] Ek sê: "Alles wat jy nou sien, is slegs `n klein skool- en opleidingshuis in selfverloëning en selfbeheersing. Wandel nou in gedagtes verder en dan sal jy dadelik iets anders sien!"

[15] Jarah doen dit en gee dan meteens so `n gil dat die vas slapendes byna wakker geword het as My Wil hulle nie weer in die slaap gedompel het nie.

[16] Na die skreeu vra Ek vir Jarah waarom sy so geskreeu het. 

[17] Jarah sê: "O Heer, hierdie prag, hierdie majesteit oortref weer alles wat `n menslike gees maar ooit kan bevat! Daar staan `n paleis so groot en hoog soos die hoogste en grootste berg op aarde! Die mure is gebou uit een en alle pragtige edelstene. Duisend en nog eens duisend goue trappe en galerye versier van buite hierdie ontsagwekkende paleis, wat heeltemal boaan uitloop in `n egte spits. Rondom die paleis pronk die pragtigste tuine, waarin `n groot verskeidenheid die oog steeds bly boei. In die tuine is ook baie pragtige mere waarop waarskynlik vir die vermaak `n groot aantal kunswerke ronddrywe, wat egter deur niks gelei word nie en waarop nog minder gelet word.

[18] Heer, wat beteken dit nou alles? Wie is die bewoners van die kolossale paleis, en waarvoor dien die vry rond-drywende veelsoortige kunswerke op die pragtige meer?"

`n Blik in die orde van die sterrewêreld

139 Ek sê: "Wel, die paleis is die huis van die hoof van `n skool uit die streek wat jy nou gesien het. Al die skoolhutte staan onder sy leiding en die voorwerpe wat op die mere ronddrywe, word op bepaalde tye vir die verdere onderwys in die hoëre wysheid gebruik. Soos hierdie woning, staan daar nog talle honderdduisende alleen net op al die middelsone van hierdie ligwêreld, en ook nog `n aantal baie groot stede. Naas hierdie sonne, waarvan jy nou `n baie klein deel gesien het, is daar op hierdie wêreld nog ses en sewentig newe-sonne, wat elk op sy heeltemal eie manier ingerig is. Hierdie wêreld is, net soos die eerste, `n son soos wat die een van ons oordag die aarde verlig, maar daar is hierdie verskil, dat die son wat jy eerste gesien het, ongeveer duisend maal groter is as die son van ons aarde. Die ene wat jy nou so pas gesien het, is ongeveer vierduisend maal groter as ons son. Ons son is ongeveer duisend maal duisend maal groter as die hele aarde.

[2] Die mense van ons aarde het egter nog `n baie verkeerde begrip van die aarde en van die son, die maan en van al die sterre. As hulle later eendag beter sal kan bereken, sal hulle ook tot beter voorstellings van die wêreldliggame in die eindelose skeppingsruimte kom. 

[3] Ek wil jou wel vertel dat daar om elkeen van die sonne, op verskillende afstande, `n behoorlike aantal van sulke aardes wentel soos die van ons. Verskeie van hierdie aardes het satelliete daarby, wat as konstante begeleiers om hulle heen draai, soos die maan om ons aarde! Soveel aardes as wat deur `n son versorg word, soveel ooreenkomstige sones het elke son. Steeds vir elke aarde `n sone. Dit geld nie vir die middelsonne nie, wat bestem is vir die vashou en lei van die aardesonne wat `n duisendmaal duisend maal groter is as tienmaal duisendmaal duisend van sulke sonne waar jy daar nou twee van gesien het. 

[4] So `n middelson is nie meer in gordels verdeel nie, maar sy is op haar oppervlakte in net soveel gebiede ingedeel as die aantal enkele sonne wat sy moet versorg. En elke gebied wat `n ooreenkoms het met `n aardeson, is duisend tot tien duisend maal groter as die oppervlakte van die betreffende enkele aardeson plus al haar omsirkelende aardes. Om één middelson trek minstens duisend maal duisend aardesonne hul bane.

[5] Maar dan is daar nog middelsonne waarom weer duisend maal duisend van die genoemde middelsonne met al hul aardesonne beweeg, en dan weer middelsonne waar omheen die middelsonne van die tweede kategorie beweeg, en uiteindelik `n gemeen​skaplike middel wêreldliggaam wat haar bevind in die onmeetlike diepte van `n middelsonnegebied, en geen ander beweging het as om haar eie as nie. Die middelliggaam is ook `n son, maar dit is so groot dat alle tallose aardesonne, die middelsonne van die eerste, tweede en derde orde en alle aardes en mane, wat om die tallose talle aardesonne draai, tesame met die talle duisende groot en kleinere komete, wat as toekomstige aardes in onreëlmatige kringe om die aardesonne hul weg baan, nie `n honderd duisendste deel van haar liggaamsinhoud sou uitmaak as die genoemde hoofmiddelson `n hol kegel sou wees en die bogenoemde tallose talle hemelliggame hulle daarin sou bevind nie. - Jarah, kan jy jou nou voorstel wat Ek vertel het?" 

[6] Jarah sê: "Heer, wie kan so iets groots verstaan?! `n Voorstelling kan ek my natuurlik nou wel daarvan maak, maar daarby begin dit my baie duiselig te maak! Ook van hierdie son het ek nou genoeg gesien, maar tog weet ek nou nog nie hoe ek my daarmee `n antwoord moet gee op die vraag oor die bestaan van die onrype volke van die aarde in die groot hiernamaals nie."

[7] Ek sê: "Nou, wend dan eers jou oë af van die innerlik waargenome son en luister dan na My!"

[8] Jarah sê: "Heer, dit het al gebeur!"

Ontwikkelingsperiode in die hiernamaals

140 Ek sê: "Luister dus na My! - Kyk, al sulke onryp mense kom meestal op die son wat nou deur jou gesien is en word in die eindelose groot skole onderrig in alle dinge wat die lewe aanbetref. Op dieselfde wyse word die vroeg gestorwe kinders in die middelgordel van ons son onderrig en grootgemaak - maar dan meer in die geestelike deel van die son.

[2] Die onryp siele kry op die son wat deur jou gesien is, weer `n liggaam, egter sonder om gebore te word, en dit word dan saam met die siel ook vergeestelik, en kan so in die egte geestelike oorgaan. Hoe sulke siele van hier na daar oorgebring word en deur wie, dit het jy by jou reis na die eerste son self meegemaak. Hierdie engel, wat nog hier langs ons staan, is die leier en heerser van alle wêrelde en sonne waaroor Ek nou met jou gepraat het. Daaraan kan jy sien watter mag en watter wysheid aan hom gegee is.

[3] Die tallose talle engele wat jy nou in lang rye om jou heen sien, het `n soortgelyke werk, want in die ewige dieptes is daar volgens menslike begrippe nog ontelbare sonnewêreld gebiede met elkeen so `n vorige beskrewe hoofmiddelson, en elkeen van die songebiede word deur een van hierdie engele bestuur. Jy sien nou weliswaar baie engele - maar dit is nog nie die tien maal honderd duisendste deel van alle groot heersende engele nie, laat staan die kleinere engele, aan wie vir `n spesiaal toesig en leiding enkele sonne en aardes en kleinere wêreldgebiede toevertrou is nie! En weet jy, tog moet Ek in My ewige Gees elke oomblik vir almal sorg, en as ek alles wat jou nou getoon is `n oomblik sonder My onveranderlike sorg sou laat, dan sou alles in dieselfde oomblik vergaan, sowel die grootste as die kleinste! - Sou jy dit ook met jou gees kon doen?"

[4] Jarah sê: "O Heer, hoe kan U my dit nou vra!? Ek, `n stoffie van hierdie aarde, - en U, wat in U Gees die enige, ewige, almagtige God is! O, as die blinde fariseërs van Jerusalem dit tog maar kon sien, dan moes hulle tog tot ander insigte kom! Maar hulle kan dit nie sien nie, en sal dit nie sien nie, daarom sal hulle ook in hul verstoktheid en slegtheid ten gronde gaan! Kom hul siele in die hiernamaals soms ook in die sonneskool?"

[5] Ek sê: " Tog nie, My allerliefste Jarah, want hulle behoort nie aan `n onryp, maar aan `n heeltemal ryp volk. En die siele van `n ryp volk kom, as hulle eers in alle boosheid gesterf het, deur hul eie wil in die diepte van die aarde. Want omdat hulle suiwer materie geword het, is dit hul element, en hulle wil en kan nie daarvan skei nie. Daar sal wel alles, ja selfs die uiterste aan hulle gedoen word. Alle kwellinge en smarte word op hulle losgelaat om hulle los te maak van die materie. En as daar een van die materie loskom, dan kom hy in die skole wat op die geestelike deel van hierdie aarde bestaan. Eers daarvandaan gaan hulle dan verder na die maan. As hulle daar elke graad van die selfverloëning deurgemaak het en sterk daarin geword het, word hulle na `n meer volmaakte planeet verhef en daar in die ware wysheid onderrig. 

[6] Wanneer so `n siel dan in die ware lig opgeneem word, wek die lig, wat al sterker en sterker word, die warmte van die geestelike lewe op, en die siel begin haar sodanig met haar gees te verenig, dat haar hele lewe langsaam maar seker liefde word. As die liefde dan sterk en kragtig genoeg geword het, en oorgegaan het in die egte innerlike lewensvlam, dan word dit in die siel van binne lig en stralend, en eers dan bevind so `n siel haar in die toestand waarin sy opgeneem kan word in die vrye wêreld van die geluksalige geeste, waar hulle dan weer as kind verder opgevoed word. 

[7] Maar totdat `n siel wat op aarde stoflik geword het, sover gekom het, kan in `n gunstigste geval tog wel verskeie honderde jare verstryk. - Nou lees Ek egter in jou hart dat jy My weer iets wil vra, en Ek sê vir jou: vra, want jou vraag het `n goeie rede! Maar rig hierdie keer jou vraag aan die engel wat by ons staan, hy sal jou ook `n korrekte antwoord gee!"

Die geaardheid van die menslike gees

141 Toe rig Jarah haar tot die engel en sê aan hom: "Jou Heer en my Heer het my heel welwillend na jou, vriendelike, aardige jongman, verwys en aan my gesê, dat ek jou iets moes vra en dan sou jy my `n goeie antwoord gee. Daarom vra ek nou, waarom hierdie aardse verwante van my, en ook die leerlinge van die Heer moet slaap, terwyl ek waak, en waarom moet ek dit met my liggaamlike oë sien, of waarom kan ek dit, wat hulle volgens die mededeling van die Heer slegs maar in `n droom kan of mag sien en hoor?" 

[2] Die engel sê met `n vriendelike stem: "Bekoorlike dogter van die Heer, jou siel het algeheel oorgegaan in die gees, en daarom is jy haas nie meer verbonde aan die wêreldse materie nie. Jou aardse oog het tot oog van jou siel geword, en die oog van jou siel het tot oog van jou ewige onsterflike gees geword. Daarom bevind jy jou nou in jou lewensfeer soos wat dit by elke mens eintlik die geval moes wees. 

[3] Die gees van elke mens is so geaard dat hy net soos God se gees die hele oneindigheid omvat. As jy nou `n nog so ver verwyderde ster of iets anders opneem in jou suiwere hart, wat `n geestelike oog is, en tewens die oog van jou siel deur jou vleeslike oog rig op die voorwerp wat deur die geestelike oog beskou word, bots die innerlike beeld wat in jou gees aanwesig is met die uiterlike ooreenkomstige vorm daarvan. Deur hierdie botsing gaan daar in die siel `n volmaakte lig skyn oor die beskoude voorwerp, en dit bied haarself dan so aan jou soos wat dit in wese is.

[4] En ek sê jou in waarheid, dat alle mense dit sou kon as hulle in hul hart net so ryp en geaard sou wees soos jy. Maar daar is maar baie min wat op jou trek! Hierdie slapendes hier trek in elk geval nie op jou siel en hart nie! Hul siel sien nog lank nie deur hul aardse oog nie, en die oog van hul gees is nog vas gesluit. Daarom moet hulle siel self eers geskik gemaak word deur haar tydens die slaap alle wêreldse indrukke te ontneem, sodat sy so met haar fynere sintuie kan kom tot waarneming en aanskouing van die verhewe sinnelike, wat in die geestelike oorgaan.

[5] Daarom is die slaap van die rustendes hier ook `n spesiale slaap, wat `n mens langs natuurlike weë maar selde kan bereik. 

[6] Bepaalde siels- en geestesterke mense kan by die swakkere broers so `n slaap deur herhaalde handoplegging teweegbring, maar die swakke mense kan dit nooit by hul selfs swakker broers en susters teweegbring nie. Maar dat die Heer alleen deur Sy wil alles kan doen, daaroor sal jy tog nooit meer enige twyfel in jou laat opkom nie?!" 

[7] Jarah sê: "Die Heer seën jou vir die uitleg, wat ek baie goed verstaan het! - Maar nou nog `n ander vraag! Sê my, goeie knap jongman, hoe moet ek nou jou onbegryplike snelheid vir my voorstel?"

[8] Die engel sê: "Liefste dogter van God! Dit is iets wat slegs `n suiwere gees sal kan verstaan, omdat daardie snelheid met tyd en ruimte niks uit te make het nie. Self is ons niks, maar wat jy aan ons sien met jou geestelike oë is God se gedagte, God se idee, God se woord. Ons is dan ook baie suiwer geeste, geen materie kan vir ons die een of ander hindernis vorm nie.

[9] As niks `n lewende gees kan hinder nie, is vir hom hier en daar onvermydelik een en dieselfde. Geen materie kan daarom net so vinnig gaan as ons nie, omdat dit selfs in die allerfynste eter altyd nog `n weerstand ondervind waardeur sy beweging gerem word. 

[10] Mens vind in die eindelose groot skeppingsruimte veral middel-sonne van die derde orde wat direk gevolg word deur die hoof-middelson. Hierdie sonne beweeg hulle in afsonderlike groot bane om die hoofmiddelson met `n snelheid wat vir jou begrip nie begryp kan word nie, om daardeur vir hulle op `n bepaalde afstand van die hoof-middelson te bly. Hul baan is ten gevolge van hul groot afstand tot die hoofmiddelson vir jou begrip ontsettend uitgestrek. 

[11] Stel jou byvoorbeeld hierdie aarde voor as `n kegel, wat in werklikheid talle honderd duisend kere groter is as die deel wat jy nou sien. Laat hierdie groot kegel egter bestaan uit enkele sandkorreltjies, soos wat jy hulle al dikwels aan die oewer van die see gesien het. Stel jou dan die aantal sandkorreltjies voor wat nodig sou wees om so `n hele aarde te vul! Neem nou vir elke sandkorreltjie `n afstand van hier tot aan die ster, wat ons die eerste besigtig het, dan gee die totale aantal sandkorreltjies ongeveer die deursnee van die baan van `n middelson van die derde orde! Hierdie baan lê so `n middelson natuurlik op so 'n vlug net in tienmaal honderd duisend jaar af, maar omdat die baan so ontsettend uitgestrek is, moet so `n son ook elke oomblik `n duisend maal so groot afstand afgelê het as van hier tot aan die ster, wat ons die eerste keer besigtig het!

[12] Nou sal jy dink: 'Ja, as dit so is, verplaas so `n son haar tog duisend maal gouer as u as suiwere gees! Want as ons met die snelheid van die son van hier na die ster gevlieg het, dan sou ons daar sonder meer duisend maal vroeër aangekom het as met u geestelike snelheid!?'

[13] Dan sê ek vir jou dat die groot snelheid van die son tog `n slakkegangetjie is vergeleke by my geestelike snelheid! Want weet jy, ondanks haar, vir jou begrip, ontsaglike snelheid het die son tog nog tienmaal honderd duisend jaar nodig om haar uitgestrekte baan om die hoofmiddelson af te lê, terwyl ek of `n ander gees van my soort, dieselfde afstand so gou kan aflê dat tussen my vertrek en my terugkoms nie die kleinste merkbare tydsverskil sou wees nie. Ja, ek sou in dieselfde kort tyd ook `n talle duisend maal honderd duisend maal groot baan kon aflê!

[14] Daarom is daar tussen die snelheid van `n gees en die snelheid van sulke vinnig vlieënde materie - hoe die snelheid ookal vergroot sou word - `n oneindige verskil. Want ookal lê die nog so vinnig bewegende materie ook in `n oomblik `n afstand soos van hier tot aan die ster af, dan het hulle vir `n tweemaal so `n lang afstand al twee sulke oomblikke nodig, en as die materie in `n tydperk honderd duisend van die afstande aflê, dan sal hulle vir tien van sulke afstande ook tien sulke tydperke nodig hê, terwyl ek elke denkbare afstand in een en dieselfde oomblik kan aflê. 

[15] En kyk, dit kan elke gees van my soort doen, omdat daar vir ons in die hele ewige oneindigheid nie die geringste hindernis aanwesig is nie. Maar die materie ontmoet allerlei hindernisse, selfs in die vrye eterruimte, en kan daarom nooit die snelheid van `n gees ewenaar nie! - Sê my nou eens, bekoorlike dogter van God, of jy dit nou wel `n bietjie verstaan het!"

Ken God se werke tot vermeerdering van die liefde

142 Jarah sê: "Met behulp van die Heer het ek dit wel verstaan, maar dit begin my weer baie duiselig te maak! Want ek het daardeur tot die volle oortuiging gekom dat `n geskape gees `n ewigheid nodig het om ook maar een van die oneindige groot hoofmiddelsonne deur en deur te leer ken. Jy het daarvan vertel dat hul aantal in die eindelose ewige ruimte volgens menslike begrippe ontelbaar is, en dat elkeen van hulle die draagster of liewer die heerseres is van drie ordes middelsonne met hul aardesonne, wat in eindelose groot bane om haar heen draai en waarvan die aantal deur geen sterflike gees bevat kan word nie! Maar as so `n ontsettend groot hoofmiddelson elke geskape gees al `n ewigheid kos om te besigtig, hoe lank sal hy dan met al die ontelbare ander besig wees!?

[2] O, dit sou egter nie slim van my wees as ek so iets sou verlang nie! Ek bly mooi by my liefde tuis en dink daarby: 'So `n son is wel iets reusagtigs groot en `n geweldige getuie van die eindelose Wysheid en ewige Mag van JaHWeH, maar sy kan die Heer, haar God en Skepper, nie sien, verstaan en bo alles liefhê soos ek nie!' - En kyk, dit is na my mening baie meer werd as `n eindeloos groot son te wees in `n onmeetbare diepte van die eindelose skeppingsruimte! En wie weet of die Heer my miskien nie net so lief het soos so `n groot son nie!?

[3] En weet, aardige jongeling, hierdie aarde van ons sou op die enorme son miskien as `n nouliks merkbare stoffie te sien wees, maar tog loop Hy nou op haar bodem, van Wie se minste asemteug die bestaan van al die tallose hoofmiddelsonne afhang! En daarom dink ek dat dit nie altyd die grootste in die oë van die Heer is wat van die eindelose skeppingsruimte `n nouliks meetbare deel uitmaak nie, maar wat innerlik groot is!

[4] Wat is ek as kind wat betref liggaamsgrootte vergeleke met ons kleine aarde, en tog voel ek in my bors `n ruimte waarin al jou hoofmiddelsonne met al hul tallose bysonne en aardes plek oor het! My kleine oog aanskou met één blik duisend maal duisend sterre; dit is maar die vraag of al die groot sonne dit kan doen!? - Het ek gelyk of nie!"

[5] Nou sê Ek: "Jy het volkome gelyk, en dit is so, en jy alleen weeg op teen duisend sonneheelalle wat die eindelose skeppingsruimte vul. Maar dit is altyd goed vir die mens dat hy My werke ken ter vermeerdering van die liefde tot My, sy Vader!

[6] Maar dit begin nou skemer te word en ons sal ons vriende gaan wek! Hulle moet egter beslis na mekaar gewek word. Jy moet verder aan niemand iets oor alles wat jy gesien het, vertel vóórdat jy `n wenk van My sal kry en nou ook jou engel, wat Ek sigbaar, maar anders gekleed, tot aan jou volwassenheid by jou sal laat nie. Die ander engele moet nou weer onsigbaar word – laat dit so wees!"

[7] Oombliklik later verdwyn die engele op een na, wat Rafael heet, en hy word geklee soos `n mens wat in Genésaret gewoon het. 

[8] Toe Jarah Rafael so gekleed sien, sê sy: "So is dit goed - so geval jy my beter as in jou hemelse glans, want so sien jy heeltemal soos `n mens daaruit, en ek sal regtig van jou hou - dit is slegs ‘n vraag wie intussen jou groot take vir die bestuur van die wêrelde sal oorneem!"

[9] Die engel sê: "Lieftallige dogter van God, bekommer jou nie daaroor nie, want ek kan altyd hier en daar en orals wees, sonder dat jy iets van my afwesigheid sal merk, behalwe so nou en dan `n paar oomblikke. Dit bly alles dieselfde. Ek sal my trouens baie haas om na jou toe terug te kom, want ek hou al meer van jou as van al my ontelbare sonne, wat ons op `n geleë tyd nog verskeie kere tesame sal besoek. - Maar nou wil die Heer die broers wakker maak, daarom moet ons self stil wees!"

[10] Jarah sê: "Ja, ja, ek gehoorsaam graag en is al so stil soos `n muis!"

Droom en werklikheid

143 Ek sê aan Rafael: "Wek eerste My Simon Juda (Petrus)!"

[2] Rafael wek Petrus en hy kyk vol verbasing om hom heen en sê na `n oomblik: "Het ek dan werklik geslaap? Dit voel vir my asof ek die hele nag helder wakker was! Maar nou sien ek tog dat ek vas geslaap het. Terwyl ek geslaap het, het ek egter sulke wonderlike drome gehad dat ek my nie kan herinner dat ek dit ooit gehad het nie! Regtig, Heer, hierdie drome kon geen bedrog gewees het nie!" 

[3] Ek sê: "Kyk eens rond - miskien ontdek jy aan die berg die een of ander verandering waarvan jy vermoedelik ook gedroom het!"

[4] Petrus kyk dadelik in alle rigtings en sê: "O Heer, helaas, werklik, daarvan het ek gedroom, en - kyk nou - alles uit die heldere droom het gebeur!"

[5] Petrus wou nog meer sê, maar Ek sê aan hom: "Wek eers die ander leerlinge, voor jy verder vertel!" - En Petrus doen dit.

[6] Die leerlinge rig hulle van die grond af op en verwonder hulle eweneens oor dit wat hulle nou eers merk wat gebeur het terwyl hulle geslaap het; terwyl dit vir hulle gevoel het asof hulle die hele nag deur volkome wakker was en ongehoorde wonders gesien het.

[7] Maar Judas sê: "Ek glo nog steeds nie dat ek geslaap het nie! Ek het tog met jou, Simon Juda, allerlei dinge bespreek, en jy gaan steeds teen my en sê ook aan my: 'Al hierdie wonders sal jou nie teëhou om ons almal vir `n paar silwerstukke te verraai nie!', waaroor ek baie kwaad geword het en jou oor `n rotswand na benede in die see wou werp, maar toe pak onse Thomas my, en trek my op die grond terug! - Sê eers, broer Simon, weet jy regtig niks daarvan nie?!"

[8] Petrus sê: "Geen woord nie! Ek weet glad nie of ek iets oor jou gedroom het nie!"

[9] Ek sê: "Kyk julle eens rond of daar in werklikheid geen dinge gebeur het wat julle in julle droom gesien het nie!"

[10] Die leerlinge gaan nou na alle kante van die berg toe en die verbasing styg op, en Andréas sê: "Tot nou toe het ons in die kort tyd van `n halfjaar soveel wonderbaarliks gesien en gehoor, dat `n mens nouliks sou glo dat daar nog maar iets moontlik sou wees wat as `n nog groter wonder aangeteken sou kon word, en tog staan ons verstand opnuut stil! Ons drome word werklikheid!

[11] Ek sien die engel wat deur Jarah uitgekies is, wat eerste al die water van die see in die hoogte opgehef het en in die vrye lug `n reusagtige groot druppel daarvan maak, en ek sien met my eie oë die kurkdroë bodem van die see en die mooie pêrelmossel wat Jarah as aandenking van die bodem opgeraap en in haar romp bewaar het. Vervolgens sien ek hoe die engel op `n wens van die lieftallige dogter van God, hierdie berg aan alle kante in `n oogwenk goed beklimbaar maak! - En kyk, dit is nou ook werklikheid!

[12] Met watter woorde en goeie dade sal ons ons Majesteit en Heer nou gaan prys? Waar is die engel nou, wat die gloeiende gedagtes in ons harte lê, wat ons waardig ag om voor Hom uit te praat? O, hoe word ons nie nou tot minder as niks voor Hom, die Almagtige ewige God nie!

[13] Ons vaders het gebeef aan die voet van Sinaï, toe Hy met donder en bliksem op die brandende berg aan Moses die heilige wette van die liefde gegee het! En toe Moses van die berg afdaal, het die goddelike majesteit van sy gelaat sterker gestraal as die middagson, en hy moes sy gesig met `n driedubbele doek bedek, sodat die volk hom kon nader. Nog lank daarna profeteer die heilige sieners van JaHWeH wanneer, na voorafgaande voorbereiding, hul hoof `n kort tyd met die doek van Moses bedek word, en tot op hede verbaas ons ons nog oor hulle groot wysheid! En hier is Hy Self, wat op Sinaï gedonder het! Sinaï gaan gloei onder die stap van Sy voete - kan ons dan in Sy Almagtige teenwoordigheid koud bly soos `n barre winternag?! Staan daarom op en gaan gou na Hom toe, want Hy alleen is meer as gewyd! Slegs Hóm kom alle eer toe, alle roem, alle liefde en alle aanbidding!" 

[14] Deur hierdie toespraak van Andréas word alle leerlinge, behalwe Judas, wat Andréas `n oordrewe dweper noem, van vurige liefde vervul, kom na My toe en roep My `n geesdriftige "Hosanna" toe as oggendgroet.

Die volmaakte mens

144 Deur die luide lofgesang ontwaak ook al die ander en meng hulle dadelik in die koor van die leerlinge, en Ek laat hulle almal uiting gee aan hul gevoelens, en Jarah omklem My voete en huil van oorgrote vreugde en saligheid! Toe sy ongeveer `n halfuur van vreugde aan My voete gehuil het en die leerlinge hul môregroet beëindig het, rig die kleintjie haar op en sê met `n veelbetekenende stem: "O aarde, wanneer, wanneer sal jy weer so geseënd wees om deur hierdie Voete betree te word? Swygende moeder van die sonde, voel jy nie wie die Een is wat nou op jou staan nie? Nee, nee, jy voel dit nie, jy kan dit nie voel nie, want jy is te dood en te klein! Hoe sou jy kon verstaan wat vir die oneindige ruimte en vir al die tallose ontelbare wesens daarin, te ondenkbaar groot en te heilig is!? Waar sal ek begin en waar eindig om maar Sy glansrykheid te besing soos wat dit sigbaar word in één doudruppel? Want Hy, God die Ewige, is tog dit wat sowel die doudruppel as die eindelose groot ligwêrelde skep! O Heer, o my God, vernietig my tog, want my hart verdra nie die te vurige liefde vir U nie!

[2] Toe ek U Glansrykheid nog nie geken het nie, het ek van U as `n volmaakte Mens gehou. Ek het wel vermoed dat die suiwer goddelike Gees in U is, en my hart hou onuitspreeklik baie van hierdie heilige Gees, maar tog het ek aan U gedink as `n Seun van die Allerhoogste! Maar nou het alles `n ander vorm aangeneem! U is die Allerhoogste Self! Buiten U is daar geen ander nie! Vergeef my daarom, die kleinste stofwurmpie, wat in sy aangebore blindheid dit gewaag het om U as `n Mens lief te hê!"

[3] Ek sê: "My kindjie, daar is niks te vergewe nie, bly maar op hierdie wyse van My hou! Want Ek sê nou vir julle almal: Wie My nie liefhet soos jy nie, My liefste Jarah, My liefgehad het en nog liefhet nie, sy liefde is vir My geen liefde nie!

[4] Wie God nie as `n volmaakte Mens liefhet nie, kan nog minder sy naaste liefhê, wat nog `n baie onvolmaakte mens is! As daar egter geskryf staan dat God die mens geskape het na Sy ewebeeld, wat moet God dan anders wees - as die mens Sy ewebeeld is - dan ook `n Mens, maar dan natuurlik heeltemal volmaak!? Of sien Ek daar nou anders uit as `n mens omdat jy, My kindjie, `n paar baie kleine druppeltjies van My Glansrykheid gesien het?"

[5] Jarah sê: "O nee, U sien nog steeds dieselfde daar uit, en in my hart het dit ook nie anders geword nie! Ja, ek sou U van pure liefde nou nog liewer heeltemal in my hart wil hê! Ek sou U so stewig wil omarm dat my arms sou skeur en U dan nooit meer loslaat nie, ja, ek sou U Gesig met ontelbare kusse wil oordek en nooit meer wil ophou om U te kus nie! Kortom, ek het heeltemal geen woorde om te sê wat ek uit pure liefde alles vir U sou wou doen nie! Maar U is nou die mees heilige, allerhoogste goddelike Wese, en ek dink daarom in my hart dat ek veels te onwaardig is om U so lief te hê asof U `n mens sou wees. Maar ek het nou wel `n idee daarvan, wat ek kan en mag, maar tog hou my hart geen rekening daarmee nie en hou nog vuriger van U as eers!"

[6] Ek sê: " Dit is goed so! Laat jou siel maar altyd die opregte wens van jou hart volg en ontsteek daarin `n heldere vlam, dan sal die hele siel weldra lig word, en die Gees van God sal in haar opgaan soos `n son, en in sy lig en in sy lewenswarmte sal die saad van God dan ontkiem en die siel vir die ewige lewe voorsien van die vrugte van die lewe!

[7] Maar die Gees van God in die mens kan slegs gewek word deur die liefde tot God, en uit die liefde tot die liefde vir die naaste.

[8] Bly jy dus maar steeds so van My hou, want die liefde is meer werd as al die prag wat jy met jou oë gesien het!

[9] Maar nou sal ons ook na die ander luister en ons laat vertel watter indruk hierdie nag op hulle gemaak het."

Die werklikheid van die gesamentlike droom

145 Die hoofman begin hom baie behoedsaam van die grond op te rig en sê: "Majesteit en Heer! Vóór alles wil ek U dank dat ek nog op hierdie hoogte leef! Hoe maklik sou ek, deur my driemaal om te draai, na benede in die diepte kon stort, en dan sou my armsalige lewe in hierdie wêreld vir goed beëindig gewees het! Maar ek leef nog, en wel op dieselfde plek waar ek gister gaan rus het, en dit het ek slegs maar aan U te danke, en daarom dank ek U ook uit die diepste grond van my hart daarvoor! Ek vra U egter tewens vurig of U my en al die ander van hierdie ysingwekkende hoogte behoue sou wil laat afdaal na Genésaret, en wel so gou as moontlik, want solank ek my in my hart nog besig moet hou met die afdaling, kan daar by my van opgewektheid geen sprake wees nie!"

[2] Ek sê: "Beste vriend, het jy in hierdie nag dan heeltemal niks gedroom nie?"

[3] Die hoofman sê: "Ja, ja, juis, ja, - slegs van angs sou ek byna die glansryke droom vergeet het! Ja, as hierdie berg so sou wees soos ek hom gister in my droom gesien het, dan sou dit natuurlik aangenaam wees om hom nog `n duisend keer te bestyg, maar `n droom bly `n droom!"

[4] Die naas hom staande Ebahl sê: "Glad nie, vriend! Ek sê vir jou dat ons gesamentlike droom hierdie keer heeltemal werklikheid geword het. Staan op en loop na die rand van die top, dan kan jy jouself oortuig dat ons berg selfs na die kant van die see heelwat golwend afloop en orals sonder die minste gevaar begaanbaar is, na benede en na bo! Ek het my orals al daarvan oortuig en praat die volle waarheid. Kom en oortuig jouself!"

[5] Die hoofman sê: "Dit kan tog geen gesigsbedrog wees nie, kan dit?"

[6] Ebahl antwoord: "As ek, my vrouens en my kinders alreeds op die gesigsbedrog in al die rigtings rondgeloop het, dan sal jou gesigsbedrog tog sekerlik vaste grond hê!? Kom, staan op en oortuig jouself daarvan!"

[7] Na hierdie woorde staan die hoofman uiteindelik op, kyk na alle kante toe, sien eerstens dat die plato van die berg baie wyd geword het en sê: "Ja, ja, ek sien werklik dat daar in die nag wonderlike groot veranderinge voorgekom het, maar stap jy tog maar eerste op die nuwe bodem, sodat ek my kan oortuig of dit regtig betroubaar is!" 

[8] Ebahl sê: "Vriend, hoeseer ek jou andersins ookal waardeer, tog is jy besig om my deur jou onophoudelike getwyfel teë te staan! Is my woord vir jou dan heeltemal niks meer werd nie? Wanneer het ek ooit iets onwaar vir jou gesê, sodat jy my woord nie kan glo nie? Kom hier en probeer dit self, en twyfel dan nie meer verder nie!"

[9] Die hoofman sê: "Ja vriend, ja, jy het gelyk! Ek sal my self daarvan oortuig."

[10] Nou gaan die hoofman met kalm treë na die rand aan die kant van Genésaret, en toe hy die gowende helling van die berg sien, sê hy baie verbaas: "Ja, die hele berg is ook hier verskuif! Toe ek gister vanaf hierdie rand na benede na Genésaret gekyk het, het dit vir my so naby gelyk dat ek dit met `n klipgooi sou bereik, en nou lê dit goed honderd veldweë hiervandaan, en ons sal `n uur of ses moet loop om onse goeie stadjie te bereik!

[11] Nee, wie nou nog enige twyfel het dat ons Jesus gelyktydig God en Mens is, die is deur geen God meer te help nie! Ja, broer Ebahl, jy het volkome gelyk om my `n aaklige twyfelaar te noem, want dit was ek regtig! Maar nou het alle twyfel by my aan `n einde gekom, en ek glo en bevestig nou vir julle almal met `n eed, dat ons Heer en Verlosser Jesus, volmaak God is en dat daar naas Hom in ewigheid geen tweede of derde kan bestaan nie, want omdat wat ek gedroom het waar is, sal al die ander ook waar wees! En dus is Hy die enigste God en Heer oor die hele oneindigheid!

[12] Maar nou gaan ons na Jarah - sy moet ons haar twee aandenkings laat sien! Want ek het haar op die bodem van die see, toe `n hemelse gees die water daar tot op die laaste druppel opgehef het, `n mooie pêrelmossel sien opraap en in haar romp bêre, en ek het ook die ligtende steen gesien wat sy uit `n sonnewêreld saamgebring het, waar die hemelse gees haar heen geneem het. As die twee genoemde voorwerpe net so werklik aanwesig is as hierdie vernieude berg, dan het ons meer bewyse as wat ons nodig het!"

Jarah toon haar aandenkings

146 Na hierdie woorde gaan die hoofman en Ebahl na Jarah en vra haar om die twee bewuste herinneringstekens te laat sien.

[2] En die liewe Jarah gryp dadelik in die groot rompsak, loop beide tegemoet en sê: "Hier, kyk maar, liewe Julius, hier het jy die twee tasbare bewyse! Glo jy dit nou en sal jy nou tog die ewige angs in jou laat vaar?"

[3] Die hoofman sê: "Ja, liewe kleine Jarah, my geloof is nou vaster as hierdie berg en my hinderlike angs het met die hulp van die almagtige Heer ook vir altyd verdwyn - daarvan kan jy verseker wees! Maar jou aandenkings is ook van onskatbare aardse waarde. Die mossel met haar inhoud weeg op teen die waarde van die hele Jerusalem, want hy bevat vier en twintig pêrels die grootte van `n klein hoendereier, waarvan één daarvan al honderd duisend pond goud werd is! Maar watter waarde hierdie baie harde, deursigtige en mooier as die môrester skitterende steen het, is op aarde geen maatstaf daarvoor nie! Kortom, jy is nou nie net geestelik nie, maar in `n wêreldse opsig die rykste meisie ter wêreld! Waarlik, jy is nou nog ryker as alle konings en keisers van die wêreld! Wat dink jy daarvan?"

[4] Jarah sê baie beskeie: "Daaraan vind ek niks nie, en hierdie twee aandenkings het vir my geen ander waarde as dit waarvoor ek hulle saamgebring het nie, naamlik as herinnering aan die onbeskryflike wonderdade van God aan ons arme, swakke en sondige bewoners van die stad en die omgewing van Genésaret. 

[5] Die Heer sal nie altyd liggaamlik in ons midde bly nie, soos wat Hy dit gister al baie duidelik aan my gesê het, maar hierdie tekens sal ons in ons harte altyd baie lewendig aan Hom laat dink en ons liefde vir Hom opnuut aanwakker! - Dit sien ek. 

[6] Maar die Heer het nog `n teken vir my agtergelaat uit hierdie wondernag, wat vir my eintlik die helderste dag was! Die teken bly ook sigbaar en later onsigbaar by my tot na `n bepaalde tyd as ek waardig daarvoor bly, om dan weer sigbaar vir my te word." 

[7] Vader Ebahl vra: "Wel, waar het jy die teken dan? Wil jy dit nie vir ons laat sien nie?"

[8] Jarah sê, met die engel Rafael langs haar: "Hier, hier by my staan hy, as u niks daarteen het nie!"

[9] Ebahl sê, terwyl hy die engel van top tot tone bekyk: "Dit is beslis `n nog kosbaarder aandenking! Maar ek is bang dat jy veels te gou tot oor jou oë en ore op hierdie egter té pragtige jongman verlief sal raak; en as hy dan onsigbaar word, sal jy van suiwer verdriet blind en doof word!"

[10] Jarah sê: O bekommer u maar oor ander dinge! Wie God die Heer eenmaal so liefhet soos ek, vind alle hemelse skoonhede so belangrik asof hulle nie bestaan nie! Maar ek hou ook baie van die jongman, want hy is baie wys en buitengewoon sterk, magtig en vinnig!"

[11] Die hoofman vra: "Waar het hy dan vandaan gekom? Ek kan my nie herinner dat ek hom ooit in Genésaret gesien het nie, en tog is hy in die kleredrag van hierdie plek geklee! Ek bewonder sy suiwer, vriendelike en tewens baie sagte trekke! Sy manier van doen het `n baie grasieuse sjarme! Hoe teer, sag, rein en buitengewoon mooi gevorm is sy voete nie?!

[12] Die geskikte broek wat tot op die knieë reik, met blinkende wit hemp, en oor sy skouers hangende geplooide jas van blou stof, pas hom ook so besonder goed, dat mens hom egter niks meer smaakvol sou kon voorstel nie, en die ronde hoedjie op sy hoof versier sy pragtige hoof op `n heeltemal onbeskryflike manier! Werklik, ek sou hierdie innemende jongman niks kon weier nie! Hy sou ongestraf `n keiserryk van my kon afneem as hy my slegs maar daarvoor sal liefhê!

[13] Nee, hoe langer ek hierdie mens beskou, hoe mooier en aantrekliker kom hy my voor! Sy ouers is wel geseënd te prys dat hulle so `n seun het, en jy, liewe Jarah, kan jou vir so `n geskenk wel buitengewoon geseënd prys! As daar êrens ter wêreld nog so `n jongeling te kry sou wees, dan sou ek egter al my skatte en landerye daarvoor gee!

[14] Maar wat gaan jy nou met hierdie mooie jongman doen? Jy is weliswaar ook `n baie mooi liewe meisie, maar die jongman oortref jou tog talle kere in skoonheid. Jy is nou byna dertien jaar en die jongman sal sestien wees. As hy jou man word, waarmee ek geen probleem het nie; sal hy maar net `n speelkameraadjie van jou bly, dan sal jou lig ontvlambare hartjie beslis baie gou in `n groot verleentheid kom! Maar sê jy maar eens waarvoor jy hom sal gebruik!"

[15] Jarah sê: "U praat wat u verstand u ingee, omdat u die gees nie ken nie! Hierdie jongman sal tot en met my sestiende jaar my beskermer en leidsman wees, en hy sal my onderrig in die Wysheid van God se hemele - en u ook, as u na hom sal wil luister!"

[16] Die hoofman sê: "Maar dan sal hy tog na jou sestiende jaar wel jou man word?"

[17] Jarah sê: "O beste Julius, dit was weer `n vraag van u wat ek nie in dank van u kan aanneem nie! Het ek dan nie vir u alreeds in die begin gesê dat hierdie jongman na my sestiende jaar my vir `n tyd lank sal verlaat nie, soos wat die Heer dit bepaal het nie? Dit sal my egter nie skeel nie, want my hart behoort heeltemal aan die Heer, wat ewig by my sal bly! Maar as my hart `n eiendom van God is, kan dit nie ook nog eendag die eiendom van `n ander word nie!

[18] Ebahl sê: "Ja, ja, my liefste dogter, daarmee het jy nou heeltemal gelyk! Maar jou jare het nog nie gekom nie; maar as hulle sal aanbreek, sal jy `n harde stryd met jou liggaam moet stry! Dit is my wens dat jy die baas daaroor sal word!"

[19] Die hoofman voeg daaraan toe: "Ja, ja, jou vader het gelyk! Nou is jy nog maar `n kind, en dit brand al in jou hartjie soos in `n kalkoond! Sy besit nou weliswaar die hoogste wat sy kan verlang, en sy kan nie meer na iets minder snak nie. As die Hoogste egter, om jou gewete te beproef, Hom uit jou hart sal terugtrek, dan sal jou hart honger na liefde! En as sy hierdie spys lank sal moet ontbeer, dan sal sy weldra haar lang arms na ander voorwerpe uitstrek om haar te versadig! Want hoewel die honger van die maag pynlik is, is die honger na liefde tog nog duisend maal pynliker. 

[20] Kyk nou maar na `n veldheer wat `n liefdelose tiran vir sy ondergeskiktes is! Almal sal hulle in `n vooruitsiglose toestand bevind, en as hulle vir hom in die stryd moet gaan, sal hulle hul oorgee aan die vyand om daardeur van hul liefdelose meester verlos te word. Toon `n wyse veldheer egter dat hy sy ondergeskiktes liefhet soos `n vader sy kinders, dan kan die vyand kom en dan sal hulle met al hul moed en met die grootste selfverloëning hul geliefde veldheer tot die laaste bloeddruppel verweer en die vyand vernietig! 

[21] Ja, allerliefste Jarah, die liefde is baie sterk en het steeds wyse leiding nodig om te voorkom dat sy haarself uiteindelik verteer!" 

[22] Na `n oomblik sê Jarah nadenkend: "Ja, ja, u kan daarmee weer nie heeltemal gelyk hê nie, maar van die Heer moet mens tog wel aanneem dat Hy geen tirannieke veldheer sal wees oor `n hart wat Hom bo alles liefhebbend wil wees nie!?"

[23] Julius sê: "Dit nou juis nie! Maar - wat ek my herinner van wat Hy vannag aan jou gesê het - Hy is en bly God, en die menslike gees kan Hom dan die hele tyd nader as hy hom met sy kragte self gevorm, ontwikkel en staande gehou het, waarby hy tydens hierdie selfontwikkelingsperiode deur Hom geheel en al aan homself oorgelaat word! As dit egter so is, dan is God in die periode noodsaaklikerwys `n tiran met `n blinddoek voor en verstopte ore! En as jy deur die tydperk wat deur Homself aangekondig is sal kom, dan my allerliefste Jarah, sal ons verder daaroor praat!"

[24] Jarah sê: "Ek vertrou en glo vas dat Hy my ook dan nie alleen sal laat nie!"

[25] Die hoofman sê: "Dit is ook haas nie aan te neem nie, omdat jy ons al ver vooruit is, maar jy sal sien hoe jou groot liefde vir Hom ook gedurende `n klein en kort periode waar jy alleen gelaat sal wees, so swaar soos `n berg op jou sal druk! - Maar nou gaan ons na Hom toe, want Hy lyk van plan om iets te doen!"

Die stem van die Heer in die hart

147 Gedweë begeef hulle hulle nou na My toe en die hoofman vra vir My: "Heer, wat gaan nou gebeur? Dit lyk my dat U van plan is om iets te doen!?

[2] Ek sê: "Sien jy nie die pragtige môrerooi nie!? - Let almal op, want julle sal nou `n baie mooi sonsopkoms sien! Dit is weliswaar slegs die opgang van die natuurlike son, maar dit het tog `n diepe geestelike betekenis, wat vir julle duidelik moet word! Want nou ontmoet die een opgang die ander!"

[3] Petrus vra: "Heer, hoe moet ons dit opneem?" 

[4] Ek sê: "O, hoe lank sal Ek julle nog moet verdra! Ons is nou tog al hoe lank by mekaar, en jy het nou nog nie opgemerk dat deur My `n son uit die hemele vir julle siel opgegaan het, en nog steeds van dag tot dag verder opgaan nie?!"

[5] Petrus sê: "Heer, wees nie kwaad daaroor nie. U weet tog dat ons baie eenvoudige mense is wat dit nooit verder gebring het as die lees van die noodsaaklikste wat voorgeskryf was nie! As ons U verstaan het, dan sou dit as `n onbedagsame vraag aangemerk kon word, maar ons verstaan nie wat U sê nie, en daarom het ons dit aan U gevra."

[6] Ek sê: "Dit sou wel goed gewees het as jy nie geweet het dat jy met My ook stil in jou hart kan praat nie. As jy dit egter wel geweet het, dan is nie die vraag self nie, maar die dom manier van vra `n fout, en slegs dit wil Ek by julle afkeur. Kyk eers hoe beide die Esseners en die groep fariseërs nou groot oë maak vir julle omdat julle My hardop iets gevra het, terwyl julle as hul meesters tog sou moes weet dat Ek elke ondervraer ook stil in die hart `n volledige antwoord kan gee! 

[7] Weliswaar lê die oorsaak daarvan by julle nie in onkunde of eiesinnigheid nie, maar in julle ou gewoontes. Let egter in die vervolg tog meer daarop, sodat die mense kan sien dat julle regtig My leerlinge is, en julle voor die wêreld nie die agting verloor wat julle bowenal vir julle nuwe amp nodig het nie.

[8] Gaan nou maar na julle leerlinge toe en leer hulle dit, anders sal hulle julle begin vra wat en waarom julle My hardop gevra het!" 

[9] Petrus sê: "Heer, mag ons dan nooit meer hardop met U praat nie?" 

[10] Ek sê: "O ja, maar alles op sy tyd en wanneer Ek dit aantoon! - Maar gaan nou en doen wat Ek julle opgedra het!"

[11] Toe gaan die leerlinge na die twee Esseners en die groep fariseërs en sê aan hulle: "Verbaas julle nie daaroor dat ook ons die een of ander iets hardop vir die Heer vra nie, want ons is ook maar mense, en laat ons so nou en dan deur ons ou gewoontes lei!"

[12] En beide Esseners sê: "Dit het ons ook gedink, en ons het, soos wat julle ons geleer het, die Heer in ons harte dieselfde gevra en oombliklik het ons `n baie duidelike antwoord in ons hart gekry. Daarom het ons dit vreemd gevind dat julle dit hardop vra. Maar, soos wat gesê is, ons dink toe dadelik dat so iets by julle dikwels nog suiwer uit gewoonte kan gebeur en stel ons volkome daarmee tevrede. Ons het vannag sulke merkwaardige droomgesigte gehad soos wat ons, sover ons onsself kan herinner, nog nooit voorheen gehad het nie. En wat daarby die wonderbaarlikste is: elkeen van ons het presies dieselfde gedroom, en alles wat ons in die baie vreemde droom gesien het, is nou `n werklikheid! Nee, dit het nog nooit gebeur nie! 

[13] Nou glo ons ook egter dat hierdie Násarener meer is as net `n volmaakte mens. Liggaamlik is Hy wel `n mens soos ons, maar in Sy innerlike en Sy Hart woon die totale goddelike Krag en Mag waaraan die hele oneindigheid gehoorsaam is! - Maar nou rig ons ons oë, soos wat Hy gesê het, op die sonsopgang om `n wonderwerk te sien!" 

[14] Petrus sê: "Of daar nou juis `n spesiale wonderwerk te siene sal wees, weet ons nouliks, maar soos wat die met rooi lig omrande wolkies aan die verre horison voorspel, sal ons vanaf hierdie hoogte die mooiste skouspel van God se skepping beleef, en daaruit sal ons die les kan leer dat ons siel dieselfde opgang ten deel geval het, wat vir ewig sal bly!"

[15] Een van die Esseners sê: "Ja, `n sonsopgang nie net vir ons nie, maar vir die hele aarde, ja, selfs vir die hele oneindigheid! Want dit wil voorkom dat hierdie menswording van die allerhoogste goddelike Gees nie slegs hierdie aarde en haar skepsels raak nie, maar die hele oneindigheid!

[16] Dat die goddelike Gees spesifiek hierdie aarde uitgekies het, is natuurlik `n onbegryplike saak vir ons gees, omdat Hy -soos wat ons nou weet - tallose ontelbare super glansryke ligwêrelde het waarop Hy Sy eie menswording met Homself kon uitgevoer het, maar Hy sal wel die beste weet waarom Hy nou juis die aarde uitgekies het!

[17] Vroeër, toe ons nog gedink het dat hierdie aarde die enigste wêreld in die hele universum was, sou dit baie goed verstaan gewees het, want toe sou daar binne die natuurlike patroon niks anders oorgebly het nie. Hierdie aarde was die enigste, volgens ons begrip, eindelose groot wêreld, waarvan die water tot aan die uitspansel gereik het, en ons het geglo dat die son, die maan en die sterre maar slegs daar was om met hulle lig hierdie wêreld te verlig! Maar nou het alles opeens `n heel ander aansig verkry. Ons weet nou wat al die sterre, die maan en die son is, en ons weet hoe klein hierdie aarde is vergeleke met `n sonne-aarde. 

[18] Die vraag kom dan op: 'Waaraan het hierdie sandkorreltjie, die aarde genoem, hierdie barmhartigheid te danke?' Helaas, hierdie vrae sal eendag nog baie belangrik word en baie sal hulle geweldig daarteen stamp! Daarom sou dit na ons mening nie baie oorbodig wees om ook oor hierdie aangeleentheid `n bevredigende verklaring te kry nie! - Wat dink julle, sou ons dit aan Hom mag vra?"

[19] Petrus sê: "Probeer dit in jou hart! As daar `n antwoord kom, dan is dit goed, kom daar geen verdere antwoord daarop nie, dan is dit `n teken dat ons nog nie ryp genoeg is vir dié les nie! - Maar kyk nou, die son is al vlak by die opgang, want die oggendwolkies straal al so sterk dat mens daar haas nie meer na kan kyk nie!"

[20] Die Esseen sê: "Ja werklik! O, dit is `n onbeskryflike mooi gesig! Maar sien julle nie dat daar iets bo die wolkies beweeg nie? Dit lyk byna of daar net bokant die wolkies besondere skitterende sterre heen en weer beweeg! Wat kan dit tog wees?"

[21] Petrus sê: "Wat dit presies is, sal waarskynlik net die Heer weet, maar ons vissers noem sulke verskynsels wat nie so seldsaam is nie, 'oggendvisse'. As dit sigbaar is, is dit goeie visweer, en teen die aand kom daar verseker `n onweer of minstens `n harde stormwind. Hoewel ek moet toegee dat ek self nog nooit sulke visse so helder en so lewendig gesien het nie. Die verskynsel is vir my nie vreemd nie, maar miskien is dit vanaf hierdie hoogte beter waarneembaar as onder!" 

[22] Die Esseen sê: "Weet julle wat - laat ons nader aan die Heer gaan staan! Ek sien dat Hy met Ebahl en dié se kinders praat. Daar sal weer baie verklaar word; dit moet ons hoor!"

Die natuur en haar geestelike betekenis

148 Na die voorstel van die Esseen kom almal in My nabyheid staan en Ek roep beide Esseners en sê aan hulle dat hulle nou goed moet let op alles wat by die opgang te siene gaan wees, want daaruit sal baie geleer kan word! 

[2] Beide Esseners staan nou nader aan My en sê: "Heer, Heer, dat daar oneindig baie daaruit te leer is, kan nou wel `n ewige waarheid wees, maar is ons siele wel geskik vir sulke hoë onderwys?! Ons kyk wel met gretige oë in die liggevulde dieptes van U wonderskepping in, en in ons harte verbaas ons onsself buitengewoon, maar ons is veels te blind om ook maar die wonder van `n doudruppel na waarde te skat en dit te verstaan, laat staan nog die wonders wat in onmeetbare grootte en afstande ligtend vir ons aan die uitspansel op- en ondergaan! Ook oor die heen en weer swewende ligpuntjies bo-oor die wolkies het ons al met Petrus gepraat, maar hy kon ons nie voldoende daaroor inlig nie. - As dit U wil is o Heer, sal U ons iets daaroor kan vertel!"

[3] Ek sê: "Dit het baie weinig betekenis en is `n baie natuurlike verskynsel, dit lyk soos `n matig golwende see. As die see golf en jy jou op die een of ander vaste punt bevind waar die gebroke sonnestrale tereg kom, sal jy `n soortgelyk ligspel sien. 

[4] Die lug, wat vir die inaseming van mens en dier geskik is, reik nie tot aan die sterre nie, maar op die hoogste punt slegs tot só ver bo die aarde as vier maal die hoogte van hierdie berg, gereken vanaf die see. Op daardie hoogte is die aardse lug skerp begrens, net soos die water met lug, en het netsoos water daar eweas `n heel glansende, gladde oppervlakte, soos wat die see reëlmatig golf.

[5] As die lig van die son nou op hierdie genoemde luggolwe stuit, weerkaats dit net soos op `n waterspieël terug. Is daar hoë luggolwe, dan weerkaats dit die opgeneemde lig so nou en dan ook in die rigting van die aarde, en dit gebeur die maklikste as die son haar skynbaar nog onder die horison bevind, waarby haar strale in ‘n sekere sin van onderaf op die oppervlakte van die lugsee val. Daarom is hierdie opgewekte heen en weer swewende ligte niks anders as die weerskyning van die son nie, en hul beweeglikheid kom deur die luggolwe.

[6] Maar dat dit nou, terwyl die son nouliks nog `n handbreedte onder die horison staan, veral bo die baie helder wolkies te siene is, gebeur deurdat die luggolwe nou die lig van die reeds fel, deur die son beskynde wolkies opneem en daar in `n sekere sin mee stoei. - Wel, dit is die heel natuurlike verklaring van die verskynsel!

[7] Maar bowendien het die verskynsel ook `n geestelike betekenis, en in verstaanbare taal vir julle verstand is dit die volgende: 

[8] Dink nou eers op hierdie manier aan die geestelike son! Die lig wat van haar uitgaan word deur die altyd golwende oppervlak van die geskape lewensee opgeneem, en dit speel met die lig, en daar ontstaan daardeur allerlei karikature, wat nog wel die matte lig afstraal, maar tewens elke spoortjie van die goddelike oervorm vernietig. Op soortgelyke wyse is die hele heidendom en nou ook Juda `n verwarring van al die suiwer goddelike.

[9] Maar wanneer julle `n kalm waterspieël sien waarin die son skyn, dan sal vanaf die waterspieël dieselfde majesteit en waarheid terug weerkaats word wat jy aan die hemel sien. En so het `n mens ook `n rustige hart nodig, vry van hartstogte, wat slegs deur algehele selfverloëning, nederigheid, geduld en suiwer liefde bereik kan word, sodat die ewebeeld van God in die gees van die mens net so suiwer en waar teruggekaats sal word soos die aardse son deur `n rustige waterspieël. 

[10] As `n mens sover is, dan het alles by hom waarheid geword, en dan is sy siel in staat om haar blik in die dieptes van God se skepping te rig, en alles in die volheid van die suiwer waarheid te sien. Maar sodra dit in haar begin te golf, word alle oerbeelde vernietig en bevind die siel haar onvermydelik in die gebied van die bedrog en alle soorte en vorme van misleiding, en kan nie meer suiwer sien alvorens die volkome rus in God in haar ingetree het nie.

[11] En dit is die ware sabbatsrus in God, en daarom het God die vier van die sabbat ingestel. Die mens moet hom dan onthou van alle swaar inspannende arbeid, omdat elke swaar werk die siel noodsaak om haar kragte aan die liggaam te gee, wat haar dan prikkel. Dit bring die spieël van haar lewenswater in heftige beweging, waardeur sy die suiwer goddelike waarheid nie meer helder in haarself kan herken nie.

[12] Die egte sabbatsrus bestaan daarom uit `n verstandige onthouding van alle swaar arbeid. Sonder noodsaak moet mens nie daaraan meedoen nie, maar in noodgevalle is elke mens verplig om sy broer te help. 

[13] Maar meer nog as om hom van alle swaar arbeid te onthou, moet elke siel alle hartstogte uitban! Want die hartstogte is die storms in die siel, dit woel die lewenswater om, en God se ewebeeld word dan in die siel net so verskeurd soos die weerkaatsing van die son op die golwe van die see. Die beeld van die son skitter wel op die golwe, maar hoe verwarrend! En as die storm lank aanhou, styg daar weldra swaar dampe op uit die bewegende see en vul die lug van die sielehemel met donker wolke. Dit verhinder die lig van die geestelike son om die lewenswater van die siel te bereik, - en die siel word donker, kan nie meer die egte van die onegte onderskei nie, en beskou die begogeling van die hel as `n lig uit die hemel. 

[14] Maar so `n siel is dan ook al byna verlore! Slegs as daar storms, dit wil sê swaar beproewinge van bo, sou opsteek, wat die kwade wolke in die siel sou verjaag, en as die siel daarna dadelik deur die hou van die ware sabbatsrus haar lewensee tot rus sou bring, dan sou sy gered kan word - maar nie andersins nie! 

[15] Kyk, dit is die geestelike betekenis wat vir elkeen bruikbaar is, wat hierdie mooie sonsopgang deur haar uiterlike verskynsels vir ons wys! Wie dit toepas op homself, sal in die Waarheid en in die Lig bly, en die ewige lewe sal hom ten deel val; maar wie hierdie les in die wind sal slaan, en geen rekening daarmee hou nie, sal vir ewig sterwe!"

Verdere geestelike simboliek

149 "Maar let nou weer op! Die son verskyn nou net met haar skyf, of liewer met haar mees westelike sone, bo die horison; wat merk julle nou op?"

[2] Die Esseners sê: "Eintlik niks anders as die stralende vlak wat redelik vinnig vanuit die ligte ondergrond omhoog kom; die spel van die ligvisse het nou plotseling opgehou, en die wolkies word dunner en verdwyn ook die een na die ander. En nou staan die hele skyf of bol ook al bo die horison, en daar kom nou ook `n taamlik koel windjie uit die ooste na ons toe. Maar dit is dan ook alles wat ons opmerk." 

[3] Ek sê: "Kyk ook nou na benede na die vlaktes en dale van die aarde en sê gou wat julle daar sien!"

[4] Beide Esseners kyk na die dieptes van die aarde en sê dan: "Ons sien die dale vol liggrys mis, ook die oppervlakte van die see is bedek met `n gryswit mis, maar die newel uit die dale trek omhoog en bedek hier en daar al die lae heuwels. - Het dit alles miskien ook die een of ander geestelike betekenis?"

[5] Ek sê: "Baie verseker, ja! Verniet en sonder geestelike impuls gebeur daar niks op aarde nie! Maar ons sal nou sien watter betekenis dit het! 

[6] Die son stem ooreen met die hele wese van God; die aarde met haar dale, vlaktes, heuwels, berge, riviere, strome, mere en seevlaktes egter met die uiterlike mens.

[7] Die mis, wat haar tussen die son en die aarde stel, beeld die veelsoortige onnodige en nietige sorge van die mense uit, waar die lig van die son slegs hier en daar spaarsaam daardeur kan breek, en die mis styg op en bedek selfs die berge. Die heuwels en die berge is die beeld van die beter insig van die mense op hierdie aarde. Die beter insig word eweneens vertroebel deur die bekrompe en nietige sorge van die halfblinde mense.

[8] Maar daarom kom daar nou oggendbriesies en dit dryf die mis van die berge en die velde af, sodat hulle verdwyn en die berge en die velde vry deur die son verlig en verwarm kan word, sodat hulle lewensvrugte ryp kan word. - Ek dink dat julle hierdie ooreen​stemming baie goed kan verstaan!?"

[9] Beide Esseners sê: "Ja Heer, dit is so duidelik soos die son daar! O, hoe heerlik is hierdie groot heilige leer! O, hoe baie dinge weet die mens nog nie, wat hulle tog net so goed moet weet soos die feit dat hulle lewe! Heer, ons neem dit op ons om dié leer oor die egte sabbatsrus in U, aan die mense voor te stel. Hierdie leer oortref alles wat voorheen deur U gespreek en die deur U geleer is, want ons sien in al die voorafgaande lesse slegs `n voorbereiding tot die makliker volg van hierdie heilige leer! Waarlik, daarvoor moes al die hemele geopen word om aan die mens hierdie mees heilige leer der lere terug te gee! - Maar nou kom daar `n heel ander vraag, en nou aan ons!

[10] Hoe moet ons U, o Heer, nou op waardige wyse dank vir hierdie suiwer hemelse leer? Ons voel in die diepste diepte van ons harte dat ons haar eintlik gladnie werd is nie. Slegs U Barmhartigheid en U Liefde kon dit vir ons gegee het! O Heer, sê tog vir ons hoe ons U daarvoor moet loof en prys!"

[11] Ek sê, terwyl Ek My hande op die skouers van die Esseners lê: "Liewe vriende, pas My leer toe en julle sal My daardeur net so `n vreugde verskaf soos wat Ek nou vir julle verskaf het! En julle loon sal nie gering wees as julle ook die ander mense daartoe sal oorhaal nie."

Opdrag aan die Esseners

150 Rig daarna `n skool op en leer die leerlinge om die fees van die sabbat te hou, en vier dit self elke dag gedurende alle ure, en jy sal weldra die groot seën in jouself begin waarneem! 

[2] Maar as jy `n skool oprig en daarvoor `n groot huis bou, moet die mure geen afsluitings en geen slotte hê nie! Word egte messelaars van julle skoolhuise, en profeteskole sal julle volgende werk wees. Maar julle hoofsorg moet daarop gerig wees dat julle al My lesse, wat al gegee is en nog gegee sal word, getrou sal bewaar en nie, soos die fariseërs en oudstes, vermeng met julle eie voorskrifte nie! Julle huidige voorskrifte moet tot op die grond uitgeroei word, en My Woord moet volledig in hulle plek kom, en wel vrywillig, omdat My gees andersins nie sou kon werk volgens die profesie wat aan die mense gegee word deur die mond van die profete nie!" 

[3] Die Esseners bedank My nou vir hierdie les en belowe My ernstig dat hulle alles woordeliks sal opvolg; Ek moes hulle net nog steeds die regte beskerming en voldoende krag gee om nie al die goddelike slegs vir hulleself te gebruik nie. Hulle wil ook vir baie ander mense wat daarna uitsien, te alle tye vrugbare, heilsame werk doen! 

[4] Ek sê: "Dit lê nie by My nie, maar let spesiaal daarop dat daar onder julle geen rusie ontstaan oor die belangrikheid van persone nie! Die mees ervare van julle kan op sy beste die leier en aanvoerder by julle opdrag wees, maar hy moet hom nooit daarom inbeeld om méér te wees as die minste onder julle nie! Maar daarmee word nie gesê dat die swakkere hom daaroor nie die nodige agting moet betoon nie. `n Mens moet van hom hou, en hom ag en sy raad moet deur almal opgevolg word asof dit `n wet is. Wee diegene wat hulle aan hom sou vergryp! Waarlik, hulle sal deur My met toornige oë aangesien word! 

[5] As julle egter `n hoof en leier vir julle werk uitkies, bid en ondersoek dan, sodat die amp nie aan `n onwaardige gegee word nie; want `n slegte, onverstandige leier is vir `n groep mense dieselfde wat `n slegte herder vir sy kudde is. As hy die wolf sien kom, slaan hy die eerste op die vlug, en laat die skape as prooi vir die wolwe agter, of hy word uiteindelik self `n wolf en dood sy lammers geestelik, soos wat dit nou die geval is by die fariseërs en hul hoëpriesters. Hulle loop in skaapsklere rond, maar inwendig is hulle verskeurende wolwe! Nouliks `n muggie gee hulle te eet, maar van diegene wat hulle `n muggie voor gee, eis hulle `n hele kameel terug! 

[6] Word daarom nie net soos hulle nie! Hulle woon in klipvertrekke, wat steeds só goed afgesluit en versper word dat niemand by hulle kan en ook nie mag kom nie, sodat niemand hulle bedrieëry kan agterkom nie. As `n moedige dit sou waag om in so `n tempelvertrek binne te dring, sou hy tot skender van die heiligdom verklaar word en dadelik daarna gestenig word!

[7] Daarom sê Ek aan julle dat julle julle skoolhuise vry en oop moet bou, sodat elkeen uit- en in kan gaan soos wat hy wil! In julle skool mag niks geheim wees nie! Wy diegene wat wil in, vir sover hulle dit kan verstaan, want ek verkoop julle met My leer geen kat in die sak nie - Ek sê julle alles openlik en duidelik en doen niks geheimsinnig nie, behalwe as dit verstandiger is vir die welsyn van die mense. Wees daarom ook openlik teenoor elkeen by wie jy `n goeie wil opmerk! Maar wees by alles ook verstandig, want die openheid hoef nie sover te gaan dat `n mens die edele en kosbare pêrels vir die swyne moet gooi nie! 

[8] Self sou Ek vir julle almal nog baie kan sê, maar julle sal dit nou nog nie kan verstaan en verdra nie. Maar as die gees van die volle waarheid in julle sal ontwaak, dan sal hy julle self in alle Wysheid lei; en hierdie gees is die goddelike ewebeeld in julle harte, en julle self sal hom in julle wek deur die juiste viering van die sabbat - Sê eers of julle dit nou almal goed verstaan het?!" 

[9] Die Esseners sê baie stilletjies: "Ja, Heer! Wie sal U heilige woorde nie kan verstaan nie? Dit is geen woorde soos die van `n mens nie! U woorde is alles eg, is heeltemal Lig, Warmte en Lewe! As U, o Heer, praat, voel ons in ons `n wesenlike ontwikkeling, sodat dit vir ons voel dat daar met elke Woord uit U mond die een of ander onmeetlike groot nuwe skepping ontstaan - en ons voel in ons `n oneindige nuwe wording!

[10] Maar tog verstaan ons die betekenis van U heilige woorde, hoewel ons in der ewigheid nie die uiteindelike uitwerking daarvan sal meemaak nie; want ons voel dit en het `n lewende gewaarwording dat hierdie gesproke woorde van U nie net vir ons nie, maar die hele ewige oneindigheid tref! - Juig daarom, aarde, jy, wat uit die tallose wêrelde uitverkies is, omdat die Heer van die ewigheid met Sy Voete jou bodem betree het en Sy heilige Stem in jou lug laat klink! - O Heer, hoeveel wesens ontstaan uit elkeen van U Woorde en uit elke sug van U Mond!? O, laat U deur ons prys, liefhê, loof en aanbid, want slegs aan U kom dit toe!"

Die geseënde maaltyd op die berg

151 Ek sê: "Goed, goed, liewe vriende en broers! Na hierdie oggendete vir die siel sal ons nou ook eers aan die liggaam dink! - Ebahl, het jy nog iets in voorraad?"

[2] Ebahl sê: "Heer, daar is nog wel ietsie, hoewel nie baie nie, want gisteraand is byna alles opgeëet; maar brood en wyn is daar nog, ja!"

[3] Ek sê: "Bring alles hier, dan sal Ek dit seën en dan sal ons almal genoeg te ete en te drinke hê!" - Ebahl laat nou dadelik `n halfronde brood na My toe bring en ongeveer drie bekers wyn wat in die sak agtergebly het, en Ek seën die brood en die wyn en sê: "Deel dit maar uit, en as daar oorbly, sal ook ons hier ontbyt geniet!"

[4] Ebahl deel nou die brood uit en breek, om nie tekort te kom nie, slegs klein stukke van die halwe brood; maar die halwe brood wil nie kleiner word nie. Toe hy egter sien dat dit nie kleiner word nie, hoewel hy alle berggaste `n paar monde vol ekstra gegee het, begin hy groot stukke daarby te gee, maar ook nou word die halwe brood nie kleiner nie. Toe hy daarna sien dat die berggaste nog nodig het, begin hy die uitdeel weer van voor af en breek nou nog groter stukke van die brood af. En nadat hy rondgegaan het onder die bykans dertig mense wat die berg met ons bestyg het, het hy nog `n behoorlike stuk in die hand oor en sê aan My: "Heer dit het ek oor. Sal dit ook genoeg wees vir U, vir Rafael, vir Jarah en vir my?"

[5] Ek sê: "Gee dit maar aan Jarah om uit te deel, dan sal dit wel voldoende wees!" - Ebahl doen dit, en Jarah gee My eerste `n stuk, daarna vir Rafael, toe vir Ebahl en toe die oorblywende aan haarself, en ook ons het almal genoeg gehad.

[6] Maar die hoofman merk op: "Vriend Ebahl, waarom het jy my ook nie by hierdie laaste verdeling ingesluit nie? Vind jy my nie belangrik genoeg daarvoor nie?"

[7] Ek sê: "Vriend, vererg jou nie daaroor nie! Want weet jy, Ebahl het gedink dat daar niks sou oorbly nie, daarom was hy met die uitdeel in die begin ook so suinig moontlik, hy wou jou ook nie by diegene voeg wat uiteindelik niks sou gekry het nie! Maar omdat daar deur My wil tog iets oorgebly het, is daarmee toe die tweede verdeling begin. As jy egter baie belang heg aan die tweede uitdeling, wat beslis nie beter is as die eerste nie, sê dit dan, dan gee Ek jou graag My aandeel."

[8] Die hoofman sê: "Nou, nou, dit is goed so, `n ou dom Romeinse rangorde skiet slegs deur my kop - maar ek is alweer heeltemal in orde! Maar wat my hier die meeste verbaas, is dat die hemelse Rafael die brood so gretiglik opeet asof hy van ons almal die hongerigste is! Dit is werklik baie merkwaardig! Hy is tog meer `n gees as `n mens met `n liggaam en tog eet hy asof hy op aarde gebore was! Dit geval my besonders! - Maar ek merk dat brood alleen, hoe goed dit ookal smaak, dorstig maak, en daarom sou ek graag spoedig iets te drinke wil hê."

[9] Ek sê aan Ebahl: "Deel nou die wyn uit, en begin by ons vriend Julius!"

[10] Die hoofman sê: "Heer ek vra U, drink U tog eerste, want ook aan tafel moet daar tog `n sekere rangorde wees!" 

[11] Ek sê: "O ja, Ek is self daarvoor, maar omdat ons hier geen tafel het en ook nie as gaste uitgenooi is nie, drink ons wyn soos wat ons behoefte daaraan het! Wie die meeste dors het, drink eerste, en die minder dorstige volg hom - elkeen na behoefte!"

[12] Met hierdie beslissing neem die hoofman toe genoeë, drink die beker tot die laaste druppel toe leeg en sê: "Heer, ek dank U! Dit was regtig `n hemelse hartversterking, en nog nooit het die wyn op `n oggend so vir my gesmaak soos nou hier nie, maar dit is ook `n wyn waarvan daar op aarde geen tweede is nie."

[13] Ek sê: "Ons is almal bly dat dit nou so na jou sin is op hierdie berg!"

[14] Die hoofman sê: "Heer vergeef my as ek miskien in so `n goeie stemming `n vals noot gee! Maar dit lyk my dat selfs die satan hier sou moet bly word!"

[15] Ek sê: "As jy hom wil sien en praat, kan hy hierheen geroep word, en dan kan jy jou dadelik daarvan oortuig of dit vir hier vir hom gesellig sal wees!"

[16] Die hoofman sê: "As daar werklik `n satan in persoon is, laat hom dan maar hier verskyn!"

Die hoofman daag die satan uit

152 Terwyl die hoofman dit nog sê, flits daar `n helle bliksemflits en klink daar `n reusagtige donderslag en satan staan soos `n vurige reus voor die hoofman, stamp met `n voet so hard op die grond dat die hele berg rondom bewe en sê aan die hoofman: "Wat wil jy van my hê, ellendige moederverkragter!? Waarom ontbied jy my hier op hierdie berg, wat vir my duisendmaal pynliker is as al die vuur uit die hel!? 

[2] Die hoofman sê, baie boos deur die betiteling 'moederverkragter': "Héi, vyand van alle mense en God Self, matig jouself, want jy het geen reg om in die teenwoordigheid van God, Jou Heer, `n oordeel uit te spreek nie! As ek in die slaap, meegesleur deur my sinne, gesondig het, dan het ek slegs myself, maar nooit vir jou in iets benadeel nie. Ek glo egter dat God méér is as jy, en Hy het my nog nooit verwelkom soos wat jy het nie, gemene leuenaar! Dit is wel waar dat ek eens, toe ek veertien jaar oud was, gemeenskap gehad het met my moeder, maar my moeder het my daartoe verlei. Want sy het haar verklee soos `n wellustige Griek en trek toe oor haar gesig, wat tog baie mooi was, `n fyn masker, kom snags na my toe, laat my al haar onweerstaanbare bekoorlikhede sien en wou my hê. Want my moeder was toe amper agt en twintig jaar oud. Toe ek as haar eerste kind gebore is, was sy dertien en `n half. Ek staan in Rome bekend as een van die mooiste en aantreklikste jongmanne, geen wonder dat my eie moeder op my verlief geword het en haar vermom om van my te kon geniet nie! Ellendeling! Is ek dan `n verkragter van my moeder omdat ek as vurige Romein, wat dink dat ek met `n wellustige en baie aantreklike Griek te doene het, met my moeder gemeenskap gehad het? Kan jy, blinde esel uit die hel ooit iemand `n moordenaar noem, omdat hy, toe hy van die dak val, tydens sy val `n mens raakgeval en gedood het?! – Praat nou, oude esel uit die hel!"

[3] Die satan sê, hewig ontstoke oor die benaming deur die hoofman: "Ek hou slegs maar rekening met die daad en nie op watter manier dit gebeur het nie. By my geld geen versagtende omstandighede nie en wat my betref is jy veroordeel, hoort jy in die hel en sal jy my mag nie vryspring nie!"

[4] Die hoofman sê: "Kyk dan eers daar, blinde esel uit die hel! Wie staan hier aan my regterkant, ken jy Hom, ken jy nie vir Jesus van Násaret nie?"

[5] Toe die hoofman My Naam uitspreek word die satan met geweld op die grond gewerp, en hy dreig die hoofman om hierdie walglike Naam nooit weer voor hom uit te praat nie. Hy ken die Násarener en vervloek hom omdat hy dié godheid sy mag wou ontneem, en dit hom nog maar weinig skeel of hy sou meester van die hemel en die hele wêreld word! 

[6] Die hoofman sê: "Blinde esel uit die hel! Wat Hy ewig was, is Hy nog en Hy sal dit ewiglik bly, en Hy alleen sal vir my en jou oordeel, en dit doen jy ewiglik nie, ou slegte, blinde en oerdomme esel uit die hel! As jy tog so `n reusagtig magtige wese is, waarom word jy dan so maklik net deur die Naam van die heilige Násarener neergeslaan, asof jy nog nooit gestaan het nie? Kyk nou hoe mooi dit hier is en hoe goed ons dit almal het! Jy sou dit tog net so goed kon hê as ons, as jy nie so `n aartsdom dier uit die hel was nie! Keer om en erken in jou hart, as jy dit nog het, dat Jesus die Heer van hemel en aarde is, dan sal jy sekerlik met ons gelykgestel word!" 

[7] Nou gryns die satan: "Moes jy nou wéér die Naam uitspreek wat my so teenstaan?! As jy oor niks anders kan praat nie, omskryf dan ten minste die Naam, want hy pynig my meer as tienduisend rooiwarm helle! Bowendien is ek `n gees en dit moet ek ewig bly ter wille van julle verlossing, en daarom kan ek my nie bekeer tot julle God en julle Heer nie! Ek is eens en vir altyd verdoem en vir my is daar geen redding meer nie!"

[8] Die hoofman sê: As iemand anders as jy dit aan my gesê het, sou ek dit geglo het, maar van jou geloof weet ek niks behalwe dat jy werklik die ou, dom esel uit die hel is! As jy jou wou bekeer, dan weet ek maar al te goed dat jy met jou hele aanhang deur die Heer aangeneem sal word. Maar jou boosheid is hardnekkig en jy wil jouself nooit daarvan bekeer nie, omdat dit jou `n soort helse vreugde gee om die Heer met jou vrye wil te kan trotseer. Maar ek sê vir jou dat die Heer Sy hart nog lank nie vir jou afgesluit het nie, en Hy het jou nog lank nie geoordeel nie! Wend jou daarom na Hom en Hy sal jou opneem en jou al jou miljard maal miljard misdade en sondes vergewe!

[9] Ek is `n heiden en het in my jeug die natuur en die beelde wat deur mensehande gemaak en deur hul fantasieë uitgedink is, aanbid. Maar ek, as swak, blinde stoflike mens, het tog spoedig ingesien dat ek my op doodloop dwaalweë bevind.

[10] Maar jy is vanaf jou oerbegin as `n suiwer gees geskape deur Hom wat nou in die hart van hierdie heilige Násarener woon, en aan Wie hemel en aarde heeltemal gehoorsaam is en wat vir elkeen sigbaar is. Vir jou is die suiwer herken van die ewige waarheid eenvoudig, terwyl ek lank in nag en newel moes rondtas; jy hoef maar net te wil en dan bevind jy jou weer in die ou oerlig. Wend jou daarom na die Heer, wat hier op wonderbaarlike wyse liggaamlik te midde van ons vertoef, en met alles wat my, insluitend my lewe, eie en gewyd is, staan ek daarvoor in dat jy aangeneem sal word!"

[11] Satan sê: "Dit kan ek nie!"

[12] Die hoofman sê: "En waarom dan nie?"

[13] Die satan skreeu: "Omdat ek dit nie wil nie!"

[14] Toe roep die hoofman ook opgewonde uit: "Gaan dan in die Naam van Jesus hiervandaan, want nou moet ek haas opgooi van afkeer vir jou! Jy is dus uit eie vrye wil `n onverbeterlike dier uit die hel, en al my medelye vir jou ewige pyn en knelling het vir ewig verdwyn. Die Heer sal jou oordeel, oude esel uit die hel!"

[15] Met hierdie woorde van die hoofman stort die satan asof deur die bliksem getref op die grond neer en laat `n geweldige gebrul hoor soos van `n hongerige leeu. Maar Ek wink vir die engel Rafael om hom onder hande te neem.

[16] Die engel gaan vinnig tussen die hoofman en satan staan en sê: "Satan! Ek, een van die minste dienaars van die Heer Jesus, JaHWeH van die Skeppingsleërmag, gee jou die dwingende bevel om jou onmiddellik te verhef van hierdie plek en hierdie streek, waar jy `n lang tyd met jou slegte asem vir dier en mens onheil gebring het!" 

[17] Satan sê in toorn ontstoke: "Waar moet ek heen?"

[18] Die engel sê: "Waar jou dienaars op jou wag en jou vervloek! Gaan en verdwyn! Amen!"

[19] Met hierdie woorde van die engel verhef die satan hom as `n bol wat na alle kante toe vlam en vlieg onder `n knallende lawaai bliksemsnel na die noorde.

[20] Maar die engel trek aan die rotsbodem op die plek waar die satan gestaan en gelê het (en daar lê `n rotsblok van ruim vyftig centenaar), en slinger dit met so `n geweld bo-oor die hele berg ver in die see in, dat die rots al in die lug deur die weerstand volkome tot stof vergaan het.

[21] En almal verwonder hulle buitengewoon oor hierdie krag van die engel, en die hoofman sê: "Ha, dit is vir my `n klipslingeraar! Hy sou op sy eentjie meer werp as tien Romeinse legioene! Origens dank ek U, o Heer, vir hierdie openbaring, want nou het ek dan ook die ewige vyand van alle liefde, alle lig en al die goeie en ware dinge, so te sê persoonlik leer ken, en my gou daarvan kon oortuig wat daar met hom aan die gang is. Hy word in der ewigheid en deur geen vuur meer verbeter nie!

[22] By God is alle dinge wel moontlik, maar in dié geval glo ek dat ook die goddelike almag dit moeilik sal vind om hierdie gees tot berou en boetedoening te bring. Want as hy sy vrye wil behou, verander hy nooit nie; word hy sy vrye wil egter ontneem, dan bestaan hy nie meer nie en dan is daar in die hele oneindigheid geen satan meer nie. Maar om hom met die grootste moontlike kwellinge en pyn te wil verbeter, is dieselfde as om water met `n sif in `n lekkende vat te skep! Volgens my sou die verstandigste nog wees om hom vir alle tye der tye pynloos in die een of ander gevangenis op te sluit, dan sou hy in elk geval nie die lewende mense meer kan beïnvloed nie!" 

[23] Ek sê: "Vriend, dit is sake wat jy nou nog nie sal kan verstaan nie; eendag sal hulle vir jou egter duidelik word! Die aardse tyd het daarvoor weliswaar geen maat nie - maar `n hele oergrond​middelson wel! As dit eenmaal aan sy einde kom, sal ook die nog steeds moontlike ommekeer van die satan nie meer veraf wees nie, maar waar sal hierdie aarde dan al wees en hierdie son?! Want `n liggaam soos wat die oergrondmiddelson het, het vir jou `n ondenkbare tyd nodig, tot al die geoordeelde lewe, wat hulle in haar bevind en dit nou skynbaar dooie materie is, tot op die laaste stoffie oorgegaan het in vrye geestelike lewe! 

[24] Maar, soos gesê, dit kan jy nou nog lank nie verstaan nie! Dit verstaan die engele ook nie nou nie. Weldra sal daar egter `n tyd kom waarin jy nie meer sal twyfel aan wat nou gesê is nie, en waarin jy dinge sal glo waar jy nou nog geen begrip van het nie! Maar nou verder niks meer daaroor nie! Maak julle klaar, dan gaan ons op ons gemak terug!"

Die afdaling van die berg

153 Jarah, wat haar gesig tydens die sigbare aanwesigheid van die satan met `n doek bedek het, sê: "Heer, ek keer nou graag terug na die stad, want die aanwesigheid van die een het hierdie berg, hoewel hy tog onbeskryflik gedenkwaardig sal bly, vir my vir altyd bederf. My voete sal hom nooit weer betree nie!"

[2] Ek sê: "Toemaar nou, satan is nou weggejaag en Rafael het die plek dadelik weer gesuiwer; origens sal dit jou nie skaad nie, en ook sal jy daar geen enkel spesiale voordeel van hê as jy hierdie berg wel of nie beklim nie. Die beste berg om te klim is jou eie hart; wie tot daar in die binneste kan reik, het van die lewenskant gesien, die hoogste top bereik! - Maar nou gaan ons, want die derde uur van hierdie sabbatdag is byna verby. Volg julle My nou maar almal, dan sal ons oor die kortste en beste pad na Genésaret gaan!"

[3] Die hoofman sê: "Heer, as ek my nie vergis het nie, was daar voorheen tog sprake daarvan dat ons vandag nog die hele dag hier sou bly!?"

[4] Ek sê: "Dan het jy My hierdie keer nie heeltemal goed verstaan nie, daarmee word die berg van die sabbatviering in die hart bedoel! Maar dit lig Ek verder nie toe nie, laat ons maar gaan, want benede wag verskeie siek mense op ons! Dié moet gehelp word sodat daar na My vertrek in hierdie hele omgewing geen sieke meer te vinde is nie."

[5] Nadat Ek dit gesê het, is almal op pad, en Ek, die kleine Jarah en Rafael gaan vooruit en gee so die pad aan, en dit gaan vinnig en maklik bergaf die dal in na Genésaret. Na ongeveer twee en `n half uur was ons al weer vlak by die stadjie Genésaret. 

[6] Hier roep Ek alle berggaste byeen en sê: "Luister almal nou na My! Wat Ek julle al op die berg gesê het, sê Ek vir julle nou almal weer `n keer: Hou alles wat julle op die berg beleef en gesien het, voorlopig vir julleself! As julle egter deur `n duidelike teken uit die hemele daartoe opgewek word, predik dit dan van die dakke af aan die mense wat te goeder trou is. Maar vir die bose wêreld moet dit voortdurend so verborge bly soos wat die sentrum van die aarde verborge is! Want `n uiterlike, wêreldse mentaliteit sal dit nooit kan verstaan nie, en sou julle as kranksinniges verdoem! Maar dit sou dan ook die ewige dood beteken van daardie siele.

[7] Bedink veral die volgende: My woorde en lesse en dade is kosbaarder as die weergalose groot pêrels van Jarah, en sulke pêrels is daar nie om voor die swyne te werp nie! Wees daarom altyd op julle hoede, want alles wat van bo kom is ook maar net vir diegene wat ook van bo gekom het! Vir honde en varke is slegs die afval van die wêreld goed, want `n hond keer terug na wat hy uitgebraak het, en die varke gaan weer in dieselfde poel lê en rol waarin hy hom voorheen al gerol het, besmeerd en heeltemal vuil gemaak. Neem My raad daarom van harte aan!"

[8] Die hoofman sê: "Heer, as ons egter deur nuuskieriges gevra word na wat daar alles op die berg gebeur het, wat moet ons dan vir `n antwoord aan sulke vraers gee?"

[9] Ek sê: "Vertel die waarheid, en sê dat Ek julle almal verbied het om dit te vertel, en die vraers sal dan nie verder aandring nie, maar daarmee genoeë neem."

[10] Met hierdie raad was die hoofman ook volkome tevrede en ons gaan nou die stad in, na die huis van Ebahl.

Genésaret. Die siekes in die herberg van Ebahl

154 By ons aankoms in die huis van Ebahl, kom die knegte en dienaars van die huis ons tegemoet en sê dat daar in die herberg ongeveer honderd siekes aangekom het en na die Heer en Verlosser Jesus van Násaret gevra het. 

[2] Ek sê aan die knegte: "Gaan en sê aan hulle dat hulle nou sonder om met die sabbat rekening te hou rustig en opgewek huis toe kan gaan, want hul geloof in die krag van My Woord het hulle gehelp!" 

[3] Met dié berig gaan die knegte na die siekes in die herberg en was baie verbaas dat hulle geen siekes meer kon vind nie. Want almal wat siek was, het in één en dieselfde oomblik gesond geword, sowel Judeërs as heidene. Toe die knegte na hulle toe gaan, hoor hulle niks anders as lofgesange oor die nuwe liggaamlike gesondheid nie en dat die geneesde mense My wou sien!

[4] Maar die knegte sê: "Ons is nie bevoeg om dit toe te staan nie; maar ons sal `n bode stuur. As Hy dit goedvind, kan julle Hom sien en praat; staan Hy dit egter nie toe nie, dan moet julle Sy advies volg en heel rustig en welgemoed hiervandaan gaan, want Hy is nie altyd in die stemming om besoek te ontvang nie, en nog minder om gesprekke te voer." - Met die verhaal kom `n kneg na My toe en vra My mening.

[5] Maar Ek sê: "Ek het julle tog gesê dat hulle almal rustig en welgemoed huis toe moet gaan, laat dit dan so wees! Wat hulle soek, het hulle gekry, en vir iets hoërs het hulle geen gevoel en ook onvoldoende verstand, laat hulle daarom huis toe gaan!"

[6] Met hierdie antwoord gaan die bode weer terug en bring dit aan die geneesde mense oor. Maar hulle sê: "As mens aan iemand eer en lof wil gee, moet `n mens dit nie vooruit vir Hom vra nie! Mens moet daarheen gaan en Hom na waarheid en welvoeglikheid lof en dank wat Hom toekom, bring, dan kan mens met `n goeie gewete vertrek! Laat ons daarom maar moedig gaan, dan sal Hy ons, omdat ons met die beste bedoelinge ter wêreld na Hom toe gaan, nie toegang weier nie!" 

[7] Dit gesê, gaan almal nou na die huis waar Ek is. Hulle klop aan die deur van ons groot eetkamer, maar niemand sê: 'Kom binne!' nie Hulle klop egter nogmaals en Ek sê aan Ebahl: "Laat hulle vanweë hul opdringerige geloof maar binne!" - En Ebahl doen dit deur vir hulle te oop te maak en hulle kom die kamer binne, vir sover daar plek vir hulle was, en begin My daar luid te prys, en hul dank te betuig. 

[8] Maar Ek beveel hulle om te swyg en sê aan hulle: "Lof uit die mond en dank van die lippe het geen waarde by God nie, en dus ook nie by My nie! Wie na My toe wil kom, moet in sy hart na My toe kom, dan sal Ek hom aansien. Maar `n inhoudlose geblêr met die mond, sonder dat die hart iets daarby dink, en nog minder voel, is vir My dieselfde as wat `n vrot reuk is vir die neusgate. Wat julle soek, het julle gekry. Iets anders ken julle nie en julle niksseggende lof geval My nie! Gaan daarom huis toe en besorg hierdie huis geen oorlas nie! Behoed julle egter vir die ontug, hoerery, vir slegte eet en vraatsugtigheid, anders oorkom binne die kortste tyd nog erger siektes julle as waaraan julle tot nou toe gely het, en wat julle gepla het!"

[9] Hierdie woorde tref die geneesde mense in die hart en hulle vra hulself af hoe Ek dit kon weet dat hulle hul siekte merendeels aan hul wellustigheid te danke het. Hulle word bang vir My, omdat hulle begin het om te dink: 'Hy kan nog meer van ons handelinge wat nie so baie lofwaardig is nie, aan die lig bring! Daarom gaan ons maar!' - Daarop verlaat hulle die kamer en gaan terug na waar hulle vandaan gekom het.

[10] Dit val die hoofman op en hy vra My: "Hoe is dit dat hulle nou so skielik verdwyn het? Nouliks bring U hul sonde ter sprake, of hulle word asof met geweld by die deur uitgedryf!" 

[11] Ek sê: "Dit is nou egte hoerehelde! Hulle bedryf alle soorte ontug, en egbreuk het by hulle al `n heeltemal gewone saak geword. Die vroue is by hulle vir elkeen, en om `n maagd te verkrag is by hulle net `n tydverdryf! Onder hulle is egter ook skenders van seuns en dié wat met maagde hul luste op `n onnatuurlike, sodomitiese wyse laat seëvier, omdat hulle hulself so wil vrywaar van kwaai besmettings, maar waardeur hulle nog baie ander erger siektes opdoen. Daarom het Ek hierdie mense so hard ontvang en ook weer weggestuur, want slegs `n harde woord kan hulle nog enigsins verbeter." 

[12] Die hoofman sê: "Uit watter streek kom hulle dan?" 

[13] Ek sê: "Uit die omgewing van Gedara. Meer na die weste toe is `n paar gehuggies en vier dorpe. Die bewoners is `n vermenging van Judeërs, Egiptenare, Grieke en Romeine. Hulle het weinig - of eintlik heeltemal geen godsdiens nie, en hul bedryf bestaan merendeels uit die teel van varke en hulle dryf handel daarmee in Griekeland en in Europa. Daar word die vleis van hierdie diere geëet en hul vet vir die kruie van voedsel gebruik. Deur hulle bedryf is daar dus al baie vuil mense, maar hul uiterlike onsuiwerheid sou tog geen sonde gewees het, as hulle in hul doen en late self nie baie erger was as al hulle varke nie. Hul gedrag plaas hulle baie laer as die varke en dit sal moeilik wees om hulle te verbeter!"

[14] Die hoofman sê: "Nou dit is baie goed dat ek dit weet. Daardie gemeenskappe staan nog onder my gesag en ek sal dit sekerlik nie nalaat om `n sedemeester oor hierdie mense aan te stel nie. Dié sal hulle, aan die hand van die opdrag wat hy kry, by die minste onbehoorlike gedrag gevoelig oor die vingers tik. Wag maar, julle wellustige lewe sal reeds môre so vergal word dat julle nooit meer sin daarin sal hê om onreine begeertes in julle harte te laat opkom nie, en om hulle daarna gewetenloos uit te voer nie!

[15] Heer, ek is weliswaar net `n mens, maar deur my lewe waar ek altyd met regeringsake besig is, het ek sover gekom en het ek soveel ervaring opgedoen, dat ek nou duidelik kan insien dat dit vir die gewone man die beste is as hy met `n ystervuis regeer word, en so nou en dan ter wille van die goeie saak die sweep voel. As dit in `n groot menslike samelewing nie die geval is nie, bars daar binne die kortste tyd alles uit die voeë!"

[16] Ek sê: "Ja ja, jy het gelyk - maar slegs in die gemeenskap wat Ek jou aangewys het. As jy egter orals dit wat jy voorgestel het, toepas, dan sal jy meer beskadig as help! Die medisyne moet hom steeds by die siekte aanpas en nie omgekeerd nie. Maar, soos wat gesê is, by die genoemde gemeenskap sal jou medisyne ten minste die goeie doel hê om hierdie mense die toegee aan hul wellustigheid te vergal. Maar die tugroede moet nie met toornige, maar met liefdevolle hand gebruik word!"

Liefdevuur

155 Die hoofman sê: "Heer, dit is vir my nou heeltemal duidelik, maar tog ken ek uit my lewe `n besondere geval waar alle liefde niks uitgewerk het nie. Dit was die volgende: By die talle soldate wat onder my gestaan het, was `n jong, reusagtig sterke Illiriër*. Sy swaard het vyftig pond geweeg en hy het dit tog met `n gemak gehanteer asof hy `n veertjie hanteer. Hierdie beroepsoldaat, wat `n pantser en `n skild gedra het, het in `n geveg meer as `n honderd ander krygers gepresteer. Tydens die oorlog was hy daarom goed gebruik - maar nie in vredestyd nie. Dan was hy altyd vol streke, en daar gaan geen week verby waarin hy nie die een of ander nuwe, en ergerlike rusie veroorsaak het nie. Ek het hom steeds met liefde behandel, toon hom so duidelik moontlik die kwade en skandalige van sy gerusie en verbied hom die moedswillige onrusstook. Hy beloof my dan altyd om hom te verbeter en bly daarop ook `n paar dae baie kalm en beskeie. Maar so iets duur nooit langer as tien dae nie, dan kom die klagtes alweer van alle kante in en ons moes natuurlik die skade vergoed. Vra `n mens hom wat in die wêreld hom daartoe gebring het, dan gee hy altyd dieselfde antwoord: 'Ek oefen my in die krygskunde en behalwe die mens is daar niks voor my veilig nie, en my swaard moet op allerhande sake uitprobeer word!'
[*inwoner van die antieke Illirië, die huidige Joego-Slawië en Albanië]
[2] Maar die oefeninge van hom noodsaak hom dikwels om die een of ander kudde osse, stiere, koeie en kalwers `n besoek te bring en met één hou die koppe af te slaan. Eens het hy `n kudde van honderd osse die koppe afgeslag en spog daarna oor die heldedaad, wat ons duisend sware silwerstukke skadevergoeding gekos het! Toe word ek so woedend op die mens dat ek hom van woede dadelik in stukke wou skeur.

[3] Ek laat hom toe met swaar kettings aan `n boom vasmaak, sy hande en voete nog met ekstra sterke toue bind en laat hom daarna `n hele uur lank gésel, sodat hy weinig krag meer oorgehad het. Vervolgens laat ek hom so versorg, dat hy in twintig dae weer heeltemal herstel was. En kyk, daardeur is hierdie mens, by wie jy voorheen met liefde niks kon bereik nie, heeltemal verander. Hy het een van die kalmste en mees beskeie mense geword, en ek het hom na `n jaar tot onderaanvoerder bevorder. Hy is my nou nog dankbaar vir die voorbeeldige bestraffing, waarsonder hy nooit onderaanvoerder sou geword het nie. Maar uit liefde sou ek hom nooit so `n bestraffing kon gegee het nie, dit kon ek slegs maar uit toorn doen. Daarom dink ek dat `n regverdige toorn vir mense dikwels heilsamer is as te veel liefde, al is dit nog so suiwer!" 

[4] Ek sê: "O ja, maar dit is dan geen toorn in die eintlike sin van die woord nie, maar slegs `n spesiale vuur van die liefde in die hart, wat `n allerheilsame krag besit. Daarmee werk ook Ek, as dit êrens nodig is. As die liefde nie die vuur sou hê nie, sou die oneindigheid tot op hede nog heeltemal sonder wesens gewees het. Alle skepsels het hulle bestaan maar slegs te danke aan die groot drang van die Liefde van God. 

[5] En daarom was dit wat jou hart as regverdige straf vir die moedswillige soldaat uitgedeel het, geen toorn uit `n daaruit voortvloeiende wraaksug nie, maar `n spesiale drang van die liefde vir die soldaat, wat jou, vanweë sy geskiktheid, na aan die hart gelê het. Want as jy egter vir die mens kwaad geword het, dan sou jy hom gedood het. Maar die drang van die liefde tel die nodige slae, en jy het hom slegs so lank laat gésel soos wat jy gedink het dat hy dit kon verdra.

[6] In geval van nood kan jy met jou gemeenskap ook so optree, maar probeer dit eerste met egte liefde en goeie lesse. Want as die mense tot die insig kom dat `n mens hulle slegs vir hul eie beswil harde wette wil gee, en die onverbiddelike reg daarby uitoefen, sal hulle geen aanstoot neem nie. As die harde wette egter maar net voortkom uit `n tirannieke willekeur van die maghebber, verbeter dit niemand nie, en maak ten laaste selfs die engele van die gemeente tot duiwels, wat daar slegs maar op uit sal wees om te bedink hoe hulle hulleself kan wreek op diegene wat hulle steeds eindeloos en sonder enige aanwysbare rede vir futiliteit kwel - Verstaan jy dit?" 

[7] Die hoofman sê: "Ja, Heer, dit is vir my nou glashelder, en ek sal vandag nog `n bode met my opdrag na die onderaanvoerder wat daar aanwesig is, laat gaan, en môre het die gemeenskap al iets om aan te kou. Daarom sal ek my nou vir `n kort tydjie na my mense begeef om dit dadelik in orde te bring."

Die manlike en die vroulike van die engele

156 Na hierdie woorde gaan die hoofman huis toe, maar Ebahl vra hom om nie om so lank weg te bly nie, omdat die middagete binnekort klaar sou wees. En die hoofman sê dit terwyl hy weggaan: "As daar niks belangriks voorgeval het nie, is ek dadelik weer terug, en het daar iets belangriks voorgeval, dan sal ek `n bode hierheen stuur." 

[2] Toe gaan die hoofman vinnig weg, en verwonder hom uitermate toe hy tuis kom, en hy deur sy onderaanvoerders alles meegedeel word wat inmiddels daar gebeur het, en dat hy sy opdrag vir die bogenoemde gemeenskap op perkament en in sy eie handskrif geskryf op sy werktafel vind. Hy lees dit gou deur en sien dat alles daar staan soos wat hy dit gedink het. Dadelik laat hy `n snelvoetige bode haal, en kyk, daar kom die engel Rafael sowaar in Romeinse soldatedrag en bied die hoofman sy dienste aan.

[3] Die hoofman herken die engel eers nie en dag toe dat hy `n jong soldaat is wat miskien deur Cornelius uit Kapérnaüm by hom ingedeel is. Daarom vra hy hom of hy die aandurf van hierdie verre opdrag aan die onderkommandant van Gadarenum op hom sal kan neem. 

[4] Die engel sê: "Magtige meester, gee dit maar en ek sal dit met die snelheid van `n afgeskiete pyl tot op sy plek bring, en binne enkele oomblikke sal u die antwoord in u hande hê!" 

[5] Toe eers kyk die hoofman sy man goed aan, sien dat dit die engel Rafael is, en sê daarop: "Ja, ja, vir jou is dit moontlik, nou sien ek eers wie jy is!"

[6] Die hoofman gee die opdrag aan Rafael en hy kom binne `n kwartier al met die antwoord terug, waarin die kommandant van Gadarenum bevestig dat hy die opdrag in goeie orde van `n aardige jong soldaat ontvang het, en dat hy alles ook dadelik in die gees van die opdrag sou laat uitvoer.

[7] Die hoofman verbaas hom nou nie meer oor die snelheid van Rafael nie, maar slegs daaroor dat Rafael nou tog `n kwartier vir hierdie boodskap nodig gehad het.

[8] Rafael sê: "Dis die tyd wat die onderkommandant in Gadarenum nodig gehad het om te skryf. Verbaas jou dus nie, want vir my sou dit geen tyd geneem het nie. - Maar laat ons nou tesame na Ebahl gaan, want die middagete is klaar en die gaste het honger van die flinke tog van die berg na benede."

[9] Die hoofman gaan dadelik saam met die engel, wat egter voor die huis van Ebahl weer sy oorspronklike Genesarese kleding aanhet, en die hoofman vra hom waar hy dan nou so gou die soldatekleding gelaat het.

[10] Die engel glimlag en sê: "Kyk, ons het dit makliker as julle, want ons dra ons ryklik voorsiene kledingkas in ons wil. Wat ons wil aantrek, het ons tot in die fynste puntjies aan. As jy my egter in my liggewende kleed sou wil sien, dan sou jy verblind word en jou vlees sou oplos, want vergeleke met die lig van my kleed is die lig van die son so donker soos die nag."

[11] Die hoofman sê: "Vriend van die mense van hierdie aarde! Die eerste eienskap, om jou sonder materiaal, slegs deur te wil na willekeur te kan klee, staan my baie aan, en die arme mense sou dit spesifiek in die winter baie goed kon gebruik. Maar die ander, eweneens moontlike, te sterk strale van jou liggewaad geval my nie, in elk geval nie nou op hierdie wêreld nie. Daarom sal ons daaroor ook geen verdere vrae stel nie. Maar één ding sou ek nog graag van jou wil weet; omdat ons nou tog net ons twee is, en ons vir niemand in ag hoef te neem nie, kan jy my dit wel vertel, en dit is: Is daar by julle ook geslagtelike verskille?" 

[12] Die engel sê: "Hoewel dit `n ietwat ontaktiese vraag is, wil ek, omdat jy dit slegs maar uit weetgierigheid vra, antwoord met nee! In ons bestaan van oergeskape geeste vind jy by ons, wat ontelbaar is, sonder uitsondering slegs maar die manlik-positiewe wese, maar tog is ook die vroulik-negatiewe grondbeginsels in elkeen van ons volkome aanwesig, en daarom vind jy in elke engel die volmaakte huwelik van die hemele van God. Dit hang heeltemal van onsself af, na gelang of ons onsself in één en dieselfde geestelike omhulsel in die manlike of in die vroulike vorm wil laat sien.

[13] Weens die feit dat ons in onsself dubbele wesens is, lê ook die rede waarom ons nie ouer kan word nie, omdat die twee pole in ons mekaar ewiglik bly ondersteun. By julle mense is die pole geskei deur `n geslagtelik geskeie persoonlikheid en het daarom, omdat elkeen apart is, geen steun vir mekaar nie.

[14] As die geskeie persoonlike pole hulself egter uiterlik raak, neem hul krag af en lyk hulle soos `n wynsak wat steeds rimpelagtiger word namate `n mens hom meer van sy geesryke inhoud beroof het. As jy jou egter `n wynsak sou kon voorstel wat self steeds dit sou kon produseer wat mens daaruit haal, dan sou jy op sy oppervlak nooit die voue en rimpels ontdek wat sy uiterlike daar so oud laat uitsien nie. - Verstaan jy dit goed?"

[15] Die hoofman sê: "Dit is nog nie heeltemal duidelik vir my nie, maar dit voed my nou tog wel `n bietjie. By `n gunstige geleentheid sal ons wel nog verder daaroor praat. Maar nou gaan ons na binne, want die mense verwag ons al!"

[16] Die engel sê: "Ja, ja, dit is so, en ek het ook al die gevoel in my wat julle honger noem."

[17] Die hoofman sê: "O, jy is dan `n suiwer gees!? Hoe kan jy dan stoflike kos eet?"

[18] Rafael sê glimlaggend: "Beter as jy! By my word alles wat ek in my opneem, volledig verteer en in sigbare lewe omvorm, - by jou net maar dit wat pas by jou geïsoleerde lewenspolariteit. Wat nie daarby pas nie, word vervolgens op die natuurlike weg uit jou verwyder. Ek is dus met eet en drink baie beter daaraan toe as jy!"

[19] Die hoofman sê: "Word daar dan in die hemel ook geëet en gedrink nie?"

[20] Die engel sê: "O ja, maar nie soos op die aarde nie, maar geestelik! Ons het die eeue deur die Woord van God ook in ons, soos wat hemel en skepping deur die Woord bestaan en heeltemal daarmee vervul is. Die Woord is voorlopig ons wesenlike bestaan en vir dié bestaan is dit ook die enigste werklike lewensbrood en die egte lewenswyn. In ons are stroom dit net soos die bloed wat by julle stroom, en ons ingewande is gevul met die brood van God."

[21] Die hoofman sê: "O, dit is ontsettend wys gespreek, dit verstaan ek gladnie, dit moet die Heer Self vir my uitlê! - Maar nou is dit egter hoog tyd om in die huis in te gaan en daarom sal ons nie verder daarop ingaan nie."

Aalmoese en herdenkingsfeeste

157 Terwyl die hoofman dit nog sê, kom die goedhartige Jarah hom tegemoet en sê: "Wat bly julle tog so lank weg! Beste Rafael, jy skyn jou ook al aan te wil aanpas met die langsame wêreldtyd! Regtig, dit gaan nie so vinnig soos ons reis na die verre son nie! Kom nou maar vinnig na binne, want die voedsel staan al op die tafel!" - Beide gaan nou vinnig na binne en groet My vriendelik.

[2] Die hoofman wou My bedank vir My voorsorg, maar Ek sê aan hom: "Vriend, jou hart is vir My voldoende! Die voedsel het al op julle gewag, versterk daarom vóór alles nou eers die liggaam en rig jou vervolgens weer op die geestelike."

[3] Almal dank dan en begin flink te eet en te drink, en die hoofman kyk steeds na die engel terwyl dié hom goed van die skottels bedien en sy wynbeker ook behoorlik aanspreek. 

[4] Ten slotte kan die hoofman hom nie meer inhou nie en sê half skertsend: "Nou toe nou, die suiwer geeste het regtig `n gesonde eetlus! Die beste Rafael eet hier vir drie; nee, so iets het die aarde nog nooit beleef nie!"

[5] Ebahl sê: " Dit verbaas My ook in besonder, maar ek sien iets wat my nog meer verbaas as die hoeveelheid wat hy eet. Kyk, selfs sy bord bly vol! Hier geld egter die wyse spreuk: 'Wat die hemel neem, dit gee hy die volgende oomblik weer terug!' Hierdie tafel sal deur my en my nakomelinge as `n blywende heilige voorwerp vir alle tye bewaar word, en elke jaar sal daar `n fees gehou word waarby aan hierdie tafel alle armes van die stad gespysig en gelaaf sal word!" 

[6] Ek sê: "Laat die tafel die tafel wees en bly jy jouself! En as daar `n arme na jou toe kom en jy het iets, ondersteun hom dan elke dag. `n Jaarlikse feestelike etetjie baat nóg die arme, nóg vir jou iets, en vir My verskaf dit geen vreugde nie. Wie My gedenk, moet dit alle ure van die dag doen, maar `n jaarlikse gedenk kan Ek nie gebruik nie!

[7] As jy so `n fees instel, sal jy soos die tempelpriesters te Jerusalem lyk, wat ook driemaal per jaar gedenkfeeste vier en daarby, vanweë die gebruik, aan die armes brood laat uitdeel. Asof hulle dan van so `n stukkie brood van die een fees tot die ander sonder verdere voedsel sou kon lewe! O, die onsinnigheid van sulke belaglike feeste! Wél ontvang die fariseërs op sulke feesdae soveel groot offers dat hulle van die opbrengs van één fees honderd jaar rojaal sou kon lewe, maar die arme moet genoeë daarmee neem om in `n jaar driemaal `n stuk brood van nie eers `n agste pond te kry. O wat `n groot sotheid, domheid, blindheid en selfsugtige boosheid! - Laat jou tafel daarom wees wat hy is, dan sal jy daaraan vir My die beste fees vier as jy daagliks, volgens jou vermoë, die een of die ander arme aan hierdie of ook aan `n ander tafel versadig! 

[8] En as die een en dieselfde arme elke dag kom, vra hom dan nie of hy êrens anders niks kry nie, want daar sou die arme bang word, sodat hy dan nie meer na jou toe sou durf kom nie, en daardeur sal jou goeie werk alle waarde vir My verloor! 

[9] Maar Ek wil ook nie dat jy nog liggaamlik sterke leeglopers, wat in staat is om te werk, die armebrood gee nie; as hulle kom, gee hulle dan werk dat hulle kan aangaan! As hulle die een of ander werk vir jou gedoen het, gee hulle dan ook te ete en te drinke; maar as hulle die werk nie aanneem nie, gee hulle dan ook niks te ete nie! Want wie tot werke in staat is, maar nie wil nie, mag ook nie eet nie!

[10] Kyk, as jy só optree, sal jy My altyd die aangenaamste herdenkingsfees berei. Maar met jou voorgenome jaarfees moet jy maar altyd uit My pad uit bly! Want so `n jaarfees is die grootste onsin wat `n mens in sy hoof kan bedink, omdat niemand daarmee gediend is nie - behalwe die organiseerder van die fees wat tydens so `n jaarfees ten bate van homself deur offers voordeel kan behaal!

[11] Waarom sou `n periode van `n jaar dan beter wees as dié van `n dag? Wie byvoorbeeld eenmaal per jaar die geboortedag van sy vader vier, moes eintlik ook elke dag die geboorte-uur vier, wat beslis beter sou wees as die jaarlikse geboortedag!

[12] Ek sê vir jou, al hierdie soort herdenkingsfeeste van die mense het vir My geen waarde nie, tensy hulle daagliks, of liewer elke uur in die hart deurleef word. Nuwemaan, jubeljaar, fees van die bevryding van Jerusalem uit die onderdrukking van Babel, fees van die wederopbou van die stad en die tempel, die fees van Moses, Aäron, Samuel, Dawid en Salomo is almal niksseggende sake, waar nouliks soveel waarheid in sit as in die reën wat duisend jaar gelede in die see geval het. 

[13] Mens begin wel in `n soort religieuse oplewing met hierdie feeste, en die feesgangers herinner hulle daarby nog baie lewendig die persoon of die een of ander belangrike gebeurtenis wat hyself beleef het, maar in die tweede, derde, vierde of selfs tiende generasie word dit `n niksseggende seremonie, waarvan duisende nouliks nog weet waarom dit gehou word - en later word dit heeltemal heidens. 

[14] Origens wil Ek hiermee die egte herdenkingsfeeste nie opgehef hê nie, maar hulle moet naas die jaarlikse ook die daaglikse in die hart meebring, omdat hulle anders as dood en dus sonder uitwerking beskou moet word. Maar hier met die tafel bly dit soos wat Ek dit aan jou gesê en aangetoon het!"

[15] Ebahl sê: "Alles sal baie presies so gedoen word soos U, o Heer, nou so vriendelik en waar aangetoon het. Daarby sal ons aan die daaglikse feeste in ons harte baie meer aandag gee, en ons sal ons tewens met al ons kragte oefen in die naasteliefde, en op daardie manier die heerlikste gedenkfeeste hou!" 

[16] Ek sê: "As julle dit bly doen, dan sal Ek ook in julle bly, en daaraan sal mens sien dat julle werklik My leerlinge is! 

[17] Maar nou het ons voldoende geëet en gedrink, laat ons daarom van die tafel af opstaan en na buite na ons skippers gaan. Hulle sal julle heelwat te vertelle hê! Hier sal ons min rus hê, want binne `n uur kom hier weer `n karavaan uit Bethlehem aan, met daarby etlike jong aartsfariseërs, wat ek beslis nie wil sien nie; maak dat hulle vandag nog na Sibara gestuur word!"

[18] Die hoofman sê: "Daarvoor sal gesorg word! Want geen mens op aarde staan my nou so teë as `n aartsfariseër nie!" - Na hierdie woorde staan ons almal op en haas ons na ons skippers by die see.

Aan die see. Die 47ste Psalm van Dawid

158 Ons tref die agt bemanningslede juis aan terwyl hulle die psalms van Dawid lees. Toe hulle ons sien, staan hulle van die grond af op, begroet ons en hul leier kom na My toe en sê: "Heer, slegs U sou ons hiermee kan help! Gister teen die aand het `n groepie fariseërs en skrifgeleerdes na ons toe gekom en eis `n oorvaart na Sébulon en Gerasim, en ons weier hulle dit deur te sê dat ons geen eienaars, maar slegs knegte is en nou op die voorsabbat die Psalms moes lees. Toe vra `n jong skrifgeleerde die rol van die Psalms, soek die 47ste Psalm op en lees:

[2] Juig met u hande, alle volke, en juig voor God met blye geskal, want JaHWeH, die Allerhoogste, is oormagtig, `n groot koning op die hele aardbodem. Hy sal alle volke dwing om ons te gehoorsaam, en die mense in ons hand gee! Hy kies vir ons as erfdeel die trots van Jakob wat Hy liefhet. God styg op onder gejuig en helder basuingeskal vir JaHWeH. Sing die lof, sing die lof van God, sing die lof, sing die lof van ons Koning! Want God is Koning op die hele aardbodem. Wees dus so verstandig om Hom lof te sing! God is ook Koning oor al die heidene, God sit op Sy heilige Setel. Die vorste van die volke het saamgekom as `n volk vir die God van Abraham, want God word baie verhef geag deur elkeen op aarde!' 

[3] Toe hy hierdie Psalm gelees het, vra hy baie ernstig: 'Verstaan julle hierdie psalm?' En ons moes sy vraag, jammer genoeg, met `n nee beantwoord. Vandag het ons oor hierdie vraag al sedert vanmôre ons hoof hieroor gebreek, maar ons weet nog niks meer as gister nie. Duisend keer het ons aan U gedink; as U, o Heer, dit sou wil, dan sou U ons daaroor wel heelwat lig kon verskaf!"

[4] Ek sê: "Kyk na die meisie wat ek by die hand hou! Vra dit vir haar en sy sal dit wel vir julle op die korrekte manier uitlê!" 

[5] Die leier van die skippersknegte sê: "Die meisie kan nouliks veertien lentes tel! Hoe sou sy dan so wys kan wees soos Salomo?" 

[6] Ek sê: "Ja, ja! Nie slegs die wysheid van Salomo nie, maar ook die wysheid van die aardse en nog baie meer, besit sy in haar suiwer hart! Tot op hede het dit nog geen mens geluk om agter die sterre te kyk nie; vra haar dit en sy sal dit aan julle vertel! Die beroemde 'steen van die wysheid' het sy in haar rompsak, dus sal sy die beste in staat wees om julle die kort maar tog inhoudryke Psalm goed uit te lê. Probeer dit maar, dan kan julle julself oortuig!"

[7] Die leier van die skeepsknegte sê aan sy metgeselle: "Sy sien werklik baie fraai daaruit! Maar haar figuur is ook beslis engelagtig mooi, en dit is nou juis geen teken van wysheid nie! Want tot op hede het ek altyd nog gesien dat die mooiste meisies ook altyd die domste was, wat heel natuurlik is. Die mooiste kinders word te veel verwen en te voorbeeldig gemaak en leer daarom weinig of niks. Van `n minder mooi kind maak `n mens egter gewoonlik nie so `n groot ophef nie. Elke keer wat hy ondeund is, word hy baie gou bestraf, die kind word daardeur nederig en beskeie, gehoorsaam, vol deugde en leer daarby heelwat. Maar laat ons maar sien wat die waarlik hemelse mooie meisie ons oor ons Psalm kan vertel."

[8] Toe wend die leier hom tot Jarah en stel haar die vraag, en sy sê met die liefste en vriendelikste gesig in die wêreld: "Beste vriende. Nie dat ek so iets êrens sou geleer het, en dit daardeur nou as `n skrifgeleerde sou weet nie, maar ek voel baie duidelik in my dat dít wat Dawid se profetiese gees verskeie honderde jare gelede voorspel het, nou volkome voor ons oë vervul is. Dit moes julle tog ook in die eerste instansie binne in julle gevoel het! 

[9] Het julle nie gesien dat Hy, oor wie Dawid praat, en wat nou hier liggaamlik te midde van ons leef, oor die see geloop het asof dit droë land was, en sien julle nie hoe Hy nou in `n paar dae slegs maar deur Sy Woord, talle verskillende siekes genees het nie? Die blindes word siende, die dowes horende, die melaatses word rein, die lammes en kromgegroeide weer reg! En kyk eens na hierdie berg wat voor ons lê, hoe het hy verander in één nag! Wie kan berge versit en die see uit haar bedding optel? Wie is Hy aan wie alle engele en al die elemente gehoorsaam is?! Kyk, daar staan Hy liggaamlik voor ons; Dit bedoel Dawid!

[10] Vir Hóm moet ons met ons hande juig deur werke van egte naasteliefde, en Hóm moet ons toejuig met die suiwere stem van die waarheid, sonder bedrog, sonder valsheid of arglistigheid! Want wee diegene wat Hom met die onsuiwere geskal van die leuen sou wil toejuig! Want hoe mild en sag Hy ook is vir die regverdige, so verskriklik is Hy vir diegene wat leuens, valsheid en bedrog in hul harte dra, soos wat ook geskryf staan: 'Dit is verskriklik om in God se hande te val, want God is `n almagtige Koning oor die hele aardbodem, voor Hom kan niemand hom êrens verberg nie!'

[11] Nou is Hy hier om deur die mag van Sy leer alle volke dringend uit te nooi om hulle by ons te voeg om deel te kry aan ons verlossing, en die mense, dit is die wêreldse kinders, vir die oordeel onder ons voete te lê! Want slegs óns het Hy erfgename van die ewige lewe gemaak, ja ons is Sy Erfdeel! Hy is dit van wie Jakob sê: 'O Heer, Vir U alleen sal ek luister!' En omdat Jakob dit in sy hart bely, word hy die liefling van God, en liefling van dié Een, wat hier te midde van ons bly!

[12] Maar Hy sal nie altyd so by ons bly nie, maar hy sal binnekort weer opvaar na Sy ewige hemel, en wel met die blye stem van die Ewige Waarheid, waarmee Hy `n nuwe aarde en `n nuwe hemel geskape het vir alle ewigheid van die ewigheid. En Hy is en sal die Majesteit wees, en die heldere klank van Sy basuin, wat bestaan uit die Woord wat tot ons gespreek is, sal dit verkondig aan alle skepsels op en in die aarde en op en verby alle sterre, sowel geestelik as stoflik. 

[13] Sy lof moet ons dus volgens die oproep van Dawid sing, want Hy is ons God en ons enigste Koning tot in ewigheid! 

[14] Omdat ons egter weet wat Hy is, moet ons Hom met `n suiwer en wyse hart eer en prys en nie op die manier van die huigelagtige fariseërs nie, wat met hul lippe `n valse JaHWeH nader, maar daarby hul hart vir hierdie ware en lewende JaHWeH afsluit, en hulle van Hom verwyder.

[15] Hy is egter nie net ónse God en Koning nie, maar ook van die heidene op die hele aardbodem. Want Hy alleen sit bo alle mense en bo die hele eindelose skepping op die ewige setel van Sy onbegrensde Mag en Glansrykheid. Voor Hóm moet alle vorste van die aarde hulle versamel, soos hul volke voor hulle, want Hy is die enige God van Abraham, Isak en Jakob. Hy alleen het Homself verhoog bo alles, ook bo alle embleme van die magtiges van ons uitgestrekte aarde!

[16] Dat Hy ons opsoek, is selfs vir die engele `n onbegryplike barmhartigheid! Maar toe Hy gekom het, het Hy nie onaangekondig gekom nie, want alle profete het daaroor geprofeteer. Baie van die profesieë kon die mense egter deur die steeds groeiende hardheid van hul harte nie verstaan nie. Nou het Hy egter Self gekom, waaroor die profete geprofeteer het, en Hyself openbaar Hom aan alle mense wat van goeie wil is.

[17] Vir diegene wat `n slegte en hoogmoedig hart het, kan Hy maar net verskriklik wees! Want die slegte het altyd die almagtige ewige geregtigheid as onverbiddelike en onomkoopbare regter teenoor hom! Net soos wat `n goeie gevoelige weegskaal al `n sigbare uitslag gee as mens ook maar `n haar aan één kant toevoeg, so kan daar vir Hom, wat hier is, geen nog so geringe onwaarheid, verkeerdheid, boosheid, onregverdigheid of watter ander lompheid van die hart, bestaan nie! Daarom moet Hy verskriklik wees teenoor elke sondaar wat in sy bors `n harde, verstarde en bose hart dra. - Verstaan julle nou die 47ste Psalm van Dawid?"

Die hemelryk moet bevogtig word

159 Die leier van die skeepsknegte sê: "Pragtige meisie! Wie gee jou die wysheid? Waarlik, jy is wyser as Abraham, Isak en Jakob!" 

[2] Jarah sê: "Ek het julle tog so goed verklaar wie die Een is wat nou in ons midde is. Hoe kan jy dan, met onsekerheid, nog vra waar ek hierdie wysheid vandaan ontvang, of wie dit vir my gegee het? Daar vóór ons staan die groot, heilige Gewer van alle goeie gawes! Hy alleen is wys, en Hy alleen is volkome suiwer! Wie Hóm liefhet en in sy hart glo dat Hy Sélf die ewige Heer JaHWeH Van die Skeppingsleërmag is, in dié se hart sal Hy Sy ongeskape, ewige Lig gee, en in die hele mens word dit dan lig, en so `n mens sal dan geheel en al vervul wees met die ware goddelike Wysheid. - As julle `n klein bietjie begrip het, moet dit vir julle duidelik wees hoe ons almal nou daarvolgens staan!" 

[3] Die leier van die skeepsknegte sê: "Ja, ja, lieflike engeltjie! Nou verstaan ons dit wel, en soos wat jy dit nou aan ons uitgelê het sal dit wees; maar hulle wat gisteraand van ons geëis het om na Sébulon en Gérasim gebring te word, sal dit nie glo nie en nog minder verstaan. Ons is baie eenvoudige mense en het nouliks `n wonder nodig om te glo, maar by hulle sal `n wonder nog slegter resultate oplewer as geen wonder nie."

[4] Jarah sê: "Daarom sal Hy vir hulle verskriklik word, want die winde sal Sy Woord oor die hele aarde uitdra! Wee hom wat dit hoor, verstaan en uiteindelik tog sal verwerp!" 

[5] Ek sê aan die knegte: "Wel, hoe vind julle dan die verstand van hierdie dogter van My?"

[6] Die knegte sê: "Majesteit en Heer! As U werklik die Een is wat U volgens die wyse toespraak van hierdie liewe engel van `n meisie moet wees, dan is dit ook geen wonder meer dat die meisie so wys is nie, want Hy wat in Bileam se tyd die esel laat praat het sodat hy vir Bileam kon profeteer, vir Hom moet dit nog makliker wees om die tong van `n veertienjarige meisie vir profeteer geskik te maak!

[7] Ons glo nou almal dat U die Een is wat die meisie duidelik voor ons oë en ore beskryf het, en daar is verder geen wonder daarvoor nodig nie! Maar omdat U, o Heer, HY IS, sien dan ons groot swakheid aan en verander dit in `n geskikte krag, sodat ons onsself daarmee kan beskerm teen die altyd aanwesige vyande van die Lig en die Waarheid! Want dit is werklik treurig dat ons Judeërs nou by die heidene Lig en Waarheid moet soek. Jerusalem het, in plaas van vir alle mense die grootste lig te wees, `n poel van die ergste nag en duisternis, en `n moordkuil vir die ou, suiwere gees van die Judeërs geword. As ons nou Lig en Waarheid wil hê, moet ons dit in Sidon en Tirus gaan soek by die Grieke en die Romeine! Daarom, Majesteit en Heer, omdat vir U alle dinge moontlik is, gee vir ons Lig en Krag sodat ons die Waarheid kan sien, en Haar dan kan beskerm teen die vyande!" 

[8] Ek sê: "Vrede sy met, en te midde van julle! Niemand moet hom meer ag as die ander nie! Julle is almal broers, maar hy wat hom die geringste ag en die kneg en dienaar van die ander wil wees, dié is tog die meeste en die hoogste! As Ek julle egter as knegte wil hê, dan is julle in werklikheid ook My Mag. En op die manier is elke kneg die krag van sy meester - maar die meester is dan weer die voorspraak van die kneg! Het mekaar lief, doen goed aan jou vyande, seën hulle wat jou vervloek, en bid vir hulle wat jou verwens! Vergeld kwaad met goed en leen jou geld nie uit aan hulle wat baie rente kan betaal nie, dan sal julle die seën en die barmhartigheid van God in oorvloed in julle hê! Binne `n kort tyd sal daaruit dan die Lig, die Waarheid en alle Mag en Krag julle deel word; want die maat waarmee jy gee, sal ook die maat wees waarmee jy terugontvang!"

[9] `n Gewone kneg sê: "Heer, ons sien en voel dat U leer waar en eg is, maar ons voel ook dat dit moeilik te volg sal wees! Dit is egter baie lofwaardig en hemels mooi om aan hulle goed te doen wat steeds besig is om ons skade te berokken, maar wie kan die dikwels maar al te erge kwaadaardigheid van die mense steeds met dieselfde geduld tegemoet kom? En dit is baiekeer die vraag of `n mens daardeur die kwade wil van die mense nie nog meer aanwakker nie, as wanneer `n mens hulle vir hulle slegte dade tugtig. As `n mens diewe en moordenaars vir hul misdade ook nog sou beloon, dan sou daar weldra maar weinig mense op die aardbodem rondloop! Daarom moet `n mens die vyand altyd vasberade die hoof bied en om die huis `n bolwerk van dorings aanlê, sodat die vyand vir altyd die begeerte vergeet om iemand kwaad aan te doen. Die voorneme van die vyand sal so eerder vriendelik word, as wanneer `n mens hom vir die kwaad wat aan iemand gedoen is `n weldaad sou bewys!"

[10] Ek sê: "Ja, ja, dit is wel egter menslik bedink, maar daar sit geen spoortjie goddelikheid in nie. Met die straf sal jy die mens wat jou kwaad gedoen het, wel afskrik, sodat hy dit nie so maklik weer sal probeer om jou kwaad aan te doen nie - maar hy sal daardeur tog nooit jou vriend word nie! Het jy hom egter vir iets slegs wat hy teen jou begaan het, op die regte tyd, toe hy in nood was, `n weldaad bewys, dan sal hy die sonde wat hy teen jou begaan het, insien, daaroor diep berou hê, en vanaf daardie uur jou beste vriend word!

[11] En so sal hy, deurdat jy vir hom vir sy slegte daad `n weldaad bewys het, vir altyd verbeter, maar `n straf wat hy ondergaan sal hom tot jou sestigvoudiger erger vyand maak!

[12] As die eerste aan jou begane sonde miskien slegs uit `n soort moedswilligheid en leedvermaak voortgekom het, dan sal die tweede sonde uit toorn en wraak ontstaan, daarom sê Ek dit vir julle nog `n keer: Doen dit wat Ek julle eerste gesê het, dan sal julle God se barmhartigheid en Sy seën volkome deelagtig word! 

[13] Want wie regtig deur My geseënd wil wees, moet My Woord, waarin alle Barmhartigheid, al die Lig, alle Waarheid en alle Mag lê, egter ook aanneem, omdat dit anders onmoontlik sal wees om dan vir hom ook barmhartigheid te skenk. 

[14] Neem egter almal `n voorbeeld van My, want Ek is met My hele hart sagmoedig en het met elkeen al die geduld! Skyn die son nie ook oor die goeie en die kwade, oor regverdiges en onregverdiges, en val die vrugbare reën nie net so goed op die veld van die sondaar as op die veld van die regverdige nie? Wees daarom in alles volmaak, soos wat die Vader in die hemel volmaak is, en jy sal in oorvloed barmhartigheid en seën uit die hemel ontvang! - Verstaan julle dit goed?" 

[15] Almal sê nou: "Ja Heer, ons verstaan dit nou almal baie goed! Alles is dus heeltemal in orde, en ons sal ons ook alle moontlike moeite gee om alles woordeliks na te volg, maar dit sal ons seker in die begin baie moeite kos!"

[16] Ek sê: "Ja, liewe vriende, in hierdie tyd kos die hemelryk geweld! Wie dit nie met geweld na hom toe trek nie, sal dit nie verower nie! Maar elkeen wat ter wille van die hemelryk met homself veg, is `n wyse en verstandige bouheer. `n Wyse en verstandige bouer bou sy huis egter nie op los sand nie, maar op vaste rotsgrond, en as storms en watervloede dan kom, kan hulle die huis nie skade aandoen nie, want dit staan op `n rots.

[17] So is dit ook met die innerlike stryd om die hemelryk. Wie dit eenmaal deur stryd in hom verkry het, het dit vir ewig onverwoesbaar na hom toe getrek. Dan mag daar nog sulke wêreldse storms oor hom losbars, maar dit sal nie in staat wees om hom te skaad nie. Maar wie dit nie met alle insette van sy krag en moed deur stryd verkry het nie, die sal deur die storms van die wêreld meegesleur word, en ook nog alles verloor wat hy het! - Dink goed hieraan, want daar sal tye kom waarin julle dit alles helaas baie nodig sal hê!" 

[18] Toe sê die skeepsknegte: "Ons kan U, o Heer, vir dit alles slegs maar eenvoudig dankie sê en ons sien nou oorduidelik dat die mens aan God die Heer niks kan gee nie, wat hy nie vroeër van Hom ontvang het nie. Maar neem U, o Heer, hierdie dank van ons tog so aan, as sou dit vir U iets wees, en sê ons wat ons vir U eer en liefde moet doen!"

[19] Ek sê: "Ek het dit al vir julle gesê; doen dit - meer is nie nodig nie! - Vertel ons egter nou eers wat julle almal vannag gesien en in elke geval ook gehoor het; want skeepslui sien snags dikwels baie merkwaardige dinge. Maar hou die verhaal kort en voeg niks daaraan toe, of laat niks bewustelik weg van wat julle weet nie!"

Die Nagtelike belewenisse van die skippers

160 Toe gaan ons almal rondom die skippers op die sagte gras sit. Slegs Rafael bly staan, en `n skeepskneg sê aan hom: "Jongeling, gaan sit tog ook, die gras is vir elkeen en geen mens hoef iets te betaal om daarop te mag sit nie!"

[2] Die engel sê egter: "Gaan julle maar aan met vertel, ek sal wel gaan sit as ek moeg word van die staan! Bowendien kan dit gebeur dat daar een van julle sy ewewig verloor, en dan is ek gouer byderhand om so iemand weer op die been te help." 

[3] Die een skipper sê: "Ja verseker, vyftienjarige melkmuil! Jy is jou luier nog maar net kwyt en dan dink jy jy is sterk genoeg om een van ons op te tel as hy sou val? My aarde, dit getuig van selfoorskatting!"

[4] Die engel sê: "Begin nou eers maar gou volgens die wens van die Heer te vertel, die ander sal ons dan wel sien as dit in die ergste geval nodig sou blyk!"

[5] Die ietwat ruwe skeepskneg neem genoeë daarmee en die leier van die skeepsknegte vertel die volgende: "So ongeveer om en by die eerste nagwaak word dit vreemd genoeg opeens so lig soos die dag. Ons sien egter nêrens iets wat lig gee nie en dink toe dat daar agter die berge seker `n reusagtige Bengaalse vuur moes brand, waardeur die lug so lig geword het. Die lig was net duidelik te sterk om afkomstig te kon wees van `n Bengaalse vuur; maar wat dit dan ookal was, die lig het byna die hele nag geduur, en het verskeie kere so sterk geword dat ons gedink het dat dit reeds ligdag was. U verstaan wel dat dit vir ons daarby tog spookagtig was. Uit die stad uit kom daar ook verskeie mense na ons toe en hulle dink toe dat dit die see was wat so `n lig uitgestraal het. 

[6] Maar baie gou gewaar ons `n ander verskynsel en dit was nog baie meer merkwaardig! Ons wil nou almal die see van nader gaan bekyk. Edoch - ek vra jou om ons nie nou uit te lag nie! – en daarin is toe geen druppel water meer nie, en ons skip lê op die droë bodem; ons was in staat om in die totale diepte van die see in te kyk. Dit was ysingwekkend! Ons skip het op `n vooruitspringende rots gerus, maar aan alle kante van die rots was daar `n afgrond van enkele honderde manshoogtes. Daar in die baai by Genésaret is dit deurgaans maar vlak, en daar het ons rondgeloop en `n hoeveelheid baie mooi en seldsame mossels en slakke versamel.

[7] Toe ons egter baie onskuldig met die versameling besig was, sien ons meteens `n felle bliksem, wat deur `n ontsettend harde donderslag opgevolg word. Ons vlieg hals oor kop na die oewer toe, vergeet daarby ons mooie versamelde mossels en durf hulle toe ook nie meer gaan haal nie, en hulle het dus daar waar ons hulle gevind het gebly, behalwe `n paar wat ek in my sak gesteek het. Maar pas nadat, so ongeveer in die derde nagwaak, die see weer soos voorheen die oewers vul en bespoel, begin dit ons steeds meer besig te hou wat daar met hierdie tog behoorlike groot see kon gebeur het, om opeens so heeltemal tot op die laaste druppel te kon leegloop!

[8] Toe vertel `n ou man, wat ook hier woonagtig is, dat die berg- en luggeeste wat boos geword het, dit doen, om die watergeeste op die manier te straf! Ons het wel daaroor gelag, maar in die nood is `n slegte verklaring darem beter as heeltemal niks nie. So ongeveer in die vierde en laaste nagwaak word dit toe skielik heelwat donkerder, en ons gaan in ons skip in om te slaap. Toe ons wakker word, staan die liewe son al taamlik hoog en ons het gegaan om ontbyt te geniet. - Dit is in kort alles wat ons in hierdie nag beleef en opgemerk het."

Die skeepskneg en Rafael

161 Toe die leier van die skeepsknegte sy verhaal beëindig het, wou die ruwe skeepskneg van voorheen die mossels, waarvan ook hy `n paar daarvan in sy haas saamgeneem het – dit wil sê, opgetel het op die droë seebodem - uit die skip gaan uithaal. Deur `n ietwat onhandige stap gly hy toe hy aan boord gaan en lê lank uitgestrek asof hy altyd daar gelê het. Toe begin die ander knegte hom uitlag en sê: "Hy bly tog maar steeds `n ou onhandige kêrel!" – Die een wat nog op die grond lê vererg hom.

[2] Rafael spring egter dadelik op hom af, help hom gou weer op die been en sê: "Sien jy nou waarom ek bly staan het? Want ek het jou al vooruit gesê dat jy vandag sou val; en nou het jy ook geval, en ek, jou swakke melkmuil, kon jou, ek hoop vinnig genoeg van die grond af optel en jou so weer die onbelemmerde gebruik van jou onhandige voete teruggee!"

[3] Die skeepskneg brom agter sy volbaard: "Nou ja, dit is goed so, maar sulke seuns is ook dikwels vol agterbakse, onnutsige streke en sorg daarvoor dat een van ons iets oorkom! O, ek ken die straatsluipers goed! Origens skyn jy wel `n betroubare seun te wees - maar jy is nou eenmaal `n seun en dit is genoeg! Elke seun het maar altyd iets onnutsig in hom. Bly daarom maar altyd op die minste drie treë van my af!"

[4] Rafael sê: "Vriend, jy vergis jou ontsettend met my! Maar ek vergewe jou dit, want jy weet nou eenmaal nie wie jy voor jou het nie."

[5] Die skeepskneg sê: "Nou, nou, wat kan iemand op so 'n vyftiende jaar dan ookal wees? Hoogstens `n prins uit Rome of êrens anders vandaan! Of is jy miskien so `n bietjie `n almagtige aanhangsel van ons liewe Heer?"

[6] Rafael sê: "Ja, ja, iets dergeliks! - Maar gaan haal nou maar jou mossels uit die skip!" 

[7] Die knorrige skeepskneg gaan nou die skip in en kom binne enkele oomblikke weer terug en laat ons na hulle kyk. 

[8] Die drie eksemplare was baie mooi, maar het natuurlik geen uitsonderlike waarde nie, en Rafael sê aan hom: "As aandenking is hulle goed genoeg, maar waarde het hulle nie! Wat gaan jy nou daarmee doen?"

[9] Die skeepskneg sê: "O melkmuil! Met hierdie soort praatjies kan jy goed bespiegel, maar geen gryse skipper vang nie! Jy sal hulle graag verniet wil hê, maar ou Dismas is nie so dom as wat hy miskien lyk nie! Hierdie drie stukke kos drie silwerstukke en word vir geen penning goedkoper afgestaan nie. As jy die drie silwerstukke het, gee hulle dan, dan gee ek jou hierdie drie mooi eksemplare daarvoor!" 

[10] Rafael sê: "Die drie silwerstukke stel vir my niks voor nie, maar dat jy iets wil verkoop, wat goed beskou nog nie eens volledig jou eiendom is nie, dit vind ek nie korrek nie! Kyk, in hierdie baai het van ouds af slegs die inwoners van Genesareth die reg om vis te vang, of diegene aan wie hulle dit verpag het. Jy het daarom hierdie drie mossels op die grond van Ebahl, wat die water in pag het, gevind, en hulle is daarom, goed beskou sy eiendom. As hy hulle eers sonder meer aan jou sal skenk, dan is hulle joune en dan kan jy hulle ook as jou eiendom behandel." 

[11] Dismas sê: "Kyk nou so `n melkmuil! Hy praat soos `n regter uit Rome! Jy sou vir my `n mooi beskermer van die reg gewees het! Jy klets my verslete mantel nog van my lyf af! - Die hele see is die werkterrein van die skipper. Wat die water hom gee, of dit nou in `n baai of buite op die oop see is, dit behoort aan niemand anders as aan hom alleen nie, en daarmee is al jou ingestudeerde regsgronde die bodem ingeslaan! Want ons weet ook iets van die reg af! Dus drie silwerstukke - dan is die drie stukke joune!" 

[12] Rafael sê: "Daar kan niks hiervan kom nie! Solank Ebahl nie sê dat hulle jou eiendom is nie, kan ek hulle nie van jou af koop nie!" 

[13] Nou wend Dismas hom tot Ebahl en vra hom wat hy van die bewering van die seun dink.

[14] Ebahl sê: "Streng gesproke het Rafael gelyk, en ek sou seker hierdie drie stukke as my eiendom in besit kon neem. Maar ek maak nooit van daardie reg gebruik nie, en sal dit ook nie doen nie, en daarom behoort die drie stukke nou stoflik aan jou - maar geestelik behoort die hele aarde tog aan God die Heer en hierdie drie mossels dus ook!" 

[15] Met hierdie antwoord is Dismas baie tevrede en hy vra nou aan Rafael: "Wel, hoe staan dit nou met die drie silwerstukke?" 

[16] Rafael sê: "Hier is hulle, maar gee die drie stukke vir Ebahl, wat hulle sal bewaar as `n herinnering aan hierdie tyd!"

[17] Dismas neem die drie silwerstukke en lê die drie stukke voor Ebahl neer, maar dié gee hulle aan Jarah en sê: "Hier, bewaar hulle by die ander aandenkinge, vir ons sal hulle van groot waarde wees!" 

[18] Heel verheug aanvaar Jarah die drie stukke en sê: "O, dit is wondermooie dinge! Hoe speel die glansryke glansende kleure daaroorheen! Regtig, dan kan en moet `n mens saam met Job uitroep: 'O God, hoe glansryk is U werke! Wie daar `n oog voor het, gee hom nie aan ydel genot oor nie!' Wie leer hierdie slak om vir homself so `n skitterende huis te bou?! Sonder balke en klippe is dit pragtiger as Salomo in al sy stralendste glansrykheid as koning!"

[19] Dan draai sy haar na Rafael en dank hom vir die mooi geskenk, maar vra hom tewens, omdat sowel die slakkehuis as beide mosselskulpe geen lewende inhoud meer het nie, waar die lewende diere was wat eens in hierdie mooie omhulsels gewoon het. 

[20] En Rafael sê: "Liewe Jarah, die diere het al verskeie duisende jare gelede gesterf en dus ook al lankal vergaan, maar die omhulsels kan nog verskeie duisende jare bestaan, en sal nóg aan vorm nóg aan skoonheid baie inboet. Hul boustof is suiwer kalk en dit vergaan in vrye toestand, veral onder water, nooit! Soveel mag jy voorlopig wel weet; die hoëre betekenis daarvan sal jy eendag in die hiernamaals volledig leer ken!" - Jarah verbaas haar baie as hulle oor so `n ouderdom praat.

Julius werk die fariseërs weg

162 Op daardie oomblik kom daar berig uit die stad dat die groep aangekondigde nuutgebakte fariseërs en skrifgeleerdes uit Bethlehem daar aangekom het, en dat hulle `n geskrewe en deur die tempel ondertekende bevel by hulle het waarin staan dat die inwoners van Genésaret streng bestraf sal word as hulle hulle nie onverwyld kosteloos oor land of oor die water na Násaret sal vervoer nie!

[2] Ebahl sê, baie ongerus oor sulke eise van die kant van die tempel af: "Heer, so gaan dit nou jaar in en jaar uit. U is nou nog maar net vyf dae hier en U het reeds die vierde tog van hierdie leeglopers meegemaak. Hulle trek steeds maar heen en weer deur die land, en elke plek wat hulle by hul trektogte oorval, takel hulle dikwels erger toe as `n legioen sprinkane! As dit so tien keer per jaar gebeur, nou, dan sou ek nog vrede daarmee hê; maar om elke week twee, drie of vier sulke groepe onder jou dak te kry en hulle daarby ook nog alle moontlike hulp te moet verleen, daar sou selfs `n engel sy geduld by verloor en bowendien nog straatarm word ook! Wat moet ek nou doen? Regtig, ek doen, volgens vermoë, graag elke dag alle moontlike goed aan al die armes, maar hierdie skurke, hierdie ware foltermeesters van die arme mensdom sou ek alle dood en verderf wil toewens!"

[3] Ek sê: "Vriend, hou maar op daaroor; met geduld sal jy nog steeds die verste kom! Laat dit verder maar aan ons vriend Julius oor, hy sal hulle beslis vinnig deurstuur, en hulle sal dan wel rekening daarmee moet hou met die tipe voorkeurbehandeling, en sal hulle op die lange duur baie minder dikwels na die plek Genésaret begeef!" 

[4] Die hoofman sê aan sy onderaanvoerder: "Haas jou, neem twintig man en gaan na die stad! Deel die onbeskaamde booswigte mee dat hierdie plek, vanweë die groot militêre besetting, haar in `n voortdurende staat van beleg bevind, en dat niemand haar sonder `n uitdruklike opdrag, afgegee deur `n Romeinse opper​kommandant, mag betree nie! En as iemand haar wel betree het, dan word hy na die straf wat hy ontvang het, sy oë geblinddoek en sy ore met sagte modder dig gemaak, waarna sy hande en voete gebind word! In hierdie toestand word hy na `n seilskip gebring, op strooi gelê en vervolgens na die bestemde plek vervoer waar hy weer bevry sal word van alle hand-, voet-, oog-, en oorboeie, en sal met `n roeiboot aan land gesit word. Daarby moet aan hom egter onder bedreiging van die swaarste straf, die hernieude betreding van `n dergelike militêre staanplek, sonder regsgeldige toestemming van `n Romeinse militêre opperkommandant, verbied word. As die Bethlehemiete so `n bewys nie het nie, behandel hulle dan sonder uitsondering op hierdie wyse! As hulle geld het, dan kan hulle vir twee honderd pond silwer wel die tugtiging afkoop, maar nie die viervoudige boeie nie! As hulle egter geen geld het of as hulle nie wil betaal nie, moet elkeen van hulle, voordat hulle geboei word, vyftien slae met die roede op die tot aan die lendene ontblote rug kry! Dixi, fiat!" (Ek het gepraat, laat dit gebeur!)

[5] Na hierdie woorde van die hoofman haas die onderaanvoerder hom met twintig man na die stad en vind daar in die huis van Ebahl veertien fariseërs en skrifgeleerdes, wat die bediendes van die huis hardop verwens omdat die bediendes hulle nie volledig tegemoet wou kom oor hul brutale eis nie.

[6] Toe die onderaanvoerder hulle na hul vergunningsbewys vra, sê hulle (die fariseërs) brutaal: "Ons is priesters van God, hier is die teken van die tempel en meer het ons in die hele wêreld nie nodig nie!" 

[7] Die onderaanvoerder sê: "Hierdie plek bevind hom in `n voortdurende staat van beleg. Daar is `n strenge keiserlike wet wat bepaal dat, sonder enige uitsondering, geen vreemde so `n plek sonder die vasgestelde wetlike getoonde toestemming mag betree nie! Niemand kan hom verontskuldig deur onbekendheid met die wet nie! Omdat u, soos wat ek sien, die bewuste bewys nie het nie, betaal u vir u straf twee honderd pond silwer of u kry as u dit liewer het, elkeen vyftien slae met die roede op die ontblote rug! Daarna word u gebind met die bekende viervoudige Romeinse boeie en na `n plek, soos deur u bepaal, gebring. Dit alles moet nou sonder enige teëspraak gebeur, want elke vertraging en elke weerspan​nige weerwoord het `n verdubbeling van die straf tot gevolg!"

[8] Toe die fariseërs en skrifgeleerdes dit hoor, roep hulle Ebahl se huismeester en beveel hom om hulle dadelik die twee honderd pond silwer te leen. Maar hy (die huismeester) sê: "My meester het u tog nie gevra om te kom nie, waarom moet hy dan nou vir u betaal? Want om iets aan u leen staan gelyk met geld in die see gooi! U het buite tog veertien gepakte esels! Ontlaai die diere maar van tweehonderd pond, en daardeur sal u sal u rûe veilig stel vir die harde slae met die roede! Ek gee geen oortjie aan u nie!"

[9] Toe die fariseërs en skrifgeleerdes hierdie antwoord van die goeie en troue huismeester van Ebahl hoor, trek hulle `n baie suur gesig, gaan onder die baie onaangename begeleiding van die onderaanvoerder na buite na hul lasdiere, en ontlaai hulle sonder moeite van die tweehonderd pond silwer wat hulle te veel dra.

[10] Nadat die onderaanvoerder die geld opgeberg het, boei hy hulle dadelik op die bekende manier en laat hulle met hul lasdiere op `n groot seilskip bring, waar hulle soos kalwers op die strooi neergelê word, en vervolgens onder swaar bewaking oor water daarheen vervoer word waarheen hulle aangedui het hulle wil gaan. Die jong fariseërs en skrifgeleerdes bejammer hulleself natuurlik ontsettend, maar dit help hulle egter niks. - Na `n uur kom die onderaanvoerder weer by ons en vertel dat hy alles presies uitgevoer het soos wat die hoofman hom beveel het. 

[11] Die hoofman prys hom en vra hom dan waar hy die geld gelaat het.

[12] En die onderaanvoerder sê: "Heer, ek het dit solank aan die regskape huismeester van Ebahl in bewaring gegee, maar u kan verder met die twee honderd suiwer pond silwer doen wat u wil." 

[13] Die hoofman sê: "Dit is prima, hierdie kêrels sal aan ons Genésaret dink! Kom hulle hier verby, of neem hulle die roete deur die boonste klein arm? Of gaan hulle dalk deur die kanaal wat bo langs die klein arm, respektiewelik daarvan slegs deur `n hele smal landtong geskei, in die see uitkom, maar tog wel diep en breed genoeg is om `n seilskip met `n lading van `n dertigtal mense te dra sonder om die modder van die bodem te raak?"

[14] Die onderaanvoerder sê: "Om elke hindernis opsetlik te voorkom, vanweë die huidige Judese sabbat, het ek hulle deur die kanaal laat gaan."

[15] Die hoofman sê: "Alweer goed en verstandig! Jy sal weldra bevorder word, dit sê hoofman Julius vir jou! - Hulle sal hulle aan Genésaret herinner, en nie so vinnig weer terugkom nie!"

Julius vertel

163 "Ek (Julius) sê vir julle: Met hierdie mense moet sonder baie omhaal ongenadig mee afgereken word, anders kan daar saam met hulle nie gelewe word nie. Ek was daar beslis nooit mens om `n soort plesier daarin te skep wanneer ek deur omstandighede gedwing word om `n kwaai verstokte sondaar te moet straf nie. Altyd het ek presies alle omstandighede wat so `n mens tot die misdaad kon gebring het, oorweeg. Maar hierdie Judese tempeldienaars sou ek selfs eiehandig en met plesier die kop van die lyf kon slaan, omdat hulle regtig die ergste en hardnekkigste misdade begaan teenoor die arme mensdom. Hulle eie, baie miserabele soort oordrewe religieuse moraal grens, op die keper beskou, aan die sataniese!

[2] Ek het, toe ek in Jerusalem gestasioneer was, myself met eie oë en ore daarvan oortuig hoe hulle by `n mens, wat slegs `n paar geldstukkies in sy sak gehad het, die hemel en die hel aanroep om sy geld aan God te offer! Die goeie, maar natuurlik swakke mens het werklik `n geldstuk afgestaan, en verontskuldig hom daarvoor dat hy die tweede geldstuk nie kon gee nie, omdat die reis huistoe nog ver was, en dat hy sonder die een geldstuk onderweg sou verhonger! Maar dit help niks nie! Die fariseërs oortuig hom daarvan dat dit vir sy siel in die hoogste graad seënryk sou wees om uit liefde en eerbied vir God en Sy tempel op die terugweg te verhonger! As hy egter die geld sou behou, dan sou sy siel in der ewigheid nooit tot die veel geroemde aanskouing van God kan kom nie, en dit sou haar lot wees om vir ewig in die vlamme van die toorn van God te brand! Hierdie mens word toe bleek, begin te bewe, gryp met bewende hand na sy laaste geldstuk en offer dit ook. Toe mompel die kêrels so iets soos `n gebed vir die arme duiwel en gelas hom vervolgens om weg te gaan. 

[3] Maar ek gaan agter die treurige mens aan, en toe ons heeltemal buite die tempel was gaan ek na hom toe en sê vriendelik ernstig aan hom: 'Goeie vriend, hoe kon jy nou tog so swak wees om jou deur hierdie rowers jou laaste besit uit die sak te laat klets!? Wat hulle in die tempel aan jou gesê het, dit het hulle self nog nooit geglo nie, maar hulle weet dat swakke mense hulle in hul blindheid as alwetende halfgode beskou, laat hulle uit bangheid al hul besit afgee en verbras dit dan deur baie luuksueus te lewe, terwyl die arme onderweg van honger sterf. - Hier is vir u twee ander geldstukke in die plek daarvoor en gaan nou huistoe! Maar kom beslis nie weer hierheen terug nie! Want ek sê vir jou: Hierdie skynbare godshuis is `n rowershool en `n moordkuil waaraan `n egte God nooit `n welgevalle kan hê nie!' 

[4] Die mens kyk my `n oomblik baie verbaas aan, neem die geld uit my hand en sê uiteindelik: 'Groot meester! U moet wel meer weet as ek, u sal seker gelyk hê!' - Toe verlaat hy my en gaan na sy geboortestreek.

[5] Soortgelyke voorvalle het ek in die tempel egter duisend maal gesien. Ek was selfs daarby toe so `n sieleherder `n dogter bewerk het wat `n ryk moeder gehad het. As verstandige en verlig denkende vrou het die moeder die tempel staande offerblok nog nooit `n geldstuk ryker gemaak nie. Die sieleherder lê aan die dogter glashelder uit dat sy ewig verlore sou wees as sy haar nie tot die uiterste sou inspan om haar moeder heimlik van al haar geld te beroof nie, en die geld aan die tempel te offer. Gelukkig was die dogter eweas haar moeder Samaritaans gesind, en dit geluk die huigelaar en bedrieër nie om die dogter tot diefstal te verlei nie, wat my baie genoegdoening verleen het. 

[6] By sulke geleenthede het ek meer as eenmaal gedink: As ek landvoog in Jerusalem was, sou die tempel al lankal van al die gespuis gesuiwer gewees het! Maar as iemand wat baie laer is as `n Romeinse landvoog, kan ek niks anders doen as om maar net sy bevel uit te voer nie. 

[7] Met Pontius Pilatus was en is egter niks uit te rig nie. Hy is `n natuurvors, `n boesemvriend van die geleerdes van Pompeii en Herculanum, en bekommer hom weinig oor regeringsake. Hy laat Herodes en die tempelpriesters na willekeur heers, solank hulle hul skatting aan Rome net betyds en korrek betaal. Gelukkig hoort ek nie by die personeel van Pontius Pilatus nie, maar by dié van Cornelius, en hy staan weer onder die wyse en heel regverdige ou vader Cyrenius, wat net soos ek `n geswore vyand van Jerusalem is. Daarom kan ek deur my vrye, en van Jerusalem die hele onafhanklike betrekking, die fariseërs en die godloënde skrifgeleerdes heel gepas bedien as hulle my toevallig op die lyf loop. U, my God en Heer, sal my dit tog seker nie as sonde reken nie!?"

Genésaret. Oor die volg van Jesus
164 Ek sê: "Wat My betref is jy sonder skuld; let egter steeds daarop by jou bestuurshandelinge wat op mense betrekking het, dat jy daarby nooit vergeet dat ook die sondaar jou broer is nie! 

[2] As jy in jou hart toorn voel oor die sondaar wat die geregtelike straf verdien het, neem die tugroede dan uit jou hand. In toorn is sy nooit `n heilsame wegwyser nie, maar `n slang, wat in die wond wat sy die wandelaar deur haar byt toebring, geen heilsame balsem nie, maar `n dodelik gif inspuit, wat die gewonde die dood bring.

[3] Glo ook nie dat jy `n vyand kwytraak deur hom die doodstraf te gee nie! Want as hy in die aardse lewe slegs `n enkele vyand van jou was, dan sal hy na sy liggaamlike dood as vrye gees `n honderdvoudige vyand van jou word, en jou jou lewe lank met honderde kwade sake kwel, en jy sal geen middel kan vind om jou te bevry van jou onsigbare vyand nie.

[4] Dus, as jy iemand straf, straf hom dan in liefde en nie in toorn nie! Maak dit daarom in die vervolg met die fariseërs nie te bont nie! Bedink dat hulle blinde leiers van blindes is!' Maar dit is die wêreld wat hulle blind gemaak het, en dié is van die satan, wat jy leer ken het. 

[5] Kyk, in My is alle mag en gesag oor hemel en aarde. Ek sou hulle almal met één gedagte kon vernietig, en tog verdra ek hulle met groot geduld tot op die regte oomblik, wanneer hul maat vol is. 

[6] Ook vir My maak die mense toornig en My hart maak hulle deur hul onverbeterlikheid treurig; maar tog verdra Ek hulle en kasty hulle steeds in liefde, sodat hulle hul sal verbeter, en kan ingaan in die ryk van die ewige lewe, waarvoor hulle geskape is. As jy dus `n goeie regter wil wees, dan moet jy My in alles navolg! 

[7] Dit is natuurlik makliker om `n oordeel oor iemand uit te spreek as om `n oordeel te verdra. Maar wie die oordeel van `n veroordeelde mens op hom neem, en dan sorg dat die veroordeelde weer op die goeie pad kom, hy sal eendag in God se Ryk `n groot naam hê. - Dink almal goed aan wat Ek nou gesê het! Want as Ek dit só bepaal en wil hê, dan kan julle dit tog nie anders wil hê en doen nie!? Ek is die Heer oor lewe en dood! Slegs Ek weet wat die lewe is, en wat daarvoor nodig is om dit vir ewig te behou, en dit in alle geluksaligheid te geniet!

[8] As julle My leer sal navolg, dan sal julle die lewe in alle geluksaligheid behou. Maar as julle teen My leer in handel, dan sal julle die lewe verloor en die dood ingaan, wat die ongelukkigste toestand van alle lewe is, `n vuur wat nooit uitdoof nie, en `n wurm wat nooit sterf nie!"

[9] Die hoofman sê: "Heer, ek sien die noodsaak van dit alles maar al te goed in, maar ook die verskriklike moeilikheid om streng daarvolgens te lewe. Om klein heuweltjies gelyk te maak is nie so `n groot kuns nie, maar as ons teenoor hele berge moeilikhede en hindernisse te staan kom, dan is dit ook al heeltemal onmoontlik om `n regte weg verder deur te trek. Dan, Heer, moet U ons help!"

[10] Ek sê: "Juis daarom het Ek dan ook na hierdie wêreld toe gekom om julle almal hulp aan te bied waar julle uit julleself geen uitweg meer sou gevind het nie! Vertrou en bou daarom altyd op My Naam en daardeur sal vir julle dit wat onmoontlik lyk, moontlik word! - Maar nou gaan ons weer huistoe, want die son gaan al byna onder."

[11] Die leier van die skeepsknegte vra toe tot wanneer hy die skip vir `n moontlike afvaart gereed moet maak.

[12] Ek sê: "Julle moet elke uur gereedstaan om te kan wegvaar, sodat die meester van die skip, as hy voortydig sou kom, julle nie lui en werkloos sal vind en julle dan julle loon ontneem en ontslaan nie! Ja – om God te dien is lig, maar om die mense te dien is swaar!" 

[13] Die leier van die skeepsknegte vra verder: "Heer, gestel dat die fariseërs, wat gister vermoedelik as sendelinge en bekeerders na Jesaira getrek het, om die Judeërs wat merendeels na die Hellenisme oorgegaan het, weer vir die tempel te wen, môre weer hiernatoe sou terugkom. En gestel dat hulle met ons `n twisgesprek wil begin oor die 47ste Psalm, soos wat hulle ons beloof het, wat moet ons dan aan hulle sê?"

[14] Ek sê: "Beloof hulle dan sewe geldstukke as hulle die Psalm goed kan uitlê; lê hulle hom sleg uit, dan kry hulle niks. Kan hulle hom egter glad nie aan julle uitlê nie, dan moet julle die reg hê om van hulle sewe goeie geldstukke te eis, en hulle, as hulle die betaling sou weier, onder bedreiging van militêre hulp, van hulle af te neem!"

[15] Die hoofman sê: "Kom dan maar na my toe, dan moet hulle sonder verskoning sewe maal sewe geldstukke betaal!" 

[16] Die skeepsknegte is dit hiermee heeltemal eens en ons gaan na die stad en daar na die huis van Ebahl waar die bediendes druk besig is om `n goeie aandete vir ons klaar te maak, want die son het al ondergegaan. Die hoofman neem die tweehonderd pond silwer in ontvangs en gee dit aan Ebahl met die woorde: "Neem dit aan as `n klein skadeloosstelling vir die talle honderde en nogmaals honderde armes en siekes wat jy verpleeg het, en van wie jy nooit ook maar `n oortjie verlang het nie! Jy is egter die enigste mens in die stad wat die naam van mens verdien! Al die ander volke van hierdie stad verdien dié erenaam nie; want hulle is morsdood, hulle bekommer hulle niks nie en voer ook niks uit nie! Dink julle dat al die wonders wat hier in hierdie paar dae gebeur het, ook maar enige indruk op die volk gemaak het? Sekerlik nie! Hierdie bangjanne loop rond asof daar niks aan die gebeur is nie! Ja, die siekes het hulle wel laat genees, maar het nouliks daarvoor dankie gesê, en dink daar nou ook nouliks meer aan nie dat hulle siek was en dat hulle van hul siekte besonder wonderbaarlik genees is! Daarom is Ebahl ook die enigste mens in hierdie stad; al die ander is egter meer dier as mens!"

[17] Ebahl neem die geld aan met die opmerking dat hy dit slegs vir die beste en vir die mees dienende doeleindes vir die mense sal gebruik.

Hemelse kwade ingrype

165 Na hierdie gesprek kom die dienaars al met wyn en brood en `n hoeveelheid goed toebereide visse aan, en elkeen gaan sit aan die ryk voorsiende tafel. Jarah plaas vir Rafael by haar aan tafel en sit hom `n groot vis voor om op te eet. Maar Rafael sê: "Liewe sussie, dit is beslis te veel vir `n aandete, gee my liewer `n kleiner vis!" 

[2] Jarah sê: "O, ek het jou tog vanmiddag `n aantal sulke visse sien opeet, dus sal jy vanaand ook met hierdie goed kan klaarspeel! Eet maar! Kyk, my Heer Jesus is wel `n eindelose groter en meer verhewe Gees as jy, en tog eet Hy nou al met sigbare genoeë sy tweede vis, en daarby drink Hy ook nog wyn en eet Hy altyd `n stuk brood, so moet jy dit ook doen! Wees nou net eers `n mens soos ons, en wees, omdat jy andersins `n hoofengel van God is, nie so geringskattend oor ons menslike dinge nie!"

[3] Rafael sê: "Nou, as jy dit beslis so wil, dan moet ek my na jou wil rig, want jy is nou eenmaal `n baie aardige kind, en uit liefde vir jou kan `n mens jou niks weier nie." - Toe neem Rafael ’n vis wat ten minste vyf pond geweeg het in sy hand, bring hom na sy mond toe en eet hom in `n ongelooflik vinnige oomblik op. 

[4] Toe Jarah dit sien, sê sy heeltemal oorbluf: "Maar om JaHWeH se wil! Waar het jy die groot vis nou so gou gebêre? Vriend, met so `n eetvermoë sou jy met groot gemak `n gebraaide seemonster kon opeet! Om met één hap die groot vis, in wie se maag Jona drie dae opgesluit was, te laat verdwyn, sou vir jou waarskynlik net `n grappie wees!?"

[5] Rafael sê: "Ook duisende van die visse sou ek so te sê met gemak kon eet. Maar nou is dit voldoende. Die vis het vir my egter goed gesmaak. Ek sou hom ook langsaam, soos jy, kon opeet, maar dan sou jy op die gedagte gekom het dat ek heeltemal `n aardse mens is - en dit sou nie goed vir jou wees nie, omdat jy dan op my persoon, respektiewelik my gestalte, verlief sou kon word! Maar nou dat ek jou `n keer laat sien het dat ek nog geen volkome aardmens is nie, skrik dit jou heeltemal af, en bly jy sonder moeite in jou, en ek in my gewone doen en late. Jy sal nog wel meer sulke opsetlike dinge van my beleef! As ek wil, kan ek egter ook onaangenaam word, maar die onaangenaam wees het steeds `n wyse oorsaak." 

[6] Jarah sê: "Ek vind dit egter nie snaaks van jou as jy byvoorbeeld slegs deur `n onaangename handelwyse die een of ander goeie doel wil bereik nie! Kyk na die Heer aan Wie al my liefde toebehoort, Hy bring ook sonder `n onaangename daad maar net goeie dinge tot stand! Waarom nie jy nie? Ek vind - en daarby bly ek - dat iets onaangenaams altyd weer iets onaangenaams sal oproep, en slegs die goeie weer die goeie. Wie by my iets goed deur iets onaangenaams wil bereik, die vergis hom geweldig - ook al was hy `n duisendvoudige engel! Ek waarsku jou, dat jy nie met iets onaangenaams by my moet aankom nie, anders kan jy eerder wegbly! Ek is maar `n swak meisie, ja selfs vir jou maar `n wurmpie, maar tog woon God se Liefde in my hart, en Sy verdra niks wat ook maar skynbaar onaangenaam is nie. - Verstaan jy dit, liewe Rafael?"

[7] Rafael sê: "O ja, dit is goed te verstane en daarom verstaan ek dit ook goed, maar dit is egter duidelik dat jy my misplaas het omdat jy my tydelik oor wat onaangenaam is, nie verstaan het nie. As jy my eenmaal sal verstaan, dan sal jy nie so ergerlik teenoor my wees nie! Maar sodat jy kan sien dat die hemelse onaangenaam ook `n skitterende deug is, sal ek dit vir jou met `n klein voorbeeld goed duidelik maak. 

[8] Kyk, ons hemelgeeste sien baie ver. Wat ons met één blik duidelik sien kan jou gedagte nie bevat nie! Dit gebeur baie dikwels dat êrens, veral op hierdie aarde, die mense egter met opset sleg word. Ons trek hulle honderd kere van `n groot gevaar weg, maar hulle kan dit nie nalaat om hulle opnuut in dieselfde gevaar te begeef nie. As alles dan nie help nie, laat ons uiteindelik toe dat die mens homself weer moedswillig in gevaar begeef, en dan laat ons hom daarom so behoorlik op sy eentjie, dat hy daardeur dikwels vir lang tye alle begeertes los. As hy dan verstandig word, het hy deur die ervaring geleer, hy laat sy moedswilligheid en dikwels kwade onsin vaar en dit is dan asof die mens homself verbeter het.

[9] So kan sekere ouers hul kinders nie dikwels genoeg, en met voldoende resultaat waarsku oor bepaalde speletjies wat dikwels baie gevaarlik kan word nie. Dan kom ons met ons hemelse onaangenaamheid en maak dat sulke kinders hulle met hulle verbode speletjies baie gevoelig verwond, dikwels laat ons dit selfs toe dat `n kind die ongehoorsaamheid met die dood bekoop, as afskrikwekkende voorbeeld vir die ander. Die kinders word daardeur afgeskrik, kry eindelik groot angs vir die gevaarlike verbode speletjies en doen dit nie meer nie. Dan is die spreuk op hulle van toepassing: '`n gebrande kind vrees die vuur!'

[10] Ook by jou het ek `n aantal aardjare gelede al `n paar maal `n soortgelyke hemelse onaangenaamheid uitgevoer, en dit het jou baie goed gehelp, en dit is die rede waarom jy daarna baie gou `n egte gelowige kind geword het. - Wel, wat sê jy nou van my onaangenaam wees?"

Slim soos slange en sag soos duiwe

166 Jarah antwoord halfluid en ietwat verleë: "Nou ja, in daardie geval moet dit beslis korrek wees. As jy my dit vroeër vertel het, sou ek egter geen opmerking teenoor jou gemaak het nie! As mens ter wille van die bekende onaantasbaarheid van die menslike wil, met alle moontlike sagte middele niks kan uitrig nie, bly daar natuurlik niks anders oor as om `n onaangename middel te gebruik nie. Nou ja, ons sal mekaar goed begin verstaan, jy moet maar net nie dadelik so heftig reageer nie! Jou sagte manier van praat geval my baie goed, maar as jy heftig word en my letterlik onder jou woorde toegooi, dan is selfs die suiwere waarheid nie aangenaam om uit jou mond aan te hoor nie.

[2] Ek vind dan ook dat in die toekoms alle hemelse geeste, al is hulle ook hoe volmaak, hulle moet inspan om minstens so te praat soos die Heer en Skepper van alle geeste, sonne, wêrelde en mense! Ook by die ernstigste sake bly die woord van die Heer so sag klinkend soos die sagste wol van `n lam, en Sy Woorde stroom soos melk en heuningwas. Daarom moet elke leraar en herder homself volgens Hom rig, want in `n sagte spreektoon lê na my mening tog steeds die grootste krag! Wie wil skreeu en heftig praat, krenk dikwels diegene wat hy eintlik wou genees. Let eers op die steeds vriendelike gesig van die Heer teenoor vriend en vyand, en wie kan hom dan verwonder dat siekes gesond word as Hy slegs na hulle kyk?! So, liewe Rafael, moet jy ook in woord en daad ten opsigte van my en elkeen wees, dan sal elkeen van jou voetstappe op hierdie aarde seën versprei!"

[3] Nou druk Ek Jarah teen My bors vas en sê aan almal wat hier aanwesig is: "Tot op hede is sy My volmaakste leerling, by wie Ek regtig My engele aan die leer kan sit, want sy het My die diepste in haar opgeneem en die lewendigste verstaan. Daarom besit sy dan ook My volledige liefde.

[4] Waarlik, as julle sal uitgaan en die volke in My Naam leer, dink dan aan die woorde wat die liewe en tere meisie nou aan My engel toegevoeg het, dan sal julle orals waar julle gaan en staan, geseënd wees! Wees geduldig en in alles sagmoedig, dan sal julle `n ryke seën in die harte van die mense saai! - Maar My engel Rafael móes so praat om daarmee My liewe Jarah tot hierdie uitspraak uit te lok, want origens is sy net so stil soos `n sagte verkoelende aandbriesie en so sag soos die sagste wol van `n lam." 

[5] Almal neem hierdie woorde goed in hulleself op en was heeltemal eens daarmee. Slegs die hoofman sê: "Dit is alles goddelik, suiwer en waar, maar as ek te saggies sou praat met my soldate, dan sou ek daarmee `n slegte figuur slaan en die soldate sou my nouliks gehoorsaam! As ek egter behoorlik begin te bliksem en te donder, dan gaan alles goed en feilloos!"

[6] Ek sê: "Hier is ook nie so baie van `n uiterlike, maar meer van `n innerlike ware sagmoedigheid ter sprake. Wanneer dit absoluut nodig is om wys gebruik te maak van die hemelse onaangenaamheid, doen dit dan, want die eintlike reël vir alle wysheid is: 'Slim wees soos slange en daarby tog sag soos duiwe!'"

[7] Die hoofman sê met `n gesig stralend van vriendelikheid: "Heer, dit is vir my nou heeltemal duidelik; die daad van `n regverdige word dus deur God geregverdig! Maar daarby moet jy wel goed kan reken, sodat jy jou nie in jou veronderstelde wysheid verreken nie. Ek bedoel daarmee volgens die kuns van Euklides, dat wanneer mens by `n bepaalde hoeveelheid wysheid `n gelyke hoeveelheid liefde, geduld en sagmoedigheid bytel, tot `n foutlose antwoord kom! 

[8] Ek sê: "Ja, ja, so kan die berekening die beste gemaak word om seker te wees van `n geseënde resultaat, en alle geregtigheid en elke oordeel sal daardeur volkome geregverdig word! Dit is `n fondament waarop verder gebou kan word; as daar egter geen fondament is nie, kan daar ook geen gebou opgesit word nie. Lê daarom altyd so `n fondament voordat jy gaan bou, dan sal jou moeite nie tevergeefs wees nie!

[9] Julle is uit God en moet daarom ook in alles aan God gelyk wees, God neem egter tyd daarvoor as Hy skep. Eerste is daar die saad, daaruit kom die kiem. Uit die kiem groei die boom; dit vorm eers knoppe, dan blare, dan blomme en dan die smaaklike vrug, waarin weer die oorspronklike saad gelê is, en vir die verdere voortplanting in die vrug ryp word.

[10] Soos wat dit in die kleine met `n plant gebeur, so gaan dit ook met `n hele wêreld. Die son verrys nie onaangekondig bo die horison nie, en aan `n storm is daar altyd waarskuwende tekens vooraf, wat goed herkenbaar is.

[11] As God Self nou heel nougeset en met die grootste geduld en uithouvermoë in alle dinge so `n orde in opeenvolging aanhou, dan sal julle, as My egte leerlinge, My tog ook in alles wat Ek julle getoon het, en waarvoor Ek julle die weg gebaan het, navolg, sodat julle nie sal verdwaal op julle selfgemaakte weg nie! - Het julle dit almal goed verstaan?"

[12] Die hoofman sê: Heer, ek het wat my aanbetref, alles goed verstaan en glo dat onder ons niemand meer gevind kan word wat hierdie sonheldere, hemelse waarhede nie verstaan het nie. Daarvoor dank ons U en gee ons U alle eer!" 

[13] Ek sê: "Jy dink dus dat al hierdie aanwesiges My woorde verstaan het?! Ja, hulle het dit ook verstaan, ook dié een het dit verstaan - met sy hoof, maar nie met sy hart nie!"

[14] Hierdie woorde maak almal verleë, en die leerlinge vra My wie Ek bedoel het.

[15] Maar Ek sê: "Dit is nou nog nie die oomblik om dit van die dakke af te roep nie, maar as die tyd sal kom, sal julle julleself wel aan hierdie woorde van My herinner. Wie van julle nou egter ook maar enige vermoede koester, moet dit in sy hart bewaar, want geen boom moet voor sy tyd gevel word nie!"

[16] Na hierdie woorde van My verstaan die leerlinge wel dat Ek Judas Iskariot bedoel het, maar hulle swyg, en laat deur niks hul gegronde vermoede merk nie.

[17] Matthéüs en Johannes vra My of hulle hierdie glansryke leer mag opskryf tot verlossing van die mense.

[18] Ek sê: "Julle kan die leer van liefde, sagmoedigheid en geduld voorlopig wel op `n heilige blad opskryf - maar nie by dit wat reeds in die hoofboek opgeskryf is nie, want Ek sal nog dikwels daaroor praat, en sal wel aan julle sê wanneer julle dit moet opskryf. - Laat ons nou egter gaan rus en ons nogmaals oefen in die innerlike selfbeskouing, wat gelyk staan aan `n egte sabbatsviering in God!"

[19] Nadat Ek dit gesê het, word alles stil in die huis en so sit ons vir ongeveer drie ure.

[20] Daarna sê Ek: "Nou is die sabbat gehou en kan ons ook ons ledemate die nodige rus gee!" - Toe gaan elkeen bed toe vir die liggaamlike rus, en dit was al taamlik laat in die oggend voordat ons opgestaan het.

Vertrek uit Genésaret

167 Na die genoemde ontbyt, hou ons onsself besig met allerlei dinge, en Ek gee vir Ebahl `n aantal landbouvoorskrifte vir die verbouing van sy landerye en vir die behandeling van sy boom- en wingerd, sodat dit hom altyd `n ryke oes sou gee, waar hy sekerlik altyd geweet het om die beste bestemming daarvoor te vind. Ek laat Ebahl sien hoe hy die vrugte kan veredel en vermeerder, en bring hom kennis oor verskeie nuttige kruie, wat sedertdien in die kombuis gebruik word. Ook toon Ek hom `n aantal wortelgewasse, wat ook altyd as goeie voedingsmiddele gebruik kan word, en laat hom sowel van die kruie as van die wortels presies sien hoe hulle voorberei moet word. Kortom, in die twee volgende dae wat Ek nog in Genésaret oorgebly het, leer ek Ebahl uit landboukundige oogpunt heelwat wat voorheen nog by geen Judeër bekend was nie. Tegelykertyd leer Ek hom dat hy ook altyd die suiwere gebraaide vleis van hase, konyne, reë en herte, as dit op `n bepaalde wyse voorberei was, smaaklik kan eet, sonder om daardeur onrein te word. Daarby vertel Ek hom wanneer sulke diere gevang en gedood moet word, en Ek laat hom nog baie dinge sien waaroor die brawe Ebahl hom baie verheug. 

[2] Ook lê Ek saam met My leerlinge vir Jarah `n klein fyntuin aan, beplant dit met allerlei nuttige plante, kruie en wortelgewasse en raai haar aan om hierdie tuin baie sorgvuldig te onderhou. Onder baie vreugdetrane beloof sy dit vir My en dat sodra Ek weer sou terugkom, ek die tuin in volle groei en bloei sou aantref. En sodoende was alles in die huis van Ebahl keurig vir almal. 

[3] Tydens al hierdie nuttige take gaan die Sondag, die Maandag en die Dinsdag verby, en Ek maak aanstaltes om weer verder te trek. Maar die hoofman, en Ebahl met sy vroue en kinders, waaronder veral Jarah, vra my dringend om nog die nag in hul huis oor te bly; en Ek bly daarom tot die Woensdagmôre. 

[4] In die môre kom daar `n paar van die skeepsknegte en vertel dat die fariseërs uit Jesaira wel die voorafgaande dag na hulle toe gekom het, maar het geen woord oor Psalm 47 gepraat nie. Hulle het egter meer oor My gevra, want hulle wou My tot verantwoording roep omdat Ek die hele Jesaira van Jerusalem afvallig sou gemaak het. Maar hulle het op ons vrae glad geen antwoord gegee nie. Ons het wel die silwerstukke van hulle gevorder, wat die fariseërs heel onwillig en onder beskimpings aan hulle betaal het. Waarna hulle hulle weer ingeskeep het en, volgens mededeling van die skipper, na Kapérnaüm vertrek het, waarskynlik om My daar verder op te spoor, wat hulle oorspronklik sowel deur die tempel as deur Herodes opgedra was.

[5] Nadat Ek die getroue verslag van die skeepsknegte gehoor het, gee Ek die skippers opdrag om die skip binne `n uur gereed te hê vir vertrek, en die skippers vertrek en bring die skip in gereedheid.

[6] Toe Jarah, wat die oggend na haar tuintjie toe gegaan het, in die kamer kom en hoor dat Ek so gou sou vertrek, begin sy bitterlik te huil, en vra My of ek tog nie nog `n uurtjie langer kon bly nie. Haar hart raak letterlik beklemd as sy haar moes indink dat sy My nou, God weet hoe lank, nie meer sou sien nie. 

[7] Maar Ek troos haar en verseker haar dat sy My selfs liggaamlik baie gou sou terug sien. Geestelik kon sy met My praat wanneer sy maar wou, en dan sal Ek `n volmaak helder en duidelike antwoord in haar hart gee. Bowendien sou Ek in My plek die engel Rafael sigbaar by haar agterlaat om haar op die regte pad te lei. - Hiermee was die bedroefde gerus gestel. 

[8] Daarop seën Ek die hele huis van Ebahl en gaan na die see waar die skip op ons wag. Dit spreek wel vanself dat die hele huis van Ebahl, die hoofman en nog `n groot hoeveelheid van die ander volk My geleide gedoenhet.

[9] Beide Esseners en die bekeerde groep fariseërs en skrifgeleerdes vra My of hulle My mag begelei na die plek waar Ek heengaan. 

[10] Maar Ek sê: "Bly julle hier, sodat die wêreld nie vóór haar tyd aanstoot daaraan sal neem nie! Want die voëls het hul neste en die jakkalse hul gate, maar die Seun van die Mens besit selfs geen klip om onder Sy hoof te lê nie. Omdat Ek egter geen aardse besittings het nie, en tog `n groot skare mense met My saamneem, sou `n mens hom kon begin afvra: 'Hoe hou hy hulle in die lewe? Hy het tog geen akkers, geen weiding en geen kudde nie! Hy is `n dief of andersins `n bedrieër!' Bly julle hier om dit te vermy, en julle Esseners, gaan na julle broers en vertel hulle alles wat julle gesien en gehoor het. Hulle sal hulle almal verander en beter dinge begin nastreef! 

[11] As julle, fariseërs en skrifgeleerdes, miskien deur die tempel teruggeroep word om inligting oor My te gee aan hulle wat My lewe wil neem, sê dan niks oor al My dade nie, maar praat meer en vrymoediger oor My leer! Wees ook nie bang vir hulle, wat in die uiterste geval wél julle liggaam kan dood, maar die ewig voortlewende siel nie verder kan skaad nie! Hulle sal julle egter nie aanval nie. As hulle julle verstoot, gaan dan na die Esseners, dié sal julle met ope arms ontvang!"

[12] Die hoofman sê: "O, julle kan ook by my bly. Ek maak Romeine van julle, gee julle Romeinse kleding en `n swaard, en dan sal die tempel en haar kwaadaardige dienaars julle sekerlik met rus laat."

[13] Ek voeg daaraan toe: "Ja, ja, dit kan julle ook doen! Wees altyd so slim soos slange en sagsinnig soos duiwe, dan sal julle die beste met die wêreld klaarkom!"

[14] Na hierdie woorde skeep Ek My met My groep van twintig leerlinge in, en ‘n goeie wind voer die skip met groot snelheid na die ander oewer van die see in die rigting van Sidon en Tirus (Matthéüs. 15:21), welke stede natuurlik wel behoorlik ver van die Galilese See aan die Middellandse See lê.

Genesing van die dogter van die Kananese vrou

168 Toe ons die skip aan die oorkantste oewer verlaat, moes ons op Griekse gebied nog `n behoorlike voetreis onderneem om in die buurt van beide stede te kom. Toe ons by die grens van die grondgebied van Tirus kom, en dit teen die aanvang van die aand verbygaan, loop `n vrou, uit Kana in Galiléa gebore, maar wat al vyftien jaar gelede met `n Griek in hierdie streek getroud was, ons agterna omdat sy My onderweg herken. Sy roep daarby: "Heer, Seun van Dawid, erbarm U oor my! My dogter word kwaai deur die duiwel gepla!" (Matthéüs. 15:22) - Ek laat haar egter roep, sê geen woord aan haar nie,en loop verder.

[2] Maar omdat die vrou baie hard roep, sodat die leerlinge daardeur gehinder word, sê hulle aan My: "Stuur haar tog weg! Want nou skreeu sy al byna `n halfuur so hinderlik dat ons ore daarvan wil tuit! (Matthéüs. 15:23) As U haar nie wil of kan help nie, maak dan tog dat sy weggaan, anders sal die ander mense, wat ook op hierdie pad loop, nog begin glo dat ons die vrou iets aangedoen het, en dan sal hulle ons ophou en met allerlei vrae lastig val!" 

[3] Daarop sê Ek aan die leerlinge: "Ek is slegs gestuur vir die verlore skape van die huis van Israel!" (Matthéüs. 15:24) 
[4] Die leerlinge kyk My elkeen na hierdie antwoord met groot oë aan en weet nie wat hulle daaraan het nie. Judas Iskariot gee aan Thomas te kenne dat hy My baie inkonsekwent vind en sê: "Jy kan dikwels uit jou vel spring van ergernis oor al die flagrante teenstrydighede in Sy praat en handel! Noudat hierdie vrou Hom om hulp vra, is Hy slegs maar vir die skape van die huis van Israel gestuur, maar toe Hy alle moontlike hulp gegee het aan die Romeine, wat tog nog meer heidens is as hierdie arme half Griekse en half Judese vrou, het Hy nie daaraan gedink dat Hy slegs maar vir die skape van die huis van Israel gestuur is nie!"

[5] Thomas sê aan hom: "Ek kan jou hierdie keer regtig nie heeltemal gelyk gee nie, maar tog staan ek daarby dat Hy hier `n besondere rede het waarom Hy hierdie vrou gladnie wil help nie!" 

[6] Maar terwyl die leerlinge onder mekaar so hul menings uitwissel, kom die vrou na My toe, val voor My op haar knieë en sê: "Heer, help my!" (Matthéüs. 15:25)
[7] Ek kyk die vrou aan en sê: "Dit is nie goed om die brood van die kinders af te neem en dit vir die honde te gooi nie!" (Matthéüs. 15:26) 

[8] Daarop sê die vrou: "Ja, meester - maar tog eet die honde die broodkrummels wat van die tafel van hul Heer afval!" (Matthéüs. 15:27) 

[9] Al die leerlinge was verbaas oor die antwoord en Petrus sê stilletjies: "Nee, dit is kras! Soveel wysheid het ek maar selde by `n Judese vrou teengekom, en die vrou is nog `n Griek van geboorte, hoewel sy in Kana in Galiléa gebore is! Ek ken haar en het al heelwat vis aan haar verkoop, maar dit was natuurlik al vyftien of sestien jaar gelede."

[10] Maar Ek kyk die vrou aan en sê aan haar: "O vrou, jou geloof is groot; dit geskied vir jou soos wat jy dit wil!"

[11] Toe staan die vrou op, bedank My en snel weg na haar huis en vind haar dogter gesond (Matthéüs. 15:28) - Die mense, wat tuis by die meisie was, vertel aan die moeder hoe hulle gesien het dat die duiwel onder geweldige geraas en vloeke `n halfuur vroeër verdwyn het. Toe verstaan die vrou dat dit op dieselfde oomblik gebeur het waarop Ek op die grens van die gebied van Tirus aan haar gesê het: "O vrou, jou geloof is groot; dit geskied vir jou soos wat jy dit wil!"

[12] Die aand was egter op hande en die leerlinge vra My of Ek wel wou deurgaan na Tirus toe, of dat hulle hier aan die grens van die gebied moes uitkyk vir `n herberg, omdat dit vandaar af nog drie uur se stap was na die stad Tirus.

[13] Ek sê toe aan die leerlinge: "Weet julle wat? Laat ons hiervandaan, in plaas van na die weste waar Tirus lê, eerder na die suidooste gaan! Daar sal ons weer aan die Galilese see kom. Vlak langs die oewer lê `n mooi berg, waarvan ons die boomlose top hiervandaan maklik binne twee uur kan bereik, daar sal ons oornag."

[14] Na My woorde gaan ons vandaar verder, kom na `n uur aan die Galilese see en tewens aan die voet van die berg, waarvan ons die top op ons gemak ook binne `n uur bereik. 

[15] Bo aangekom, gaan ons op die sagte alpegras sit en rus daar uit, sonder om dadelik te slaap. (Matthéüs. 15:29)
Op die berg aan die see. Oor besetenheid

169 Na `n oomblik van rus sê Petrus: "Heer, ek verstaan tog nou al baie, maar die wat deur die duiwel besete is - veral by onskuldige kinders - en dat hulle deur so `n slegte bewoner van hul liggaam dikwels op erbarmlike wyse gekwel word, verstaan ek nie! Hoe kan U wysheid en U orde so `n misbruik toelaat! Die dogtertjie van die vrou wat ons vandag agterna geloop het was nouliks dertien of veertien jaar oud, en volgens die moeder was sy al sewe volle jare lank deur `n duiwelse gees op `n ongelooflik kwaai en pynlike manier daagliks sewe uur lank gefolter. Waarom moet so iets dan nou toegelaat word?" 

[2] Ek sê: "Dit is dinge wat julle verstand nou nog nie grondig kan verstaan nie! Maar omdat ons hier so ongestoord bymekaar is, sal Ek julle tog etlike aanwysings daaroor gee, luister dus na My!

[3] Die aarde is die draagster van tweërlei soorte mense. Die een en beter soort stam oorspronklik reeds van bo af, die kinders van God moet daaronder gerangskik word. Die ander en oorspronklik bose soort stam suiwer van hierdie aarde af. Hulle siel is in `n sekere sin `n kombinasie van afsonderlike lewensdeeltjies wat, terwyl dit van satan afgeneem is, in die massa van die aardliggaam as materie gevange gehou word. Daaruit ontwikkel* hulle deur die plantewêreld na die dierewêreld, en werk hulle deur die talle vlakke van die dierewêreld uiteindelik as `n potensiële krag, bestaande uit tallose oersieldeeltjies, op tot `n siel van `n wêreldmens. Veral by ongeseënde verwekkings verenig sy haarself in die liggaam van die vrou, waarby sy daarna, net soos die kinders van die lig uit die geestelike sfeer van die hemele, op hierdie wêreld gebore word. *[evolueer of muteer - Geleidelik, gestadig, trapsgewys ontwikkel]

[4] Omdat die hele wese van sulke kinders uit satan geneem is, loop hulle altyd min of meer die gevaar om deur die een of ander bose gees, dit wil sê, deur die swart siel van een wat reeds op hierdie aarde al liggaamlik geleef het as `n duiwel van `n mens, besete te word. Dit gebeur veral wanneer so `n jonge siel wat uit die sataniese aardedeeltjies gevorm is, `n goeie en hemelse rigting wil inslaan. Omdat `n lewensdeel hom daardeur losskeur van die helse sfeer, veroorsaak dit `n onverdraaglike pyn aan die gesamentlike hel, en daarom stel sy alles in werking om so `n verwonding te verhinder.

[5] Nou wil jy natuurlik weet waarom die hel so `n pyn daarvan ondervind, want één so `n siel moet vergeleke met die hel tog onnoemlik klein en onbelangrik wees, soos wat `n mensehaar is ten opsigte van die hele mens, en Ek sê vir jou dat jy grootliks daarin gelyk het. Maar neem nou eers die kleinste haartjie van jou liggaam en ruk dit uit, dan sal jy daarby opmerk dat jy tydens die uittrek nie slegs op die plek van die haartjie, maar haas deur jou hele liggaam `n onuitstaanbare stekende pyn sal voel, wat jou tot vertwyfeling sou bring as dit `n uur lank sou duur. 

[6] Aan die hand van hierdie verklaring kan jy nou al `n bietjie beter insien waarom die besetenheid op aarde voorkom en waarom dit tot aan die einde van hierdie aarde sal voorkom.

[7] Hierdie besetenheid het vir die besetene ook beslis goeie kante, want so `n siel, wie se liggaam deur die een of ander duiwel in besit geneem word, word deur die kwellinge van haar liggaam duidelik gesuiwer, en word behoed vir `n kwaai binding met haar liggaam. Dan kom op die regte oomblik die hulp van bo, en `n wêreldsiel word dan heeltemal vir die hemele gewen. - Sê eers of julle nou iets van die gang van sake verstaan het!"

[8] Petrus sê: "Ja Heer, dit is nou vir my heeltemal duidelik, maar sou dit dan miskien nie beter gewees het om `n besetene gladnie te help nie, al is hy ook nog so baie besete!?"

[9] Ek sê: "As daar iemand kom en jou om hulp vra, dan mag jy hom dit nie weier nie. My versigtigheid sorg daarvoor dat `n betrokkene eers om hulp gevra word, wanneer die regte oomblik aangebreek het om te help. Daarom mag jy ook geen soekende hulp weier nie! - Verstaan jy nou ook hierdie belangrike verklaring?"

[10] Petrus sê: "Ja Heer, daarvoor U dank, liefde en eer! In die wêreld is daar dus niks waar daar vir diegene wat die goddelike sake verstaan, nie altyd die grootste liefde en wysheid van God duidelik sigbaar sou wees nie!"

[11] Ek sê: "Ja, dit is so, daarom moet julle by alle weersin​wekkende verskynsels wat so is op hierdie aarde, nie moed verloor nie, want die Vader in die hemel weet daarvan en weet die beste waarom Hy dit toelaat!

[12] So is die meeste siektes wat die mense moet deurstaan, niks anders as hindernisse om te voorkom dat die siel één sou word met die liggaam, wat, selfs by die kinders van die lig, afkomstig is uit die verbanne satan. Die enigste verskil vir die kinders van die lig is dat, as hul siel aan die liggaamlike wil begin hang, hul lyding deur die hemel veroorsaak word. Ook die lyding van die kinders van die wêreld word vir hierdie doel deur die hemele beveel en toegelaat, maar oorspronklik is dit hellepyne. Die liggaam van die wêreldkind moet as `n volledige deel van die hel saam ly, as die hel `n stekende pyn voel wanneer die geweldige invloed van die hemele `n deel van haar lewe grondig wegruk! - Verstaan julle hierdie uitleg nou ook?"

[13] Petrus sê: "Ja Heer, ook hierdie verklaring verstaan ek. U het altyd al my liefde vir ewig!"

Die wonderbron

170 Ek sê: "Het julle daar goed op gelet dat niemand sien dat ons hierdie berg opgaan en hier gaan sit nie?"

[2] Die leerlinge sê: "Heer, ons het gedurende die hele ruim twee uur lange tog geen mens gesien nie, maar daarom wil ons nie beweer dat niemand ons sou gesien het nie!" 

[3] Ek sê: "Maar die vrou het ons gesien en ontdek dat ons hier uitrus en dit is voldoende vir duisende om môre na hierdie heuwel te kom!"

[4] Die leerlinge sê: "Heer, ons is nog nie so moeg nie, laat ons daarom na middernag hierdie berg verlaat en êrens anders heengaan, waar die steeds so hinderlike volk ons nie kan vind nie. Dan kan ons op die manier `n paar dae uitrus!"

[5] Ek sê: "Laat ons tog maar hier bly! Want dit is die wil van die Vader dat Ek hier allerlei gebrekkige mense genees van hul liggaamlike kwale. Daarom sal Ek drie volle dae op hierdie berg bly. Môreoggend kan julle daarop uitgaan en vir ons vir die drie voorbehoude dae voldoende brood haal!"

[6] Judas Iskariot sê: "Dan sal ons ver moet loop, want dit sien daar verlate uit, en binne drie tot vier uur gaan ons nêrens `n plek met `n bakkery vind nie!"

[7] Petrus sê: "Daar sal ek wel voor sorg, want aan die oewer van hierdie see is geen plek vir my onbekend nie, en ek weet waar jy kan brood kry. Hoogstens twee uur om soontoe te gaan, en net so lank terug!" 

[8] Ek sê: "Goed, Simon Juda, sorg jy daarvoor! Wys maar self aan wie met jou moet saamgaan!"

[9] Petrus sê: "Heer, ons is met een man op twintig, as daar tien met my saamgaan, dan bring ons meer as voldoende brood en ook gebraaide visse vir drie dae." 

[10] Ek sê: "Dit is goed so; maar laat ons nou gaan rus!"

[11] Daarop soek elkeen vir hom `n plekkie, wat vir hom die maklikste lyk om te rus en so word dit weldra stil op die berg. Al die leerlinge sluimer gou in, slegs Ek bly wakker en slaap `n bietjie voor die oggend. Toe Ek met sonsopgang ontwaak, was Petrus al terug met `n hoeveelheid brood. Hy het drie uur voor sonop al die berg afgegaan, en het benede aan die oewer van die see `n skip gevind wat met brood gelaai is, wat uit Magdala afkomstig was en na Jesaira koers wou vat. Petrus het byna `n kwart van die lading van die skip gekoop, en Matthéüs, die jong tollenaar, het alles betaal. Tewens het die skip ook goeie, vars gebakte visse vervoer, waarvan die brawe Petrus `n hele kis vol gekoop het, wat Matthéüs ook betaal het. Die bergtop was nou met dit alles voorsien, maar daar was één ding kort en dit was `n goeie bron. Op die hele berg, wat taamlik uitgestrek was, was geen druppel water te vinde nie, en die geringe wynvoorraad was nouliks voldoende vir `n halwe dag. 

[12] Toe kom Petrus en My Johannes na My toe en sê beide: "Heer, U is méér as Moses! As U aan hierdie mooie wit rotsblok sou sê dat dit water moes gee, dan sou die suiwerste water beslis dadelik daaruit opwel!"

[13] Ek sê: "As julle beide voldoende geloof het, lê dan julle hande op die rots en beveel hom in My Naam om water te gee, en op die plek wat julle met julle hande aangeraak het, sal daar dadelik die beste, suiwerste en smaaklikste water te vinde wees!"

[14] Toe beide dit hoor, soek hulle dadelik `n geskikte plek op die rots, en lê hul hande daarop. Maar die rots gee geen water nie! Toe hulle ongeveer `n uur lank hul hande op die rots gehou het, begin dit te beweeg en verskuif weldra meer as tien treë van sy plek af. Die rotsblok het verskeie duisende jare gelede as meteoriet uit die hoogte daar neergeval, en het daardeur die enigste waterbron van hierdie berg sodanig versper dat daar geen druppel meer kon uitkom nie. Omdat nou, deur die verskuiwing, die rots van die ou plek weggeneem is, kom daar dadelik `n goeie en baie oorvloedige bron vorendag, in die vorm van `n ongeveer vyf voet diepe kom, wat - soos beskryf - etlike duisende jare gelede ontstaan het deur die impak van die rots.

[15] Op hierdie manier was hierdie berg nou ook vir altyd voorsien (en is dit nog tot op hierdie uur) van baie goeie water. Maar nóg Petrus nóg Johannes het verstaan hoe die rots deur net maar die oplê van hul hande, homself op die een of ander manier kon verplaas het. Later lê al die ander leerlinge ook hul hande op die rots om te sien of hy nog verder sou skuif. Maar hulle kon met die rots niks aanvang nie. 

[16] Toe Petrus en Johannes hul hande egter weer op die rots lê, skuif dit dadelik weer verder. Daarop vra die ander leerlinge My: "Heer, waarom gebeur dit by ons nie?"

[17] Ek antwoord: "Omdat julle geloof so hier en daar nog ietwat hakerig is en die ware krag mis. Maar Ek sê vir julle: As julle regtig sou glo en nie sou twyfel aan wat julle wil kan laat gebeur nie, waarlik, dan sou julle julle hande op `n hele berg kon lê en hom beveel, en hy sou netsoos hierdie los swaar rots sy plek verlaat en hom êrens anders heen beweeg. Maar daarvoor is julle geloof nog veels te swak! Ja, Ek sê vir julle nog meer! Sou julle egter `n onwankelbare geloof gehad het, dan sou julle vir die hoë berg, wat ons by Genésaret beklim het, van hier af kon sê: 'Verhef jou en val in die see!', en die berg sou hom verhef en in see geval het soos wat julle gesê en gewil het! Maar, wat julle nou nog nie kan nie, dit sal julle eendag tog kan! - Laat ons nou egter ons oggendbrood eet, want dan sal dit regtig nie so lank meer duur nie of ons sal byna platgedruk word deur die mensemassa! Lê die voorraad brood en visse neer op die rots wat julle hier weggeskuif het!"

[18] Ons eet toe ons oggendbrood, en nadat ons nog bietjie visse daarby geëet het, lê die leerlinge die nog behoorlike groot voorraad op die groot wit rots, waarna ons na die mooi omgewing kyk wat hom voor ons wyd na alle kante toe uitstrek. `n Mens kon vanaf hierdie berg in helder weerstoestande die oewer van die groot Middellandse See baie goed hier en daar sien, die torings van Sidon en Tirus en nog `n hele boel ander plekke. Kortom, die uitsig vanaf hierdie berg was pragtig en wedywer met verskeie baie hoëre berge, waarvoor `n mens dikwels `n volle dag nodig gehad het om dit te klim. Die totale hoogte bo die oppervlak van die see bedra volgens die mate van hierdie tyd ongeveer vierduisend voet. Die plato was so groot en ruim, dat `n mens `n behoorlike groot stad daar kon laat bou het, net die toegange was aan alle kante taamlik steil, en `n mens moes op verskeie plekke baie moeite doen om omhoog te kom. Op `n aantal plekke was hierdie berg selfs onbeklimbaar, maar van die kant waar ons hom beklim het, was hy taamlik goed beklimbaar. En uit daardie rigting hoor ons dan ook, nadat ons ongeveer `n uur die mooi uitsig ingeneem het, baie mensestemme, met daar tussendeur baie krete van pyn van jonk en oud en van manne en vroue.

Die wonder van die genesing op die berg

171 Toe Judas Iskariot dit hoor, hef hy sy hande ten hemele en sê: "Nee, nou word dit vir my ten laaste tog te veel! Daar kom nou weer nie honderde nie, maar duisende mense, en dit is natuurlik meer siekes as gesondes! Vaarwel, stille rus van hierdie berg! Dit sal wel weer `n gewoel en `n gedrang word, en van rus sal geen sprake meer kan wees nie!"

[2] Ek sê: "Waaroor maak jy jou nou bedruk oor? Na jou toe sal beslis geen mens kom nie, en die siekes sal jy hoef beter te maak nie. As jy vind dat dit by My te onrustig en te deurmekaar gaan, gaan dan na jou woonplek terug en gaan smous weer met jou potte op die markte! Solank jy by My wil bly, moet jy jou rig volgens My voorskrifte, want op My weë en paaie is Ek alleen Heer! Maar as Ek ooit na jou toe sal kom, en met jou sal saamgaan op jou weë en paaie, dan sal Ek my hou by jou voorskrifte, en jou aanvaar as meester van dit wat jy doen! Ek meen dat hier die omgekeerde egter wel die geval is?!"

[3] Judas Iskariot mompel binnesmonds: "Nou ja, nou ja, - ek hoef my mond maar te open en dan is dit al mis! Ek sal in die vervolg liewer so stom bly soos `n klip!"

[4] Toe sê die wyse Nathaniël: "Dit sal nou regtig verstandig van jou wees, iets wat ek altyd nog by jou gemis het. Ja, om te praat op die regte oomblik is `n goeie ding vir iemand wat iets te sê het en wat kán praat, maar vir `n dom mens is volmaakte swye nog baie beter!"

[5] Terwyl Nathaniël so nog `n paar wyse spreuke van Salomo by Judas Iskariot in herinnering bring, kom van verskillende kante van die bergplato groot groepe mense uit alle streke te voorskyn en bring lammes, blindes, stommes, alle soorte kreupeles en nog talle ander met allerlei siektes behep met hulle saam en lê al die lydendes, in totaal ongeveer vyfhonderd, in `n groot kring om My heen en ook aan My voete, en smeek My om hulle te genees. En kyk, Ek genees hulle met één enkele Woord en sê toe aan die geneesde mense: "Staan nou op en loopl!" (Matthéüs. 15:30)
[6] Eerste merk die blindes dit, omdat hulle nou so goed en suiwer kan sien asof hulle pas gebore is. Dadelik daarna merk die stommes dit en gee op elke vraag `n antwoord. Toe probeer die lammes en kreupeles of hul verlamde, en vir `n deel totaal verdroogde ledemate, in orde was. En onder hulle was daar ook nie één wat kon sê: 'Ek is tog nie heeltemal geholpe nie!' So word ook alle ander siekes volledig gesond.

[7] Toe die volk sien dat die stommes praat, die blindes sien, die lammes vrolik loop en alle soorte kreupeles en ander siekes heeltemal gesond was, verwonder hulle hulle buitengewoon en begin die God van Israel luid te bejubel. (Matthéüs. 15:31) En hulle bly toe tot aan die derde dag by My op die berg, hoewel hulle reeds op die tweede dag hul saamgeneemde mondvoorraad tot op die laaste broodkrummel opgeëet het.

[8] Tereg kan mens homself daarby afvra wat hierdie volksmassa gedurende die twee ander dae op die berg gedoen het. - In kort is die antwoord hierop dat al die duisende mense van beiderlei hulle deur My en die leerlinge laat onderrig het in My leer. Dit was egter merkwaardig dat onder die duisende daar nie één was wat kant gekies het vir die fariseërs en skrifgeleerdes nie. Daarenteen weet hulle nog `n aantal sterk staaltjies te vertel, wat hulle by verskillende geleenthede met die tempeldienaars beleef het. Maar ook het hulle maar al te dikwels die bitterste ervaringe met hulle gehad, waarby hulle hulself diep bekla het omdat hulle ooit met hierdie blinde yweraars in aanraking gekom het.

Die lewe kan slegs deur stryd behoue bly

172 Onder hulle was ook `n groep Grieke, wat hulle baie oor die leer verbaas het en een van hulle sê: "Ja, hierdie leer stam uit die natuur. `n Mens, wat vir miljoene mense wette moes uitvaardig, sou konkrete of willekeurige wette uitgedink het. Hy sou self die meeste profyt wou hê van die navolging van sy wette. Maar hierdie leer bevat wette wat in die eerste plek basisvoorwaardes is vir die lewe van die mense, en wat sodoende ook baie geskik is om dit onder die beste, suiwerste en aangenaamste omstandighede vir ewig te behou. Daar blyk nêrens iets van eiebelang en nog minder van die een of ander heerssug te wees nie, maar daar is vir elke enkeling persoonlik gesorg, en dus ook vir `n gemeenskap van tallose mense! Waarlik, as hierdie leer erken word en dan algemeen nagevolg word, sal die aarde self net soos `n hemel word!

[2] Maar, en dit is `n groot maar, daarvoor het jy egter `n hele nuwe geslag nodig! Die onverbeterlike mensetrop moet van die aarde verdelg word, anders sal dit in der ewigheid nooit anders word op hierdie aarde nie! Die luukse en die gemaksug het `n te hoë vlak bereik, die maghebber weet hoe om die arme, swakke en onmagtige mens te benut, en daarom is min mense gelukkig, en verskriklik baie mense moet gebrek ly! Daardeur gebeur dit dat die arme drommel uiteindelik begin twyfel aan die voorsienigheid van God, terwyl die ryke en magtige van louter geluk en welvaart God vergeet, en die gevolg is dat beide dan uiteindelik in die hande van die duiwel val!

[3] Ja, Majesteit en Heer, U leer bevat die suiwer goddelike waarheid, ja ek sou selfs sê: Dit is al self suiwer lewe. Maar dit is bejammerenswaardig dat dit definitief nie deur die ongelowige bolaag van die wêreld aangeneem sal word nie, omdat hulle vir hulleself op heidense wyse op aarde al so `n plek verower het, dat hulle volgens aardse begrippe baie goed kan leef. Adam sou ondanks sy geroemde Eden `n arme sukkelaar gewees het vergeleke met `n Caesar Augustus of `n Lucullus en nog honderde ander soos hy. 'Dit kan `n mens hom deur Zeus, Apollo, Mercurius ens. verskaf, `n mens kan naas hierdie fantasiegode oneindig goed lewe! Waarvoor dan waarheid, waarvoor liefde, sagmoedigheid, geduld en wysheid?' So sal die groot en magtiges van die aarde filosofeer en U egte, heilige leer van die vriendskap by elkeen agtervolg, soos wat die hongerige wolwe `n lam agtervolg.

[4] Hoe sal iemand hom ooit by U goddelike leer van die vriendskap tuis voel, as slawerny van sy naaste vir hom die vernaamste voorwaarde is vir sy goeie lewetjie? Ja, Majesteit en Heer, en enigste egte Verlosser van die arme lydende mensdom, gaan maar, doen wonders, predik die ewige slawerny, en toon die wegkwynende volk dat `n Caesar slegs die reg het om op die aarde te lewe, en die volk slegs maar in soverre hulle Caesar behaag! Getuig verder luidkeels dat Caesar die onbetwisbare reg het om na willekeur oor elkeen se lewe en dood te beskik, en alle skatte en goedere van die aarde in beslag te neem, dan sal die mense U weldra koninklike klere aantrek en U sal rondgaan in groot prag en majesteit!

[5] Maar omdat U leer algemene broederskap predik en van elke mens `n kind van God maak, sal U, goeie, vir my waarlik heilige Heer, met U leer op onvoorstelbare wyse vervolg word."

[6] Ek sê: "Vriend! Wat jy nou gesê het is bejammerenswaardig genoeg waar; dit sal baie harde stryd kos voordat die groot en magtige heidene My leer volledig sal aanneem! Maar as dit tog eenmaal deur hulle aangeneem word, dan sal juis die Caesars en die konings My effektiefste en ywerigste apostels wees! Self sal hulle die afgodstempels afbreek en op hulle plekke huise vir God oprig, waarin die broers tesame sal kom om daar die Een, alleen ware God die eer te gee. En hulle kinders sal in die huise vir God onderrig word in die leer wat Ek nou aan die mense gee vir hul tydelike en ewige verlossing.

[7] Dit sal natuurlik nie vandag of môre gebeur nie, maar na die regte tyd en onder die regte omstandighede; want eers moet die saad gesaai word, daarna ontkiem dit, en uiteindelik gee dit baie vrugte.

[8] Maar dat daar by My leer daarna, deur die eintlike wêreld wat nie sal sterwe nie, altyd aangevoeg sal word, dit weet Ek al eeue lank.

[9] Ja, hierdie baie sagaardige leer van My sal mettertyd selfs die bloedigste oorloë ontketen, maar ook dit kan nie vermy word nie, want die lewe ontstaan uit `n geweldige stryd in God, en is en bly daarom `n voortdurende stryd, en kan slegs deur die aangehoue stryd in stand gehou word! - Verstaan jy dit?"

[10] Die Griek sê: "Majesteit en Heer, dit is vir mense wat soos ons is, te moeilik! Dit kan U en U leerlinge goed verstaan, maar vir my is dit te onbegryplik en te ondeurgrondelik wys!"

[11] Ek sê: "Ja, ja, dit glo Ek ook; maar tog is en bly dit ewiglik so, soos wat Ek dit jou nou uitgelê het!"

[12] Ook al die ander van die volk verbaas hulle baie oor hierdie toespraak van My en enkeles sê onder mekaar: "Ons oudste, die wyse Griek gebore in Patmos, het regtig baie wys gepraat, maar jy kon tog duidelik sien dat dit slegs `n mens was wat gepraat het. Maar wanneer hierdie Man en Heer praat, wat nog so jonk is, is dit asof dit nie Hy nie, maar God se Gees is wat Self deur Hom praat. En elke Woord uit Sy mond raak jou hart aan net soos `n ou, goeie wyn, en maak haar deur en deur bly." – Na hierdie word daar nog baie dergelike opmerkings gemaak, veral op die derde dag toe die volk al baie meer in My leer ingewy was.

Wonderbare spysiging van die vierduisend

173 Daar moet hier vermeld word dat die volk van pure vreugde en verwondering oor My vriendelikheid en oor My leer, vergeet het dat daar niks meer te ete en te drinke was nie. Teen die aand word hulle egter tog honger en hulle begin vir mekaar te vra of een van hulle mondvoorraad by hom het. Maar die vraag was tevergeefs, want hulle het al op die voorafgaande dag al hul saamgeneemde voorraad tot op die laaste broodkrummel opgeëet.

[2] Omdat Ek dit baie goed raaksien, roep Ek die leerlinge na My toe en sê vir hulle: "Luister! Ek het met `n volk te doen wat al drie dae by My gebly het, en wat nou niks meer te ete het nie. Ek wil nie die wat honger is wegstuur nie, want dan sou hulle onderweg na hulle huise kon omkom (Matthéüs. 15:32), want daar is uit die volk die wat van ver gekom het. Gee julle vir hulle te ete!"

[3] Die leerlinge sê: "Heer, U weet tog hoe ver ons voorraad al gedaal het! Hier in die buurt is niks, waar moet ons soveel brood vandaan kry om die volk voldoende te gee?" (Matthéüs. 15:33) 

[4] Daarop vra Ek aan die leerlinge: "Hoeveel brode het julle nog in voorraad?"

[5] En die leerlinge antwoord: "Nog sewe brode en `n paar vissies, wat nog goed is." (Matthéüs. 15:34)
[6] Toe sê Ek aan die leerlinge: "Bring die brode en die visse hier!"

[7] En die leerlinge gaan haal die brode en die visse. Ek seën beide die brood en die visse. Daarop gee ek opdrag dat die volk op die grond moes gaan sit. (Matthéüs. 15:35) Toe die volk gaan sit, neem Ek die brood en die visse, dank die Vader, wat in alle volheid in My hart woon, vir die seën, breek daarna sowel die brood as die visse in stukke, en gee hierdie stukke aan die leerlinge, en dié gee dit aan die volk. (Matthéüs. 15:36) En kyk, almal het na hartelus soveel as wat hul maag gevra het, geëet en versadig geword. Meer as dit kon hulle nie eet nie, en daar het soveel stukke oorgebly dat `n mens daarvan sewe groot mandjies vol kon insamel. (Matthéüs. 15:37) Die aantal mense wat gevoed was, was vierduisend manne en net soveel vroue en kinders, wat nie saamgetel is nie. (Matthéüs. 15:38)
[8] Noudat die volk dus versadig was, beveel Ek hulle om weer huis toe te gaan. En die volk staan weldra op, omdat die dag al vinnig na sonsondergang loop. Groot en klein en jonk en oud bedank My en begeef hulle op die tuisweg.

[9] Toe die volk na `n halfuur al heeltemal weggestroom het, en daar buiten My en die leerlinge niemand hulle meer op die bergtop bevind het nie, gaan Ek saam met die leerlinge ook van die berg af na die oewer van die see, waar daar juis `n leë skip was en wat op `n vrag gewag het. Ons kom dus baie geleë. Maar toe die skippers My herken, buig hulle diep voor My, want hulle het My van Kana in Galiléa geken. Hulle vra daarom ook geen loon nie, maar smeek My vir `n seën op hulle nuwe bedryf wat hulle begin het.

[10] En Ek sê aan die skippers: "As dit vir julle nie te ver uit julle rigting is nie, stuur die skip dan na die grens van Magdala, waar Ek iets te doen het!" - En die skippers maak die skip los van die aanlegpaal, en spoedig kom daar `n gunstige wind wat die skip in `n kort tydjie tot aan die grens van die gebied van Magdala dryf. (Matthéüs. 15:39)
Jesus in die omgewing van Césarea Philippi.

Die suurdeeg van die Sadduseërs

174 Aan die grens lê `n groot herberg, waar daar deurlopend mense van allerlei nasies opdaag - Judeërs, Grieke, Romeine, Egiptenare, Samaritane, Sadduseërs, Esseners, en ook `n aantal fariseërs en skrifgeleerdes. Toe Ek met My leerlinge daar aankom, win natuurlik veral die fariseërs en skrifgeleerdes inligting in oor My en My leerlinge. Maar hierdie aand het niemand geweet wie ons was nie.

[2] In die herberg is daar egter `n vrou, wat ook op die berg met die baie wat uit hierdie streek aanwesig was, gesuiwer was van haar erge melaatsheid. Hierdie vrou herken My, val voor My op haar knieë neer en dank My nogmaals vir haar verkreë genesing. Enkele fariseërs sien dit en kry die vermoede dat Ek die berugte Jesus uit Násaret is.

[3] Op die aand van My aankoms laat hulle My en My leerlinge met egter rus, maar onder mekaar pleeg hulle oorleg met die Sadduseërs gedurende die hele nag hoe hulle My die volgende dag, wat juis `n na-sabbatdag was, met woorde en dade sou kon vang. 

[4] Toe Ek in die oggend buitekant met My leerlinge die môrebrood eet, en hulle tewens vertel dat daar op hierdie plek nie baie gedoen sou kon word nie, kom die fariseërs en Sadduseërs uit die huis, stap dadelik baie brutaal op My af, en begin My uiterlik baie vriendelik met allerlei vrae in versoeking te bring. Daarby vertel hulle selfs baie van My roemryke dade om My goed uit My tent te lok - maar daarin vergis hulle hulleself lelik. `n Sadduseër sê selfs: "Heer, weet u, ons sou geneig wees om U te volg en U leerlinge te word, as U as kind van God, en God se Seun, soos wat baie mense U nou al noem, ons daarvoor `n teken uit die hemele sou gee! (Matthéüs. 16:1) Doen `n sigbare wonder vir ons en dan kan ons U die uwe noem!" 

[5] Toe Ek egter in hul harte kyk, vind Ek slegs boosheid. Elke woord dat hulle sê, is `n deurtrapte leuen, en Ek sê daarom aan die sluwe vraers en uitdagers: " In die aand sê julle: 'O, dit sal môre mooi weer wees, want die hemel is rooi!' (Matthéüs.16:2) En in die oggend sê julle: 'O, dit sal vandag slegte weer wees, want die lug is rooi en betrokke!' O, groot huigelaars! As julle die tekens aan die hemel kan beoordeel, waarom dan ook nie die groot tekens van hierdie tyd binne die sfeer van die geestelike lewe van die mense nie? (Matthéüs. 16:3) As julle nou van ander, soos wat julle toegee, sulke buitengewone dinge gehoor het, en sê dat julle die skrifte verstaan, moet dit julle dan nie opval dat alles deur My gedoen word waaroor die profete geprofeteer het nie?! Julle trek wel `n gesig so soet soos melk en heuningwas, maar julle hart is vol gal, vol haat, vol hoerery en vol owerspel!"

[6] Hierdie kommentaar tref die versoekers besonder raak en hulle verdwyn sonder dat hulle durf om weer `n woord tot My te rig, want die hele volk wat hulle om My heen versamel het, werp vraende blikke na hulle toe, en hulle vind dit dus gerade om geen verdere gesprek meer met My aan te gaan nie.

[7] Nadat hierdie versoekers hulle haastig uit die voete gemaak het, loof die volk My omdat Ek hierdie Selote so duidelik die waarheid onder hul neus gevryf het.

[8] Ek rig My egter nie tot die volk nie, wat eintlik ook nie tot die beste behoort nie, maar sê so langs My neus weg aan die leerlinge: "Hierdie slegte en owerspelige soort wil `n teken van My hê, maar hulle sal geen ander teken kry as dié van die profeet Jona nie!" (Matthéüs. 16:4) Daarna laat Ek die volk en meer nog die versoekers aan hul lot oor, en gaan met My leerlinge vinnig weg, skeep My in in die nog wagtende skip, en gee opdrag om dit weer daarheen te stuur waar dit die aand vandaan gekom het.

[9] Terwyl ons met sonnige weer oorgevaar het, en alles bespreek oor die plek en die mense waar ons goed ontvang was, en ons onsself weer aan die voet van die berg bevind het waar daar die vorige dag op die kruin so talle duisende mense met sewe brode en `n paar visse gevoed was, herinner die leerlinge hulle daaraan dat hulle op die grens van Magdala vergeet het om brood te koop en saam te neem. (Matthéüs. 16:5) Dit was naamlik al taamlik laat in die middag en vernaamlik die honger het hulle daarop attent gemaak. Daarom besluit enkeles van hulle om êrens in die omgewing brood te gaan haal of om uiteindelik na Magdala terug te vaar, omdat mens van hier af met `n goeie wind maklik in `n uur by die plekkie Magdala kon uitkom.

[10] Toe die leerlinge My daaroor om raad vra, sê Ek aan hulle: "Doen wat julle wil! Let egter goed op en pas op vir die suurdeeg van die fariseërs en die Sadduseërs!" (Matthéüs. 16:6) - By hierdie mededeling dag die leerlinge toe by hulleself: "Aha, nou sal ons dit hê! Dit is `n teregwysing omdat ons geen brood saamgeneem het nie!" (Matthéüs. 16:7) 

[11] Ek merk hul angstige gedagtes maar al te gou en sê aan hulle: "O, vir wat is julle nog steeds so kleingelowig! Wat maak julle julle daaroor tog bedruk omdat julle geen brood saamgeneem het nie?! (Matthéüs. 16:8) Dring dit dan nog nie tot julle deur nie? Dink julle nie meer aan die vyf brode vir die vyfduisend vóór die oortog na Genésaret nie, en hoeveel mandjies daarvan oorgebly het nie?! (Matthéüs. 16:9) En miskien ook nie meer aan die sewe brode van gister vir die vierduisend, die vroue en kinders nie ingereken nie, en hoeveel mandjies julle daar oorgehou het nie?! (Matthéüs. 16:10) Waarom verstaan julle tog nie dat Ek nie die brood wat julle nie saamgeneem het bedoel het nie, as Ek aan julle sê: 'Pas op vir die suurdeeg van die fariseërs en Sadduseërs!' (Matthéüs. 16:11), maar dat Ek die valse leer bedoel wat hierdie mense met allerlei soetsappige, vroom lykende, en vriendelike gebare, trouhartige verklarings, en beloftes tussen die volk strooi, waarby hulle heimlik in hul vuiste lag as hulle `n behoorlike net vol arme dom sielletjies gevang het. 

[12] Wie predik dan nog feller oor die onsterflikheid van die menslike siel as juis die Sadduseërs, en wie predik soos hulle, oor `n ewige Eden en `n ewige vuurkwelling in die hel - en persoonlik glo hulle geen jota daarvan nie, en hulle is tewens die grootste godloënaars! Verstaan julle nou wat Ek met 'suurdeeg' bedoel het?" - Toe verstaan die leerlinge dat Ek nie gesê het dat hulle moes oppas vir die broodsuurdeeg nie, maar vir die kwade leer van die fariseërs en Sadduseërs. (Matthéüs. 16:12) - Die nag bly ons in die skip, wat ons vir die ergste honger voorsien het van brood en visse.

[13] Die volgende dag stuur Ek enkele leerlinge vooruit na Césarea Philippi, wat ook `n klein versterkte stad in die Grieks-Galilese gebiedsdeel was en wat land-in vanaf die Galilese see gelê het. Hulle moes in opdrag van My vooraf in hierdie omgewing navraag doen na wat die mense daar van My dink, en of hulle eintlik al iets oor My gehoor het.

[14] En verskeie leerlinge wat in hierdie streek goed bekend was, haas hulle, na die eet van die môrebrood, dadelik na die bogenoemde omgewing en vra ywerig orals wat die mense daar van My dink, en of en hoeveel hulle miskien al van My gehoor het. Die vooruitgestuurde leerlinge was egter nie bietjie verbaas toe hulle opmerk dat in die hele omgewing, wat nog nooit voorheen deur My besoek was nie, My Naam oorbekend was, en dat elkeen baie oor My weet te vertel het. Die leerlinge maak naamlik asof hulle slegs deur hoorsê iets van My geweet het, en daardeur kry die gevraagdes meer speelruimte om allerlei dinge te vertel.

[15] Dit spreek vanself dat daar dikwels reusagtig oordryf is. Daar was byvoorbeeld `n verhaal wat die leerlinge die verteller met groot erns verbied het om nog verder te vertel. Die verhaal bestaan uit niks minder nie as dat Ek My gou tot `n reusagtige grootte kon laat groei, en daarna dadelik weer tot `n nouliks vingergrote dwerg kon laat ineenkrimp; ook sou Ek in `n oogwenk baie oud en ook weer baie jonk kon wees. Ook sou die mense My heeltemal as vrou gesien het. Ja dan was daar die wat nog meer geweet het, want hulle het gehoor dat Ek ook na willekeur die vorm van die een of ander dier kon aanneem.

[16] Elke mens sal self goed kan verstaan waarom die leerlinge hierdie vertellers verbied het om sulke stories rond te vertel, maar hoe dit moontlik was dat sulke dwaashede, en ander van dieselfde gehalte selfs in plekke waar Ek geleer en genees het, kop kon uitsteek, is iets wat vir menige hemelse engel tot op hede gewoonweg nog `n raaisel is. Daar is egter ook `n stapel van ruim vyftig evangelies wat bestaan het, wat baie korrek was, wat tydens die eerste groot kerkbyeenkoms van die môreland as apokrief verbrand is. Dit is so dat in oorsprong slegs die twee evangelies van Johannes en Matthéüs algeheel outentiek was, en ook die geskiedenis van die apostels, die briewe, en die openbaring van Johannes. Beide evangelies van Markus en Lukas het ook hul duidelike en heilige waarde, hoewel hulle in menige detail van die een van Matthéüs afwyk. - Noudat ons dit ook weet, gaan ons weer verder met die evangeliese tog.

Valse en ware profete

175 Terwyl die groep vooruitgestuurde leerlinge hulle besig gehou het met die verkenning van die omgewing en van die mense by Césarea Philippi, het Ek tot byna die aand nog in die baai by die berg gebly. Maar `n paar uur voor sononder verlaat Ek met die orige leerlinge die baai en kom teen die aand in die omgewing van Césarea Philippi aan (Matthéüs. 16:13) en vind die vooruitgestuurde leerlinge by `n armsalige hut, waarvan die baie eenvoudige bewoners juis besig was om `n aandete vir die reeds moeg en honger leerlinge klaar te maak. 

[2] Die bewoners vra dadelik aan die aanwesige leerlinge wie ons was, en hulle vertel hulle regstreeks dat Ek dié Jesus was waaroor hulle eerstens soveel vertel het.

[3] Toe die meester van die huis dit hoor, laat hy alles staan, val voor My neer en sê: "Watter goed het ek arme, sondige mens dan ooit gedoen dat U my nou so `n groot barmhartigheid bewys? O heilige, groot Man uit die hemele, gestuur na ons arme sondaars op hierdie aarde! Hoe kan ek as arm en eenvoudige mens U daarvoor op waardige wyse eer en prys? Wat moet ek vir U doen om dit vir U na U sin te maak?"

[4] Ek sê: "Liewe vriend, staan op en maak dat ook ons `n aandete kry bestaande uit brood, visse en wyn. Sorg daarna vir `n redelike slaapplek en dan het jy alles gedoen wat Ek van jou verlang!" 

[5] Toe staan die arm meester van die huis op en sê met `n ietwat treurige gesig: "Goeie Heer, wat ek het, gee ek omdat my hut so `n groot eer en barmhartigheid te beurt geval het. Want ek weet dat U `n seun van Dawid, en bowendien `n groot profeet is. Brood en vis het ek nog wel in voorraad vir vandag en môre, maar met die wyn sien dit daar slegter uit, nie net by my nie, maar ook in hierdie hele streek. Ook in die stad Césarea-Philippi wat nie ver van hier af geleë is nie, is dit beroerd wat die wyn aan betref. Frambose- en braamsap het ek wel, maar dit is al oud en daarom suur, ons drink dit slegs met water en heuning vir die dors.

[6] Ook het ek `n paar kanne vol dik bokmelk; as u daarvoor sou lus wees, dan bring ek dadelik `n paar daarvan hiernatoe. Saam met brood maak dit `n goeie ete!"

[7] Ek sê: "Nou, bring maar wat jy het! Maar Ek sien dat jy `n aantal wynsakke in jou huis het; as jy geen wyn oes nie, waarvoor is die sakke dan?"

[8] Die arm eienaar van die hut sê: "Ja, ja, sakke het ek wel omdat ek `n sakkemaker is, maar in geen enkele een was daar ooit `n druppel wyn gewees nie! Ek het nou ongeveer vyftig klaar vir die volgende mark in die stad; per stuk verkoop ek hulle vir omtrent `n silwerstuk."

[9] Ek sê: "Gaan dan en neem die sakke en vul hulle almal met water!"

[10] Die arm man van die hut vra: "Beste Heer, waarvoor sal dit dan goed wees?"

[11] Ek sê: "Vriend, vra nie, maar doen wat Ek sê, dan sal jy sowel in die tydelike as in die ewige gelukkig wees!"

[12] Na hierdie woorde roep die arm man van die hut dadelik sy vrou en sy agt kinders, wat al volwasse was, waarvan daar ses dogters en twee seuns was, en hulle gaan en vul gou die vyftig sakke by die bron. Toe die sakke almal vol was, vra hy My wat hy nou daarmee moes doen.

[13] Ek sê aan hom: "Bring hulle almal in die koele rotsholte waarvan die ingang teen die agterste sy van jou hut lê!"

[14] Die arm man van die hut, wat sy strooi in die holte bewaar het, sprei dit op die grond uit, en lê die sakke wat met water gevul was ordelik langs mekaar op die strooi neer, en toe die werk klaar was, kom hy weer te voorskyn en sê: "Majesteit en Heer, alles het gebeur soos wat U beveel het! Moet daar miskien nog meer gedoen word?"

[15] Ek sê: "Alles is nou heeltemal in orde. Gaan en neem nou `n aantal van jou beter klipkruike en vul haar uit een van die vyftig sakke, maak nie saak watter een nie. Proe ook uit die gevulde kruike hoe dit smaak, bring hulle dan hierheen en sê ons wat jy van die aldus toebereide water vind!"

[16] Die arme gaan dadelik, neem twaalf kruike en maak hulle vol tot aan die rand. Reeds by die giet daarvan kry hy `n uitstekende wyngeur in sy neus, en wanneer hy dan die vloeibare inhoud proe, het hy van pure verbasing haas geen raad nie en sê aan sy kinders wat hom bystaan: "Luister, dit verstaan geen mens nie! Die water waarmee ons die sak gevul het, en waarmee ek nou die kruike vol gegooi het, is verander in die edelste, beste wyn! Proe en oortuig julleself!"

[17] Die kinders proe, is verbaas en het ook geen raad oor die wonder nie, en die oudste seun sê: "Vader, u weet dat ek goed bekend is met die skrif. Ek ken al die profete en hul dade, maar so `n daad het nie een van hulle ooit gedoen nie! Hierdie buitengewone Mens moet kennelik méér wees as `n profeet!"

[18] Ook die dogters sê: "Ja, ja, vader, dit glo ons ook! Miskien is dit wel EliJaH, want hy moet tog nog eenmaal na die aarde toe kom om die mense voor te berei op die koms van die groot Messias! Of is dit al miskien die groot Messias Self?"

[19] Die vader sê: "Sowel die een as die ander is moontlik! Hm, hm, dit het wel ietwat skielik en onverwags gekom!"

[20] Terwyl die arm man van die hut nog so nadenkend praat, kom sy vrou aangestorm en sê haas heeltemal uitasem van verrukking: "Kom, kom en kyk na wat daar in ons hut gebeur het! Ons voorraadkamer is heeltemal gevul met allerlei goeie voedsel en die beste brood! Dit kon niemand anders gedoen het nie as dieselfde Heer wat `n uur gelede na ons hut gekom het en onderdak en `n aandete gevra het!"

[21] Die man sê: "Dit is wel bo alle twyfel verhewe! Maar hoe? Wie kan dit vir ons uitlê? Wat is Hy? Wie is Hy? As ons sê: 'Hy is `n profeet!', dan sê ons duidelik te min. Sê ons: 'Hy is `n engel!', dan het ons daarmee nie baie méér gesê nie. Sê ons egter: 'Hy is `n God!', dan kan ons miskien tog te veel sê, want `n God is immers slegs maar Gees. Hy het egter vlees, bloed en liggaam, en daarom is dit miskien nog `n vraag of Hy uiteindelik tog nie so iets soos `n Griekse Zeus of Apollo kan wees nie. Maar nou moet ons in alle nederigheid, liefde en dankbaarheid die wyn na buite bring, en brood en visse en wat ons maar as iets eetbaars het; want hierdie weldaad is met geen goud te betaal nie!"

[22] So het die man met die gevulde kruike, en sy vrou en sy kinders met brood, visse en nog ander eetbare dinge gekom. En terwyl hulle diep voor My buig sê die man met `n baie nederig klinkende stem: "O Majesteit en Heer! Wie is U om sulke dinge slegs deur U wil te doen? Ek beef van groot eerbied voor U! `n Mens soos wat ons is, kan U nie wees nie, maar wie en wat is U dan, sodat ons U waardig sou kon eer?"

[23] Ek sê: "Kyk, vriend, Ek sal jou iets sê en dan kan jy dit self beoordeel! As jy in die oggend sien dat dit in die ooste ligter word, en dat die hemel steeds rooier word, dan sê jy: 'Die son sal weldra opgaan!' Hoewel dit in die ooste ook ligter word as die maan in die ooste opgaan, volg daarop dat effense lig geen môrerooi is nie, en as die maan dan opkom, en die aarde effens beskyn met haar halwe lig, open geen blommetjie die tere kelk om die koue, effense en geen lewegewende strale op te suig nie!

[24] Die ligte wolkies, wat reeds deur `n stralende lig omspoel word as `n voorbode wat die sonsopgang aankondig, is al baie ligter as die lig van die volle maan. Maar as daar geen son sou volg op hierdie voorbode nie, dan sal dit weldra op die hele aarde so daaruit sien soos in die bykans verstarde gebied van die middernagson, waar nege volle maande lank geen sonnestraal deurdring nie. En kyk, ooreenkomstig so gaan dit ook in die ewige wêreld van die gees, wat die enigste oorsprong en rede van die voortbestaan van hierdie materiële wêreld is. 

[25] Allerlei leraars en profete duik op en leer die mense hoe dit is. So hier en daar bevat dit ook wel iets waars, maar naas elke vonkie waarheid verdring duisende leuens dit steeds, en doen naas die waarheidsvonkie homself voor as sou hulle sélf waarheid wees. En kyk, al sulke leraars, profete en hul lesse lyk soos die skynsel van die maan, wat steeds met `n ander gestalte skyn, en dikwels as haar lig snags die meeste nodig is, gladnie skyn nie.

[26] Maar naas die valse leraars en profete is daar ook die egte en waaragtige, wat oë, harte en monde het waaruit God se Lig straal. Hulle lyk soos die wolkies wat deur lig omspoel word, wat die sonsopgang wat op hande is, aankondig. As dit slegs maar bly by die, hoe mooi ookal, stralende wolkies, dus die egte en waaragtige profete, dan sou dit in die harte van die mense na verloop van tyd tog net eenders uitsien as in die aardse streek van die middernagson, naamlik star, koud en dood. Maar na die egte ligwolkies, wat voor die son uitgaan, volg die son self, en by haar eerste ligstraal wat sy oor die nog groue berge en velde van die aarde laat val, word alles wakker, vol vreugde en vol lewe. Die voëls sing die moeder van lig en warmte hul suiwere psalms tegemoet, die muggies en kewertjies verhef hulle in die lig deurdronge lug en zoem die glansryke moeder van die dag geesdriftig toe, en die blomme van die veld hef hul koninklike versierde hoofde omhoog en open hul balsemryke monde om die groot wêreldverwarmster die heerlikste geur tegemoet te adem. 

[27] Aan die hand van hierdie waaragtige skildering kan jy nou genoeg ontdek om in jouself tot helder insig te kom, sodat jy My in jou hart die plek gee wat My toekom! Nóg die lig van die sterre, nóg die van die maan, en net so min die op hulself staande goue glans van die môrewolkies is in staat om die kettings te verbreek van die wat in die materie van hierdie aarde in gevangeskap lewe, en hulle dan na selfstandige aktiewe vryheid te lok. Dít kan slegs deur die lig van die son gedoen word. 

[28] Wie kan Hy dan wees, wie se Stem en Wil alle geeste wat in die materie gevange is, gehoorsaam, en vir wie hulle alles sal doen wat Hy wil - en wie kan Hy wees oor wie se koms alle profete geprofeteer het?" 

[29] Die arme man verbaas hom geweldig hieroor en hy gaan nadenkend met sy mense in die hut in om ons tog maar nie by die aandete te steur nie.

Die getuienis van die leerlinge oor die Messias

176 Daarna eet ons die aandbrood en die familie van die man van die hut maak vir ons `n so goed as moontlike slaapplek gereed. In die huis sê hy egter aan sy vrou en kinders: "Luister! Dit moet sonder meer die beloofde Messias wees! Hy is dus JaHWeH Self in lewende persoon, die ewige Oerson van die geesteswêreld, waaraan alle profete wat met God se lig vervul was as ligte oggendwolkies, Hom voorafgegaan het! Ja, ja, nou weet ek wel waaraan ek toe is, maar wat nou?! Ek durf haas geen woord meer met Hom praat nie! Hy, die ewige mees heilige, wat nou, onsigbaar vir ons, gedien word deur tallose skares engele, wat elke oomblik nuwe bevele van Hom ontvang, en met die snelheid van die gedagte oorbring na die sterre en alle eindes van die wêreld! En Hy vertoef nou in ons armoedige hut, Hy vir Wie die hele ewige hemele en hul paradyse ten dienste staan!

[2] O juig, en beef daarby ook van vreugde, want Hy bly in hierdie nag by ons! Die hele aarde is hierdie groot barmhartigheid nie werd nie, laat staan hierdie armsalige hut en dan nog vir ons wat vol sonde is!"

[3] Terwyl die man van die hut tydens die gereedmaak van die slaapplek so oor My praat, stel Ek aan My leerlinge, en wel diegene wat hierdie dag vooruit gestuur was om inligting in te win, die volgende vraag: "Wie sê die mense uit die omgewing is Ek?" (Matthéüs. 16:13)
[4] Die betrokke leerlinge antwoord daarop: "Sommige meen regtig dat U Johannes die doper is wat uit die dode opgestaan het. Ander glo en sê dat U EliJaH is, van wie geskryf staan dat hy nog eenmaal vóór die groot Messias op aarde sal kom en alle mense sal oproep tot boete en `n egte terugkeer tot God. Ander dink weer dat U die profeet Jeremia is, oor wie onder die volk ook `n sage die ronde doen dat hy vóór die Messias uit die hemele sal kom. Hulle sê ook dat U een van die ander profete sou kon wees (Matthéüs. 16:14), want vóór die groot Messias uiteindelik sal kom, sal alle profete Hom voorgaan! - Dit is so die vernaamste aanvaarbare menings oor U; maar dan is daar ook nog `n groot aantal ander, wat ons toe ons hulle gehoor het, afgekeur het en waarvoor ons hulle `n beter opvatting oor U gegee het. Maar baie glo nog dat U `n vermomde Griekse Zeus is."

[5] Ek sê: "Nou goed, julle het My nou vertel wat julle gehoor het, maar Ek sou nou ook nog van julle self wil hoor vir wie julle My nou eintlik beskou. Ek vra dit nie somaar so nie, maar baie ernstig, want Ek merk dat na bepaalde geleenthede, waarby na julle mening My doen en late so nou en dan skynbaar aards voorkom, dat julle dan in julle hart dadelik anders oor My oordeel, en My nie volledig daarvoor beskou soos waarvoor julle My beskou wanneer Ek die een of ander groot wonderwerk gedoen het nie! Sê My uiteindelik openlik waarvoor julle My na `n ryp en nugtere verstandelike beraad, ernstig beskou!" (Matthéüs. 16:15) 

[6] Toe was alle leerlinge met stomheid geslaan en almal behalwe Simon Juda weet nie wat hulle My op hierdie vraag moes antwoord nie. - Judas Iskariot sê aan Thomas: "Maak nou jou mond oop! Jy is mos altyd so verstandig en wys! Dit moet vir jou tog `n kleinigheid wees om op die vreemde vraag van die Heer `n regte antwoord te vind!"

[7] Thomas sê: "Sê jy maar, as jy so wys is! Ek beskou Hom vir dit waarvoor hy Homself al die tyd uitgegee het! Hy sê van Homself nooit iets anders nie as: 'Ek is `n Seun van die mense, en God is My Vader netsoos van julle almal!' As Hy Homself so beoordeel, watter ander beoordeling kan ons hom dan waaragtig en waarheidsgetrou uit onsself gee? Hy doen werklik dinge, wat sedert Moses en die ander profete nog nooit deur `n mens gedoen is nie. Maar as ons alles op die keper beskou, dan sal ons ontdek dat dit ewenwel die Gees van God is wat deur `n uitverkore suiwer mens dit alles doen! Maar vir die Gees van God sal dit niks wees of hy deur `n verkose mens berge versit of vernietig, of dat Hy die een of ander kleinere wonder deur die woord van die profeet laat gebeur nie!" 

[8] Judas Iskariot sê: "Jy beskou hom dus maar net as `n profeet?"

[9] Thomas sê: "Sekerlik, en wel vir die grootste wat die aarde nog ooit gedra het - hoewel dit nie syne nie, maar God se verdienste is! Want alleen God kan die mens tot profeet roep, soos wat Hy dit met Samuel gedoen het toe hy nog `n kind was, en soos wat Hy selfs die esel van die valse profeet Bileam tot egte profeet gemaak het, en deur die esel vervolgens ook vir Bileam self. Dit moet ons goed verstaan, en ook die getuienis wat Jesus oor Homself gee, naamlik dat Hy slegs `n menseseun is, ondanks die feit dat Hy ook die wonderdadige krag van God, wat in `n besondere groot mate in Hom is, so nou en dan met die goddelike Ek betitel. Dan kan ons Hom na my beskeie mening onmoontlik `n ander getuienis gee as dit wat Hy altyd van Homself gee! Dus is Hy `n voortreflike seun van God, soos wat ons dit ook is, maar dan nie in so hoë graad soos Hy nie."

[10] Judas Iskariot sê: "Maar hoe is dit dan daarmee dat baie Hom tog as die beloofde Messias beskou, en dat die beter Romeine en Grieke Hom selfs as `n ware almagtige God beskou?!" 

[11] Thomas sê: "Hulle het óók gelyk, want die Krag van God wat in Hom is, is ook die enigste ware Messias, en sonder meer ook JaHWeH Self."

[12] Judas Iskariot is daarmee tevrede, en Ek swyg, alhoewel Ek alles hoor.

[13] Petrus merk My swye op, en hy staan op en sê: "Heer, ek bemerk selfs onder die broers verskillende menings oor U! Staan my daarom toe dat ek, vanweë die broers, my getuienis oor U hard en duidelik na vore kan bring!"

[14] Ek sê: "Doen dit! Hoe lui dan jou woorde?" 

[15] Petrus, oftewel Simon Juda sê: "Uit die diepste grond van die lewe in my hart sê en erken ek nou hardop voor die hele wêreld: U is die Messias, die Seun van die lewende God!" (Matthéüs. 16:16) 

[16] En Ek sê aan Petrus: "Salig is jy, Simon, seun van Jona. Jou vlees en bloed het jou dit nie openbaar nie, maar My Vader wat in die hemel is! (Matthéüs. 16:17)
[17] Daaraan voeg Ek nou toe: Jy is Petrus, `n rots. Op hierdie rots wil Ek My gemeente bou, en die poorte van die hel sal haar nie oorweldig nie! (Matthéüs. 16:18) En Ek sal jou die sleutel van die hemelryk gee! Alles wat jy op aarde sal bind, sal ook in die hemel gebonde wees, en wat jy op aarde sal ontbind, sal ook in die hemel ontbonde wees!" (Matthéüs. 16:19)
[18] Toe sê Petrus: "Heer ek dank U vir hierdie groot barmhartigheid, waarvoor ek my heeltemal onwaardig ag, omdat ek altyd `n ruwe sondaar was, en jammer genoeg, nog is. Maar wat betref die bind en ontbind, gee ek openlik toe dat ek dit nie verstaan nie, en nie weet wat ek daarvan moet dink nie. As U wil, kan U dit vir my wel `n bietjie meer verstaanbaar maak?"

[19] Ek sê: "Dit sal wel vir jou op die regte oomblik heeltemal duidelik word; voorlopig verbied Ek julle almal uitdruklik om nou voortydig ook maar iemand daaroor iets te vertel dat Ek Jesus die ware Messias is!" (Matthéüs. 16:20)
[20] Na die belangrike gesprek vra Matthéüs die skrywer, of hy dit alles moet opskryf.

[21] Ek sê: "Nie oor die wonderwerke in hierdie plek nie, en die gesprek tussen Thomas en Judas Iskariot hoef jy ook nie te vermeld nie, maar wel in hoofsaak wat Ek met Petrus gepraat het. Skryf jy maar altyd soos wat Ek jou die woorde in die hart sal lê, dan sal alles reg en goed wees!" - Daarmee was die skrywer toe ook tevrede gestel, en weldra gaan hy bed toe. Ons bly egter nog tot middernag aan tafel sit en daarby kom die bewoners van die huis ook nog, waarmee ons heel aangenaam mee geselskap hou.

Markus, die eienaar van die hut

177 Die man van die hut, wat Markus heet, weet ons baie te vertel oor die fariseërs en die sogenaamde skrifgeleerdes. Daarby vertel hy ook oor die heimlike wreedhede van die tempeldienaars, en hoe jy dadelik iemand se doodsvyand word as hulle by jou ook maar enige geestelike en tewens profetiese aanleg vermoed! Baie sulke geestelike mense sou heel in die geheim vermoor gewees het! Hulle word baie vriendelik uitgenooi, kry die een blyk van eer na die ander en hulle skud hande van pure vriendskap. Maar as hulle eenmaal in die agterste vertrek van die tempel aangekom het, waar die vernaamste fariseërs gewoon het, dan was hulle vir hierdie wêreld verlore, want daaruit het daar geeneen meer na die daglig toe gekom nie! Dit is, so gaan Markus verder, onbegryplik hoe God sulke wreedhede so lank kan aansien. In Sodom en Gomorra het dit wel sleg gegaan, maar vergeleke met Jerusalem was Sodom en Gomorra nouliks `n reëndruppel ten opsigte van die see. En tog het God ondanks die baie voorbidding van Abraham die stede en alle ander daarby behorende plekke toe deur vuur van die hemel laat ondergaan! Maar nou by hierdie opeenhoping van alle moontlike wreedhede, soos wat die mense sê dag in en dag uit in Jerusalem begaan word, doen God die Heer asof Hy niks daarvan af weet nie en Hom ook nie meer oor die hele mensdom bekommer nie! Wat sou die rede tog daarvoor kon wees?! 

[2] Op hierdie goeie vraag antwoord Ek hom: "Vriend, God weet alles wat daar gebeur! Hy ken ook die tallose en naamlose wreedhede van die fariseërs en skrifgeleerdes. Ek het juis daarvoor in hierdie wêreld gekom, om die slanggebroedsel en addergeslag aan Myself hul maat van wreedhede vol te laat maak, en as dit vol is, dan sal die bose gebroedsel tot niet gemaak word!"

[3] Markus sê: "Ja Majesteit, Heer en vriendelike Weldoener van die mense! As U nie ook nog die mag het om met één sug duisende mense die ander wêreld in te blaas nie, dan is U baie te bekla as U van plan sou wees om U in Jerusalem te laat sien en daar wonders te doen! Vir U is ek hier weliswaar `n baie eenvoudige man, maar Ek is tog tot dinge in staat waarvan `n fariseër nog nooit van gedroom het nie. Maar ek is tewens so uitgeslape, en doen my in die teenwoordigheid van die fariseërs, wat ek heel dikwels ontmoet, so dom voor, dat hulle elke spoortjie van `n vermoede dat ek geheime informasie sou hê, ontneem word.

[4] Omdat hulle my al geruime tyd ken as `n ontsettende dom sukkelaar, en van mening is dat ek nouliks die verskil sou sien tussen agter of voor, verklap hulle dikwels uit eie beweging hulle grootste geheime! En so kom my al die dinge ter ore waarvan ek eerlik moet toegee dat ek daarby al `n paar maal begin te twyfel het aan die bestaan van God! Want dan dink ek by myself: 'As daar `n almagtige, alwyse, regverdige en goeie God is, en Hy hom, soos wat die skrif leer, aan die mense genoeë het, dan moet dit vir Hom tog onmoontlik wees om op sulke wreedhede toe te kyk! Daar is geen God nie! Volgens Plato is die mens liggaamlik `n afstammeling van die ape, en geestelik `n afstammeling van die verskeurende diere. Daarom moet daar aan die hoof van `n groot gemeente `n sterke en wyse Simson staan, wat die saamgestelde dier, wat hulle `n mens noem, met die swaarste tugroede die tweevoudige dierlike uitdryf, en hom in die loop van die jare in sover tem dat hy ten minste `n halwe mens word!'

[5] Met sulke en dikwels nog erger gedagtes hou ek myself besig as ek met die dikwels té afskuwelike verborge dade van die deur U heel korrek slanggebroedsel genoem, oog tot oog staan! Soos reeds gesê, Majesteit en Heer, as dit daarom u doel is om vinnig op die gruwelikste en pynlikste manier uit hierdie wêreld geholpe te raak, dan moet U maar na Jerusalem gaan, en dan sal U ondervind dat ek U, sonder om nou direk `n profeet te wees, die volle waarheid vertel het!

[6] Om U net kennis te laat neem van so `n klein heimlike aksie, wat die heiligheid van die tempelmis wel minstens duisendvoudig oortref, sal ek U in kort vertel wat ek onlangs self beleef het. Wie hierdie duisterlinge op so `n meer as sataniese gedagte gebring het, weet ek nie. Die satan sekerlik nie - want so ver kan sy boosaardigheid nie reik nie!"

Markus vertel

178 In die agterland van die sogenaamde Klein-Asië, lê `n deur mense bewoonde streek waar die vroue merendeels onvrugbaar is. Wat die oorsaak daarvan is, kan ek U nie vertel nie. Dit is wel `n voldonge feit dat, sodra die vroue gemeenskap gehad het met Judeërs of Samaritane, hulle net so goed vrugbaar word soos dié van ons. Nou, sedert lankal ken die fariseërs, wat hulle slegte volgelinge oor die hele wêreld uitstuur, die onvrugbare vroue en hulle het dikwels met karavane daarheen getrek om die onvrugbare vroue vrugbaar te maak! Dit was, sê maar, `n vriendskapsdiens waarvoor steeds goed betaal was. Maar dit het nie by hierdie diens gebly nie, omdat die Klein-Asiatiese manne langsamerhand begin insien het dat hulle bedrieg word. Hul vroue blyk naamlik in die vrugbaarheidsinstituut wat die sendelinge uit Jerusalem aan die grens van die gemeente al jare gelede opgerig het, nie regtig swanger te geword het nie. Die sendelinge koop naamlik hier in hierdie land, en ook in Judéa, pasgebore babas op en laat dié na die genoemde instituut bring, waar die origens baie mooie en weelderige, maar onvrugbare, vroue tien maande moes bly. Na afloop van die tien maande, waarin die wellustige apostels van die tempel so dikwels moontlik gemeenskap met so `n vrou gehad het dat sy byna daaraan doodgegaan het, word so `n gekoopte kind vir haar aangebied. Dit gebeur dan op so `n sluwe manier, dat die vrou selfs dink dat dit haar eie kind was! Maar soos gesê, met die loop van tyd het die manne tog agter die bedrog gekom, omdat `n eerlike Samaritaan die Klein-Asiate vertel het wat die sogenaamde vrome apostels van Jerusalem, die stad van God, aan hulle gedoen het. 

[2] Daarop kom die bedriegde manne na die 'apostels' in die bevrugtingsinstituut, en het hulle ernstig voorgehou wat hulle van `n burger uit Sigar gehoor het, en wat die bevrugte vroue ook gebieg het!

[3] Maar die deur wol geverfde 'apostels' vind baie gou `n heel aanvaarbare uitweg, deur so `n verhaal aan die Samaritane te vertel dat die aanklaers in volle erns begin het om te glo dat die Samaritane, wat deur God al vir baie jare vervloekte afvalliges van die Judeërs was, alleen die skuld gedra het vir die onvrugbaarheid van hulle vrouens. 

[4] Hierdeur het daar op die goeie Samaritane `n tweevoudige eed van wraak gelê. Ten eerste dié van die fariseërs, vanweë die aanklag en verdagmaking by die Agterklein-Asiate, en ten tweede dié van die eienaars van die onvrugbare vroue, wat vas begin het om te glo dat die Samaritane kwaadaardige towenaars was wat die Agterklein-Asiate al jare gelede ingedoen het, omdat daar by hulle een tyd `n Samaritaan vanweë die hou van gemeenskap met `n vrou, vermoor was. Maar die fariseërs het wel `n middel daarteen sodat hulle teen behoorlike betaling wel sou kon adviseer, maar wat hulle baie eenvoudiger aan hulleself sou kon verskaf! - En nou eers, beste Heer, kom die egte, respektiewelik meer as sataniese, te voorskyn!"

[5] Ek sê: "Vertel maar klaar! Hoewel nie vir My nie, is dit tog noodsaaklik vir My leerlinge dat hulle dit hoor." 

[6] Toe gaan Markus verder met sy verhaal en sê: "Waaruit bestaan daardie middel wat vir die vrugbaar maak van die vroue van die Agterklein Asiate deur die apostels van Jerusalem vir baie geld aangeprys word? Volgens die wyse raad van die 'apostels' bestaan dit uit niks minder nie as dat die Agterklein Asiate hulle die bloed van die kinders van die Samaritane moet verskaf en dit, vars of tot poeier gedroog, moet drink as hulle geslagsryp geword het, en die vroue moet dit doen voordat hulle gemeenskap het. Dit sou die toorkrag van die Samaritane vernietig en die vroue weer heeltemal vrugbaar maak! Maar hoe moes hulle aan die bloed van Samaritaanse kinders kom? Daarvoor sou die apostels van die tempel vir goeie geld en goeie woorde wel sorg!

[7] Die ooreenkoms word opgestel en deur die betrokke Agterklein Asiate aanvaar. Wat gebeur daar toe, en gebeur daar nou nog op groot skaal? Die fariseërs begin toe, net waar hulle maar kon, volledig jag te maak op die kinders van die Samaritane, en dit doen hulle nou nog.

[8] Sulke kinders van een tot twaalf jaar oud, word na die bewese bevrugtingsinstituut toe gebring en daar vir `n tyd lank goed gevoed, veral met bloedvermeerderende voedingstowwe. Blyk so `n kind baie bloed te hê, dan ontklee die mense hom, bring hom in die slagkamer in, en gee hom daar in die hande van self saamgebringde en in eie diens staande slagters. Hulle bind dan digby die liggaam die hande en die voete van die ongelukkige kinders vas, maak dan die kinders wat so gebind was met `n prop in die mond vas aan `n paal in die middel van `n bak, blinddoek vervolgens die arme kinders en sny hulle dan, op so `n ten hemel skreiende manier voorberei, aan hande en voete die are deur. Terwyl die ongelukkiges so doodbloei en natuurlik na verloop van etlike oomblikke dood is, gaan die 'apostels van God' uit Jerusalem, die stad van God, rustig verder voort asof daar niks gebeur het nie. Die ontsielde liggame van die vermoorde kinders word in `n spesiaal daarvoor geboude groot oond verbrand, en hul bloed wat so verkry word, hetsy vars of ook in die omskrewe gedroogde toestand vir die bepaalde doel verkoop. Die hel moes hierdie meer as helse middel geseën het, want die vroue wat die bloed gebruik, skyn nou werklik vrugbaar te wees! 

[9] Vir so iets moes die goeie God, as Hy geen ou Judese fabel is nie, tog `n teenmiddel weet, maar tot op hierdie uur gebeur daar van bo af nog niks! God kan nog steeds heel geduldig en kalm sulke naamlose wreedhede aansien, soos wat Hy ongeveer dertig jaar gelede kon aansien hoe daar deur `n bevel van `n tiran, kinders van die manlike geslag, van een tot twaalf jaar, ten getalle van vyfduisend, op één dag op die gruwelikste manier in die wêreld, vermoor is! 

[10] God is baie goed, wys en vol barmhartigheid, dit het ek uit die skrif geleer. Maar ek, wat in al die gruwels ingewy is, en wat alles eers in die regte lig bekyk, kan my nouliks teen die gedagte verset dat daar geen God is nie of, as daar een is, dat Hy Hom lankal nie meer bekommer oor die mense van hierdie wêreld nie! Kan iemand my dit egter kwalik neem? Beslis geen realistiese en, net soos ek, mensliewende mens en ook geen God nie! Want in my bors klop daar nog `n hart wat haar met alle liefde uitsit vir die arme mensdom!

[11] Maar, Majesteit en Heer, as daar ook maar iets goddelik in U skuil, doen dan ook hier `n wonderwerk, en verwoes en vernietig hierdie helse gedrogte! Ek twyfel nie in die minste daaraan dat U dit sou kon doen nie, want nadat wat ek vandag by U beleef het, staan ek as borg daarvoor dat daar by U, as U dit maar wil, niks onmoontlik kan wees nie! Want U is duidelik méér as al die profete bymekaar!"

Opwinding oor die verhaal van Markus

179 Ek sê: "Vriend! Dit wat jy My nou vertel het, is skaars `n afskaduwing van wat Ek sien en weet. Maar dit ontbreek jou aan `n diepere insig in die goddelike ordening en daarom beskuldig jy selfs met enige reg die skynbare nalatigheid van God. Maar omdat jy so `n weergalose eerlike en regverdige hart het, sal Ek ses volle dae lank by jou en jou huis bly, en in die tyd sal Ek jou voldoende helderheid gee oor alles wat vir jou nou nog duister is. - Omdat dit egter byna middernag geword het, gaan ons nou ons klaargemaakte slaapplekke opsoek!"

[2] Die leerlinge sê: "Heer, dit is vir ons nou om te ewe of ons sonder om te kan slaap op die bed gaan lê en of ons hier aangenaam buite gaan wakker bly, want die verhaal van vriend Markus het ons so geheel en al van ons slaap beroof dat ons nou vir niks ter wêreld meer sou kon aan die slaap raak nie! Werklik, elke druppel bloed in ons are kook nou van toorn en woede teen die genoemde, uit die tempel afkomstige, verskeurende diermense! Onder sulke omstandighede sou jy tog baie beter nooit gebore moes gewees het nie! Heer, laat nou tog dadelik vuur van die hemel af op hierdie diere reën! Want dit wat ons nou gehoor het, oortref verreweg alles wat ons ooit oor boosheid van hierdie dieragtige mensdom verneem het!" 

[3] Ek sê: "Juis daarom moet julle die dubbele opwinding wegslaap! Môre, wanneer julle nugterder sal wees, en rustiger bloed sal hê, sal ons makliker daaroor kan oordeel!" - Na hierdie woorde van My gaan almal toe sonder verdere teëspraak die nodige rus geniet.

[4] Die oggend van die volgende dag het vinnig gekom, en Ek en die leerlinge staan weldra op van ons, onder omstandighede, goed voorbereide slaapplekke.

[5] Toe ons buite kom, sê Simon Juda: "Heer, ek het weliswaar `n kort tydjie geslaap, maar die verhaal van ons gasheer Markus wyk nie uit my gedagtes uit nie. Nee, dit is ongehoord! So iets is nog nooit ontbloot nie! Waarlik, soms kan selfs ek U geduld en lankmoedigheid nie verstaan nie! As ek bedink dat U so dikwels teenoor ons, wat tog so verknog aan U is soos die hare aan ons liggaam, so kortgebonde is. Voordat `n mens baie kan doen, straf U een van ons met `n woord of `n blik, sodat niemand dit later weer maklik sal waag om iets hardop vir U te vra nie. Maar sulke gruweldade kan U baie rustig, etlike honderde jare lank aansien, en dit steur U nie! Waar één van ons totaal uit sy vel sou kon spring, kan U heel geduldig toesien, maar waar óns oog en hart weinig of niks sien of vind nie, daar is U daar heeltemal by en U maak of die verlossing van die hele skepping daarvan afhang! 

[6] Kyk, Heer, dit is dan sake wat ons tog onmoontlik kan verstaan, en Markus het nie heeltemal ongelyk as hy so dink oor God soos hy hom gister heel argeloos uitgedruk het nie. Dit staan wel vas dat U, o Heer, al sulke martelare in die hiernamaals vir die minute lange lyding wat hulle op die aarde ondergaan het, meer as voldoende skadeloos kan en sal stel - maar desondanks is dit tog `n ongetwyfeld erg en baie bitter saak om deur die opsetlike bose mense dikwels besonder pynlik gemartel te word! En Heer, `n paar baie kwellende oomblikke kan vir die gekwelde ook `n klein ewigheid duur!" 

[7] Ek sê: "Ek het gister, sowel aan julle as aan Markus, reeds gesê dat Ek dit tydens My verblyf hier wel van naderby sal uitlê, wag daarom tot die oomblik aangebreek het, dan sal dit wel vir julle voldoende duidelik word! Maar gaan help nou liewer vir Markus om sy gevange vis na die oewer te bring, want hy is vandag al vroeg aan die werk, en Ek het sy werk geseën. Gaan daarom en help hom om die talle en goeie visse aan land te bring en in sy vishouers oor te plaas!"

Die geseënde visvangs

180 Na hierdie woorde haas al die leerlinge hulle en help Markus en sy kinders so veel hulle kon. Die twee seuns was wel jong en kragtige manne, maar nie een van die vier ouer dogters was nog so sterk soos één van die twee seuns nie. 

[2] Toe die visse met die kragtige hulp van die leerlinge almal na binne gebring is, het Markus na My toe gekom, terwyl Ek op `n goeie en gemaklike sitbank gesit het. Hy sê nog heeltemal nat van die sweet: "Majesteit en Heer! U kan nou sê wat U wil, maar ek hou nog vol dat U van hierdie nooit voorheen meegemaakte heerlike en ryke visvangs van vandag net so goed die oorsaak is as van my vyftig sakke wat gisteraand met die heerlikste wyn gevul is. Daarom het ek dadelik so vinnig as moontlik hierheen gekom om U vir alles inniglik te dank. Dus dank ek U, o Majesteit en Heer, met `n ontroerde en met dank vervulde hart vir al die reusagtige, en wonderbaarlike weldade wat U my en die van my in so `n oorvloedige mate ten dele laat val het!

[3] Ek het vanmôre die treknet uitgesit, met `n lengte van honderd en vyftig el, en `n gemete diepte van sewe el, en kyk daar, alle dele van die net het volgesit met die heerlikste en kosbaarste visse! En nou is my tien taamlike groot vishouers oorvol met visse, wat ons vandag met die eerste en enigste trek aan land gebring het! As dit U wil is, laat ek dadelik `n paar gaarmaak vir die oggendete, my vrou is goed geskool daarin!"

[4] Ek sê: "Doen dit, want Ek het lus daarvoor! Daarna kan jy ook `n aantal gevulde vate deur jou kinders na die stad Césarea-Philippi laat neem, hulle sal `n goeie opbrengs daar hê!" 

[5] Markus buig diep, loop vinnig die kombuis in na sy vrou en gee opdrag vir die ontbyt, waaraan sy vrou en die ses dogters dadelik heel ywerig begin. Die twee seuns vul twee vate vol met die beste visse en ry daarmee na die stad, wat skaars `n uur daarvandaan geleë was, want hulle het alreeds hul oggendbrood met wyn genuttig.

[6] Toe hulle hul voertuig, `n kar bespan met twee esels, op die markplek geparkeer het, was daar dadelik al `n aantal kopers teenwoordig, wat binne enkele oomblikke al die visse van hulle gekoop het. Teen `n goeie prys, want sulke uitgelese visse kos toe al ruim een silwerstuk per vis. Omdat beide ongeveer tweehonderd stuks saamgeneem het, ontvang hulle ook ongeveer tweehonderd silwerstukke, wat vir die tyd meer was as wat tweehonderd daalders nou is. Na `n paar uur kom die twee, ryklik met geld belaai, weer na die huis toe met die leë vate en die wa. Hulle oorhandig aan vader Markus die geld, wat baie bly daaroor was en wat beide seuns uitbundig prys. 

[7] Die seuns vra die vader daarna of hulle nogmaals na die stad kon ry, omdat baie kooplustiges niks gekry het nie. Die vader gee hulle toestemming en hulle vul die vate nogmaals en ry weer daarmee na die stad, en verkoop die tweede vrag beter en gouer as die eerste. 

[8] Markus weet nie hoe om sy dankbaarheid te betoon nie, want met één slag was hy nou uit sy jarelange sorge gehelp.

[9] Terwyl beide seuns die eerste vrag na die stad gebring het, het ons `n stuk of twintig baie goed voorbereide visse as môremaal geëet, met brood en wyn daarby. Ondertussen het ons oor baie gepraat, waarby die vernaamste onderwerp steeds die dienaars van die tempel gebly het. Die oudste dogter van Markus, `n meisie van negentien jaar, laat ons `n ou pot sien, wat halfpad met tempelmis gevul was. Sy vra of hierdie mis wel, soos wat die opdringerige verkoper gesê het, die velde en tuine op die beskrewe, ongelooflike wyse sal vrugbaar maak.

[10] Toe rys daar `n gelag op uit die leerlinge, wat die tempelbedrog wel ken, en Thomas sê: "O die skandalige gedoente! Dit doen die dienaars van God al goed vyftig jaar. Daar was wel waardige hoëpriesters wat daarteen geprotesteer het, maar dit help min, want hierdie mis bring die tempel nou jaarliks minstens tweeduisend liewe silwerstukke op. Maar die mense is dom genoeg en glo uiteindelik selfs dat deur die vuil mis hul velde, akkers en tuine geseën word!"

[11] Daarop sê die oudste dogter: "O, liewe vriend, dit is nie so nie! Die meeste mense glo nouliks meer as ek aan die bedrog, maar wat kan `n mens daaraan doen? As `n mens hierdie mis nie van die verkopers koop nie, kan `n mens baie gou daarna die hele hel oor hom heen kry. Daarby is die verkopers van hierdie drek so grof en ru, dat `n mens uiteindelik baie eerder die drek van hulle koop om so van hulle verlos te word. As jy dan die mis in hulle teenwoordigheid in die water uitskud, maak hulle hulleself daaroor gladnie nie bedruk nie en gaan verder, want hulle weet dat `n mens na een jaar tog weer die tempelmis van hulle af moet koop." 

[12] Petrus sê: "Ja, ja, alle soorte leuens en bedrog is deugde van die tempeldienaars, wat hulle dienaars van God noem! Hulle toon wel menslike gesigte, maar hul innerlike is uit die hel! O Heer, waarom U so iets toelaat en duld, weet slegs maar U en verder niemand in die hele wêreld nie!"

[13] Maar Ek sê aan almal: "Laat dit nou maar met rus, dit is byna middag! Die dag is mooi en nie juis warm nie, laat ons daarom in die vrye omgewing rondkyk of daar êrens `n plekkie te vinde is vanwaar `n mens `n goeie uitsig het. So `n plekkie sal ons dan vir onsself inrig om die dae wat ons hier bly, met besprekings van allerlei aard deur te bring."

[14] Daarop sê Markus: "Heer, `n plekkie soos wat U begeer, bevind hom `n paar honderd treë bokant my hut, ongeveer bokant die grot waar my hut teen leun. Dit is deel van my spaarsame besittings. Op die top van die heuwel staan `n ou skaduryke kastaiingboom, waaromheen ek `n ruim grasbank aangelê het. Vanaf hierdie bank geniet `n mens die mooiste uitsig oor die hele wye omgewing. Mens kyk uit oor die hele Césarea-Philippi en oor die see sover die oog reik. Op baie helder dae sien mens maklik tot by Genésaret en nog verder na Kis, en dan is daar selfs die wat sê dat Sibara gesien kan word, maar daarvoor is my oë te swak, en ek kan die plek nie onderskei nie - maar omhoog na Gadarena en nog `n hele boel ander plekke kan ek nog goed sien." 

[15] Ek sê: "Nou dan, kom ons kies die plek en laat ons ons tyd so nuttig moontlik daar deurbring. Bring ons maar na bo!" 

[16] Markus, die man van die hut, lei ons op `n weliswaar baie smal maar tog nie ongemaklike pad na die plekkie wat egter niks te wense oorlaat nie. `n Mens het `n uitsig oor Césarea-Philippi en ook kyk `n mens uit oor die hele Galilese see en baie plekke.

Markus en die Farisese tienderjagters

181 Ons ontdek egter daarby ook dat `n aantal fariseërs uit die stad Césarea-Philippi baie naarstigtelik op pad was na die armoedige hut van Markus. Matthéüs, die jong tollenaar uit Sibara, wat al voorheen by Kapernaum die fariseërs behoorlik van repliek bedien het toe daar `n sieke genees was wat mense vanweë die talle menigtes deur die oopgemaakte dak van die huis en deur die plafon van die kamer voor My neergelaat het, sê: "Die gebroedsel moes berig gehad het oor U aanwesigheid hier! Maar van wie? As die seuns van Markus, wat tweemaal met vis na die stad gery het, ons maar net nie verraai het nie!"

[2] Die ou Markus sê: "Dis bes moontlik, want so braaf soos wat my seuns origens is, het hulle tog die kwaal om graag te praat, waardeur hulle al menige onheil veroorsaak het. Ek sal dadelik na benede gaan en hulle daaroor vra."

[3] Ek sê: "Bly maar rustig hier! Want nóg jou seuns, nóg iemand anders uit die omtrek het My verraai. Hulle kom slegs vanweë die visse na jou toe; hulle wil `n gawe hê van ongeveer honderd visse van die soort wat hulle wel in die stad gesien het, maar nie gekoop het nie. Jy weet wel dat hulle orals die reg het om die tiende te neem waar daar geoes word. So `n ryke visvangs is ook `n egte ryke oes en daarom meen hulle die reg te hê om daarvan die tiende te eis. Gaan daarom na benede en gee `n honderd visse, dan sal hulle jou prys en die visse neem en dadelik baie rustig daarmee weer huis toe gaan!" 

[4] Markus sê: "Maar hoe sal hulle honderd visse vervoer?" 

[5] Ek sê: "Bekommer jou maar nie daaroor nie, dit soek hulle wel uit! Kyk maar gou, hulle is al redelik naby en nou kan jy tussen hulle in `n lasdier sien loop wie se rug al van alles voorsien is om die visse te vervoer."

[6] Markus kyk heelwat skerper na die klein karavaan wat sy woonplek nader en ontdek dan sonder baie moeite dit waarop Ek hom opmerksaam gemaak het, en sê: "Heer, dit is soos wat U gesê het! Ek gaan nou gou na benede, daar staan die honderd visse in die groot bak alreeds vir hulle klaar, waaroor hulle hulleself sekerlik goed sal verbaas!" 

[7] Ek sê: "Gaan en doen dit! Maar as hulle jou vra hoe jy dit kon weet, gee dan `n slim antwoord; met `n leuen mag jy hulle nie afskeep nie!" 

[8] Markus gaan en laat dadelik honderd visse uit die vishouers haal en in die groot bak sit. Toe hy net met die werk klaar was, arriveer die groep jong fariseërs al en vra na die visser Markus. Markus meld hom dadelik aan en sê, omdat hy hom nog by die visbak bevind: "Hier is ek, en hier in die bak lê dit waarvoor julle waarskynlik gekom het! Dit is die nougesette afgemete tiende van die visse, bestaande uit honderd stuks van die mees uitgelese visse wat nog ooit in ons see gevang is!" 

[9] Die fariseërs is totaal verbluf deur hierdie toespraak en een van hulle sê: "Maar is jy dan `n profeet, dat jy vooraf al geweet het waarvoor ons uit die stad hiernatoe gekom het?"

[10] Markus sê: "Daarvoor hoef jy helaas geen profeet te wees nie, daarvoor het jy maar slegs vyf goeie sintuie nodig en `n bietjie verstand, dan kan jy maklik beredeneer waarom julle uit die stad gekom het! Hier, neem die vis en gaan in vrede weer verder! Ek het vandag nog baie te doen en dit is al byna middag. Ons het vandag baie werk verrig en moet ons middagete gaan klaarmaak!"

[11] Een van die fariseërs antwoord: "Vir straf sal jy aan ons by die honderd en dertig ekstra moet gee. Want dit was nie mooi dat jy ons as dienaars van God, wat steeds vir jou heil tot God die Almagtige smeek, nie dadelik ná die vangs, deur middel van jou kinders, die eerste visse gestuur het nie!"

[12] Markus sê: "Daar, daar het jy nie dertig nie, maar veertig stuks daarby! En nou hoop ek dat julle tevrede is, en – dat julle gou weer vertrek!"

[13] Die fariseërs sê: "Ons het van God die reg om te kom en ook om te gaan wanneer ons wil! Maar as jy die visse in ons saamgebringde sakke sit, dan sal ons verder gaan!"

[14] Markus gee sy kinders opdrag om te doen wat die fariseërs sê. Hulle doen dit dadelik en vul die sakke van die fariseërs met die nou honderd en veertig visse aan.

[15] Toe die werk klaar is, sê Markus: "Nou is alles gedoen wat julle gevra het. Is julle tevrede?" 

[16] Toe sê `n baie brutaallykende jong fariseër: "Nee, en nog `n honderd maal nee! Want jy praat met ons soos met wêreldse mense wat jou lastig val en vergeet daarby dat ons dienaars van die almagtige God is, wat met in `n sug vir ewig ten gronde kan rig! Jou uitdagende houding teenoor ons moet daarom nie slegs met honderd en veertig visse nie, maar met die onteiening van alles wat jy besit, bestraf word!"

[17] Nou word Markus baie boos. Hy loop die hut in en kom dadelik weer na buite met `n perkamentrol waarop met groot letters geskryf staan, dat hy geheel en al `n Romein was en as sodanig, as hy dit wou, volkome gebruik kan maak van alle regte van `n vrye burger van Rome.

[18] Toe vra die brutale fariseër, ietwat uit die veld geslaan: "Wel, hoe lank is jy dan al heidens? Na ons beste wete was jy tog nog kort gelede `n Judeër!"

[19] Markus sê: "Markus was nooit `n Judeër nie, maar `n gebore Romein, wat Mars so `n dertig jaar met swaard, helm en skild gedien het. Maar hierdie Markus word gedurende `n proeftyd van drie jaar `n onbesnede Judeër. Hy het egter weer volledig Romein geword, en sal ook so sterwe! Hy sien naamlik, behalwe die verhewe goddelike leer van die Judeërs, maar al te gou hoe eerloses heimlik hul God en hulle leer met die voete vertrap, en die arme mensdom by elke geleentheid bedrieg, en dat bose en gewetenlose huigelaars die priesters van hierdie verhewe godsdiens is. Hy sien ook dat hulle hul God wel uiterlik dien voor die blinde volk, maar dat hulle hul harte begrawe het in die diepste diepte van die hel en daardeur ook in staat is om gewetenloos skandelike handel te dryf met die bloed van onskuldige Samaritaanse kinders! Neem nou julle buit maar saam en gaan daarmee huis toe! Ek gee dit slegs vir julle omdat ek kort gelede nog vir drie jaar lank `n onbesnede Judeër was!"

[20] Die fariseërs sê: "Maar Markus, hoe kom dit dat jy nou opeens so `n verstandige mens geword het? Ons ken jou tog al so lank as `n baie dom mens! In ons teenwoordigheid het jy dikwels skaars geweet of jy `n man of `n vrou is, hoe het jy dan nou opeens aan soveel verstand gekom?"

[21] Markus antwoord: "Dit was `n baie slinkse Romeinse masker om vermom as `n oerdomme kêrel sonder moeite agter al julle kwade liste, streke en skanddade te kom! Maar ek staan tog daarvoor in dat ek Moses en al die profete beter kan verstaan as julle - hoewel ek daadwerklik `n Romein is, maar in my hart reeds lank `n egte Judeër is!" 

[22] Die fariseërs sê: "Sonder die besnydenis kan niemand `n Judeër wees en God nader nie!"

[23] Markus sê: "Ek het ook nooit probeer om op julle manier tot God te nader nie, maar slegs in die hart volgens die leer van die profeet JeshaJaH en dit is vir my voldoende. As ek deur God verdoem sou word omdat ek my nie laat besny het nie, dan sal dit julle weinig traak. Maar ek dink: God is wyser as alle mense en oneindig wyser en beter en regverdiger as julle, en Hy kyk slegs na `n suiwer besnede hart, en nie na die besnydenis van die voorhuid nie, wat maar slegs `n aardse doel kan hê, maar in die geestelike aard van die saak dom is. Omdat ek in my hart `n Judeër is, gee ek julle tog die tiende, maar ek gee hom vrywillig en julle het geen greintjie reg om `n tiende van my, as Romeinse burger, te eis nie. Gaan nou maar, anders neem ek die visse terug en laat julle met niks huis toe gaan! - Verstaan julle my mooi?"

[24] Na hierdie kragtige toespraak van onse Markus sê die fariseërs geen woord meer nie, en gaan met die visse huis toe.

Die Heer voorspel Sy dood en opstanding

182 Markus gee nou vinnig opdrag om die middagete gereed te maak, gaan na die bewuste plekkie waar ons ons bevind en vertel ons baie noukeurig sy belewenisse met die fariseërs.

[2] Ek prys hom daarvoor en sê: "Markus, Ek sê vir jou, die volk was vanaf die begin uitverkore, en die groot belofte wat hulle gekry het, het nou algeheel in vervulling gegaan. Maar die volk is verstar en wil die groot tydperk van sy beproewing nie sien nie, hulle soek egter hul verlossing in die poel van hierdie wêreld, wat as `n droombeeld sal vergaan. Daarom sal toegelaat word dat dit die maat van sy gruweldade vol maak, en dat dit sy God en Heer sal dood!

[3] Daarna sal alle Barmhartigheid en alle Lig en alle Geregtigheid van die volk weggeneem word en aan julle heidene gegee word, want julle wil is goed en as blindes het julle gesien wat die siende Judeërs verwerp het.

[4] Daarom kom die Lig nou van bo tot julle en maak dat julle siende harte kry, maar die kinders van die lig sal buitentoe gestoot word in die buitenste duisternis. Onder vreemde volke sal hulle broodkrummels soek en die naam 'volk' sal van hulle afgeneem word, en hulle sal in die toekoms geen volk meer wees nie!"

[5] Markus sê: "Dan kan dit tog gebeur dat hulle vir U êrens in hulle groot woede sal gryp en U liggaamlik sal doodmaak, soos wat hulle dit met byna al hulle profete gedoen het?"

[6] Ek sê: "O ja, dit sal hulle met My doen! Maar dan is dit met hulle gedaan!"

[7] Markus sê: "Ja, ja, soos wat ek gister al gesê het: Die gebroedsel is tot elke denkbare misdaad in staat! U moet U daarom so lank as wat moontlik is ag gee op die sogenaamde stad van God, want hulle sal U dood, tensy U daarteen al U versigtigheid en goddelike almag daarteen inspan; want die dienaars van die tempel ken ek uit- en inwendig! Wie dit waag om hulle leer, wat al lank `n leer van die bose gees is, aan te pak, moet teen die hele hel veg. Hul vriendskap is onheil en hul vloek is die dood. Die lewe van `n mens staan vir hulle gelyk aan die lewe van `n muggie, waar geen mens op let nie omdat dit te onbeduidend is."

[8] Die leerlinge sê: "Sover ons ons Majesteit en Heer ken, sal hulle hulle nog so geraffineerde boosheid te pletter loop teen Sy Wysheid, want Hy wat die dood kan gebied, Hy, wat die dooies weer tot die lewe kan wek, sal moeilik wees om dood te! maak"

[9] Ek sê: "Ja, Hy sal in ewigheid nie dood kan wees nie. Maar tog sal Hy gedood word as `n getuienis teen hulle, sodat hulle gegewe maat kan vol word! As hulle hulleself aan God se heiliges vergryp het, dan sal hulle hulleself ook aan My vergryp en daardeur skeppers van hul eie oordeel word! Maar wie self so iets wil, die ondergaan geen onreg as hy verwerp word nie! As hulle egter onuitspreeklike gruwels met die bodes begaan het, dan sal hulle ook Hom nie oorsien wat die bodes voor Hom uitgestuur het nie.

[10] Hul noodlot sal egter daaruit bestaan dat die Gedode, na skaars drie dae, as `n magtige Oorwinnaar van die dood en al sy vyande, tot ewige troos van Sy vriende en broers, ongedeerd, in Sy volle krag, en algeheel en al bruisende van lewe, uit die graf sal opstaan! Dan sal hulle in groot vrees en vertwyfeling hulle planne beraam hoe hulle die uit die dood opgestane weer sou kon dood, maar hulle sal nie in staat wees om `n besluit te neem nie, en hul val sal spoedig daarna volg.

[11] So sal dit gebeur en daardeur sal My voorspelling ten volle vervul word.

[12] Julle sal weliswaar bedroef wees en ter wille van My groot angs deurstaan, maar julle bedroefdheid, vrees en angs sal spoedig verander in groot vreugde, as julle die Gedode weer heersend oor al die lewe en alle dood, net soos nou, by julle sal sien!"

[13] Markus sê: "As dit so sal gaan, dan is dit egter nie so moeilik om Hom in `n sekere sin slegs vir die skyn te laat doodmaak nie! Onder die omstandighede kan U dan wel na Jerusalem gaan, soos U dit wil; want met U kan niks gebeur nie! As U Heer oor lewe en dood is, wie kan U dan dood? En as `n mens U dood, of dink dat hy U gedood het, en U kom na die dood nog lewendiger te voorskyn vir die geveg met die vyand, as vóórdat U gedood is, sou ek nie graag in die vel van U vyande wou wees nie. Hulle sal dan deur `n vuur van angs en vrees verteer word. En van al hul berade, peins en strewe sal vir nou en altyd niks tereg kom nie! Want juis daardeur sal al hul skandelike gruweldade in die volle daglig vir alle mense sigbaar word, en hulle werklike bestaan het dan deur die beter deel van die mensdom die lank gewenste einde vir ewig bereik. O Majesteit en Heer! Doen dit maar so vinnig en so seker moontlik! Ek het al wel oud geword en sal die aarde nie so lank meer met my voetstappe lastig val soos wat ek reeds gedoen het nie, maar dit sou ek dan tog nog graag wou meemaak, en my dood sal dan nie vir my swaar wees nie!" 

[14] Ek sê: "Dit is weliswaar nog nie heeltemal seker of dit so sal moet gebeur nie, maar dit is eerder ja as nee! - Maar die tyd het nou al ver oor die middel van die dag aangestryk, en ons liggame verlang ook na voedsel, daarom moet ons weer na benede gaan om `n liggaamlike versterking te gebruik!"

[15] Markus sê: "Ja, U het weer volkome gelyk, die middagete sal klaarstaan, laat ons daarom na benede gaan! Na die maaltyd kan ons dan, soos dit U, o Heer, geval, weer na die plekkie terugkom." 

[16] Ek sê: "Vanmiddag sal ons anders doen. Môre sal die plekkie weer vir ons welkom wees. Nou gaan ons egter!"

Cyrenius word aangekondig

183 Toe ons na `n paar tellings onder kom, staan die middagete al klaar en ons gaan buite aan die groot tafel sit wat gereedstaan in die digte skaduwee van `n kastaiingboom. Goed voorbereide visse, brood en wyn en lekker vars vye word in ruim mate bedien, sodat ons, so `n dertig man bymekaar, meer as genoeg te ete gehad het. Die maaltyd gaan heel gesellig verby en Markus, die spraaksame, ou regskape krygsman vertel ons, op sy aangebore aanskoulike manier van vertel, baie van sy belewenisse. My leerlinge was daardeur in die geleentheid geplaas om die wêreld ontdaan van alle fraiings voor hulle te sien, en daar vir hulleself baie uit te haal ten voordele van die mensdom wat later aan hul leiding toevertrou sou word. 

[2] Na die meer as twee uur durende tafelsitting, het daar uit die stad `n bode vir Markus aangekom en hom die berig gebring dat die ou opperstadhouer, Cyrenius, omstreeks die middel van die dag in Césarea-Philippi aangekom het. As hy wou, kon hy, as soldaat wat die opperstadhouer goed geken het, daarheen gaan en sy armoedige omstandighede, wat welbekend was, na vore bring. Dan sou die opperstadhouder vir hom doen wat moontlik was.

[3] Markus antwoord die bode: "Sê aan my ou strydmakker dat ek my aan sy voete sal lê en hom talle kere sal dank vir sy geëerde herinnering van my baie armoedige toestand! Maar ek sal hierdie keer geen gebruik kan maak van sy barmhartigheid, as ek daarvoor na die stad moet gaan nie, want ek het gaste, waarvan die hoogste, die Majesteit en Heer, my wonderbaarlik van my vroeëre armoede bevry het. Hierdie Majesteit en Heer het my beloof om vir ses volle dae by my te bly, en daarom sou ek dit as `n groot oortreding beskou as ek Hom ook maar net vir `n oomblik sou verlaat. As my ou krygsmakker dit egter nie te ver benede sy hoë keiserlike waardigheid sal ag om `n wandeling na my hier buite te maak nie, dan sal alles hier gedoen word om hom so waardig as moontlik te ontvang!" 

[4] Die bode sê: "Uitstekend, ek sal die hoë gebieder woordeliks alles so oorbring soos wat u dit my gesê het!" - Daarop groet die bode, klim op sy muildier en vertrek so gou moontlik. 

[5] Toe die bode nie meer in geen veld of weg te siene was nie, sê Markus: "Ek hoop nie dat die hoë stadhouer my die antwoord sal kwalik neem nie!"

[6] Ek sê: "Bekommer jou maar nie daaroor nie! Ek sê vir jou: As hy sal hoor dat Ek kennelik hier is, sal hy geen tien tellings wag met die besluit om hierheen te kom nie, en dan kan jy jou maar voorstel wat die Glansrykheid van God is! Want weet dat Cyrenius vir My al My lewe lank ken!"

[7] Markus sê: "Dit sal wel so wees, maar hy is in die wêreld `n te hooggeplaaste persoon, en moet daarom ter wille van die dom mense baie nalaat, wat hy andersins beslis sou doen, en daarom twyfel ek tog sterk daaraan of hy my die groot barmhartigheid van `n besoek sal kan bewys."

[8] Ek sê: "Voordat jy driemaal na die bekende plekkie omhoog en weer terug gegaan het, sal hy hier wees: Nouliks sal die bode hom die berig oorbring, of Cyrenius, wat sy maaltyd nog nie gebruik het nie, sal sonder enige getalm alles laat lê en opstaan en hom met sy hele gevolg hierheen haas om My te sien en met My te praat.

[9] Sê maar aan jou vrou en dogters dat hulle dadelik nog `n maaltyd vir hom en sy mense moet klaarmaak; want omdat hy en sy geselskap nie in die stad sal eet nie, sal so `n maaltyd hom baie wenslik en welkom wees!"

[10] Markus roep dadelik sy vrou en sy ses dogters uit die hut en sê dat hulle vir die aankomende opperstadhouer Cyrenius `n maaltyd moet voorberei, en wel voldoende vir ongeveer nog dertig persone!

[11] Die vrou kyk Markus stom verbaas aan en weet nie of dit nou miskien erns of skerts was nie. Maar Markus laat haar tog dadelik na die kombuis gaan, en die vrou begin die opdrag uitvoer.

[12] Tewens gee Markus beide sy seuns opdrag om vanaf die heuwel uit te kyk, en as hulle die een of ander glinsterende skare uit die stad sou sien aankom, om hom dadelik te waarsku. Beide seuns gaan dadelik verby die baai tot by die plek vanwaar `n mens `n vry uitsig op Césarea- Philippi het, en hulle ontdek die glinsterende skare terwyl dié al aan die end van die breë straat sy skrede rig na die smalle voetpad, waaroor mens binne `n kort kwartier maklik die huis van Markus kan bereik.

[13] Toe beide seuns dit sien, hardloop hulle dadelik asemloos terug en vertel wat hulle gesien het.

[14] Toe vra Markus: "Majesteit en Heer, nou moet ons hom tog wel op eg Romeins eerbiedige manier tegemoet gaan!?"

[15] Ek sê: "O nee! Wie ter wille van sy heil hom gedwonge voel om na My toe te kom, hy kom tog wel, al gaan ons hom nie tegemoet nie! Maar Cyrenius is groot van gees en het dit nie nodig dat `n mens hom tegemoet gaan nie. Slegs wanneer iemand wat swak van siel en liggaam is, die weg na ons ingeslaan het, moet ons hom tegemoet gaan, sodat hy nie halfpad moeg word, bly lê en omkom nie!"

Weersien met Cyrenius

184 Ons het dit maar net gesê of ons hoor al om die draai baie mensestemme. Dit was Cyrenius met sy hele gevolg, en langs Cyrenius reeds op `n klein bergperdjie, in mooie Romeinse klere gehulde Josoë, die seun wat deur My in die nuwe grafkelder van Jaïrus uit die lang doodslaap opgewek is.

[2] Toe Cyrenius op die taamlik ruim plek voor die hut aankom, vra hy beide seuns of dit die woning van die ou soldaat Markus was.

[3] En die seuns sê met `n diepe buiging: "Ja, magtige meester en gebieder!"

[4] Op daardie oomblik stap Markus ook met gepaste Romeinse eerbied na Cyrenius toe en sê: "Hoë meester en gebieder, niks ter wêreld sou my kon weerhou het om onmiddellik uitvoering te gee aan u goedgunstige oproep nie! Maar ek herberg `n Gas met `n aantal van Sy leerlinge en begeleiers, wat vas en seker `n God moet wees, omdat Hy enkel deur te wil dinge doen wat `n sterflike mens nog nooit op hierdie aarde gedoen het nie. Hierdie hemelse Gas kon ek onmoontlik alleen laat, omdat Hy my met weldade oorlaai het, en my hut nou nie meer armsalig nie, maar baie ryk is. Want Ek is nou in besit van vyftig sakke gevul met die beste wyn, en my vyf groot vishouers is vol met die voortreflikste en beste visse! Ook peul my voorraadkamer uit van allerlei uitgelese voedsel, en sout en hout het ek ook meer as voldoende vir die res van my lewe! Wat sou ek, ou man, nou nog meer wil soek en verlang? Maar nie slegs ek, maar ook my agt kinders is baie goed versorg, want ek het vandag ruim vierhonderd silwerstukke ontvang, wat vir my baie geld is. Bowendien sal ek seker nog enige honderde goeie silwerstukke ontvang, uit dieselfde bron waaruit ek vandag die vierhonderd heeltemal eerlik en regskape ontvang het."

[5] Cyrenius sê: "Dit klink baie goed, en dit verbly my verseker nog meer as vir jou, dat ek jou, een van my oudste krygsmakkers, so geseënd kan aantref; maar bring my nou na jou wonderbaarlike Gas! Ek het spesiaal vir Hom uit die stad na jou toe gekom, want ek het vermoed dat na aanleiding van die berig van die bode, dat jou Wondergas die goddelike Jesus uit Násaret moes wees. Hom kan ek in der ewigheid nie genoeg dank vir die reusagtige weldade wat Hy my geestelik en liggaamlik bewys het nie. Bring my daarom maar dadelik na Hom toe!"

[6] Die rede waarom Cyrenius My nie dadelik gesien het nie, was omdat Ek met die leerlinge nog aan die tafel gesit het, wat in die diepe skadu gestaan het van `n groot kastaiingboom waarvan die dig beblaarde takke hier en daar tot op die grond neergehang het. Markus bring Cyrenius en Josoë dadelik onder die kastaiingboom in na My toe.

[7] Toe Cyrenius My sien, wel daar trane van vreugde oor die weersien in sy oë op, en hy sê: "Ja, ja, dit is U, soos wat ek gedink het! O, hoe is ek nou weer ontsettend bly en geseënd omdat ek die onbeskryflike hemelse barmhartigheid ten deel val om U, wat vir my alles is, na die verstryking van talle dae weer `n keer te sien en met U te praat, en deur die asem van U mond opnuut geseënd en vir ewig lewend gemaak te word! O, Heer, my eerlik en waaragtig bo alles geliefde Jesus, ewige Heer van die hele wêreld en van alle hemele! Hoe diep staan ek tog by U in die skuld. Ten eerste vir elke minuut wat ek leef, en ten tweede vir die buitengewone weldaad wat my deur U ondeurgrondelike wysheid in Kis ten deel geval het, toe ek die geroofde belastinggeld weer terug gekry het! O Heer, hoe dikwels dink ek elke dag nog daaraan, uit watter verskriklike verleentheid U my deur U Wysheid gered het in Kis! En as ek so by myself daaraan dink, dan kom daar steeds trane van dankbaarheid in my oë, en dan moet ek U onder trane aanbid!"

[8] Ek sê: "Vriend en broer, kom en gaan regs van My sit en laat jou gevolg ook daar aan die ander tafel onder die vyeboom gaan sit! Die middagete sal dadelik opgedis word, wat Ek vir jou en jou gevolg al vantevore bestel het, want Ek het geweet dat julle vandag nog maar min geëet het. - Maar hoe gaan dit nou met My Josoë, en kan hy darem al opstaan teen sy engel wat so nou en dan by hom kom?"

Die leermetode van die engel

185 Nou kom Josoë na my toe. Hy sien daar al baie forser uit en sê: "Heer, en lewe van al wat lewe, ek is heeltemal gesond, en die eet en drink smaak nog steeds vir my baie goed. Maar met die engel, wat my vanuit Sigar elke drie dae vir enkele oomblikke besoek, is ek nie so gelukkig mee nie, omdat hy oor alles wat ek teenoor hom sê, steeds teenwerpsels maak! Ek laat my graag onderrig oor alles wat maar goed, waar en nuttig is, maar as iemand my vandag sê: 'Één peer plus één peer is tesame twee pere!' en dit dan by die volgende geleentheid nie van my aanneem dat ek hom aan sy eie uitspraak herinner nie, dan vererg ek my altyd so en maak byna altyd rusie met my geestelike leraar en opvoeder! Want by `n volgende keer wil hy my wysmaak dat één peer en één peer ook wel drie, vier, vyf, ja, selfs uiteindelik `n oneindige aantal pere sou kon wees, en dat op die keper beskou één en één nie maar net twee nie, maar, geestelik gesien, elke denkbare getal sou kon voorstel! Want by hom is dit wat hy my by `n voorafgaande besoek as `n vaste waarheid vertel het, by die volgende besoek nie meer `n waarheid wat op homself vasstaan nie. Kortom, hy kom dikwels met sake waarby al my hare dadelik orent gaan staan van ongeloof! Daarom wou ek U, o Heer oor alle hemele en wêrelde, graag vra om die geestelike leraar te vra dat hy verstandiger met my moet omgaan - of my in die toekoms sy besoek maar moet bespaar!" 

[2] Ek sê: "Ag, liewe Josoë, verdra hom tog maar! Hy lei jou tot die ware wysheid van die hemele, want die geestelike berekeninge sien baie anders daaruit as die van hierdie wêreld! As Ek op hemelse manier met jou sou praat, dan sou jy egter niks verstaan nie. Ek praat egter, omdat Ek nou Self `n mens van vlees en bloed is, slegs maar menslik, op `n aardse wyse met die mense oor sake van die gees. En sien, die mense vererg hulleself omdat hulle My nie verstaan nie - en baie ook omdat hulle My nie wíl verstaan nie! Jou geestelike, met tussenpose optredende, leraar gee jou wel goed les, maar jy sal sy lesse op hierdie aarde eers begin verstaan as jy oud is. Maar heeltemal verstaan sal jy dit eers eenmaal aan die ander kant, waar geen vertroebeling van die vlees en bloed hom in jou suiwere siel sal voordoen nie: - Verstaan jy My?"

[3] Josoë sê: "O ja, Heer van die oneindigheid, U verstaan ek makliker as my geestelike leraar! Maar as hy my sê dat toorn en liefde eintlik een is, dan kom by my die boonste onder en die onderste bo, en ook as hy sê dat ook die hemel en hel eintlik een is! Laat wie dit wil dit maar verstaan, maar vir my verstand is dit `n baie groot teenstrydigheid!"

[4] Ek sê: "Ook daarmee het die engel dit by die regte end; dit is so! Daarvan sal Ek jou `n klein voorbeeld gee, dan sal jy die probleem beslis ietwat duideliker sien. Luister dus na My!

[5] Let gou op die son! Hoeseer verkwik haar ligstrale jou nie as sy in die winter op sommige dae so lekker aangenaam en met milde warmte skyn nie. Maar as haar gloeiend hete strale in die sandwoestyne van Afrika selfs die wit sand begin te smelt en jy sou in die ligstrale van die son moet loop, dan sou so `n straal `n hel vir jou word! - Verstaan jy dit?"

[6] Josoë sê: "O ja!"

[7] Ek vervolg: "Goed, luister dan verder! Die nag is na `n hete dag beslis `n goeie vriendin en weldoenster van die vermoeide mensdom. Maar laat ons hierdie weldoenster byvoorbeeld dertig dae lank voortduur, dan sal alle mense begin om haar te verwens en te vervloek! Want so `n aanhoudende lang nag sou op die aarde so `n alles verstarrende koue teweegbring, dat daar uiteindelik geen organiese lewe meer op haar sou kon bestaan nie! Kyk, so sou die groot weldoenster van die mense al weer in die ergste hel verander!

[8] As jy op `n hete dag `n wandeling maak en die dors jou begin te kwel en jy kom by `n suiwere en ryke waterbron, hoe gee `n sluk uit die suiwere bron dan `n hemelse verkwikking! Maar diep benede in die dal versamel dieselfde water haar in `n groot en diep bekken tot `n meer. As jy daarin val, vind jy daarin die onafwendbare dood! Kyk alweer: Dieselfde water wat jou op die hoogliggende bergpad so hemels verkwik het, sal jou benede in die diepe meer dood en sodoende `n tydelike hel vir jou word!

[9] So drink jy ook graag `n klein beker goeie wyn; drink jy egter in één keer `n hele volle sak leeg, dan sal die wyn jou dood en so ook weer `n hel vir jou word! 

[10] Jy beklim graag `n hoë berg, en die uitsig in die verre verte verkwik jou hart. Maar gestel dat daardie berg op jou val, dan sal dit jou dood en jou so ook weer tot hel word!

[11] Hoe verkwik die wind jou hele hart as hy op `n hete dag saggies verkoelend langs jou voorhoof stryk! As hy egter `n storm word, die bome begin te ontwortel, sal hy jou dan nog verkwik? Beslis nie! Want dan sal jy op die vlug slaan en `n plek opsoek waar die storm nie kan kom nie. En so word dieselfde wind, wat jou voorheen verkwik het, as hy al sy krag gebruik, `n hel vir jou! 

[12] Daarom is aan elke mens vir alle dinge `n bepaalde maat gegee, na gelang van sy krag, natuur en geaardheid. As hy hom by die maat hou, bevind hy hom in die regte orde waarin God hom gestel het, en alles waaroor hy omgee, is vir hom 'hemel'. Maar wanneer hy, in wat dan ook, hierdie orde oorskry en `n wêreld op sy swakke skouers lê, dan sal hierdie wêreld hom vermorsel en tot 'hel' word! 

[13] En so is die regte maat in alle dinge, sowel vir die mens as vir die geeste `n 'hemel'; `n oormaat van dieselfde dinge is egter daarom vir mense en geeste `n pure 'hel'! - Verstaan jy dit nou?" 

[14] Josoë sê: "Ja nou verstaan ek dit natuurlik goed en daaroor is ek baie bly! - Maar waarom lê die geestelike leraar sy lesse nie so vir my uit dat ek hulle netsoos nou kan verstaan nie?!"

[15] Ek sê: "Ook dit het weer `n wyse rede! As jou geestelike leraar jou alles sonhelder sou uitlê, dan sou jy nooit self begin om te dink en om te beslis nie. Maar so dwing hy jou tot nadenke en self te beslis en te kyk, dit is dan al die korrekte hemelse manier van les gee! As dit nodig sal wees en jy die regte rypheid bereik het, sal die geestelike leraar jou ook by elke les duidelike voorbeelde saamgee. Maar voorlopig moet jyself eers geestelik aktief word, want anders sou jy onmoontlik diepere waarhede van die hemelse wysheid kon verstaan! - Verstaan jy dit nou heeltemal goed?"

[16] Josoë sê: "Ja, Heer, nou verstaan ek heeltemal wat ek aan my geestelike leraar uit Sigar het, en ek begin nou ook `n groot liefde vir hom te voel!"

[17] Ek sê: "En die liefde sal jou die voorbeelde verskaf! - Maar nou kom daar iets vir die liggaam. Die vrou, die seuns en die dogters van Markus kom al aan met `n hele lading spys en drank! Eet na behoefte en word sterk sodat julle geen honger of dors sal hê nie, want in My nabyheid moet niemand ooit honger of dors nie, maar elkeen moet geheel en al versadig word, liggaamlik en geestelik!" 

[18] Cyrenius en Josoë het beide `n flinke honger en dors, en pak daarom goed weg. Ook die mense uit die gevolg laat hulle nie smeek nie, maar volg die voorbeeld van Cyrenius gedug.

Die geskenk van Cyrenius aan Markus

186 Nadat alles byna opgeëet is, roep Cyrenius vir Markus en sy vrou, dank die eerste vir die goeie maaltyd en sy nog steeds onverminderde gasvryheid, en die vrou prys hy vir haar goeie kookkuns, want sulke voortreflik voorbereide voedsel het hy nog nooit geëet nie. Veral die visse oortref deur hul heerlike, volle smaak verreweg al die ander. 

[2] Na hierdie lofuiting sê Cyrenius aan Markus: "Maar, ou krygsmakker, gaan jy nou eers na die wit muildier daar! Op sy rug dra dit iets vir jou en jou familie. Jy het lank genoeg ontberinge gely en jy het te kampe gehad met allerlei nood en teenspoed, maar nou sal hierdie onbenydenswaardige toestand in één oomblik eindig! In beide sakke sal jy soveel goud en silwer vind, sodat jy daarmee maklik `n beter woonhuis sal kan laat bou, en by die nuwe, beter huis, `n akker en weidinggrond sal kan koop, sodat jy met jou familie baie goed van die akkerbou sal kan lewe! Die oorblywende wat die sak mag bevat, kan jy as `n goeie appeltjie vir die dors hou, want solank ons op hierdie aarde volgens die Wil van die Heer moet lewe, mag ook die middele daarvoor nie heeltemal ontbreek nie! 

[3] Solank ons geen gode is nie, moet ons in die sweet van ons aanskyn ons brood verdien - die een op hierdie en die ander op daardie wyse, elkeen het genoeg te doen en mag die hande nie in die skoot sit nie. Maar soos jy wat al voldoende gewerk het, hy kan op sy oudag dit vir hom heelwat makliker maak. Gaan dus en neem die klein gawe in ontvangs, en die Heer seën jou daarmee!"

[4] Tot trane geroer dank Markus vir Cyrenius - en behalwe Cyrenius in sekere sin hoofsaaklik vir My, want hy sê: hoewel die gawe van Cyrenius gekom het, was hy tog volkome daarvan oortuig dat Ek die oorsaak van alles was, daarom dank hy My in die eerste plek! 

[5] Maar Ek sê: "Neem wat mense jou gee, en gebruik dit, maar heg geen waarde daaraan nie! Want so presies gemeet soos elke aardse gawe is, so onmeetbaar is die aardse lewe van die mens! Vandag is jy nog meester van jou skatte en môre eis mense jou siel op! Wat kan jy dan gee om jou siel van die ewige dood te red?

[6] Laat elkeen daarom vóór alles die Ryk van God soek, en dan sal al die ander hom na behoefte ekstra gegee word! 

[7] Maar wat hy ontvang, kry hy nie om dit op te hoop nie, maar om dit verstandig en wys te gebruik vir die beswil van homself en ander. Jy sal baie egte armes vind. Hul nood moet jou hart verkwik omdat jy nou geestelik en liggaamlik die middele ontvang het om die nood te versag en die treurige hart van die arme broer te verbly!

[8] Kyk, elke blye hart wat jy in My Naam verkwik het, sal eenmaal `n nuwe hemel vol salighede sonder maat en tal vir jou word, en dit sal jou reeds op hierdie aarde verkwik soos wat geen ander aardse geluk dit kan nie, en dit sal in jou die egte vrede teweegbring - `n vrede wat die wêreld nie ken nie! Gaan dus nou en neem alles in ontvangs!" 

[9] En die oue gaan met sy twee seuns, neem die groot en ryk gevulde sakke in ontvangs en bring hulle na `n veilige plek vir bewaring. Nadat hy weer te voorskyn gekom het, bedank hy nogmaals vir alles en vra My wat daar uiteindelik vir die middag gedoen moes word.

[10] Ek sê: "Maak jou skepe klaar, dan sal ons, omdat dit vandag so mooi en windstil is, `n bietjie op see rondvaar! Jy kan dan ook nog `n keer die groot net in die see uitgooi en dan sal jy `n tweede geseënde trek en vangs maak!"

[11] Daarop beveel Markus dadelik sy seuns en die vier ouer dogters om die vaartuig in orde te kry, en ook die net. Ook moet hulle nasien of die omheinde groot vishouer nog heeltemal in orde is, en individuele gate dadelik so goed moontlik met struike en klippe toestop.

[12] Die seuns sê: "Vader dit het ons vier dae gelede al gedoen en daarom sal alles nog heeltemal goed in orde wees, want na die tyd was daar geen stormweer gewees nie; maar om op die oomblik heeltemal seker te kan wees sal ons dit tog nasien." - Toe gaan die seuns op pad, bekyk alles en kom gou terug met die mededeling dat alles nog in prima toestand is.

[13] Ek sê: "Laat ons dan gaan en ons inskeep op die kleinere skepe wat elk, sonder gevaar, maklik twaalf persone kon vervoer!" - Elkeen staan toe op en volg My.

Plesiervaart op see

187 Toe ons by die oewer kom, trek die seuns dadelik die grootste en beste skip na ons toe en ons gaan in die skip op die klaargesette banke sit. Altwee seuns neem die roeispane en roei ons vaartuig taamlik vinnig van die oewer af weg. In My skip was daar behalwe Ek, Cyrenius, Josoë, die ou Markus en Petrus, Johannes en Jakobus. Al die ander leerlinge volg ons na op die ander skepe, asook die hofhouding van Cyrenius. Maar in ons skip lê die groot visnet ook op goeie vissersmanier opgevou.

[2] Toe ons ongeveer vyf veldweë van die oewer verwyderd was, vra Markus: "Heer, sê ons waar ons die net moet uitgooi!" 

[3] Ek sê: "Dit sal Ek wel op die regte oomblik doen, maar nog nie nou en hier nie! Ons is nog geen half uur op die water nie en wil daarom nie dadelik die rus daarvan verstoor en haar geeste wek nie, wat ons vervolgens baie sou kon pla. Maar meer na die weste en nader aan die veilige oewer sal ons die net wel uitwerp. Nou sal ons niks anders doen as net rus met die rus van die see. As iemand van julle egter iets wil weet, dan staan dit hom vry om dit aan My te vra."

[4] Cyrenius sê: "Wat my van die gesin van Markus veral opval, is dat sy vier oudste dogters tesame net soveel krag het om te roei as sy twee, jy kan wel sê, reusagtige sterke seuns! - Markus, jy was ook wel `n bietjie van `n atleet, maar jou seuns het jou tog ver oortref!" 

[5] Markus sê: "Ja, maar nou kom hulle krag vir my ook ietwat buitengewoon voor, want hulle roeispane trek so kragtig en onvermoeibaar dat die skip asof deur die wind gedrewe oor die see oppervlak gly. Helaas, met hierdie snelheid sou mens binne `n halwe dag in Kis of selfs in die buurt van Sibara kan kom, waar jy andersins tog sekerlik twee dae voor nodig sou hê! Tot by Genesareth sou mens so in `n paar uur kom, en tot by Jesaira in vier.

[6] As my ou oë my nie bedrieg nie, ontdek ek nou ook reeds die hoë berg wat van hier uit die stad Genésaret aan die linkersy grens! Hy sien daar wel heel blou en dus veraf uit - maar dit sê niks, ons snelheid laat weldra elke nog so blou uitsiende verte wyk! Maar die onvermoeibare krag van beide my seuns kan ek nie genoeg bewonder nie! U het daar, o Heer, seker ook met U almagtige heilige wil die hand in die spel!?"

[7] Ek sê: "Ja, beste vriend Markus, Ek moet met My wil orals, waar daar `n in wording, wese en bestaan is, van die grootste tot die kleinste, sê maar oneindig gevarieerd die hand in die spel hê. Anders sou die eindelose ruimte maar al te gou sonder wesens wees; en dus is dit bes moontlik dat My wil hom nou met jou seuns besig hou." 

[8] Toe sê die die drie leerlinge wat op die skip aanwesig was, aan mekaar: "Dikwels is daar tog iets vreemds met ons Majesteit en Heer! So nou en dan praat Hy heeltemal as die enige Majesteit van hemele en aarde, en dan gedra Hy Hom ook so, maar by ander geleenthede is Hy heeltemal mens en laat van Sy goddelikheid niks merk nie! Alles wat Hy sê en doen is weliswaar onbegryplik wys, maar dat Hy Hom desondanks al Sy goddelike Mag en Wysheid binnekort deur die fariseërs te Jerusalem ten dode toe moet laat mishandel, dit sou mens tog sekerlik nie wys kan noem nie! Want watter baat sal die mensdom uiteindelik hê deur so `n mishandeling? Dit sal daarmee op `n dwaalspoor raak en sal sê: 'Kyk nou tog na die lot van die Magtige: Hy het tog uiteindelik nog ten offer geval van die nog sterkere! Hy, wat die dooies opgewek en berge verplaas het, sou tog ook in staat moes gewees om met één Woord die tempelknegte te vernietig!?'

[9] In Noag se tyd moes die hele mensdom ondergaan, behalwe Noag en sy klein familie; en tog was die mense toe nog lank nie so sleg soos wat hulle nou oor die algemeen is nie. En omdat die meeste van die mense nou al so sleg en verdorwe is dat dit haas nie erger kan nie, wil Hy Hom nou nog Self ook deur hulle laat mishandel, in plaas daarvan dat Hy hulle harder as ten tye van Sodom en Noag moet straf! Kortom, baie van wat Hy in goddelike opsig doen is nog meer onverstaanbaar as die groot onbekende!"

Die beperkinge van die menslike begrip

188 Johannes, wat maar net aandagtig na Simon Juda geluister het, sê: "As jy dit suiwer met die oog van die wêreld bekyk, kan ek niks daarteen inbring nie, maar met die hart gesien, sien dit tog heel anders daaruit! Want die Wysheid van God sal Haar nooit of te nimmer by die wysheid van `n mens aanpas nie, ook al is hy hoe wys! 

[2] Weet jy byvoorbeeld waarom daar so talloos baie soorte plante en struike op aarde groei wat glad geen vrugte dra nie? En as hulle wel vrugte dra, is dit volgens ons begrip tog sinneloos, en niemand weet wat die nut daarvan is nie! Net so `n verskeidenheid sien `n mens by die diere: vanaf die kleinste bladluis tot by die Leviatan wat oor die seë heers. Vertel my maar eers waarvoor hulle daar is, behalwe die paar huisdiere van ons! Watter doel kan die verskeurende diere nou eintlik hê? Wat het die mensdom aan die bere, leeus, tiers, hiënas en baie van die nog onbekende verskeurende diere? Wie, goeie vriend, kan jou vertel waarom die diere sulke baie verskillende vorms het? Waarvoor is die ontelbare sterre aan die hemel? Waarom gee die maan nie altyd snags lig nie? Waarom het sy verskillende gestaltes? Waarom is sy eintlik daar? Kyk, dit alles en nog duisendvoudig baie meer verstaan ons nie, en as ons krities daaroor nadink, vind ons verstand dit dwaas! Maar by God die Heer is daar vir dit alles `n baie wyse rede, en daarom mag ons onsself glad nie verbaas as ons, noudat ons die buitengewone geleentheid gekry het om die Heer in eie persoon voor ons te sien werk, nie alles kan verstaan wat Hy doen en verder nog sal doen nie. Want Self sal Hy sekerlik vir alles `n baie wyse rede hê! - Is jy dit nie met my eens nie?" 

[3] Simon Juda sê: "Ja wel, ja wel, jy het heeltemal gelyk en `n mens kan onmoontlikheid nie iets daarteen inbring nie! Maar dit staan ook soos `n paal bo water dat menige voorskrifte van God vir die denkende mens juis die indruk gee asof iemand in volle erns sou wou beweer dat twee visse en twee visse tesame sewe visse kan wees!" 

[4] Ek sê: "Ja, ja Simon, die indruk gee dit, maar wat vir die menseverstand onmoontlik lyk, kan by God nog baie moontlik wees! Neem die klein net wat by jou voete lê en werp dit uit in die see! (Simon doen dit.) - Trek dit nou weer terug en sê hoeveel visse daarin is!"

[5] Simon sê: "Heer, presies vier!" 

[6] Ek sê: "Kyk weer eens en tel, want daar is sewe!" 

[7] Simon kyk nog ‘n keer en tel weer en vind nou presies sewe visse in die net. Dit verbaas hom baie en hy sê: "Ja, ja, by God is alle dinge moontlik!"

[8] En Ek sê aan hom: "Sê dan in die vervolg nie sulke nuttelose dom dinge nie, want dit is beter om te swyg as om te klets! Hou rekening daarmee - anders is jy niks beter as `n blinde fariseër nie!" 

[9] Simon Juda sê: "Heer, U weet tog hoe baie ek U liefhet, maar noudat ek iets uit myself sê, haal U my tog op `n taamlik wrange manier oor die kole oor wat ek gesê het. Daardeur durf ek skaar meer iets hardop vir U vra! Hoewel ek alles met groot liefde en geduld van U aanneem, kan ek my tog nie teen innerlike, heimlike verdriet verset nie, omdat ek juis die slagoffer is van U strengheid!" - Toe draai hy homself om en kyk met `n ietwat weemoedige blik oor die see.

[10] Johannes gaan na hom toe en sê: "Kyk, broer, jy het dit nou ietwat moeilik na die sagte teregwysing van die Heer, maar besef dat die Liefde en Wysheid van die Heer baie goed weet waarom Sy jou dit aangedoen het. As jy eers goed en diep in jou hart sou inkyk, sal jy die oorsaak self gou sonder moeite vind!"

[11] Simon sê: "Nou, wat is dit dan? - Sê jy dit maar!" 

[12] Johannes sê: "Kyk broer, wat betref insig en lewende, onwankelbare geloof, is jy onder ons duidelik die sterkste, en volgens die getuienis van die Heer `n egte rots. Maar daarby het jy tog tye dat jy ly onder `n gevoel van eiewaarde, en weet jy, so `n gevoel van eiewaarde is ietwat verwant aan dit wat `n mens hoogmoed noem! En dit sal dit wees wat die Heer met baie van Sy nederige opmerkings ten opsigte van jou by jou wil wegneem! Ek het dit al by verskillende ander geleenthede waargeneem en sou dit al lankal uit egte en opregte broederliefde vir jou gesê het, maar daar het geen goeie geleentheid hom voorgedoen nie. Omdat die geleentheid nou wel daar is, het ek daaraan gedink en het dit vir jou gesê, soos wat ek dit al lankal duidelik binne in my gevoel het. Ek hoop dat jy dit in die goeie sin van die liefde, waaruit en waardeur ek dit jou gesê het, sal aanvaar en nie vir my kwaad sal wees nie!?"

[13] Simon Juda sê: "Ja, ja, daarin sal jy ook heeltemal gelyk hê. Ek verstaan net nie waarom Hy niemand van ons nie eers `n slag daarop attent wil maak nie; so spaarsaam is Hy tog andersins ook nie met Sy woorde nie! Dan sou jy jou baie makliker kon hou aan wat heeltemal korrek is volgens Sy suiwer goddelike wil!" 

[14] Johannes sê: "Dit sou Hy wel kon doen, maar tog doen Hy dit nie, en kyk, daar moet ook alweer `n goeie rede daarvoor wees! 

[15] Vir my lyk dit asof Hy wil dat elke mens homself eers volkome moet vind, voordat die Heer uiteindelik Sy lewe voltooiende hand op hom sal lê, en met Sy Lig in die hart van die mens gaan woon. 

[16] Om hierdie rede, wat ek vir waar hou, sê die Heer dan ook vir niemand regstreeks wat hy verkeerd doen in sy lewe nie, maar Hy gee hom, slegs indirek, bepaalde skokkende ervaringe. Daardeur dwing Hy die siel om haarself van naderby te bekyk, haar foute deur Sy Lig te ontdek, dit uit te ban en dan so te sê heeltemal in te gaan in die orde van die Heer in. Dit, broer, is so `n bietjie my beskeie mening, en ek is so goed as seker daarvan dat dit so is. - Hoe lyk dit vir jou?" 

[17] Simon sê ietwat nadenkend: "Ja, jy kan ook daarmee weereens heeltemal gelyk hê, want van ons onderskei jy die wil van die Heer die diepste en die skerpste! Jou woord sal vir my in die vervolg baie swaar weeg!" 

[18] Terwyl hy dit sê, wend Simon hom weer na My rigting en trek `n dankbare gesig omdat Ek dit deur broer Johannes aan sy hart geopenbaar het. Ek gee egter vir Simon `n teken dat hy nou, omdat die seuns van Markus begin om die groot net in die see uit te gooi, hulle met sy uitgebreide vakkennis moet help.

[19] En Simon doen dit met die grootste plesier in die wêreld; want één blik van liefde van My beteken vir Simon meer as al die skatte ter wêreld. En dit moet ook so wees by alle mense wat My waaragtig volg en daardeur die ware ewige lewe wil bereik.

Agting gepaard met liefde

189 Terwyl die seuns van Markus - gehelp deur Simon en nog enige van die leerlinge wat in ons skip aanwesig was - besig was met die uitwerp van die groot net, roei daar uit die rigting van Genésaret `n groot vaartuig reg op ons af. Dit kom steeds nader, en toe dit skaars `n bietjie meer as `n paar vadem van ons verwyder was, sien `n seun van Markus dat dit `n Romeinse laerskip was waarop `n aantal soldate hulle bevind het.

[2] Cyrenius sê: "Dit sou vir my maatskaplike status tog ietwat ondoenlik wees as my soldate my hier op hierdie onaansienlike skip moes aantref! Ek sal dit op prys stel as ons `n bietjie uit hul buurt kan bly!"

[3] Ek sê: "Vrees nou maar vir wat te vrese is; maar daaroor hoef jy jou egter nooit bang te maak nie! Want weet jy, as die son hoog aan die hemel staan, lyk sy baie kleiner as wanneer sy vlak bo die horison sweef - en ook kan, as sy so hoog staan, niemand na haar kyk nie, omdat sy dan elke oog krenk. Maar as sy so laag staan, dan kan elkeen sonder beswaar na die komende of skeidende moeder van die dag kyk. 

[4] Ook al sou hierdie skip hoe skitterend versierd gewees het, dan sou dit daardeur niks kon bydra tot die vermeerdering van jou waardigheid nie - want wat jy is, dit is jy, of jy nou op die top van die Ararat staan of op `n molshoop. Die ware agting gepaard​gaande met liefde sal jy slegs die meeste smaak daar waar die mense jou die maklikste kan nader! En bowendien sê Ek nog vir jou dat juis hierdie ontmoeting baie belangrik vir jou sal wees, waarvan jy jou weldra sal oortuig." 

[5] Deur My woorde het Cyrenius nou baie benoud geword oor wat die Romeinse soldateskip kon bring. Omdat dit egter as gevolg van `n teenwind ons nie heeltemal kon bereik nie, bedink Cyrenius of dit nie raadsaam sou wees om nader aan die Romeinse skip te stuur nie. 

[6] Maar Ek sê: "Glad nie, want ons sal gou genoeg daarmee te make kry, en dan sal jy nog geleentheid genoeg hê om alles wat jou aangaan in geure en kleure te wete te kom. Vir die oomblik kyk ons egter baie kalm na die visvangs!" 

[7] Toe Cyrenius dit hoor, is hy tevrede gestel en kyk heel gemoedelik toe, terwyl die vissers die groot net uit die see begin trek. Dié vul hom so gou met groot visse dat ons genoodsaak was om na die oewer te vaar. Toe ons na ongeveer `n halfuur by die oewer kom, op die plek waar ‘n omheinde groot visvywer hom in die see bevind, word alle sye van die groot net teen die omheining van die vywer getrek. In die net was so `n groot aantal groot en pragtige eksemplare dat al My leerlinge, Markus met al sy kinders en selfs die bediendes van Cyrenius, ongeveer anderhalf uur besig was om al die gevange visse uit die net in die omheinde seevywer te plaas. 

[8] Toe die visse hulle uiteindelik in die vywer bevind, krioel dit daarin vanweë die groot aantal visse, want daar was meer as seweduisend. Die vywer was dermate vol dat daar geen duisend meer kon bykom nie. Die ou Markus weet van louter blydskap skaars wat hy doen. Sy mond is geen oomblik stil van die dankbetuigings nie. 

[9] Ek sê aan hom: "Vriend, jy is nou baie dankbaar vir hierdie weldaad wat deur My aan jou bewys is, maar vandag wanneer die Romeinse skip hier land, sal jy nog `n ander geskenk kry! Die geskenk sal egter nie uit visse of uit goud en silwer bestaan nie, maar suiwer uit My Woorde, wat jou die weg na die ewige lewe sal baan. Skenk met jou hele huis aandag daaraan, dan sal dit lig en helder in jou siel word vir nou en vir die ewigheid! - Het jy My goed verstaan?" 

[10] Markus sê: "Ja Heer! My hart sê dit vir my: 'Markus, ou verroeste soldaat, vandag sal jou lewe ontdaan word van die ou roes! Jou oor sal `n stem hoor uit die hemel van JaHWeH, en jou siel sal die groot nabyheid van jou verlossing vir ewig voel!" - En ek hoop dan ook vandag nog om die wonderbaarlikste te beleef."

Ontmoeting van Cyrenius en Julius

190 Die seuns van Markus het al amper die net klaar gehang om droog te word aan die paal wat vir die doel op die oewer opgerig was, of die groot Romeinse skip was al so naby die oewer dat `n mens met die bemanning kon praat. Hulle versoek die seuns van Markus dringend om met `n paar bootjies na die groot skip te kom om die reisigers aan wal te bring, omdat die skip self deur sy groot diepgang nie heeltemal tot by die oewer kon kom nie. Die seuns doen dit dadelik, en My leerlinge verbaas hulle nie bietjie nie toe hulle tussen die talle Romeinse soldate en ander inwoners ook vir hoofman Julius en vervolgens selfs vir Ebahl en Jarah gewaar nie. 

[2] Maar op die skip was daar ook vyf gevangegenome gevaarlike straatrowers, wat op die bergpasse tussen Judéa en Samaria hul misdadige praktyke beoefen het, en wat al heelwat moorde gepleeg het. Hulle was soos rabbi's geklee, en sien so baie vriendelik daaruit. Tog woon in elkeen van hulle harte `n hele legioen vreeslike duiwels, wat hierdie vyf rowers gedwing het om op onbarmhartige wyse die reisigers te beroof en hulle dan, om nie deur hulle verraai te word nie, sonder enig medelye te dood. Sulke rowers word egter heimlik deur die fariseërs met die hand voor die oë geduld, omdat byeenkomste tussen die ketterse Samaritane en die Judeërs op baie plekke daardeur bykans onmoontlik gemaak word. Die Romeine het dit egter ook geweet en was daarom baie vyandiger teenoor sulke rowers. En met sulke misdadigers het dit dan ook altyd baie sleg gegaan; want die pynlikste doodstrawwe was nog steeds op hulle toegepas.

[3] Behalwe die vyf genoemde erge rowers, was daar egter ook nog `n aantal politieke misdadigers, wat heimlik, ook uitgaande van die tempel, orals propaganda teen die Romeine gemaak het. Die hele transport was bestem vir Sidon.

[4] Ek hou My ietwat op die agtergrond sodat Ebahl, Jarah en Julius My nie dadelik sou ontdek nie, en dra aan die bewoners van die huis en Cyrenius op om My aanwesigheid nie dadelik te verraai nie, want op die skip was verskeie fariseërs wat in die geheim deur Jerusalem agter My aangestuur was, hoewel hulle amptelik `n heeltemal ander rede opgegee het.

[5] Cyrenius ontvang Julius baie vriendelik. Daardeur was hoofman Julius baie aangenaam verras, want ten eerste het hy nie die hoogste Asiatiese staatshoof hier verwag nie, en in die tweede plek het Cyrenius hom teenoor sy ondergeskiktes meestal baie formeel gedra, hoewel volkome regverdig.

[6] Cyrenius ondervra Julius dadelik oor die misdadigers, en vra of Julius al `n oordeel oor hulle gevel het. Want `n eenmaal gevelde oordeel was by die Romeine meestal onherroeplik; slegs die keiser kon so `n oordeel nog herroep het. Maar Julius het nog geen oordeel gevel nie en wou dit juis in Sidon deur opperstadhouer Cyrenius self laat doen. Daarom vra hy vir Cyrenius, nadat hy hom meegedeel het watter misdade die vyf roofmoordenaars en die politieke boosdoeners begaan het, om die misdadigers dadelik volgens die wet te oordeel.

[7] Cyrenius antwoord vir Julius: "Jy het baie goed en wys gehandel deur hierdie booswigte nog nie te veroordeel nie! Ek sal hulle egter ook nie dadelik oordeel nie; want hier in die buurt bevind iemand hom wat nog hoër is en meer bevoegdheid het, en dié sal ons hier in hierdie saak laat oordeel. Laat die misdadigers daarom goed bewaak totdat hierdie magtige en wyse kom!"

[8] Julius sê: "Hoogste gebieder oor Asië! Bevind die keiser hom dan miskien ook op Asiatiese bodem?"

[9] Cyrenius sê: "Nee, liewe Julius, maar een wat egter oor alle wêreldryke gebied, en dus ook oor die gekroonde seun van Augustus, my broer! Zeus het, met al Sy goddelike mag, uit die hemel onder ons sterflikes gekom; Sy woorde, Sy dade en Sy wil is `n uitgevoerde daad!"

[10] Cyrenius praat egter op hierdie Romeinse manier oor My met Julius omdat hy My nie wou verraai nie, en hy het nie geweet dat Julius My ook reeds geken het nie.

[11] En Julius sê om dieselfde rede: "Hoogste gebieder, ons lewe nou in `n tyd van buitengewone wonders, en die gode lyk wel `n groot welgevalle aan die sterflike te hê. Ook ek kry naamlik `n paar dae gelede op baie vreemde wyse kennis van `n Mens wat, op `n paar duisend bliksems in Sy hand na, sprekend na Zeus lyk! `n Jaar sou veels te kort wees om alles te vertel wat hierdie onloënbare Zeus by my in Genésaret, en veral in die huis van die regskape Ebahl, gedoen het!"

[12] Cyrenius maak groot oë van verbasing en was sigbaar verleë wat hy nou aan Julius moes sê, of wat hy hom verder sou vra. Want uit die verhaal verstaan hy oombliklik dat hy oor My praat, maar hy wou Julius nie van sy geloof afbring nie. Maar dieselfde het vir Julius gegeld; want ook hy dink dieselfde toe Cyrenius hom vertel van die almagtige Zeus.

[13] Geeneen van die twee beskou die ander as `n afvallige Romein nie, en daarom bly hulle mekaar net so lank vir die gek hou totdat Ek Self uiteindelik te voorskyn gekom het, en daarmee die wedersydse twyfel weggeneem het - waarmee Ek egter ruim `n uur gewag het.

Die hemelse manier van lesgee

191 Ook Ebahl en Jarah bevestig die woorde van Julius en vertel dat hulle juis vanweë hierdie seldsame Wonderdoener `n reis na Sidon onderneem om Hom, indien moontlik, nog `n keer daar te ontmoet omdat die dogter so na Hom verlang. Cyrenius dink, baie verwonderd, hoedat so `n jong, wat maar pas dertien of veertien lentes tel, meisie al so verlief kon wees, waarby hy tewens opmerk dat daar dan so `n besonder aantreklike en aanneemlike jongman altyd by haar is. Dit was dan tog onverstaanbaar dat `n meisie met so `n tere skoonheid, in die geselskap van so `n aanneemlike jongman, tog nog sterwensverlief kon word op `n sekere, tog al heelwat ouere, menslike Zeus. 

[2] Wie Jarah ken van die vroeëre belewenisse in Genésaret, sal hom nog goed kan herinner dat juis Jarah nie maklik aan iemand `n gevatte antwoord skuldig bly nie, en daarom sê sy ook aan Cyrenius: "Verhewe meester en gebieder! Hoe kan u nou net maak of u Hom nie ken, en Hom om die een of ander waardelose politieke rede bysit in die ry van die dooie gode van Rome - terwyl Sy goddelike Lig en Sy Barmhartigheid intussen oogverblindend uit u hele manier van doen blyk!? 

[3] Kyk, ek voel Sy nabyheid, en u voel dit net so goed soos ek - en tog verloën u Hom in ‘n sekere mate. Helaas, dit is nie so prysenswaardig vir u nie, soos wat dit ook van Julius nie so prysenswaardig is dat ook hy in sekere opsigte die mees Heilige en Regverdigste teenoor u, o verhewe meester, verloën het nie.

[4] Daarby is dit sekerlik nie prysenswaardig van u omdat u my eintlik beskuldig van `n platvloerse verliefdheid nie, want ek het Hom net lief, soos wat elke mens dit moet wees, as my Skepper, as my God en Heer, en ek aanbid Hom in my hart so suiwer soos wat dit maar vir `n sterflike mens moontlik is. As dit egter so is - hoe kan ek dan alledaags verlief op Hom wees? Vra dit maar eers aan my begeleier en leraar, hy sal dit vir u beter kan uitlê as ek. Hy is in alles baie beter as alle wyses van die wêreld en alle helde van alle aardse lande, uitgesonderd die Een wat ek hier soek. Stel u vraag dus maar aan hierdie jongman, dan sal u wel die regte antwoord van hom af kry!" 

[5] Cyrenius wou toe aan die jongman `n vraag stel, maar Josoë hou hom daarvan af, want hy sê saggies aan hom: "Praat nie met die jongman nie, want hy is dieselfde as die een wat my so nou en dan besoek! Hierdie soort wesens kan niks wat besoedel is, verdra nie, en dus ook geen onwelvoeglike vraag nie; hul lewe en hul bestaan is gelyk aan God se vlammende lig."

[6] Cyrenius sê aan Ebahl: "Dit is tog jou dogter, en jy is tog `n Judeër! Is dit dan nie verbasend dat sy so wys is nie! Dit kon sy tog nie in `n paar dae van die Heer van die meesters en nog minder van hierdie jongman geleer het nie!? Want hierdie soort leraars maak, hoewel hulle baie seldsaam op aarde voorkom, ook nie sulke geweldige vordering met ons sterflike mense nie! Dit weet ek uit ervaring by my seun Josoë, wat ek weliswaar nie verwek het nie, maar tog as my seun aangeneem het. By tye kom daar by hom ook so `n leermeester. Maar as hulle `n tyd met mekaar omgegaan het, weet jy uiteindelik nie meer wie daar gelyk het nie, want ondanks baie verskillende menings het, dikwels genoeg, beide gelyk. Die hele onderrig is eintlik niks anders as `n wedstryd in wysheid nie, waaruit uiteindelik beide partye as oorwinnaar te voorskyn kom.

[7] My seun Josoë is dikwels so heethoofdig teenoor sy mistieke meester, dat hy hom gewoon wegjaag; maar die meester laat hom daardeur nie in die minste van sy wysie afbring nie, hy hou vas aan sy onsin wat dikwels duimedik bo-op lê, en laat eers teen die einde ietwat lig deurskemer. Daarom het ek gedink dat die aansienlike leermeester dit ook by jou dogter sou doen!" 

[8] Ebahl sê: "Ja, ja, verhewe gebieder, dit is heeltemal so. Ek kan ten minste nooit veel daaruit wys word wie uiteindelik heeltemal gelyk het nie. Die uitslag bly meestal onbeslis. Van die een of ander positiewe leer is daar nooit sprake van nie. Die jong gees probeer slegs maar verwarring in die begrippe van die leerling te stig, en dié moet dit dan uit haarself so goed moontlik weer in orde bring. Van hulp is daar glad geen sprake nie, en daarom bly dit uiteindelik altyd onbeslis. As die leerling die teenwerpinge van haar leermeester heeltemal ontsenu het, dan moet sy wel met sulke onwrikbare teenargumente kom dat die leermeester nie meer na links of regs kan gaan nie. Dit beteken dan dat die leerling heeltemal gelyk het, maar sonder sulke teenargumente het die leerling steeds ongelyk - ook al klink haar beweringe nog so oortuigend! O, my Jarah het haar leermeester al baie in die noute gebring. Hy sou by die laaste een nie self uitgekom het as die meisie hom nie gehelp het nie, soos wat hy self toegee.

[9] Helaas, die egte hemelse manier van lesgee is dikwels baie vreemd! Daarby gee die leerling meestal les aan die leraar, en die leraar is steeds baie tevrede as hy iets geleer het van die leerling. Maar dit geskied egter altyd op `n hemels vriendelike manier, en ek is graag by die soort onderwys aanwesig, want mens leer dan in `n uur meer as by die wêreldse leermeesters in `n jaar.

[10] By die wêreldse leermeesters is en bly die leerling liggaamlik en geestelik altyd `n slaaf van sy leermeester, want hy kan slegs maar dít leer wat sy dikwels liggaamlik en nog dikwels geestelik kreupele leermeester self kan en weet. Of dit nou verkeerd of goed is, daar mag `n leerling, as hy nie gestraf wil word nie, nie oor uitvra nie! Waarom sal so `n opgeblase wêreldse leermeester hom bekommer oor die geestelike aanleg en kennis van sy leerling?! Daar is slegs maar sprake van: Voëltje, eet of sterf! Kortom die onderwys van hierdie tyd lyk presies soos `n helm wat op alle hoofde pas, en `n bed waarin alle mense aangenaam moet slaap! Die reus Goliath sou raar opkyk as `n mens hom `n wieg as rusplek vir hom sou aanwys! 

[11] Dikwels het ek kinders gesien wat blyk dat hulle al in hul prilste jeug groot geestelike gawes besit. Wat sou daar uit hulle kon groei as `n mens by hul opvoeding rekening gehou het met hul gawes en hulle dienooreenkomstig sou onderrig het! Maar `n mens leer hulle, net soos die swakkeres mandjies vleg en laat hul gees op hierdie manier verstomp! En dit vind ek `n groot onreg! Want watter diens sou iemand, wat sy geestelike gawes kon ontwikkel het, die mensdom nie kon bewys het nie! En - wat is hy sonder ontwikkeling werd? Hy vleg mandjies en vang daarna visse en mossels!

[12] En juis daarin sien ek die ontsettende verskil tussen die onderrig van die ydele en meestal dom wêreldse leermeesters, en die hemelse leermeesters wat nou so wonderbaarlik by ons bly. Hulle voed die gees vry op en help haar in `n sekere sin op die been, deur haar met allerlei op menslike wyse gestelde vrae wakker te skud. Die wêreldse leermeesters probeer die gees egter slegs maar te onderdruk en te dood - en voed daarom die slyk slegs op ter wille van en vir die slyk! - Ek vra u, verhewe gebieder oor die hele Asië, het ek gelyk of nie?!" 

[13] Cyrenius sê: "Heeltemal, hoog gewaardeerde herbergier Ebahl! Dit het ook vir my al lank duidelik geword, maar wat kon tot nog toe daaraan gedoen word? Ek sê openlik: Niks, heeltemal niks! Want ons het self geen basis nie, en waar moes die wêreldse leraars dit dan vandaan gekry het? Die arme duiwels moet tog alle kinders maar net dit leer wat hy in ‘n sekere sin eers self van ons geleer het - en sodoende is hulle onvermydelik blinde leiers van blindes! 

[14] Ons het nou deur die Een die groot heilige waarheid leer ken, en ons kan nou die lig baie goed onderskei van die duisternis, maar voordat alle mense van die aarde in ons lig sal deel, sal daar nog menige mandjie deur `n groot gees gevleg word! Sê my nou wat die toekoms van jou so wonderbaarlik liewe dogtertjie sal wees!? Sy het `n besonder hoë geestelike toestand en word daarby nog deur `n hemelse leermeester onderrig. Sê eers, wat sal sy word!? Huisvrou lyk my tog onwaarskynlik!"

[15] Ebahl sê: "Verhewe gebieder! Kyk eers na ons meisieskole! Hoe is dit verteenwoordig? Werklik, verhewe gebieder, dit is tog vir die mensdom `n groot skande! Daarom vind ek: `n goeie meisieskool sou baie wenslik wees. Want `n moeder, `n wese wat slegs maar uit `n meisie kan ontstaan, is tog altyd die eerste en voortreflikste lerares vir die kinders. As haar gees, hart en hoof op die regte plek is, soos wat mens dit sê, dan sal ook haar kinders hul geboue seker nie op die sand van die see bou nie, en voortaan nouliks op `n dwaalspoor gebring kan word nie. Maar as die moeders, soos wat dit tot op hede jammerlik genoeg maar al te dikwels die geval was, dikwels nog dommer is as `n reënwurm, dan is daar van die moederonderrig baie weinig of heeltemal niks te verwag nie! - Sê my, verhewe gebieder, of ek daarin ook gelyk het of nie!"

Oor die tempelskatting

192 Cyrenius sê: "Ook daarin het jy volkome gelyk, en ek is nou daarvan oortuig dat jy `n baie wys en regskape burger is, en moet jou daarom wel as `n bestuurder met baie volmag aanstel!" 

[2] Ebahl sê: "Dit sal moeilik gaan, omdat ek nog altyd `n Judeër is, waar dit deur die tempel ten strengste verbied word om enige funksie of waardigheid van Rome aan te neem!"

[3] Cyrenius sê: "Wel, wat dink jy dan daarvan as ek jou `n Romeinse burger maak? As jy dit is, dan kan jy elke denkbare Romeinse funksie aanvaar, en ons sou die tempel heel spesiaal straf as hy dit sou wou verhinder! As jy dit dus wil, maak ek jou `n burger van Rome!"

[4] Ebahl sê: "Verhewe gebieder, beslis nie ter wille van die aansien en die hoë amp van Romeinse burger nie, maar slegs vir die vryheid wat aan elke Romeinse burger gegee is, neem ek u voorstel aan! In my hart sal ek wel altyd `n egte Judeër bly - want mens kan hom nie verweer teen die heilige oortuiging dat die egte ou en ware Judese geloof waaragtig uit die hemele na die mense toe gekom het nie, en dat slegs daarin die verlossing te soek en te vind is nie. Maar ten opsigte van die buitewêreld wil ek net so `n Romein wees soos iemand wat in die middel van Rome uit `n onbesproke Romeinse gesin gebore is."

[5] Cyrenius sê: "Goed, dadelik sal jy uit my hande, die op perkament vasgelegde, te alle tye geldige, en van alle regte van `n burger van die stad Rome voorsien, `n brief kry! As jy die brief dan aan die tempeldienaars toon, sal hulle jou sekerlik volkome met rus laat, en dan sal jy die mensdom meer van nut kan wees as tot nou toe, dus: ek wil dit, en so gebeur dit!"

[6] Cyrenius wink vir sy privaat sekretaris, wat dadelik die brief bring. Cyrenius teken sy naam onderaan en gee die brief daarna aan Ebahl. 

[7] Ontroerd deur die goedheid van die opperstadhouer, bedank Ebahl Cyrenius uit die grond van sy hart en sê aan die einde van sy dankrede: "Waarlik, so `n eer het ek hier in die nabyheid van die stad Césarea nooit verwag nie! Van my kant af sal hierdie brief ook vir die mensdom baie goed te weeg kon bring, en dit te meer omdat die brief ook vir my die reg en die keiserlike volmag gee om van elke regskape Judeër `n Romeinse burger te maak, wat dan ook weer netsoos ekself, alle regte en voordele van `n Romeinse burger kan kry. Reken maar dat ons omgewing binnekort baie Romeinse inwoners sal tel, en die ontslaan van die fariseërs uit hierdie provinsies sal hulle vermeerder soos die gras in die voorjaar! O, dit sal heerlik wees!" 

[8] Die naas hom staande ou Markus sê: "Broer, jy het geen ongelyk dat jy jou daaroor verheug nie, want dit is belangrik om `n burger van Rome te wees! Ek is dit deur my geboorte. Maar tog moet ek jaarliks netsoos die Judeërs `n bepaalde skatting aan die tempeljode betaal. Van die Judeërs neem hulle slegs die tiende, maar van ons Romeine `n skatting volgens `n aan die Romeinse hof op arglistige wyse verkreë reg, - en jy moet met hulle akkoord gaan om in plek van die swaar skatting, die oorspronklike tiende te mag betaal. Hierdie plig van die Romeinse inwoners tot die betaal van `n skatting, moet van Rome af sonder voorbehoud van die tempelpriesters afgeneem word; ten eerste is die opgelegde skatting veels te swaar en ten tweede maak dit die tempel te magtig - en albei is sleg.

[9] By die huidige transport van misdadigers na Sidon sit daar juis weer `n paar opruiers, wat sekerlik deur die tempel vir hul werk betaal is. Dit is wel so dat die skatplig in enige vorstedom van Kanaän baie swaar is, en dat die tempel maar net daar regte het waar Rome skynbaar nog daaragter staan. Maar die tempelpriesters stel hulle daarmee nie tevrede nie, oortree die wet deur valse oorkondes te toon asof dit nuut uit Rome kom, en dwing die Romeinse inwoners om so ten minste die tiende te betaal. Ek het vanmôre nog die tiende van die vis moes afgee, omdat ek andersins alle moontlike moeilikhede met hulle sou gekry het.

[10] My mening daaroor sou daarom wees: Hulle moet so gou moontlik alle konsessies van Rome sonder uitsondering afgeneem word. Anders loop Rome gevaar om in Asië weldra opstand na opstand te kry, en vóór daar veertig somers om is, sal Rome die baie betreurenswaardige eer hê om Kanaän en die ander Asië vir die tweede keer van a tot z te moet verower! - Dit is my mening, wat ek nou baie belangrik vind, omdat ek die omstandighede binne die tempel baie sekuur ken, en hulle daarom ook baie verafsku."

[11] Cyrenius sê: "Ook vir hierdie kapotte byl sal `n steel gevind word! Maar wanneer die tempelpriesters dit waag om ook in hierdie streek die skatting te eis en so hul ou tiende weer in te voer, dan sal ons dadelik `n fikse donderbui op die tempel afstuur, want dit is weer `n pure eiemagtigheid van die kant van die tempelpriesters, wat mettertyd werklik die kwaadste gevolge vir Rome sou hê. 

[12] Julius, jy sal vandag nog `n paar blanko, deur my ondertekende rolle kry, waarop jy volgens jou goeie blik van die tempel enige tekortkominge wat jy sien sal voorskryf! - Verstaan jy my!?"

[13] Julius sê: "Dit sou alles wel in orde gewees het, as die viervorstedom Judéa maar net nie aan die hebsugtige Herodes verpag het nie, met bykans alle soewereine regte! Daarby sit daar in Jerusalem nog `n trae landvoog, naamlik Pontius Pilatus, wat baie bly is as die mense hom vrede en rus gun; met hom is daarom nie veel uit te rig nie! Daar kom nog `n noodlottige omstandigheid by, wat baie oorweging werd is: As jy vir die tempel nog `n duisend sulke strenge voorskrifte gee, sal hy, netsoos `n Proteus, orals tussendeur glip - en ek vra my af wat daar dan nog verder onderneem sal word. 

[14] Dit sou baie gewaag wees om met te sigbaar uiterlike geweld die tempel te bestook, want die volk hang daaraan en beskou veral in Judéa die priesters as halfgode en tussenpersone tussen hul God en die mense. As `n mens die tempel sigbaar geweld sou aandoen, sou `n mens homself ook dadelik die hewigste opstand in Judéa op die hals haal. Daarom is daar baie versigtigheid nodig voor `n mens werklik iets teen die tempel wil onderneem!

[15] Ja, hier in Galiléa en sekerlik in Genésaret, wat hom steeds in `n uitsonderingstoestand bevind, en waar die volk al baie verlig is, kan `n mens met goeie gevolg teen die swartes te velde trek; maar in Judéa beslis nie! Daarom geld dit: As iets teen die tempel onderneem moet word, moet eers beraadslaag word!

[16] Die tempel was in staat om, op allerlei slinkse weë, van Rome allerlei voorregte te kry, wat ons moet respekteer solank ons die eer en die geluk het om Romeine te wees. As die sake so daaruit sien, sal die blanko volmagte my weinig of niks help nie! In my streek het ek egter blanko volmag genoeg! - Maar tog kan ek altyd nog `n paar daar gebruik.

[17] In Genésaret en die taamlik wye omtrek daarvan het ek die tempelpriesters die begeerte tot skatting en tiende afpers sodanig ontneem dat hulle wel vir altyd hul hebsug laat vaar het, en as ek goed ingelig is, het ons regskape owerste Cornelius in Kapérnaüm reeds lankal dieselfde gedoen - dus is Galiléa, op enige Herodiaanse onderdrukking na, taamlik vry van die tempel​narigheid. Maar in die magtige Judéa sal dit nog lank nie moontlik wees om daardie doel te bereik nie. Dit is my mening. - U, verhewe gebieder, kan egter tog beveel wat u nodig ag, en ek sal altyd u bereidwillige dienaar en kneg wees!"

Die veroordeling van die misdadigers

193 Cyrenius prys nou vir Julius, maar sê ook baie vriendelik en wys: "Beste Julius, jy weet dat ek baie van jou hou en dat jou heldere verstand my nog altyd goed geval het, maar wat jy nou gesê het, skyn my tog nie heeltemal van jouself te wees nie. Dit het jy ook van die sekere Een in jou hart ontvang!"

[2] Julius sê: "O verseker; want die waarheid lê nie in die vuur nie, maar slegs in die sagte lig daarvan, en daarom het ek sedert ek Hom ken ook baie sagter en gemoedeliker geword. O, as ek Hom tog maar net nog eenmaal in my lewe êrens kan ontmoet!"

[3] Die naas hom staande en alles in die oog houdende Jarah sê: "O, dit is ook my enigste wens!"

[4] Tydens die gesprek het Ek ongemerk agter Julius gaan staan. Slegs Cyrenius sien My, en sê na `n wenk van My aan Julius: "Kyk gou om! Agter jou staan Iemand wat ek glo met jou wil praat!"

[5] Julius kyk vinnig om, en val byna in onmag van blydskap om My hier te sien, en Jarah gee `n kreet van groot verrukking en val soos `n dooie aan My bors; Ek moes haar `n halfuur so laat lê voordat sy weer uit haar salige verdowing bygekom het. 

[6] Maar omdat dit al flink aand se kant toe gestaan het, sê Ek aan die oue Markus: "Sorg jy nou weer vir `n welvoorsiene aandete; laat daar geen gebrek wees aan vis, brood en wyn nie!" 

[7] Markus sê: "Heer, wat moet ons nou met die misdadigers doen wat daar by die see aan pale gebind en deur soldate bewaak, waarskynlik in groot angs op hul oordeel wag?"

[8] Ek sê: "Hulle laat ons vandag sewevoudig smag, vanweë die talle kwade geeste waardeur hulle besete is, en niemand mag hulle iets te ete of te drinke gee nie, omdat hulle andersins nie te genees is nie! Broer Julius, deel jy hulle vandag nog as oordeel mee dat hulle môre `n baie pynlike dood sal sterwe deur `n langsame verbranding wat die hele dag sal duur! Môre sal hulle dan begenadig word, en Ek sal sien of hulle losgelaat kan word. Die waansinnige angs sal hul kwade inwoners sag maak en hulle sal die een na die ander vertrek. Bind hulle egter goed vas aan die pale, andersins sal hulle jou nog baie moeite gee!

[9] Die sewe politieke opruiers kan jy ietwat ligter straf, omdat hul misdaad geen belangrike ding aangaan nie; aan hulle deel jy as oordeel mee dat hulle `n harde tugtiging met die roede sal kry, en gee hulle daarna brood en water! Môreoggend sal dit wel blyk of hul straf agterweë kan bly of nie!"

[10] Na hierdie woorde sê Cyrenius aan Julius: "Gaan dus, breek die staf en deel hulle mee wat hulle môre kan verwag!"

[11] Julius staan dadelik op en loop saam met enkele onderaanvoerders na die oewer, wat ongeveer vyfhonderd treë van die woning van Markus af lê. Toe hy daar by die misdadigers wat aan die oewerpale vasgebind was, kom, beveel hy die soldate om die misdadigers nog vaster aan die pale te bind. Nadat die soldate dit met toue en kettings gedoen het, deel Julius aan die vyf roofmoordenaars mee hulle die volgende dag vanaf vroegmôre kan verwag! Op dieselfde wyse deel hy die sewe politieke misdadigers die harde tugtiging mee. 

[12] Toe die vyf roofmoordenaars die oordeel hoor, begin hulle te kerm, te bewe en te wanhoop, en roep dat die mense hulle liewer dadelik moet kom doodmaak, want so `n pynlike straf sal hulle onmoontlik kan verdra! Ook die sewe roep om barmhartigheid en medelye. Maar Julius gaan dadelik weg en luister nóg na die afgryslike gehuil van die vyf roofmoordenaars, nóg na die sewe ander misdadigers.

[13] Toe hy weer by ons kom, sê hy: "Dit is regtig geen kleinigheid nie! Die gekerm, die wanhopige gesigte en gebare, waardeur selfs `n dier met ontsag vervul sou word! Nou, ek is bly dat ek weer uit hul omgewing weg is! Dit is byna nie te glo nie - maar die hoof van Medusa sou haas nog mensliker daar uitgesien het! Ek is nou al werklik benoud vir die gesigte wat die kêrels môre sal trek!"

[14] "Weet jy" sê Ek aan Julius, "dit kom deur die kwade geeste in hulle! Dié sal die groot angs skaars tot môre kan verdra en sal hulle, soos wat Ek gesê het, vir die grootste deel uit die voete maak, en ons sal môre die mense maklik heeltemal kan verlos."

[15] Cyrenius vra: "Maar wat moet daar dan met hulle gebeur? Kan ons hulle dan vrylaat, of moet ons hulle tog nog `n tyd opgesluit hou?"

[16] Ek sê: "Ongetwyfeld, want sonder volledige onderrig kan hulle in geen geval vrygelaat word nie! Ook nie die sewe nie, want `n mens raak die sonde nie so gou kwyt soos die snelheid waarmee hulle hulself daaraan oorgegee het nie! Vir die vyf sal `n periode van ongeveer een jaar voldoende wees, en vir die sewe `n halfjaar. - En laat ons dan nou in alle rus blymoedig die aandete tegemoet gaan!"

Die wyse toespraak van Jarah

194 Toe sê die oue Markus: "Majesteit en Heer van alle wêreldse meesters! Vroeër het U aan my gesê dat ek vandag nog iets baie belangriks oor die bestemming van die mens sou verneem en ook die Ryk van God sou leer ken. Ja, waarlik en baie wonderbaarlik! Ek het nou op hierdie dag meer gehoor, gesien en beleef as tydens my hele lewe. Daarom vind ek dat U voorspelling algeheel uitgekom het, en ek sal nou alles daaraan doen sodat ook ons ledemate nie ontevrede sal gaan rus nie."

[2] Ek sê: "Ja, ja, kyk jy maar eers of die kokkinne al klaar is met hul kuns! Na die maaltyd sal daar nog baie gebeur wat jou nog meer in die Ryk van God sal inwy."

[3] Markus sê: "Maar Heer, wat is daar dan met die liewe meisie wat U nog steeds vashou, en U bors met trane natmaak; is sy miskien van plan om U glad nie weer los te laat nie?!"

[4] Ek sê: "Vra dit maar aan die meisie, sy sal jou nie `n antwoord skuldig bly nie!"

[5] Markus vra dit nou aan die hemels smagtende Jarah. 

[6] Jarah rig haar egter dadelik op en sê: "Luister nou, beste oue vriend! Wie Hom eenmaal vas het, mag Hom nooit weer loslaat nie; want laat hy Hom los, dan het hy daarmee ook sy ewige lewe losgelaat en dit daardeur vir altyd verloor. Dit wat ek liggaamlik doen, dit moet julle almal in julle harte doen, soos wat ek dit ook merendeels in my hart doen!

[7] Wie sy lewe liefhet, maar die Heer van die lewe, dikwels ligsinnig genoeg ter wille van die wêreld, laat vaar, sal sy lewe verloor omdat hy die Heer van die lewe verloor het. Maar wie sy lewe nie ag nie, en slegs maar dit in sy hart 'lewe' noem, wat bestaan uit `n lewe slegs vir die Heer van alle lewe, dié sal die lewe vir ewig behou, ook al sterf hy liggaamlik wel `n duisendmaal!

[8] Kyk, ek het die Heer toe Hy na ons toe kom, die eerste in my hart herken en ek hou bo alles van Hom, ja, as Hy nou van my sou verlang om vir Hom te sterwe, sou die dood `n verkwikking vir my wees! Want ek weet en voel duidelik dat die liefde tot Hom nooit in der ewigheid kan sterwe nie, omdat dit vir haar onmoontlik is om `n sonde te begaan, en dit is die egte dood van die siel. As die siel van die mens egter dood is, dan is ook die hele mens dood. Bedink dit wel, oue man, want ek kom uit die skool van die hemel, wat die Liefde en die Waarheid en die Lewe is. Wat ek nou vir jou gesê het, is `n hemelse les, en jy behoort haar daarom goed in jou op te neem!"

[9] Toe die ou Markus Jarah so hoor praat, sê hy, geheel vervul van `n hoëre besieling: "O kind uit die hemele, veels te goed en te suiwer vir hierdie bedorwe aarde! Waarlik, as die Heer my huis weer sal verlaat, kom ek na jou toe om hemelse Wysheid te leer! O, wat `n verskil tussen jou en my dogters! Jy is al `n son, en my dogters is nouliks `n weerkaatsing van die groot hemellig in `n baie klein doudruppeltjie! O Ebahl, hoe geseënd is jy tog om die vader van so `n engel te wees!"

[10] Daarby rol trane uit die geluksalige oë van die oue Markus, en hy gaan vinnig na die kombuis om na die aandete te kyk, en vertel aan sy dogters watter les hy van die meisie uit Genésaret gekry het. Die dogters is verbaas en vra hom of hy hul na die maaltyd geleentheid sou wil gee om `n bietjie met so `n hemelse kind te mag gesels.

[11] Daaroor was Markus baie bly en hy beloof hul om daarvoor te sorg, hulle moes egter voortgaan met die klaarmaak van die aandete. En die dogters sê: "Vader, binne `n kwartier is alles gereed!" 

[12] Daarop gaan Markus die kombuis weer uit en gee die seuns opdrag om vars wyn en brood op die tafels van die huis te stel, en om ook daarvoor te sorg dat daar genoeg lig is. Op die tafels moet `n aantal goedgevulde lampe brand, en die ander ruimte van die hof moet gedurende die hele nag heeltemal verlig word met vissersfakkels! - Dit word alles gou gedoen en toe dit donker geword het, brand daar al op al die tafels `n aantal lampe, en die genoemde vissersfakkels verlig die taamlik uitgestrekte hof. Gou daarna word heerlik bereide voedsel op die tafels geplaas, soos goed voorbereide visse, brood, wyn en allerlei vrugte.

[13] Vóór die ete dra Jarah `n Psalm van Dawid voor en vra My daarna om die spys en drank te seën; en Ek doen dit, en ons gaan almal daarna aan die tafels sit, eet heel opgewek die voortgesette voedsel en word vrolik onder die matige genot van die wyn. Ek sit tussen Cyrenius en die lieflike Jarah; Cyrenius sit links van My en Jarah regs; naas Jarah sit haar Rafael en daar teenoor die ou Markus. Dit val op hoe Rafael die voedsel eet; want as Rafael `n vis of `n stuk brood, `n stuk vrugte of `n beker wyn na sy mond bring, verdwyn alles vóór sy mond, en Markus sien die jongman nóg kou, nóg die ete insluk.

[14] Josoë, die aangenome seun van Cyrenius, wat direk langs Cyrenius gesit het, merk die stille verwondering van die ou Markus en sê: "Ou krygsman Markus! Wat vind jy so mooi aan leraar Rafael dat jy jou oë haas nie van hom kan afwend nie?"

[15] Die oue sê: "Ja, verhewe seun van my meester en gebieder, dit is iets baie vreemds! Hierdie jongman bring spys en drank na sy mond, open sy mond nie, kou nie en sluk niks deur nie, maar die voedsel verdwyn voor sy mond! Hoe kan dit wees? Hoe gebeur dit? Dit is alweer `n wonderwerk! Watter betekenis moet ek daaraan heg?"

Materie en gees

195 Josoë sê: "Dit beteken, dat daar geen materie in die hemel kan binnekom nie. Daarom los hierdie engel iedere stoflike spyse vooraf op in iets geesteliks en neem daarvan dan slegs die suiwer geestelike op. Die jongman is `n suiwer geestelike mens uit die hemele en is as sodanig ook `n beeld van die hemele op `n baie klein skaal. Die voedsel kom ooreen met ons wêreldse mense, wat nou nog begrawe lê in ons materie. Die materie is weliswaar, netsoos hierdie voedsel, al goed voorberei in die vuurherd van hierdie groot Heer, wat dit vir ons geleer het en Hom liggaamlik nog onder ons bevind - maar tog kan ons met hierdie liggame van ons nie die hemelryk binnegaan nie.

[2] As ons egter deur God geroep word om hierdie wêreld te verlaat, dan sal `n engel van God vooraf ook dit met ons doen wat hierdie een nou met die voedsel doen. Dit wil sê, hy sal in één oomblik al die geestelike uit die materie vry maak. Die materie gee hy oor aan die volledige ontbinding, maar die siel en haar lewensgees en ook alles wat hulle in die materie bevind en wat by die siel hoort, sal hy, terwyl hy dit saamvoeg tot `n volmaakte mensevorm volgens die ewige onveranderlike wil van God, na die geestelike wêreld toe oorbring! - Kyk, dit is wat jy leer en moet weet uit wat vir jou vreemd voorkom uit die manier van eet van die magtige hemelse jongman!"

[3] Baie verwonderd oor die wysheid van Josoë, sê Markus: "Ek het vroeër al gemerk dat jy `n jongeling is wat baie wyser is as wat jou jare aantoon, maar vir só wys het ek jou tog nie aangesien nie! Jy het my `n baie belangrike les gegee, waarvoor ek jou altyd baie dankbaar sal bly. Maar glo my, die dors na kennis van die mens word steeds hewiger na gelang hy meer weet, en ek poog nou om behalwe jou les ook nog te hoor hoe die materie dan opgelos word!" 

[4] Josoë sê: "Vriend, dit is weliswaar nie goed as die mens te veel weet nie, maar dit kan jy wel onthou! Kyk, die materie is eintlik niks anders as gees, wat deur die almagtige Wil van God gebonde is. `n Engel is niks anders as die verpersoonlikte simbool van die almagtige Wil van God; hy kan dus niks anders wil as net dit wat God wil nie. 

[5] As God ooit die materie wil ontbind, dan word dit deur so `n almagtige menslike vorm van die wil van God beetgekry, die wet wat dit saambind word opgehef, en alle materie verdwyn oombliklik uit die bestaan, gaan in haar oergeestelike element oor en bly dan dit wat dit oorspronklik was, maar dan meer veredel en meer volkome. 

[6] Tallose vroeër enkelvoudig bestaande kragte word verenig tot één groot volkome individu, en dit sal `n volmaakte geestelike mens wees, soos wat God dit ewiglik wou hê! - Het jy dit verstaan?" 

[7] Markus sê: "Ja wel, dit het ek verstaan, maar ek vra nou nie meer verder nie. Want jou wysheid gaan te duiselingwekkend hoog bo my natuurlike verstand! Maar wat ek wel graag sou wil hoor, is dit: `n gesprek van jou met die meisie Jarah wat net so wys is soos jy. Dit moet werklik `n ware geestelike genot wees, soos wat mens dit in die hemele nouliks ooit beter sal kry!"

[8] Josoë sê: "Weet jy, dit is nou weer `n bietjie ondeurdag van jou! - Kyk eers na die twee bekers wyn! Sou dit verstandig wees om die een volle in die ander volle oor te gooi? Sou die edele wyn nie met so `n optrede verniet op die grond gemors word nie? Waarvoor sou so iets dan goed wees? Wat ek weet, weet die meisie beslis ook, en ek sou dus nie van haar en sy sou niks van my kan leer nie! Daarom sal ons onsself die moeite spaar. Praat jy liewer met die heerlike kind van God! Jy en jou dogters, jou vrou en jou seuns sal baie van haar kan leer, want tot op hede het daar op hierdie aarde nog nooit `n vrou, deur God se wil, sulke dinge beleef soos hierdie meisie nie. Sy weet onuitspreeklik baie, wat buiten die Heer op die hele groot aarde geen mens weet of ook maar ken nie. - Verstaan jy dit?"

Verskillende gawes, en selfkennis

196 Ek sê aan Josoë: "Maar My liewe Josoë, hoe weet jy dan dat die liefde van My Jarah so wys is en dat sy kennis oor sake het wat buiten My aan niemand bekend is nie!"

[2] Josoë sê: "Heer, hoe kan ek dit nou nie weet nie en waarom vra U my dit? U het tog dit wat ek moet weet en sê, in my hart, en daaruit op my tong gelê!"

[3] Ek sê: "Baie goed, My liewe Josoë; omdat jy dit weet, gee ons dan ook nou `n goeie verklaring waarom Ek dit vir jou gevra het - terwyl Ek tog al die gedagtes van jou hart, selfs die allergeheimste, reeds lank voordat jy hulle uitgedink het, ken en moet ken!" 

[4] Josoë is nou self stil en soek na `n regte antwoord, maar vind geen. Na `n oomblik sê hy ietwat gedweë: "Heer, daarop het ek, deur die nog te groot beperktheid van my insig, regtig geen sinvolle antwoord nie. Dit kan dalk wees dat U my slegs vir die skyn die vraag gestel het, soos wat `n leraar sy leerling iets sal vra wat hy as leraar lank voor sy leerling geweet het. Maar dan is daar tog `n oneindige groot verskil tussen U en `n leraar wat sy leerling toets! Dié weet naamlik wel wat hy self weet, maar sonder toets weet hy nie of sy leerling dit ook weet nie. U weet egter maar al te goed en duidelik nie net alles wat ek weet nie, maar U ken ook die mees geheime gedagtes van alle mense en engele - en tog stel U my hierdie vraag!? Kyk, dit is vir my `n onontknoopbare Gordiaanse knoop! Omdat ek egter nog lank geen Alexander is nie, kan ek hom nie ontknoop nie!" 

[5] Ek sê: "Vertel My eers, waarom vra die jongman wat so nou en dan uit Sigar na jou toe kom, ook dinge aan jou asof hy niks daarvan af sou weet nie, terwyl hy dit tog maar al te goed weet!? Ja, hy laat hom selfs deur jou onderrig asof hy jou leerling is!" 

[6] Josoë sê: "Heer, die klagte wat ek steeds oor hom het is nou juis dat hy ondanks sy ongelooflike kennis steeds van my wil leer. En as ek hóm iets vra, dan sê hy altyd: 'Ja kyk nou, dit wou ek nou net vir jou vra!' Nou vra ek U en dit het ek vanmôre al gevra, wat se `n manier van lesgee is dit. Vroeër het die vader van Jarah wel `n baie goeie uitleg van die soort onderwys gegee, wat ek ook wel sou kon gebruik by die vraag wat deur U gestel is, maar ek is dit tog nie heeltemal eens met sy uitleg nie, en kan daarom nie volkome agterkom hoe om dit by die verklarende antwoord op U Gordiaans gevormde vraag te gebruik nie. 

[7] By leerlinge wat goed in allerlei wetenskappe tuis is, is hierdie manier van lesgee wel die beste ter wêreld, omdat die tog nog beperkte leerling daardeur besonder aktief gelei word om self te dink, te voel en te vind. Maar as `n mens so `n manier van lesgee by `n leerling toepas wat nog niks weet van enige elementêre wetenskaplike beginsels nie, dan sou ek tog maar wil sien wanneer en hoe die leerling hom met so `n manier van lesgee, die alfabet, en uiteindelik die lees van die geskrewe woord, sonder `n wonderwerk, op `n natuurlike manier sy eie sal maak!

[8] Daarvoor is die origens goeie uitleg van Ebahl nie geskik nie, en dus kan ek dit hier ook nie gebruik nie. Daarom sê ek vir U, o Heer, ook sonder omweë, dat ek U op U Gordiaanse vraag geen antwoord kan gee nie. U sal ons almal die barmhartigheid moet bewys om U vraag Self te beantwoord!"

[9] Ek sê: "Wat sou jy daarvan sê as ons liewe Jarah vir ons die vraag sou uitlê?"

[10] Josoë sê ietwat beteuterd: "Dit mag sy sekerlik, as sy dit kan! Natuurlik, as U, o Heer, haar die antwoord in die hart sal gee, dan sal sy maklik die antwoord kan gee!"

[11] Ek sê: "Dit sal Ek die keer nou juis nie doen nie, en sy sal self die antwoord moet bedink!" 

[12] Josoë sê: "Nou, dan sou dit met haar nie eers baie beter kan gaan as met my nie!" 

[13] Ek sê met `n baie vriendelike gesig: "Nou, ons sal sien! Vertel ons dus, liewe Jarah, waarom Ek die brawe Josoë iets gevra het wat Ek sekerlik lankal eerder geweet het!"

[14] Jarah sê `n bietjie verleë: "Heer, as ek mag sê en in `n sekere sin moet, lyk dit of U aan die liewe Josoë hierdie Gordiaanse vraag, soos wat hy dit gestel het, slegs maar gegee het om sy fel oplaaiende siel ietwat nederig te maak. Want hy het netnou gedink dat hy nie met my hoef te praat nie, omdat hy alles sou weet wat ek weet, en ons beide elkeen daarom niks te sê sou gehad het nie. So `n gesprek sou gelykstaan met die uitgooi van een vol beker in `n ander vol beker in. Maar die liewe Josoë vergeet daarby dat U selfs by die engele die gawes van die gees verskillend verdeel het, en dat selfs `n volmaakte gees daardeur nog heeltemal baie kan leer van `n ander volmaakte gees!

[15] Ek glo egter: As U, o Heer, op die wyse vra, dan vra U maar net omdat U iemand wat te veel opvlieg, wil bring tot `n nederige selfkennis! En vir sover ek met my beperkte kennis in my hart kan sien, het U om daardie rede so `n Gordiaanse vraag aan die liewe Josoë gevra.

[16] Vroeër het hy wel, in teenspraak met homself, aan Markus die opmerking gemaak dat ek deur U barmhartigheid ervaringe opgedoen het wat geen mens tot op hede op die hele groot aarde opgedoen het nie; maar tog beskou hy homself as `n beker wat net so vol sou wees! As hy egter sulke buitengewone ervaringe aan my wil toeskryf, dan verstaan ek regtig nie waarom hy nie met my `n gesprek wou aangaan nie. Ek is van my kant af van mening dat ek ondanks my sekerlik ongelooflike ervaringe, tog iets van hom kan leer, en ek beskou my beker sekerlik nie só vol dat daar uit sy volle beker niks meer by sou kon inkom nie.

[17] En, soos wat ek nou opgemerk het (nou lag Jarah ietwat fyntjies), skyn sy beker ook nie so enorm vol te wees dat daar nie `n druppel van my wyn in sy geagte oorvol beker sou kon bykom nie! 

[18] Daarmee wil ek origens ook nie in die minste `n haatlike opmerking oor Josoë se ietwat te hoog opspattende selfversekerdheid gemaak het nie, maar omdat dit van my gevra was, het ek gepraat soos wat ek in my hart dink. Ek glo daarmee dat ek geen al te groot sonde begaan het nie! Maar mag dit wel die geval wees, dan sal ek dit na vermoë weer goedmaak!" 

[19] Ek sê: "Nee, nee, heeltemal nie! Jou opregte hart is `n ope boek vir My, en jy het My beste Josoë self `n groot diens bewys. Hy was op die punte wat deur jou kinderlike wysheid genoem het ook werklik ietwat swak, en hierdie swakheid sou hom in die toekoms op klein dwaalweë kon gebring het. Maar nou is hy ook in hierdie sfeer genees, en sal nou graag `n opbouende gesprek met jou wil begin, want hy weet hoe om homself goed uit te druk."

Die beperkte menslike kennis

197 Ek sê: "Wat sê jy nou oor die raak en korrekte antwoord van die lieflike Jarah?"

[2] Josoë sê: "O Heer van alle lewe, die lieftallige meisie is seker al lank geen aardse meisie meer nie; sy is `n verpersoonlikte hemellig van die eerste grootte, waarteenoor ek skaars `n baie klein sterretjie is! Ek het ook wel, soos min ander sterflinge, ervaringe deur U barmhartigheid opgedoen - want dit is geen grappie om volgens jou gevoel byna twee jaar in die wêreld van die geeste, en wat ek tewens met `n vergane liggaam in die graf deurgebring het, en uiteindelik by jou volle bewussyn, deur U barmhartigheid en deur U wonderbaarlike medelye, op hierdie aarde terug te kom nie. Maar tog gee ek nou hardop toe dat ek my nouliks geskik ag om `n swakke en talentlose leerling van die meisie te wees. As sy so vriendelik wil wees om my maar oor vele dinge iets te leer, dan sal ek dit met die grootste dank van die wêreld bereidwillig aanvaar."

[3] Jarah sê: "Ja, my liewe Josoë, jy is `n koningseun en ek is slegs die dogter van `n Judeër, `n eenvoudige herbergier in Genésaret - dus aards gesien sou dit wel baie aanmatigend en brutaal wees as ek jou sou nader. As jy egter vanaf jou hoogte na my arme een sou wou neerdaal, dan sal jy `n paar uitgebreide arms en `n ope deur in my beskeie armoedige hut vind!" - Met hierdie veelseggende toespraak word Josoë se oë groot en hy weet skaars wat hy die meisie moet antwoord. 

[4] Cyrenius sê egter aan Josoë: "Kyk, Josoë, dit beteken dieselfde as: Jy moet by Jarah gaan sit en met haar praat. Gaan en doen dit, want ek is self baie nuuskierig om te hoor wat julle alles met mekaar sal bespreek!"

[5] Josoë sê: "Ag, die goeie en liewe Jarah het in haar toespraak niks daarvan laat merk dat ek by haar moet kom sit nie, sy het wel gesê dat ek met haar mag praat as ek my as koningseun daartoe wou verwerdig! Dit is duidelik dat Jarah nog nie alles van my af weet nie. Ek is naamlik ten eerste geen koningseun nie, en ten tweede is `n bepaalde hoogmoed oor my afkoms totaal vreemd vir my. By my geld slegs die waarheid! Wat minder is verag ek diep; maar wat meer is en wat uit God se geheime bestaan kom, dit aanbid ek. Daarvan verlang ek nie om alles te weet nie, want dit pas nie die wurms en die stof van die aarde nie! 

[6] In God is alle oneindige wysheid, maar in ons is daar maar net nouliks `n sonnestoffie! Alles wat ons weet, bestaan uit losse stukkies, en ons vind nooit die weg van alfa na bèta, laat staan nog tot by omega. Aan die hemel skitter ontelbare ligte, wie ken hulle? Die twee grotes ken ons nog nie eens nie, laat staan die tallose kleintjies; maar God se Wysheid is daar orals net so tuis as die gesigsvermoë van die oog!

[7] Wat God aan ons wil openbaar, weet en ken ons; maar daarbuite heers vir die siel van die mens `n weliswaar heilige, maar tog oneindige nag. Die mens moet dit nooit waag om die heilige duister van hierdie eindelose nag te wil verlig nie; want hierdie nag sou hom verswelg soos wat die see `n klippie sal wat `n moedswillige jongeling daarin gooi. 

[8] Ons mense is vate met `n voorafbepaalde inhoudsmaat. As die vat vol is, kan `n mens dit nie nog voller maak nie, maar as daar eendag `n groot maat aan die mens gegee sal word, dan sal hulle nog baie daarin kan gooi, en dan sal dit tog nie so maklik oorloop soos wat nou die geval is nie.

[9] Verseker het die mense op hierdie aarde verskillende maatgroottes; maar myne behoort seker by die kleinste. Die lieflike Jarah is duidelik rykliker voorsien as ek, en daarom kan ek nie gelykwaardig met haar omgaan nie. As sy my egter van haar groot oorvloed iets wil gee, sal ek dit altyd dankbaar aanvaar. Maar ek kan nie van my hoë posisie na haar afdaal en by haar gaan sit nie, want ten eerste is sy wyser en ten tweede pas dit my gladnie!?"
Wat is waarheid?

198 Toe sê Ek weer aan Josoë: "Luister, liewe Josoë! Jy het baie wys gepraat, en daar was baie goed en waar in; maar Ek moet jou tog op `n aantal sake opmerksaam maak! Luister daarom baie goed, want weet jy, aan `n wyse soos jy kan ook Ek al ietwat moeiliker dinge sê! 

[2] Jy sê: 'Ek is slegs vir die waarheid; wat minder is verag ek, maar wat meer is, is `n geheim van God, dit aanbid ek, en ek verlang nie daarna om dit te kan verstaan nie, want dit pas die wurms en die stof van hierdie aarde nie! In God is die volheid van alle Wysheid, maar in ons mense woon daarvan nouliks iets die grootte van `n sonnestoffie!'

[3] Ja, dit is baie goed, suiwer en reg om slegs vir die waarheid te wees. Maar haaks op die beginsel staan `n heel belangrike vraag, wat met jou op sigself loflike beginsel `n volmaakte kruis vorm! As jy hierdie vraag kan oplos, of iemand anders kan dit vir jou doen, dan is die kruis van My skouers afgeneem.

[4] Sê jy My daarom: Watter waarheid geld daar net maar vir jou? Is dit wat jy sien `n waarheid? Kyk nou, alles wat hom aan jou voordoen is soos `n droombeeld. Dit wat vandag nog die volle waarheid is, kan môre lankal geen waarheid meer wees nie! Kyk daar, in die laaste skemerlig van die lank ondergegane son sweef `n wolkie soos `n vissie! Sê eens, hoe lank sal die wolkie na waarheid die huidige vorm hê? Die volgende oomblik sal die huidige vorm van die wolkie al `n leuen noem!

[5] As Ek jou drie pere voorlê, dan sê jy dat dit `n waarheid is, dat daar drie pere voor jou lê. Maar Ek sê jou dat elkeen van die drie pere `n aantal saadjies bevat, waaruit in die toekoms `n tallose hoeveelheid bome kan ontstaan, wat vervolgens ontelbare heeltemal eenderse pere sal gee! Lê daar dus werklik maar drie pere voor jou, elkeen op homself `n geslote, onveranderlike grootheid, of is dit slegs maar drie skynbaar geslote, veranderlike groothede, waaragter netsoos die soldate in die maag van die Trojaanse houtperd, hulle nog ontelbare gelyke, en ook nog algehele ander groothede verborge hou? 

[6] Waar begin die waarheid, en waar hou sy op? Is die mens `n waarheid soos wat hy is? Kyk na `n kind, en kyk na `n grysaard! Kyk na `n deur mensehande geboude stad! Is sy `n volle waarheid? Kyk, vandag staan sy nog en môre kan sy al verwoes word! 

[7] Slegs vir hom, wat self deur en deur waarheid is, is alles ook waarheid; maar vir hom wat dit self nie is nie, is al die ander noodsaaklikerwys ook slegs maar dit wat hy self voorlopig is.

[8] Maar `n waarheid, wat slegs tydelik waarheid is, is net daarom al geen volle waarheid nie, omdat in haar niks blywends is nie. Die volle waarheid moet egter onveranderlik vir ewig volkome dit wees wat sy elke oomblik is. - Wat is dan die eintlike volle waarheid?

Die volle waarheid

199 Josoë maak groot oë, dink diep na en weet nie watter antwoord hy My daarop moet gee nie.

[2] Maar Cyrenius sê: "Heer, dit is tog `n vraag waarop alle wyses en filosowe die tande tot op die wortel toe sou stukkend gebyt het! Staan my toe, goddelike Vriend - volgens U woorde wat vir my altyd gewyd is, is dan ook alles wat ons met ons sig waarneem geen volle waarheid nie, maar halfpad `n leuen!? Wie kan dan `n gegewe woord heeltemal vertrou? U vraag het my self egter ietwat bedroef gemaak. U sal dié keer wel so goed moet wees om U vraag Self te beantwoord, want op die hele aarde los geen wyse daardie raaisel uit homself op nie!"

[3] Ek sê: "Bekommer jou maar nie! Hier aan hierdie tafel sit hulle wat jou sekerlik sonder My spesiale hulp `n heel bevredigende antwoord as oplossing van My vraag aan Josoë, sou kon gee, want hulle weet al so ongeveer uit watter hoek die wind waai. Maar Ek wil, dat by die oplos van my wel ietwat hoër geplaasde vraag, My Jarah vir Josoë sal help! En daarom vra Ek vir jou, liewe Jarah, of jy in jou hart `n regte antwoord op My vraag vind!"

[4] Die meisie sê `n bietjie glimlaggend: "Helaas, dit verwonder my baie dat die andersins so wyse Josoë op hierdie maklike vraag nie direk in homself `n deugdelike en bevredigende antwoord kon vind nie! - Wat anders kan die volle ewige waarheid dan nou wees as God Self, wat, vir altyd alle volmaaktheid in Homself bevat, in die Gees steeds één en dieselfde is en dus vir ewig in en deur Homself onveranderlik is, omdat in Hom, soos die eindelose volmaaktheid Self, geen verdere veranderlikheid denkbaar is nie. God is die Enigste en Ewige oergrond van al wat is. Alles wat daar is, bestaan uit niks anders as Sy vasgelegde idees nie; hul bestaan is daarom ook `n bestaan in God en hul lewe is God se lewe.

[5] In God is derhalwe alles die volle, ewige waarheid, terwyl buite God niks kan bestaan nie – maar slegs in ons mense, in soverre ons deur die suiwere liefde tot Hom, één is met Sy heilige Gees. Die suiwer liefde tot God verbind ons met God en maak dat ons één met Hom word. As ons dit is, word alles suiwer lig, waarheen ons onsself ookal wend. Die oerlig in die hoogste geestelike suiwerheid, is dan die ewige onveranderlike waarheid. - Dit, dink ek, is die enigste regte, verklarende antwoord op die vraag van die Heer aan die liewe Josoë." 

[6] Ek sê aan Cyrenius: "Wel, wat sê jy van hierdie beantwoording van My vraag wat aan Josoë gestel is? Maar moenie glo dat Ek haar die antwoord op wonderbaarlike wyse in haar hart gegee het nie; sy het dit self in haar eie binneste gevind. En Ek sê jou en ook almal hier by My aan hierdie tafel: Dit was geen woord te veel of te min nie, en dit is vir ewig waar.

[7] Maar hoe kon sy dit weet, en nie Josoë nie, wat hom voorgeneem het om slegs vir die waarheid te staan? Wel, dit doen haar onbegrensde, suiwere liefde vir My; die liefde verbind haar hart met Myne, en op hierdie wyse kan sy steeds op die kortste weg al die Lig en daardeur ook alle Wysheid put uit die deur haar self aangeduide Oerbron van alle Lig, alles wat is en al die Waarheid, wat vir ewig onveranderlik een en dieselfde in My is.

[8] En jy, My liewe Josoë, wat slegs vir die waarheid is, wat sê jy nou aan Jarah, wat in `n sekere sin suiwer en alleen vir die liefde is?" 

[9] Josoë sê, ietwat verleë: "O Heer, ek sien die donker vlek nou wel in my; maar ek sien nie hoe ek hom sou kon verwyder nie! Ek het Jarah baie onreg aangedoen, en dit moet goedgemaak word, en as U, o Heer, niks daarteen het nie, dan sal ek tog nou dadelik langs haar gaan sit!"

[10] Ek sê: "O, glad nie; want kyk nou, die hele geselskap verheug hulle oor julle gesprek! Ek sê vir jou: Aan haar sy sal jy dit vind waarvoor jy slegs wil bestaan!" - Kort na hierdie woorde van My staan Josoë vinnig op en gaan tussen Jarah en haar engel Rafael sit.

Die gesprek tussen Jarah en Josoë

200 Toe Josoë by haar aankom, steek hy sy hand uit en sê: "Wees nie kwaad vir my nie, liewe Jarah! Weet jy, ek kon tog onmoontlik geweet het dat jy as kind van nouliks vyftien jaar `n groter wysheid besit as alle wyses wat vóór ons op aarde geleef het. Maar daarby vra ek jou nou tog ook om my baie van jou verborge wysheid te onthul!"

[2] Jarah sê: "En jy van joune, want jy weet ook baie wat my nog onbekend sal wees!"

[3] Josoë sê: "Dit sal baie min wees, want my wysheidsvat blyk ten eerste baie klein te wees, en ten tweede dat dit ook nog net soos `n sif vol gate is! Kortom, daar sal nie baie by my uitkom nie omdat daar nou eenmaal nie baie in is nie; begin jy dus maar! Ek is egter ook so verleë dat ek werklik geen geskikte onderwerp sou kon kry om nou `n gesprek daaroor te begin nie. Voor die aangesig van die hoogste goddelike wysheid kan die mens moeilik iets sê - maar eerder makliker luister en swyg. Maar jy, lieftallige Jarah, het `n goeie brug na die goddelike wysheid; jy kan daarvan gaan haal wanneer en wat jy maar wil! Begin jy dus maar en ek sal, soos reeds gesê, na jou luister!"

[4] Jarah sê: "Maar kyk nou hier, edele Josoë, dit kan tog regtig nie! `n Meisie mag tog nie die woord voer nie!? Jy kan my wel vrae stel, en dan sal ek die antwoord gee; en as ek jou iets vra, dan kan jy my ook `n antwoord gee!"

[5] Josoë sê: "Ja, ja, vrae sou nie so moeilik wees nie, as `n mens maar dadelik iets geweet het! As ongeskoolde kind, sit jou hart natuurlik vol met allerlei vrae; maar as `n mens self byna alle vrae meerdere kere innerlik beantwoord het, is `n nuwe vraag baie moeiliker te bedink as `n antwoord op watter vraag ookal. Daarom sou ek jou wel wil vra of jy my `n vraag wil stel; want jy is in talle dinge ingewy, en kan my dus ook baie vra."

[6] Jarah sê: "Nou, in die Naam van my Heer dan, omdat jy dit kennelik nie anders wil nie, sal ek jou maar dadelik `n vraag stel. Sê my dan maar waarom God die Heer, wat die hoogste Liefde en Wysheid is, dit veral in hierdie tyd toelaat, dat by name die sogenaamde dienaars van God en die bevoorregte bringers van die woord van God, juis die mees gewetenlose, die slegste, arrogantste en heerssugtigste mense is, wat sonder enige gewete, meestal heimlik, ongestraf die skandelikste dade uitvoer. Waarom het hulle geen vrees vir God, Wie se mag en glansrykheid hulle tog vir alle mense tydens die pragtigste seremoniële praal met oormatige luide stem verkondig? - Kyk, dit is `n baie belangrike vraag vir ons huidige tyd!" 

[7] Josoë sê: "Ja, hierdie vraag is sekerlik belangrik; maar ek het egter geen antwoord daarop nie, en jy sal dit dus self moet beantwoord!" 

[8] Cyrenius sê: "Maar Josoë, geliefde seun, jy kan tog sekerlik iets sê!? Waarlik, die voortdurende verontskuldiging van jou word nou vir my `n bietjie eentonig! Ek weet nou wel uit ondervinding dat die lieflike Jarah jou ver vooruit is in wysheid; maar na my wete is jy tog ook nie so leeg dat jy op so `n vraag heeltemal geen antwoord sou kon vind nie. Sê in elk geval tog iets! As jy verkeerd is - nou, dan is daar tog genoeg wyses rondom die tafel wat jou op die goeie weg kan help!"

[9] Josoë sê: "Dierbare verhewe vader en gebieder! Beveel is maklik, maar gehoorsaam bevat eindeloos baie bitterheid - veral as `n mens, soos wat ek nou is, selfs nie in die verste verte in staat is om gehoorsaamheid te kan bewys nie!

[10] Dink nou aan die grootste goedheid, liefde en onbegrensde wysheid van God aan die een kant, en aan die ander kant al die gruweldade wat ongestraf, merendeels deur die sogenaamde dienaars van God, elke uur van die dag en die nag teenoor die arme mensdom begaan word! Hou hierdie teengestelde omstandighede eers goed dig vir die oë van u siel, dan sal u seker netsoos ek maar al te duidelik merk dat dit baie moeiliker is om op so `n vraag `n deeglike antwoord te gee, as om vas te stel wat drie plus drie is! Vra dit maar aan iemand anders, en hy sal hopelik maar al te gou tot die slotsom kom dat die vraag wat deur Jarah gestel was, sekerlik geen kleinigheid is nie!"

[11] Cyrenius sê: "Nou, nou, ek besef goed dat `n mens `n hoë graad van wysheid moet hê om die vraag van Jarah ook maar enigsins bevredigend te kan beantwoord; maar ek sou dit in elk geval baie aangenaam vind om `n goeie uitleg daaroor te kry. Want oor hierdie punt het ek nou juis altyd die meeste nagedink - maar daarby het ek ook nog nooit selfs halfpad `n redelike antwoord gevind nie. Ek glo dat niemand buiten ons dierbare Majesteit en Heer en die aanvallige Jarah die gegewe vraag kan beantwoord nie, en dat ons onsself almal tot U, o Majesteit en Heer, moet rig; U sal ons beslis die ware rede vertel, soos wat U - as my geheue my nie bedrieg nie - ook beloof het."

[12] Ek sê: "Sekerlik, as Jarah dit nie sou kon nie. Maar Ek glo dat sy, as sy goed sal nadink, die spyker sê maar met die eerste slag op die kop sal slaan! Probeer dit, liewe Jarah, en toon daardeur dat Ek in Genésaret nie verniet `n tuintjie vir jou aangelê het nie!"

Jarah se tuin

201 Toe Jarah dit hoor, neem sy `n egte redenaarshouding aan en sê: "Goed dan! Die tuintjie is vol van die seën van bo en ek sal graag my kinderlike vlyt, wat ek natuurlik sedert `n paar dae gelede daarop losgelaat het, hier ten bate van almal beskryf! Materiële wins het die klein tuintjie weliswaar nog weinig opgelewer - wat egter in die tyd van sy bestaan ook nie verlang sou kon word nie - maar ondanks dit, het die tuintjie my al ’n des te groter geestelike wins besorg! 

[2] Ja, die tuintjie is vir my `n regte boek vol diepe wysheid, en ek het daaruit in `n paar dae al baie meer geleer as wat Salomo my in al sy wysheid kon geopenbaar het. So het dan ook die antwoord op my vraag wat vroeër aan Josoë gestel was, juis `n paar dae gelede in hierdie tuintjie skitterend aan die lig gekom en is nou my volle, deur die Heer Self gegewe eiendom! Want as ek die volledige antwoord nie geken het nie, sou ek regtig nooit die vraag gestel het nie, hopende op die blinde geluk dat iemand `n antwoord sou weet, waardeur ek dit dan ook sou kon verstaan!

[3] O, ek ken die absolute regte antwoord, en dit geld nie net vir nou nie, maar dit sal vir alle tye geld solank God se woord êrens aanwesig is en daar op hierdie liewe moeder aarde priesterkaste is wat hulle die meeste daarmee besighou! Die antwoord op die vraag wat deur my aan die liewe Josoë gegee is, as volg:

[4] Ek lê tuis verskillende edele en goeie vrugtesade in die vette aarde van my tuintjie. Enkeles daarvan ontkiem al die volgende dag, en op die tweede dag staan die lote al ongeveer vier vingers hoog bo die grond.

[5] `n Meisie, en ek sekerlik dan ook, is altyd baie nuuskierig, en sodoende dryf my onversadigbare nuuskierigheid my daartoe om tenminste by `n paar gou opgekomde ontkiemdes te kyk wat daar eintlik van die saad oorbly as daar al sulke forse lote uit die aarde te voorskyn kom. Ek grawe daarom `n paar uit en bekyk alles baie noukeurig en opmerksaam. En kyk - soos wat mens in Latyn sou sê: Sapienti pauca sufficiunt! (`n wyse verstaan gou!) - ek vind die saad verrot en die grond daaromheen vermeng met vrotskimmel! Uit hierdie graf ontspruit die tere plantjie, en van die saadkorrel was, soos reeds gesê, niks meer oor nie as net iets van die harde skil wat die saad van buite omhul het en wat moeiliker verrot.

[6] Behalwe hierdie merkwaardige verskynsel vind ek egter ook dat `n aantal nie-ontkiemde saadkorrels jammerlik genoeg heeltemal deur die vrotskimmel verteer was, en daarby was daar natuurlik niks meer te vinde waaruit `n moontlike vrugkiem kon grootword nie. Dit ontgaan my skerp oë egter nie dat, juis bo diesulkes, naamlik die algeheel verrotte saadkorrels, baie klein en tere plantjies te siene was wat uit die aarde opkom en met die goeie en edele ontkiemdes nie die geringste ooreenkoms getoon het nie. Aha, dink ek, dis wat dit is! Hierdie valse ontkiemdes is seker ook `n produk van die goeie saadkorrels wat in die vet aarde gelê is, maar die hongerige aarde het haar daarmee slegs maar versadig, en laat nie toe dat die egte goeie kiem ontkiem nie. Maar wat het sy uiteindelik daaraan? In die plek van die een edele kiem skiet dertig onedeles omhoog en onttrek so van die aarde honderd keer meer van die vette voedingstowwe as wat een goeie plantjie sou gedoen het. Want alles wat goed en edel is, is ook met weinig tevrede, soos wat hierdie ook is. 

[7] Goud hoef nie soos lood altyd gepoets te word om te blink nie; eenmaal goed gepoets, bly dit honderde jare blink. `n Wynstok bring op die slegste bodem vrugte voort, maar distels en dorings soek meestal die beste grond op. Die goeie en edele huisdiere is selde vraatsugtig, terwyl `n wolf, `n hiëna en soortgelyke diere dag en nag net sou wou vreet. So is die egte edele en goeie mens matig, terwyl die slegte, donker wêreldse mens met niks tevrede is nie. As mens hom honderdduisend pond goud sou gee, sal hy daarna sekerlik na niks anders verlang as om dit so gou as moontlik te verdubbel, en dit sal hom heeltemal niks kon skeel of alle ander mense van armoede verhonger nie! Hebsug maak steeds hebsugtiger! 

[8] Kyk, die aarde van my tuintjie was dus ten dele onedel en dood en wou haarself vetmes met my edele saadkorrels wat ek daarin gelê het! Maar wat is die wrange gevolg? Wel, sy moet nou in stede van één edele, beskeie plantjie, honderd vraatsugtige, onedeles voed! 

[9] En soos wat dit met die dom, dooie en selfsugtige grond gaan, so gaan dit ook met die mense op aarde wat hulle hier al `n hemel vol salige genietinge wil skep! Einde ten laaste moet hulle almal hul moeitevolle versamelde voorraad tog loslaat, en honderde ander verbras dit dan op `n dikwels baie liederlike manier. - Dit is as voorbeeld bedoel vir my komende volledige antwoord op my vraag. Prent hierdie beeld baie diep in u gemoed in, dan sal u die antwoord haas vanself vind!" - Almal dink daaroor na en bly hulle verbaas oor die groot wysheid van die meisie.

Toepassing van die gelykenis van Jarah

202 Maar die meisie wend haar intussen tot Josoë en vra hom baie vriendelik: "En - aardige, edele buurman, skyn die regte lig al in jou hart?"

[2] Josoë sê: "Wonderlik wyse Jarah! Dit is vir my asof ek iets waarneem soos deur `n voor die gesig gehoude doek, maar van enige duidelikheid is daar nog lank geen sprake nie. Belig die saak dus maar verder, want ek hang aan jou lippe! Hierdie onderwerp is te belangrik om ook maar één woord te mis, en daarvan skyn ook almal aan die tafel en alle omstanders diep oortuig te wees, want hulle wag met sigbare gretigheid angsvallig op die vervolg. Antwoord dus maar tot die einde toe!"

[3] Na hierdie woorde begin Jarah met die vervolg van haar toespraak en sê: "As u die beeld oor die natuur, wat ek as eerste geestelike oes van my tuintjie geskilder het, ietwat oordink het, dan is dit moontlik dat die een wat nou gaan volg u eenvoudig en duidelik sal oortuig. Let dus goed op en luister en kyk!

[4] Die mense van hierdie aarde is, geestelik gesien, net soos die grond van my tuintjie. En die woord van God, wat eerste deur die aartsvaders, beginnende by Adam, en later deur die patriarge en deur die profete wat deur God Self geroep is, vanuit die hemele na die mense gekom het, is soos die edele en goeie saadkorrels wat ek in die grond van my tuintjie druk. Soos wat geen saadkorrel egter dadelik as hy in die grond gelê word al `n nuwe veelvoudige rype vrug word nie, so is dit ook met die woord van God.

[5] As die woord deur die hoor daarvan in die hart van die mens kom, moet dit deur dade, wat hulle as die lewegewende voedingskrag van die aardbodem - en wat, soos wat in God se woord staan, gerig moet wees op ons broers en susters - lewend word. En daardeur moet dit ook op die regte manier begin ontkiem en `n seënryke en daardeur rype vrug word vir die egte en volgroeide vrug van die geestelike lewe in God! Mense soos profete en priesters, is voorbestem om die woord eerste op te neem, om dit, sodra dit in hulle tot rypheid gekom het, weer algeheel suiwer vir alle tye van tye verder uit te saai op die groot mense-akker van hierdie aarde. Maar hulle wat dit slegs maar as `n middel gebruik om self daarvan vet te word, lyk soos die aarde wat die edele saadkorrel laat verrot om haar daarmee vet te mes. In hierdie omstandighede is dit dan nie te verwonder dat daar op die akker van sulke sigbaar valse profete en priesters vir die groot akker van die leke mense uiteindelik niks anders as slegte onkruid, dorings en distels ontkiem en tot kwade wasdom kom nie!

[6] Maar al gebeur dit ookal, dan is dit in sy algemeenheid, maar ook in die spesiale gevalle, tog nie teen die goddelike orde en teen die goddelike wysheid nie. Want kyk, as die edele vrug ryp word, word dit alles strooi en alle vrugte word versamel en in die skure ingebring; maar die onkruid bly agter op die veld en bemes sonder `n wil die aarde, sodat sy daardeur vir `n volgende saaiery krag verkry, en verlang om weldra `n nuwe edel saad in haar op te neem en tot lewe te bring.

[7] En so is dit in werklikheid ook met ons mense. Sou ons reeds van die begin af aan versadig gewees het deur die suiwere waarheid, soos wat dit kom uit die mond van God, dan sou ons baie weinig belangstelling gehad het vir `n toekomstige nuwe waarheid!

[8] God die Heer sien dit egter vooruit en laat daarom toe dat die afgestompte mensdom `n tyd lank met varkkos gevoer word, en dat hulle grond deur die onkruid `n hoë voedingswaarde verkry. Dan eers smaak die mensdom, wat in hul nag smag na die Lig, die reine en edele vrug van die suiwere woord van God. En in daardie geluksalige situasie lewe ons nou."

Die materialisme

203 Helaas, deur die tye heen gebeur daar, altyd deur toedoen van die sogenaamde dienaars van God, ongehoorde gruwels! Dit veroorsaak egter dat die mense wat betroubare berigte daaroor hoor, en self ook nie onkundig is oor God se woord nie, hulle dan elke dag steeds meer gaan afvra: 'Wat beteken dit? Wat is God se woord? Kan dit binne die sin van Sy woord God se wil wees dat die verkondigers van God se woord, van Sy liefderyke wil, Sy barmhartigheid, Sy sagmoedigheid en Sy vrede, pure hebsugtige, liefdelose en brutale duiwels word ten opsigte van hul medemens?'

[2] En kyk, sulke vrae is goed, want dit is die eerste dryfvere waardeur die mensdom tot egte selfstandigheid kom. Sonder hierdie selfstandigheid kan hy nooit deur `n goeie en nog minder deur `n slegte, in ‘n sekere sin helse dwang, tot ware geestelike vryheid kom nie; en sonder vryheid is daar vir die siel en haar gees geen ewige lewe nie. 

[3] Dit is waar, `n mens word by die sien van die doen en late van die priesters dikwels deur regverdige ergernis verskeur en haas verteer. Mens sou dikwels luidkeels wou uitroep: 'Heer! Het U dan geen bliksems, geen hael, geen swael en geen pik meer om hierdie tiermense te straf met die grootste krag van U goddelike toorn nie?' Maar dan praat daar `n sagte stem uit die binneste van die hart en sê: 'Wees slim en wys, en kyk waar jy loop. As jy op die pad `n adder sien loer, ontwyk dit dan; want die hele aardbodem is nog lank nie met adders bedek nie!' 

[4] Ook die nag moet daar wees, net so goed soos die dag, sodat die mens die waarde van die lig erken. Oordag het geen mens behoefte aan die lig van ’n lamp nie, maar as die nag kom, voel elke mens baie smartlik die afwesigheid van lig. So dikwels as wat dit vir hom moontlik is, steek hy `n lig aan en `n swak skynsel maak sy kamers vir hom meer aantrekliker as die so dikwels aardse donker wat voorkom. 

[5] Kyk, as die Heer die mense goed van allerlei aardse goedere voorsien, word hulle baie gou hoogmoedig en dan begin hulle te veel vir hul liggame te sorg. Soos wat die edele saadkorrel deur haar omgewing haarself te veel versadig het uit hierdie grond en gou verteer word, so verteer hulle siele, waarin die goddelike gees woon, omdat sy nie van die liggaam die regte hoeveelheid krag ontvang het om die goddelike gees in haar te laat ontkiem tot die ewige lewe nie. En dit is nou juis deur God voorgeskryf en God het dan ook oorspronklik vir daardie einddoel die siel aan die liggaam gegee. Maar waar die siel deur haar liggaam verteer is, kom natuurlik in plaas van edele vrugte ook maar net dorings, distels en allerlei slegte onkruid te voorskyn, waarvan `n mens helaas geen druiwe en vye kan oes nie!

[6] So `n mens is dan egter geestelik ook net so goed as dood! Hy weet niks meer van iets geesteliks af nie. Hy verloën al die geestelike en vermaterialiseer alles. Buiten die growwe materie, bestaan daar vir so `n mens niks meer nie. Sy maag en sy baie wellustige vel is die twee gode waarvoor hy dag en nag bereid is om elke offer te bring. Vir sulke mense bestaan God nie meer nie, en wanneer sulke mense uiteindelik, soos wat dit nou jammerlik genoeg verseker dikwels voorkom, selfs nog priesters en dienaars van God word, sal `n mens tog hopelik nie lank hoef te vra nie: 'Waarom het hierdie suiwer knegte van die vlees, vir wie uit die aard van die saak die woorde: siel, gees, God en Sy hemele niks anders as verouderde, digterlike, fantasiebegrippe uit die taal is, priesters en dienaars van God geword?' Kyk maar eers net na hul uitpeulende buike, dan sien jy ook die duidelikste antwoord lewend voor jou!

[7] Vir sulke bringers van die woord van God bly dit natuurlik om te ewe of hulle die gemeentes wat aan hulle toevertrou is met brood uit die hemele, of met drek uit afskuwekkende putte versadig, solank as wat hulle maar net koninklik daarvoor betaal word! Dit hoef ons daarom ook nie al te veel te verbaas nie as ons van die kant van die tempel dikwels dinge hoor wat ons van ontsetting byna heeltemal laat verstar en verstyf. 

[8] As die algeheel materiële mens dit eenmaal sover gebring het dat hy van die waardigheid van menswees, skaars meer voel as vir `n paddastoel wat uit verrottende modder opskiet - watter edele, menslike eienskappe moet `n mens dan van so `n moddermens verwag? `n Mens moet hom daarom as `n afskuwelike adder met sy flitsende tong langs die pad verskuil laat lê en `n ander plek sonder adders gaan uitsoek op die groot aardbol. Want die Heer is met elkeen wat Hom waaragtig soek, en verlaat nooit diegene wat hulle in hulle ellende na Hom wend nie!

[9] Almal van ons wat aan die oewer van ons binnesee woon, was alreeds vir ‘n lang tyd `n speelbal van die tempel. Hulle ontsien Judéa soveel as wat maar moontlik is, maar in plek daarvan moes ons Galileërs die tempelpriesters reeds lankal enersyds as suiwere sondebokke en andersyds as melkkoeie dien - maar daarvoor het ons die voorreg dat die glansryke Lig baie gouer vir ons in alles en oor alles opgegaan het, terwyl Judéa haarself nog in die diepste nag bevind.

[10] Ons sien eerste die baie selfsugtige vraatsug van die tempelgrond, waarmee ek natuurlik die priesterdom bedoel, en bevry ons soveel moontlik van hulle. En ons, wat ook edel saad van God is, verspil ons innerlike lewenskiemkrag nie aan die vul van die groot maag van die tempel nie, maar ons rig ons volgens God se orde, wat ons steeds meer binne-in ons herken, en staan daarom nou al as `n veelvoudig geseënde vrug vry op die groot en mooie akker van God. Die Judeërs, Mesopotamiërs en die wat in die suide woon sal egter nog `n hele tyd nodig hê voordat hulle besef dat hulle narre is wat die meeste vir die gek gehou was deur die tempel!

[11] Deur hierdie taamlik uitgebreide antwoord op my vraag, sal elkeen van die aanwesige gaste hier hopelik erken dat die meisie uit Genésaret al baie goed weet wat sy moet verstaan van die beskikkinge en die toelatinge van God! Maar U, o Heer, vergeef my genadiglik dat ek voor U en tewens aan U heilige sy so baie lank en soveel, waarby miskien ook nuttelose sake, bespreek het! Ek wou daardeur egter sekerlik nie die grootte van my kennis laat sien nie, maar, omdat dit nou so uitkom, alles slegs ronduit sê soos wat my hart dit eerlik en opreg voel!"

Die onkruid bly as bemesting agter

204 Ek sê: "Liewe dogter van My hart, Ek sê vir jou: Jy het nie ‘n woord te veel of te min gesê nie! Daarom gee Ek julle ook almal die raad om alles wat hierdie meisie nou gesê het, te onthou, daar goed aandag aan te skenk en daarvolgens op te tree. As iemand egter kommentaar het, laat hy dan opstaan en praat!"

[2] Na hierdie uitnodiging kom Judas Iskariot na vore en sê: "Bykans met alles stem ek nie saam nie, hoewel ek origens die wysheid van die meisie baie bewonder, want sy praat soos `n baie goed geskrewe boek." - Toe swyg hy.

[3] Josoë snou hom egter letterlik toe: "O vreeslik onsinnige en uitermatige dom mens! Het jy dan nie gehoor watter getuienis die Heer Self aan die lieftallige Jarah gegee het nie, en jy wil dan nog met alle punte van haar antwoord verskil? O, laat ons dan maar eers iets hoor van jou onbevredigde, oorgrote domheid, en dan sal ons wel sien met watter drek dit gevul is! Maak jou dom oë tog oop, ou os! Kyk eers, hier langs my sit `n engel van God uit die hoogste hemele, sy wese is suiwer lig. En hier sien jy die jong wyse spreekster na die hart van God, en naas haar hopelik die Heer Self, wie se Gees hemel en aarde en alles wat bestaan geskep het, en tog wil jy ondanks die getuienis van God nie heeltemal saamstem met iets uit die toespraak van die lieftallige Jarah nie?! Sê eers wie jy egter is om so onbeskaamd met God te wil redetwis!"

[4] Hierdie kragtige woorde van Josoë maak baie indruk op Judas en hy trek hom dadelik terug en gaan baie bedeesd op sy bank sit; want vir die aangenome seun van die hoë Cyrenius het hy baie bang geword, en hy sit baie stil op sy plek.

[5] Maar Josoë sê verder: "Is hy nie een van die eerste leerlinge nie? Daardie gesig kom my bekend voor, ek het hom in Násaret gesien! Ja, ja, dit ís hy! Hy is een en dieselfde wat in Násaret ook al, as ek my nie vergis nie, altyd oorhoops gelê het met `n sekere leerling, Thomas!" 

[6] Jarah sê: "Laat dit daar, edele Josoë! Kyk, as hierdie leerling net so `n groot begripsvermoë sou gehad het soos jy en, alle lof aan die Heer, ook ek, dan sou hy swyg, net soos die ander broers en vriende, en in sy hart diep daaroor nadink. Maar omdat hy beslis `n baie harde hart het, verstaan hy elke hoëre of dieperliggende waarheid baie moeilik! En as hy tóg iets aanneem, kan hy dit meestal nie bewaar nie, omdat hy in sy ineenverkrimpte hart nooit heeltemal plek het vir iets groots en verhewe nie! Laat hierdie mens daarom met rus en bekommer jou nie oor hom nie!"

[7] Josoë sê: "Jy het weer heeltemal gelyk! Maar weet jy, so `n klein teregwysing sal hom gladnie skaad nie, want ek weet dat hierdie persoon baie dikwels uit sy beurt praat. Hy wil altyd die voorste haantjie wees, en almal moet by hom raad vra. Dit gebeur natuurlik nooit, omdat die ander baie wyser is en meer begrip het as hy, en daarvoor vererg hy hom heimlik. Daarom is hy ook altyd ietwat bekrompe wraaksugtig, maar dit help hom niks nie, want hy word dikwels, net soos nou, op `n onsagsinnige manier tereggewys deur leerling Thomas, wat `n egte wyse man is!"

[8] Jarah sê: "Ja, ja, dit het jy goed ingesien, want ek herinner my nou ook so `n twisgesprekkie in Genésaret! Die Heer weet seker beter as ons waarom Hy hierdie leerling in Sy geselskap duld; ek sou hom lankal weggestuur het! Hierdie mens het iets heel spesiaal afstotend vir my, en ek sou alles daarop verwed dat die hele geselskap nog eendag deur hom in baie groot moeilikhede gaan kom. Ek vertrou naamlik nooit mense wat die persoon waarmee hulle praat, nie in die oë kan kyk nie! Dit lyk asof hulle altyd bang is dat hul onsekere oog hul bose hart sou verraai. En juis hierdie leerling het hierdie kwellende eienskap wat my so heeltemal teenstaan! Wel, ondanks dit duld die Heer hom tog en Hy moet seker `n baie wyse rede daarvoor hê!" 

[9] Ek sê aan Jarah: "Dogter van My! Kyk, jy het sopas self in jou toespraak werklik buitengewoon goed die rede aangegee wat aan elkeen sonhelder duidelik maak waarom daar deur My naas die koring ook die onkruid geduld word. En weet jy, hy is ook so `n onkruidplant op My goeie akker. As die goeie koring egter in My skure versamel word, sal hy as onkruid op die land bly staan en verbrand word om die sware grond te bemes en te belug!

[10] Die grond moet wel belug wees sodat die edele vrug goed daarop kan gedy - maar weet jy, al te los mag dit ook nie wees nie, want in te losse grond kan die wortels geen vaste grond vind nie. Kom die hitte dan en kom daar soos gewoonlik groot storms daarna, dan verdroog die wortels baie maklik saam met die vrugstengel. En as daar dan weer ‘n storm kom, word sulke vrugstengels moeiteloos ontwortel, verdor dan op die land en lewer geen vrug nie! Daarom is daar vir die kweek van kinders van God altyd meer `n swaar as `n losse grond nodig; en omdat dit so is, moet `n mens dit hom laat welgeval as êrens naas die koring ook onkruid uit die swaar grond gaan opkom! Want dit word nie as oes ingebring nie, maar dit bly agter vir bemesting van die grond, sodat die volgende gesaaides `n nog ryker oes kan lewer as wat daar tot nog toe die geval was. - Het jy My verstaan?"

Mense en volke ontvang `n gerigte opvoeding

205 Jarah sê: "O ja, my Heer, my liefde! Eie kinders het `n deegliker opvoeding nodig as die kinders van slawe. Want die kinders van die huis word net soos hul ouers, of ook wel in die huishoudelike sorg van die ouers delend opgevoed, terwyl die slawekinders slegs soveel moet weet as wat hulle onveranderlike en eentonige diens vereis! Daarby natuurlik kom die vraag op waarom JaHWeH God dit toelaat dat op hierdie aarde die een mens die ander as `n beklaenswaardige slaaf moet dien, en die keiser selfs die mag oor lewe en dood van die slaaf in die hande van sy meester gegee het."

[2] Ek sê: "Ja, my liewe dogter, `n volledige uitleg sou ons almal veels te ver voer; maar `n paar gelykenisse daaroor sal Ek wel vir jou en so ook vir al die ander gee. Wie hulle sal verstaan, sal behalwe dit, nog baie meer duidelik word; luister dus goed en aandagtig na My: 

[3] Daar is verskillende soorte graan, soos die gladde en die baardagtige koring, die twee- en die vierry gars, die hoë koring, hawer, mielies; verder is daar nog lensies, ertjies en verskillende soorte bone. Soos jy weet, het hierdie verskillende gewasse ook altyd verskillende grondsoorte nodig, omdat hulle andersins nie sou gedy het nie. Die een graansoort het `n behoefte aan vaste kleigrond, die ander leemgrond, wat egter steeds goed bemes moet wees omdat daar andersins van die koring niks tereg sal kom nie. Nog `n ander graansoort het `n losse en klipperige, en `n ander weer `n sanderige grond nodig. Baie soorte graan het `n vogtige en ander weer `n droë grond nodig. Dit alles leer mense uit ervaring.

[4] Op dieselfde wyse het verskillende mense ook ‘n verskillende opvoeding nodig, na gelang van hoe dit vooraf met hul harte en siele gesteld is. Soos wat dit egter met afsonderlike mense gaan, hoewel hulle dikwels kinders van één en dieselfde vader is, so gaan dit ook met hele gemeentes en met volledige groot volkstamme. Die een volkstam het `n sagte, dus losserige behandeling nodig om tot groot seën van die ander volke van die aarde te bestaan. `n Ander volkstam het `n harde behandeling nodig, omdat hy andersins baie gou tot vloek van die naburige volke sou ontaard en hulle bekommer. `n Ander volkstam het weer die uitgesproke neiging om te tiranniseer en heers oor haar medemense. Vir die siele van sulke mense is daar niks beters as dat hulle vir talle jare in slawerny verval, sodat hulle eers goed deur en deur nederig kan word. Word hulle in hierdie nederigheid beter, en verdra hulle hul lot uiteindelik met alle geduld en sonder om te mor, dan word hulle weer vrye inwoners van die aarde. Hulle sal dan as `n veredelde vrug op die beste en vetste grond verseker vinnig en weelderig groei. 

[5] Kyk, dit is nou `n beeld wat juis vir julle almal heel maklik verstaanbaar behoort te wees, omdat julle tog al soveel begrip het! 

[6] Maar om hierdie baie belangrike saak nog aanskouliker te maak, wys Ek julle op die dele van die menslike liggaam, waarvan ook elke lid `n ander vorm het, en dus `n ander behandeling en, in geval van siekte, natuurlik ook `n ander geneesmiddel nodig het. As iemand oogpyn het, moet hy sekerlik `n ander geneesmiddel daarvoor gebruik as vir `n pyn in die voet. Wie pyn op sy maag het, moet dit anders behandel as `n pyn in sy hand. Ook moet daar by liggaamlike siektes gekyk word of dit nuwe, of ou en hardnekkige kwale is. `n Nuwe kwaal kan meestal deur `n eenvoudige middel genees, terwyl `n ou kwaal dikwels met kragtige medisyne op lewe en dood bestry moet word om haar uit die liggaam te verdryf. Die siele van die mense lyk ook altyd soos die heilige ledemate van hulle liggame. Na gelang `n siel meer na `n edel of na `n onedel deel van haar liggaam lyk, des te meer moet sy net soos daardie enkele deel waarna sy lyk, behandel word.

[7] Volgens hierdie beeld moet ook die verskillende verhoudinge van die mense met betrekking tot die sfeer van hul sielemoraal, net so behandel word soos die heilige deel wat in hul sfeer van die sielemoraal daarmee ooreenkom. `n Slegte tand in die mond moet, as alle ander middele nie help nie, uitgetrek en weggegooi word, sodat dit die gesonde tande nie sal aansteek nie. So moet ook `n onverbeterlike slegte mens weg uit `n gemeente, sodat hy nie die hele gemeente sal bederf nie. Op dieselfde wyse moet dikwels `n hele volk, as dit dan nie fisies is nie, dan tog moreel vernietig word sodat alle volke van die aarde nie uiteindelik daardeur bederf word nie.

[8] Kyk maar in die kronieke, dan sal julle vind watter groot volke die Babiloniërs, die Nineviete, die Mede, die Perse, die Egiptenare, die ou Grieke en vóór hulle die Fenisiërs en die Trojane eens was! Waar is al hierdie volke nou? Waar is die mense uit Gomorra en Sodom en waar die volke uit die tien stede? Ja, fisies bestaan hulle nog wel in hul verwaarloosde nakomelinge, maar hul naam bestaan nie meer nie en onder die ou naam sal hulle ook nooit weer `n volk van hierdie aarde word nie, want daar is skaars iets slegters as `n ou naam, waaraan baie ydele, niksseggende roem kleef. Daardie soort mense of volke hou hulle ten laaste, vanweë so `n oeroue beroemde naam, as baie beter en waardiger as `n jong volk wat deur sagmoedigheid, nederigheid en broederliefde hulle in die, vir God regverdigste, en daardeur vir die siel, die gesondste, toestand bevind.

[9] Dit sal julle nou nie baie moeite kos nie om, na enkele ondersoeke, te ontdek hoe goed en regverdig die Vader in die hemel is! Want die vaste bestemming van die aarde is nou eenmaal daar om kinders van God se Gees vir die hele oneindigheid op te voed. Daarvoor is dit nodig dat die grond altyd eerder hard en maer, as los en vet gehou word.

[10] Die onkruid wat saam met die edele graan opskiet hinder nie, hoewel dit saam opgroei en ryp word, die geseënde gedy van die edele vrug nie, terwyl dit later tog weer vir die bemesting van die hier en daar te hard en te maer geworde grond baie geskik is. Kort en goed: Wat God toelaat is goed, en uiteindelik is vir `n algeheel rein mens alles rein wat die aarde in en op en bo haar dra. - Sê nou eers of julle dit wat deur My vertel is, heeltemal verstaan het!" 

[11] Cyrenius sê: "Heer, wie sou dit nou nie kon verstaan nie? Dit is tog alles sonhelder!" 

[12] Ek sê: "Goed dan, dan sal Josoë vir ons sy mening daaroor gee!"

Die onsekerheid van Josoë

206 Josoë sê: "O Heer, my mening daaroor sal egter baie onseker wees! Oor die geheel beskou, verstaan ek wel wat daarmee bedoel word, en ek kan van myself nie sonder meer sê dat ek dit nie goed genoeg verstaan het nie, maar ek voel my heeltemal te onseker om van die geheel `n soort sonheldere beskouing te gee. Daarom sou dit weer goed wees as my lieflike Jarah my ook hier sou wou verteenwoordig. Want al praat ek na my eie mening nog so wys, daar is tog altyd nog iets teenstrydig daarin te vinde! Daarom sou ek baie liewer wou luister as om self te praat. Ag, as iemand iets ter sprake sou bring wat ook maar in die minste foutief en onjuis sou wees, dan is ek wel vlotter van die tongriem gesny, maar vir die ontwikkeling van waarhede wat te hoog bo my kennishorison lê, voel ek my nog heeltemal te onseker. Daarom hou ek my maar heel beskeie op die agtergrond, laat graag die wyses namens my praat en luister in stille bewondering hoe edele woorde uit `n wyse gemoed stroom soos die ligstrale uit die son. Daarby vind ek dat, sekerlik vir my, dit heeltemal oorbodig om oor iets wat sondermeer alreeds sonhelder is, nog verdere beskouings te gee. Wie sal op ‘n helder verligte dag `n lamp aansteek om die lig van die son daarmee te wil versterk? Maar wie aan die stralende woorde van lig wat nou uit U heilige mond gestroom het, nog enige twyfel kan hê, nou, laat hy dit meld, dan sal `n mens hom sonder beswaar op die regte spoor bring!

[2] Ek weet wel dat `n mens vir U, o Heer, so te sê blindelings moet gehoorsaam as U iets van iemand verlang, maar hier moet ek deur die regte nederigheid van my hart ongehoorsaam wees! Want U wens, o Heer, sou ook baie maklik `n soort toets vir my kon wees; of ek my deur my aangebore, deur myself dikwels oorskatte gevoel van eiewaarde, so ver sal laat meesleur, en dadelik ook, met ‘n naglamp wat nog in ‘n baie slegte toestand is, na buite sal hardloop om daarmee die son nog ietwat helderder te wil maak as wat dit alreeds is! Maar my rustige hart sê gelukkig vir my: 'Edele seun, neem jou in ag, die Heer toets jou! Sorg dat Sy barmhartigheid jou laat slaag!' Toe ek dit gehoor het, was ek dadelik op hoogte en ek bly nou op my beskeie plek! - Het ek gelyk of nie om my in die algemeen so te gedra?"

[3] Ek sê: "My liewe Josoë, gelyk en tog nie heeltemal gelyk nie; want wanneer Ek iets van jou verlang, weet Ek beslis waarom! En as jy jou heil volledig in alles ondersteun wil sien, moet jy My in alle dinge gehoorsaam, wat dit ookal mag wees. Selfs as Ek die lewe van jou liggaam sou eis, dan sal jy dit met vreugde moet gee; want Ek sal van niemand die lewe van die liggaam vra tot nadeel van die een wat dit vir My moet gee nie!

[4] Maar Ek weet wel wat jou spraakvermoë verlam het. Kyk, vroeër was jy ietwat voorbarig toe jy van jouself beweer het dat jy slegs maar vir die waarheid is! Ek het jou egter aangetoon dat jy nog gladnie weet wat die waarheid is nie, en omdat Jarah, `n heel onskuldige meisie uit Genésaret, jou vervolgens duidelik `n bietjie beskaamd gemaak het omdat sy My vraag aan jou op `n skitterende wyse beantwoord het, het jy daarna bietjie moed verloor. Maar hierdie effense moedeloosheid is uit die aard van die saak geen egte nederigheid nie, maar baie meer `n heimlik gekrenkte ydelheid van jou hart! Wel, daarom werk dit dan nou ook mee dat jy soveel moeite het om te besluit om iets te sê! Ek wil egter dat jy die oorsaak volledig binne-in jou sal oorwin, want dit is vir `n ietwat ydele hart beter om eenmaal uitgelag te word, as om haar op die weg van triomferende welslae van alle kante bewonder en gevlei te voel! Praat dus maar as Ek wil hê dat jy iets moet sê! - En gee nou vir ons dus oor My les van die slawedom tog maar `n bepaalde standpunt!"

Josoë se mening oor slawerny

207 Josoë sê: "In U Naam sal ek dit baie kortliks probeer, maar dit is nou maar heeltemal ‘n vraag of my mening betroubaar is.

[2] Die voete van ‘n mens staan sigbaar op `n laer lewensvlak as sy hande, maar as die voete die mens nie na die water sou dra nie, dan sou hy sy hande nie van stof en vuilheid kon reinig nie. Derhalwe dink ek is slawediens in die algemeen net so noodsaaklik as herediens. As die voete uitgly, val die hele mens, en dit is dus sekerlik goed en nuttig om meer te let op die voete, wat met alle reg die slawe van die liggaam genoem kan word, as op alle ander liggaamsdele. Afgestomp en willoos moet die voete die swaar en tewens niksdoenende liggaam dagreise ver dra, en hulle kry daarvoor as loon niks anders as hoogstens `n reinigende verfrissing by `n bron nie, terwyl na `n gedane reis die hele liggaam, wat tydens die hele reis niks gedoen het nie, haar versterk met spys en drank. Maar wat kan, wat sal die voete daarvan sê? - Niks - want hulle is daarvoor geskape!

[3] Daarom dink ek dat slawerny `n noodsaaklike iets is wat nooit afgeskaf kan word as die mensdom in haar gegewe orde wil bly nie, tensy die mensdom mettertyd `n ander vervoermiddel sou uitdink - dan sou die slawediens van die voete natuurlik oorbodig gemaak kon word. - En so, dink ek, sou dit in die toekoms met slawerny kon gaan!

[4] Dit sou natuurlik beter gewees het as `n mens die slawerny wat vir die mensdom onwaardig is, algeheel `n mis kon gee, maar dit sou nog stellig lank kan duur voordat so `n geseënde tyd op aarde sy intrede sal maak. 

[5] ‘n Slaaf word deur die vrye mensdom werklik as onkruid onder die mense aangemerk. Maar deur hierdie seldsame onkruid word die mensdom baie goed gemes en tewens traag en volledig passief - en dit vind ek baie sleg. In hierdie opsig sou dit weer beter gewees het as daar geen slawerny was nie. Maar as andersyds slawerny `n skool van die nederigheid is, dan is dit natuurlik ook `n onmisbare noodsaak vir die te hoog stygende mensdom; want na die Babiloniese gevangenskap het die Israeliete weer `n baie goeie volk geword - dit is maar net jammer dat die gevangenskap nie minstens `n volle eeu geduur het nie! Want na die bevryding was daar na my mening nog te veel vir wie die vroeëre glans van die Judese ryk nog te nadruklik voor oë gesweef het. Daarom wou hulle ook die ou glans weer so gou moontlik tot lewe bring. En toe die mure en die tempel weer opgebou was, was die ou hoogmoed ook weer aanwesig, en weldra het dit daar in Jerusalem eintlik nog slegter daaraan toe gegaan as vroeër vóór die Babiloniese gevangenskap. Veertig jaar was dus kennelik te min, maar na ‘n honderd jaar sou by al ons vadere die hunkering na glans, prag en hoogmoed sekerlik vir honderde jare totaal vergaan het!

[6] Dit is natuurlik slegs nog maar net `n onryp vermoede van my en daar sal sonder twyfel behoorlike en goed gefundeerde teenargumente bestaan, maar ek praat slegs maar soos wat ek dit aanvoel. Want iemand wat vir `n slegte daad `n oorveeg kry, sal hy die kwaaddoen nie baie langer nalaat as wat die pyn geduur het nie. As hy egter deur God vir `n slegte daad met `n lang aanhoudende en baie pynlike lyding besoek word, sal hy die sonde seker bykans nooit weer begaan nie! 

[7] Daarom kan ek `n regtig lang aanhoudende slawerny maar net sien as iets wat `n bepaalde doel moet dien, en ek sien nou ook die onwrikbare noodsaak van hierdie toestand in en ek dink: So `n goeie en gewillige slaaf is uit die aard van die saak baie volmaakter as `n vry mens; want die vrye mens is geestelik `n slaaf van sy sinne, terwyl die liggaamlike slaaf geestelik `n vry mens kan wees.

[8] Want daar is `n groot verskil tussen `n mens wat baas van sy wil is - wat by `n goeie slaaf heeltemal die geval moet wees - en `n mens wie se wil geen gehoorsaamheid ken nie, en by wie alles moet gebeur wat hy wil.

[9] En daarom is ek dit nou tog heeltemal met slawerny eens en wens dat dit nooit sal eindig nie! Want ek vind: Sodra hierdie hoofskool vir die ware nederigheid sal eindig, sal die mense van die aarde deur `n groot ellende besoek word!

[10] Natuurlik is dit wel te verlang dat mense almal volgens U leer sou lewe, want dan was slawerny `n vreemde onding, en `n misdaad teen die regte van die mensdom. Maar solank dit nêrens nog nie die geval is nie en miskien nog lank nie sal wees nie, is en bly slawerny vir die hoogmoedige mensdom `n evangelie uit die hemele, wat ter verbetering van die mensdom op die aarde ingestel is. –

[11] Dit is dan my swakke beskouing van U verklaring oor slawerny. Nou vra ek U, o Heer, egter tewens of U geneig sou wil wees om die foute daarin, wat ek sekerlik gemaak het, uit te wys, sodat ek ook in hierdie sfeer tot die volle waarheid kan deurdring!" 

[12] Ek sê: "Beste Josoë, jy het in alles heeltemal gelyk, en weinig of niks kan met reg daarteen ingebring word nie; net wat betref die duur van die Babiloniese gevangenskap het jy in jou ywer ietwat te ver gegaan. Want elke gevangenskap en ook elke slawerny is uit die aard van die saak niks anders as `n strafgerig wat deur God toegelaat word nie! `n Oordeel is en bly egter jammer genoeg altyd maar net `n uiterste dwangmiddel tot verbetering en het daarom gewoonlik meer `n slegte as `n goeie uitwerking op die siele van die mense. Want iemand wat die slegte maar net vermy vanweë die kwade gevolge, en die goeie doen vanweë die goeie gevolge, is nog ver verwyder van die Ryk van God. Slegs diegene wat die goeie doen omdat dit goed is, en die kwade vermy omdat dit sleg is, is `n volmaakte mens. Want solank die mens nie self na die Ware Lig wil gaan nie, bly hy geestelik `n slaaf en as sodanig dood vir die Ryk van God. Die dwang van buiteaf bring die mense op nog ander dwaalweë van die sedelike liefdeslewe, waarvan ons dadelik `n paar daarvan sal ontdek."

Die gelykenis van die kluisenaar

208 "Luister! `n Meisie uit die gewone volk stap eendag met `n pad. Terwyl sy êrens gewerk het vir haar werkgewer, het sy so laat vertrek dat sy op die terugweg deur die nag oorval is. Maar halfpad kom sy by `n plek waar `n vrome kluisenaar gewoon het. Versprei oor die hele Judéa vind jy baie sulke mense wat, vanweë die Ryk van God, soos wat hulle dit wil voorgee en ook werklik in hul lewe wil toepas, `n sogenaamde streng lewe lei. Die huiswaarts kerende meisie in die al donkerwordende en stormagtige nag, klop aan by die huis van die kluisenaar en vra of sy binne mag kom om onderdak te kry vir die nag.

[2] Die kluisenaar kom na buite en bemerk dat die vraer `n meisie is, wat met haar binnekoms sy hut beslis sou kon verontreinig. Daarom sê hy, aangegryp deur heilige geesdrif: 'Onrein wese, kom nie in my aan-God-heilige rein huis in nie, want dit sou deur jou onrein word en daardeur sou ek onrein word! Gaan maar verder en gaan terug na waar jy vandaan gekom het!' Met hierdie woorde maak hy die deur toe en laat met `n verligte hart, en verheug dat hy die verontreinigende gevaar vir hom kwyt geraak het, die skreeuende meisie aan haar bittere lot oor. Opgewek trek hy homself terug in die binneste van sy huis en prys God dat Hy hom vir hierdie gevaar van sy siel so barmhartig beskerm het, en bekommer hom nie in die minste oor die arme meisie nie; of sy in die donker nag verongeluk of nie, dit interesseer hom gladnie. 

[3] Na `n uur kom daardie meisie, besonder toegetakel deur die storm, by die huis van `n berugte tollenaar aan, wat in die oë van die suiwer Judeërs `n groot sondaar is. Hy hoor die arme meisie al van ver kla, want hy hou wag by sy tolboom. Hy was geen vriend van vroeg bed toe gaan nie, en daarom noem die rein Judeërs hom ook `n ordelose skobbejak.

[4] Hierdie sondige skobbejak steek egter gou `n fakkel aan en gaan die huilende meisie vinnig tegemoet. Toe hy haar voorthinkend en huilend vind, troos hy haar, tel haar met sy sterk arms op en dra haar sy huis binne. Daar gee hy haar te ete en te drinke en maak `n goeie en sagte bed vir haar gereed. Die oggend gee hy haar nog geskenke, saal twee lasdiere op en bring haar, algeheel verkwik en opgeruimd, na haar nog taamlik verre woonplek. -

[5] Kyk, die kluisenaar is `n streng boetvaardige, en leef steeds in `n strafdwang wat hy vir homself opgelê het, vermy daarby sorgvuldig alles wat sy as rein aangemerkte siel ook maar in die geringste sou kon verontreinig, en hy meen dat God hom baie hoogag. Tewens is dit hom ook baie werd dat die wêreld hom as `n smetteloos heilige van God beskou, en des te meer omdat dit in die algemeen van hom bekend was dat sy vertrek nog nooit deur `n vroulike voet betree is nie. Natuurlik bring hierdie sedelike reinheid hom menige gawe in sy hut, wat sekerlik sou verminder as daar ooit bekend sou word dat sy hut tog één keer verontreinig was deur die voet van `n meisie, waarvan mens tog nooit kon weet wanneer sy presies haar onreine periode gehad het nie. 

[6] Vir die tollenaar pla dit niks of die wêreld goed of sleg van hom dink nie, sy huis staan altyd as die onreinste bekend en dit maak dat `n egte Judeër nie daarbinne sal kom nie, omdat hy hom dan vir minstens tien dae sou verontreinig. Daarom kan dit die tollenaar ook niks skeel wat die mense oor hom en sy huis sê nie, en hy doen dan ook vryelik wat sy hart hom ingee en dink daarby: 'Al is ek dan `n groot sondaar en so onsuiwer as wat maar moontlik is, wil ek tog barmhartigheid beoefen sodat ek eendag ook by God barmhartigheid kan ondervind!'

[7] My beste Josoë, sê jy My nou eers: Aan wie van die twee sou jy uiteindelik die voorkeur gee?"

[8] Josoë sê glimlaggend: "O, sonder meer die tollenaar, want as daar op die wêreld maar net sulke kluisenaars sou wees, sou die lewe van die mense weinig kans meer gehad het, en sou dus sleg daar uitsien! Die dom kluisenaar sou volgens my met sy sedelike reinheid elke uur tien keer gesteel kon word*! Waarlik, as ek ná die dood die hemel sou mag verhuur, dan sou die kluisenaar sekerlik die laaste wees wat ek in die laagste hemel die laaste plek sou aanwys, en hy sou nie daarvandaan kom tensy hy eers net soos die tollenaar geword het nie! - Het ek gelyk of nie?"
[*steel in die opsig dat satan hom kan bykom: vertaler]

Deemoedig deur die sonde

209 Ek sê: "Heeltemal, want so is dit! En Ek sê vir julle, wie nie word soos die tollenaar nie, sal sekerlik nie in My Ryk inkom nie; want ook vir My kan liefdelose reinheid van sedes maar vir ewig gesteel word! 

[2] Helaas, `n vrye, ware, innerlike, sedelike reinheid met egte, alles-opofferende naasteliefde staan by my bo alles; maar dit wat ons by die kluisenaar gesien het, is by my nie ‘n stater werd nie. Wie rein is, moet in sy hart rein wees vir God, maar die wêreld hoef nie so baie daarvan te weet nie; want as hulle hom daarvoor prys, sal hy van My weinig lof kan verwag.

[3] Dit is die beste as `n mens maar altyd dink: 'O Heer, wees my sondaar barmhartig!', en niemand oor iets slegs veroordeel nie, vir sy vyande bid, en altyd selfs aan hulle nog goed doen wat kwaad oor hom praat en hom, selfs moontlik ook kwaad aandoen.

[4] Waarlik, wie so is en so doen, is nie net rein voor My nie - ook al het hy nog soveel sonde op hom gelaai wat sy liggaam hom so nou en dan laat begaan - maar hy is My volkome broer en naas My `n koning van die hemele en al haar heerlikhede! Want ook al word die liggaam van die mens dikwels deur slegte demone verlei, die siel bevind haar tog steeds in My gees.

[5] Dikwels moet die engele in die hel in, die poel van alle sonde, afdaal, maar by hul terugkoms is hulle weer net so rein as voorheen in die hoogste van alle hemele. En dikwels is dit met My broers op hierdie aarde dieselfde: ook al daal hulle uiterlik dikwels in die hel neer, om ook daar die goddelike orde en die mag van die goddelike wil staande te hou, dan bly hul siele tog suiwer deur die saamgaan van My gees in haar. 

[6] Kortom, iemand wat deur die sonde so deemoedig word soos ons tollenaar, het deur die sonde net soos `n engel slegs vir `n oomblik in die hel afgedaal om daar rus en orde te skep. By sy terugkoms is hy egter vervul van afsku en sy siel is net so suiwer as voorheen. Maar `n sondaar wat deur sy sonde maar net hoogmoedig word, en wat as sondaar hoogmoedig bly, is al `n duiwel, al sien hy daar uiterlik vir die mense nog so rein uit.

[7] Maar Ek sê aan julle almal: Watter sondaars en sondaresse ookal hulpsoekend by julle sal aanklop, julle mag hulle nooit die deur wys nie, maar julle moet hulle help asof hulle nooit gesondig het nie. En as julle hulle gehelp het, moet julle daarna ook alles doen om vir die toekoms die sondaars liefdevol en wys te help, maar dan wel met `n wysheid wat slegs uit liefde voortkom!

[8] `n Egbreekster is by die Judeërs volgens Moses `n sondares, wat dadelik deur elkeen wat haar eerste na die daad ontmoet, gestenig moet word. Ek sê egter vir julle: Wie die vlugtende in sy huis opneem en haar tweevoudig probeer red - geestelik en liggaamlik - sal eendag deur My met vriendelike oë aangekyk word en sy skuld sal in die verganklike sand geskryf word, waarvan die wind die rimpels verwaai! Wie egter `n klip na haar gooi en self nie van elke sonde vry is nie, sal eenmaal deur My aan `n streng oordeel onderwerp word! Want wie vir My terugbring wat verlore was, sal eendag in die hemelryk waardig bevind word om `n groot loon te ontvang; maar wie oordeel, ook al is dit regverdig volgens die wet, sal eendag ook regverdig en streng volgens My wet geoordeel word!" 

[9] Toe vra Cyrenius: "Heer, wat U nou gesê het, is helder en waaragtig behalwe één punt, wat vir my nog ietwat onduidelik is, en dit sou ek graag nog uitgelê wou hê. Daardie onduidelike punt is: - “

[10] Ek sê: "Die onduidelike punt is: hoe `n origens rein mens deur `n met sy liggaam begane sonde in die hel kan afdaal, daar orde en rus kan skep en vervolgens weer algeheel rein daaruit kan terugkeer.

[11] Kyk, dit is maklik te verstane as `n mens maar weet wat eintlik sonde en hel is, sowel as in `n heel beperkte asook in `n baie uitgebreide sin! - Daarom sal Ek probeer om hierdie twee begrippe vir julle ietwat duideliker te maak; let daarom met julle hele hart op!"

Wat is die liggaam, wat is die siel

210 "Die liggaam is materie en is saamgestel uit die ergste selfstandige deel van die oersiel, wat deur die Mag en die Wysheid van die goddelike, ewige Gees in hierdie organiese vorm gehou word. Die vryer siel, wat so `n liggaamlike vorm bewoon, word daardeur geheel en al van al die nodige voorsien.

[2] Die in `n liggaam wonende siel is natuurlik in die begin nie baie reiner as die liggaam nie, omdat ook sy afstam van die onreine oersiel van die gevalle satan. Die liggaam is vir die nog onsuiwere siel eintlik niks anders as `n heel wyse en heel goeie en doelmatig ingerigte suiweringsmasjien nie.

[3] Maar in die siel woon al die suiwere vonk van die Gees van God, waaruit die ware selfkennis en die goddelike orde hom kenbaar maak deur die stem van die gewete. 

[4] Tewens is die liggaam na buite toe van allerlei sintuie voorsien en kan hoor, sien, voel, ruik en proe. Daarmee kry die siel allerlei inligting oor die buitewêreld, goeie en korrekte, slegte en verkeerde. 

[5] Deur die oordeel van die gees wat in haar woon voel sy weldra wat goed en wat sleg is. Daarnaas doen sy deur die uitwendige sintuie ervaring op, deur goeie en slegte, aangename en pynlike, en ander indrukke. Bowendien toon God die siel, innerlik deur buitengewone openbaringe en uiterlike deur die woord, die weg van Sy orde.

[6] So toegerus, kan die siel dan ongetwyfeld geheel en al volgens die maklik te ontdekte goddelike orde, in staat wees om vrylik te kies. `n Ander moontlikheid is daar nie, omdat die siel dan onmoontlik tot `n ewigdurende, op sigself geslote, maar vrye bestaan sou kon kom nie.

[7] Want elke siel wat wil voortbestaan, moet haar deur die middele wat aan haar gegee is sélf vir daardie voortbestaan vorm en ontplooi, omdat sy anders uiteindelik die lot van die liggaam sal deel. Of - slegs driekwart gevorm, moet sy die liggaam verlaat wanneer dit vergaan het, en nie meer deug vir die verdere volledige ontwikkeling van die siel nie. Dan sal sy haar voltooiing op `n meestal baie treurige en pynlike wyse in `n baie ongemakliker masjien moet bereik.

[8] Die liggaam is, omdat dit bestaan uit dele wat nog algeheel in die diepe oordeel staan en daarom kan doodgaan, vir elke mens en by hom die hel in sy kleinste vorm. Die materie van alle wêrelde saam is egter die hel in die mees uitgebreide vorm, waarin die mens deur sy liggaam gestel is. 

[9] Wie nou baie vir sy liggaam sorg, sorg duidelik ook vir sy persoonlike hel. Hy voed, onderhou en maak dit vet vir sy oordeel en sy dood, vir sy persoonlike ondergang.

[10] Die liggaam moet weliswaar `n sekere voeding kry, om steeds in staat te wees om die siel vir die groot lewensdoel die korrekte dienste te verleen, maar wie te angsvallig vir sy liggaam sorg en byna dag en nag mor en werk en besig is, sorg in wese vir sy hel en sy dood.

[11] As die liggaam die siel prikkel om alles te doen vir sy sinnelike (wellustige) bevrediging, is dit altyd afkomstig van die talle onsuiwere natuur- of onder die oordeel vallende materiegeeste, wat in die aard van die saak die wese van die liggaam vorm. As die siel te veel luister na die eise van die liggaam en daaraan gehoor gee, stel sy haar daarmee in verbinding en daal so af in haar persoonlike hel in en dus in haar persoonlike dood. En as die siel dit doen, sondig sy teen God se orde in haar. 

[12] Heg die siel egter daaraan vas en skep sy behae daarin om daar te bly, dan is sy net so onrein soos die onreine- en onder die oordeel vallende geeste van haar liggaam. Sy bevind haar dus in die hel en in die dood. Ook al leef sy, net soos haar liggaam, verder op die wêreld, is sy tog so goed as dood en voel die dood ook in haar en is baie bang daarvoor. Want die siel kan in haar sonde en hel doen wat sy wil, die léwe kan sy tog nie vind nie, alhoewel sy dit bo alles liefhet. 

[13] Kyk, dit is die rede waarom daar nou talle duisendmaal duisende mense oor `n lewe van die siel na die dood van hul liggaam net so veel weet as `n klip wat langs die pad lê. Maar as `n mens hulle iets daaroor wil vertel, lag hulle hoogstens of word selfs kwaad, jaag die wyse by die deur uit en raai hom aan om sulke dwaashede, wat maar net leuens is, aan die wilde varke te vertel!

[14] Tog moet die mens, op sy laatste wanneer hy dertig is, so ver in homself met die vorming van sy ‘ek’ klaar wees, dat die komende vrye, salige lewe na die dood van sy liggaam vir hom so bewustelik en vasstaande word as om te vlieg in die hoë vrye lug vir `n adelaar! 

[15] Maar hoe ver is mense nog daarvandaan verwyder wat pas daarna begin vra het! En hoe ver dan nog diegene wat niks daaroor wil hoor nie en daardie geloof selfs so dwaas vind om nog daaroor te kan lag! - Sulke mense bevind hulle in hul algehele aardse lewe in die volkome hel, en alreeds in die algehele dood.

[16] Maar tog word aan `n siel wat haarself alreeds algeheel gereinig het, tog nog dikwels geruime tyd gegun om haar ydele, op sigself onsuiwere liggaam en sy geeste ook te reinig. Die edelste deel van die liggaam neem dan uit die siel uiteindelik ook die onsterflikheid in hom op, en word op die jongste dag na die dood van die grofste deel van sy wese, ter meerdere versterking van die siel, saam opgewek.

[17] By sulke reeds rein siele gebeur dit dan ook dat hulle tog so nou en dan, as hul hel, dit wil sê hul liggaam, dikwels nog baie verlokkend werk, ‘n kort tydjie in so `n persoonlike hel ingaan, met ander woorde, toegee aan die begeerte van hul liggaam en sy geeste. Hierdie siel kan dan egter nie weer volledig onrein gemaak word nie, maar is slegs vir solank onrein as wat sy haarself in die poel van haar liggaamsgeeste ophou. Sy kan dit nooit lank daarin uithou nie, en keer daarom baie gou na haar rein toestand terug, waarin sy dan weer net so rein is asof sy nooit onrein was nie. Daarby het sy in haar hel vir `n tyd rus en orde herstel en kan sy haarself vervolgens weer ongestoord in die lig van haar gees beweeg en versterk.

[18] Wie van julle `n goeie begrip het, sal dit alles heeltemal verstaan; en jy vriend Cyrenius, sê My nou onomwonde of jy dit verstaan het!"

Moet die mens liggaamlik eerste goed versorg wees?

211 Cyrenius sê: "Ja, Heer en Majesteit! Maar dit is vir my tog `n totaal nuwe leer, waarvan vóór U niemand ooit van sou gedroom het nie! Dit is nou wel duidelik dat niemand behalwe U alleen die mense van alle wêrelde van a tot z moes geskape het; want sonder om self Skepper te wees, kon `n mens dit nooit geweet het nie, behalwe as op die manier waarop ons dit nou van U af gehoor het.

[2] Ervaringe gedurende alle tye het geleer dat dit so is en nooit anders kan wees as wat U dit nou vir ons uitgelê het nie; tog sou geen wyse, ook al sou hy nog hoe dikwels die kwade van die mensdom waargeneem het, oor die oorsaak daarvan iets kon gesê het nie. Waar sou hy dit dan ook vandaan moes gekry het? Want daarvoor is die totale kennis van die mensenatuur vanaf haar oergeestelike tot by haar liggaamlike toestand nodig.

[3] Maar wie kan hom hierdie kennis êrens sy eie maak? Wie ken die menslike liggaam tot in elke vesel? Wie het ooit `n siel vry sien rondloop? `n Mens weet skaars of hulle wel `n vorm het, en watter vorm dit is, of hulle groot of klein is; kortom, die mens is volkome onkundig. Maar waar moet `n mens dan in so `n geval die kennis oor die seldsame geaardheid van die mens vandaan kry

[4] En tog moet daar middele en weë wees waardeur die mens homself beter moet leer ken; want as die mens uit homself nie kan ontdek wat hy is en waarvoor hy daar is nie, en wat hom volgens sy geaardheid en bestemming te doen staan om daardie doel te bereik waarvoor hy deur die Skepper bestem is nie, anders het hy niks aan alle lesse en alle wette nie! Soos wat mens aan talloos baie mense maar al te duidelik sien, sal sy siel haarself steeds meer in haar omhulsel terugtrek deur die helaas pynlik voelbare menigvuldige behoeftes van die liggaam; want die honger knaag, die dors brand, die koue is ook pynlik, en dan bied `n goeie liggaamlike versorging die liggaam nie slegs die noodsaaklike nie, maar selfs `n ware luuksueuse genot!

[5] Die dierlike deel van die mens stel sy eise ook altyd so nadruklik en so onmiskenbaar, dat die stille eis van die siel nie opgemerk word nie. Wie kan dan, onder hierdie omstandighede, hom nog daaroor verwonder dat honderdduisendmaal honderduisende skaars enige besef het van die wese van hul siel? Want by hulle verbind hul siel haarself van kinds af aan so sterk met haar liggaam, dat sy volledig één daarmee is, en daarom in haarself ook geen ander behoefte ken as die van die liggaam nie.

[6] Ja, `n mens moet daarby selfs sê dat juis by mense wat liggaamlik te ellendig en sleg versorg is, hulle ook nooit die geringste spoor van `n gevoel vir die geestelike behoefte laat nie. Ons het in die noordelike deel van Europa volkstamme waarby nie die geringste spoor van geestelike ontwikkeling te vinde is nie.

[7] Wat is die rede daarvoor? `n Algehele liggaamlike onversorgd​heid! So `n mens gaan met knuppels gewapen dikwels dag en nag in die digte woude rond en probeer `n stuk wild dood te maak. As hy dit gedood het, dan eet hy dit van honger, soos wat mens sal sê, met huid en haar op. Die vraag is dan: Hoe sou daar by so `n volk sprake kan wees van enige geestelike behoefte? - Terwyl `n mens tog byvoorbeeld in Rome, waar die mensdom vir die grootste deel liggaamlik baie goed versorg is, oor `n menslike siel en haar onsterflikheid reeds lank onderrig gegee het en daarom ook die meeste aandag bestee het, en nog steeds bestee, aan `n deugsame lewe, wat vernaamlik die oog gerig hou op die vorming van die geestelike mens.

[8] Natuurlik gebeur dit helaas ook nog dikwels dat die rykes hulle op die lange duur te veel besighou met die welsyn van hul liggame en daarby weinig of geen waarde heg aan die ontwikkeling van hul siele, en uiteindelik elke leer aansien as die uitvinding van `n hongerige wyse. Maar hulle het `n taal, waardeur `n mens homself met hulle oor soveel dinge verstaanbaar kan maak dat hulle daarna, by al hul sinnelikheid, tog ietwat vreemd begin opkyk - wat altyd vir hul siel ‘n wins is. 

[9] Maar by mense, waarvan `n mens nog nie presies weet of hulle `n taal het of nie, is dit gladnie moontlik om so `n verwondering op te wek nie. As dít nie eers kan gebeur nie, hoe sou dit dan moontlik wees om hulle belangstelling te wek vir `n diepere, geestelike behoefte van die siel? 

[10] Daarom meen ek dat `n mens eerste die mensdom ten minste liggaamlik goed moet versorg, sodat dit daarna makliker is om die siele van die mense gaandeweg wakker te maak vir hul egte geestelike lewensbehoeftes. Die mense moet minstens betreffende die eerste lewensbehoeftes versorg wees! Want, soos reeds gesê, `n fisies te arm mens het nie die minste behoefte aan geestelike ontwikkeling nie! Dit is moeilik om te preek vir `n hongerige maag, tensy hulle eers geëet en gedrink het. Dit is so min of meer my beskeie mening. U, o Heer en Majesteit, het dit heeltemal gelyk; want slegs U ken U werke volkome! Maar ook ek glo dat ek nie heeltemal ongelyk sal hê nie; want ook die ondervinding van alle tye en volke praat vir my mening."

Nood as voorwaarde vir geestelike ontwikkeling

212 Ek sê: "Dit is reg, en ek kan sekerlik nie sê dat jy hier ook iets onwaar gesê het nie. Maar reël jy dit op `n wêreld nou eenmaal so dat alle mense sonder hul eie werk en ander besighede redelik goed versorg is en daarby sou besef dat hulle so algeheel sonder sorg sou kon lewe - dan sien alle mense gou so daaruit soos jou Europese noordelike volke!

[2] Jou Europese volke uit die noorde was eens in Asië, die wieg van die menslike geslag, net dieselfde en nog beter in alles versorg as jou Romeine nou, en hulle het uit die hemele `n regstreekse opvoeding geniet. Daar was wyses onder hulle soos wat die aarde tot en met My toe nooit geken het nie, maar wat was die gevolg daarvan? Hulle het baie gesellig geëet en gedrink, van dag tot dag traer geword en van geslag tot geslag afgesak na hul teenswoordige toestand. Maar nou, in hierdie armsalige toestand, moet hulle in die sweet van hul aanskyn sorg vir `n maer onderhoud van hul liggaam en daarby is hulle tog nie heeltemal sonder wyses en leraars nie.

[3] En kyk, juis hierdie nood sal hulle stadig maar seker op `n trap van ontwikkeling bring wat in elke opsig dié van Rome ver sal oortref!

[4] Daarom sal dit nie goed wees om die mens so te plaas dat hy liggaamlik heeltemal versorg is nie. Want dan sal hy uiteindelik so traag word dat hy hom werklik oor niks meer sal bekommer nie. Die strewe na trae, sorgelose rus is ook weer `n eienskap van die in sigself dooie liggaam. Die siel, wat vir die grootste gedeelte haar duursame vorm tydens passende besig-wees uit die liggaam moet vorm, sou by die sorgelose rus van die liggaam ook gaan rus, omdat ook in haar die neiging na niksdoen in beginsel die oorhand kry.

[5] Die siel sal haar onaktiwiteit gou deur die pynlike behoeftes van die liggaam verloor; want sy voel dat `n algehele onversorgdheid van die liggaam haar, saam met die liggaam, die dood sou bring. Tydens die nood van die liggaam sit sy daarom alle hefbome in beweging en versorg, so goed as maar moontlik, eerstens die liggaam. Maar omdat sy nou baie vir die dood vrees, begin sy al gou naas die besig-wees vir die liggaam haar ook besig hou met die ondersoek na die eintlike lewe, en vind deur haar ontwaakte liefde weldra dat sy as siel tog wel sal voortlewe, ook al gaan die liggaam dood.

[6] Daaruit ontwikkel sy dan uiteindelik `n soort geloof aan die onsterflikheid van die menslike siel. Hierdie geloof word vervolgens meer en meer lewend en is `n noodsaaklikheid vir die mens.

[7] Maar mense wat dit deurdink het, soos wat jy dit orals vind, is baie gou nie meer tevrede met net die geloof nie, hulle ondersoek dit meer diepgaande, beproef die krag daarvan en trag om, as hierdie krag nie meer voldoen nie, die geloof met sterkere en in ‘n sekere sin konkreter middele waar te maak. 

[8] Die volk beskou sulke ondersoekers dan gewoonlik as sieners en hoorders, wat deur `n hoë gees gelei word en wat op die weg van gesprek met geeste, diepere kennis van die lewe van die siele na die dood ontvang.

[9] Sulke ondersoekers word deur die volk meestal tot priesters verhef; en hulle, wat wel insien dat hulle in `n onmisbare behoefte van die volk voorsien, misbruik uiteindelik dikwels so `n bykans onbeperkte vertroue van hul volk, soek hul eie aardse belang daarby en is dan slegs blinde leiers van blindes. Maar iets goeds het dit wel, naamlik dat die volk daarmee steeds, ook al is dit hoe `n swakke, `n band met die hemele in stand hou.

[10] Met die loop van tyd, as die blinde geloof in die priesters steeds swakker en swakker word, staan daar onder die volk nuwe ondersoekers op, wat die oue ondersoek en nooit heeltemal verwerp nie. Hulle verbind die goeie daaruit met hul nuwe ondersoekresultate en skep sodoende `n hele nuwe leer, want hulle is nie meer tevrede met die ‘blinde geloof’ nie, maar slegs met die volle oortuiging, op bewyse gegrond, wat noodsaaklikerwys aan elkeen ter beoordeling getoon kan word. 

[11] En kyk, so vind die nuutste mensegeslag dan eindelik, hoewel baie moeisaam, die waarheid, en daarin deur baie ervaring ook die wette waarvolgens die lewe gelei moet word, sodat die waarheid wat met baie moeite gevind was, by die mens vir altyd rein sal bly.

[12] As daar dan as aanvulling tot so `n vonds, wat slegs die gevolg was van die steeds toenemende aktiwiteit van die mensdom self, vervolgens ook nog `n buitengewone boodskap uit die hemele na die mense kom, as `n magtige, wonderbare lig, dan is so `n volk net soos `n mens gered en in die gees soos nuut- en wedergeborenes. Kyk, dit alles kom nooit deur die liggaamlike, sorgelose versorgdheid nie, maar alleen deur die nood en sorg van die mense!

[13] Ek sê vir julle: Deur nood word selfs ‘n dier vindingryk, laat staan nog die mens.

[14] As die mens deur nood uitdruklik genoodsaak word om te dink, begin die aarde weldra onder sy voete groen te word; is hy egter versorg, dan gaan hy net soos die diere op sy luie vel lê en dink en doen niks nie.

[15] Kyk, Ek hoef die aarde maar net `n honderd aaneenlopende baie geseënde oesjare te gee, en die hele mensdom sou van luiheid begin stink soos die pes. Maar omdat Ek steeds goeie en slegte oesjare op aarde met mekaar laat afwissel, moet die mensdom steeds besig wees en in ‘n goeie oesjaar vir `n moontlike volgende slegte oesjaar voorsorg tref, om nie van honger te sterf nie. En so bly die mensdom ten minste vir die liggaamlike altyd besig; want daar staan daarteenoor dat die mensdom anders maar al te gou tot algehele onaktiwiteit sou verval. - Verstaan julle dit ook?"

Die gevolg van `n versorgde bestaan

213 Cyrenius sê: "Heer, U is waarlik die Heer van die mensdom en U is die lewende skool van die ware lewe, en ek weet nou volkome waaraan ek toe is, en waar die hele mensdom aan toe is. Maar ek verstaan nog net nie so goed waarom `n volk sou wegsak in volkome onaktiwiteit as dit, bo die slawerny uit, liggaamlik meer versorg is nie! Heer en Majesteit, daaroor sou ek nog graag `n uitleg wou kry!"

[2] Ek sê: "O vriend, vra na die geskiedenis van die volke van die aarde; kyk na die ou goedversorgde Egipte, kyk na Babel en Ninevé, kyk na Sodom en Gomorra! Ja, kyk na die Israelse volk in die woestyn, wat Ek veertig jare lank met manna uit die hemele versorg het! En kyk ook weer na `n groot aantal verdwene volke! Dan sal jy maar al te gou ontdek wat liggaamlike welstand al hierdie volke gebring het!

[3] Kyk, `n vrou wat haar uiterlike baie belangrik vind, sal uiteindelik niks anders meer doen as om haar die hele dag te tooi en met sierade te behang nie. Na verloop van tyd sal sy dit beter vind om haar deur andere te laat was, te tooi en te laat opsmuk. Maar dit duur ook nooit baie lank nie; uiteindelik word so `n verwende vrou selfs te traag om haar te laat versorg, en sak letterlik af tot die bestaan van `n vark of selfs `n verkleurmannetjie, welke diere jy vind in Indië en Midde-Afrika. Dan is die vraag: Wat kan jy dan nog met so `n vrou begin? Watter geestelike ontwikkeling is nog moontlik daar? Ek sê vir jou: Sy deug selfs nie meer vir `n hoer nie! Dit was ook die eintlike rede waarom die volk in Sodom en Gomorra hulleself onnatuurlik begin bevredig het! - Verstaan jy dit?"

[4] "Waarlik" sê Cyrenius, “so vrygewig met diepe wyshede was U na my wete byna nog nooit nie! Dit moet ek nou openlik toegee, omdat U hierdie keer meer gesê het as alle ander kere waarop ek die voorreg gehad het om U te hoor. Wat U ons hier oor die wortels van die ontstaan en die bestaan van die mensdom in al haar verhoudinge meegedeel het, is nou alles sonhelder en duidelik - maar iets moet tog nog van my hart af; as ek dit ook nog weet, het ek egter geen vrae meer nie! Moet ek die vraag stel, of lees U dit ook weer in my hart?" 

[5] Ek sê: "Vra maar hierdie keer, ter wille van die ander, sodat hulle dadelik vanaf die begin af ook heeltemal weet waaroor dit gaan!" 

[6] Cyrenius sê: "Nou dan, luister welwillend na my!"

`n Vraag oor die skepping

214 Gedurende my taamlik langdurende aardse lewe, het ek dikwels, maar altyd vergeefs, nagedink oor die vraag hoe nou eintlik, sê maar streng natuurlik, die eerste mensdom van hierdie aarde gekom het tot die kennis van `n geestelike Opperwese en haar eie nie-stoflike gees. Daarvoor het ek die boeke van Egipte, die geskrifte van die Grieke en die boeke van julle Moses gelees. Ook het ek eendag `n Indiese werk in die hande gekry wat ek vir my deur `n man in Rome, wat ‘n Indiër was, laat voorlees en vertaal het; maar ek het orals `n sekere mistieke beeldspraak gevind, waarvan geen verstandige mens nog verstandiger kon word nie, en ek dus nog minder, omdat ek my in my jeug altyd ingebeeld het dat ek baie dommer was as alle ander mense. Orals kom logiese ongerymdhede voor, wat, woordeliks genome, onsin is. 

[2] Julle Moses sê byvoorbeeld: 'In die begin skep God hemel en aarde, en die aarde was woes en leeg, en dit was duister in die diepte; en die Gees van God sweef bo die water. Toe praat God: 'Laat dit lig word', en dit word lig. En God sê dat die lig goed was. Toe skei God die lig van die duisternis en noem die lig dag en die duisternis nag. So ontstaan dan uit aand en oggend die eerste dag.'

[3] Vervolgens word in baie kort stellings die skeiding van die waters, die droogmaak van die aarde en die skep van gras, struike en bome aangestip. Met die skep gaan drie dae verby en dus ook nagte. Maar omdat dae en nagte al ontstaan by die skep van die eerste lig op die duistere diepte van die aarde, sien ek egter nie in waarom God op die vierde dag dit nog nodig vind om twee groot ligte te skep en hulle aan die hemel te plaas, waarvan die groot lig die dag sou regeer en die ander kleinere, die nag nie.

[4] Lê ons dit nou naas die natuur van die aarde en bedink ons wat, volgens U verklaring die son, die maan en al die sterre is, dan is tog die hele skeppingsgeskiedenis van Moses so `n groot onsin dat daar op die liewe aarde seker niks groter bestaan en kan wees nie! Wie sal dit ooit verstaan? Ons klein groepie weet dat die aarde geen oneindige kring nie, maar `n baie groot bal is, soos wat U dit vir my in Egipte toe U nog `n kindjie was, en later aan ons almal, baie aanskoulik en waarheidsgetrou laat sien het. Op die aarde word dit eintlik nooit nag nie, omdat `n deel van die aarde altyd deur die son verlig word. Daarby is die maan `n heel onbestendige basie en bekommer haar, behalwe `n paar dae per maand, baie weinig oor die heerskappy oor die nag. 

[5] Ook is dit waansin om te sê dat uit die aand en die oggend `n dag ontstaan, terwyl tog elkeen deur die ervaring van sy hele lewe weet dat die dag altyd slegs maar tussen die oggend en die aand, maar nooit tussen die aand en die oggend geplaas word nie. Want op die aand volg altyd die nag tot aan die oggend, en op die oggend volg die dag tot aan die aand, en dus lê tog volgens die logika tussen die oggend en die aand die dag, en tussen die aand en die oggend die nag. 

[6] Hoewel dit al as iets waansinnig aangemerk moet word, is tog die uitdrukking dat God net nadat Hy die lig geskep het, sou ingesien het dat dit goed was, `n dwaasheid sonder weerga! Want God se hoogste Wysheid moes tog al ewig as Self die Lig van alle lig, gesien en gemerk het dat die lig goed is!?

[7] In die boek van die Indiërs staan vóór die materiële skepping `n skepping van die suiwer geeste, wat Moses later ook êrens vermeld. Hulle was suiwer lig, en by name die eersgeskapene word 'Draer van die lig' genoem.

[8] As God al by die skepping van die suiwere liggeeste tog duidelik die waarde van lig kon toets, gestel dat Hy daarvóór altyd in die diepste duisternis sou gerus het - wat ek my origens nie van Hom kan voorstel nie - dan is dit tog byna te belaglik dat God op `n bepaalde manier opnuut sou ingesien het dat die lig goed was!

[9] U sien Self dat die hele skeppingsgeskiedenis, soos wat dit deur Moses gegee word, absolute onsin is, waarvan `n mens, as `n mens die hele geskiedenis ook maar enigsins op natuurlike wyse opvat, van kan dol word. Dit is daarom nie so te verwonder nie dat juis die Judese skrifgeleerdes self die leer wat onsinnig is, glad nie glo nie, maar dit vanweë die volk omhoog hou en hulle daarvoor baie goed laat betaal. Alle vooraanstaandes in Rome erken dit ook, maar laat die saak, ondanks die growwe onsin, begaan omdat die blinde volk baie waarde daaraan heg en hulleself daardeur in die land behoorlik rustig hou.

[10] Dat alle beginsels wat vanaf die oerleraars aan ons oorgelewer is, niks anders as leë sprokies en fabels is nie - vanuit die standpunt van die natuur gesien - is tog egter wel sonhelder, want daar kan ook geen halwe lettergreep waarheid in wees nie. Maar as dit egter vasstaan, kom die groot en belangrikste vraag vanself, en dit lui soos wat ek al aan die begin van my verhaal aangeroer het: Hoe het die mens op hierdie aarde ontstaan? Hoe kry hy kennis oor `n God, en hoe oor homself, en wie leer hom die eerste om te onderskei wat goed en wat kwaad is? - Gee ons daaroor, o Heer, ietwat lig, dan is ons geborge!"

Die ontstaan van die eerste mens

215 Ek sê: "Liewe vriend, Ek het jou hieroor eintlik al `n baie duidelike aanwysing gegee toe Ek jou laat sien het watter uitwerking nood op mense en volke het. Dit is natuurlik nie te ontken nie dat die skeppingsverhaal van Moses, woordeliks toegepas op die skepping van die natuurlike wêreld, deur die mens wat ook maar enigsins met die loop van die wêreldse natuurgebeure vertroud is, met die eerste oogopslag groot onsin genoem moet word. So `n siening sal dan ook die goeie Moses `n domkop van die hoogste rang moet maak. Daarom sal dit bekyk moet word. 

[2] Maar wie die verdere verloop van die Mosaïese boeke bietjie beter bestudeer het as `n fabel van die Griekse digter Esopus, moet tog baie gou sien dat Moses hom met sy beeldspraak slegs maar met dít besighou wat betrekking het op die oerskepping van die eerste mense van die aarde, en dus glad nie met die skeppingsgeskiedenis van aarde en hemel en alle skepsels op die aarde en in die aarde nie. Hy gee daarenteen bykans enkel en alleen aandag aan die eerste ontwikkeling van die menslike hart en verstand; dit is die rede waarom hy ook dadelik die menslik-historiese daaraan verbind.

[3] Daardie geskiedenis kan egter slegs `n produk van die intelligente ontwikkeling van die mens wees, en nooit van die stom geskape natuur nie, wat tot op hede heeltemal onveranderd gebly het en dit ook tot aan die einde van die tye sal bly.

[4] Dit is ook die geval met die Indiese boeke, waarin eerste gepraat word oor die skep van suiwere geeste, dan oor die val van `n deel van hulle onder die opskrif 'JaHWeH se oorloë' en daarna oor die skepping van die sintuiglike wêreld en van die diere, en ten laaste oor dié van die mens*.
[*mense]
[5] Dit moet alles in `n geestelike sin opgeneem word en het vóór alles alleen maar betrekking op die sedelike ontwikkeling van die mens. 

[6] Wie deur die Gees gelei, die ooreenkomste tussen die sintuiglike en die geestelike wêreld goed verstaan, moet ewenwel ook in staat wees om daaruit te verklaar hoe die sintuiglike wêreld nou presies uit die geestelike wêreld voortgekom het, hoe en waaruit die sonne en daarna die planete en planeetsateliete met daarop allerlei skepsele ontstaan het. 

[7] Maar dit is nie so eenvoudig nie, want dit beteken: om eers geestelik algeheel ontwaak te wees. Want slegs die oeroudste Getuie van al wat was en is, kan jou deur daardie doolhof voer, waaragter tot op hede nog geen sterflike oog deurgedring het nie.

[8] Maar dat bo alles die ouderdom van die mensegeslag* in die voleinding, soos wat dit nou is, tog ooreenkom met die berekeninge van Moses, ook wat betref die materie en die tyd, daarvan kan jy volledig verseker van wees.
[*mense]
[9] Daar was wel op die aarde, lank voor Adam, `n magtige diersoort, wat weliswaar, nie wat uiterlike aanbetref, soos die daaropvolgende mensegeslagte gelyk het nie, maar des te meer wat betref `n soort instinkmatige, maar tog baie skerp verstand. Die huidige olifant is nog `n variant daarvan, maar dan psigies baie meer onvolmaak. 

[10] Hierdie groot diere het die aarde ook al verbou en was dus die voorlopers van die mense. Die aarde was duisendmaal duisend jare deur hulle voor die mens* bevolk.
[*mense]
[11] Deur hierdie groot diere moes die nog baie harde rotsbodem van die aarde sagter en vir die gedy van edele vrugte en diere bruikbaar gemaak word voordat dit eindelik in staat was om die tere natuur van die mens liggaamlik voort te bring volgens die plan van die ewige goddelike orde, soos wat dit in elke, toe nog materievrye, maar tog al in die lug van die aarde lewende natuursiel gelê was. 

[12] Eers nadat die bodem van die aarde heeltemal ryp was, word `n baie sterk siel uit haar vrye lugbestaan geroep om vir haarself uit die vetste leemhoudende humus `n liggaam te maak volgens die orde van die oervorm van God wat in die siel aanwesig was. En die eerste rypste en sterkste siel doen toe waartoe sy van binne af deur die Krag van God aangesê word. So stap die eerste siel in `n nuwe en kragtige liggaam wat deur haarself goedgeorganiseer is en kon toe die hele sintuiglike wêreld en talle skepsels, wat almal al vóór haar daar was, volledig bekyk. 

[13] Maar die groot geslag van diere en hulle hele voorskepping het vir die grootste deel al lank tevore van die aarde af verdwyn, vóór die eerste mens*
[*mense] met sy op God lykende majesteit*

[‘na die beeld geskape’] die wye aarde begroet het. Maar desondanks sal oorblyfsels van hierdie voor-bewoners hulleself nog altyd op en in die aarde bevind; die mense sal egter nie weet wat hulle daarvan moet dink nie.

[14] Die wyses sal tog daardeur bietjie vir bietjie op die spoor gesit word dat die aarde ouer is as die kort tyd van die Mosaïese berekening, en Moses sal daardeur `n tyd lank baie in diskrediet raak. Maar deur My sal daar dan weer ander wyses gewek word wat Moses in die volle lig sal stel. Vanaf dáárdie tyd sal dit nie lank duur totdat die hele Ryk van God op die aarde gevestig sal wees en die dood vir altyd sal verdwyn van die hernieude aarde nie. Maar voor dáárdie tyd sal daar nog baie teenspoed op die aardbodem verduur moet word. 

[15] Ja, eers moet die aardbodem nog dikwels deur die bloed en die vlees van die mense deur en deur bemes word, en uit die nuwe geestelike humus sal die liggaamlik onsterflike tydperk vir hierdie aarde dan eers begin, soos wat ten tye van Adam die tydperk begin het waarin die siel uit die vette leemhumus `n volkome liggaam in haar goddelike vorm kon opbou.

[16] Die mense wat hier tydens hul sterflike, liggaamlike lewe al heeltemal wedergebore is, sal dan vir die hele duur van daardie tydperk as suiwer geeste en engele heers, en daardie tydperk sal heeltemal deur hulle gelei word. Maar mense uit hierdie tyd wat nie geestelik volgroeid is nie, sal in die nuutste tydperk van die aarde wel met onsterflike liggame op die aarde geplaas word, maar in baie behoeftige omstandighede. Hulle sal verskriklik baie en dikwels pynlike harde dienende werk moet doen, wat vir hulle baie bitter sal smaak, omdat hulle hulleself maar al te goed aan hul vroeëre en heel gelukkige toestand tydens hul sterflike lewe sal herinner. Daardie tydperk sal dan pynlik lank duur, totdat alles uiteindelik volgens die plan van God in `n heeltemal geestelike bestaan sal oorgaan. Kyk, dit is die verloop volgens die orde van God van alle dinge, wat ontstaan het, wat bestaan en wat is!"

Die ontwikkelingsproses van `n koringkorrel

216 "Kyk nou eers na ‘n koringkorrel! Nadat dit in die aarde gesaai is, moet dit vergaan, en eers uit die resultaat van die verrottingsproses, kom die tere kiem omhoog. Maar wat sê dit, vergeleke met die aard van die mens?

[2] Wel, die saai van die gesonde, mooi saad kom ooreen met die eerste wording van die mens! Dit is die bring in `n vleeslike omhulsel van die, op sigself al volkome gevormde siel, wat haar voorheen in die lug bevind het, in die besonder in die middeldele van die berge, daar waar die boomgroei gewoonlik ophou, tot aan die sneeu- en ysgrens.

[3] As `n siel wat eenmaal tot begrip gekom het in die lug die noodsaaklike, volgens `n vaste plan bepaalde duursaamheid bereik het, daal sy dieper en dieper af tot by die huise van die mense, kry dan uit die straling van die aura, wat rondom elke mens aanwesig is, `n sekere voeding en bly dáár aanwesig waar haar wese `n gelyke geaardheid aanvoel.

[4] As eggenotes hulle dan deur die natuurlike drang verplig voel om geslagsgemeenskap te hê, ontvang die hele, rype, vrye natuursiel, wat haar die naaste aan die egpaar bevind, uit die uitstralende aura `n teken, of word deur die toenemende krag van die uitstraling van die eggenotes as gelyksoortig aangetrek. Met `n sekere dwang dring sy haar tydens die geslagsgemeenskap in die stroom van die man in en word daardeur opgeneem in `n klein eier, wat `n mens bevrugting noem. Wel nou, vanaf daardie oomblik lyk die lewensiel dan al soos `n saadkorrel wat êrens in die aarde gesaai word. En in die moederliggaam deurloop sy alle stadia tot die geboorte in die wêreld net dieselfde as die saadkorrel in die aarde, totdat die kiem bo die aarde uitkom!

[5] Dan begin die verskillende stadia van eerstens uiterlike en vervolgens innerlike ontwikkeling. 

[6] By die plant bly die wortels in die aarde, die ou graf waar die saadkorrel verrot, en suig daar die materievoedsel op. Daardie voedsel sou egter al gou die dood van die plant beteken het as dit nie gesuiwer word deur die invloed van die lig van die son nie.

[7] Die eerste deel van die halm bevat nog baie materie-sap. As hierdie basis gevorm is, word die halm deur `n ring in ‘n sekere sin afgebind. Deur hierdie ring gaan nog baie fyner buisies, waardeur slegs maar heel dun en fyn sap kan opstyg.

[8] Daaruit ontstaan dan `n tweede verdieping van die halm. Omdat die sap van die tweede verdieping egter nog van growwe, materiële aard is en mettertyd nog growwer word, word daar weer `n ring gevorm en hierdie tweede ring bevat nog dunner buisies, waardeur slegs baie fyn sap kan gaan vir die voeding van die bo hulle swewende lewensgees, vergelykend met die uitdrukking van Moses: 'En die Gees van God het gesweef bo die waters.'

[9] Naderhand sal ook hierdie sap of waters egter vir die bo hul swewende lewe van die plant weer te grof word, en dit sou die lewe kon verstik; daarom word `n derde ring, voorsien van baie dun buisies, gevorm deur die gees wat bo die waters sweef. Deur so `n derde ring kan dan slegs uiters eteries fyne en met die altyd nog bo hulle swewende lewensgees al baie verwante sap met moeite deurdring. Maar die lewensgees bemerk wel of die sap bo die derde ring vir hom vir verdere ontwikkeling te gebruik is of nie. Vind hy hulle vervolgens nog te grof en dat dit nog te veel spore bevat van die oordeel en die dood, dan word daar nog `n vierde, vyfde, sesde, of sewende ring gevorm, totdat die sap uiteindelik so eteries suiwer is, dat in hulle geen spoor van die dood meer te vinde is nie. 

[10] Dan begin daar gou `n nuwe stadium. Deur sap wat deur die allerfynste buisies gaan, vorm nou knoppe en blomme wat voorsien word van organe wat al die moontlikhede in hulle het om die hoëre lewe uit die hemele as saad te ontvang.

[11] As die blom hierdie diens verrig het, word sy afgesonder as ydele pronk van die Wysheid, wat met haar skoonheid en bekoring die eter van die liefdeslewe aantrek, welke in sigself volledig is en geen verdere praal na buite benodig nie. Want kyk, elke blom is `n mooi versierde bruid wat trag om haar bruidegom in haar net te vang deurdat sy haar eers mooi versier! Nadat die bruidegom egter die bruid as syne geneem het, word die glinsterende bruidstooisel eerste afgelê en die deemoedige lewenserns begin.

[12] Vanaf daardie oomblik begin die egte lewensvrug haarself te ontwikkel en te vorm. En as alle bedrywigheid dan alleen op die rypword van die vrug gerig word, berg die lewe wat alle vroeëre gevare ontsnap het, haar veilig asof in `n vaste vesting in die vrug, vir enige moontlike vyand van buite.

[13] Waar die lewe haarself te gou begin te ontwikkel en rypword, word dit ook maar baie onvas. En as daar `n vyand van buite af in die buurt van so `n vroegryp lewe kom, trek sy hom ook baie aan; hy stel hom daarmee in verbinding en lê sy vrug in die te vroegrype lewe van die vrug van die plant! Hierdie tweede lewe trek dan die tere lewe van die vrug van die plant na hom toe, beskadig dit en rig dit ten gronde. Die wurmgesteekte vrugte is `n meer as duidelike bewys daarvoor."

Die geestelike ontwikkeling van die mens

217 "Soos wat dit met die plante gaan, so gaan dit ook met die diere en veral met die mense.

[2] Neem nou eers `n jong meisie wat fisiek vroegryp is. Sy is skaars twaalf jaar oud, maar haar hele liggaam is al so gevorm dat sy soos `n hubare meisie daar uitsien. So `n meisie bekoor dan elke ietwat wellustige man meer as `n honderd net sulke mooi meisies van ryper leeftyd. So `n vroegryp meisie staan liggaamlik aan honderde gevare blootgestel, en haar ouers sal baie moet oppas om hul te vroeg rypgeworde dogter teen alle vyande te bewaar wat haar vanweë haar groot aantrekkingskrag sal agtervolg. As sy te vroeg aan `n wellustige man uitgehuwelik word, kan sy maklik haar vrugbaarheid verloor. As sy te veel opgesluit en weggehou word van alle kwade begeertes, word haar liggaam so te sê papperig. Sy word bleek, kwyn weg en word selde oud. Gee `n mens haar te min om te eet, en geen vet etes nie, dan word sy treurig en kwyn uiteindelik ook vroeg weg; as `n mens haar goed te ete gee, word sy nog vetter en meer onbeholpe en daardeur traag, sodat haar bloed weldra afbreek en sy soos `n lyk daar uitsien, en daardeur sal haar liggaam sekerlik vroeg moet sterwe. 

[3] So gaan dit ook met `n te voortydige, oordrewe geestelike ontwikkeling. As kinders met dikwels geringe talente ter wille van hul studies so streng behandel word asof die wêreld daarvan sou afhang, dan word sulke siele mat, omdat hulle vroeër geen tyd gehad het om hul liggaam so te ontwikkel dat dit onder alle omstandighede bruikbaar is nie! 

[4] Daarom het alles volgens die orde van God sy tyd nodig en nêrens kan `n mens `n semester oorslaan nie.

[5] Tydens die liggaamlike geboorte uit die liggaam van die moeder word die ewige lewenskiem as `n vonkie van die suiwere Gees van God in die hart van die siel gelê, net soos by die vrug van `n plant wanneer dit die blom afgegooi het en sy haar begin bewapen en beskerm. As die liggaam eenmaal ontwikkel is, dan begin die ontwikkeling van die gees in die hart van die siel. Die siel moet dan alles doen om die gees in haar te laat ontkiem en moet hom daarmee ‘n helpende hand bied.

[6] Die siel is dan die wortel en die halm, en die liggaam die aarde; sy moet die gees geen onsuiwer water as voedsel gee nie. 

[7] Die ringe, deur die gees aangelê, is die selfverloëning vir die siel. As die laaste ring eenmaal gelê is, ontwikkel die gees hom verder self en neem alles wat in die siel aan hom verwant is, in homself op, beveilig dit en neem ten laaste die hele siel en wat in die liggaam aan die siel verwant was, in hom op en is dan vir ewig heeltemal onverwoesbaar, soos wat ons die verloop ook byna by elke plant min of meer goed kan waarneem.

[8] As die vrug op die normale weg byna volryp geword het, word lewenskiemvonkies geplaas in die saadjies wat in haar opgeberg lê in tere, reeds voorbereide hulsies; dan sluit die kern haar gedurende enige tyd heeltemal af van die ander deel van die vrug en beveilig haar in haarself, maar gebruik daarby tog steeds vir die helfte die lewenseter van haar omringende vrug.

[9] Na verloop van tyd begin die buitenste vrug te verskrompel en te verdroog. Waarom is dit? Omdat haar siel algeheel oorgaan in die lewe van die kiemgees in die kern. En as die lewenskrag van die vrug uiteindelik heeltemal oorgegaan het in die lewensgees van die kiem, dan word die vroeëre heeltemal lewende halm in al sy stadia droog en dood. Maar eers het al die lewe van die plant hulle met die kiemlewe tot één lewe verenig en kan so nooit vernietig word nie, hetsy dit nou met die materie van die kern verbonde is of nie.

[10] En so sien jy steeds dieselfde orde orals in alle dinge en in dieselfde stadia."

Siel en liggaam

218 Cyrenius sê: "Heer, vergeef my, hier moet ek iets tussenin vra! Wat gebeur daar dan met die kiem van die koring as dit tot meel gemaal en vervolgens tot brood gebak en daarna geëet word? Leef die lewenskiem in hierdie stadia nog steeds aan? 

[2] Ek sê: "Sekerlik; want as jy die brood eet, word die materie van die meel weldra weer langs die natuurlike weg uit die liggaam verwyder, maar die kiemlewe gaan dan deur sy geestelike vorm dadelik in die lewe van die siel oor en word volgens sy ooreenstemmende geaardheid, één met haar. Die meer materiële van die lewenskiem, wat haar altyd, soos wat die Mosaïese water by die Gees van God, as soliede ondergrond dien, word voedsel vir die liggaam en gaan uiteindelik, as dit na behore gesuiwer is, ook in die siel oor. Dit dien haar tot vorming en voeding van die organe van die siel, soos haar ledemate, haar hare ensovoorts en verder vir die vorming en voeding van dit alles wat jy van a tot z aan `n menslike liggaam vind.

[3] Dat `n siel uit al dieselfde dele as die liggaam bestaan, daarvan kan jy jou by die engel Rafael, wat aan ons tafel sit en nou met Josoë praat, meer as tasbaar oortuig. (Ek wend My na die engel:) Rafael kom hierheen, en laat jou deur Cyrenius betas!" 

[4] Die engel kom, en Cyrenius betas hom en sê: "Ja, ja, dit is suiwer natuur en so te sê duidelik materie! Hy het helaas net soos ons alle ledemate en dieselfde vorm as ons, alles is net baie edeler, sagter en heelwat mooier; want die sjarme van sy gelaat is, kan mens wel sê, onoortreflik stralend mooi! Dit is sekerlik geen meisiegesig nie, maar `n manlike gesig, met ernstige trekke, maar tewens tog mooier as die mooiste meisiegelaat! Ek het my voorheen egter veels te min oor hierdie lid van ons geselskap bekommer. Hy word bepaald steeds mooier, hoe langer ek hom bekyk. My hemel, dit is egter baie vreemd! (Tot die engel sprekend:) Luister hier, pragtige mooie engel, voel jy ook liefde in jou mooie bors?"

[5] Die Engel sê: "O ja; want my geestelike liggaam is gelyk aan die goddelike Wysheid, en my lewe is die Ewige Liefde van JaHWeH God. En omdat my lewe suiwer liefde is, moet ek die liefde tog ook voel, omdat my lewe self maar net suiwer liefde is. 

[6] Hoe kon U, as so `n wyse man, my nou so iets vra? Kyk, wat JaHWeH God Self ewig was, is en ewig sal bly, dit moet ons tog ook wees, omdat ons algeheel uit Hom en sodoende ook volledig in alles Sy wese is. Soos wat ‘n straal van die son ook algeheel dieselfde is en self doen soos die son! As dit nou so is, waarom dan die vraag?!"

[7] Cyrenius sê: "Ja, ja, dit is heeltemal in orde, en ek sou dit ook wel sonder jou verklaring geweet het; maar ek moes jou tog iets gevra het om die klank van jou stem te kan hoor. Maar nou is ons klaar met mekaar en jy kan weer na jou plek toe gaan!"

[8] Die Engel sê: "Dit kan u nie, maar slegs die Heer my beveel!"

[9] Cyrenius sê: "Vriend, dit lyk vir my dat jy by jou skoonheid, wysheid en liefde nog aardig koppig en eiesinnig is!?"

[10] Die Engel sê: "O sekerlik nie! Maar sterflikes kan en mag my geen voorskrif gee nie; want ek self is `n meester en laat my deur niemand iets voorskryf nie. My ‘ek’ is nou, afgesien van die feit dat ek volledig in alles uit God is, `n volmaakte selfstandige ‘ek’! Bowendien hoef ek nie soos die mense van hierdie wêreld vir iets te vrees nie, want daarvoor het ek `n mag en krag waarvan u nog nooit gedroom het nie. As u dit egter van naderby wil leer ken, vra dan maar eers vir die hoofman Julius en my leerling Jarah en ook die leerlinge van die Heer; hulle sal u wel iets daaroor kan vertel!"

[11] Cyrenius sê: "Heer, wil U tog maar vir hom sê dat hy weer na sy plek toe moet gaan, anders begin ek werklik baie bang vir hom te word; want met hom sou ek geen kerse gaan eet nie! Hy word steeds growwer en meer opgewonde, en daar is met hom ondanks al sy skoonheid niks aan te vang nie." 

[12] Ek sê aan die engel: "Nou, gaan dan maar weer na jou plek!" - En die engel volg oombliklik my aanwysing op en gaan weer na sy ou plek. Cyrenius is bly daaroor, want hy het werklik baie bang vir die engel geword. 

[13] Dadelik daarna vra Johannes en Matthéüs My of hulle dit alles moet opskryf.

[14] Ek sê: "Dit kan julle vir julleself doen, maar vir die volk hoef julle dit nie op te skryf nie, want hulle is nog so `n tweeduisend jaar te jonk om dit te verstaan. `n Mens moet nooit die pêrels voor die swyne gooi nie, omdat hulle nie weet om die kos te onderskei van die slegste varkvoer nie. Maar vir julle en vir `n paar ander kan julle dit in elk geval wel opskryf." 

[15] En beide leerlinge doen dit ook met bypassende beeldtekens ter onderskeiding van dit wat hulle volgens My opdrag met gewone Hebreeuse lettergrepe opgeskryf het.

Die skepping van hemel en aarde

219 Cyrenius vra My egter om op ooreenkomstige wyse verder te gaan met die uitleg van die Mosaïese skeppingsgeskiedenis. 

[2] En Ek sê: "Vriend, wat Ek begin het, sal Ek ook beëindig, dit is net voorlopig en in hierdie tyd nog die vraag of julle dit wel sal verstaan. Want om die Mosaïese skeppingsgeskiedenis goed te kan verstaan, moet `n mens baie kennis hê van die hele wese van die mens, en daaraan kan `n mens net so moeilik kom as aan die korrekte en volledige kennis van God.

[3] Dan sou Ek vir julle eers die hele materiële, sielkundige en geestelike bou van die mens haarfyn moet ontleed en toon hoe die sielkundige haar eerste uit die geestelike, en die materiële hom uit die sielkundige ontwikkel en gevorm het, en met watter tallose talle ooreenkomstige sake dit korrespondeer, soos wat die oneindige talle tinte van die lig korrespondeer met die net so talle tinte sonder lig. 

[4] Julle kan dus wel sien dat dit nie so maklik en vinnig kan gebeur as wat julle dink nie. Maar Ek sal julle tog soveel daaroor vertel as wat julle voorlopig kan verdra, en waarvoor julle, om dit met enige oortuiging te verstaan, al in julle siel voorsien is van ervaringe en die nodige voorkennis daarvan het. - Luister dus!

[5] As Moses sê: 'In die begin skep God hemel en aarde', dan bedoel Moses daarmee absoluut nie die sigbare hemel en die sigbare materiële aarde nie. Daaraan sal hy as `n egte wyse nooit gedink het nie, omdat hy altyd maar net die volle innerlike waarheid in sy verligte wese besit het. Maar hy omsluier sy groot wysheid deur beeldspraak, soos wat hy vir die volk sy té stralende gesig met `n drievoudige bedekking moes omsluier.

[6] Onder die 'hemel', wat Moses die eerste laat skep, moet verstaan word dat God die gawe van die verstandelike vermoë eertyds, hoewel reeds in die tydelike, buite Sy ewige en suiwer geestelike sentrum, dus in ‘n sekere sin buite Homself gestel het - maar, soos gesê, alléén maar die gawe van die verstandelike vermoë. Die is soos `n spieël wat ook in die donkerste nag in staat is om die afbeelding van tasbare voorwerpe in, of meer nog óp sy gepoleerde oppervlak heeltemal korrek en waar op te neem en weer te gee. Maar as daar in die donkerste nag heeltemal geen voorwerpe is nie, is die spieël duidelik van nul en gener waarde!

[7] Daarom praat Moses naas die plaas van `n hemel, of te wel die gawe van die verstandelike vermoë buite die lewensentrum van God, tewens oor `n so te sê gelyktydige skepping van die aarde. Wie en wat is dan nou hierdie Mosaïese aarde? Julle dink miskien: 'Hierdie natuurlik, wat ons dra!' - O, heeltemal mis, liewe mense! 

[8] Kyk, met die 'aarde' bedoel Moses slegs maar die vermoë tot opneming en tot aantrekking van die, met mekaar verwante na buite gebringde verstandelike vermoëns. Wat groot ooreenkoms het met dit wat sommige wysgere van die Egiptenare en die Grieke gedagte-assosiasie noem. Daarvolgens moet uit aan mekaar-verwante begrippe en idees, `n voltooide, met waarheid gevulde sin ontstaan. 

[9] Omdat egter in die deur God na buite gebringde verstan​delike vermoëns deur hul verwantskap die wedersydse aantrekkingskrag al as vanself meespeel, volg die derde gevolg​trekking haas vanself. Naamlik dat die verwante verstandelike vermoëns mekaar ook werklik aangetrek het en saamgaan. Moses kon vir daardie, toe nog uitermate geestelike gebeure, kennelik geen deugdeliker en algemener beeld bedink as die beeld van die materiële aarde nie. Want die aarde is tog niks anders as `n konglomeraat van slegs maar aanmekaar verwante stoflike deeltjies wat mekaar aantrek nie.

[10] Maar, 'Dit was nog duister op die aarde' sê Moses verder. Sou Moses nou helaas daarmee die gebrek aan lig op die pas geskape aarde aandui? Ek sê vir julle dit sou nie eers in die gedagtes van die wyse Moses opgekom het nie! Want Moses was `n groot kenner van die waarneembare wêreld en was só ver ingewy in die Egiptiese wysheid en wetenskap dat hy beslis wel geweet dat die aarde - as kind van die son minstens `n miljardmaal miljarde aardse jare jonger is as moeder son – wat by haar ontstaan nie duister kon gewees het nie. Maar Moses het daarmee weer met `n beeld aangegee dat die verstandelike vermoë en die vermoë tot aantrekking deur verwantskap van die verstandelike vermoëns nog glad nie besef, begrip en selfbewussyn teweeggebring het nie - wat alles identies is aan die begrip 'lig' -. Inteendeel, dit word eers teweeggebring as dit tesame kom, waarna hulle mekaar onder druk stel, waardeur wrywing ontstaan en daar in ‘n sekere sin geveg gaan word. 

[11] Het julle nog nooit gemerk wat daar gebeur as mens klippe of hout hard oor mekaar vryf nie? Wel, dan kom daar vuur en lig te voorskyn! En kyk, dít is die lig wat Moses in die begin laat ontstaan!"

Aarde en lig

220 Wat die lig beteken, weet ons nou, maar daar staan tog eers dat die aarde woes en leeg was! Dit staan wel vas dat slegs met die moontlikheid om iets te kan bevat, net soos met die daarvoor gevoelde behoefte, daar nog geen vat gevul is nie. Solank daar egter niks in die vat is nie, solank is die vat woes en leeg.

[2] So was dit ook by die oerskepping gewees. Uit God was daar wel oneindige hoeveelhede gedagtes en begrippe deur die almagtige wilskrag van Sy liefde en wysheid in alle ruimtes van die oneindigheid na buite gebring, naamlik die gedagtes en begrippe wat ons eerder die afsonderlike, na `n spieël lykende verstandelike vermoëns genoem het. Dit doen ons omdat elke enkele gedagte in ‘n sekere sin `n refleksie in die hoof is van die een wat die steeds besige hart self produseer.

[3] As egter `n losse gedagte, of `n begrip op sigself, lyk na `n leë vat of ook na `n spieël in `n donker kelder, dan is ook hul onderlinge samehang nog woes en leeg; en omdat daar nog geen wedersydse aksie is van die onderlinge verstandelike vermoëns nie, maar daar slegs maar moontlikhede is vir die bestaan en vir aksie, is dus alles nog, soos vroeër opgemerk, koud, sonder vuur en sonder lig.

[4] Al hierdie onaktiewe en beweginglose gedagtes en idees van die goddelike Wysheid word heel treffend vergelyk met die 'waters', waarin ook tallose spesifieke elemente hulle afsonderlik by mekaar bevind, maar waaruit uiteindelik tog die hele stoflike wêreld haar veelvormige bestaan haal.

[5] Maar al sou alle verheffende gedagtes en die ontwikkelde idees wat deur God se Wysheid daaruit kom, nog so waar was, dan sou hulle, net so min as die gedagtes en idees van `n geleerde op aarde, tog nooit realiteit kon word nie, as die middele tot verwerkliking ontbreek het. As daar ooit `n werklikheid denkbaar is wat volg op die gedagtes en idees, dan moet die ooreenkomstige middele eers gelewer word waardeur die egte aktiwiteit van die gedagtes en idees, sowel van binne as van buite inwerkend, en uitgaande van `n hoë krag en mag, begin.

[6] As `n mens gedagtes tot idees wil saamvoeg en hulle wil uitvoer, moet hy, afgesien van die benodigde middele, `n oorgroot liefde by sy gedagtes en idees voeg. Hierdie liefde versorg sy gedagtes en idees dan soos `n hen wat haar kuikens versorg. Daardeur word die gedagtes en die begrippe wat daaruit ontstaan steeds konkreter en lewendiger en neem steeds meer vorm aan. En kyk, hierdie liefde is die genoemde Gees van God Self, wat volgens Moses oor die waters sweef, waarmee niks anders bedoel word nie as die nog vormlose en onwerklike oneindige massa gedagtes en idees van God!

[7] Lewend gemaak deur hierdie Gees, begin die gedagtes van God hulle tot groot idees te verbind, en die een gedagte roep die ander op en die een idee die ander. En kyk, daar vind dan in die goddelike orde asof vanself die 'Daar was lig' en 'dit word lig' plaas. En so word volgens Moses dan ook alles van die natuurlike groot skeppingswerk vanaf die oerbegin vanself verklaar. Daaraan parallel lopend egter ook, in hoofsaak die sielkundige en geestelike vormingsproses van die pasgebore kind tot aan die grysaard en van die eerste mens van die aarde tot aan ons tyd en so verder tot aan die eenmaal plaasvindende einde van hierdie wêreld!

[8] Dan volg daar in die verhaal van Moses `n reël, waardeur dit lyk asof God pas nadat die lig hom uit die vuur van die liefdeswerksaamheid van die gees ontwikkel het, begin insien dat die lig goed was. Dit is natuurlik in die verste verte nie so nie. Dit is slegs maar `n getuienis van die ewige en eindelose Wysheid van God, wat aangee dat die lig `n waaragtig vrye lig is, `n geestelik lewenslig, wat hom vanself uit die werking van die gedagtes en idees van God volgens die orde van die Wysheid ontwikkel het. Daardeur kon die gedagtes en idees wat op hierdie wyse deur God na buite gebring is, hulle as selfstandige wesens volgens die eie intelligensie, natuurlik onder die altyd aanwesige invloed van God, verder asof uit hulleself ontwikkel. Dít word met die bysin van Moses bedoel, en nie dat God pas daardeur tot die subjektiewe insig gekom sou het dat die lig iets goeds was nie!"

Skeiding van lig en duisternis

221 "Maar nou kom daar iets wat eintlik moeiliker te verstaan is as die voorafgaande. Want daar staan verder: 'Toe skei God die lig van die duisternis en noem die lig dag en die duisternis nag.' Dit word egter makliker verstaanbaar as jy in plek van die twee deur Moses gebruikte algemene begrippe, die ooreenkomstige meer besondere neem, soos - in plaas van dag: die reeds selfstandige lewe en vir die nag: die dood, of vir die dag: die vryheid en vir die nag: die oordeel, of vir die dag: die selfstandigheid en vir die nag: die gebondenheid, of vir die dag: die homself reeds kennende liefdeslewe van die goddelike gees in die nuwe skepsel en vir die nag: die gedagtes en idees van God wat nog geen lewe het nie.

[2] Hierdie orde vind julle ook weer terug in elke plant, by wie jy tot en met die vrugvorming nog niks anders vind as die nag of die aasende dood nie, waar die Gees van God nog, vir die voorbereidende vormgewing van die lewedraende materie, oor die waters van die duistere dieptes sweef. As die ondergrond egter eenmaal in so verre vas is dat by die koringaar van die skepping die laaste ring onder die aar gemaak kan word, en die eintlike egte geestelike lewe begin om homself selfstandig te manifesteer en te voel en homself deur `n helder selfbewussyn begin te verstaan, te herken en te verstaan, dan vind daar duidelik `n deling plaas. Dit is dan die skeiding van die lig en die duisternis, van die vrye lewe en die lewe onder die oordeel, of eintlik van die onverwoesbare lewe en die lewe wat verwoes kan word onder die oordeel, en wat te vergelyk is met die dood onder die algemene, allesomvattende begrip 'nag'.

[3] En vervolgens staan daar: 'Toe ontstaan uit aand en oggend die eerste dag.' Wat is die 'aand', en wat is hier die 'oggend'? - Die aand is hier die toestand waarin die voorwaarde vir die uiteindelike opname van die liefdeslewe uit God deur die invloed van die almagtige wil van God vasgestel kan word en gaan posvat, soos die op sigselfstaande gedagtes en begrippe vir `n idee. As hierdie eenmaal uitgegroei het tot aan die laaste ring onder die vrugaar, dan eindig die werk van die aand, en begin die vrye en selfstandige werksaamheid vir die eie vorming in die vrug. Soos wat die mense nou die oorgang van die nag na die dag die oggend noem, so word daarmee ooreenkomstig die oorgang van die voorafgaande geoordeelde, onvrye toestand van die skepsel na ’n vrye, selfstandige toestand, óók oggend genoem. Dus, Moses het regtig geen fout teen die logika gemaak toe hy uit die aand en die oggend die eerste en alle daaropvolgende dae laat ontstaan nie! 

[4] Dat Moses ses sulke dae uit die aand en die oggend laat ontstaan het, kom omdat uit sorgvuldige bestudering en ondersoek blyk dat elke ding vanaf sy oerbegin tot aan sy vasgestelde voleinding, steeds op die weg van één en dieselfde goddelike orde hierdie ses periodes moet deurmaak, totdat hy die toestand bereik, wat voorlopig bepaald is net soos `n oorryp koringaar aan die afgestorwe halm. 

[5] Die saadlegging in die aarde tot aan die ontkieming: eerste dag; dan die vorming van halm, wortels en die skutblare: tweede dag; die vorming van die laaste ring vlak onder die daaropvolgende aanset van die begin van aarvorming: derde dag; dan die vorm en inrigting van huls-vormige vate as bruidsvertrek vir die ontvangs en die verwekking van die vrye, selfstandige lewe, waartoe ook die bloeiwyse gereken moet word: vierde dag; dan die afval van die blomme, die ontstaan van die eintlik al `n vry lewe draende vrug en sy vrye aktiwiteit - hoewel nog samehangend met die vroeëre onvrye toestande, waaruit nog `n deel van die voedsel vir die vorm van die omhulsels geneem word, hoewel vanaf daardie punt die hoofvoedsel uit die hemele van die lig en van die ware lewenswarmte geneem word - tot by die volledige vorming van die vrug: vyfde dag; uiteindelik die volkome losmaak van die in die huls rypgeworde vrug, waarin die kern dan, slegs om haar te beveilig, selfstandig die rein kos van die hemel verlang, aanneem en haar daarmee versadig vir die vrye, ewig onverwoesbare lewe: sesde en laaste dag vir die vorming en volledig vry-word van die lewe.

[6] Op die sewende dag begin dan die rus, en dit is die toestand van die nou gereed synde, algeheel rype en vir die ewigheid duursame uit die vroeëre toestande gekonsolideerde lewe, op dieselfde wyse as God toegerus." 

Die einddoel van die skepping

222 "As julle nou dit wat deur My vertel is, ietwat dieper en ryper as die deursnee mense van hierdie tyd wil oordink, dan sal julle, ook al is dit nie tot in die fynste besonderheid nie, maklik ontdek en verstaan dat Moses met sy skeppingsgeskiedenis die enigste ware ontstaan beskrywe het. Dit stem met die hele orde van die ewige Wysheid ooreen, en gee die ontwikkeling van alle dinge vanaf die oerbegin tot aan die hoogste voleinding in voortreflike beelde weer.

[2] Wie Moses nie op hierdie manier verstaan nie, moet hom ook glad nie lees nie. Want, as hy hom lees en verkeerd verstaan, moet hy uiteindelik, na enige nadenke, heeltemal in die war raak. Hy gaan dan regtig aanstoot neem oor die onlogiese domheid van Moses en oor die miskien selfs boosaardige domheid van al diegene wat so `n onlogiese, dwase leer, asof deur die Gees van God ingegee, die mense te vuur en te swaard opdring sonder om enige rekening daarmee te hou dat dit vir hulleself ook as `n baie growwe dwaasheid voorkom.

[3] Wie egter, op die nou aangetoonde korrekte manier vir Moses lees, sal in hom nie slegs die grootste wyse nie, maar ook die van God se Gees die diepste deurdronge, egte profeet ontdek. Hy het die groot vermoë en tewens die vaste wil om al die mense die waaragtige nuus te bring oor die groot geheime van God en oor alle geskape dinge, soos wat hy dit in sy reuse gees van die Gees van God Self ontvang het! 

[4] So vorm al die sonne hulleself, netsoos die aardes. En ook al die afsonderlike dinge op die sonne en aardes vorm hulleself, netsoos hul gemeenskaplike samehang. En so vorm die mens in die beperkste sin, maar ook in die ruimste sin homself, omdat die skepping heeltemal volledig soos `n mens lyk en daarmee ooreenkom, en omdat van die kleinste tot die grootste alles in die geestelike en materiële skepping met die mens ooreenkom, en moet ooreenkom. Want die mens is die eintlike oorsaak en die einddoel van die hele skepping. Hy is die eindproduk wat gewen moet word deur al die voorafgaande inspanninge van God.

[5] En omdat die mens die een is wat God deur al die voorafgaande skepping wou bereik en ook bereik het, waarvan julle as onweerlegbare bewyse daar staan, daarom beantwoord alles in die hemele en op al die hemelliggame in alles aan die mens, soos wat Moses dit in sy skeppingsgeskiedenis uitgebeeld het, en soos wat ook ander leraars van die volk, ook al is dit meer verborge, dit uitgebeeld het. Beproef nou egter alles, dan sal julle ontdek dat dit sigself slegs maar só en onmoontlik anders gebeur het en kan gebeur! - Cyrenius, sê jy vir my of Moses nou aan jou voldoen!"

Die mening van Cyrenius oor die skeppingsverhaal

223 Cyrenius sê: "Heer en Majesteit, waarlik, U wysheid gaan hoër bo alles uit wat die aarde ooit as die mees wyse geprys het! Want as dit al baie beteken om `n groot wysgeer te wees, dan beteken dit tog oneindig baie meer om die diepste en mees verborge Wysheid van God so bedagsaam te beskryf dat mense soos ons, wat geen spesiale wysheidsopleiding gehad het nie, Haar helder en duidelik kan verstaan. Dit kan na my mening slegs vir God moontlik wees. Want al is `n mens hoe wys, hy kan slegs maar, net soos Moses, sy wysheid wat van die Gees van God ontvang is, in ooreenkomstige beelde verpak, of die beelde word vir hom as saadkorrels gegee wat hy vervolgens net soos `n saaier in die aarde van die mensehart saai. Sulke korrels gee dan wel dikwels ooreenkomstige vrugte, maar die mense herken die vrugte dikwels net so min as die saadkorrels wat in hul harte gestrooi is, en so `n uitsaai het uiteindelik min resultate. As die mens die ryp geworde vrugte daarvan oes, weet hy meestal tog skaars wat hy daarmee moet aanvang en waarvoor dit eintlik gebruik moet word. 

[2] Gewoonlik word daar al deur die eerste saaiers nie heeltemal korrek gebruik gemaak van die wysheidsaadkorrels nie, en hulle latere opvolgers doen dit nog veel minder. Want as die eerste saaiers van die wysheidskorrels volkome korrekte en goeie gebruik sou gemaak het van die vrugte daarvan, dan kon al hulle opvolgers ook maar alleen korrekte en goeie gebruik daarvan gemaak het. Omdat die profete egter deur `n verkeerde begrip alreeds foute in hul sleg begrepe leer gemaak het, was sulke tipes klein foute beslis die oorsaak van die grotes wat gevolg het by hul latere opvolgers.

[3] Moses en Aäron sou die verseker baie suiwer geleef het volgens die leer wat aan hulle deur die Gees van God geopenbaar is; of hulle egter in hulle harte die leer wat van God gekom het, ook so verstaan het soos wat U dit nou vir ons uitgelê het, is `n groot vraag en baie te betwyfel. Want `n mens kan `n vreemde taal en haar skrif wel goed en korrek oorskrywe sonder om ook maar werklik iets daarvan te verstaan.

[4] Maar, o Heer, soos wat U ons nou die Genesis van Moses verklaar het, kan daar geen twyfel meer in die hart van die mens agterbly nie, en die opvolg van so `n leer, beide met die regte begrip en met die regte daad kan dan maar alleen op hierdie goeie manier plaasvind. 

[5] Maar omdat U, o Heer, nou al so vrygewig geword het met die onthulling van die diepste en mees verborge waarhede, gee ons almal dan ook nog `n klein ophelderinkie oor die sogenaamde 'Val van die engele', die eerste geskape wesens, vervolgens oor die 'Val van Adam' en daarna oor die sogenaamde 'Erfsonde', wat as `n slegte erfdeel op alle latere mense oorgegaan het. As dit nie te laat is nie en ons dit ook maar enigsins kan verstaan, maak dan nog `n keer U heilige mond oop en gee ons `n paar goeie aanwysings, sodat ons ook ietwat meer daarvan kan weet as wat ander weet!"

[6] Ek sê: "Ja, My liewe vriend, dit is tog nog `n harder neut as die Mosaïese skeppingsgeskiedenis self, hoewel dit eintlik heeltemal daarin ingesluit sit en vir die ywerige soeker nou al soos goud vry aan die oppervlakte lê. As jy egter maar net `n goeie aanwysing wil hê en nie ‘n voltooide les nie, dan sal Ek dit graag met genoeë vir jou doen, want vir die gee van `n volledige les sal ons almal tog te min tyd hê, omdat dit nou al omstreeks die derde nagwaak geword het - Wie ore het, moet hoor!"

Die val van die geeste, die val van Adam en die erfsonde

224 "Die val van die eersgeskape geeste, oftewel van die vrye en tot lewe gebragte idees van God in die eindelose ruimte, is die groot skeiding waarvan Moses sê: 'Toe skei God die lig van die duisternis!' Hoe dit egter verstaan moet word in die ware sin van die goeie en korrekte ooreenkoms, het ek julle almal reeds voldoende aangetoon. Die gevolg daarvan - die noodsaaklike materiële wêreld, wie se groot en klein dele soos sonne, aardes en mane en alles wat daarin en daarop is - is toe in die eindelose ruimte verstrooi.

[2] Die 'val van Adam', is egter al `n meer feitelike gebeurtenis as die sogenaamde 'Val van die engele', maar is daarby, betreffende ooreenkoms, tog homogeen met die val van die engele. Slegs by die 'val van Adam' het daar egter al `n positiewe wet te voorskyn gekom, terwyl by die val van die engele daar nog lank geen wet in geding kon gewees het nie, omdat toe eers met die groot ontwikkeling van die wesens wat vrygemaak moes word, begin is, en dat daar buite God nog nie sulke verstandelike vermoëns bestaan het aan wie `n mens `n positiewe wet kon gee nie.

[3] Daarom vind daar tydens die sogenaamde 'Val van die geeste' ook `n noodsaaklike en gedwonge skeiding plaas, terwyl die adamitiese skeiding, omdat dit deur homself veroorsaak was, vry was en sodoende geen dwang nie, maar meer `n vrye handeling van die eerste vleeslike mens wat in alle sfere van die siel reeds vry was. In die geheel is dit tog ook `n handeling wat tevore voorsien was volgens die geheime orde van God, wat weliswaar nooit as `n absolute noodsaak nie, maar tog as `n toelating onder 'jy sal' en 'jy sal nie' vanweë die vrye wil van die mens gegee word om homself deur eie handeling te versterk. 

[4] Die verskil is soos die geval van `n mensekind wat sy eie voete nog nie kan gebruik nie en daarom van die een plek na die ander gedra moet word deur `n gesonde man wat al lankal baie goed en vinnig kan loop.

[5] Wie egter eenmaal self kan gaan, die hoef mens tog nie meer soos `n pasgebore baba na `n plek te dra wat `n mens met die kind en vir die kind wil bereik nie, maar `n mens wys hom die vinnigste en sekerste pad na die plek van bestemming. As die mens wat gesond is en op stewige voete staan die weg wil loop, dan sal hy die doel ook veilig en sonder gevaar bereik. As hy egter vrywillig met ompaaie wil gaan, nou, dan het hy dit aan homself te wyte as hy die beoogde doel dikwels baie later, moeiliker en moeitevoller bereik.

[6] En dit sien ons dan ook by Adam. As hy die positiewe bevel nagevolg het, sou die mensdom, respektiewelik die volmaakte siel van die mens, nie die baie harde, swaar en gebrekkige vleeslike liggaam gekry het wat nou met baie erge gebreke behep is nie.

[7] Maar die ongehoorsaamheid teen die positiewe gebod het die eerste mens noodsaaklikerwys op `n groot ompad gebring, waarop hy nou die doel baie moeiliker en baie later sal bereik.

[8] Jy dink weliswaar by jouself: 'Sjoe, hoe kan `n klein, slegs morele voorskrif om gehou te word of nie, op die gesamentlike natuur van die mens nou so `n wesenlike invloed hê? Adam sou sonder die dom genot seker net so goed die vleeslike Adam gebly het as wat hy die deur die genot van die appel geword het, en hy sou eenmaal seker net so goed vleeslik moes sterwe soos wat dit nou nog met alle mense die geval is!' 

[9] Aan die een kant het jy wel gelyk, maar aan die ander kant ook ongelyk. Die genot van `n appel, wat `n gesonde en soet vrug is, is sekerlik nie dodelik nie, want anders sou alle mense wat nou appels eet, spoedig daarna sterwe. Dus aan die appel self skort weinig of niks nie. Maar as hy vir ‘n onbepaalde tyd nie geëet mag word nie, wat dan slegs bedoel is ter verdere verstewiging van die siel, en die siel egter, bewus van haar vrye wil, die voorskrif minag en oortree, dan veroorsaak sy in ‘n sekere sin `n deurbraak in haar wese, en dít lyk dan na `n oop wond, wat moeilik heeltemal te genees is. Want ook al word die wond `n litteken, dan word deur die littekenvorming tog `n aantal vate so beknel dat die lewensappe van die siel nie goed daar kan sirkuleer nie en op die plek van die litteken steeds `n onbehaaglike, pynlike druk uitoefen.

[10] Daardeur word die siel daarvan weerhou om vernaamlik vir die vrye ontwikkeling van die gees in haar te sorg, en sy skenk nou die grootste deel van haar aandag om die litteken te laat verdwyn – Nouja, daardie litteken heet 'wêreld'!

[11] Die siel doen voortdurend moeite om van die litteken ontslae te raak; want dit maak die siel sorglik, dit wil sê dit gee haar wêreldse sorge. Maar hoe meer die siel haar afsloof, hoe ruwer word die litteken, en hoe ruwer dit word, hoe meer sorge veroorsaak dit. En die siel kan uiteindelik niks anders meer doen as net om haar maar met die genesing van die ou litteken besig te hou nie, dit wil sê, om haar sorgeloos te maak. Sy word uiteindelik byna heeltemal één met die litteken en bekommer haar dan maar weinig oor haar gees. - En kyk, dit is die sogenaamde 'erfsonde'"

Die mag van erflikheid

225 '"Hoe kan dit egter erflik wees?' – kan `n mens vra. O, baie maklik, veral by die organiese sielvorming. Wat sy eenmaal opgeneem het, kan sy duisende jare behou as dit nie deur die gees in haar weer heeltemal in orde gebring word nie. Kyk eers na die tipe mense binne `n volk! As Ek julle nou die gestalte van sy oerstamvader laat sien, sal julle almal baie gou beaam dat daar `n belangrike ooreenkoms bestaan met al sy nakomelinge. As die stamvader `n goeie en meelewende man was en sy vrou ook, dan sal daarna, op `n paar uitsonderinge na, daardie hele volk meelewender en beter wees as `n volk met `n opvlieënde, trotse en heerssugtige stamvader. 

[2] As `n geringe, uitwisbare trek van `n oerstamvader fisies en moreel nog na `n paar duisend jaar by al sy nakomelinge baie goed te herken is, hoeveel te meer dan `n karaktertrek van die eerste mens op aarde in al sy nakomelinge. Want sy siel was in die begin baie ontvankliker en daardeur baie gevoeliger as die latere siele, by wie die merkteken van die vader, dadelik by die verwekking, in die stroom van die lewensaad ingeprent word, en vervolgens op die natuurlike weg nie meer uitgewis of selfs vernietig kan word nie. Jammer genoeg vervorm daardie litteken die siel baie, en God het altyd alles aangewend om `n siel self die moontlikheid te gee om daardie kwade litteken vir altyd te laat verdwyn. Maar dit wou tot op hede nie so baie goed slaag nie, en Ek het nou Self daarvoor na hierdie aarde gekom om daardie ou onaangename litteken uit te wis.

[3] En Ek sal dit ook uitwis; maar dit sal gebeur deur die talle wonde wat in My liggaam geslaan word. Dit kan julle egter nou nog nie verstaan nie. As dit sover gekom het, sal julle dit óók verstaan, en die Heilige Gees van alle Waarheid sal julle dan daarby in alle Wysheid lei.

[4] Julle het tog ook in Moses gelees hoe hy praat oor die vloek van JaHWeH oor die aarde, en dat daar staan: 'In die sweet jou aanskyn sal jy verder jou brood verdien!' En dan staan daar oor die aarde ook dadelik na die vloek: 'Dorings en distels sal jy dra.' 

[5] Kyk, as jy dit letterlik sou wou neem volgens wat die woorde weergee, dan sou jy, tenminste as dit ook werklik so letterlik bedoel was, die volste reg gehad het om God van `n domheid te beskuldig! Maar omdat so `n uitspraak maar alleen sielkundig (psigies) en eintlik geestelik opgevat moet word, verval die beskuldiging vanself. Die mens is altyd self daarvoor verantwoordelik as sy bestaan moeiliker word, soos wat hy dit ook aan homself te wyte het as daar in `n bepaalde land die oes dikwels slegter is as wat dit normaalweg sou moes wees, want die weersgesteldheid hang nie heeltemal van die wil van God af nie, maar ook van die wil van die mens.

[6] As `n siel eers eenmaal in haarself heeltemal bewus is en met die gebruik van haar verstand sover kom dat sy in haarself die orde van God goed kan sien en herken, dan moet sy vervolgens ten behoewe van haar verstewiging self handelend begin optree volgens die orde van God wat in haar bestaan en herken kan word. Doen sy dit egter op `n bepaalde punt nié, maar laat sy dit na, of doen sy in die plek daarvan iets heeltemal teenoorgesteld, dan is dit duidelik dat sy haar op daardie betreffende punt `n skade toebring wat nie maklik uitwisbaar is nie. Uit haarself kan sy haar nooit weer daarvan bevry nie, omdat die gevolg is dat haar werksaamheid min of meer in die war raak. En in die loop van tyd ontstaan daaruit vanself steeds meer beperkinge van die siel, soos: allerlei blindheid, domheid, onverstandigheid, swak begripsvermoë, vrees, moedeloosheid, treurigheid, angs, ergernis, toorn, woede en uiteindelik selfs vertwyfeling.

[7] Wel, dit is nou die 'dorings' en 'distels', wat die 'aarde', dit wil sê die verminderde verstandelike vermoëns van die siel self in haar laat opgroei het, as parasiete op die origens gesonde takke van die bome! 

[8] Die 'vloek van God' is niks anders nie as die geskenkte verhelderde insig aan die siel wat haarself bederf het, dat sy haar in werklikheid self in weerwil van die orde bederf het, en dat sy daarom slegs deur eie skuld verder haar brood in die sweet van haar aangesig sal moet soek.

[9] En die 'sweet van die aangesig' is niks anders as die alreeds besproke sorge-litteken van die siel nie, wat sy haarself deur die genot van die Mosaïese appel toegebring het; iets wat sy ook baie goed kon vermy het."

Wêreldse sorg en hul kwade gevolge vir die siel

226 "En die rede waarom Ek dit nou vir julle almal vertel, is dat julle alle onnodige sorge moet uitban. Elke wêreldse sorg is tog `n materiële band waardeur `n siel haar vanuit die litteken van Adam verbind met die materie! Hoe meer die siel haar verbind met die materie van haar vlees, des te meer moet die vorming van die eintlike Gees van God in haar wegkwyn. En hoe meer die siel haar deur haar sorge verbind met die liggaam, wat op sigself slegs maar `n oordeel, `n ellendige noodsaak en tewens die dood self is, des te meer verloor sy die besef en die kennis van die ewige, onverganklike lewe in haar. Hoe meer sy hierdie band egter loslaat, hoe vryer word sy weer in alles. En hoe meer sy haar dan verbind met die goddelike gees in haar, hoe lewendiger en helderder sal haar bewussyn en die kennis van die ewige lewe in die siel word. 

[2] Wie dus nog `n groot vrees het vir die liggaamlike dood, het `n siel wat sterk verbonde is met die vlees en uiters swak verbonde is met die gees. `n Groot liefde vir die lewe op hierdie wêreld is `n sekere teken dat die siel haar nog weinig bekommer het oor die ewige lewe van haar gees in haar, en dit is die skuld van die ou litteken wat Adam homself en daardeur alle in sy vlees verwekte siele toegebring het.

[3] Maar tog kan elke siel, as sy werklik wil, ook volledig genees van daardie kwade litteken. Want daarvoor het God al dadelik in die teenwoordigheid van Adam betroubare maatreëls getref, en Adam is self op die laaste van sy lewe weer byna heeltemal genees. Daarom is hy ook liggaamlik getransformeer, net soos nog `n paar aartsvaders, vanaf hierdie aarde. Omdat hulle nakomelinge hulle egter vermeng het met die kinders van nie-geneesde vaders, bly die ou kwaad van Adam tog in ‘n mindere of meerdere mate steeds kragtig homself manifesteer as `n kwelling onder die mense.

[4] Dit is ook die rede vir die pynlike bevallings by die vroue, en ook van die meestal baie pynlike wyse waarop die dood by mense plaasvind. Want `n natuursiel wat al deur die saadstroom van die man verwond is, verbind haar dadelik baie hardnekkig met die vlees van die moeder en moet tydens die geboorte altyd met geweld, onder die verskeuring van allerlei bande, uit haar liggaam in die wêreld kom. Maar kinders soos Isak en nog `n aantal ander op hierdie wêreld, het volledig sonder dat die moeder pyn gevoel het, in die wêreld gekom. 

[5] So gaan dit ook by die sterwe. Mense, wat baie aan die aardse lewe hang, en by wie al hul sorg daarop gerig was, sal gedurende hul kort aardse lewe baie ly. Dikwels word hulle geestelik en gou daarna verseker ook liggaamlik siek en baie beklaenswaardig, en vir die afskeid van die liggaam het hulle altyd met dikwels ondraaglike pyne te kampe, en hulle neem onder `n swaar, alles verdowende pyn afskeid van hul liggaam. Die pyn bly hulle dikwels na die skei van die liggaam nog baie lank by, veral by die siele wat dit op die wêreld in hul liggame baie goed en behaaglik gehad het. Dit is heeltemal anders met die siele wat op hierdie wêreld tot die heilsame oortuiging gekom het dat alle skatte van die aarde geen enkele nut het vir die siel nie, omdat hulle net soos die liggaam in die dood ondergaan, en hulle daarom van die ou litteken van Adam so veel moontlik vry gemaak het. As sy in plaas daarvan haar gees, die asem van God, in haar gevind het en met alle sorgvuldigheid versorg het - hoef sy voorlopig nog maar weinig liggaamlike siektes deur te maak.

[6] As die lewe van die siel eenmaal met haar gees verbind is, sal haar liggaam ook langsaam maar seker `n meer geestelike rigting inslaan, en daarom ongevoeliger word vir die indrukke van die uiterlike, materiële wêreld; want elke siekte ontstaan gewoonlik deur die verbreking van `n band met die wêreld. In kort gaan dit so: die liggaam word deur die siel, wat na lewe smag, gevul met duisende behoeftes van allerlei aard. As dit ingevolge klimatologiese en vanweë duisend ander omstandighede nie bevredig kan word nie, moet die een of ander band verbreek word, en die liggaam word daarop baie gou siek en lydend, maar die siel ly ook daaronder, omdat sy saam met haar liggaam die eintlike en ook die vernaamste draagster van pyn is.

[7] As die siel egter haar liggaam, en daardeur haarself, gewoond het aan soveel moontlik ontberings uit die gebied van die wêreldse dood, sal daar op die einde nooit soveel bande tussen die dooie goedere van die aarde en die liggaam meer aanwesig wees nie, en dan is daar dus maar weinig om onder baie pyn te verbreek. As daardeur egter soveel moontlik redes vir die siektes van die liggaam opgehef is, sou Ek graag wou weet waarvandaan hierdie siektes dan nog in die liggaam en die gevoelige siel sou moet kom.

[8] Ja, by sulke mense voel die liggaam bykans geen pyn meer nie, ook al word dit baie deur gemene middele uiterlik gemartel en gepynig. 

[9] Kyk maar na die bekende jongmanne in die vurige oond! Hulle sing baie lewenslustig en prys God*. En ook al word hul liggame mettertyd deur die kwade geweld van buite vernietig, tog voel hulle daarby geen pyn nie, want hulle was reeds lank voor dit vry van alle bande met die wêreld en was één met hul goddelike gees. Dan voel so `n algeheel met haar gees verenigde siel by die verlaat van die liggaam, waarmee sy reeds lank nie meer met materiële bande, maar slegs met ‘n baie tere geestelike band in verbinding staan, verseker geen pyn nie. Sy voel slegs in haar hele wese `n deurtrillende, salige welbehae en dit is nie moontlik dat sy by die skeiding die bewussyn of die lig van die geestelike beskouing van die siel kwytraak nie, en net so min die gehoor, die reuk, die smaak en die edelste en allerteerste tassin, soos wat ons engel Rafael dit nou het.
[*Uit die ‘toevoegings van Daniël’ in die Boek van Herinnering: vertaler]

[10] Maar, soos gesê, om dit te bereik moet die mens eers die ou Adamitiese sonde kwytraak, en dit gebeur op geen ander manier nie as op dié manier wat Ek julle so-ewe aangetoon het: Die wêreldse sorge moet deur die siel uit haarself oorboord gewerp word, `n ander middel is daar nie! As dit afgedank word, kom by die mens alles weer in die ou goddelike orde terug, en die mens is dan weer volkome mens volgens die orde van God. Wel, dit is dan wat mense met reg 'erfsonde' noem! Op sigself gesien noem mens tereg die vlees die volkome erfsonde; ooreenkomstig geestelik gesien is slegs die veelvoudige sorg vir die vlees die moeilik uit te roeie sonde van Adam by al sy nakomelinge. 

[11] Dit litteken van die siel kan egter deur geen ander middel volledig verdwyn nie as alleen maar deur dit wat Ek aangegee het, en deur nog `n Middel, wat die mense egter net na beëindiging van My sending in hierdie wêreld getoon sal word, en wat gegee sal word tot verlossing van hulle siele. Johannes die doper in die woestyn was reeds die voorloper van daardie Middel."

Die val van die geeste

227 "Maar soos wat dit op klein skaal by die mens gegaan het toe hy in sonde geval en daardeur sy geaardheid bederf het, so het dit ook eenmaal gegaan by die skep van die suiwer geeste uit God, bykans op dieselfde wyse. 

[2] Die gedagtes en die daaruit ontstane groot idees van God sou hulle eenmaal sover bevind het, dat hulle hulleself tot `n begaafde wese volgens die oervorm van God met `n eindelose verstand sou verbind het. Dan sou hulle van hulle vrye selfstandigheid begin bewus word. Die eerste wat dan gedoen sou moes word om hulle algeheel vry te maak, moes dan gewees het dat hulle die geleentheid gegee en getoon word hoe en op watter wyse hulle in hul handel vry sou kon word en bly.

[3] Maar hoe moes dit gebeur? Moes `n mens hulle maar net in ‘n sekere sin gesê het: Julle is nou lewend, asof julle dit uit julleself is, en kan nou doen wat julle wil!? - Dan is dit maar ‘n vraag of sulke wesens, wat in hul lewe nog geen ervaring opgedoen het nie, wel in staat sou wees om die een of ander vrye besigheid te gaan doen. Ja, hulle sou baie eerder, net soos `n gulsigaard, hulle slegs stort op die versadiging van hul wese met `n geskikte voedsel vir hulleself en sou verder sekerlik niks anders doen nie. Soos wat julle dit by volke wat geestelik nog baie onontwikkeld is, kan sien en ondervind. Hul hele sorg is gerig op die maag, en hulle hele besigheid is ingestel op die so goed moontlike bevrediging van daardie liggaamsdeel. 

[4] `n Ander voorstel is: Vertel hulle, na gelang van hul verstandelike vermoëns, wat hulle moet doen, en dan sal hulle op dié manier wel aan die slag gaan! - Goed sê Ek, as egter in hierdie wesens, wat nog baie tot die ou rus geneig was omdat hulle daaruit voortgekom het, heeltemal geen begeerte tot besigwees opgewek is nie en voorlopig ook nie opgewek kan word nie, die liefde vir algehele passiwiteit die botoon gaan voer en die wesens daarom tog nie aktief kan word nie, wat dan? Wel, dwing hulle dan deur die almag wat die Skepper so duidelik het! 

[5] Alles goed en wel, maar wat dan van die absolute selfwerksaamheid, wat maar alleen in staat is om `n geskape wese tot volle, onafhanklike, vrye selfstandigheid te bring? Kyk, sonder hierdie uitgesproke, ten volle onafhanklike selfstandigheid sou elke geskape wese `n suiwer masjien gebly het, wat slegs deur die wil en volgens die vrye verstand van die masjienmeester aan die werk gaan! 

[6] Daaruit sien julle dat daar hierby van `n 'moet' heeltemal geen sprake kan en mag wees nie. Want met 'moet' werk maar net masjiene, waarvan daar, jammerlik genoeg, op hierdie aarde, die aarde self inbegrepe, `n nog te groot hoeveelheid op hande is. Ook die eindelose heelal is heeltemal gevul met sulke bestuurde masjiene. Want alle sonne en mane is slegs masjiene, en alle liggaamlike wesens op en in hulle is dit ook, net soos wat die liggaam van elke mens op sigself niks anders is as `n kunstige masjien nie, wat deur die vrye wil van die siel op velerlei maniere in beweging gebring kan word.

[7] As dit egter só en onmoontlik nooit anders kan wees nie, hoe sou die eersgeskape, rein geestelike wesens dan tot beperkte vrye selfstandigheid, en van daar uit hulleself tot volle selfstandigheid kon kom? Kennelik is daar geen enkele ander manier as met `n 'Jy sal'-gebod nie, hoewel nie so dwingend as by Adam nie.

[8] Maar hierdie gebod alléén sou ook verniet gewees het as daar tesame met die gebod nie die neiging of prikkel tot oortreding daarvan aan die nuutgeskape wese saamgegee sou word nie. As die neiging tot oortreding die wese egter ingegee is, dan moet ook `n daaruit voortkomende kwade gevolg as `n soort straf ingereken wees, en aan die wese moet die gevolge getoon word, sodat hulle werklik is, en ook moet dit vertel word hoe en waarom die gevolge altyd sal en moet volg op `n handeling wat teen die gebod ingaan. 

[9] Ja, mens moet die wesens selfs toon dat die wese wat die gebod oortree, miskien in die begin wel `n kortstondige voordeel kan hê, maar dat daaruit later altyd `n langdurige nadeel sal voortkom, wat slegs met baie moeite en inspanning tot niet gemaak kan word. Daarmee voorsien, kan die nuutgeskape wese eers ware gebruik gaan maak van sy vrye verstand en die daaruit voortvloeiende daadkrag, en dan mag dit gaan soos wat dit gaan, krom of reg, goed of sleg. Kort en klaar, die nuutgeskape wese word nou uit homself werksaam en begin so aan die vernaamste episode tot die volle en egte selfstandigheid te werk, en uiteindelik by alle geskape intelligente wesens gaan dit daarom. Want so word selfstandigheid bereik, hoe dan ook, op `n kort of op `n langer weg, en die totale vernietiging van die eens geskape verstandelike wese word daardeur afgewend.

[10] Of die selfstandigheid voorlopig egter iets salig of iets onsalig is, dit is dan uit die oogpunt van die Skepper nie belangrik nie, want vir elke wese is `n deur oopgelaat om langs die uitgestippelde pad die saligheid te bereik. As hy wil - dan is dit goed vir die wese, wil hy egter nie - ook goed! Want niemand anders het daaraan skuld nie, behalwe alleen die wese self. Hy behou sy selfstandigheid vir ewig. Salig of nie is dan nie belangrik nie, want in die grond van die saak moet hy as skepsel tog voldoen aan die totale orde van die Skepper. 

[11] Nou dat ons dit weet, sal dit nie meer moeilik wees om die val van die eerste geskape rein geeste daarmee onder woorde te bring nie. Want hulle het ook `n gebod gekry, en daarby die noodsaaklike prikkel om dit te oortree, met daaraan verbonde kortstondige voordele. Daarteenoor staan wel geen besondere prikkel om die gebod te hou nie, maar wel die duidelik gestelde vooruitsig op die ewige voordele, wat, al is dit ook ietwat later, tog altyd verseker op die navolg van die gebod sal en moet volg!

[12] Dat `n gedeelte van die wesens toe die gebod nagevolg het, en `n gedeelte nie, is duidelik in die sigbare, materiële skepping te sien, wat as `n oordeel of as straf op die nie-hou van die gegewe gebod móés volg, en op sigself, in `n geestelike opsig, niks anders is nie as die langer weg na die salige, vrye bestaan van die geskape geeste. 

[13] Andersyds is ons engel dan, soos wat hy nou by ons is, `n net so duidelike bewys daarvoor dat daar tog ‘n tallose leërskare van toenmalig vry geskape geeste was wat die gegewe gebod, ook al was dit nie soos by Adam dwingend nie, nagevolg het, en nou is die hele materiële skepping in alles aan hulle mag, krag en wysheid onderworpe. 

[14] Hierdie engel sou weliswaar vir die latere mense maar weinig bewys kon lewer dat `n oorgrote deel van die eersgeskape rein geeste nie deur die gegewe gebod geval het nie; dit is egter vir die saligheid van elke mens ook glad nie nodig nie, veral solank `n mens nog nie deur sy gees tot die volle kennis van homself gekom het nie. 

[15] As `n mens sover gekom het, staan daar sonder meer op daardie oomblik, soos wat die mense sê, al sewe hemele vir hom oop, en daaruit kan hy dan bewyse gaan haal soveel as wat hy maar wil. En op hierdie wyse is alles dus gereël.

[16] My liewe Cyrenius, sê my eers of jy jou nou `n goeie begrip van die sondeval van die eersgeskape geeste kan vorm!"

Krag is na gelang van weerstand

228 Die nou heeltemal gelukkige Cyrenius sê: "Heer, U sien dit tog baie duidelik in my hart en deurskou net so duidelik my verstand dat U daaruit wel die beste kan uitmaak of ek dit heeltemal, of maar half verstaan het! Ek glo ten minste, as ek op my gevoel afgaan, dat dit vir my nou so duidelik is soos die son op die middag. Maar daaragter kan altyd nog baie verborge dinge steek, waarvan tot op hede miskien selfs die volmaakste engele nog nooit gedroom het nie. Alleen maar - ek is met dít wat ek nou weet, volkome tevrede en sal tydens my lewe ruim voldoende hê om oor na te dink; want dit alles gaan nog eindeloos ver uit bo die hoogste horison van die menslike wete en kennis!

[2] Slegs een wese is, as hy regtig bestaan, nog `n raaisel vir my, en dit is die satan en sy duiwels collegium*. Slegs daaroor, Heer, nog `n klein verklarinkie en dan is my siel versadig tot aan die dood van my liggaam! Want dit is vir my nog baie onduidelik. Wat en wie is die satan, en wat en wie is sy handlangers, wat `n mens 'duiwels' noem?"
[*drieledige geselskap]

[3] Ek sê: "Ook dit is vir jou begripsvermoë bietjie te vroeg om heeltemal tot op die bodem te verstaan. Om aan jou en aan julle almal egter ook oor hierdie punt effens lig te verskaf, sal Ek aan julle ook vir `n beter begrip ietwat daaroor vertel. Luister dus na My! 

[4] Kyk, alles wat daar is, bestaan en wat `n bestaan het, kan nie anders bestaan, wees of `n bestaan hê as deur `n sekere deurlopende stryd nie.

[5] Elke bestaan, die goddelike nie uitgesonder nie, het in homself slegs maar teenstellings, soos ontkennende en bevestigende, wat altyd só teenoor mekaar staan soos koue en warmte, donker en lig, hard en sag, bitter en soet, swaar en lig, nou en ruim, breed en smal, hoog en laag, haat en liefde, sleg en goed, vals en eg, en leuen en waarheid. 

[6] Geen enkele krag kan iets doen as daar geen teenoorgestelde krag is nie.

[7] Stel jou nou `n mens voor wat duisendmaal sterker is as Goliat, wie se krag sekerlik gelyk sou staan aan `n hele leër soldate! Waarvoor sou al sy krag en sterkte hom egter kon dien as `n mens hom net soos die wolke in die vrye ruimte geplaas het? Kyk, die ligste suggie, wat op die grond skaars `n blaartjie sou laat beweeg het, sou hom ondanks al sy krag en sterkte tog onweerstaanbaar voortgedryf het in die rigting waarheen die suggie gaan!

[8] Om sy krag met resultate te kan gebruik moet die reus in die eerste plek `n vaste bodem hê wat hom dra en hom stewig ondersteun. Die bodem is dus al `n teenstelling ten opsigte van ons reus; want vir die uitoefening van sy krag moet die reus hom vry kan beweeg en hy het `n vaste, stilstaande ondergrond nodig. Dan kan hy hom met die vaste rus van die ondergrond of die bodem in verbinding stel en saam met die krag wat met hom verenig is, uit die rus van die bodem waarop hy staan, elke beweging wat na hom toe aanstorm, weerstaan. So kan die reus paslik `n korrekte gebruik maak van sy krag. As die bodem `n rots is, dan sal geen stormagtige beweging iets uitrig teen hierdie vaste rus nie, tensy dit net so hewig of nog hewiger sou wees as die konsentrasie van rus in die rots self. As die grond egter sag is en dus minder teengesteld is aan die na `n storm lykende bewegingsmoontlikheid van die reus, dan sal die krag van die reus by die bodem wat aan hom teengestelde is, te min weerstand vind en hy sal `n baie geringe krag wat hom bedreig, skaars die hoof kan bied. 

[9] Stel jy nou vir `n nog beter begrip voor dat hierdie reus byvoorbeeld genoeg krag het om op `n vaste ondergrond `n gewig van duisend mense op te tel! Maar ons stel hom op `n moerasbodem, wat maar net stewig genoeg is om die gewig van die reus te dra! As ons op hierdie bodem die reus `n gewig van slegs honderd of selfs maar tien mense laat optel, sal hy dit sekerlik nie kan doen nie, want op die oomblik dat hy die gewig begin optel, sal hy in die weke bodem begin wegsak, en al sy krag sal tevergeefs wees omdat hy onder hom nie voldoende weerstand het nie.

[10] Daarom kan geen krag self iets uitrig nie as hy hom nie vantevore met `n ooreenkomstige weerstand in `n sekere teenstrewende verbinding stel nie. By ons reus stry die groot rus van die bodem kennelik teen sy gewig en teen sy beweging en oorwin dit ook tot op `n bepaalde punt, en hierdie rus-oorwinning van die bodem word vervolgens die steun van die bewegende krag en die maatstaf van sy krag."

Die aard van satan

229 "Uit hierdie hopelik taamlik voor die hand liggende voorbeelde moet dit nou tog wel duidelik geword het waarom `n bestaan sonder `n anti-bestaan eintlik geen bestaan sou wees nie, soos wat die krag van ons reus in die vrye lugruimte eintlik geen bruikbare krag sou wees nie. Daarom moet elke bestaan `n anti-bestaan hê om self te kan werk.

[2] Hierdie toestand moet daarom in alles wat bestaan in voldoende mate aanwesig wees, omdat dit anders eintlik nie sou bestaan nie. 

[3] En daarom moet ook die volmaakte bestaan van God self in elke opsig ook plek bied aan die verfyndste teenstellings, omdat dit sonder hierdie teenstellings eintlik geen bestaan sou wees nie. Hierdie teenstellings is gewikkel in `n ononderbroke stryd, maar steeds so dat die onafgebroke oorwinning van die een krag ook steeds dien as steun vir die, in ‘n sekere sin oorwonne, krag soos wat ons dit gesien het by die voortdurende oorwinning van die vaste bodem oor die bewegende swaartekrag van ons reus.

[4] Toe God eenmaal uit Homself vrye wesens wou skep wat aan Hom gelyk moes wees, moes Hy hulle ook voorsien van die strydende teenstellings wat Hy in Homself ewig in die natuurlike beste en suiwerste afgeweegde verhouding besit en moet besit, omdat Hy andersins nooit iets kon gedoen het nie.

[5] Dus, die wesens word nou volledig na Sy ewebeeld gevorm, en ten laaste kry hulle noodsaaklikerwys ook die besit oor die vermoë om hulleself sterker te maak deur die stryd met die strydende teenstellings wat in hulle deur God saamgegee is.

[6] Elke wese kry heeltemal in homself die beskikking oor rus en beweging, luiheid en ywer, duister en lig, liefde en toorn, opvlieënd​heid en sagmoedigheid en nog duisende ander moontlikhede; slegs die mate waarin, is verskillend.

[7] In God was al die teenstellings al ewig volmaak in balans. Maar by die geskape wesens moes hulle nou deur die vrye stryd uit hulleself, dus deur die bekende selfwerksaamheid, in die korrekte orde kom. 

[8] Wel, so kry jy dan verskillende oorwinnings. Aan die een kant, word die standvastige rus hoofsaaklik oorwinnaar, en die beweging word daardeur te veel ondergeskik, en daarom doen hy ook altyd die grootste en vurigste moeite om die rots sag te maak en dit meer na hom te laat lyk. Aan die ander kant, as die beweging in al haar dele te veel oorwin, word dan ten opsigte van haar swakkere rus steeds daarom bestry om met hom tot `n ooreenkomstige verhouding te kom.

[9] By baie wesens het die teenstellings `n regte verhouding volgens die orde van God bereik, en hul bestaan is daardeur volkome, omdat hulle hulleself deur hul gelyksoortige en teengestelde verstandelike vermoëns voortdurend baie goed laat ondersteun.

[10] Goed dan, as `n krag dus in `n wese wat hom vry bevestig het, deur haar oorwegend hardnekkige strewe alle ander teenkragte in haar sfeer tot `n werklose swye wil bring en dit ook vir die grootste deel regkry, dan dood so `n krag in ‘n sekere sin haarself, omdat sy alle geleenthede tot niet maak waarby sy haar krag kon gebruik het. Maar `n krag sonder `n teenkrag is, soos reeds gesê, eintlik geen krag nie, soos wat ons dit met die vroeër aangehaalde voorbeeld van die reus baie duidelik kon gesien het.

[11] So `n krag wat homself heeltemal gevange geset het, sal dan ook altyd daarna strewe om nog meer kragte in homself gevange te neem om homself in sy pynlike gevangenskap vryer te maak. En kyk, dit is dit wat mens dan 'satan' en 'duiwel' noem. 

[12] Satan is `n groot persoonlikheid en kom ooreen met die onversetlike rus en traagheid, want hierdie geskape eerste groot persoonlikheid wou alle ander kragte in sy wese verenig en het daarom dood en in homself onmagtig geword om iets te doen. Maar die ander oorwonne kragte wat in hom is, rus tog nie volkome nie, hulle is steeds besig en verpersoonlik hulle so as selfstandige wesens. Deur hierdie besigheid gee hulle die hoofwese `n soort skynlewe, en daardie lewe is dan duidelik `n lewe van bedrog vergeleke met `n egte vrye lewe. 

[13] Sulke kragte, wat oorwonne is en tog hul verlies nie wil aanvaar nie, is dan dit wat mens, in vergelyking met die satan, 'duiwels' of 'bose geeste' noem. - En so sien jy, My liewe Cyrenius, dat Ek jou nou ook `n klein aanwysinkie oor die satan en die duiwels gegee het, soos wat jy dan ook slegs maar `n aanwysing gevra het! As jy egter meer wil weet, sê dit dan, dan sal Ek nog breedvoeriger daarop ingaan!"

God se lesse

230 Cyrenius sê: "Ek het nou ‘n idee daarvan gekry, en dit lyk my darem of ek iets daarvan sal verstaan, maar van `n helder duidelikheid is daar nog lank nie sprake nie. Die geheel lyk of dit in `n geestelike verfyndheid wil oorgaan, wat `n heel ander realiteit oproep as dié waarby `n mens naastenby kan bepaal dat twee pere plus twee pere saam vier pere is. In hierdie opsig bestaan daar by my nog lank geen helder insig nie; want die afweeg van die kragte ten opsigte van mekaar is so subtiel dat hulle in `n wese soos ek moeilik `n geordende verhouding sal kan bereik, en in één en dieselfde wese nog so `n verhouding kan hê dat uit alle doen en late `n volmaakte, op God gelykende wese kan ontstaan.

[2] Ek is van mening dat `n nuutgeskape wese, soos wat elkeen van ons een is, so iets in en uit homself onmoontlik ooit heeltemal tot stand sal kan bring. En hy kan dus ook nie in ‘n sekere sin alléén die skuld dra van die feit dat hy hom algeheel volgens die regte orde, of gedeeltelik, of dan miskien wel heeltemal téén die regte orde ontwikkel het nie. Want wie sou `n mens die volle skuld kan gee van sy wanopvoeding as hy vanaf sy geboorte nooit voluit die geleentheid gehad het om hom te ontwikkel in die verfynde vorme van omgang soos wat dit onder welopgevoede mense gebruiklik is nie?

[3] Hoe moet ons dit dan vir onsself voorstel dat die primitiewe geestelike wesens, dadelik nadat hulle as oergedagtes en oeridees van God hulleself tot `n bestaan saamgevoeg het, ook al daardie insig sou kon hê waarmee hulle hulleself volgens die orde van die Skepper daarna sou kon ontwikkel het? Die in ‘n sekere sin persoonlike oerwese van satan kon onmoontlik so `n insig gehad het as byvoorbeeld Migael, anders sou hy hom net soos Migael ontwikkel het. Kortom, Heer, daar slinger ek nog baie tussen lig en donker heen en weer en ek weet nie hoe ek die lig nou so presies moet gryp nie! As ek te naby kom, dink ek dat dit my soos `n vlam sal brand, en verwyder ek my daarvan, dan is ek weer op die plek waar ek begin het.

[4] Daarom sal dit in elk geval vir my nog nodig wees om oor die behandelde onderwerp nog bietjie meer olie in die lamp van my verstand te gooi, sodat die geheel vir my, al is dit ook net ‘n bietjie, duideliker word. Want nou kom ek vir myself voor as iemand wat nog half aan die slaap is in die môre. Aan die een kant druk die liglose slaap nog op die oë, aan die ander kant werk die daglig in op die nog slaperige oë sodat hulle hulle nie meer heeltemal kan oorgee aan die slaap nie. Wek U daarom nou my oë maar liewer heeltemal, o Heer, anders kan dit my nog maklik oorkom dat ek in al die môrelig, in die volle besef van die goddelike orde in alle wysheid en liefde, tog nog verslaap!"

[5] Ek sê: "Ja, liewe vriend, Ek het jou vooruit gesê dat hierdie sake moeilik is om heeltemal te verstaan! Maar omdat dit juis jou doel is om in hierdie saak dieper insig te verkry, sal Ek wel probeer om deur beelde en gelykenisse vir jou `n bietjie beter insig te verskaf. 

[6] Jy het dit egter totaal mis as jy meen dat God die geskape wesens vir hul ontwikkeling aan hulleself oorgelaat het voordat hulle in staat was om die goddelike orde heeltemal in hulleself te herken en in al sy diepte te verstaan. Dit het baie onderrig voorafgegaan, en daar het baie lang tydruimtes verstryk tussen die eerste ontstaan van die eersgeskape orde in die eerste wesens en die periode waarin hierdie geeste hulleself moes gaan ontwikkel.

[7] Dink nou maar aan die tydruimte tussen Adam en jouself, en weet dat hierdie hele, al taamlik langdurige tydperk, tot op hierdie uur nog steeds maar net in beslag geneem is deur onderrig!

[8] En nou, na hierdie lang voorbereiding, het Ek Self uiteindelik gekom en toon nou die mense duidelik die paaie waarop hulle moet gaan deur hul eie innerlike krag, wat tot op hede al die tyd vir die beste moontlike vorming vir die pro en contra gehad het. Met My aanwesigheid word die mens nou die grootste vryheid van handeling gegee om sy lewe te voltooi en daarby kry hy `n nuwe wet van die Liefde, waarin met goddelike volkomenheid alle ander wette en alle wysheid uit God inbegrepe is.

[9] As `n mens van nou af aan volgens hierdie nuwe wet sal lewe, sal hy sy lewe ook vas en verseker volkome volgens die goddelike orde vorm, en daarna ook in die volheid van die ware en vrye ewige lewe kan ingaan. As hy hierdie nuwe lewenswet egter nie wil aanneem nie en sy handelinge nie asof uit homself daarvolgens sal inrig nie, sal hy ook sekerlik nie die doel van die ware lewensvervulling bereik nie.

[10] Maar niemand sal dan kan sê: 'Ek het nie geweet wat ek moes doen nie!' En sou `n mens hier nog so ver vandaan sal sê: 'Die roep van God het nie deurgedring tot my ore nie!', dan sal aan hom gesê word: 'Vanaf hierdie uur af is daar geen mens op die hele aarde wat nie in sy hart waargeneem het waarby hy hom moet hou nie.' 

[11] Elkeen sal `n waarskuwende stem in sy hart kry wat vir hom sal aangee wat goed en alleen reg is. Wie hierdie stem sal hoor en daarvolgens sal handel, sal die Groot Lig bereik en Hy sal alle weë van die goddelike orde vir hom verlig."

Die ontrou van Lucifer

231 "Die tydruimte vanaf Adam tot op hede is egter kort vergeleke met die, vir die menslike begrip `n byna eindelose duur vanaf die periode van die eerste ontstaan van die oergeskape wesens tot op die punt waarop hulle in die volle gebruik van hul vrye wil gestel was. En daar het weer so `n onmeetbare tydruimte gevolg vanaf hulle val tot by Adam en tot by ons!

[2] Kyk, daar is in die eindelose skeppingsruimte bepaalde oer- en tewens hoofmiddesonne, wat vanweë hulle te groot afstand, hoewel hulle onuitspreeklik baie keer groter is as hierdie aarde, hiervandaan ternouernood as klein glinsterende kolletjies gesien kan word - en dan slegs nog maar deur mense met baie skerp oë! Hierdie oersonne het ongeveer `n ouderdom gelykstaande aan die periode vanaf die val van die oergeeste tot op hede. En kyk, as `n mens die ouderdom van hierdie sonne sou wou bepaal volgens aardse jare, dan sou `n mens nie eens in staat wees om oor die hele aarde `n getal op te skryf waarin die eindelose hoeveelheid van aardjare voldoende uitgedruk sou wees nie! En as jy vir elke duisendmaal duisend aardjare (`n miljoen jaar) `n baie klein sandkorreltje sou neem, en jy vul die hele aarde met hierdie sandkorreltjies, die seë inbegrepe, dan sou die tydsduur wat al die sandkorreltjes sou voorstel vir so `n oerson nog veels te kort wees.

[3] So `n periode het dus wel ontsettend lank geduur, maar beteken tog kwalik iets ten opsigte van die oerperiode waarin God uit Sy gedagtes en idees die eerste geeste begin vorm en selfstandig gemaak het. Wat het daar in die eindelose lang periode nie alles gebeur vir die algehele ontwikkeling van die vrye wil van die oergeeste nie!

[4] En tog was daar aan die einde van die eindeloos lang vormingsperiode van die oergeeste nog `n oorgroot aantal van so `n aard wat, ofskoon hulle die korrekte vormingsweë van God goed verstaan het, uiteindelik van `n vrye volg van hierdie weë tog niks wou weet nie. Hierdie geeste het liewer afgewyk van die gebode en goed aangegewe, geordende weë van God ter wille van die gouer te verkreë, maar kort durende voordeel, en het die weg van hul persoonlike verderf betree.

[5] Die vernaamste liggees, wat woonplek gebied het aan ontelbare ander liggeeste, wat almal ryklik voorsien was van talloos baie verstandelike vermoëns, het naamlik by homself gesê: 'Wat het ek verder nog nodig? Ek besit alle eienskappe wat God ook het, en God het al sy krag in my geplaas. Nou is ek sterk en het mag oor alles. Hy het alles wat hy het, weggegee, en ek het alles geneem. God het nou niks meer nie, maar ek het alles. Laat ons dus maar eers sien of die voordeel wat volg op die oortree van die gegewe gebod, werklik maar van korte duur sal wees. Hy dink toe: Met ons huidige onbeperkte krag en mag sal ons die duur van die kort durende voordeel verseker vir ewighede kan verleng. Wie sal dit kan verhinder? Buiten ons is daar in dié eindelose ruimte, wat ons nou ingeneem het, geen hoëre mag en geen beter verstand as ons s’n nie; wie sou ons die voordeel dan kon betwis? 

[6] Kyk, dit het die liggees by homself gedink en gesê en dus ook aan die afgesonderde geeste wat onder hom gestaan het. So gesê, so gedaan, en die gevolg was dat hy homself gevange geneem het in sy traagheid, waarin hy steeds ‘n meer vaste vorm aangeneem het, en die gevolg daarvan was dan weer die vorming van die materie, alles volgens die goddelike orde, want die onafwendbare gevolg van die nie-onderhouding van die goddelike gebod was net so seker vooruit bepaal as die vrye toestand van die geeste wat die gebod van God volkome aan en in hulle vervul het. 

[7] En so het die hoofgees en saam met hom al sy verwante geeste hulleself deur hierdie val baie hardnekkig en verbitterd gevange geneem. Hoe lank dit hom egter sal geval om in gevangenskap te bly, dit weet buiten God niemand in die hele oneindigheid nie, ook nie die engele nie. 

[8] Maar dit is seker, dat daar nou uit die verlore seun van die lig die afgesonderde geeste weer deur die Mag van God gewek word, en in die vlees as kinders van die wêreld geplaas word. Hulle kry die geleentheid, net soos die kinders van bo, om hulle te verhef tot die hoogste voleinding van die kinders van God.

[9] Alle materie is daarom afgesonderde gees wat as siel in die gees van elke mens tot die ewige lewe wedergebore kan word. As alle afgesonderde geeste egter uit die materie van `n wêreld bevry sal word, dan het so `n wêreld ook heeltemal aan haar einde gekom. 

[10] By `n wêreld soos die aarde sal dit egter ontsettend lank duur, maar eendag sal die einde tog kom.

Omhulsel en siel

232 "Tog is daar iets in die materie wat nooit heeltemal in `n siel gevind sal word nie, en dit bestaan uit die bekende stof waaruit omhulsels gevorm word. Binne-in hierdie stof is daar altyd `n afgesonderde geestelike potensie opgesluit totdat dit tot `n sekere selfstandigheid ryp gemaak is. As die afgesonderde geestelike potensie (vermoë) eenmaal die vasgestelde rypheid bereik het, verskeur dit die omhulsel en verenig hom dan oombliklik met ander reeds vrygekome soortgelyke - of minstens daarna lykende vrye afgesonderde potensies en maak dan uit die geskikte elemente van lug, water en aarde dadelik weer `n omhulsel, soos wat julle dit by die saad van plante, bome en struike, asook vir elkeen sigbaar by die eiers van insekte, voëls en uiteindelik by die waterdiere ensovoorts kan sien.

[2] Omhulsels het hul bestaan maar altyd net te danke aan `n vasgehoue wil wat vanuit die orde van God uitgaan en mis derhalwe die intelligensie van die siel. Dit vorm slegs `n noodsaaklike middel waardeur die siel wat met verstand begaaf is, vanself, deur `n bepaalde tyd geïsoleer te wees, tot `n egte volledig selfstandige en vrye wese kan vorm en ook werklik vorm. 

[3] Die materiewêreld bestaan daarom vir `n ruim twee derde deel uit siele, en één derde deel is omhulsel sonder siel, as draer van die eerste afsonderlike, en vervolgens steeds meer versamelde, en uiteindelik reeds heel konkrete en ryp sielelewens. Die materie van die omhulsels, of die wil van God wat vaste vorm aangeneem het is derhalwe `n verlossingsinrigting, waardeur die afgesonderde geeste wat deur die val van satan meegeval het, volgens die bestaande orde weer `n volkome selfstandige vryheid kan bereik - hoewel natuurlik via `n langer weg as wat dit tydens die eerste periode sou gewees het.

[4] Maar omdat tyd God nie van sy wysie laat afbring nie en Hy ook geen las daarvan het nie, omdat Hy die uiteindelike verwerkliking van Sy groot idees steeds asof in die hede vir Sy alsiende Oë het - of die tyd nou kort of lank duur - daarom is vir God duisend jaar soos één dag of soos één oomblik. `n Aarde kan dan wel, tot by die volle ontbinding van al die hulsmaterie ingeslote geeste wat in haar is, méér jare nodig hê as die onuitspreeklik groot aantal fyn sandkorrels wat haar hele wese sou kon vul; so `n tydsduur is by God uiteindelik tog ook niks meer as één kort oomblik nie.

[5] Ja, Ek sê vir julle, daar is in die eindelose skeppingsruimte al sommige wêrelde wat hul diens heeltemal verrig het. Hulle bestaan egter verder as hemelliggame en sal ook verder bestaan as draers van die nuwe, vrye wesens. Nou is hulle net baie skoner en suiwerder en hulle is ook in hul samestelling onveranderlik, soos die onveranderlike wil van God. Hierdie kom ooreen met Sy Wysheid en ewig onveranderlike orde, wat eweneens vir ewig onveranderlik is en dit moet wees, omdat sonder die onverander​likheid geen wese duursaam sou kon bestaan nie.

[6] Want al het die wesens ook na hul geestelike voleinding `n volkome vrye bestaan, wat as te ware heeltemal onafhanklik van God bestaan, dan sou so `n onafhanklikheid wat selfstandig lyk, tog geen duursaamheid verkry, en kon hê nie, as dit nie al vir ewig deur God, deur middel van en samehangend met Sy orde, vooraf vasgestel sou gewees het nie. Hierdie ewige vasstelling is vir alle geskape wesens eintlik dit wat elke geskape wese `n konstante, ewige duur verskaf en dit onderhou.

[7] Daaruit volg dit dan ook as vanselfsprekend dat geen ding wat ooit deur God in watter bestaan ookal geplaas is, ooit kan vergaan en vernietig kan word nie. Dit kan wel van vorm verander en van minder edel steeds edeler word, of ook omgekeerd, soos wat ons dit in die geval van die eersgeskape geeste gesien het; maar niks kan vernietig word van wat God eenmaal in bestaan geroep het nie. - Sê My nou, Cyrenius, is die geheel vir jou nou ietwat duideliker?"

Oor die weet

233 Cyrenius sê: "Ja, Majesteit en Heer, die geheel is vir my nou so duidelik as wat dit nog maar vir ‘n dom gees in sy aardse bestaan duidelik kan wees. Dat ek verder nog menige ding en selfs nog baie sou kon vra, is verseker; maar ek sien nou goed in dat te veel kennis die mens geen goed doen nie, want hy sal wel daardeur `n wyse mens, maar geen besonder aktiewe mens word nie.

[2] `n Mens wat te veel wysheid besit, kom vir my voor as `n skatryk aardse man wat in alles versorg is. Waarom sou hy die aarde nog bewerk, waarvoor die osse voor die ploeg span? Sy skure en opslagplekke is tog tot aan die nok gevul, sy kelders is vol van die beste wyn, en sy vertrekke peul uit van goud, silwer, groot pêrels en kosbare edelgesteentes. Hy sien dat verdere moeite om die aarde te verbou, dwaasheid en sotterny sou wees; daarom gaan hy rus en hy geniet sorgeloos van sy groot rykdomme.

[3] En, soos gesê, `n baie wyse kan en moet uiteindelik dieselfde doen. Die nog onwetende soek en ondersoek en het baie vreugde as hy `n nuwe waarheid vind; die baie wyse kan egter nie baie meer ontdek nie, en het daarom uit die aard van die saak traag geword, terwyl `n leerling in die een of ander tak van wysheid vlytig is en byna dag en nag soek om oor `n ietwat meer as gewone verborge saak, indien moontlik, alles te wete te kom. Daarom weet ek nou in hierdie sfeer genoeg. Wat my egter nog ontbreek, dit sal my dan ook steeds bly besig hou. - Het ek gelyk of nie?"

[4] Ek sê: "Te veel en te min het weinig waarde, maar iets wat te veel is, is altyd tog beter as iets wat te min is; want wie oorvloed het, kan baie maklik daarvan gee vir die wat tekort het, en dit sal hulle altyd goed te pas kom. Wie egter te min het, sal met die meedeel sekerlik nie so rojaal wees nie. Daarom is iets te veel by die ware wysheid altyd beter as iets te min. Maar Ek sê vir julle: Dit sou selfs vir geen engel goed wees as hy net soos God alwetend sou wees nie! 

[5] Maar daarvoor het God ook reeds gesorg; want net so min as wat `n gees ooit die hele oneindigheid net soos God self sal kan vervul, net so min sal die wysheid van `n nog so volmaakte gees ooit al die dieptes van die goddelike wysheid kan ontdek en bevat. - Verstaan jy dit ook?" 

[6] Cyrenius sê: "O ja, dit verstaan ek, en dit was al van ouds af `n wyse spreuk by ons Romeine, en ook algemeen gebruik by die Grieke en Egiptenare, en die spreuk lui kortliks as volg: ‘Quod licet Jovi, non licet bovi’. (wat Jupiter kan doen, kan geen os doen nie; want wat die een mag doen, veroorloof daarom nie die ander een nie), en ek dink dat hierdie spreuk, hoewel `n besit van die heidene, soos wat hulle deur die Israeliete genoem word, hier ook goed op sy plek is.

[7] Teenoor God sal mens en engel ewig osse bly, en dit is ook goed so, want ek in elk geval, sou `n te groot wysheid nie kon bevat nie. Die aard van die saak maak dat elke geskape wese uiteindelik alle begeerte tot lewe sou verloor as daar in die hele oneindigheid niks meer sou wees wat vir die mensegees nie net so duidelik en bekend sou wees as die vertrekke van `n woonhuis vir die huismeester nie. 

[8] Daarom is dit baie goed en wys so deur JaHWeH ingerig dat selfs ook die mees volmaakte geskape gees in al sy wysheid, die wysheid van God geen haarbreedte sal en kan benader nie, want wat oneindig is, kan nooit deur die eindigheid bereik word nie!

[9] Maar ons hou nou daaroor op; want dit sou nutteloos wees om nog meer woorde daaraan te verspil omdat daar nog baie ander dinge is waaroor ons uitleg sou wou kry, as die vasstel van `n maatstaf waarmee die swakke mensegees die goddelike wysheid sou kon meet. Die liefde is duidelik belangriker as alle nog so belangrike wysheid van mense en geeste.

[10] U het vroeër gesê dat `n mens die ou litteken van die siel heeltemal sou kon genees deur die nuwe wet van die naasteliefde en hom daardeur sou kon vrymaak van die ou erfsonde. Dan sou die volle bewussyn van die ware ewige lewe in die mens weer met alle krag en helderheid terugkom. Dit sou vir die mense op hierdie aarde wel die grootste wins wees, want alleen daardeur sou die mens heeltemal mens kan wees en sou hy op hierdie aarde al tydens sy aardse lewe beslis groot en glansryke dinge kon doen.

[11] Die arme mensdom se steeds kwellende gevoel oor die sekere dood en die gepaardgaande verdwyning van die lewenstoneel laat die mens uiteindelik alle moed vir `n hoëre daad verloor, tensy hy homself in alle dwase wêreldse vermaaklikhede stort, om daardeur die gedagte aan die toekomstige sekere dood te verjaag en so die verganklike lewe te geniet asof dit `n ewige lewe sou wees. Daarom is dit baie belangrik om die mens so 'n gebod te gee, sodat hy, deur hom daarby te hou, die paradys wat eenmaal deur Adam verlore geraak het weer in homself kan terugvind en vir ewig kan behou. Die gebod van die egte en ware naasteliefde moet weer vir ons die verlorene terugbring.

[12] Maar dan kom die vraag op hoe `n mens so `n uiters belangrike gebod volgens die orde van God moet hou om daardeur die groot, deur U beloofde doel - sê maar - volkome, en nie halfpad nie, maar heeltemal te bereik."

[13] Ek sê: "Dit is `n baie goeie en korrekte opmerking van jou, en Ek sal jou `n eksakte antwoord daarop gee; maar eers sal ons ook gou luister na watter idees ons ou gasheer, Markus, het oor die naaste wat `n mens volkome moet liefhê. Daarna sal Ek gou aan julle die volledige en korrekte antwoord gee met die goeie uitleg daarby. En sê ons dus, liewe Markus, wie `n mens volgens jou mening nou egter as sy naaste moet beskou en daadwerklik alle liefde moet bewys!"

Markus se mening oor die naaste

234 Die ou Markus sê: "Heer, ek is deur alles wat ek en my huis nou aangehoor het, so deur en deur aangegryp, dat ek nou met die beste wil geen verstandige woord sou kon uiter nie, laat staan die feit dat ek moet vasstel wie vir my `n egte naaste is. 

[2] Natuurlik sou diegene sekerlik my naaste wees wat liggaamlik die naaste aan my is, en as hulle hulp nodig sou hê, sou ek hulle dit moet gee. Ook sou my bure my naastes wees. As hulle na my om hulp sou kom, sou ek hulle dit nie mag weier nie. So is ook my vrou en my kinders my naastes, en ek moet vir hul liggaamlike en geestelike welsyn en bestaan sorg.

[3] Toe ek nog soldaat was, was ook my kamerade my naaste, en dit was my plig om hulle in geval van nood hulp te bied. Aan die ander kant is ook elke mens, met watter godsdiens dan ook, in geval van nood my naaste, en ek mag hom nie verbygaan as hy my hulp nodig het, of my om hulp vra nie.

[4] Ja, ek glo dat `n mens selfs `n huisdier geen hulp mag weier as dit iets makeer nie. Kort en klaar, soos wat ek dit vir myself met my beperkte alledaagse verstand voorstel, moet die mens so `n bietjie God se bestel navolg en in sy doen en late tog ook sy son oor alle skepsels laat skyn, net soos wat God ook Sy son oor alle skepsels laat skyn. 

[5] Natuurlik kan die mens as `n baie beperkte wese vir God, sy skepper, ook net baie beperk navolg; maar omdat hy reeds die gelykenis van God in hom dra of eintlik na die ewebeeld van God geskape is, daarom moet hy in homself ook dit heeltemal ontwikkel waarvoor aan hom alle moontlikhede gegee is. - Dit is my mening, maar gee U, o Heer, vir ons almal `n korrekte verklaring, want ek hoor U woord duisendmaal eerder as my eie woorde. Praat U daarom verder, o Heer, - bygesê as U in hierdie nag nog iets wou sê!" 

[6] Ek sê: "Ja, Ek sal praat, hoewel die middel van die nag nader; maar nou hou ons eers `n pouse en luister of daar nie vanaf die see `n hulpgeroep te hore is nie!"

[7] Alreeds na My opmerking hoor `n mens vanaf die see `n rumoer, waaruit `n aantal mensestemme baie goed waarneembaar was. Markus en sy seuns vra my haastig of hulle daarheen moes gaan om moontlike in nood verkerendes te help, wat miskien in `n bootwrak te kampe het met die middernagtelike wind, of met `n draaikolk soos wat dit dikwels in die groot baai voorkom. 

[8] Ek sê: "Dit is `n bootwrak vol jong leviete en fariseërs. Hulle kom uit die omgewing van Kapérnaüm en Násaret en is op pad na Jerusalem toe. Hulle het eerder oor die water as oor land gegaan, omdat dit ten eerste korter was en ten tweede nie so vermoeiend nie. Maar hulle het in Sibara maar net `n taamlik lekkende vissersboot gekry, en dit gaan nou sleg met hulle omdat daar `n ietwat sterk middernagwind opgesteek het. As hulle nie gou gehelp word nie, sal hulle bes moontlik vergaan!"

[9] Markus sê: "Heer, helaas, daar is niks verlore as hulle voer vir die visse word nie! In daardie geval sou ek byna nog `n bietjie met die reddingsaksie wil wag. Maar as U dit wil, moet hulle tog gehelp word."

[10] Ek sê: "Jy het tog self so treffend gesê dat die mens wat na die ewebeeld van God geskape is, op grond van die vermoëns wat aan hom verleen is, daarna moet strewe om God in alles gelyk te word, en ook sy kleine son, wat hy in sy hart dra, oor alle skepsels moet laat skyn, en diegene moet sien as sy naaste - of dit vriend of vyand is - wat hom in groot nood bevind en hulp nodig het! 

[11] Kyk, Jou woorde is goed en waaragtig, daarom moet jy dus ook daarvolgens handel, omdat die waarheid andersins nog lank nie lewend in jou sal woon nie! Want die suiwer waarheid help die mens weinig of niks vir die ewige lewe, solank hy haar nie deur die daad lewend gemaak het nie. As hy dit gedoen het, stroom die Lig van die Ewige Lewe binne en verlig die hele warboel van die mensesiel, soos wat die son, midde in die dag, in alle dale en klowe, ook al is hulle hoe diep, sy lig gee, hulle verwarm en daardeur met sy lewe vervul. - Doen daarom nou wat jy wil!"

[12] Markus sê: "Vinnige hulp dus, ook al sou daardie verrotte skip maar net bere, tiers, leeus en hiëna's vervoer het!" 

[13] Dadelik hardloop die ou Markus met sy seuns na die oewer en beman `n goeie en taamlik groot vissersboot en roei die see in op pad na die plek waar die geroep om hulp steeds skriller word.

Markus red skipbreukelinge

235 Toe Markus etlike oomblikke later by die boot aankom, wat al byna gesink het, laat hy die wat deur die ongeluk bedreig is, vinnig na sy boot oorstap, neem die verrotte boot uit Sibara op sleeptou en bereik so baie gou die oewer. Die aantal gereddes het omtrent dertig beloop. 

[2] Toe hulle gered en op droë grond staan, vra die Leviete, wat gesien het dat hy `n ou Romein is, dadelik watter loon hulle die loods vir sy moeite moet gee. Aan `n Judeër sou hulle dit sekerlik nie gevra het nie, want dié sou dit as `n groot barmhartigheid moes beskou dat JaHWeH hulle waardig geag het om deur hulle Sy dienaars uit die gevaar te laat red. Want JaHWeH laat dit so nou en dan slegs maar ter wille van die mense gebeur, sodat hulle daardeur geleentheid kan kry om hul vastheid van geloof en hul onwankelbare afhanklikheid te toon van die tempel, wat, soos wat ewig geen ander, die enigste egte woning van God op aarde is.

[3] Maar Markus sê: "Ook al is ek `n ou Romein, tog ken ek die ware God beter as julle almal. Want as julle God sou ken, voorwaar, dan sou julle geen leviete en ook geen fariseërs nie, maar ménse gewees het! Maar omdat julle Hom nou juis nie in die minste ken nie, terwyl julle jul verbeel dat julle Sy dienaars is, sê ek: Vervloek is diegene wat sy broer in die nood help en `n loon daarvoor vra! Want God laat nooit `n goeie daad, wat ons in Sy Naam gedoen het, onbeloon nie. Maar as God ons beloon, Hy wat alleen elke mens werklik kan beloon, hoe en waarom sou ons dan van ons kant af nog loon vra? Daarom is julle egter almal slegte dienaars van God; want julle sê dat julle God dien, maar neem van die arme mense `n dikwels onbetaalbare loon daarvoor.

[4] Leer dus van my, `n vergrysde soldaat van die magtige Rome, hoe `n mens die ware en ewig lewende en almagtige God moet dien as `n mens deur Hom gesien en beloon wil word!

[5] Daarom neem ek ook nooit loon aan van `n mens wat ek gehelp het terwyl hy in nood verkeer het nie. As ek egter vir my en my gesin gewerk het, dan vra ek wel `n toepaslike loon vir my moeite en laat ek my vir my visse, wat ek na die mark toe bring, volgens reg en billikheid betaal. As julle dus hier iets te ete en te drinke wil hê, dan sal ek my wel daarvoor volgens reg en billikheid laat betaal." 

[6] Die gereddes sê: "Helaas, uit wat jy sê blyk dit dat jy `n Judeër en geen heiden is nie; want so waarheidsliewend het ons `n heiden nog nooit hoor praat nie. O, ons sal jou daarvoor nooit kwaad aansien nie. Ons is dit ook heeltemal nie so deur dik en dun eens met diegene waarvoor jy ons met reg verwerp en wat jy by ons afkeur nie. Maar ons sit nou eenmaal in die stroom en moet ten minste binne sigafstand van die tempel bly saamswem. As ons ander kanse sou kry, dan sou geen mens die tempel eerder die rug wil toekeer as ons nie, want ons glo dat God nêrens minder aanwesig is as juis in ons tempel nie. Maar wat moet en kan ons daarteen doen? O, ons sien maar net so goed soos jy dat die tempel te Jerusalem nou niks anders meer is as `n reusagtige instituut van bedrog nie, waaragter nouliks één ware lettergreep, laat staan één waar woord nog bestaan. Maar daardie instituut is nou deur die groot mag van Rome bekragtig, en daaraan is nie meer te verander nie.

[7] As daar nog `n ware en almagtige God is, dan sal Hy die onbetaamlikhede tog gou feestelik laat eindig; maar as daar geen egte God is nie, en as alles wat ons ken en weet verder uit niks anders bestaan as slegs maar ou verdigsels en fabels nie, wel, dan dig en fabel ons ook saam. Die wêreld, wat die bedrog tog reeds liewer het as die waarheid, is volkome tevrede daarmee, en hulle kan dan onmoontlik nóg van ons, nóg van die blinde wêreld meer verlang nie." 

[8] Markus sê: "Julle is vir my mooi helde en mooi mense! Epikuris* is julle leraar, so al dan nie in persoon nie, omdat hy al `n hele tyd gelede die tydelike met die ewige verwissel het, maar des te meer in die toepassing van sy verteringsfilosofie. Sê daarom of julle iets wil eet of drink, en aan julle wens sal gehoor gegee word!"
[*epikuris:1. Genotsugtige mens. 2. Wellusteling, genotsoeker, lekkerbek. 3. met ’n fyn smaak vir kuns, voedsel, drank: - H A T]
[9] Een vra: "Watter gaste is daar nou nog wakker langs jou huis? Dit is nou tog al ongeveer middernag - en daar sit dan nog soveel gaste voor jou huis? Is hulle miskien ook gered? Want die see het vandag baie hoog gegaan, sonder dat daar nou soveel wind was." 

[10] Markus sê: "Met dié gaste het julle niks te make nie, en die Romeine is te hooggeplaas vir julle om sommer so na hulle toe te wil gaan. Kortom, julle karakter is van `n te lae vlak vir dié van die gaste. Hoofman Julius van Genésaret is onder andere ook daarby. As julle miskien met hom iets te bespreek het, dan kan ek hom wel hierheen laat kom."

[11] Toe die jong leviete en fariseërs dié naam hoor, skrik hulle geweldig en smeek Markus om hulle in elke geval daarvoor te bewaar, want hy is geen mens nie, maar `n onverbiddelike duiwel. Daar was `n aantal onder hulle, vir wie Julius pas `n paar dae gelede in Genésaret met leem die oë en die ore laat toesmeer het en toe onder militêre begeleiding na Kapernaum laat bring het. Nou het hulle dan ook geweldig geskrik, omdat hulle toe gedink het dat Julius hulle dit wéér sou aandoen.

[12] Maar Markus sê vir hulle: "Hier hoef julle vir niks anders bang te wees as vir `n kontrole van die reispasse nie, waarmee die Romeine oor die algemeen baie streng is."

[13] Een van die groep leviete sê: "Daar lê vir ons eintlik die steen des aanstoots. Die tempel wil haar nog steeds nie skik volgens hierdie Romeinse voorskrif nie, en ons as laagste dienaars van die tempel kom in duisenderlei narighede daardeur, waarvoor geen mens ons dan skadeloos stel nie, nie die tempel nie en niemand anders ook nie. Tog moet ons, genoodsaak daartoe deur die tempel, allerlei togte onderneem van die een einde van die wêreld af na die ander, en as ons skade ly, word hierdie skade ons van geen enkele kant vergoed nie.

[14] Ons is weliswaar kinders van ryk ouers, anders sou die tempel ons nooit in haar diens in gelok het nie, maar nou dat ons eenmaal wetlik binne die mure tuishoort, kan ons onsself nie meer daarvan losmaak nie. Die gevolg hiervan is dat ons nou die feitelike sondebokke is vir die hele wêreld. Ons sit nou eenmaal onder die juk van die egte wêreldse verdoemenis. Bevry ons daarvan as jy kan! Aan die een kant is ons ouers wat in die geloof ywer en hulle verwante, aan die ander kant is die ysere dwang van die tempel. Laat diegene wat sin daarin het en dit wil doen, hulle maar eers vrywikkel, maar ons kan dit nie doen nie!" 

[15] Markus sê: "Weet julle wat? Volgens julle woorde is julle die beste geskik vir die geselskap daar voor my huis. Kom maar saam met my, dan sal ek `n goeie woordjie vir julle doen! Miskien red ek julle tog uit die meul van die tempel, wat volgens julle sê so "menslik" oor julle, haar dienaars, besorg is."

[16] Die gereddes sê: "Alles goed en wel, as Julius maar net nie daar was nie, want ons het geen reispasse nie." 

[17] Markus sê: "Wel, dan sal hy dit wel aan julle gee."

[18] Die gereddes sê: "Dit sal hy sekerlik doen, maar waarvoor!"

[19] Markus sê: "Kom en volg my! Die reispasse sal beter uitval as wat julle dink, want Julius is, net soos ek, `n vriend van openhartige mense."

[20] Na hierdie aanmoediging deur die ou Markus en sy twee seuns, laat die gereddes hulle uiteindelik tog oorhaal om saam te gaan, en Markus bring hulle opgewek na ons toe, terwyl hulle hom aarselend volg.

Die uitoefening van naasteliefde

236 Toe die hele geselskap by ons aankom, word daar dadelik plek gemaak sodat die mense aan `n aangrensende tafel ruim plek het.

[2] Daarna kom Markus na My toe en vra My of hy die gereddes sout, brood en wyn sal voorsit.

[3] Ek sê: "Vra vir hulle, en vir jou hart, of hulle iets verlang, en of jou hart geheel-en-al tot gee bereid is! Verlang hulle iets, en as jou hart wil gee, gee dan! Want weet jy, ook dít is `n hoofreël van die egte naasteliefde! Die naaste moet verlang, hetsy deur hoorbare woorde, deur hulpgeroep, of in die ergste geval deur duidelik sigbare, stomme nood, en jou hart moet eweneens uit liefde gevolg daaraan wil gee. So word die naasteliefde volgens die goddelike orde uitgeoefen, en die uitwerking daarvan vir die siel en die gees van die gewer sal dan nie uitbly nie. - Verstaan jy dit?

[4] Markus sê: "Ja, Heer, ek verstaan dit nou heeltemal en sal nou dadelik U les opvolg."

[5] Ek sê: "Gaan, maar praat nie met hulle oor My nie! `n Mens mag hulle nog nie te veel vertrou nie, want in hul harte is dit nog diepe nag, en hul siel verstaan nog geen groot waarhede nie."

[6] Toe gaan Markus vinnig na die gereddes en vra hulle of en wat hulle nou ter versterking van hul liggaam nodig het.

[7] Een van hulle sê: "Vriend ons is wel hongerig en dorstig, maar ons hele besit bestaan slegs nog maar uit nege armsalige groschen*. Daarvoor sal in hierdie as baie arm bekendstaande omgewing, sekerlik nie baie bestel kan word nie. Maar as jy ons daarvoor tog iets kan gee wat die moeite werd is, gee dit dan vir ons, dan sal ons jou die nege groschen gee!"
[*muntstuk]
[8] Markus sê: "As dit só met julle gaan, is die nege groschen ook nie nodig nie, en sal julle tog voldoende te ete en te drinke kry."

[9] Toe roep Markus dadelik sy vrou en sy kinders en dra hulle op om die pas gearriveerde geselskap goed van brood en sout en wyn te voorsien, want iets anders sou daar nou om middernag nie so maklik verkry kon word nie. In die oggend sou hulle dan wel beter versorg word. Dadelik word die bestelde items besorg, en die gereddes lê goed weg, en prys die brood en die buitengewone wyn.

[10] Sommiges sê: "Dit is `n Egiptiese koningswyn". Ander dink dat dit uit Persië kom. Één meen egter dat dit `n egte Romeinse wyn moet wees.

[11] Maar Markus sê: "Niks daarvan nie, die wyn is van hier." - Dit verbaas hulle almal besonder, want dit was in die hele Judese land bekend dat die slegste wyn uit Galiléa gekom het.

[12] Nadat daar behoorlik van die wyn geniet is, word die nuut aangekome geselskap behoorlik lewendig en begin – soos wat mens lief is om te sê - waarhede te verkondig, sonder om hulle aan ons, wat vlak langs hulle gesit het, te steur?

[13] Julius, wat nou baie naby hul tafel sit, vra meer skertsend as ernstig aan `n jong fariseër of hy - naamlik die fariseër -ook nie iets in Genésaret te doen het nie.

[14] Die fariseër antwoord: "Heer, waar u ookal vandaan mag kom, uit Césarea of uit Genésaret, dit is vir my dieselfde, maar daardie gat van `n stad is selfs vir die duiwel nog te sleg, laat staan vir `n eerlike mens soos ek! Daardie nes sien my in my hele lewe nie weer vir die tweede keer nie. Daar woon `n sekere Romeinse hoofman, Julius. Dit is genoeg, want met die naam is alles wat maar ooit tot die satan kan hoort, al gesê. Wie van die sterflikes wat hom al ooit ontmoet het, het ook die satan persoonlik leer ken. Persoonlik het ek hom weliswaar nog nooit ontmoet nie, maar van sy bevele het ek `n proefie gehad en daaruit konstateer ek dat sy persoonlikheid presies ooreen sal kom met sy onmenslike bevele.

[15] Dié Julius skyn `n verklaarde vyand van die bewoners van Jerusalem te wees, want anders sou dit tog nie moontlik kon wees om so barbaars en regtig satanies onbarmhartig met mense van ons geslag om te gaan nie!

[16] Dit is wel waar dat `n mens veral die tempeldienaars nie baie goedgesind kan wees as `n mens hul geniepsige streke, liste en bedrieëry agtergekom het nie. Maar `n mens moet tog ook orals uitsonderings maak, en dan net `n oordeel vel as `n mens vooraf alle omstandighede presies afgeweeg het waaronder `n mens by `n groep behoort. Het die mens self daarvoor gekies, nou dan kan `n mens wel met reg sê: Volenti non fit iniuria (Toestemming is `n grond vir regverdiging). Maar hoevele is daar dikwels wat lid is van in `n op sigself ellendige slegte groepering, wat teen hul wil daartoe gedwing is.

[17] As `n mens `n eerlike regter is, met hart en hoof op die regte plek, dan moet `n mens vooraf ondersoek of iemand van ons vrywillig of gedwonge `n beklaenswaardige lid van die vereniging geword het! As `n mens `n vrywilliger is, dan kan `n mens seker vir elke uitgevoerde slegte opdrag van so `n onaangename klub gestraf word. Is `n mens egter, soos wat dit by ons die geval is, so te sê met gloeiende ysters daartoe gedwing en moet `n mens onder dieselfde dwang die slegte handelinge van die klub uitvoer, dan moet `n mens tog anders behandel word as `n vrywillige, slegte ellendeling.

[18] Daar word byvoorbeeld `n eerlike, jong en sterk mens deur rowers en moordenaars oorval en in die hool van die rowers ingebring. Daar word vir hom die pynlikste maniere om doodgemartel te word, voorgehou as hy, omdat hy sterk is, nie saam gaan roof en moor nie. Elke poging, hoe gering ookal, om te ontvlug, word met die kwellendste doodstraf bestraf.

[19] Hierdie rowers- en moordenaarsgeselskap word egter op `n keer deur die strawwende arm van die gereg ingehaal en bestraf. Is dit dan reg as die jong man die lot moet deel van hulle wat hom met gloeiende ysters tot mede-rower gemaak het? So `n ongelukkige sou `n mens soveel moontlik en op alle moontlike maniere probeer om te red, maar hom nie ten laaste sonder enige medelye, net soos die werklike misdadigers, aan die kruis moet hang en hom die bene stukkend slaan nie. `n Mens kan maklik en gou rig en verdoem, veral diegene wat die swaard in die hand het, maar of dit reg is, is `n heel ander vraag!

[20] Vir my gevoel sou dit altyd nog beter gewees het as `n mens tien skurke, waarvan `n mens die skuld nie volkome kon bewys nie, sou laat loop, as wat `n mens so een veroordeel soos wat ek in my voorbeeld aangehaal het. Want so `n oordeel blyk vir my `n ten hemele skreiende onreg te wees ten opsigte van die mees heilige regte van die mensdom! As dit al strafbaar is wanneer `n mens `n geseënde mens maar `n bietjie ongelukkig maak, hoe verskriklik strafbaar moet dit dan nie wees as jy as mens `n tog al buite sy skuld baie ongelukkige mens nog ongelukkiger maak, in plaas daarvan dat `n mens alles iaann die werk sou stel om hom soveel moontlik te red uit sy eerstens algehele sonder skuld opgelope ongeluk! 

[21] Kyk, vriend, dit gaan byna geen haar beter met ons jong dienaars van die tempel nie. Ook ons is as seuns van welvarende ouers met geweld ingewy tot die tempeldiens, sonder om eintlik volgens geboorte aan die stam van Levi te behoort, want die geboorte kan `n mens tans vir geld verkry, so dikwels as wat `n mens maar wil.

[22] Ons is nou leviete en kan ons met die beste wil in die wêreld nooit weer losmaak van hierdie brawe stand nie. Ja, ons sou self goed daaraan kon ontkom, en as sterke jong manne ons by die soldatestand van Rome aansluit, maar dan sou ons daarmee ook die staf van verderf oor ons ouers en familie gebreek het en geen God red hulle dan van die heerlike genot van die vervloekte water nie. Wie daardie afskuwelike gifwater egter te drinke gekry het, het nog altyd gesterf, en wel op die skandelikste en pynlikste wyse in die wêreld.

[23] Daar word wel vertel dat, ongeveer dertig jaar gelede, `n paar mense uit Galiléa na die genot van die satanswater nie gesterf het nie. Dit is moontlik - maar ons was nie daarby nie!

[24] Wie nou ons situasie vanuit hierdie standpunt bekyk en ons dan net dieselfde behandel as ander slegte, menslike diere, die het heel weinig aanspraak te maak op die eer om `n mens te wees! Dan skyn die hoogdrawende Romeinse 'Fiat iustitia, pereat mundus!' (Die reg moet seëvier ondanks alles!) voor die hand te lê. 

[25] Ek en nog `n paar van ons huidige armsalige geselskap is juis in Genésaret heeltemal buite ons skuld deur die sekere hoofman Julius op `n manier behandel soos wat `n mens nie verskeurende diere erger kan behandel nie. Daarom sal dit wel te verstane wees waarom ons vir altyd hierdie plek wat deur Julius regeer word, sal vermy soos die ergste pes!"

Die tweestryd van die fariseërs

237 Julius sê daarop: "Hmm, dit is vreemd vir `n man wat anders tog algemeen, en tereg, bekendstaan as `n streng eerlik en regverdige man!? Maar kan jy my dan ten minste nie gissenderwys vertel watter rede Julius mag gehad het om so streng teen julle op te tree nie? Want iets onregverdigs moet tog nog altyd op die een of ander wyse goedgemaak kan word, anders sou alle maatskaplike konneksies op hierdie aarde vir altyd verdwyn!" 

[2] Die jong fariseër sê: "O, redes mag hy genoeg gehad het, maar uiteindelik kom dit alles daarop neer dat groot druk kan maak dat `n mens deur die mense baie maklik as misdadiger of minstens as van misdaad verdagte mens aangemerk kan word sonder dat jy dit uit eie vrye wil is! Julle gee tog in julle wette aan dat vir `n slegte en daarom strafbare daad `n volkome vrye, kwade wil aanwesig moet wees, wat bewys moet word. Anders sou `n mens ook diegene nog aan die kruis moet hang wat toevalligerwys van die dak af geval het en deur hierdie val `n kind wat onder die dak geslaap het, sou doodval! 

[3] Ons jong fariseërs en leviete word juis deur die tempel byna nooit met `n eerbare doel op die eerlike mensdom afgestuur nie; ja, ons bring dikwels heimlik sulke ellendige tempelplanne na buite na die onskuldige mensdom toe dat ons dit self seker in die diepste van ons hart moet verfoei! Maar wat help dit alles?

[4] Ons lyk soos die soldate wat, in opdrag van hul veldhere, as vyande inval in `n land van `n volk wat op sigself heel rustig was en alles vernietig ter wille van `n geheime doel van die veldheer, waarvan die gewone soldaat miskien wel gedurende sy hele lewe glad geen kennis kry nie. Hy moet soos `n masjien te werk gaan wat, hoogstens as hy ongeskik word om verder te werk, êrens stom opgeberg word. 

[5] Maar ek vind dat, as die tempel met haar gewetenlose geheime bedoelinge by die Romeine maar al te bekend staan as `n instituut waaruit misdaad op misdaad sowel teen die staat as teen die hele mensdom begaan word, dergelike regverdige Juliusse die kwaad dan liewer by die wortel moet gaan uitroei. Hy moet hom nie aanhoudend aan die takkies vergryp nie, wat, by God, niks daaraan kan doen dat hulle uit so `n slegte stam in die lewe gekom het nie! - Dit is so `n bietjie my mening en ook van ons almal, soos wat ons hier is. Maak nou daarvan maar wat u wil, maar voor God en elkeen en alle redelik denkende mense het ek gelyk!"

[6] Julius sê dan weer: "Ek is dit heeltemal met jou eens; iemand het julle in Genésaret blykbaar onregverdig behandel, en dit sal goedgemaak word. Maar `n mens sou julle nie so hard aangepak het as julle die huis van die daar wonende Ebahl nie so diktatoriaal binnegedring het nie! Maar laat ons dit maar met rus, want ook vir daardie gedrag kon julle van die tempel wel dwingende voorskrifte gehad het. Maar ek sou nou tog so, as vriend van die goeie saak, wel eers wil hoor met watter bedoeling julle dan oorspronklik deur die tempel na Násaret en Kapernaum gestuur is."

[7] Die ondervraagde antwoord: "Omdat u nou deur my openhartige bekentenis gesien sou het dat ons in ons hart allermins diegene is waarvoor ons veral deur die Romeine beskou word, kan ek u, omdat u `n vriend van al die goeie en ware skyn te wees, ook wel die geheime rede vertel. Kyk, in Jerusalem en veral in die tempel doen sterk gerugte die rondte dat daar in Galiléa `n man rondtrek wat `n nuwe anti-Judese, eintlik anti-tempelse, leer versprei en baie groot tekens doen ter bekragtiging van sy leer, sodat daar reeds, soos wat elkeen weet, selfs ou en tot nog toe deurwinterde fariseërs sy leer aangeneem het! 

[8] Dat so `n man deur die tempel om gegronde redes nie met vriendelike oë aangekyk word nie, kan u uself wel indink. Ons is slegs daarvoor beëdig en vervolgens uitgestuur om naspeuring te doen of en wat daar dan presies met die genoemde man aan die gang is. As ons Hom sou vind, dan moes ons hom vir die tempel probeer wen of Hom in die teenoorgestelde geval heimlik uit hierdie wêreld na die ander help. - Wel dit was so in kort die eerbare plan van die tempel, waarvan ons die argelose en totaal onskuldige oorbrengers was. 

[9] Dit spreek natuurlik vanself dat die bewuste, beslis heeltemal eerlike, goeie man nooit iets van ons te vrees sou gehad het nie, want as ons Hom sou gevind het, dan sou geen haar van Hom deur ons gekrenk word nie.

[10] Soos wat ons van baie kante gehoor het, moet Hy werklik `n buitengewone mens wees, vol waarheid, eerlikheid, goedheid en betroubaarheid - eienskappe wat ons by elkeen nog bo alles kan waardeer en ag. Kortom, as ons Hom êrens sou ontmoet en gevind het, dan sou die tempel van ons geen stomme woord daaroor gehoor het nie, want ons kan swyg soos die graf. Ook sou ons nooit probeer het om hom vir die tempel te wen nie, want die tempel en haar laaghede ken ons maar soos min ander. As ons egter in ons hart ook tot die eintlike tempelgespuis sou behoort het, dan sou ons hier, ondanks die bietjie genotvolle wyn, nie so openlik met u gepraat het nie. 

[11] Ons was egter in die geheim van plan, afgesien van alles wat ons wêreldse familie dan ter wille van ons te wagte sou wees, om nou die tempel te ontvlug, want dit is nie meer daar uit te hou nie. Daarom het ons ook vernaamlik snags oor die water hierheen gekom, om van hier af moontlikerwys in Tirus of Sidon te kom en ons daar by Cyrenius bekend te stel en hom, omdat hy een van die wysste manne moet wees, ons nood voor te lê. Die meeste van ons het egter gemeen dat ons tog eerste via die kortste moontlik en beste pad na Jerusalem moes gaan om daar te probeer om van ons familie geld te kry vir `n voorgenome vrome sakereis, natuurlik ten behoewe van die tempel. Daarmee sou ons dan maklik `n reis na Tirus en Sidon, of selfs na Rome kon onderneem om ons doel te bereik. Maar ook moet ons daarvoor goeie reispasse in die hande kry, want sonder hierdie dinge kom jy in hierdie tyd haas nie verder sonder om in moeilikhede te raak nie. Sulke passe kos egter geld. 

[12] Aan die een kant sou dit dus wel goed en nuttig gewees het om ons van huis uit geld te verskaf; maar ek en `n aantal ander het anders daaroor gedink en sê: As ons wegvlug van die tempel af, sal ons familie, dit wil sê ons ouers en broers en susters, tog al alle moontlike ongerief van die tempel moet verduur, en selfs die vervloekte water moet drink. Daarom sou dit ten hemelskreiend onregverdig wees as ons hulle vooraf nog in ‘n sekere sin geld sou afrokkel, waardeur hulle daarna skaars in staat sou wees om hulle in die uiterste geval vry te kan koop van die genot van die genoemde water. Want dit gebeur in die tempel dikwels dat die beskuldigdes die keuse kry tussen - natuurlik - baie geld of die vervloekte water, en nou word ook bykans altyd vir die geld gekies.

[13] Wel, dit is moeilik om vas te stel wat die beste gedoen kan word. Ekself was vir die 'nie huistoe gaan', vanweë die reeds genoemde redes en ook nog om `n rede, wat ek die belangrikste ag. As ons naamlik nou vooraf in Jerusalem nog met `n versinde, tempel-vroom voorwendsel geld gaan haal, sal dit sekerlik uitkom en dan tref ons almal onvermydelik die ergste tempelvloek met die vloek van ons familie daarby. Dan is ons geluk in die wêreld wel gemaak, God erbarm Hom dan oor ons! As ons egter in die geheim gaan, dan sal die tempel en ons ouers dink dat ons êrens verongeluk het. Dan sal die tempel en ons families treur en vir ons bid en ons vir die hele lang ewigheid seën. - Wat dink u daarvan, u wat `n vriend skyn te wees van reg en waarheid? Wat is dan beter, en wat is nou volkome regverdig?"

`n Verwysing na naasteliefde

238 Julius sê: "Julle besluit geval my wel, maar die middele om dit uiteindelik deur te voer, geval my nie, omdat daar geen grond van waarheid in is nie. Dit is natuurlik wel so dat julle met die gebruik van die volle waarheid sowel by die middel as by die doel heeltemal nie sover sal kan kom soos wat jy vantevore bepaal het nie. Maar `n middeweg is ook nie so maklik te vinde nie. Laat my eers bietjie nadink, miskien vind ek so `n weg, waarop julle tog voor God en voor die wêreld geregverdig sal wees!

[2] Julle tempeleed is volgens my seker die grootste hindernis. Hoe kan julle dit omseil? As ek dit ter wille van julle God nie sou ag nie, sou dit my maar één woord geneem het, en dan sou julle voor God en die hele wêreld vry gewees het van die juk van die tempel. Maar julle eed wat julle plegtig aan die tempel gesweer het verhinder my daartoe, en ek moet my daaroor beraad met die talle wyses wat aan my tafel sit. Dan sal ons wel sien hoe ons onsself uit hierdie regte Scylla en Charibdis* kan bevry."
[*tussen die duiwel en die diep blou see: H A T]
[3] Die jong fariseër sê: "Doen dit, dan doen jy regtig `n goeie werk vir ons! Wees egter so vriendelik om my vooraf te sê wie nou eintlik die gaste aan jou tafel is, sodat ons aan hulle die toekomende eer kan bewys! Die ou meester moet `n baie vername Romein wees, of minstens `n baie ryk Griek!?"

[4] Julius sê: "Hou nou daaroor op, want vir dergelike mededelings sal daar môre nog meer as genoeg tyd wees! Nou wil ek my vir julle beswil liewer met die hoofsaak besig hou." Daarmee stel die jong man hom dan ook tevrede, en Julius wend hom toe ronduit tot My in die Romeinse taal, wat Ek ook verstaan, en sê: "Heer, wat sal in hierdie geval die beste wees? Geweld van my kant af sou alle ede en tempelwette wegvee, maar dan sou ek as verbreker van daardie plegtige gelofte optree, en die skuld van die eedbreuk sal dan op my val. Ek beskou natuurlik - onder ons gesê – ede wat vir die hou van kwade verpligtinge afgepers en, jammerlik genoeg, maar al te dikwels afgelê word, nie slegs as waardeloos nie, maar ek verag hulle diep, omdat God vir die bestuur van valsheid en slegtheid as getuie en helper daarby aangeroep word. Maar die tempel te Jerusalem roep vrae op!

[5] Aan die een kant is sy tog, van ouds af aan vir alle Judeërs `n heilige bid-, offer- en suiweringshuis, en word tot op hede deur meerdere duisendmaal duisende in daardie opsig vroom en gelowig gewy. Aan die ander kant egter word nou, soos wat elkeen maar al te goed weet, alle gruwele der gruwels daar op `n baie gewetenlose manier begaan, soos wat dit nêrens anders op aarde nie nog so voorkom nie. Slegs al uit daardie oogpunt sou ek dadelik elke gelofte algeheel wou verbreek en vernietig.

[6] Sê U vir my daarom wat hier vir God en die mense volkome geregverdig is?! Want regtig, as alles so daar gaan soos hierdie mense my nou heel argeloos vertel het, dan het ek baie medelye met hierdie jongmanne, en sou ek hulle wil help."

[7] Ek sê: "Vroeër is daar tog alreeds uitgelê hoe `n mens die regte naasteliefde moet beskou. As jy dit verlang, en as jou hart dit ook wil, dan weet jy al alles. Bowendien het jy tog self nooit `n eed afgelê om die slegte geloftes van die tempel te eer nie. As jy dus deur geen eed op een of ander wyse aan die tempel gebonde is nie, wat sou jou dan verhinder om te doen wat vir jou goed en vir die doel dienstig lyk? 

[8] Jy het tog al dikwels geweld gebruik teen groepe mense wat ook met ede aan hul ou sedes en gebruike gebonde was, en dit was selfs heel goed van jou. Want daar sit agter sulke ou sedes en gebruike maar al te dikwels groot geheime gruweldade. Sodoende kan jy ook hier heeltemal volgens jou regskape wil handel.

[9] Die Romeinse gesag hef elke onder eed gesweerde verpligting vir ewig op, en hierdie opheffing is ook geldig vir God. Dit wil sê, as diegene wat onder eed staan self, heeltemal vry, insien dat, ten eerste sy eed teen sy wil afgedwing was, en ten tweede die eed `n sigbaar slegte doel beoog, en dat die aflê van die eed meer deur wêreldlike as deur goddelike wette bekragtig word.

[10] Om ‘n op die manier deur `n kwade eed gevange mens uit die erge gevangenskap van satan te verlos, is dan selfs `n buitengewoon goeie werk van egte naasteliefde as dit `n mens raak wat deur gebrek aan insig hom deur sy gelowige gemoed nog gebonde geag het aan `n afgelegde eed. Hier, waar die betrokke jongmanne hierdie slegste eed ter wêreld volledig kan insien, is dit dus sekerlik goed. Doen jy daarom maar heeltemal na eie goeddunke, en My vriend Cyrenius sal jou daarby sekerlik sy hoogste hulp nie ontsê nie!"

[11] Cyrenius sê dadelik: "Nie slegs net ontsê nie, maar ek sal, sodat my Julius verder met nog meer gewetensvryheid kan asemhaal, hierdie dertig mense onder my jurisdiksie stel, en die tempel moet dan van my rekenskap eis!"

[12] Julius verheug hom baie oor hierdie antwoord van My en Cyrenius en almal verheug hulle oor hierdie goeie maatreël.

Julius vertel die plan aan die fariseërs

239 Toe wend Julius hom weer tot sy jong fariseër en sê: "Wel, vriend, ons het toe `n goeie manier gevind waardeur julle met jul ouers volkome geregverdig sal wees voor die tempel en al haar eise. En julle ouers sal selfs `n teregte klag teen die tempel kon indien by die Romeinse beheerbeampte, sodat die tempel sekerlik veroordeel sal word tot `n skadeloosstelling aan julle ouers omdat hulle julle verloor het. Julle is naamlik, omdat julle onder dwang van die tempel die Romeinse wet betreffende die juiste reispasse nie opgevolg het nie, `n wet waarop die tempel tot op hierdie uur nog heel hardnekkig geen ag wil slaan nie, deur ons Romeine gevange geneem en dadelik ingelyf by die soldate van die vreemdelingelegioen! Julle is nou dus vir julle eie beswil gevange geneem. Geval dit julle?"

[2] Almal sê: "O meester, wie u ookal is, hierdie goddelike raad kon slegs maar `n God aan u gegee het! Waarlik, so bereik ons die goeie doel vir ons, en nie minder nie, vir ons ouers. O geluksaligheid, hoe soet is u smaak, en hoeveel wyser is die groot Rome as ons baie bose Jerusalem! Ou bewaarder en vader van hierdie huis, gaan en bring ons ter ere van hierdie verblydende mededeling nog wyn, want nou moet alle aanwesiges daarop drink! Ons het in één klap uit die hel in alle hemele teruggekom. Die blinde Judeërs wag nog steeds op `n beloofde Messias, wat hulle van die juk van die Romeine sal bevry. En kyk, ons het juis hier in julle, beste Romeine, die egte en alleen ware Messias van alle mense gevind! Die suiwer Waarheid is die egte Messias van alle mense. En dié is in julle midde, en so is julle, omdat julle die volle en suiwere Waarheid onder en in julle het, die enige en ware Messias van alle suiwere en regskape denkende Judeërs. Maar ook van alle mense wie se harte deur allerlei ou, waardelose en deur en deur verdorwe voorskrifte en daarvan afgeleide nog slegter wette gevange gehou word. Ou bewaarder, gaan, gaan, en laat ons nog `n wyn drink op die welsyn van ons verlossers en Messiasse!" 

[3] Markus laat dadelik nog meer brood en meer vol bekers wyn na die tafel van die vreemdelinge bring, en die jong spreker vra nog `n keer aan Julius wie daar tog almal in die geselskap aanwesig is en wie hy eintlik self is.

[4] Julius sê: "Ek het julle tog al vroeër gesê dat die by julle so sleg bekendstaande Julius van Genésaret, wanneer hy onbedoeld iemand onreg aangedoen het, ook op die regte oomblik alle moontlike moeite sal doen om dit weer goed te maak. En die deur julle gevreesde Julius is ek self, en daar, teenoor my, sit die verhewe opperstadhouer van die hele Asië en Egipte - Cyrenius, na wie julle in Sidon wou gaan. En sê nou eers - hoe tevrede is julle met ons harde, onverbiddelike Romeine?!"

[5] Toe die jong fariseër dit hoor, skrik hy eers behoorlik en al sy metgeselle ook, maar hy kalmeer baie gou en sê: "Hoë gebieder, is u kwaad vir ons vanweë my toespraak van vroeër, wat u tog nie so baie vleiend kan noem nie? Maar ek kan egter niks daaraan doen nie, net soos wat u daar duidelik niks aan kon doen toe u ons, met deur middel van leem toegesmeerde oë en ore, na Kapernaum laat vervoer het. As u ons toe so sou geken het soos nou, dan sou u ons dit nie aangedoen het nie. U beskou ons egter as gewone fariseërs van die swakste allooi, en dit verontskuldig algeheel die toenmalige harde behandeling wat u ons gegee het. Vergeef óns nou egter ook en veral vir my, want u weet nou, wat, hoe en waarom!"

[6] Julius sê: "Ek praat graag met vrymoedige mense, en sal nooit manne beledig wat vrymoedig uitpraat en wat die waarheid vry-uit praat, sonder vrees en angs en sonder enige terughoudendheid nie; maar wee ook diegene wat anders dink en voel en heeltemal anders praat! Vir my is daar niks gehater as die leuen nie, en selfs `n noodleuen verdoem ek, want dit is beter om vir God en alle eerlike mense te sterwe - as homself te red deur `n onwaarheid! Maar, soos gesê, julle eerlike taal geval my. En omdat julle omstandighede my so ongeveer bekend is vanuit Jerusalem en Bethlehem, weet ek ook dat julle hier bykans sonder enige voorbehoud julle versoek na vore gebring het. Iets het julle nog nie heeltemal uit die doeke gehaal nie, maar dit is maar `n kleinigheid, en dit sal julle ook bereik as julle ons Romeine `n egte en altyd opregte getroue en broederlike toegeneentheid sal bewys!"

[7] Die jong spreker sê: "Verhewe meester, wees u ook heeltemal oop en sê reguit wat ons nog agtergehou het wat by ons versoek hoort! Want helaas, daar is nog baie in ons wat ons hier nie kan meedeel nie, omdat die tyd ten eerste te kort was en `n mens in die tweede plek in `n so hooggeëerde geselskap tog met soveel dinge nie met die hele deur in die huis kan val nie. Veral as `n verhewe meester soos die opperstadhouer van die hele Romeins-Asië aanwesig is, wie se hoogheid en majesteit ons nog nie eens direk durf aankyk nie sedert ons weet dat dit hy is nie. Bowendien bevind daar hulle aan u tafel ook `n meisie en `n jongeling, en dan geld tog: Hou jou tong `n bietjie in toom! Maar as ons alleen bymekaar sal wees, sal ons sekerlik, verhewe meester, niks meer op die een of ander wyse geheim hou nie! Maar omdat u met ons arme sondaars tog al so vol medelye en barmhartigheid is, sê ons dan in stilte wat u nog onbehoorlik aan ons vind, en of dit miskien óók `n hoë Romein is met wie u vroeër oor ons Romeins gepraat het!" 

[8] Julius sê: Wel, dit wat julle my fatsoenlikheidshalwe verswyg het, is tog nie meer belangrik nie, nie vir my nie en ook nie vir julle nie. Maar om die man te ken wat julle opval, sou wél van die grootste betekenis vir julle kon wees! Maar daarvoor is vandag sekerlik geen tyd meer nie; môre dus die res!" - Daarmee was die gereddes heel eerbiedig tevrede en hulle gryp weer na brood en wyn en drink nog menige heildronk op die blydskap wat nou hul harte vervul.

Die getuienis van Jarah oor die Heer
240 Ten slotte stel daar een, wat nog bietjie wyn in sy beker gehad het, as volg `n heildronk in op die gesondheid van die wyse Násarener: "Ook Hy, vir wie ons gesoek het, maar tot ons spyt nêrens kon vind nie, sal wat ons betref vir altyd lewe, as Hy nog êrens leef en in veiligheid is. Ons sal Sy lewe, wat `n seën vir die mens is, in ewigheid nie verlaag nie. - O, sou Hy Hom deur ons laat vind het, dan sou ons Hom oor die tempel sulke dinge vertel het dat, as Hy ook nog maar iets daarvan verwag het, Hy net soos ons seker nooit meer daarna sou verlang nie! Omdat ons Hom egter nie kon vind nie, bring ons Hom, die goeie liggaams- en siele-arts uit Násaret hierdie heildronk!"

[2] By hierdie geleentheid kom daar by Julius, asook vir die heeltemal ontroerde Cyrenius, trane in die oë. Ook Jarah en die meeste van My leerlinge kry trane in die oë. En Jarah sê baie saggies aan My: "O Heer, as ek nou mag praat, hoe sou ek hierdie dertig gereddes dan tog baie oor U kon en wou vertel het!"

[3] Ek sê: "Ja, as jy My nie verraai nie, dan mag jy wel iets sê, want die gereddes sal met gespanne aandag na jou luister!" 

[4] Jarah sê baie bly: "O, as dit so is, sal ek die geselskap dadelik om aandag vra!"

[5] Ek sê: "Wel, doen dit, maar jy moet flink bly en nie begin huil nie!"

[6] Jarah sê: "O Heer, dit sal ek so goed moontlik probeer vermy!" - Na hierdie versekering gaan Jarah staan en sê met ‘n heldere en goed hoorbare stem: "Luister, liewe vriende wat so-ewe `n heildronk ingestel het op die deur u gesoekte en tog nie gevonde Verlosser uit Násaret! In my hart deel ek hierdie heildronk met u uit die diepste van my lewe, want ek het die onskatbare geluk gehad Hom te leer ken, en wel in Genésaret self. Ek is daarom ook in die gelukkig stemmende omstandigheid om u van Hom, wat betref Sy karakter en Sy ongehoorde vermoëns, weliswaar `n kort maar baie getroue skets te gee, ten minste as u dit verlang om aan te hoor."

[7] Almal sê luid: "Ja, ja, liefkind uit Genésaret! Vertel dit egter eerder meer uitgebrei, as miskien bietjie te beknop, ten minste as dit jou tere bors nie te veel sal belas nie!?"

[8] Jarah sê: "O, bekommer u maar oor ander sake! My bors is sterk en kan dit wel verdra. Kyk en luister dan! Soos u, het ook ek al baie oor die nuwe opgestane Wonderheiland gehoor. Ons streek was altyd een van die ongesondste in die hele Galiléa, want elke vreemde wat daarheen gegaan het en hom maar `n paar dae daar ophou, word altyd so siek dat hy beslis nie meer verder kon reis nie. Daar was sommiges wat dikwels langer as `n jaar daar moes bly; die eie bevolking het egter nie so `n las daarvan nie. Heeltemal kerngesonde mense was daar nie baie nie, maar tog vind jy daar onder die eie bevolking weinig waarvan gesê kon word dat hulle siek was. Alle reisigers vermy daarom sorgvuldig hierdie plek, en wie nie deur beslis noodsaaklike, dringende sake daarheen gedryf was nie, kom verseker nie na Genésaret nie. 

[9] Toe ek vir die eerste gehoor het van die bewuste Verlosser uit Násaret, begin ek heel innig tot die God van Abraham, Isak en Jakob te bid dat Hy die Verlosser ook na die baie ongesonde Genésaret sal laat kom. En kyk, ek word weldra verhoor, want die Verlosser uit Násaret het baie vinnig daarna na Genésaret gekom. En `n mens sien `n Verlosser sonder medisyne en vra jouself heimlik af: 'Hoe sal hy nou al die siekes genees?' Maar Hy oortuig ons maar al te gou dat Hy slegs hoef te sê: 'Ek wil, wees gesond!' en kyk, in `n oogwink word almal, met watter verskillende geneeslike of ongeneeslik verklaarde siektes hy ookal behep was, blitssnel sodanig genees dat daar by hulle ook geen enkele spoortjie meer van te ontdek was dat hulle ooit siek was nie! Lammes, blindes, dowes, kreupeles, besetenes, jiglyers, melaatses en nog talle met honderde ander kwale beheptes, dit maak vir die Verlosser niks saak nie, Sy woord en wil genees hulle almal. Julius, `n Romein, is met honderde ander daarvan getuie gewees. 

[10] Hy genees egter nie slegs die liggame van die mense nie, maar ook die siele en hul insig, vee die blinde bygeloof uit die harte van die dom en verdwaalde mense en leer die onwetendes op `n so heldere en goedverstaanbare wyse, dat almal hulle nog meer daaroor verwonder as oor Sy genesinge deur die woord. 

[11] Ten laaste toon Hy Hom ook volmaak Heer en Majesteit oor die natuur, want Hom gehoorsaam water, lug, vuur en aarde, en ek sou selfs met alle sekerheid kon staande hou dat son, maan en al die sterre nie ongehoorsaam sou kon wees aan Sy woord nie, want die engele van die hemele gehoorsaam hulle volgens Sy wil. 

[12] Hy hou baie van my, soos wat ek Hóm bo alles liefhet, hoewel Hy uiterlik helaas geen beeldskone man is nie, want Hy is effens klein van postuur, en Sy hande is ru en het littekens van die werk, maar Sy hoof is waardig en Sy oë is wel die mooiste wat ek ooit gesien het. Ook om die mond het Hy `n besondere vriendelike, hoewel tewens ook waardige, ernstige trek. Die stem van Sy mond kan `n mens egter werklik manlik in verrukking bringend noem, want dit klink ten minste vir my ore soos die mooiste en suiwerste gesang.

[13] Dit is dan `n so kort moontlike, volkome waarheidsgetroue skets van die beroemde Verlosser uit Násaret, waarvoor, soos reeds gesê, honderd baie betroubare getuies kan instaan. - Hoe geval u nou die Verlosser, wat u gesoek en nie gevind het nie?"

Die oogmerk van die tempel

241 Die fariseërs sê, terwyl hulle groot oë maak oor die beskrywing van Jarah: "Besonder baie nuus het jy ons nie vertel nie, want dit en nog meer het ons reeds oor Hom ter ore gekom toe ons nog in Jerusalem was. Omdat sulke buitengewone gerugte oor Hom ook al deur die hele Israel byna net so normaal is as, sê maar, die daaglikse brood, is daar al meer informante deur die tempel uitgestuur om hierdie Man op te spoor en na die tempel te bring. Daar sou dan sekerlik aan Hom in die eerste plek voorstelle gedoen word om Sy wonderbare kennis en eienskappe slegs te wy aan die belang van die tempel. Indien Hy sulke voorstelle sou afwys, wat van Hom seer sekerlik te wagte sou wees, omdat Hy tewens `n baie goeie, liefdevolle en buitengewoon wyse Man moet wees, wel, dan sou Hy in elk geval aan die kortste end getrek het en sou Hy `n diepe en soliede kerker nie kon vryspring nie, tensy Hy werklik almagtig is. Want die tempel het nou so sleg geword dat nou nie die mense nie, maar die satan baie goed nog tien volle jare daar lesse in boosheid sou kon neem om alle skandelikhede van die tempel heeltemal te leer en prakties uit te voer.

[2] Daarom beweer ons dat die Verlosser uit Násaret Homself beslis nooit sou inlaat met die talle booshede nie, en dus in elk geval `n offer van die tempel sou word.

[3] Daar is wel deur die mag van Sy woorde en werke al behoorlik baie fariseërs bekeer, maar wat het dit hulle alles gebaat? Uiteindelik het hulle regtig in `n duiwelse situasie ten opsigte van die tempelbestuur gekom en moes ook druk begin lieg om weer in die tempelbestuur met enige behaaglikheid te kon lewe en bestaan. Want die ou tempelbestuur is en bly nou maar eenmaal suiwer duiwels, en daar is niks mee aan te vang nie.

[4] As die hoëpriester op `n keer sal sê: 'Vandag sal die son die hele dag nie skyn nie!', dan mag geen laere priester ook maar in die verste verte op die sonverligte dag hom heimlik `n opmerking veroorloof wat sou aandui dat die son tog skyn nie. Dan was hy vir `n hele jaar uit! Niemand mag dan iets anders glo as: natuurlik skyn die son nie vandag dag nie - ook al moes hy vir die dikwels te warm strale van die son na die digste skadu vlug! Sê die hoëpriester: 'Vandag sal daar sewe uur lank slegs maar bloed deur die spruit Kidron stroom!' - wee dan diegene wat ná hierdie uitspraak tog geen bloed sien stroom nie! Daar kom `n sieke na die hoëpriester en dié sê: 'My seun, jy is genees, gaan nou, offer jou gawe, en keer dan getroos na jou huis toe terug!'; wel, die geneesde mens is daarna nog net so siek en ellendig soos vroeër. Sê hy egter: 'Vriend, ek is nog net so siek as vroeër en kan daarom geen offer gee nie!', o God, o God, hoe sleg sou dit met hom gaan! Kortom, die woord van die hoëpriester móet help en vir hierdie ‘hulp’ moet betaal word, ook al is daar van werklike hulp niks te bespeur nie. En wee diegene wat so `n hulp van niks ook maar die minste verdag sou maak; nou, in sy vel wil jy liewer nie wees nie! 

[5] Dat jou Verlosser vir sulke genesings teen ontsettend groot offers baie goed gebruik kon word vir die tempelbestuur, sal jy, liewe kind, nou goed kan verstaan, soos ook waarom die tempel steeds jag maak op die goeie Verlosser uit Násaret.

[6] Origens dank ons jou dat jy Hom van naderby vir ons beskryf het. Miskien sal ons ook eendag die seën ten dele val om êrens met Hom saam te wees. Alle lof aan die Almagtige goeie JaHWeH dat Hy ons uit die kloue van die tempel bevry het! Kom ons egter miskien eendag as soldate in Jerusalem, verheug jou maar daaroor, heilige tempelbestuur! Ons sal wel weet om jou heiligheid behoorlik uit te drywe! 

[7] As jy, liewe en teer meisie, egter oor jou baie merkwaardige Verlosser nog iets besonders wil vertel, vertel dit dan! Ons sal tot sonop met die grootste opmerksaamheid in die wêreld na jou luister; want die Man interesseer ons buitengewoon."

Die wonder met die klip

242 Jarah sê: "Ja, geagte vriende, oor die Verlosser uit Násaret sou ek u `n duisend jaar lank aanéén die mees buitengewone dinge kon vertel, ten minste as die oomblik sal kom om al die gesiene en beleefde te mag vertel. Maar Hy het dit vir my om heel wyse redes verbied, en daarom mag ek nie alles oor Hom vertel wat ek weet nie, maar slegs `n paar dinge waarvoor Hy Self aan my Sy welwillende toestemming gegee het.

[2] Maar vroeër het ek ook onder andere aan u gesê dat vir Hom, die goeie Verlosser uit Násaret, ook son, maan en al die sterre sou moes gehoorsaam, omdat vir Hom selfs die engele uit die hemel gehoorsaam. Ek merk dat daar toe onder u `n paar glimlaggend die hoof skud en daarmee in ‘n sekere opsig wil sê: 'Liewe kind, nou gaan jy in jou kinderlike verbeeldingskrag ietwat te ver, want die suiwere engele van die hemel gehoorsaam slegs maar God en niemand anders in die hele oneindigheid nie!' Maar ek sê vir u dat dit tog is soos wat ek dit baie eenvoudig vir u vertel het.

[3] Ek sou al eerder `n onomstootlike bewys daarvoor gelewer het as u nie geglimlag en die hoof baie twyfelagtig geskud het nie. Maar nou sal ek u twyfel volledig wegneem, en u sal my dan regtig nie meer so maklik as `n verliefde jong dweepster beskou wat met betrekking tot die voorwerp van haar liefde gewoonweg, soos wat dit in die wêreld gebruiklik is, van `n muggie maar al te graag `n olifant maak nie. O, dit kan ongetwyfeld by baie meisies van die grote wêreld die geval wees, maar by my is daar nie die minste spoor daarvan te vinde nie - waarvan ek u dadelik die lewendste en beslis sigbaarste bewys sal lewer.

[4] Kyk maar gou na die jongman wat op die tweede plek regs van my sit en vroeër met die hier reg naas my sittende seun van die verhewe Cyrenius gesit en praat het – vir wat beskou u hierdie jongman?" 

[5] Die ondervraagdes sê: "Nou, vir `n mens van vlees en bloed - net soos ons almal!"

[6] Jarah sê, terwyl sy nou effens glimlag en die kop skud: "Mis, heeltemal mis, liewe vriende! Kyk, dit is `n suiwer aartsengel van God, wat die beroemde Verlosser uit Násaret vir my, uit die byna deur almal gesiene enorme aantal engele, na my algeheel eie keuse gegee het om my gedurende verdere tye te lei, te leer en te begelei! Maar as u dit nie op my woord kan glo nie, kom dan hier en oortuig u daarvan met al u sintuie, want hy sal u vir enkele oomblikke ten dienste staan!"

[7] Die vroeëre spreker sê: "Ja, daarvan moet ek my tog dadelik met hande en voete oortuig, want anders staan hierdie buitengewoon wyse meisie, wat my aanbetref, sprokies en vertel!" 

[8] Na hierdie woorde staan die jong fariseër op en gaan vol respek na Jarah toe en sê: "Wel, hoe oortuig jy my nou van die waarheid van wat jy gesê het?"

[9] Jarah sê: "Gaan maar na die jongman, wat Rafael heet, hy sal u self oortuig!"

[10] Die jong Fariseër stap daarop dadelik op Rafael af, en Rafael staan op, kyk die jong Fariseër strak aan en sê: "Waarom twyfel jy aan dit wat my leerling jou oor my vertel het? Hier, vat my hand en sê my wat jy daar voel!"

[11] Die fariseër doen dit dadelik en sê baie verwonderd: "Hmm, merkwaardig, ek voel eintlik heeltemal niks behalwe my eie algeheel geslote hand nie, waarin nog geen muggie, laat staan jou hele hand, dit sou kon bevind nie! Kortom, ek gryp jou deur en deur vas en ontdek daardeur dat jy nie soos ons uit vlees en bloed bestaan nie."

[12] Rafael sê: "Tel die klip op wat by jou voete lê en gee dit dan aan my!" 

[13] Die jongman tel `n klip op wat goed dertig pond weeg, maar maak daarby die opmerking: "Geestelike wese, as my hand heeltemal deur dié van jou deurgaan, dan sal hierdie swaar klip straks ook wel deur jou hande deurval asof dit van lug is, want die klip weeg op sy minste dertig pond, en as dit dan deur jou hande op my voete val, verbrysel dit hulle!"

[14] Rafael sê: "As dit gebeur, genees ek hulle binne die volgende oomblik. Gee die klip dus maar gerus in my hande!"

[15] Toe gee die jong fariseër die klip oor in die hande van Rafael. 

[16] Wanneer Rafael die swaar klip tot die verbasing van die fariseër so speels en liggies in sy hande hou asof dit so lig soos `n veertjie is, en dit ook met so `n verbasingwekkende gemak van die een hand na die ander gooi asof dit `n donsballetje was, sê die jong fariseër: "Luister eers lieflike gees of iets dergeliks, dit sou nie goed wees om met jou `n geveg aan te gaan nie, dan sou `n mens seker ontsettend aan die kortste end trek! - Maar waar kry jy die ontsaglike krag vandaan?"

[17] Rafael sê: "Kyk, dit is nog nie alles nie. Ek sal nou, terwyl jy toekyk, hierdie baie harde kieselsteen* ook heeltemal verpoeier!" - Toe knyp Rafael in `n oogwink die steen tot sigbare stof, sodat daar op die tafel voor Rafael nou `n hele hoop baie fyn wit stof lê.
[*Chemiese verbinding van kiesel met suurstof: H A T]

[18] Toe die jong fariseër hierdie tweede behendigheid sien, val sy mond oop van verbasing en sy kollegas kom ook vinnig aangehardloop om hierdie wonder van naby te kan sien.

[19] Toe sê die engel: "Vir iemand wat alle krag besit, is dit minder moeilik om so `n klip tot stof te verpoeier as om die stof weer tesame te druk in sy vroeëre vorm en sy vroeëre hardheid. Want enige mens kan so `n klip verpoeier, hoewel miskien nie met sy hande soos ek nie, maar tog wel deur middel van baie harde metaal hamers. Maar die weer saampers van die klipstof sal nouliks vir `n mens moontlik wees - veral na die oorspronklike vorm toe. Maar om jou te laat sien dat ek dit ook kan doen, moet jy kyk en sien of jy my dit kan nadoen!"

[20] Toe vee Rafael die klipstof op die tafel bymekaar, en in `n oomblik ontstaan die klip, weer in sy vroeëre vorm en met sy oorspronklike gewig, op die tafel voor die engel.

[21] Tydens hierdie gebeure val die jong fariseër en al sy kollegas se oë van pure verbasing byna uit hulle kaste, sodat hulle nou nie in staat was om `n redelike woord oor hulle lippe te kry nie. 

[22] Maar die engel sê aan hom: "Wel, dit is alles nog niks nie! Let nou op, ek sal hierdie klip alleen maar deur my wil in `n oomblik heeltemal in die niet oplos!" - Toe sê die engel aan die klip: "Los jouself op in ooreenkomstige eter en vervlugtig as baie fyn eter!" - Na hierdie beveelde woorde, word die klip oombliklik onsigbaar, en geen `n mens sien meer iets van die klip nie. - Toe vra die engel aan die jong fariseër: "Wel, hoe geval dit jou, vriend? Sou jy my dit miskien kon nadoen?"

[23] Die jong fariseër sê: "Luister, liewe engelgees of wat jy ookal is, dit is iets ongehoords! Wat my betref glo ek nou heeltemal dat jy `n engel van God is. Ek verstaan net dit nog nie, naamlik hoe jy met jou, sê maar, almagtige krag diensbaar kan wees aan `n mens van hierdie aarde! Want dit sê hierdie meisie oor die bewuste Verlosser uit Násaret, en ek moet dit nou van haar aanneem, of ek dit nou wil of nie.

[24] Is daar dan regtig `n manier op hierdie aarde waardeur `n mens engele aan hulle diensbaar kan maak? Hoe kry `n mens dit dan bymekaar? Ons ken uit die skrif ook wel voorbeelde waarby engele op God se bevel die mens gedien het, maar soos wat jy jou nou onder die sterflike mense bevind, so `n voorbeeld vind jy nêrens in die skrif nie! Nee, nee, vriende, alles is hier nie so baie pluis nie! Jy kan natuurlik wel `n engel van God wees, maar ook selfs net so goed iemand heel anders, waarvan `n mens sê: 'JaHWeH, staan ons by!' - Dit is nou nag, selfs middernag, en dan voeg die 'JaHWeH staan ons by' hom graag by die mense. Jy lyk my weliswaar vir so `n 'JaHWeH staan ons by' veels te mooi, sag, goed en wys, maar moet jy daaraan wel soveel waarde heg!? Maar sou jy egter tog die eer hê om by die 'JaHWeH staan ons by' te behoort, dan verwag ons van die kennismaking met die merkwaardige 'Verlosser' uit Násaret nie so besonder baie nie, want daardie proefie met die klip het my nou op heel vreemde gedagtes gebring, - JaHWeH staan ons by! Mense sê nie verniet dat die satan ook die ligtende gestalte van die hemele kan aanneem wanneer hy maar wil nie! En as jy so `n 'JaHWeH staan ons by' sou wees, dan sou ons liewer hiervandaan vlieg as loop, want dit sou hier vir ons verder nie so baie pluis kon wees nie!" 

[25] Na hierdie woorde van die jong fariseër wil almal nou op die vlug slaan, maar Cyrenius verhinder dit en sê dat hulle weer op hul ou plekke moet gaan sit. Hulle gaan wel op hulle plekke sit, maar hulle sit nou op hul banke asof hulle met naalde gesteek word.

Die verontskuldiging van die jong fariseër

243 Maar Julius sê aan die anders so vrymoedige fariseër: "Waarlik, in die begin het ek jou as wyser en verstandiger beskou as wat jy jou nou daar laat uitsien – om die sigbaar suiwerste engel aan te sien vir `n moontlike satan! Ag, dit is die toppunt! Kan jy dan nie aan ons praat en handel as `n klein bietjie verstandige mens sien dat ons tog sekerlik nie van die duiwel is nie? Wil die duiwel dan nie volgens julle leer altyd maar net loutere kwaad doen nie? En ons verafsku en bestraf die kwade steeds, hoe kan ons dan by die duiwel hoort? Het die satan homself al ooit milddadig en barmhartig betoon teenoor iemand? Ons is egter teenoor elkeen regverdig, barmhartig en so moontlik milddadig. Hoe kon ons dan `n satan by ons duld? O, julle baie blinde dwase! Het julle nog nooit `n mens wat deur die duiwel besete is, gesien nie? Ek het daarvan meer as een gesien, maar daar was nie één daarby wat deur sy bewoner goed behandel was nie! As julle ons egter in julle growwe domheid as duiwels beskou, waarvoor beskou julle dan die tempeldienaars en julleself, as die tempel - soos wat dit tog nou aan die hele beter wêreld bekend is - uit louter leuens en bedrog, uit die geslepenste verdorwenheid saamgestel is en julle tog dienaars van hierdie tempel is? Julle gee self toe dat die tempel nou baie goed as `n skool vir die satan sou kon dien! En ons, ons wat elkeen steeds maar goed doen uit ons troue, goeie hart, wil julle nou ook as duiwels beskou, omdat `n gees uit die hemele vir julle `n klein voorproefie van sy reusagtige mag en krag gegee het? Dan sou ek graag eers van julle wil hoor op watter manier iets daar by julle moet uitsien wat nie van die duiwel is nie!"

[2] Die fariseër, wat hom weer ietwat herstel het, sê: "Nou, nou, vriendelike, verhewe Julius, reken u ons hierdie geskiedenis asseblief nie te veel as sonde toe nie! Want sien, waarmee `n mens gevoer word, daaruit ontvang die liggaam sy voedsel! As die voedsel goed is, is die versorging ook goed; is die voedsel egter sleg, dan sal die versorging ook sleg wees. `n Verwaarloosde mens wat ten laaste saam met die swyne vreet, sal ook geen ander vuil produseer as die swyne self nie! En so gaan dit ook nou geestelik by ons. Jare lank is die maag van ons siel voorsien van varkkos, en die kwade restant verdwyn nie so maklik en so gou uit die maag van die siel as wat `n mens dink nie. 

[3] Ons het ons betere insig en ons betere kennis, wat natuurlik nog met baie vuil vermeng is, enkel en alleen aan die dikwels herhaalde omgang met Romeine en Grieke te danke. Maar as ons dan weer na Jerusalem teruggekeer het, en wel in die tempel, dan was veertien dae genoeg om ons deur allerlei mistieke, wys klinkende frases weer so dom as moontlik te maak. Dis geen wonder as daar by so `n buitengewone geleentheid uit die holle frases van ons siel vanself `n paar sulke duistere wolke aan die hemel vorm vir die tog nog swak skynende jong son van die kennis. Op bepaalde oomblikke raak dit dan so duister dat by verskynsels van buiten​gewone aard, ons net soos `n wandelaar voel wat in die midder​nagtelike donker wat tydens `n uit die wolke flitsende bliksem wel die rotsagtige pad sien, maar weinig daarvan het, omdat daar op so `n kortstondige verligting dadelik weer `n nog dikker duisternis volg!

[4] As u daarom met ons geduld wil hê, dan kom ons wel binne ’n oomblik daaroor! Maar soos gesê, dit gaan nie so van die een oomblik na die ander nie, en ek en ons almal is nou egter bly dat ons begin insien waarom dit eintlik so gaan en ook nie anders kan gaan nie; want uit `n harde en ruwe homp ontstaan daar nie na `n paar beitelslae van die beeldhouer al `n volledige mensgestalte nie.

[5] Ons het wel baie gehoor van hemelse engele. Die drie vreemdelinge wat Abraham besoek het, was engele; by Lot was engele; Jakob se leer vol met engele is bekend: Bileam se lasdier meld as mishandelde profeet die aanwesigheid van `n engel; die begeleier en leidsman van die jong Tobias was `n engel; die Israeliete sien die doodsengel van God by die Egiptenare van huis tot huis gaan; by die drie jongmanne in die vuuroond sien `n mens engele - en in die skrif is daar nog dikwels sprake daarvan dat die engele van God liggaamlik sigbaar met die mense van hierdie aarde omgang gehad het. Waarom sou dit dan nie hier moontlik kan wees nie?

[6] Maar hier is die werklike aanwesigheid van `n engel so buitengewoon dat `n mens dit natuurlik nie so gou as `n volle waarheid kan aanvaar as die snelheid waarmee `n mens dit van lang vervloë tye aanvaar nie. Glo is maklik, omdat `n mens hom altyd die vroeëre tyd beter voorstel as die teenswoordige. Dit hou `n mens uit `n sekere vrome eerbied altyd onwaardig vir sulke goddelike verskynings, sonder om te bedink dat dit daar in Sodom en Gomorra ook nie so besonder God- welgevallig kon gegaan het nie, anders sou Hy geen vuur van die hemel oor die plekke laat reën het nie.

[7] Kort en klaar, u moet self ook insien dat hierdie saak baie buitengewoon is, en nog nie sy gelyke op hierdie aarde gehad het nie! Dat ons dus tydens die merkwaardige proefie waarmee die engel ons `n bewys gegee het van sy hemelse afkoms, ietwat van stryk geraak het, sal ook wel te verstane wees as `n mens daarby al ons vroeëre lewensomstandighede in oorweging neem. Ons vra u daarom, verhewe Julius, of u ons verbygaande dom gedrag nie as `n boosaardige sonde wil toereken nie!"

Die antwoord van Julius

244 Julius sê: "Wel, ek het julle al gesê dat dit baie dom van julle was. Dit is nog in julle hart agtergeblewe as `n restant van julle eerste opvoeding. Maar wat nog daar sit, dit sal in die loop van tyd wel heeltemal uit julle uit verdwyn. Dit gaan natuurlik nie met één slag gebeur nie, want `n ou, ingewortelde domheid verdwyn dikwels moeiliker uit die mens as wat `n ou liggaamlike gebrek genees. Maar die regte middel kan uiteindelik beide sake genees.

[2] Ons neem niemand sy aangebore en diep ingewortelde domheid kwalik nie, omdat geen enkele domme iets daaraan kan doen as hy geen beter opvoeding gekry het nie. Maar as hy daarna die geleentheid kry om buitengewone ervarings op te doen, en met mense te praat wat groot is in die ware wysheid en `n regte insig het in alle dinge wat op hierdie goeie aarde maar kan voorkom, dan moet hy sy ou domheid laat staan. Dan moet hy slegs maar dit vir waar en goed aanneem wat hy gesien het en soos wat dit aan hom verklaar word deur onselfsugtige manne, wat die waarheid en al die goeie daaruit soek en besit. As hy hom hardnekkig daarteen verset, is hy die tugroede werd. En as dit ook niks sou uithaal nie, dan moet so `n mens uit die geselskap van betere mense verwyder en in `n inrigting vir geestessiekes gebring word, omdat die mense andersins te veel aanstoot sou neem aan sy te hardnekkige en te diep ingewortelde domheid - en dit sou nie goed wees nie.

[3] Maar by julle is dit beslis nie die geval nie, omdat julle intelligensie al te veel ontwikkel is deur die talle samekomste met ons Romeine en Grieke. Want ons is tans waarskynlik op die goeie aarde wel die volk met die meeste ervaring en ontwikkeling, ondanks alle verwyte dat ons nie glo aan die deur julle gepredikte alleen ware God van Abraham, Isak en Jakob nie. As ons julle egter die vraag sou stel of julle regtig so muurvas glo as wat volgens julle woorde en seremonies verwag sou kon word, dan sal julle verkeerde en slegte dade, ook al is dit nie deur julle mond nie, wat altyd slegs `n eggo was, die antwoord luid uitspreek en sê: 'Ons glo heeltemal niks, ons huigel slegs `n geloof vir die dom volk en laat ons vir die huigelary, wat ons uitermate goed verstaan, wel so veel as moontlik betaal!' As ek dan ons geloof aan julle God met dié van julle vergelyk, glo ons duisendmaal meer as julle!

[4] Ja, ons erken dat julle God die enige ware God is, waarvan ons gode eintlik niks anders is as enkele, verhewe, vir Hom waardige eienskappe, wat die menslike fantasie omvorm het tot allerlei persoonlikhede. Maar julle erken julle enige ware God nie en dus nog minder Sy verhewe eienskappe, wat ons sinnebeeldig voorstel en vereer. Daarom moet julle nog baie leer, goed toets en uiteindelik verstaan hoe alle dinge in die wêreld ten opsigte van mekaar staan, en watter waarheid miskien daaragter steek.

[5] As julle egter die Waarheid gevind het, neem Haar dan aan en bly daarby, en dink en handel daarvolgens, dan sal julle daadwerklik God se kinders wees, terwyl julle nou sê dat julle God se kinders is, soos wat alle Judeërs dit sê, maar in julle hart tog nie eers glo dat daar `n God is nie!"

Inhoudsopgawe

Hoofstuknommer / omskrywing / tussen hakies, indien bekend, die datum waarop dit neergeskryf was

Die plek van gebeurtenis word kursief as opskrif aangegee.

Jesus en Syne in Kis (vervolg)

1 Die straf van misdadigers

2 Die hart van `n dief.

3 Die korrekte gebruik van wonder- en geneeskrag.

4 Die druipsteengrot.

5 Die geskiedenis van die ontdekte skatte.

6 Die ontstaan en verdwyn van die druipsteengrot.

7 Die loflied van Dawid.

8 Oor die ryk van die hemele.

9 Die Heer gee voorbeelde van hemel en hel.

10 Die wet van die orde.

In Násaret.

11 Die berou van Jaïrus.

12 Sarah se tweede opwekking uit die dood.

13 Die gesprek tussen Jaïrus en sy vrou oor Sarah.

14 Goddelike mag.(12.8.1852)

15 Philopold se getuienis oor die godheid van Jesus.(17.8.1852)

16 Afskeid van Jaïrus.

17 Die Heer lê `n teks van JeshaJaH uit.

18 Die wese van God en die dien van God.

19 Onbeskaamdheid en verwarring by die fariseërs.

20 Sarah se belewenisse in die hiernamaals.

21 Cyrenius en die tempeldienaars.

22 Die ergernis van die inwoners van Násaret.

23 Teregwysing van die inwoners van Násaret.

24 Die aanneem van die ewige lewe.

25 Die oordeel oor die inwoners van Násaret.

26 Die mens en die wet.

27 God se wet maak uit mensemasjiene mense.

28 Die sonde toon die mens dat hy `n mens is.

29 Die seën van die vrye wil.

30 Samehang tussen straf en opvoeding.

31 Jaïrus praat oor die invloed van wonders.

32 Hoofkenmerke van God se wese.

33 Genesing van die siek familielede van `n ou Judeër.

34 Die hebsug van die fariseërs.

35 Roban se wyse raad.

36 Roban die soeker.

37 Die koms van Lydia.

38 Die menslike en goddelike van Jesus.

39 Engelewoorde in die hart.

40 Skepper en skepsel.

41 Die wese van die ware liefde.

Aan die see.

42 Die jongste dag.

43 Groot en klein visse.

In Násaret.

44 Borus en Sarah.

45 Engeleliefde.

46 Opdrag aan Borus en Sarah.

47 Voorstel aan Jaïrus.

48 Jerusalem, die ‘Stad van God '.

49 Verdeeldheid in die sinagoge.

50 Verdediging van die oudstes.

51 Die nagemaakte ark van die verbond.

52 Die verdwene vuursuil bo die ark van die verbond.

53 Die oudstes kan geen besluit neem nie.

54 Die raad van die engele aan die tempeldienaars.

55 Volk en bestuur.

56 Verslag van Roban en Kisjonah.

57 `n Heelalsfeer.

58 Die omgang van die aardse mens met die hemelse Vader.

59 Die menslike leerskool.

60 Die nut van die hartstogte.

61 Die waarde van die vrye wil.

62 Die dink in die hart.

63 Die terugkeer van satan.

64 Essensie, lewe en werk van die natuurgeeste.

65 Oor towenaars en waarsêers.

66 Die dwaling van Cyrenius.

67 Die genesing van die rasende.(27.10.1852)

68 `n Evangelie vir die welgesteldes.

In die skoolgebou van Jaïrus

69 Weer in die grafkelder van Jaïrus.

70 Die opwekking van Josoë.

71 Die onsterflikheid van Josoë.

72 Die ware dien van God.

In Násaret

73 Nie alle kennis is goed vir die siel en gees nie.

74 Onenigheid tussen Judas en Thomas.

75 Die geheim van die selfontwikkeling van die mens.

76 Nederigheid en selfverloëning.

77 Die maat van die liefde tot God, die naaste en sigself.

78 Die hemelse wysheid of die duiwelse leuen.

79 Twee engele bied Josoë hul dienste aan.

80 Cyrenius neem Josoë op.
Die dood van Johannes die doper. Jesus in die woesteny en aan die see

81 Die nuwe owerste.

82 Die einde van Johannes die doper.

83 Die nuwe owerste van Násaret.(23.11.1852)

84 Die getuienis van Giwar.

85 Seëning van Giwar.

86 Korah, die nuwe owerste, laat hom raad gee.

87 Giwar oor Jesus.

88 Giwar oor die tempel.

89 Giwar en die satan.

90 Korah herinner hom `n ontmoeting in die tempel.

91 Die dreiging van Herodes.

92 Die vryheid van die mens.

93 Die idees van Borus oor die aard van die mens.(29.11.1852)

94 Borus genees `n besetene.

In die omgewing van Bethabara.

95 Spysiging van vyfduisend mense in die woesteny.

Op see.

96 Die leerlinge op die stormagtige see.

97 Judas prys die wonders van die Esseners .

98 Die bedrog van die Esseense wonders.

99 Die lewensbeskouing van die Esseners.

100 Die leerlinge, die storm en die skip.

101 Petrus loop op die see.

102 Aankoms in die vrye stad Genésaret.

In Genésaret.

103 Genésaret. Die herberg van Ebahl.(6/7.12.1852)

104 Sieleheil gaan bo liggaamlike geluk.

105 Die genesing van die Romeinse soldate.

106 Hoe die Romeinse hoofman die wêreld sien.

107 Die hoofman kry uitleg.

108 Verhouding van `n profeet tot God en die mense.

109 Die verskil tussen `n profeet en die Heer.

110 Die geseënde weide. Die wandeling op see.

111 Die egte gebed.

112 Huisreëls en liefde.

113 Prys en liefhê.

114 Die gebede van Jarah.

115 Jarah sien die geopende hemel.(17.12.1852)

116 Die leer moet verder vertel word.(13.1.1853)

117 Aankoms van siekes en fariseërs by Ebahl.

118 Die Romeinse hoofman en die tempeldienaars.

119 God se liefde.

120 Jarah se droom.

121 Daar kan `n einde aan die geduld kom.

122 Die toets van die fariseërs.

123 Die geestelike dode.

124 Julius fel teen die fariseërs.

125 Die drie dokumente.(28.1.1853)

126 Die Heer waarsku vir die wraak van die fariseërs.

127 Die Heer praat oor die gees van die liefde.

128 Gesprek tussen die Esseners en die fariseërs.

129 Die Heer en die twee Esseners .

130 `n Wonderbaarlike bergklim.

By Genésaret op die berg

131 Op die bergtop van die Môrekop.

132 Siel, liggaam en gees.

133 Die weg tussen hemel en aarde.(19.2.1853)

134 Die opheffing van die see van Galiléa.

135 Jarah se bewys van liefde.

136 Engelemag.

137 Geestelike blik in die skepping.

138 Die selfverloëningskool in die hiernamaals.

139 `n Blik op die orde van die sterrewêreld.

140 Ontwikkelingsperiodes in die hiernamaals.

141 Die geaardheid van die menslike gees.

142 Ken God se werke tot vermeerdering van die liefde.(5/6.3.1853)

143 Droom en werklikheid.

144 144 Die volmaakte `n mens.

145 Die werklikheid van die gesamentlike droom.

146 Jarah toon haar aandenkings.

147 Die stem van die Heer in die hart.

148 Die natuur en haar geestelike betekenis.

149 Verdere geestelike simboliek.

150 Opdrag aan die Esseners.

151 Die geseënde maaltyd op die berg.

152 Die hoofman daag die satan uit.(19.3.1853)

153 Die afdaling van die berg.

In Genésaret

154 Die siekes in die herberg by Ebahl.

155 Liefdesvuur.

156 Die manlike en die vroulike van die engele.

157 Aalmoese en herdenkingsfeeste.

Aan die see

158 Die 47ste Psalm van Dawid.

159 Die hemelryk moet beveg word.

160 Die nagtelike belewenisse van die skippers.(l 1.4.1853)

161 Die skipperskneg.

162 Julius werk die fariseërs weg.

163 Julius vertel.

In Genésaret

164 Oor die volg van Jesus.

165 Hemelse kwade ingrype.

166 Slim soos slange en sag soos duiwe.

167 Vertrek uit Genésaret.

Na Tirus en Sidon

168 Genesing van die dogter van die Kanaänese vrou.

Op die berg aan die Galilese see

169 Oor die besetenheid.

170 Die wonderbron.

171 Die wonder van die genesing op die berg.

172 Die lewe kan slegs deur stryd behoue bly.

173 Wonderbare spysiging van die vierduisend.

In die omgewing van Césarea Philippi

174 Die suurdeeg van die Sadduseërs.

175 Valse en ware profete.

176 Die getuienis van die leerlinge oor die Messias.

177 Markus, die eienaar van die hut.

178 Markus vertel.

179 Opwinding oor die verhaal van Markus.

180 Die geseënde visvangs.

181 Markus en die farisese tiende jagters.

182 Die Heer voorspel Sy dood en opstanding.

183 Cyrenius word aangekondig.

184 Weersien met Cyrenius.

185 Die leermetode van die engel.

186 Die geskenk van Cyrenius aan Markus.

187 Plesiervaart op see.

188 Die beperktheid van die menslike begrip.

189 Agting gepaard met liefde.

190 Ontmoeting van Cyrenius en Julius.

191 Die hemelse manier van lesgee.

192 Oor die tempelskatting.

193 Die veroordeling van die misdadigers.

194 Die wyse toespraak van Jarah.

195 Materie en gees.

196 Verskillende gawes, en selfkennis.

197 Die beperkte menslike kennis.

198 Wat is waarheid?

199 Die volle waarheid.

200 Die gesprek tussen Jarah en Josoë.

201 Jarah se tuin.

202 Toepassing van die gelykenis van Jarah.

203 Die materialisme.

204 Die onkruid bly as bemesting agter.

205 Mense en volke ontvang `n gerigte opvoeding.

206 Die onsekerheid van Josoë.

207 Josoë se mening oor die slawerny.

208 Die gelykenis van die kluisenaar.

209 Deemoedig deur die sonde.

210 Wat is die liggaam, wat is die siel.

211 Moet die mens liggaamlik eerste goed versorg wees?

212 Die nood as voorwaarde vir geestelike ontwikkeling.

213 Die gevolg van `n versorgde bestaan.

214 `n Vraag oor die skepping.

215 Die ontstaan van die eerste mens.

216 Die ontwikkelingsproses van `n koringkorrel.

217 Die geestelike ontwikkeling van die mens.

218 Siel en liggaam.

219 Die skepping van hemel en aarde.

220 Aarde en lig.

221 Skeiding van lig en duisternis.

222 Die einddoel van die skepping.

223 Die mening van Cyrenius oor die skeppingsverhaal.

224 Die val van die geeste, die val van Adam en die erfsonde.

225 Die mag van die erflikheid.

226 Wêreldse sorg en hul kwade gevolge vir die siel.

227 Die val van die geeste.

228 Krag is na gelang van weerstand.

229 Die aard van satan.

230 God se lesse.

231 Die ontrou van Lucifer.

232 Omhulsel en siel.

233 Oor die weet.

234 Markus se mening oor die naaste.

235 Markus red skipbreukelinge.

236 Die uitoefening van die naasteliefde.

237 Die tweestryd van die fariseërs.

238 `n Verwysing na naasteliefde.

239 Julius vertel die plan van die fariseërs.

240 Die getuienis van Jarah oor die Heer.

241 Die oogmerk van die tempel.

242 Die wonder met die klip.

243 Die verontskuldiging van die jong fariseërs.

244 Die antwoord van Julius.

